ಲಿಂಗಚಿದಮೃತ ಬೋಧೆ : ವಿವಿಧ ವಚನಕಾರರ ವಚನಗಳ ಸೂಚಿ
(ಸೂಚನೆ: ಸೂಚಿತ ಅಂಕಿಗಳಲ್ಲಿ ಮೊದಲನೆಯದು ಪುಟದ ಮತ್ತು ಎರಡನೆಯದು ವಚನದ ಕ್ರಮಾಂಕ )
ಅಕ್ಕಮಹಾದೇವಿ : ಚನ್ನಮಲ್ಲಿಕಾರ್ಜುನ ವಚನ : ೩೨   
೧೧-೪; ೧೩-೧೭; ೪೪-೫; ೫೩-೯; ೧೦೮-೧೧;೧೧೬-೪೧; ೧೨೫-೭೨; ೧೩೨-೯೫; ೧೫೨-೩೯; ೧೬೩-೬೯; ೧೭೨-೯೯; ೧೯೬-೨೫; ೧೯೭-೨೬, ೨೭,೨೮, ೨೯, ೪೦; ೨೦೧-೪೧, ೪೨; ೨೫೩-೩೫; ೨೫೪-೪೦; ೨೯೧-೫೪; ೨೯೮-೭; ೩೦೪-೯.  
ಅಂಗಸೋಂಕಿನ ಲಿಂಗ ತಂದೆ : ಭೋಗ ಬಂಕೇಶ್ವರ ಲಿಂಗ. ವಚನ :೧   
೨೭೭-೨೦.
ಅಂಬಿಗರ ಚೌಡಯ್ಯ : ಅಂಬಿಗರ ಚೌಡಯ್ಯ ವಚನ : ೧೩   
೧೩-೧೫; ೧೦೫-೫; ೧೧೮-೧೩; ೧೧೧-೨೪; ೧೧೭-೪೪; ೧೧೯-೫೩; ೧೨೧-೬೧; ೧೩೧-೯೨; ೧೩೩-೯೯; ೧೪೮-೨೫ ೧೫೪-೪೩; ೧೬೧-೬೩; ೨೬೩-೨೩.
ಅಮುಗಿ ದೇವಯ್ಯ : ಸಿದ್ಧ ಸೋಮನಾಥ ವಚನ : ೨   
೨೪೪-೯; ೭೯೩-೬೩.
ಅಱಿವಿನ ಮಾರಿ ತಂದೆಗಳು : ಸದಾಶಿವಮೂರ್ತಿ ಲಿಂಗ ವಚನ : ೨೩   
೨೦-೧೨, ೧೩; ೨೦-೧೪; ೨೯-೧೫; ೩೬-೧೦; ೧೬-೭, ೮; ೭೧-೬; ೭೯-೪, ೫; ೮೫-೬, ೭; ೧೦೮-೧೨; ೧೫೬-೫೦; ೧೫೯-೫೬; ೨೨೮-೧೦; ೨೩೧-೨೦; ೨೬೫-೩೦; ೨೬೫-೩೦; ೨೬೮-೪೨; ೨೬೯-೪೮; ೨೯೦-೪೯; ೨೯೧-೫೩; ೨೯೬-೧೧.
ಅಲ್ಲಮಪ್ರಭುದೇವ :ಗುಹೇಶ್ವರ ವಚನ : ೧೫೬   
೨-೧; ೧೦-೩; ೧೧-೬; ೧೨-೮; ೧೬-೧೩; ೧೭-೫, ೭; ೨೫-೩; ೩೧-೨೨; ೩೫-೩; ೩೬-೧೧, ೧೩; ೪೦-೩; ೪೩-೩; ೪೭-೩; ೫೦-೩; ೫೫-೧೪; ೫೯-೪; ೬೪-೧೨; ೬೬-೨೧; ೭೦-೩; ೭೩-೩; ೭೪-೫; ೭೫-೬; ೭೯-೩, ೬; ೮೧-೮, ೯, ೧೦; ೮೨-೧೨; ೮೫-೩; ೮೬-೯; ೮೯-೩; ೯೨-೩; ೯೬-೩; ೧೦೦-೩; ೧೦೪-೨; ೧೦೮-೧೪; ೧೦೯-೧೭; ೧೧೦-೧೯; ೧೧೪-೩೨, ೩೫; ೧೧೫-೩೬, ೩೯; ೧೧೭-೪೩, ೪೬; ೧೧೮-೪೭, ೪೯,೫೦; ೧೨೦-೫೫, ೫೬, ೫೯; ೧೨೩-೬೮; ೧೨೪-೬೯; ೧೨೬-೭೪, ೭೫, ೭೬; ೧೩೧-೯೧, ೯೩; ೧೩೨-೯೪, ೯೬; ೧೩೩-೧೦೦; ೧೩೫-೧೦೭, ೧೦೮; ೧೪೨-೩; ೧೪೩-೭; ೧೪೭-೨೨; ೧೫೧-೩೩, ೩೫, ೩೬; ೧೫೩-೪೧, ೪೨; ೧೫೪-೪೪, ೪೬; ೧೫೫-೪೮; ೧೬೦-೬೦; ೧೬೭-೮೪; ೧೬೯-೮೯, ೯೧; ೧೭೦-೯೪; ೧೭೩-೧೦೨, ೧೦೩; ೧೭೬-೧೧೨; ೧೯೧-೩; ೧೯೨-೪, ೫, ೬, ೭, ೮; ೨೧೭-೩; ೨೨೧-೩; ೨೨೩-೮; ೨೨೫-೩; ೨೨೭-೬, ೮, ೨೩೦-೧೭; ೨೩೨-೨೫; ೨೩೩-೩೦; ೨೫೩-೩೬, ೩೭; ೨೫೪-೩೮; ೨೫೭-೩; ೨೫೮-೫, ೬; ೨೫೯-೯; ೨೬೧-೧೬; ೨೬೩-೧೯, ೨೦, ೨೧, ೨೪; ೨೬೪-೨೫; ೨೬೬-೩೧, ೩೩; ೨೬೭-೩೮, ೪೦; ೨೬೯-೪೭; ೨೭೨-೩, ೪, ೫, ೬; ೨೭೬-೧೫, ೧೬೯; ೨೭೮-೨೪; ೨೮೩-೩೦, ೩೧; ೨೮೪-೩೩, ೩೪; ೨೮೫-೩೮; ೨೮೬-೩೮, ೪೦; ೨೮೭-೪೨, ೪೩, ೪೪, ೪೫; ೨೮೮-೪೬, ೪೭; ೨೯೦-೫೦; ೨೯೧-೫೫, ೫೬; ೨೯೨-೫೯; ೨೯೩-೬೨; ೨೯೮-೬; ೨೯೯-೯, ೧೨; ೩೦೦-೧೪; ೩೦೨-೩; ೩೦೪-೧೦.
ಅವಸರದ ರೇಚಣ್ಣ : ಸದ್ಯೋಜಾತಲಿಂಗ ವಚನ : ೭   
೨೧-೧೬, ೧೭, ೧೮. ೨೩-೧೯; ೧೦೬-೮; ೧೦೭-೧೧೪; ೨೭೪-೧೨.
ಆಯ್ದಕ್ಕಿ ಮಾರಯ್ಯ : ಅಮಲೇಶ್ವರ ಲಿಂಗ ವಚನ : ೧   
೧೨-೧೦.
ಉರಿಲಿಂಗ ದೇವ : ಉರಿಲಿಂಗ ದೇವ ಅಥವಾ ಇರಿಲಿಂಗ ತಂದೆ;   
೨೦೪-೫೧, ೫೨, ೫೩, ೫೪; ೨೦೫-೫೫, ೫೬, ೫೭, ೫೮; ೨೦೬-೫೯, ೬೦, ೬೧, ೬೨, ೨೦೭-೬೩, ೬೪, ೬೫, ೬೬; ೨೦೮-೬೭, ೬೮, ೬೯, ೭೦, ೨೦೯-೭೧.
ಉರಿಲಿಂಗ ಪೆದ್ದಿ : ಉರಿಲಿಂಗ ಪೆದ್ದಿ ಪ್ರಿಯ ವಿಶ್ವೇಶ್ವರ ವಚನ : ೨೭   
೩೦-೧೯; ೩೫-೫; ೪೧-೫; ೫೧-೬; ೬೭-೨೪; ೧೧೭-೪೫; ೧೨೪-೭೧; ೧೨೮-೮೩; ೧೪೮-೨೭; ೧೫೦-೨೯; ೧೫೧-೩೪; ೧೫೬-೫೧; ೧೫೭-೫೩; ೧೫೮-೫೪, ೧೬೨-೬೬; ೧೬೩-೬೭, ೬೮; ೧೬೮-೮೫, ೮೬; ೧೭೧-೯೭; ೧೭೫-೧೦೯; ೧೭೬-೧೧೩; ೧೭೯-೧೧೪; ೧೮೭-೧೧೬; ೨೧೮-೪; ೨೨೭-೭; ೨೮೮-೪೮.
ಉಪ್ಪರಗುಡಿಯ ಸೋಮಿದೇವಯ್ಯ : ಗಾರುಡೇಶ್ವರ ಲಿಂಗ ವಚನ : ೧   
೨೭೭-೧೯.
ಏಲೇಶ್ವರ ಕೇತಯ್ಯ : ಅಚಾರವೇ ಪ್ರಾಣವಾದ ರಾಮೇಶ್ವರ ಲಿಂಗ : ವಚನ; ೨   
೬೨-೧೦; ೯೪-೭.
ಕದಿರಕಾಯಕದ ರೆಮ್ಮವ್ವಿ ಅಥವಾ ರೆಬ್ಬವ್ವೆ : ಕದಿರೆರೆಮ್ಮಿ ಯೊಡೆಯ ಗುಮ್ಮೇಶ್ವರ : ಅಥವಾ ರೆಮ್ಮವ್ವೆ.   
೨೦೩-೪೮; ೪೯.
ಕೋಲಶಾಂತಯ್ಯ : ಪುಣ್ಯಾರಣ್ಯದಹನ ಭೀಮೇಶ್ವರಲಿಂಗ ನಿರಂಗಸಂಗ ವಚನ : ೨   
೨೬೮-೪೪; ೨೬೯-೪೬.
ಗಜೇಶ ಮಸಣಯ್ಯ : ಮಹಾಲಿಂಗ ಗಜೇಶ್ವರ, ಮಸಣಯ್ಯ ಪ್ರಿಯ ಗಜೇಶ್ವರ ವಚನ : ೩೦   
೩೫-೬, ೭; ೪೦-೪; ೧೪೯-೨೮; ೨೦೯-೭೨, ೭೩, ೭೪, ೭೫; ೨೧೦-೭೬, ೭೭, ೭೮, ೭೯, ೮೦; ೨೧೧-೮೧, ೮೨, ೮೩, ೮೪; ೨೧೨-೮೫, ೮೬. ೮೭, ೮೮; ೨೧೩-೮೯, ೯೦, ೯೧, ೯೨, ೨೧೪-೯೩, ೯೪, ೯೫, ೯೬; ೨೭೯-೨೫.
ಗಾವುದಿ ಮಾಚಯ್ಯ ; ಕಲ್ಯಾಣದ ತ್ರಿಪುರಾಂತಕ; ವಚನ : ೧   
೧೩೪-೧೦೩.
ಗೋರಕ್ಷ : ಮಹಾಷ್ರಭುಸಿದ್ಧ ಸೋಮನಾಥಲಿಂಗ; ವಚನ : ೬   
೧೯-೧೧; ೯೭-೫; ೧೪೭-೨೧; ೧೬೪-೭೦; ೨೭೩-೯; ೨೭೬-೧೮.
ಘಟ್ಟಿವಾಳಯ್ಯ : ಚಿಕ್ಕಯ್ಯ ಪ್ರಿಯ ಸಿದ್ಧಲಿಂಗ ಇಲ್ಲ ಇಲ್ಲ, ವಚನ : ೯   
೧೦೫-೬; ೧೧೪-೩೪; ೧೧೬-೪೨; ೧೨೧-೬೦, ೬೨; ೧೨೩-೬೭; ೧೬೯-೮೮; ೧೭೩-೧೦೪; ೨೬೩-೨೨.
ಚನ್ನಬಸವಣ್ಣ : ಕೂಡಲ ಚನ್ನಸಂಗಮದೇವ ವಚನ : ೧೩೩   
೬-೨; ೧೦-೨; ೧೧-೫; ೧೪-೧೬; ೧೬-೨; ೧೮-೯; ೨೩-೨೦; ೨೫-೨; ೨೮-೧೦; ೩೦-೨೦; ೩೪-೨; ೩೬-೧೨; ೪೨-೨; ೪೫-೨; ೪೭-೨; ೫೪-೧೩, ೬೪-೧೩; ೧೪; ೬೫-೧೬; ೧೭, ೧೮, ೧೯; ೭೦-೨, ೪; ೭೩-೨; ೭೬-೭;  ೭೮-೨; ೮೦-೭; ೮೨-೧೩; ೮೪-೨; ೮೬-೮; ೮೮-೨;  ೯೦-೭; ೯೨-೨; ೯೩-೪, ೫; ೯೬-೨; ೧೦೦-೧೦; ೧೦೧-೪; ೧೦೯-೧೬; ೧೧೧-೨೧; ೧೧೨-೨೬; ೨೮; ೧೧೩-೨೯; ೩೦; ೧೧೪-೩೩; ೧೧೫-೩೭; ೧೧೬-೪೦; ೧೧೯-೫೪; ೧೨೦-೫೭, ೫೮; ೧೨೩-೬೫; ೧೨೪-೭೦; ೧೨೫-೭೩; ೧೨೬-೭೭; ೧೨೭-೭೮, ೭೯, ೮೦, ೮೧; ೧೨೮-೮೨; ೧೨೯-೮೪, ೮೫, ೮೬; ೧೩೦-೮೭, ೮೮, ೮೯; ೧೩೧-೯೦; ೧೩೨-೯೭; ೧೩೭-೧೧೩; ೧೪೧-೨; ೧೪೨-೫; ೧೪೩-೬; ೧೫೦-೩೦; ೧೫೫-೪೭; ೧೫೮-೫೫; ೧೬೦-೫೯; ೧೬೨-೬೫; ೧೬೫-೭೩; ೧೬೬-೮೦; ೧೬೭-೮೨; ೧೬೯-೮೭; ೧೭೦-೯೩; ೧೦೫; ೧೭೫-೧೦೭; ೧೦೮; ೧೮೩-೧೧೫; ೧೮೭-೧೧೭; ೧೯೧-೨; ೧೯೩-೯; ೨೧೭-೨; ೨೧೮-೫; ೨೨೦-೨;  ೨೨೨-೬; ೨೨೩-೯; ೨೨೫-೨; ೨೨೬-೫; ೨೨೮-೧೨; ೨೨೯-೧೩; ೧೪, ೧೫; ೨೩೦-೧೮; ೨೩೧-೨೧; ೨೩೧-೨೩; ೨೩೩-೨೮; ೨೩೪-೨೯; ೨೩೬-೩೫, ೩೬; ೨೪೨-೨; ೨೪೩-೭; ೨೪೫-೧೦, ೧೧, ೧೪. ೨೫೧-೨೮; ೨೫೨-೨೨; ೩೪. ೨೫೪-೩೯; ೪೧; ೨೫೭-೨; ೨೬೧-೧೫; ೨೬೪-೨೬; ೨೯; ೨೬೮-೪೫; ೨೭೧-೨; ೨೭೮-೨೨; ೨೮೦-೨೯; ೨೮೪-೩೨; ೩೫; ೨೯೧-೫೭; ೨೯೩-೬೪; ೨೯೭-೨; ೩೦೨-೨; ೩೦೩-೮; ೩೦೪-೧೧.
ಚೋದರ ಮಾಯಣ್ಣ : ಶಂಭು ಸೋಮನಾಥಲಿಂಗ ವಚನ : ೧   
೧೭೬-೧೧೧.
ಢಕ್ಕೆಯಬೊಮ್ಮಣ್ಣ : ಕಾಲಾಂತರ ಭೀಮೇಶ್ವರಲಿಂಗ ವಚನ : ೨   
೨೬-೪; ೧೪೫-೧೬.
ತೋಂಟದ ಸಿದ್ಧಲಿಂಗೇಶ್ವರ : ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ ವಚನ : ೪೨   
೯-೪; ೧೪-೧೭; ೧೮; ೨೩-೨೧; ೨೪-೨೨; ೩೨-೨೫, ೨೬; ೩೩-೨೭; ೩೬-೧೪; ೪೧-೬; ೪೪-೬; ೪೫-೩; ೪೮-೪; ೫೭-೧೬; ೬೭-೨೫; ೭೧-೮; ೭೬-೮; ೮೨-೧೪; ೮೬-೧೦; ೯೦-೮; ೯೪-೮; ೯೯-೮; ೧೦೩-೮; ೧೩೯-೧೧೬; ೧೧೭; ೧೮೮-೧೧೮, ೧೧೯; ೧೮೯-೧೨೦; ೨೧೫-೯೭, ೯೮; ೨೧೮-೬; ೨೨೪-೧೦; ೨೩೯-೪೨; ೨೪೦-೪೩; ೨೫೫-೪೨; ೨೬೯-೪೯; ೨೯೪-೬೭, ೬೮, ೬೯; ೨೯೫-೭೦, ೭೧; ೩೦೧-೧೬.
ದೇವರ ದಾಸಿಮಯ್ಯ : ರಾಮನಾಥಾ ವಚನ : ೧೧   
೧೨-೯; ೧೨-೧೧; ೧೩-೧೩; ೩೫-೪; ೪೩-೪; ೫೧-೫; ೬೧-೯; ೭೧-೭; ೨೩೦-೧೬; ೨೬೪-೨೮; ೩೦೩-೫.
ನಗೆಯ ಮಾರಿ ತಂದೆ : ಅತುರವೈರಿ ಮಾರೇಶ್ವರಾ ವಚನ : ೧   
೧೦೫-೪.
ಪುರದ ನಾಗಣ್ಣ : ಅಮರಗುಂಡದ ಮಲ್ಲಿಕಾರ್ಜುನ ವಚನ : ೧   
೨೯-೧೭.
ಷ್ರಸಾದಿ ಭೋಗಣ್ಣ : ಚನ್ನಬಸಣ್ಣ ಪ್ರಿಯಭೋಗ ಮಲ್ಲಿಕಾರ್ಜುನ ವಚನ : ೨   
೧೪೨-೪; ೧೫೨-೩೭.
ಪ್ರಸಾದಿ ಲೆಂಕಬಂಕಣ್ಣ : ದಹನ ಚಂಡಿಕೇಶ್ವರ ಲಿಂಗ ವಚನ : ೫   
೨೩೮-೪೧; ೨೪೮-೨೨, ೨೩; ೨೪೯-೨೫, ೨೬.
ಬಸವಣ್ಣ : ಕೂಡಲಸಂಗಮದೇವ ವಚನ : ೭೮   
೭-೩; ೧೦-೧; ೧೬-೧; ೨೫-೧; ೩೧-೨೧, ೨೪; ೩೪-೧; ೩೮-೧; ೪೦-೨; ೪೨-೧; ೪೫-೧; ೪೭-೧; ೪೯-೧; ೫೦-೨; ೫೬-೧೫; ೫೮-೧, ೩; ೬೦-೫; ೬೩-೧೧; ೬೯-೧; ೭೩-೧; ೭೮-೧; ೮೪-೧; ೮೫-೪; ೮೮-೧; ೯೨-೧; ೯೫-೧; ೧೦೦-೨; ೧೦೪-೧; ೧೧೫-೩೮; ೧೧೯-೫೧, ೫೨; ೧೪೧-೧; ೧೫೦-೩೦; ೧೫೬-೫೨; ೧೬೧-೬೪; ೧೬೫-೭೩; ೧೯೧-೧; ೧೯೩-೧೦, ೧೧, ೧೨, ೧೩; ೧೯೪-೧೪, ೧೫, ೧೬, ೧೭; ೨೧೭-೧; ೨೨೦-೧; ೨೨೫-೧; ೨೨೭-೯; ೨೩೦-೧೯; ೨೩೧-೨೨; ೨೩೩-೨೬; ೨೩೫-೩೪; ೨೩೬-೩೭; ೨೩೭-೩೮; ೨೪೨-೧; ೨೪೩-೪; ೨೪೪-೮; ೨೪೬-೧೫, ೧೭, ೧೯; ೨೫೨-೩೧; ೨೫೭-೧; ೨೬೭-೩೯; ೨೭೧-೧; ೨೭೨-೭; ೨೭೩-೮; ೨೮೫-೩೬; ೨೯೦-೫೧; ೨೯೨-೬೦; ೨೯೩-೬೬; ೨೯೭-೧; ೨೯೮-೫; ೨೯೯-೧೦; ೩೦೦-೧೫; ೩೦೨-೧; ೩೦೩-೬.
ಬಹುರೂಪಿ ಚೌಡಯ್ಯ : ರೇಕಣ್ಣ ಪ್ರಿಯ ನಾಗಿನಾಥ ವಚನ : ೩   
೫೩-೧೧; ೧೪೭-೨೪; ೧೪೮-೨೬.
ಬಾಲಬೊಮ್ಮಣ್ಣ : ವೇರಶೂರ ರಾಮೇಶ್ವರಲಿಂಗ ವಚನ : ೨   
೧೭೧-೯೫; ೨೭೫-೧೩.
ಬಾಲಸಂಗಣ್ಣ : ಕಮಠೇಶ್ವರಲಿಂಗ ವಚನ ; ೧   
೧೭೧-೯೬.
ಬಿಬ್ಬ ಬಾಚಯ್ಯ : ಏಣಾಂಕಧರ ಸೋಮೇಶ್ವರ : ವಚನ ;೯   
೧೪೩-೫; ೧೫೫-೪೯; ೧೬೫-೭೪, ೭೫, ೭೬, ೭೭, ೭೮; ೧೬೬-೭೯; ೨೬೦-೧೨.
ಭರಿತಾರ್ಪಣದ ಚನ್ನ ಬಸವಣ್ಣ : ಚನ್ನಕೂಡಲ ರಾಮೇಶ್ವರ ವಚನ : ೧   
೨೩೭-೩೯;
ಮನಸಂದ ಮಾರಿತಂದೆ : ಮಾರೇಶ್ವರ ವಚನ : ೭   
೧೦೬-೭; ೧೪೩-೮; ೧೫೯-೫೮; ೨೫೮-೪; ೨೬೬-೩೪, ೩೫; ೨೭೬-೧೪.
ಮಧುವಯ್ಯ : ಅರ್ಕೇಶ್ವರಲಿಂಗ ವಚನ : ೧   
೧೪೬-೧೯.
ಮಡಿವಾಳ ಮಾಚಿದೇವ : ಕಲಿದೇವರದೇವ, ಕಲಿದೇವಯ್ಯ ವಚನ : ೧೧   
೧೩-೧೪; ೩೬-೮; ೫೨-೭; ೫೪-೧೨; ೯೭-೬; ೯೮-೭; ೧೦೨-೬; ೨೨೩-೭; ೨೩೨-೨೪; ೨೮೬-೪೨; ೨೯೨-೬೧.
ಮಲಹರಕಾಯಕದ ಚಿಕ್ಕದೇವಯ್ಯ : ಊರ್ಧ್ವರೇತೋಮೂರ್ತಿ ಶ್ವೇತಸ್ವಯಂಭು ಕಪಿಲೇಶ್ವರ; ಲಿಂಗ ವಚನ : ೪   
೬೪-೧೫; ೨೬೨-೧೮; ೨೭೪-೧೧; ೨೭೭-೨೧.
ಮಲ್ಲಯ್ಯ : ಗುರುಪ್ರಿಯ ಪುರದಮಲ್ಲ (ಯ್ಯ) ವಚನ : ೧   
೧೭೫-೧೦೦.
ಕಾಮದೂಮ ಧೂಳೇಶ್ವರ : ವಚನ : ೨   
೧೪೬-೧೭; ೧೭೦-೯೨.
ಮುಕ್ತಾಯಕ್ಕ : ಅಜಗಣ್ಣ ತಂದೆ ವಚನ : ೧   
೨೦೩-೫೦.
ಮೋಳಿಗೆಯ ಮಾರಯ್ಯ : ನಿಷ್ಕಳಂಕ ಮಲ್ಲಿಕಾರ್ಜುನ ವಚನ : ೨೮   
೧೭-೪; ೫೧-೪; ೯೭-೪; ೧೦೭-೧೦; ೧೧೦-೨೦; ೧೧೧-೨೩; ೧೨೨-೬೪; ೧೩೩-೯೮, ೧೦೧, ೧೩೫-೧೦೯, ೧೧೦, ೧೧೧; ೧೪೪-೧೧, ೧೨, ೧೩; ೧೪೬-೧೮; ೧೫೪-೪೫; ೧೬೧-೬೧; ೧೬೪-೭೧, ೭೨; ೨೨೧-೪, ೫; ೨೫೯-೮; ೨೬೦-೧೩; ೨೬೧-೧೪; ೨೬೨-೧೭; ೨೯೯-೮.
ಮೋಳಿಗೆಯ ಮಹಾದೇವಿ : ಎನ್ನಯ್ಯ ಪ್ರಿಯ ಇಮ್ಮಡಿ ನಿಷ್ಕಳಂಕ ಮಲ್ಲಿಕಾರ್ಜುನ ವಚನ : ೪   
೧೪೩-೧೦; ೧೭೨-೧೦೦, ೧೦೧; ೨೫೮-೭.
ರಾಯಸದ ಮಂಚಣ್ಣ : ಜಾಂಬೇಶ್ವರ ವಚನ :೨   
೧೫೯-೫೭; ೨೮೦-೨೭.
ವಚನ ಭಂಡಾರಿ ಶಾಂತರಸ : ಅಲೇಖನಾಥ ಶೂನ್ಯ ಕಲ್ಲಿನ ಮಱೆಯಾದವನೆ ವಚನ : ೮   
೧೦೭-೯; ೧೦೯-೧೮; ೧೧೧-೨೨; ೧೨೨-೬೩; ೧೩೪-೧೦೪; ೧೪೫-೧೫; ೧೫೩-೪೦; ೨೬೭-೪೧.
ವೀರಗೊಲ್ಲಾಳ : ವೀರಬೀರೇಶ್ವರ ಲಿಂಗ ವಚನ : ೧   
೧೩೬-೧೧೨.
ವೇದಮೂರ್ತಿ ಸಂಗಣ್ಣ : ಲಲಾಮಭೀಮಸಂಗಮೇಶ್ವರ ಲಿಂಗ ವಚನ : ೧   
೨೭೩-೧೦.
ಶಿವಲೆಂಕ ಮಂಚಣ್ಣ : ಈಶಾನ್ಯ ಮೂರ್ತಿ ಮಲ್ಲಿಕಾರ್ಜುನ ಲಿಂಗ ವಚನ : ೭    
೮೯-೪, ೫, ೬; ೯೩-೬; ೧೪೫-೧೫; ೨೪೯-೨೪; ೨೭೬-೧೭.
ಸಕಳೇಶ್ವರ ಮಾದರಸ : ಸಕಳೇಶ್ವರದೇವ ವಚನ : ೧೫   
೨೮-೧೧; ೩೩-೨೮; ೫೩-೧೦; ೬೬-೨೦; ೭೪-೪; ೮೧-೧೧; ೧೧೨-೨೫, ೨೭; ೧೨೩-೬೬; ೧೩೪-೧೦೬; ೧೫೧-೩೨; ೧೭೨-೯೮; ೨೨೮-೧೧; ೨೩೫-೩೨; ೩೦೦-೧೩.
ಸತ್ಯಕ್ಕ : ಶಂಭು ಜಕ್ಕೇಶ್ವರ ವಚನ : ೫   
೨೦೧-೪೩; ೨೦೨-೪೪, ೪೫, ೪೬; ೨೦೩-೪೭.
ಸಿದ್ಧ ರಾಮೇಶ್ವರ : ಕಪಿಲಸಿದ್ಧ ಮಲ್ಲಿಕಾರ್ಜುನ , ಯೋಗಿನಾಥ ವಚನ : ೧೦೭   
೯-೫, ೬, ೭; ೧೩-೧೨; ೧೪-೯; ೧೫-೨೦, ೨೧; ೨೪-೨೩, ೨೪, ೨೫; ೨೮-೧೩; ೨೯ ೧೪; ೩೦-೧೮; ೩೧ ೨೩; ೩೩-೨೯, ೩೦, ೨೧; ೩೬-೧೫; ೨೭-೧೬, ೧೭; ೪೧-೭, ೮,೯; ೪೪-೭; ೪೬-೪, ೫, ೪೮-೫; ೫೭-೧೭, ೧೮, ೧೯; ೬೦-೬; ೬೬-೨೩; ೬೭-೨೬, ೨೭, ೨೮; ೬೯-೨೯; ೭೨-೯, ೧೦, ೧೧; ೭೭-೯, ೧೦, ೧೧; ೮೩-೧೫, ೧೬, ೧೭;  ೮೭-೧೧, ೧೨, ೧೩; ೯೦-೯; ೯೧-೧೦, ೧೧; ೯೪-೯, ೧೦, ೧೧; ೯೯-೯, ೧೦, ೧೧; ೧೦೩-೯, ೧೦, ೧೧; ೧೦೯-೧೫; ೧೧೩-೩೧; ೧೪೦-೧೧೮, ೧೧೯, ೧೨೦, ೧೨೧; ೧೪೭-೨೩; ೧೬೭-೮೩; ೧೬೯-೯೦; ೧೭೪-೧೦೬; ೧೮೯-೧೨೧, ೧೨೨; ೧೯೦-೧೨೩, ೧೨೪; ೧೯೫-೧೮, ೧೯, ೨೦; ೧೯೬-೨೧, ೨೨, ೨೩, ೨೪; ೨೧೫-೯೯; ೨೧೬-೧೦೧; ೨೧೯-೭; ೨೨೪-೧೧; ೨೪೦-೪೪, ೪೫; ೨೪೧-೪೬; ೨೪೬-೧೬; ೨೫೫-೪೩; ೨೫೬ ೪೪, ೪೫; ೨೭೦-೫೦, ೫೧, ೫೨; ೨೮೫-೩೭; ೨೯೦-೫೨; ೨೯೧-೫೮; ೨೯೫-೭೨, ೭೩; ೨೯೬-೭೪, ೭೫; ೩೦೧-೧೭, ೧೮, ೧೯; ೩೦೨-೪.
ಸೊಡ್ಡಳ ಬಾಚರಸ : ಸೊಡ್ಡಳ ವಚನ : ೩   
೫೨-೮; ೭೦-೫; ೧೬೬-೮೧.
ಹಾವಿನಹಾಳ ಕಲ್ಲಯ್ಯ : ಮಹಾಲಿಂಗ ಕಲ್ಲೇಶ್ವರಾ ವಚನ : ೫   
೧೧-೭; ೬೬-೨೨; ೧೪೩-೯; ೨೩೫-೩೩; ೨೯೩-೬೫.
ಹೊಡೆಹುಲ್ಲ ಬಂಕಣ್ಣ : ಕುಂಭೇಶ್ವರ ಲಿಂಗದಲ್ಲಿ ಜಗನ್ನಾಥ     
೨೩೮-೪೦; ೨೪೭-೨೦.
ಹೇಂಡದ ಮಾರಯ್ಯ : ಧಮೇಶ್ವರ , ಧರ್ಮೇಶ್ವರ ವಚನ : ೧   
೨೮೦-೨೮.
………? ಭೀಮಸಂಗಮೇಶ್ವರ ಲಿಂಗ ವಚನ : ೧    
೧೯-೧೦.
………..? ಸರ್ವೇಶ್ವರ ಲಿಂಗ ವಚನ :೧   
೨೭೮-೨೩.
………..? ಗುಡ್ಡದ ಮಲ್ಲಿಕಾರ್ಜುನ ವಚನ : ೧   
೧೧೮-೪೮.
………..? ಮರುಳುಶಂಕರ ಪ್ರಿಯ ಸಿದ್ಧ ರಾಮೇಶ್ವರಲಿಂಗ ವಚನ : ೧   
೨೭೯-೨೬.
………..? ತ್ರೈಲೋಚನ ಮನೋಹರ ಮಾಣಿಕೇಶ್ವರ ಲಿಂಗ ವಚನ : ೧   
೨೬೬-೩೨.
………..? ವಿಮಲರಾಜೇಶ್ವರ ಲಿಂಗ ವಚನ : ೧   
೧೦೧-೫.
………..? ಸದ್ಗುರುಪ್ರಿಯ ಶಿವಸಿದ್ದರಾಮೇಶ್ವರ ವಚನ : ೧   
೧೦೩-೭.
………..? ಗೋಳಕಾಕಾರ ವಿಶ್ವವಿರಹಿತ ಲಿಂಗ ವಚನ : ೨   
೨೫೯-೧೦; ೨೬೦-೧೧.
ಲಿಂಗಚಿದಮೃತ ಬೋಧೆ : ಮುನ್ನುಡಿ
‘ಲಿಂಗಚಿದಮೃತಬೋಧೆ’ಯನ್ನು ಸಂಪಾದಿಸಿದವನ ನಿಜನಾಮ ತಿಳಿಯದು. ಕೃತಿಯ ಕರ್ತೃವೇ ಆ ವಿಷಯದಲ್ಲಿ ಮೌನ ತಾಳಿದ್ದಾನೆ. “ಲಿಂಗಚಿದಮೃತಬೋಧೆ ಮುಕ್ತಕವಾಗಿ ಸೇರಿದನೋರ್ವದೇಶಿಕ ಸಚ್ಚಿದಾನಂದ ಸ್ವರೂಪನೀಕ್ಷಿಸಲೋಸ್ಕರ” ಎಂದಿಷ್ಟು ಪ್ರಾರಂಭದ ಸೂತ್ರದಲ್ಲಿ ಹೇಳಿಕೊಂಡಿದ್ದಾನೆ. ಇದರ ಮೇಲಿಂದ ಲಿಂಗಚಿದಮೃತಬೋಧೆಯ ಕರ್ತೃ ಒಬ್ಬ ದೇಶಿಕನೆಂಬುದು ಸ್ಪಷ್ಟವಾಗುತ್ತದೆ. ದೇಶಿಕನೆಂದರೆ ಸಂಚಾರೀ ಜಂಗಮ. ಭಕ್ತರ ಉದ್ಧಾರಕ್ಕಾಗಿ ಒಂದು ಸ್ಥಳದಲ್ಲಿ ನಿಲ್ಲದೆ ಊರೂರಿಗೆ ಅಲೆಯುವುದು ಅವನ ಕಾಯಕ. ಹೀಗಿದ್ದಾಗ ಆತನ ಗುರುಪೀಠವನ್ನಾಗಲಿ, ಸ್ಥಳನಿರ್ದೇಶವನ್ನಾಗಲಿ ಹೇಳದಿರುವುದು ಸ್ವಾಭಾವಿಕ. ಅವನ ಕಾಲದ ವಿಷಯದಲ್ಲಿಯೂ ಅಷ್ಟೇ ಮೌನ. ಈ ಕೃತಿಯ ಪ್ರತಿಯೊಂದು ಸ್ಥಲದ ಆದಿಯಲ್ಲಿ ಮಗ್ಗೆಯ ಮಾಯಿದೇವಪ್ರಭು ರಚಿಸಿದ ಶತಕ್ರಯದಿಂದ ಒಂದೊಂದು ವೃತ್ತವನ್ನು  ಉದ್ಧರಿಸಿದ್ದಾನೆ. ಮಗ್ಗೆಯ ಮಾಯಿದೇವರ ಕಾಲ ಕ್ರಿ.ಶ.೧೪೩೦, ಆದ್ದರಿಂದ ಲಿಂಗಚಿದಮೃತಬೋಧೆಯನ್ನು ರಚಿಸಿದ ದೇಶಿಕ ಕ್ರಿ.ಶ. ೧೪೩೦ರ ಈಚೆಗೆ ಬಾಳಿರುವುದು ಸ್ಪಷ್ಟವಾಗಿದೆ. ಹದಿನಾರನೆಯ ಶತಮಾನದಲ್ಲಿ ತೋಂಟದ ಸಿದ್ಧಲಿಂಗ ಶಿವಯೋಗಿಗಳ ಶಿಷ್ಯರಲ್ಲಿ ಅನೇಕರು ಸಂಪಾದನೆಯ ಕಾರ್ಯದಲ್ಲಿ ನಿರತರಾಗಿ ಶೂನ್ಯ ಸಂಪಾದನೆಗಳಂತಹ ಮಹತ್ವಪೂರ್ಣ ಕೃತಿಗಳನ್ನು ರಚಿಸಿರುವುದು ಸ್ಪಷ್ಟವಾಗಿದೆ. ಅವರ ಮಾರ್ಗವನ್ನೇ ಅನುಸರಿಸಿ ಈ ದೇಶಿಕನು ತನ್ನ ಕೃತಿಯನ್ನು ರಚಿಸಿರಬೇಕೆನಿಸುತ್ತದೆ. ಈತ ತೋಂಟದ ಸಿದ್ಧಲಿಂಗಯತಿಗಳ ಶಿಷ್ಯಪರಂಪರೆಗೆ ಸೇರಿದ್ದರೂ ಸೇರಿರಬೇಕು. ದೇಶಿಕ ಎನ್ನುವ ಪರ್ಯಾಯನಾಮ ಆ ಶಿಷ್ಯ ಮಂಡಳಿಯ ಅನೇಕರಿಗೆ ಅನ್ವಯವಾಗಿದೆ. ಇದನ್ನೆಲ್ಲಾ ಪರಾಮರ್ಶಿಸಿದರೆ ಲಿಂಗಚಿದಮೃತಬೋಧೆಯ ಕಾಲ ಸುಮಾರು ಹದಿನೇಳನೆಯ ಶತಮಾನವೆಂದು ಊಹಿಸಬಹುದಾಗಿದೆ.     
‘ಲಿಂಗಚಿದಮೃತ ಬೋಧೆ’ಯ ಕರ್ತೃ ಬಸವೇಶ್ವರರು, ಚನ್ನಬಸವೇಶ್ವರ ದೇವರು, ಪ್ರಭುದೇವರು ಮೊದಲಾದ ಮಹಾಗಣಂಗಳಲ್ಲಿ ಸದ್ಭಕ್ತಿಯನ್ನಿಟ್ಟುಕೊಂಡಿದ್ದಾನೆ. ಅವರು ಶ್ರೀಮದಮಲ ಶಿವಾನುಭವ ಸಾರೋದ್ಧಾರ ಪ್ರವೀಣರೆಂದು ಘಂಟಾಘೋಷವಾಗಿ ಸಾರಿದ್ದಾನೆ. ಅವರು ರಚಿಸಿದ ವಚನರಾಶಿ ತ್ರಿಕಾಲ ಪೂಜ್ಯವೆಂದು ಸ್ಪಷ್ಟಗೊಳಿಸಿದ್ದಾನೆ. ಆದ್ದರಿಂದಲೇ ಆ ದೇಶಿಕನು ಶಿವಶರಣರ ವಚನಪ್ರಸಾದವನ್ನು ಕೈಂಕರ್ಯ ಭಾವದಿಂದ ಕೈಗೊಂಡು, ಲಿಂಗಪೂಜೆ ಮಾಡುತ್ತ ನಡೆದುದಾಗಿ ಜೀವನ ಕ್ರಮವನ್ನು ಅರುಹಿದ್ದಾನೆ. ಲಿಂಗವನ್ನೇ ಪೂಜಿಸಿ ಲಿಂಗವೇ ಆಗುವ ಪರಿಯನ್ನು ಮನಗಂಡು, ತನಗಾದ ಅನುಭಾವವನ್ನೇ ಲಿಂಗಚಿದಮೃತಬೋಧೆಯಾಗಿ ಮಾಡಿದೆನೆಂದು ಆ ದೇಶಿಕನೇ ತಿಳಿಸಿದ್ದಾನೆ. ಈ ಕೃತಿ ಲಿಂಗಾಂಗ ಸಾಮರಸ್ಯವನ್ನು ತಿಳಿಸುವ ಕೈಪಿಡಿಯೆಂದು ಹೇಳುತ್ತಾನೆ. “ಜ್ಞಾನವೆಂಬ ದರ್ಪಣವನಳವಡಿಸಿ ಪಿಡಿಯಲು ಪ್ರತಿಬಿಂಬವನೊಳಕೊಂಡು ತನ್ನಲ್ಲುಳ್ಳ ಗುಣಾವಗುಣಂಗಳ ಕಳಂಕವನ್ನಿದಿರಿಟ್ಟು ತೋರುವಂತಪ್ಪ ಸಂಗ್ರಹವಿದೆಂದುವೊಪ್ಪುವುದು’ಎನ್ನುವಲ್ಲಿ ಲಿಂಗಚಿದಮೃತಬೋಧೆಯ ಮಹತಿ ಸ್ಪಷ್ಟವಾಗಿದೆ.
ಲಿಂಗಚಿದಮೃತ ಬೋಧೆಯ ತಂತ್ರ ವಿನೂತನವಾದುದು. ದೇಶಿಕನೇ ಹೇಳುವಂತೆ “ಪರಿಯಾಯಕ್ರಮದಿಂ ಮಿತಿ ಮಾಡಿದ ಪ್ರಶ್ನೆಗಳು ಮೂವತ್ತೊಂದಕ್ಕೆಯು ವೃತ್ತಂಗಳೆ  ಸೂತ್ರಪಟ್ಟಾಂತರರುವುದು”. ವೀರಶೈವ ತತ್ವವನ್ನು ಅರಿಯಲು, ಅರಿತು ಆಚರಿಸಲು ಮೂವತ್ತೊಂದು ಪ್ರಶ್ನೆಗಳಿಗೆ ಉತ್ತರ ದೊರೆಯಬೇಖಾದುದು ಅಗತ್ಯ. ಒಂದೊಂದು ಪ್ರಶ್ನೆಗೆ ಮಗ್ಗೆಯ ಮಾಯಿದೇವರ ಶತಕತ್ರಯದಿಂದ ಒಂದೊಂದು ವೃತ್ತವನ್ನು ಆಯ್ದುಕೊಳ್ಳಲಾಗಿದೆ. ಆಯಾ ವೃತ್ತವನ್ನು ಪ್ರತಿಯೊಂದು ಸ್ಥಲದ ಆದಿಯಲ್ಲಿಟ್ಟು ಅಲ್ಲಿರುವ ಪ್ರಶ್ನೆಗೆ ಉತ್ತರ ರೂಪವಾಗಿ ವಿವರಣೆ ನೀಡಲು ದೇಶಿಕರು ಬಸವಾದಿ ಪ್ರಮಥರ ವಚನಗಳನ್ನು ಉದಾಹರಣೆಯಾಗಿ ಆಯ್ದುಕೊಂಡಿದ್ದಾರೆ; ಪ್ರತಿಯೊಂದು ಸ್ಥಲದ ಅಂತ್ಯದಲ್ಲಿ ಸೊನ್ನಲಿಗೆಯ ಸಿದ್ಧರಾಮದೇವರು ಹೇಳಿದ ‘ಯೋಗಿನಾಥ’ ಎಂಬ ಅಂಕಿತವುಳ್ಳ ಮೂರೋ-ನಾಲ್ಕೋ ತ್ರಿವಿಧಿಗಳನ್ನು ಹೇಳಿ ಸ್ಥಲವನ್ನು ಮುಗಿಸಿದ್ದಾರೆ. ಈ ತಂತ್ರವು ಪ್ರತಿಯೊಂದು ಸ್ಥಲಕ್ಕೂ ಚಾಚೂ ತಪ್ಪದೆ ಅನ್ವಯಿಸುವುದನ್ನು ಓದುಗರು ಅರಿಯಬಹುದು. ಮೂವತ್ತನೆಯ ಸ್ವಯಾನುಭಾವ ನಿರ್ದೇಶಸ್ಥಲ ಪೂರ್ಣವಾಗಿಲ್ಲ; ಆದ್ದರಿಂದ ಕೊನೆಗೆ ಬರಬೇಕಾದ ಯೋಗಿನಾಥ ತ್ರಿವಿಧಿಗಳು ಅಲ್ಲಿಲ್ಲ; ಮೂವತ್ತೊಂದನೆಯ ನಿರ್ಭಾವಾನಂದೈಕ್ಯಸ್ಥಲ ಲಿಂಗಚಿದಮೃತ ಬೋಧೆಯಲ್ಲಿ ಬಂದಿಲ್ಲ. ಇದೆಲ್ಲ ಕೃತಿ ಅಪೂರ್ಣವೆಂಬುದನ್ನು ಸೂಚಿಸುತ್ತದೆ. ಕೃತಿ ಪೂರ್ಣ ದೊರೆತರೆ ಅಂತ್ಯ ವಿವರಣೆ ಅರಿಯಬಹುದಾಗಿದೆ. ನಮಗೆ ಇದೊಂದೇ ಪ್ರತಿ ಸಿಕ್ಕಿರುವುದರಿಂದ ವಿಷಯ ವೈವಿಧ್ಯವಿದ್ದುದರಿಂದಲೂ ಇದ್ದಷ್ಟೂ ಕಳೆದು ಹೋಗಬಾರದೆಂದು ಸಿಕ್ಕಷ್ಟನ್ನೇ ಉಳಿಸಿಕೊಳ್ಳುವ ಹಂಬಲದಿಂದ ಈ ಕೃತಿಯನ್ನು ಪ್ರಕಟಿಸಲಾಗಿದೆ.
ದೇಶಿಕವರೇಣ್ಯರು ಷಟ್‌ಸ್ಥಲ, ನೂರೊಮದು ಸ್ಥಲಗಳನ್ನು ಗಮನಿಸದೆ ಅವುಗಳ ಸಾರವನ್ನು ಹೀರಿ ಸ್ವಲ್ಪದರಲ್ಲಿಯೇ ಸ್ವಾರಸ್ಯ ಬರುವಂತೆ ಲಿಂಗಚಿದಮೃತಬೋಧೆಯಲ್ಲಿ ಕೆಳಗಿನಂತೆ ಸ್ಥಲಗಳನ್ನು ಒಡಂಬಡಿಸಿದ್ದಾರೆ.

ಈ ಸ್ಥಲವಿವರಣೆಯನ್ನು ಷಟ್‌ಸ್ಥಲ ವಿವರಣೆಗೆ ಸರಿಹಚ್ಚಿ ನೋಡಿದಲ್ಲಿ ದೇಶಿಕರು ಮಾಡಿಕೊಂಡ ವ್ಯತ್ಯಾಸ ಸ್ಪಷ್ಟವಾಗಿ ಹೊಳೆಯುತ್ತದೆ. ಮೊದಲಿನ ಹತ್ತು ಸ್ಥಲಗಳು ಷಟ್‌ಸ್ಥಲಗಳಿಗೆ ಹೊಂದಿಕೆಯಾಗಿ ಬಂದಿರುವುದನ್ನು ಅರಿಯಬಹುದು. ಮುಂದಿನ ಇಪ್ಪತ್ತೊಂದು ಸ್ಥಲಗಳಲ್ಲಿ ಬಂದಿರುವ ವಿಷಯ ಷಟ್‌ಸ್ಥಲದಲ್ಲಿ ಬರುವಂತೆ ಬಂದಿದ್ದರೂ ಸ್ಥಲನಿರ್ದೇಶನದಲ್ಲಿ ಹೊಸತನವಿದ್ದುದನ್ನು ಅರಿಯುತ್ತೇವೆ. ಭಕ್ತ, ಮಹೇಶ, ಪ್ರಸಾದಿ, ಪ್ರಾಣಲಿಂಗಿ, ಶರಣ, ಐಕ್ಯಸ್ಥಲಗಳಲ್ಲಿ ಆಚರಿಸಬೇಕಾದ ಆಚರಣೆಗಳಿಗೆ ಪ್ರಾಧಾನ್ಯವಿತ್ತು. ಸ್ಥಲಕಟ್ಟನ್ನು ಹೊಸರೀತಿಯಲ್ಲಿ ನಿರ್ಮಿಸಲು ಹೆಣಗಿದಂತಿದೆ. ಲಿಂಗಚಿದಮೃತಬೋಧೆಯ ಸತ್ವ ಅಂಕಿಸಂಖ್ಯೆಯ ಮೇಲೆ ನಿಂತಿಲ್ಲ; ಅದು ಅನುಭಾವಿಯ ಅಂತರಂಗದ ಮೇಲ್ಮೈಯಲ್ಲಿ ಒಡಮೂಡಿದೆ. ಒಟ್ಟಿನಲ್ಲಿ ಶುದ್ಧಾತ್ಮನಾದವನೇ ವಿಖಾಸಾವಸ್ಥೆಯಲ್ಲಿ ಅರಳಿ ಪರಂಜ್ಯೋತಿಯಲ್ಲಿ ಲೀನನಾಗಬಲ್ಲನೆಂಬ ತತ್ವ ಈ ಕೃತಿಯಲ್ಲಿ ಮನಂಬುಗುವಂತೆ ಬಂದುದೊಂದು ವೈಶಿಷ್ಟ್ಯ.
ಬಸವಾದಿ ಪ್ರಮಥರು ಆಚರಿಸಿ ತೋರಿಸಿದ ಷಟ್‌ಸ್ಥಲ ಮಾರ್ಗದಲ್ಲಿ ನಡೆಯುತ್ತ, ಪರಿಪೂರ್ಣ ಭಕ್ತಿಯನ್ನು ಅಳವಡಿಸಿಕೊಂಡು, ತನುಮನಧನವನ್ನು ಗುರುಲಿಂಗಜಂಗಮರಿಗೆ ವಂಚನೆಯಿಲ್ಲದೆ ನೀಡಿ, ಪರಮಾತ್ಮನನ್ನು ಒಂದುಗೂಡಿದ ಮಹಾತ್ಮರನ್ನು ಧ್ಯಾನಿಸುವುದೇ ಶ್ರೇಷ್ಠವಾದ ಮೋಕ್ಷಮಾರ್ಗದಾಚರಣೆ, ತ್ರಿವಿಧಕ್ಕೆ ತ್ರಿವಿಧವಮನ್ನು ಅರ್ಪಿಸಿ ಅವರೇ ತಾನೆಂದು ಭಾವಿಸುವುದೇ ದಾಸೋಹಂಭಾವ. ಈ ಪರಿಯ ನಡತೆಯೇ ಕೈವಲ್ಯಭಕ್ತಿ. ಇದು ಭ್ತಿಸ್ಥಲದ ನಡೆನುಡಿಯೆಂದು ಹೇಳಬಹುದು.
ಭಕ್ತನು  ಮಹೇಶ್ವರ ಸ್ಥಲಕ್ಕೆ ಸರಿದಾಗ ಪರಸ್ತ್ರೀ ಪರಧನವನ್ನು ಅಂಗೀಕರಿಸಬಾರದೆಂಬ ನಿಯಮಕ್ಕೆ ಅಂಟಿಕೊಳ್ಳುತ್ತಾನೆ. ಸರ್ವವೂ ಶಿವನದೆಂದು ಭಾವಿಸಿ, ಅವನ ಪ್ರಸಾದವನ್ನೇ ಸ್ವೀಕರಿಸುತ್ತಾನೆ. ಲಿಂಗಾರ್ಪಣವಾಗಿ ಉಳಿದುದೇ ಪ್ರಸಾದ. ಮಹೇಶ್ವರ ಸ್ಥಲದಲ್ಲಿ ನಿಷ್ಠೆ ಬೆಲೆಯುತ್ತದೆ. ಭಕ್ತಿ ಗಟ್ಟಿಗೊಳ್ಳುತ್ತದೆ. ಇನ್ನೂ ಮುಂದೆ ಸಾಗಿದಾಗ ಪ್ರಾಣಲಿಂಗಿಸ್ಥಲದಲ್ಲಿ ಪ್ರಾಣವೇ ಲಿಂಗವೆಂಬ ಭಾವನೆ ಬೆಳೆಯುವುದು. ಶರಣಸ್ಥಲದಲ್ಲಿ ಸರ್ವವನ್ನೂ ಲಿಂಗಕ್ಕೆ ಸಮರ್ಪಿಸುವ ಸತಿಪತಿಭಾವ ಉಂಟಾಗುವುದು. ಐಕ್ಯಸ್ಥಲದಲ್ಲಿ ಪ್ರಾಣ, ಲಿಂಗಗಳಲ್ಲಿ ಎರಡಿಲ್ಲವೆಂಬ ಭಾವನೆ ಪರಿಪೂರ್ಣಗೊಳ್ಳುವುದು. ಷಟ್‌ಸ್ಥಲವನ್ನು ಹೀಗೆ ತಾತ್ವಿಕವಾಗಿ ವಿವೇಚಿಸಿದರೆ, ಕೊನೆಯ ಮೂರುಸ್ಥಲಗಳಲ್ಲಿ ಧಾರ್ಮಿಕಾಚರಣೆ ಕಟ್ಟುನಿಟ್ಟಾಗಿ ನಡೆಯಬೇಕೆಂಬುದನ್ನು ಅರಿಯುತ್ತೇವೆ.
ಈ ಧಾರ್ಮಿಕಾಚರಣೆಗೆ ಅನುಕೂಲವಾಗಲೆಂದು ಲಿಂಗಚಿದಮೃತಬೋಧೆ ಭಿನ್ನ ಭಿನ್ನ ಸ್ಥಲಗಳನ್ನು ಹೇಳಹೊರಟಂತಿದೆ. ಈ ತರದ ಸ್ಥಲಾಚರಣೆಯ ಸುಳುಹು ಈ ಕೃತಿಯನ್ನು ರಚಿಸುವ ಪೂರ್ವದಲ್ಲಿಯೇ ಪ್ರಾರಂಭವಾದುದು ತಿಳಿದುಬಂದಿದೆ. ಲಕ್ಕಣ್ಣ ದಂಡೇಶನ ಶಿವತತ್ವ ಚಿಂತಾಮಣಿಯಲ್ಲಿ ಷಟ್‌ಸ್ಥಲಗಳನ್ನು ಮೀರಿ ಕ್ರಿಯಾ ವಿಶ್ರಾಂತಿ ಸ್ಥಲವಿರುವುದಾಗಿ ಹೇಳಲಾಗಿದೆ.  ಇದೇ ಸ್ಥಲಕ್ಕೆ ಪರಿಯಾಯ ನಾಮವಾಗಿ ಸ್ವಲೀಲಾನಂದ ಭಕ್ತಿಸ್ಥಲವೆಂದು “ಕ್ಷೇತ್ರಜ್ಞ ಸುಮನೋವಾದ” ತಿಲಿಸುತ್ತದೆ. ಈ ಕ್ರಿಯಾವಿಶ್ರಾಂತಿಸ್ಥಲವು ಜಂಗಮ ಪ್ರಭೇದಗಳಾದ ಸ್ವಯ, ಚರ, ಪರಗಳಲ್ಲಿ ಪರಜಂಗಮದ ನಡವಳಿಕಯನ್ನು ತಿಳಿಸುತ್ತದೆ.
ಈ ಬಗೆಯ ಶಿವಾದ್ವಯತ ಮಾರ್ಗವನ್ನು ಅಲ್ಲಮಪ್ರಭುವಿನಿಂದ ಹಿಡಿದು ಮುಂದೆ ಬಂದ ಶರಣರು ಆಚರಿಸುತ್ತ ಬಂದಿದ್ದರೂ ಮಗ್ಗೆಯ ಮಾಯಿದೇವರ ಕಾಲಕ್ಕೆ ಈ ಬಗೆಯ ಆಚರಣೆಯಲ್ಲಿ ಶಿಥಿಲತೆ ತೋರಿರಬೇಕೆನಿಸುತ್ತದೆ. ವೀರಶೈವರಲ್ಲಿಯೇ ಕೆಲವರು ಆಗಮಗಳನ್ನು  ಅನುಸರಿಸಿ ಸಾಮಾನ್ಯ ವೀರಶೈವ , ವೀರಶೈವ, ವಿಶೇಷ ವೀರಶೈವ ಹಾಗೂ ನಿರಾಧಾರಿ ವೀರಶೈವ ಎಂದು ನಾಲ್ಕು ರೂಪಭೇದಗಳನ್ನು ಹೇಳಹೊರಟರು. ಇದು ವಚನಧರ್ಮಕ್ಕೆ ಸಲ್ಲದ ವಿಷಯ. ಇದೆಲ್ಲ ಸಾಮಾನ್ಯರ ನಡತೆ. ಈ ಸಾಮಾನ್ಯರ ನಡತೆಯನ್ನು ಮಗ್ಗೆಯ ಮಾಯಿದೇವರು ಉಗ್ರವಾಗಿ ಖಂಡಿಸಿ, ಶತಕತ್ರಯಗಳನ್ನು  ಬರೆದರು; ವೀರಶೈವ ಸಾರೋದ್ಧಾರಕರೆಂದು ಖ್ಯಾತಿ ಪಡೆದರು.
ಮಗ್ಗೆಯ ಮಾಯಿದೇವರು ಪ್ರತಿಭಾನ್ವಿತ ಪಂಡಿತರು; ಉಭಯಭಾಷಾ ವಿಶಾರದರು; ವೇದ, ಉಪನಿಷತ್ತು, ಆಗಮ ಮುಂತಾದ ಶಾಸ್ತ್ರವಿಷಯಗಳಲ್ಲಿ ಪಾರಂಗತರು; ಸರ್ವಾಗಮಗಳ ನೆಲೆಯೆಂದು ಕರೆಯಿಸಿಕೊಂಡವರು. ತತ್ವಾರ್ಥದ ಸಾರವನ್ನು ಹೀರಿ, ಅದನ್ನೂ ಮೀರಿ ವಿಷಯ ಪ್ರತಿಪಾದನೆ ಮಾಡುವ ಕಲೆ ಅವರಿಗೆ ಮೀಸಲಾದುದು. ಆದ್ದರಿಂದಲೇ ತರ್ಕಬದ್ಧ ವಿಷಯ ನಿರೂಪಣೆ, ಮನಮೋಹಕ ಶೈಲಿ ಅವರ ಕೃತಿಗಳಲ್ಲಿ ಕಾಣುವಂತಾಗಿದೆ. ಕನ್ನಡ ಶತಕತ್ರಯ, ಏಕೋತ್ತರ ಶತಸ್ಥಲ ಷಟ್ಪದಿ, ಷಟ್‌ಸ್ಥಲ ಗದ್ಯ, ಮಗ್ಗೆಯ ಮಾಯಿದೇವರ ವಚನ – ಇವು ಅವರ ಕನ್ನಡ ಕೃತಿಗಳು. ಅನುಭವ ಸೂತ್ರ, ಪ್ರಭುಗೀತೆ, ಸಂಸ್ಕೃತ ಶತಕತ್ರಯ-ಇವೆಲ್ಲ ಅವರು ಬರೆದ ಸಂಸ್ಕೃತ ಕೃತಿಗಳು. ಈ ಎಲ್ಲ ಕೃತಿಗಳಲ್ಲಿ ಕನ್ನಡ ಶತಕತ್ರಯ ಶಾಸ್ತ್ರ ದೃಷ್ಟಿಯಿಂದಲೂ, ಕಾವ್ಯ ದೃಷ್ಟಿಯಿಂದಲೂ ಬಂಧುರವಾದುದು. ಈ ಕೃತಿಯಲ್ಲಿ ಶಿವಾಧವಶತಕ, ಶಿವಾವಲ್ಲಭಶತಕ, ಮಹದೈಪುರೀಶ್ವರಶತಕ-ಎಂಬ ಮೂರು ಶತಕಗಳಿವೆ. ಆದ್ದರಿಂದಲೇ ಅದಕ್ಕೆ ಶತಕತ್ರಯವೆಂದು ಹೆಸರು ಬಂದಿದೆ. ಈ ಶತಕಗಳನ್ನು ಕ್ರಮವಾಗಿ ಭಕ್ತಿ, ಜ್ಞಾನ, ವೈರಾಗ್ಯ ಶತಕಗಳೆಂದು ಕರೆಯುವುದೂ ರೂಢಿಯಲ್ಲಿದೆ. ಈ ಶತಕಗಳಲ್ಲಿ ವೀರಶೈವ ತತ್ವಗಳು ಕನ್ನಡಿಯಲ್ಲಿ ಕರಿ ಅಡಗಿದಂತೆ ಸ್ವಾರಸ್ಯಪೂರ್ಣವಾಗಿ ಹೇಳಲ್ಪಟ್ಟಿದೆ. ವಚನಧರ್ಮಸಾರವನ್ನೇ ಶಾಸ್ತ್ರೋಕ್ತವಾಗಿ ಇದರಲ್ಲಿ ಪ್ರತಿಪಾದಿಸಲಾಗಿದೆ. ಲಿಂಗಾಂಗಸಾಮರಸ್ಯವನ್ನು ತಿಳಿಸುವ ಈ ಕೃತಿ ಆಧಾರಗ್ರಂಥ ವೆನಿಸಿಕೊಂಡಿದೆ.
ಮಗ್ಗೆಯ ಮಾಯಿದೇವರ ಕಾಲ ಕಳೆಯುವ ಹೊತ್ತಿಗೆ ವೀರಶೈವ ಸಾಹಿತ್ಯದಲ್ಲಿ ಒಂದು ಮಹತ್ವದ ಘಟ್ಟ ಕಾಣಿಸಿಕೊಳ್ಳುತ್ತದೆ. ಶ್ರೀ ತೋಂಟದ ಸಿದ್ಧಲಿಂಗ ಯತಿಗಳ ಶಿಷ್ಯರು ಬಸವಾದಿ ಪ್ರಮಥರಿಂದ ರಚಿತವಾದ ವಚನರಾಶಿಯನ್ನು ಸ್ಥಲಕಟ್ಟಿಗೆ ಹೊಂದಿಸಿ ಸಂಪಾದನೆ ಮಾಡುವ ಕಾರ್ಯದಲ್ಲಿ ನಿರತರಾಗುತ್ತಾರೆ. ಅವರಿಂದ ರಚಿತವಾದ ಸಂಪಾದನೆಗಳು ಸಂಶೋಧನಾ ಕ್ಷೇತ್ರದಲ್ಲಿ ಮಹತ್ವದ ಕೃತಿಗಳೆಂದು ಯಾರಾದರೂ ಹೇಳಬಲ್ಲರು. ವೀರಶೈವದ ಕೂಲಂಕೂಷ ಚರ್ಚೆ, ಇವರಣೆ, ಟೀಕೆ-ಟಿಪ್ಪಣೆ ಅವರಿಂದಲೇ ಮುಂದುವರೆಯಿತೆಂದು ಹೇಳಿದರೆ ತಪ್ಪೆನಿಸದು. ಅವರ ಪ್ರಯತ್ನದ ಫಲವಾಗಿಯೇ ಶೂನ್ಯಸಂಪಾದನೆಗಳಂತಹ ಮಹೋನ್ನತ ಕೃತಿಗಳು ಬೆಳಕು ಕಂಡವು. ಈ ಸಂಪಾದನೆಗೆ ಕೈ ಹಾಕಿದ ಮಹನೀಯರಲ್ಲಿ ‘ಲಿಂಗಚಿದಮೃತಬೋಧೆ’ಯ ಕರ್ತೃವಿಗೂ ಒಂದು ಗಣನೀಯ ಸ್ಥಾನವಿದೆ. ವಚನಶಾಸ್ತ್ರದಲ್ಲಿ ಆತ ಮಾಡಿದ ಶೋಧ, ನಿರೂಪಿಸಿದ ವೈಖರಿ, ತರ್ಕಬದ್ಧವಾದ ವಿಚಾರ ಸರಣಿ ವಿಚಾರವಂತರನ್ನೂ ತಲೆದೂಗಿಸಬಹುದು.
ಮಗ್ಗೆಯ ಮಾಯಿದೇವರ ಶತಕತ್ರಯದಲ್ಲಿ ಬರುವ ವೃತ್ತಗಳೇ ‘ಲಿಂಗಚಿದಮೃತಬೋಧೆ’ಯಲ್ಲಿ ಎತ್ತಿಕೋಂಡ ಮೂವತ್ತೊಂದು ಪ್ರಶ್ನೆಗಳಾಗುತ್ತವೆ. ಈ ಪ್ರಶ್ನೆಗಳಿಗೆ ಉತ್ತರ ರೂಪವಾಗಿ ಬಂದಿವೆ ಶರಣರ ವಚನಗಳು. ದೇಶಿಕರು ಬಸವಣ್ಣನವರನ್ನು ಒಳಗೊಂಡು ಅರುವತ್ತೆರಡು ವಚನಕಾರರ ವಚನಗಳನ್ನು ತಾವು ಇಟ್ಟುಕೊಂಡ ನೂತನ ಸ್ಥಲಕಟ್ಟಿಗೆ ಹೊಂದಿಸಿ ವಿವರಣೆ ನೀಡಿದ್ದಾರೆ. ಈ ವಚನಕಾರರಲ್ಲಿ ಎಂಟು ಜನ ವಚನಕಾರರು ಹೊಸದಾಗಿ ಬೆಳಕಿಗೆ ಬಂದಿದ್ದಾರೆ. ಅವರ ಅಂಕಿತಗಳು ತಿಳಿದಿವೆಯೋ ಹೊರತು ಅವರ ಹೆಸರುಗಳು ಮಾತ್ರ ಇನ್ನೂ ತಿಳಿದಿಲ್ಲ. ಈ ವಿಷಯದಲ್ಲಿ ಹೆಚ್ಚಿನ ಶೋಧ ನಡೆಯುತ್ತಲಿದೆ. ಇದನ್ನೆಲ್ಲ ನೋಡಿದರೆ ‘ಲಿಂಗಚಿದಮೃತಬೋಧೆ’ಯ ಕರ್ತೃ ದೇಶಿಕನಿಗೆ ವಚನಸಾಹಿತ್ಯದಲ್ಲಿ ಆಳವಾದ ಅಭ್ಯಾಸವಿತ್ತೆಂಬುದು ಸ್ಪಷ್ಟವಾಗುತ್ತದೆ.
ಸೊನ್ನಲಾಪುರದ ಶ್ರಿ ಸಿದ್ಧರಾಮದೇವರು ಸ್ವತಃ ವಚನಕಾರರು ಇದ್ದುದಲ್ಲದೆ, ಯೋಗಾಂಗ ತ್ರಿವಿಧಿಯನ್ನು ಲೀಲಾಜಾಲವಾಗಿ ಹೇಳಬಲ್ಲ ಕವಿಗಳಾಗಿದ್ದರು. ಕಲ್ಯಾಣದ ಶಿವಶರಣರ ಸಮೂಹದಲ್ಲಿದ್ದಾಗ ಸಿದ್ಧರಾಮದೇವರು ಈ ತ್ರಿವಿಧಿಗಳನ್ನು ರಚಿಸಿದರೆಂದು ವದಂತಿ ಇದೆ. ತ್ರಿವಿಧಿಯ ಒಂದೊಂದು ಪದ್ಯದಲ್ಲಿ ತತ್ವವಿದೆ. ಭಕ್ತಿಯಿದೆ. ಅತ್ಮಾರ್ಪಣ ಭಾವವಿದೆ. ಒಟ್ಟಿನಲ್ಲಿ ವೀರಶೈವದ ಹುರುಳಿದೆ. ಇದನ್ನು ಮನದಂದೇ ‘ಲಿಂಗಚಿದಮೃತಬೋಧೆ’ಯನ್ನು ರಚಿಸಿದ ದೇಶಿಕರು ಪ್ರತಿಯೊಂದು ಅಧ್ಯಾಯದ ಅಂತ್ಯದಲ್ಲಿ ನಾಲ್ಕಾರು ತ್ರಿವಿಧಿಗಳನ್ನಿಟ್ಟಿರುವುದು ಯೋಗ್ಯವಾಗಿದೆ; ವಿಷಯ ವಿವೇಚನೆಗೆ ಅದರಿಂದ ಪೂರ್ಣತೆ ಬಂದಿದೆ. ದೇಶಿಕರು ಹಾಕಿಕೊಂಡ ಪ್ರಶ್ನೆಗಳಿಗೆ ಸಮರ್ಪಕ ಉತ್ತರ ಹೇಳುವಲ್ಲಿ ಈ ತ್ರಿವಿಧಿಗಳು ಆಡಿದ ಪಾತ್ರ ಮಹತ್ವಪೂರ್ಣವಾದುದೆಂದು ಬೇರೆ ಹೇಳಬೇಕಾಗಿಲ್ಲ.
ಒಟ್ಟಿನಲ್ಲಿ ಹೇಳುವುದಾದರೆ ‘ಲಿಂಗಚಿದಮೃತಬೋಧೆ’ ವಚನಸಾಹಿತ್ಯದ ಇತಿಹಾಸದಲ್ಲಿ ಒಂದು ಮಹತ್ವದ ಐತಿಹ್ಯವೆಂದು ಹೇಳಬಹುದಾಗಿದೆ. ಈ ಕೃತಿಯನ್ನು  ಸಂಪಾದಿಸುವಲ್ಲಿ ವಚನ ಸಂಶೋಧನಾ ವಿಭಾಗದ ಸಹಾಯಕ ಸಂಶೋಧಕರು ಶ್ರಮವಹಿಸಿ ಕಾರ್ಯ ನಿರ್ವಹಿಸಿದ್ದಾರೆ. ಅಚ್ಚುಕಟ್ಟಾದ ಒಡೆಯರು ಅಂದವಾಗಿ ಮುದ್ರಿಸಿದ್ದಾರೆ. ನಮ್ಮ ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಆರ್.ಸಿ. ಹಿರೇಮಠರು ವಚನಸಾಹಿತ್ಯದ ಸಮಗ್ರ ಸಂಶೋಧನೆಗೆ ಆಸ್ತಿಭಾರ ಹಾಕಿದರು. ಮಹತ್ವಪೂರ್ಣ ಕೃತಿಗಳನ್ನೆಲ್ಲ ಸಂಶೋಧಿಸಿ, ಪ್ರಕಟಿಸಿದರು. ಕುಲಸಚಿವರಾದ ಶ್ರೀ ಎಸ್.ಎಸ್. ಒಡೆಯರು ಸಾಹಿತ್ಯ ಸಂಶೋಧನೆಗೆ ಮೊದಲಿನಿಂದಲೂ ಸಹಾಯ ಮಾಡುತ್ತ ಬಂದಿದ್ದಾರೆ. ಪ್ರಕಟನಾ ವಿಭಾಗದ ನಿರ್ದೇಶಕರಾದ ಶ್ರೀ ಚನ್ನವೀರಕಣವಿ ಅವರು ಪ್ರಕಾಶನ ಕಾರ್ಯದಲ್ಲಿ ನೆರವಾಗಿದ್ದಾರೆ. ಒಂದು ಒಳ್ಳೆಯ ಕೆಲಸ ಒಬ್ಬರಿಂದಲೇ ಆಗುವುದಿಲ್ಲ. ಅದಕ್ಕೆ ಬಹುಜನರ ಸಹಾಯ ಸಂಪದ ಬೇಕೆ ಬೇಕು. ‘ಲಿಂಗಚಿದಮೃತಬೋಧೆ’ಯನ್ನು ಬೆಳಕಿಗೆ ತರುವಲ್ಲಿ ಸಹಾಯ ಸಲ್ಲಿಸಿದ ಎಲ್ಲರನ್ನೂ ಈ ಸಂದರ್ಭದಲ್ಲಿ ಹೃತ್ಪೂರ್ವಕವಾಗಿ ನೆನೆಯುತ್ತೇವೆ; ಈ ಕೃತಿಯನ್ನು ರಸಿಕರು ಹೃತ್ಪೂರ್ವಕವಾಗಿ ಬರಮಾಡಿಕೊಳ್ಳುವರೆಂದು ಆಶಿಸುತ್ತೇವೆ.
ಸಂಪಾದಕರು
ಗಣೇಶಚೌತಿ
೮-೯-೧೯೭೫
ಲಿಂಗಚಿದಮೃತ ಬೋಧೆ : ಪಾರಿಭಾಷಿಕ ಶಬ್ದಗಳು
ಅಂತಃಕರಣ ಚತುಷ್ಟಯ  =  ಬುದ್ಧಿ, ಚಿತ್ತ, ಅಹಂಕಾರ, ಮನ
ಅಣಿಮಾದಿ  =  ಅಣಿಮಾ, ಮಹಿಮಾ, ಗರಿಮಾ, ಲಘಿಮಾ, ಪ್ರಾಪ್ತಿ, ಪ್ರಾಕಾಮ್ಯ, ಶತ್ವ, ವಶಿತ್ವ, ಇಂತೀ ಅಷ್ಟಸಿದ್ದಿಗಳು,
ಅಷ್ಟ ವಿಧಾರ್ಚನೆ  = ಜಲ, ಗಂಧ, ಅಕ್ಷತೆ, ಪತ್ರ, ಪುಷ್ಪ, ಧೂಪ, ದೀಪ, ನೈವೇದ್ಯ,.
ಈಷಣತ್ರಯ  = ಮೂರು ಬಲಿಷ್ಠ ಇಚ್ಚೆಗಳು: ದಾರೇಷಣ, ಪುತ್ರೇಷಣ, ವಿತ್ತೇಷಣ
ನಿಃಕಲ  = ನಿರಾಕಾರ
ಪಂಚವಿಂಶತಿ ತತ್ವ  = ಸಾಂಖ್ಯರ ಮೊದಲ ೨೫ ತತ್ವಗಳು:- ಪಂಚ ಕರ್ಮೇಂದ್ರಿಯ. ಪಂಚ ಜ್ಞಾನೇಂದ್ರಿಯ, ಪಂಚ ಭೂತಗಳು, ಪಂಚ ವಿಷಯಗಳು,
ಅಂತಃಕರಣ ಚತುಷ್ಟಯ ಮತ್ತು ಆತ್ಮ.
ಷೋಡಶೋಪಚಾರಗಳು  = ಅರ್ಘ್ಯ, ಪಾದ್ಯ, ಆಚಮನ, ಪತ್ರಪುಷ್ಪ, ಗಂಧ, ಅಕ್ಷತೆ; ರುದ್ರಾಕ್ಷ ಮಾಲಾ, ಛತ್ರ, ಚಾಮರ, ವ್ಯಜನ, ಗೀತ, ವಾದ್ಯ, ನರ್ತನ, ಪ್ರದಕ್ಷಿಣ,
ನಮಸ್ಕಾರ, ಸ್ತ್ರೋತ್ರ.
ಸಕಲ  = ಸಾಕಾರ
ಚತುರ್ವಿಧ ಮೋಕ್ಷ ಪದವಿಗಳು  = ಸಾರೂಪ್ಯ, ಸಾಯುಜ್ಯ, ಸಾಲೋಕ್ಯ, ಸಾಮಿಪ್ಯ 

	ತ್ರಿಗುಣಾತ್ಮಕನೆಂದು ಪಂಚಭೂತಾತ್ಮಕನೆಂದು

	ತ್ರಿವಿಧವೆ ನಿತ್ಯವೆಂದು ತ್ರಿವಿಧಕ್ಕೆ

	ತುಷಪಿದ್ದಲ್ಲಿ ಭತ್ತವಾಯಿತ್ತು;

	ತೆರೆಯ ಮಱಿಯ ಬಹುರೂಪದಂತೆ

	ತೆಱಹಿಲ್ಲದ ಮಹಾಘನವು ಪರಿಪೂರ್ಣಲಿಂಗವು

	ತೆಱಹಿಲ್ಲದ ಘನವು ಭಿನ್ನವಾಯಿತ್ತೆಂದು

	ತೆಱಹಿಲ್ಲದ ಲಿಂಗಭರಿತವೆಂದು

	ತೋಱದ ತೋಱಿದ ನೆಳಲಿನ ನೆಳಲು

	ತೋಱವಡೆ ವಿಷವಾಗಿರದು ಅದು ತೋಱದಾಗಿ

	ದ

	ದಶಪಂಚ ಕಳೆಯದ ಶಶಿಬಿಂದು

	ದಶವಿಧ ಪಾದೋದಕ ಏಕಾದಶ ಪ್ರಸಾದವ

	ದಶವಿಧದ ಭಕ್ತಿಯಲ್ಲಿ ಒಸರಿತು

	ದ್ರವ್ಯ ನೀನು ದ್ರವ್ಯಾರ್ಥಿ ನೀನು

	ದೀಕ್ಷಾಗುರುವಾದಲ್ಲಿ ತ್ರಿವಿಧದಾಸೆಯಿಲ್ಲ

	ದುರ್ವಿಕಾರದಲ್ಲಿ ನಡೆದು ಗುರುಲಿಂಗವ

	ದುಷ್ಟನಿಗ್ರಹ ಶಿಷ್ಟಪರಿಪಾಲಕನಪ್ಪ

	ದೂರದ ತುದಿಗೊಂಬನಾರಯ್ಯ ಗೆಲುವರು ?

	ದ್ವೈತಂನೊಳ್ಪಡೆ ಬೊಮ್ಮವಂ ನುಡಿವ

	ದೇವದಾನವ ಮಾನವ ಮೊದಲಾದ ಎಲ್ಲಾ

	ದೇವರು ಬಿದ್ದರು ದೇವರು ಬಿದ್ದರೆಂದು

	ದೇವರೆದ್ದ ಠಾವ ಹೇಳುವೆನಯ್ಯ

	ದೇವಾ, ಮಂಗಳ ಮಜ್ಜನಮಂ ಮಾಡಲು

	ದೇಹ ದೇವಾಲಯವು ಮೇಲೆ ರತ್ನದ

	ದೇಹದೊಡನೆ ಪ್ರಾಣ ಹುಟ್ಟಿತ್ತಯ್ಯ

	ದೇಹವೆಂಬರಮನೆಯಲ್ಲಿ ಮಹಾಲಿಂಗವೆಂಬರಸು

	ದೇಹವೆಂಬೆರಡಕ್ಕರವನು ಜೀವನೆಂದಱದೆ

	ಧರೆಯ ಮೇಲುಳ್ಳ ಅಱುಹಿರಿಯರಲ್ಲ

	ಧರೆಯ ಮೇಲುಳ್ಳ ಅಱಿಹಿರಿಯರೆಲ್ಲ

	ಧರೆಯ ಮೇಲೊಂದು ಅರಿದಪ್ಪ

	ಧರೆಯಾಕಾಶದ ನಡುವೆ ಒಂದು

	ಧ್ಯಾನಮದಿಷ್ಟ ಲಿಂಗಮಹರ್ನಿಶಮುಂ

	ಧ್ಯಾನವ ಮಾಡಿ ಕಾಬಲ್ಲಿ

	ನ

	ನ ಎಂಬುದೆ ನಂದಿಯಾಗಿ, ಮಾ ವಿಂಬುದೆ

	ನಚ್ಚು ಮೆಚ್ಚಿನ ಲಿಂಗವನವಗ್ರಹಿಸಿ

	ನಡೆನುಡಿಯೊಂದಾದವರಿಗೊಲಿವೆ ಕಂಡಯ್ಯಾ

	ನಂಬಿದಡೆ ಪ್ರಸಾದ, ನಂಬದಿದ್ದಡೆ ವಿಷವು

	ನಮಃ ಶಿವಾಯ ಲಿಂಗವು ಓಂ ನಮಃ

	ನಲ್ಲನ ಕೂಡುವ ಭರದಲ್ಲಿ ಎನ್ನುವ

	ನಲ್ಲನ ಕೂಡುವನ್ನಕ್ಕ ಸುಖದ ಸುಗ್ಗಿ

	ನಲ್ಲನ ಕೂಡಿಹೆವೆಂದು ಮೇಲುವಾಯಿನ್ನಬರ

	ನಲ್ಲನ ಬೇಟದ ಕೂಟದ ಸುಖವನು

	ನಲ್ಲನ ರೂಪೆನ್ನ ನೇತ್ರವ ತೊಂಬಿತ್ತು

	ನಲ್ಲನ ಕೂಡಲು ಸುಖಭೋಗ ದ್ರವ್ಯವನು

	ನಲ್ಲನೊಲ್ಲನೆಂದು ಮುನಿದು ನಾನಡಗಲು

	ನಲ್ಲನುಳಿದನೆಂದೊಂದು ಮಾತನಟ್ಟಿದಡೆ

	ನಾ ಮಾಱಬಂದ ಸುಧೆಯ ಕೊಂಬವರಾರು ಇಲ್ಲ

	ನಾಡಿಗ ನಲ್ಲನು ಕಾಡಿಹವೆಲಗೆ !

	ನಾದದ ಉತ್ಪತ್ಕ ಸ್ಥಿತಿ ಲಯವನು

	ನಾದದ ಬಲದಿಂದ ವೇದವ ನುಡಿವುದು

	ನಾದಬಿಂದು ಕಳಾಭೇದವ ತಿಳಿದಲ್ಲದೆ

	ನಾದಬಿಂದುವಿನಲಿ ಆದಿಬ್ರಹ್ಮನ ಕೂಟವಾದ

	ನಾದಬಿಂದುವಿನೊಳಗಣ ಪದ್ಮಸನದ

	ನಾನಾ ಪ್ರಯತ್ನದಿಂದ ಹೊನ್ನನರ್ಜಿಸುವಂತೆ

	ನಾನು ಕಾಮಿಸುತಿರ್ಪೆ-ಸಾಲ್ಯೋಕ್ಯವಿದೆ

	ನನೊಬ್ಬನುಂತೆಂಬುವಂಗೆ ನೀನೊಬ್ಬ

	ನಾಭಿಮಂಡಲದೊಳಗೆ ಈರೈದು ಪದ್ಮದಳ

	ಲ್ಕು ಝಾವಕ್ಕೆ ಒಂದು ಝಾವ ವ್ಯಾಪಾರ

	ನಾಳೆ ಮರೆಯನೂಲು ಸಡಿಲು

	ಚ್ಚ ಕನಸಿನಲ್ಲಿ ಅಶ್ವವದೆ ಬ್ರಹ್ಮ ತ್ಯವ

	ನಿಚ್ಚನಿಚ್ಚ ಮುಟ್ಟಿ ನಿಚ್ಚ ನಿಚ್ಚ ಹಿಂಗುವರ

	ನಿಂದೆಯೆಂಬುದು ಬಂದಭವದಲ್ಲಿ

	ನಿನ್ನ ಪದಾಂಬುವೇ ನನಗೆ ಮಜ್ಜನವಾರಿ

	ನಿನ್ನಱಿಕೆಯ ನರಕವೇ ಮೋಕ್ಷ ನೋಡಯ್ಯಾ

	ನಿತ್ಯಚಲಿಯ ತೋಡುವಾತಂಗೆ

	ನಿತ್ಯನಿರಂಜನ ಪರಂಜ್ಯೋತಿಲಿಂಗವು

	ನಿತ್ಯ ಲಿಂಗಾರ್ಚನೆಯು ನಿತ್ಯ ಭಕ್ತರ ಸೇವೆ

	ನಿತ್ಯವೆಂಬ ಭಕ್ತನ ಮನೆಗೆ ಘನ ಚೈತನ್ಯ

	ನಿದ್ರೆಯಿದ್ದೆಡೆಯಲ್ಲಿ ಬುದ್ಧಿಯೆಂಬುದಿಲ್ಲ

	ನಿರ್ಣಯವನರ್ಚಿಯದ ಮನವೆ

	ನಿರವಧಿಕ ನಿತ್ಯನು ಹರುಷದಿಂ

	ನಿರಾಳವೆಂಬ ಕೂಸಿಂಗೆ ಬೆಣ್ಣೆಯನಿಟ್ಟು

	ನಿರ್ಲೇಪಕನಾಗಿ ನಿಜಗುಣಿಯಾದ

	ನಿರ್ವಚನ ನಿರ್ಜನಿತ ನಿರ್ಲೇಪ

	ನಿಷ್ಠೆ ನಿಬ್ಬೆಱಗು ಘಟ್ಟಿಗೊಂಡಡೆ

	ನಿಷ್ಠೆಯಿಂದ ಕೊಂಬುದು ದ್ರವ್ಯ ಪ್ರಸಾದ

	ನಿಶ್ಚಲವೆಂಬ ಭಾಜನದಲ್ಲಿ ನಿಜಜ್ಞಾನವೆಂಬ

	ನಿಕ್ಷೇಪವ ನಿಕ್ಷೇಪಿಸುವಲ್ಲಿ ಮತ್ತಾರು

	ನೀನು ದಂಡು ಮಂಡಲಕ್ಕೆ ಹೋದೆನೆಂದಡೆ

	ನೀರು ನೀರೆಯಾಗಿ ನೀರು ಮತ್ತಾನಾಗಿ

	ನೀರೋಳಗೆ ಕಿಚ್ಚೆದ್ದು ನೆಳಲ ಸುಟ್ಟಿತ್ತು

	ನೀಲದ ಮಣಿಯೊಂದು ಮಾಣಿಕ್ಯವ ನುಂಗಿದಡೆ

	ನುಡಿದಡೆ ಮುತ್ತಿನ ಹಾರದಂತಿರಬೇಕು

	ನೆನಹು ನಿಜದಲ್ಲಿ ನಿಂದಲ್ಲಿ ಸರಳಿನ ತೊಡಕು

	ನೆನಹಿನ ನಲ್ಲ ಮನೆಗೆ ಬಂದಡೆ

	ನೆಲದ ಮಱಿಯ ನಿಧಾನದಂತೆ ಫಲದ

	ನೆಲನಿಲ್ಲದ ಭೂಮಿಯ ಮೇಲೆ

	ನೆಲದತ್ತ ಮುಂದಾಣ ಬಾಗಿಲ ಮೂಱು

	ನೇಣು ಹಾವೆಂದು ಬಗೆದವನಂತೆ

	ನೇಹದ ಸನ್ನೆಯ ಮನವನಱಿಯಲೊಡನೆ

	ನೋಡದ ಮುನ್ನದ ದರ್ಪಣವ

	ಪ

	ಪಕ್ಕವಿಲ್ಲದ ಹಕ್ಕಿ ಮಿಕ್ಕುವೀಱಿ

	ಪಂಕವಿಲ್ಲದೆ ಕಮಲಕ್ಕೆ ಸುಗಂಧ

	ಪಚ್ಚೆಯ ನೆಲಗಟ್ಟು, ಕನಕದ ತೋರಣ

	ಚಬ್ರಹ್ಮವನು ವಂಚಿಸದೆ

	ಪಂಚಬ್ರಹ್ಮಮೂರುತಿ ಪ್ರಣವ ಮಂತ್ರ

	ಪಂಚಮಹಾಪಾತಂಗಳು ಬೇವ ಠಾವ

	ಪಂಚಶಕ್ತಿಯನು, ಪಂಚಸಾದಾಖ್ಯವನು

	ಪತಿಹಿತಧರ್ಮಚಾರಿಣಿಯೆನಿಪ್ಪ

	ಪದವನರ್ಪಿಸಭುದಲ್ಲದೆ

	ಪದ್ಮದೊಳಗಣ ಪತ್ರದೊಳಗಣ ದ್ವದಳ

	ಪದುಮ ಪಂಜಳ ವರ್ಣ ನೈದಲೆ

	ಪರತತ್ವ ನಿಜ ಸಂಯುಕ್ತರ ಅನು

	ಪರತತ್ವ ಲಿಂಗವು ಪರುಷದೊಳು

	ಪರಮ ಗುರುಪದೇಸದಲ ಸನ್ಮಹಿಮಾ

	ಪರಮಾರ್ಥದ ಪರೀಕ್ಷೆಯನಱಿಯದೆ

	ಪರವಧುಅವಂ ಪರದ್ರವಿಣಮ್ಂ

	ಪರದಿಂದಲಾದ ಶಕ್ತಿ ಪರಶಕ್ತಿಯಾಯಿತ್ತು

	ಪರರಾಸಿಯೆಂಬೊ ಜ್ವರ ಹತ್ತಿತ್ತಾಗಿ

	ಪರಂಜ್ಯೋತಿ ಗುರುವಿನಿಂದ ತನಗೆ

	ಪರಿಭವವನಱಿಯಿರಿ ಗುರುಮಾರ್ಗದ

	ಪರುಷಮದಾಗುತಾಗುತಕಟಾ

	ಪರುಷ ಲೋಹವ ಸೋಂಕಿದಲ್ಲಿ

	ಪರುಷದ ಲಿಂಗವಿದ್ದು ಕಾನಲಱ್ಯದೆ

	ಪವನಸಮುದ್ಧ ತಾಂಬುರುಹಪತ್ರಪಯಃಕಣ

	ಪಶುವಿನ ಉದರದೊಳಗಿರ್ದ ಕ್ಷೀರ

	ಪಾದಾರ್ಚನೆಯ ಮಾಡುವೆನಯ್ಯ

	ಪಾದೋದಕ ಮಂಡೆಗೆ ಮಜ್ಜನ

	ಪಾದೋದಕ, ಪ್ರಸಾದೋದಕ, ಲಿಂಗೋದಕಂಗಳಲ್ಲಿ

	ಪಾಪ ಎನ್ನದೆ ? ಪುಣ್ಯ ನಿನ್ನದೆ ಅಯ್ಯ

	ಪಿಂಡದ ಮೇಲೊಂದು ಪಿಂಡವನಿರಿಸಿ

	ಪಿಂಡಾಂಡದ ಮೇಲೊಂದು ತುಂಬಿದ

	ಪುರನರಿದು ಬೆಂದು ಕಱಿಯಾದ ಮತ್ತೆ

	ಪುರಹರನಕ್ಷಿಯಿಂದುದಿಸಿ ತ್ರಿಗುಣರೂಪ

	ಪುಷ್ಫಕ್ಕೆ ಗಂಧ ಬಲಿವಲ್ಲಿ ಫಲಕ್ಕೆ ರಸ

	ಪೂಜಕರೆಲ್ಲರು ಪೂಜಿಸುತ್ತಿದ್ದರು

	ಪೂಜಕರೆಲ್ಲರು ಪೂಜಿಸಿಹೆನೆಂಬುದು

	ಪೂರ್ವಗುಣವನೆಲ್ಲ ಅಳಿದು ಪುನರ್ಜಾತ

	ಪೂರ್ವಜನ್ಮ ನಿವೃತ್ತಿಯಾಗಿ ಶ್ರೀಗುರುವಿನ

	ಪ್ರತಿಯಿಲ್ಲದಪ್ರತಿಮಲಿಂಗವು

	ಪ್ರಥಮದಲ್ಲಿ ನಿರಾಕಾರ ಪರವಸ್ತು ತಾನೊಂದೆ

	ಪ್ರಭುದೇವರು ಬಂದ ಬರ ಇನ್ನವುದಕ್ಕೂ

	ಪ್ರಸಾದ ಪ್ರಸಾದವೆಂದೆಂಬಿರಿ

	ಪ್ರಸಾದ ಪ್ರಸಾದವೆಂದು ಹೆಸರಿಟ್ಟುಕೊಂಬಿರಣ್ಣಾ

	ಪ್ರಸಾದವನೆ ಬಿತ್ತಿ ಪ್ರಸಾದವನೆ ಬೆಳೆವವನ

	ಪ್ರಸಾದವೆ ಅಂಗವಾದವನ ಇರವೆಂತುಂಟೆಂದಡೆ

	ಪ್ರಸಾದಿಯ ಪ್ರಸಾದದಲೊದಗಿದ ಪ್ರಸಾದಿಯ

	ಪ್ರಾಣಕ್ಕುಪ್ಪದೇಶವ ಮಾಡಿ ಸ್ವಾಯತ

	ಪ್ರಾಣಲಿಂಗ ಪ್ರಾಣಲಿಂಗವೆಂಬರು

	ಪ್ರಾಣಲಿಂಗಕ್ಕೆ ಕಾಯುವೆ ಸೆಜ್ಜೆ

	ಪ್ರಾಣಲಿಂಗವನು ಪರಲಿಂಗವ ಮಾಡಿ

	ಪ್ರಾಣಲಿಂಗವೆಂದಱಿದ ಬಳೀಕ ಪ್ರಾಣದಾಸೆ

	ಪ್ರಾಣಹೊಲ ಮೇರೆಯಲ್ಲಿ ಪ್ರಾಣ ಸತ್ತುದ

	ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶ

	ಪೃಥ್ವಿ ಸಕಲವ ಧರಿಸಿಕೊಂಡಿಪ್ಪಂತೆ

	ಪೃಥ್ವಿಗೆ ಹುಟ್ಟಿದ ಪಾಷಾಣ ಬಿನ್ನಣಿಗೆ

	ಪೃಥ್ವಿಗೆ ಹುಟ್ಟಿದ ಶಿಲೆ ಕಲುಕುಟಿಗಂಗೆ

	ಪೃಥ್ವಿಯ ಪಾಷಾಣ ಪೃಥ್ವಿಯ ಮೇಲೆ

	ಪೃಥ್ವಿಯ ಮೇಲಣ ಕಣಿಯ ತಂದು

	ಪೃಥ್ವಿಯ ಮೇಲಣ ಕಲ್ಲು ತಂದು

	ಪೃಥ್ವಿಯಿಂದಾದ ರೂಪು, ಅಪ್ಪುವಿನಿಂದಾದ ಘಟ್ಟಿ

	ಪೃಥ್ವಿಜ್ಞಾನ ಪಿಪ್ಪಲೀಕ ಸಂಬಂಧವಾಗಿಹುದು

	ಪೃಥ್ವಿಜ್ಞಾನ, ಅಪ್ಪುಜ್ಞಾನ, ತೇಜಜ್ಞಾನ

	ಫ

	ಫಲ ತರುವಿನಂತೆ ತಿಲ್ ಸಾರದಂತೆ

	ಫಲದ ಸವಿಯ ವೃಕ್ಷವಱಿದಡೆ

	ಫಲದೊಳಗಣ ಮಧುರದ ಗೌಪ್ಯ ಪರಿಯ

	ಬ

	ಬಣ್ಣ ಹಲವಪ್ಪಲ್ಲಿ ಬಣ್ಣ ತಾ

	ಬಂದುದ ಕೈಕೊಳಬಲ್ಲಡೆ ನೇಮ

	ಬಂದುದನು ಅತಿಯಗಳೆಯ ಬಾರದುದ

	ಬಂಟನೊಡೆಯನೊಡನುಂಡಲ್ಲಿ

	ಬಲ್ಲನಿತ ಬಲ್ಲರಲ್ಲದೆ ಅಱಿಯದೆದ

	ಬಲ್ಲ ಹಿರಿಯರೆನಿಸಿಕೊಂಡು ಎಲ್ಲರನ್ನು

	ಬಸವ ಬಲಗೂಡಿತೆ ?

	ಬಸುಱೆ ಬಾಯಾಗಿಪ್ಪುದ ತೊಱಿದ

	ಬಸುಱಿಯೊಳಗಣ ಕೂಸಿಂಗೆ ಬೇಱೆ

	ಬ್ರಹ್ಮಾಂಡದಲ್ಲಿ ಹುಟ್ಟಿದ ಲಕ್ಷಣ

	ಬಾಯೆ ಭಗವಾಗಿ ಕೈಯೆ ಶಿಶ್ನವಾಗಿ

	ಬಿಟ್ಟ ತಲೆಯ ಬಳಲಿದ ಮುಡಿಯ

	ಬಿಡು ಬಿಡು ಲಿಂಗಭಕ್ತನವಸಾನ ವಿಮುಕ್ತ

	ಬಿಂದುವಿನೊಳಗೆ ನಾದ ಹೊಂದಿರ್ದ ಭೇದವನು

	ಬಿಂದುವೆ ಪೀಠವಾಗಿ, ನಾದವೆ ಲಿಂಗವಾದಡೆ

	ಬೀಜ ಹುಟ್ಟುವಲ್ಲಿ ಒಂದೆ ಗುಣ

	ಬೀಜವಿಲ್ಲದ ಬೆಳೆಯುಂಟೆ ಅಯ್ಯ ?

	ಬೆಟ್ಟವೂಂದಱಲ್ಲಿ ಹುಟ್ಟಿತ್ತು

	ಬೆಂಕಿಗೆ ಉರಿ ಮೊದಲೊ ಹೊಗೆ

	ಬೆಲ್ಲಕ್ಕೆ ಚೆದುರಸವಲ್ಲದೆ ಸಿಹಿಗೆ

	ಬೆಳಗಿನೊಳಗಣ ರೂಪ ತಿಳಿದು ನೋಡಿಯೇ

	ಬೆಳಗು ಬೆಳಗ ಹಳಚುವಲ್ಲಿ ಕತ್ತಲೆ

	ಬೇಕೆನಲಾಗದು ಶರಣಂಗೆ, ಬೇಡೆನಲಾಗದು

	ಬೇಡಲಾಗದು ಶರಣಂಗೆ; ಬೇಡಲಾಗದು

	ಬೇರಿಲ್ಲದ ಗಿಡುವಿಗೆ ಪರಿಮಳವಿಲ್ಲದ

	ಭ

	ಭಕ್ತ ಗುರು ಚರವ ನುಡಿವಲ್ಲಿ ನೋವುಂಟೆ

	ಭಕ್ತ ಜಂಗಮಕ್ಕೆ ಲೆತ್ತ ಪಗಡಿ

	ಭಕ್ತ ತನ್ನಯ ಪಾಶವ ಗುರುಮುಖದಿಂದ

	ಭಕ್ತನಾದೆನೆಂದು ನೆಚ್ಚದಿರಣ್ಣ

	ಭಕ್ತಿಯ ಪಿತ್ತ ತಲೆಗೇಱಿ ಕೈಲಾಸದ

	ಭಕ್ತಿಯೆಂಬಾ ಜಗವು ಮೆತ್ತಗಾಗಿಯೆ ಬರೆ

	ಭಕ್ತಿಹೀನನಱಿದು ಭಕ್ತಿ ಮಾಡುವಲ್ಲಿ

	ಭವಿಸಂಗವಳಿದು ಶಿವಭಕ್ತನಾದ ಬಳಿಕ

	ಭವಿ ಬೀಜದ ವೃಕ್ಷದ ಫಲದೊಳಗೆ

	ಭಸಿತಾಅಭ್ಯಸ್ತಧೃತ ತ್ರಿಪುಂಡ್ರವರ

	ಭಾವದಲ್ಲಿ ಗಮನ, ಪ್ರಾಣದಲ್ಲಿ ಲೋಭ

	ಭಾವನೇಕೆ ಬಾರನೆನ್ನೆ ಮನೆಗೆ ?

	ಭಾಷೆ ತಪ್ಪಿದ ತನುವಿಂಗೆ ಅಲಗ

	ಭಾಷೆಗೇಱಿಸಿ ತನುವಿಂಗೆ ಅಲಗ

	ಭೂಮಿ ನಿನ್ನದಲ್ಲ, ಹೇಮ ನಿನ್ನದಲ್ಲ

	ಭೂಮಿಯಲ್ಲಿ ಹುಟ್ಟಿದ ಕಲ್ಲ ತಂದು

	ಭೇರಿಯೊಳಗಣ ನಾದವ ಭೇದಿಸಬಲ್ಲಡೆ

	ಭ್ರಮಿಸದೆ ಮಾಣ್ಬರೆ ಬಯಲ ಬೊಮ್ಮದ

	ಮ

	ಮಂಗಳಾಂಗದಲಿ ದೀಪ್ತಿಕಂಗಳಲಿ ಹೊತ್ತಿಸಲು

	ಮಂಜರ ನೇತ್ರದಂತೆ ಉಭಯ ಚಂದ್ರರ

	ಮಂತ್ರಯೋಗ ಹಠಯೋಗ ಲಯಯೋಗ

	ಮಂದರಸ್ಥಾನ ಮೊದಲಾದ ಅಱಾಱ ಕಡೆಯ

	ಮರ್ಕಟಿನ ತಲೆಯಲೊಂದು ಮಾಣಿಕ್ಯ

	ಮಚ್ಚಿ ಗ್ರಾಹಿಹೊಂಡೆ ನಿನಗಾನು ನಲ್ಲನೆ !

	ಮಚ್ಚು ಅಚ್ಚುಕವಾಗಿ ಒಪ್ಪಿದ

	ಮಜ್ಜನದ ಮಗ್ಗರೆಯ ಪತ್ರೆಯ

	ಮಜ್ಜನಕ್ಕೆಱೆದು ಫಲವ ಬೇಡುವರು

	ಮಜ್ಜನಕ್ಕೆಱೆಯ ಹೇಳಿದಡೆ ನಾನೇನ

	ಮಡಕೆ ತುಂಬಿ ಪಾವಡ ಕಟ್ಟುವರಲ್ಲದೆ

	ಮಡಕೆಯ ಮುಸುಕು ತಮ್ಮ ಗುಹ್ಯಕ್ಕೆ

	ಮಡುವಿನಲ್ಲಿ ನೊಗರಹೆನೆ ಅಗ್ಘವಣಿ

	ಮಣಿಯನೆಣಿಸಿ ಕಾಲವ ಕಳೆಯಬೇಡ

	ಮದ್ದ ನಂಬಿಕೊಂಡಡೆ ರೋಗ

	ಮಧ್ಯದ ಮಧ್ಯದಲಿ ವೇದಾದಿ ಮೂಲಿಸಿ

	ಮನಮನ ತಾರ್ಕಣೆಯ ಕಂಡು

	ಮನಕ್ಕೆ ಮನೋಹರವಲ್ಲದ ಗಂಡರು

	ಮನದ ಕಲಿತ್ತಲು ತನುವಿನ ಕಾಲತ್ತಲು

	ಮನದ ತಾಮಸದಿಂದ ಶಿವಜ್ಞಾನವಱೆಯೆನು

	ಮನವೆಂಬ ಮಂಟಪದ ನೆಳಲಲ್ಲಿ

	ಮನರಥದ ಮೇಲೆ ನಿಂತುದ ಭೇದಿಸ

	ಮನಮನವೇಕಾರ್ಥವಾಗದವರಲ್ಲಿ

	ಮನಮಥನವಲ್ಲದೆ ಸೈದಾನ ಮಥನ

	ಮನವೆನೊಪ್ಪಿಸುವ ಠಾವಿನಲ್ಲಿ ಹೆಣ್ಣ

	ಮನವರೋಚಕವದಲ್ಲಿ ಲವಣವಾರಿ

	ಮನಶುದ್ಧವಯಿತ್ತು ಮಜ್ಜನಕೆಱೆವ

	ಮನೆಯೊಳಗಣ ಕಿಚ್ಚು ಕಾನನವ ಸುಟ್ಟು

	ಮನೆಯ ಗಂಡನ ಮನೆವಾರ್ತೆಯನೇನ

	ಮನೆಹೊಳಗಣ ಜ್ಯೋತಿ ಮನೆಯ

	ಮಯೂರ ಮಧ್ಯದಲಿ ಮುನ್ನೂಱು

	ಮರಗಿಡ ಬಳ್ಳೀಗಳನೆಲ್ಲವ ತಱೆತಱದು

	ಮರದೊಳಗೆ ಮಂದಾಗ್ನಿಯ ಉರಿಯದೆ

	ಮರೀಚಿಯೊಳಡಗಿದ ಬಿಸಿಲಿನಂತಿದ್ದಿತ್ತು

	ಮಹದೇವಂಗೇಱಿಸುವೆನಾರಹಸ್ತ

	ಮಹದೆನೊಡಾಗೂಡಿಹೆವೆಂದೆಂಬಿರಿ

	ಮಹಾಭಕ್ತರು ಮಾಡುವ ಅಭ್ಯಾಸ

	ಮಾಗಿಯ ಹುಲ್ಲಿನ ಸೋಂಕಿನಂತೆ

	ಮಾಘಮಾಸದ ನವಿಲಿನಂತಾದೆನವ್ವ

	ಮಾತೆ ಸೂತಕವಾಗಿ ಸಂದೇಹ ಮಾಡುವಲ್ಲಿ

	ಮಾಣಿಕವೆಂಬ ಆಱು ವರ್ಣ ಅದಕ್ಕೆ

	ಮಾಣಿಕ್ಯದ ಮಣಿ ಉರಿಯದ

	ಮಾಣೀಕ್ಯದ ಮಂಟಪದೊಳಗೆ ಏಳು

	ಮಾಂಸದೊಳಗಿದ್ದ ಕ್ಷೀರವ

	ಆಯೆವಿಡಿದು ಜೀವಿಸುವ ಜೀವಕನಲ್ಲ

	ಮುಖವನಱಿಯದೆಂತರ್ಪಿಸುವೆನಯ್ಯ ?

	ಮುಗಿಲ ಮಱೆಯ ಮಿಂಚಿನಂತೆ

	ಮುಗಿಲ ಮಱಿಯ ಸೂರ್ಯನಂತೆ

	ಮುಟ್ಟಿ ಭಕ್ತನು ಮುನ್ನ ಬಿಟ್ಟು

	ಮುದ್ರೆಗೆ ಶಿವಲಾಂಛನಕ್ಕೆ ಸಾಹಿತ್ಯವಿಲ್ಲದೆ

	ಮುಂದುವನರಿದಂಗನೆಯರ ಸಂಗಕ್ಕೆಳಸೋದು

	ಮುನಿಸು ಮುನಿದಡೆ ಶ್ರೀಗಂಧದ

	ಮುನ್ನಿನ ಕಲಿ ವೀರ ಧೀರರೆಲ್ಲರು

	ಮೂಱು ಗ್ರಾಮಕ್ಕೀಗ ಮುನಿಮೂರ್ತಿ

	ಮೂಱು ಬಲಿಯನು ಇಕ್ಕಿ ಜಾರಿ

	ಮೊಲೆಯಿಲ್ಲದಾವಿಂಗೆ ತಲೆಮೊಲೆ

	ಮೊಳೆಯ ಮೇಲೆ ಕಲ್ಲನಿಕ್ಕಿ

	ಯ

	ಯದಾ ಶಿವಕಲಾ ಯುಕ್ತಂ

	ಯವನಿಯಮಾದಿಕಾಷ್ಟ ವಿಧಯೋಗ

	ರ

	ರಂಜಕರೆಲ್ಲರು ರತ್ನವ ಕೆಡಿಸಿ

	ರಚನೆಯ ರಂಜಕವ ನುಡಿವಾತ

	ರಣವನರ್ಚಿಸಿ ಭೂತಕ್ಕೆ ಬಲಿಯ

	ರತ್ನದ ಕಾಂತಿಯ ಕಳೆಯಿಂದ

	ರತ್ನ ಭಂಡಾರ ಮತ್ತು ವಸ್ತ್ರದ

	ರತ್ನೇ ಪ್ರಸಾದವನಾರಧಿಸುತ್ತಿರಲು

	ರಸದ ಭಾವಿಯ ತುಳುಕವಾರದು

	ರಸವಾದಂಗಳ ಕಲಿತಲ್ಲಿ ಲೋಹ

	ರಾಜಗುಣ ಸಂಬಂಧ ರಾಜ ತಾ ಬಂಧವೆನೆ

	ಲ

	ಲಿಂಗಕ್ಕೆಂದೆ ನೆನೆವೆ; ಲಿಂಗಕ್ಕೆಂದೆ

	ಲಿಂಗ ಗಂಭೀರ ನಿಸ್ಸಂಗಿಯ ಸಂಗ

	ಲಿಂಗಜಂಗಮ ಪ್ರಸಾದವೆಂಬರು

	ಲಿಂಗದ ಭಾವ ಹಿಂಗದ ನಂಬಿಗೆ

	ಲಿಂಗದ ಮರ್ಮವನಱಿದಱಿದು

	ಲಿಂಗದಿಂದ ಶರಣರುದಯವಾಗದಿದ್ದಡೆ

	ಲಿಂಗದೊಳಗಿಂದ ಉದಯಿಸಿ ಅಂಗ

	ಲಿಂಗದೊಳಿರ್ದು ಲಿಂಗವನೆ ತಾಳ್ಧು

	ಲಿಂಗಮಧ್ಯದೊಳಗೆ ಜಗವಿರ್ದಡೇನು ?

	ಲಿಂಗ ಮೆಚ್ಚಿ ಯಾಚನೆ ಮಾಡುವರು

	ಲಿಂಗವನಱಿಯದೆ ಏನನರಿಯದಡೆ

	ಲಿಂಗವಂತನ ಲಿಂಗವೆಂಬುದೆ ಶೀಲ

	ಲಿಂಗವಂತ, ಲಿಂಗಪ್ರಾಣಿ, ಸರ್ವಾಂಗಲಿಂಗಿ

	ಲಿಂಗವಿಲ್ಲದ ಗುರುವಾಗಬೇಕು

	 ಲಿಂಗವು ಸರ್ವಾಂಗದಲ್ಲಿ ಭರಿತ

	ಲಿಂಗವೆಂದಱಿದಂಗೆ ಹಿಂದಿಲ್ಲ

	ಲಿಂಗವೆಂದು ಹಿಂಗಿ ಭಾವಿಸುವಾಗ

	ಲಿಂಗವೆಂಬುದು ಪರಶಕ್ತಿಯ

	ಲಿಂಗವೆನ್ನಯ ತಂದೆ ಲಿಂಗವೆನ್ನಯ

	ಲಿಂಗಾಂಗ ಸಮರಸದಂಗೆ ತಾ ನೆಲೆ

	ಲಿಂಗಾರ್ಪಿತ ಲಿಂಗಾರ್ಪಿತವೆಂಬರು

	ಲಿಂಗೋದ್ಭವದೈವತ್ತೆರಡಕ್ಷರಂಗಗಳಲ್ಲಿ

	ಲಿಕಾರವೇ ಶೂನ್ಯ ಬಿಂದುವೆ ಲೀಲೆ

	ಲಿಕಾರವೇ ಶೂನ್ಯ ಬಿಂದುವೆ ಲೀಲೆ

	ವ

	ವಚನದ ರಚನೆಯ ಅನುಭಾವಕ್ಕೆ

	ಪಚನದ ರಚನೆಯ ಬಲ್ಲ ಹಿರಿಯರೆಲ್ಲರು

	ವಟಬೀಜವಾವಟವೃಕ್ಷದ ಕೋಟಿ

ದ್ವೈತಂನೋಳ್ಪಡೆ ಬೊಮ್ಮವಂ ನುಡಿವ ವಾಗಾದ್ವೈತಿಗಳ್ಗೆಲ್ಗವಂ
ಮಾತೊಂದಲ್ಲದೆ ಮಿಕ್ಕವರ್ತನಮದೆಂ ಸದ್ಭಕ್ತನಂತಲ್ಲ ಕೇಳ್
ದ್ವೈತಾದ್ವೈತ ವಿಹೀನವೇನುವಱಿಯಂ ತಾನೆಂಬ ಹಮ್ಮಿಲ್ಲಮಾಯಾ
ತೀತಂಬಱಿ ಬೊಮ್ಮಾಗಿಮ್ಮ ತೊಡಕಂಪೊರ್ದಂ ಶಿವಾವಲ್ಲಭಾ. 
೧
ಅಱಿದೆಹೆನೆಂದಡೆ ಅಱುಹಿಂಗಸಾಧ್ಯ
ನೆನದೆಹೆನೆಂದಡೆ ನೆನಹಿಂಗಸಾಧ್ಯ
ಭಾವಿಸಿಹೆನೆಂದಡೆ ಭಾವಕ್ಕ ಸಾಧ್ಯ
ವಾಙ್ಮನಕ್ಕಗೋಚರವನಱಿವ
ಪರಿಯಂತಯ್ಯ ಗುರುತೋಱದನ್ನಕ್ಕ
ಗುರುಶಿಷ್ಯರ ಮಧ್ಯದಲ್ಲಿ ಸ್ವಯಂಜೋತಿ ನಿಜ ಉದಯವಪ್ಪುದೆಂಬ
ಶೃತಿ ಹುಸಿಯೆ
ಕೂಡಲಸಂಗಮದೇವಾ,
ನಿಮ್ಮ ಮಹಾನುಭಾವರ ಮಥುನದಿಂದ
ಎನ್ನಲ್ಲಿ ನಿಜವ ನೆಲೆಗೊಳಿಸಾ ಪ್ರಭುವೆ.
೨
ಸುಖವಾವದು ಸುಖಿಯಾವನು ಸುಖದನುಭಾವವಾವದು
ಸುಖ ಲಿಂಗ, ಸುಖಿಶರಣ, ಸುಖದ ಸುಭವ
ಸುಸಂಗ ಕೂಡಲಚನ್ನಸಂಗಾ ಪರಮ ವಿಲಾಸಿ.
೩
ನಚ್ಚು ಮಚ್ಚಿನ ಲಿಂಗವನವಗ್ರಹಿಸಿ ಮಚ್ಚುವೊಳಕೊಂಡಿತ್ತಯ್ಯ
ಕರ್ಪುರದ ಕರಡಿಗೆಯ ಘಾಸಿಮಾಡಿದಂತಾಯಿತ್ತಯ್ಯ
ಲಿಂಗಾನುಭಾವಿಗಳ ಸಂಗದಿಂದ ನಾನು ಕಣ್ದೆಱೆದನು ಕಾಣಾ
ಗುಹೇಶ್ವರಾ.
೪
ಬೆಳೆದು ಬೆಳಗ ಹಳಚುವಲ್ಲಿ ಕತ್ತಲೆ ಉಳಿವುದೆ ಅಯ್ಯಾ
ಶರಣರು ಶರಣರು ಮಹಾನುಭಾವಗೀಷ್ಟಿಯ ಮಾಡುವಲ್ಲಿ
ಸಂಗದೊಳಿದ್ದವರ ಅಜ್ಞಾನವಳಿದು, ನಿಜವನೈದುವರಯ್ಯ.
ನಿಮ್ಮ ಮಹಾನುಭಾವದ ಸೋಂಕಿನ ಸೆಱಗಿನೊಳಗಿರ್ದು
ನನು ಪರಮಸುಖಿಯಾಗಿ ಮಡಿವಾಳನ ಪಾದದಲ್ಲಿ ಮಗ್ನನದೆನು ಕಾಣಾ
ಪ್ರಭುವೆ, ಕಪಿಲಸಿದ್ಧ ಮಲ್ಲಿಕಾರ್ಜುನಾ.
೫
ಅನುಭಾವವಿಲ್ಲದೆ ಈ ತನು ಎಳಲಾಟವಾದುದಯ್ಯಾ
ಅನುಭಾವವೀತನು ಲಿಂಗಾಧಾರ
ಅನುಭಾವರ ಅನುಭಾವವ ಮನೆವಾರೆ ವೇದಿಸಿದವರಿಗೆ
ಜನನವಿಲ್ಲ ಕಾಣಾ ರಾಮನಾಥಾ.
೬
ಪರತತ್ವ ನಿಜ ಸಂಯುಕ್ತರ ಅನು ನೀ ನೆನ್ನದ ಶಬ್ದ ಸುಖಿಗಳ
ತೋಱಾ ಎನಗೆ
ಮಹಾನುಭಾವರ ತೋಱಾ ಎನಗೆ
ಲಿಂಗ ಲಿಂಗೈಕ್ಯರ ಲಿಂಗ ಸುಖಿಗಳ ಲಿಂಗವೆ ಗೂಡಾಗಿಪ್ಪವರ
ಲಿಂಗಾಭಿಮಾನಿಗಳ ತೋಱೌಎನಗೆ
ಅಹೋರಾತ್ರಿ ನಿಮ್ಮ ಶರಣರ ಸಂಗಮದಲ್ಲಿರಿಸು
ಕೂಡಲಸಂಗಮದೇವಾ.
೭
ಸನ್ಮಣಿಯಂತು ಹೊದ್ದಿದಂತೆ ತೋಱುತಿಪ್ಪುದು ನಿಜ
ತನ್ನಂತೆ ಅನುಭಾವಿಯ ವರವರಂತೆ ತೋಱುವ ತಾ ತನ್ನಂತೆ
ಮತ್ತರಂತೆಯು ಆಗ
ಸನ್ಮಾತ್ರ ಚಿನ್ಮಯ ಪರಮಾನಂದ ತಿಳಿದು ನೋಡುವಡೆ
ನಿಜಗುಣ ತಾನೆ ಸಿಮ್ಮಲಿಗೆಯ ಚೆನ್ನಾರಾಮಾ .
೮
ಕಾಯವೆ ಕೆಳೆಯಾಗಿ ಪ್ರಾಣಲಿಂಗವಾಗಿ
ಭಾವ ಭಾವಿಸುತ್ತಿದ್ದಿತ್ತು ನೋಡಾ
ಅನುಭಾವ ಕರಸ್ಥಲವಾಗಿ ಭಾವಭಾವಿಸುತ್ತಿದ್ದಿತ್ತು ನೋಡಾ
ದೇಹೋ ದೇವಾಲಯಃ ಪ್ರೊಕ್ತಃ ಜೀವೋ ದೇವಃ ಸದಾಶಿವಃ
ತ್ಯಜೇಜ್ಞಾನ ನಿರ್ಮಾಲ್ಯಂ ಸೋಹಂಭಾವೇ ನಪೂಜೆಯೇತ್
ಎಂದುದಾಗಿ ಇದುಕಾರಣ ಕೂಡಲಚನ್ನಸಂಗಯ್ಯಾ
ಮಹವನುಂಗಿದ ಮಹಂತನ ಇರುವು.
೯
ಆಡೋದು ಹಾಡೋದು ಹೇಳೋದು ಕೇಳೋದು
ನಡೆನುಡಿ ಸರಸ ಸಮೇಳ ವಾಗಿಹುದು
ಶರಣರೊಡನೆ
ಚನ್ನಮಲ್ಲಿಕಾರ್ಜುನ ಕೊಟ್ಟು ಅಯುಷ್ಯ ಉಳ್ಳನ್ನಕರ
ಲಿಂಗ ಸುಖದಲ್ಲಿ ದಿನಂಗಳ ಕಳೆವುದು.
೧೦
ಮನದ ಕಾಲಿತ್ತಲು ತನುವಿನ ಕಾಲತ್ತಲು
ಅನುಭಾವದ ಅನುಭವ ನೆನೆವುತ್ತ ನೆನೆವುತ್ತ ಗಮನಗೆಟ್ಟುದೋ
ಲಿಂಗಮುಖದೊಳಾದ ಸೂಚನೆಯ ಸುಖವಕಂಡು ಅನುವಾಯಿತ್ತು
ಅಲ್ಲಿಯೇ ತಲ್ಲೀಯವಾಯಿತ್ತು ಗುಹೇಶ್ವರಾ.
೧೧
ಶಬ್ದವು ಅಶಬ್ದವು ಶಬ್ದದಲ್ಲಿಯೆ ಕಾಣಬಹುದು
ಇದ್ದವರು ಇದ್ದುಸ್ಥಲವ ನುಡಿವದನು ಅದಕ್ಕದು ಸಹಜ
ಲಿಂಗದನೆಡೆ, ಲಿಂಗದನುಡಿ,
ಲಿಂಗದ ನೋಟ   ಕೂಡಲಚನ್ನಸಂಗಯ್ಯ
ನಿಮ್ಮ ಶರಣಂಗೆ.
ಶ್ರೀ ಶಕ ೧೭೯೪ ಅಂಗೀರಸನಾಮ ಸಂವತ್ಸರ ಮಿತಿ ಚೈತ್ರ ಶುದ್ಧ ೫ (ಪಂಚಮಿ) ಭಾನುವಾರ
ಶ್ರೀ ಶ್ರೀ ಶ್ರೀ ಶ್ರೀ ಶ್ರೀ 

ಆದಿ ಗುರೂಪದೇಶ ವಚನಾರ್ಥಮನೊಮ್ಮೆ ವಿವೇಕ ದೃಷ್ಟಿಯಿಂ
ಭೇದಿಸಿ ನೋಡೆ ತತ್ವಮಸಿಯೆಂದುದಲಾವ್ಯತಿರೇಕ ಬುದ್ಧಿಯಿಂ
ವಾದಿಸಿ ಕಾಣ್ಬ ನಿಶ್ಚಯಮದೇಸ್ವಯ ಮೇಲು ಶಿವಾತ್ಮಲಿಂಗ ವೆಂ
ದೋದುವದೇ ನಿಜೈಕ್ಯಪದ ಸಿದ್ಧಿಗೆ ಕಾರಣಿಕಂ ಶಿವಾಧವಾ.  
೧        
ಒಂದಕೊಂಬತ್ತ ನುಡಿದು ಕಣ್ಣ ಕೆಂಚನೆಮಾಡಿ
ಗಂಡುಗೆದಱಿ ಮಡು ಹಿಕ್ಕಿ ಕೆಲವರ ಕಂಡಡೆ
ಅಂಜುವೆ ವಾಸರಿಸುವೆ.
ಓದಿದನೆಂಬ ಭಂಗವಾದರಾಗಲಿ
ಕೂಡಲಸಂಗನ ಶರಣರನುಭಾವವಿಲ್ಲ
ದವರ ಹೊಲ ಮೇರೆಯ ಹೊಂದೆ
ಹೊಲನ ಬಿಟ್ಟೋಡುವೆ.
೨         
ವಚನದ ರಚನೆಯ ಅನುಭಾವಕ್ಕೆ ಬಲ್ಲೆವೆಂದಂಬರು
ವಚನವಾವುದು ರಚನೆಯಾವುದು ಅನುಭಾವವಾವುದು ಹೇಳಿರಣ್ಣಾ
ವಚನ ಆತ್ಮ ತೃಷೆಯನಱಿಯಬಲ್ಲಡೆ
ರಚನೆ ಸ್ಥಾವರ ಜಂಗಮದಲ್ಲುದಯವಾಗಿರಬಲ್ಲಡೆ
ಅನುಭಾವ ಅರಿಷಡ್ವರ್ಗಂಗಳಿಚ್ಛೆಗೆ ಹರಿಯಬದಿರಬಲ್ಲಡೆ ಅನುಭಾವ.
ಇಂತಲ,ದೆ ವೇದ ಶಾಸ್ತ್ರಾಗಮಂಗಳ ಬಲ್ಲೆವೆಂದು ನುಡಿವಾತ
ಅನುಭಾವಿಯಲ್ಲ
ಅವು ಬ್ರಹ್ಮನ ಎಂಜಲು.
ಸತ್ವರಜ ತಮವನೊತ್ತಿ ನಿಂದಲ್ಲಿ ಸಹಜ ನೆಲೆಗೊಂಬುದು
ಇದನಱಿಯದೆ ವಿದ್ಯಾಭ್ಯಾಸವ ಬಲ್ಲೆನೆಂದು ನುಡಿವಾತನನು
ಭಾವಿಯೆ ? ಅಲ್ಲ.
ಆತನಿದಿರನಂಬಿಸಿ ಉಂಬ ಉದರಪೋಷಕನಯ್ಯಾ,
ಕೂಡಲಚನ್ನ ಸಂಗಮದೇವಾ.
೩         
ನಿರಾಳವೆಂಬ ಕೂಸಿಂಗೆ ಬೆಣ್ಣೆಯನಿಟ್ಟು ಹೆಸರಿಟ್ಟು
ಕರೆವರಾರೋ      ಅಕಟಕಟಾ ಶಬ್ದದ ಲಜ್ಜೆಯ ನೋಡಾ
ಗುಹೇಶ್ವರನನಱಿಯದ ಅನುಭಾವಿಗಳೆಲ್ಲರ ತರಕಟ ಕಾಡಿತ್ತು.
೪
ಮಾರಥದ ಮೇಲೆನಿಂತುದ ಭೇದಿಸಬಾರದಯ್ಯಾ
ಸ್ವರಶಬ್ದವಾದಿಗಳು ಹರಿಯತಾನಱಿಯರಾಗಿ
ಹರಿವಿರಿಂಚಿಗಳಿಗೆ ತೂರ್ಯವೆಲ್ಲಿಯದೋ ?
ತನುಮುಖದನುಭಾವಿಗಳಿವರು
ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗದಲ್ಲಿ
ವಾಗದ್ವೈತವ ನುಡಿವರಲ್ಲದೆ ನಿಜವೆಲ್ಲಿಹದೋ ?
೫
ಶಬ್ದಸುಖಕ್ಕೆ ಮೆಚ್ಚಿ ಮಾತಂಗೆ ಮಾತನೆ ಕೊಟ್ಟು ಕೆಟ್ಟೆನಯ್ಯಾ.
ಅನುಭಾವ ಅಕ್ಕೆಯಾಗದೆ ಬೆಬ್ಬನೆ ಬೆಱಿತೆನಯ್ಯಾ.
ಅಮೃತದ ಕೊಡನ ತುಂಬಿ ಒಡೆಯಹೊಯಿದು ಅಱಸಲುಂಟೆ ?
ಸ್ವಾಮಿ ಭೃತ್ಯ ಸಂಬಂಧವೆನ್ನ ಭಕ್ತಿ
ಪ್ರತ್ಯುತ್ತರ ನಾಯಕನರಕ ಕೂಡಲಸಂಗಮದೇವಾ.
೬
ನಾದದ ಉತ್ಪತ್ಯ ಸ್ಥಿತಿ ಲಯವನು ಹೇಳಿದಡೇನು ಕೇಳಿದಡೇನು
ಎಲೆಮರುಳೆ
ಬಿಂದು ದಳದ ಉತ್ಪತ್ಯ ಸ್ಥಿತಿ ಲಯವ ಹೇಳಿದಡೇನು ಕೇಳಿದಡೇನು
ಎಲೆಮರುಳೆ
ಮಧ್ಯದ ಉತ್ಪತ್ಯ ಸ್ಥಿತಿ ಲಯವನು ಹೇಳಿದಡೇನು
ಎಲೆಮರುಳೆ
ಮುಗಿಲಗದ ಅಂಬರ ವಾಯುವಗ್ನಿ ಜಲಧರೆಯ ಹೊತ್ತು ಕೊಂಡು
ಅವ ಹೇಳಿದಡೇನು ಕೇಳಿದಡೇನು ಎಲೆಮರುಳೆ
ಗುಹೇಶ್ವರಲಿಂಗದ ಬಾಧೆಗೊಳಗಾಗಿ ಇವೆಲ್ಲವನುಂಟು ಮಾಡಲಱಿಯನಾಗಿ
ಇಲ್ಲೇನುತಿರ್ದೆನಯ್ಯಾ.
೭
ಅಧಾರ ಸ್ವಾಧಿಷ್ಟಾನ ಮಣಿಪೂರಕ ಅನಾಹತ ವಿಶುದ್ಧಿ ಅಗ್ನೇಯದ ಮಾತ
ಹೇಳಿದಡೇನು ಕೇಳಿದಡೇನು ?
ತನ್ನಲ್ಲಿದ್ದುದ ತಾನಱಿಯದನ್ನಕ್ಕ ಹೀಳಿದಡೇನು ಕೇಳಿದಡೇನು ?
ಅನ್ಮನಿಯ ರಭಸದ ಮನ ಪವನದಲ್ಲಿದ್ದು
ಚನ್ನಮಲ್ಲಿಕಾರ್ಜುನಯ್ಯನ ಭೇದಿಸದನ್ನಕ್ಕ.
೮
ಫಲದ ಸವಿಯ ವೃಕ್ಷವಱಿದಡೆ ಕೊಡುವುದೆ ಇದಿರಿಂಗೆ ?
ಅಶನದ ಸವಿಯ ಮಡಕೆಯಱಿದಡೆ ಪುಗುವುದೆ ಉಂಬುವದರಿಗೆ ?
ಲಿಂಗಸಂಗಿಯಾದಡೆ ಕಂಡಕಂಡವರಲ್ಲಿ ಉಲಿವನೆ ?
ನಿರಂಗವನೈದಿದ ಮಂಗಲೋತ್ತರನಂತೆ
ಇದರ ಸಂಗ ಲಿಂಗೈಕ್ಯವು ಹಿಂಗದೆ ನಿಷ್ಕಳಂಕ ಮಲ್ಲಿಕಾರ್ಜುನಾ.
೯
ನೆಲದತ್ತ ಮುಂದಣ ಬಾಗಿಲ ಮೂಱುಮೊನೆಯ ಶೂಲದ ಮೇಲೊಂದು
ದೇಗುಲ
ಆಲಿಂಗದೊಳಗಣ ಹುವ್ವಿನ ಕಲ್ಲಿನಲ್ಲಿ ಸಿಲುಕಿರ್ದುದೊಂದು
ನಾದಮೂರುತಿ ಲಿಂಗ
ಒಂದು ಮಾತನಾಡಿದಡೆ ನುಡಿವದು ಗುಹೇಶ್ವರಲಿಂಗ ಮೆಚ್ಚಲು.
ಬಹುಮಾತಿನ ಮಾಲೆಯ ಅನುಭವಕ್ಕೆ ನಾಚುವೆ ಕಾಣಾ,
ಸಂಗನಬಸವಣ್ಣಾ.
೧೦
ನುಡಿದಡೆ ಮುತ್ತಿನ ಹಾರದಂತಿರಬೇಕು
ನುಡಿದಡೆ ಮಾಣಿಕ್ಯದ ದೀಪ್ತಿ ಯಂತಿರಬೇಕು.
ನುಡಿದಡೆ ಸ್ಫಟಿಕದ ಶಲಾಕೆಯಂತಿರಬೇಕು.
ನುಡಿದಡೆ  ಲಿಂಗಮೆಚ್ಚಿ ಅಹುದೆನಬೇಕು,
ನುಡಿಯೊಳಗಾಗಿ ನಡೆಯದಿರ್ದಡೆ
ಕೂಡಲಸಂಗಮದೇವನೆಂತೊಲಿವನವ್ವಾ ?
೧೧
ನಿಕ್ಷೇಪದ ನಿಕ್ಷೇಪಿಸುವಲ್ಲಿ ಮತ್ತಾರು ಅಱಿಯಬೇಕೆಂಬುದರೆಂದವು
ಕಡೆಯೆ
ಶಿವಪ್ರಸಂಗವನೊಂದ ನುಡಿಯಲಾಗದು.
ಮೀಱಿ ನುಡಿದೆನಾದಡೆ ಸದಾಶಿವ ಮೂರ್ತಿಲಿಂಗಕ್ಕೆ ದೂರು.      
೧೨
ಅಭಾಸದ ಮಾತಲ್ಲ. ಶೋತ್ರದ ಸುಖವಲ್ಲ.
ಶಾಸ್ತ್ರದನುಭಾವದ ಮಾತು ಮುನ್ನಲ್ಲ.
ಒಳಗಣಮಾತಲ್ಲ, ಹೊಱಗಣ ಮಾತಲ್ಲ.
ಇದಱಂಗವನಱಿಯದೆ ಅನುಭಾವವ ಮಾಡಿ ಫಲವೇನೋ
ಗುಹೇಶ್ವರನೆಂಬಲಿಂಗ ಉಪಮಾತೀತ ನೋಡಾ.
೧೩
ಪರಮಾರ್ಥದ ಪರೀಕ್ಷೆಯನಱಿಯದೆ
ನಿಂದಿಸಿನುಡಿದವರ ಕಂಡಡೆ ಏನೆಂಬೆನು
ಅರಿಳಿಯಮರದ ಉಲುಹೆಂಬೆನು.
ಮೂಗುಜಾತಿಯ ಶಬ್ದ ವೆಂಬೆನು.
ಸಕಳೇಶ್ವರದೇವಾ ನಿಮ್ಮನುಭಾವವನಱಿಯದವರ ಕಂಡೆನಾಡಡೆ
ಹಳಿ ಹಳಿ ಯೆಂಬೆನು
೧೪
ಜ್ಞಾನದ ಉಬ್ಬುಕೊಬ್ಬಿನಲ್ಲಿ ಉರಿವುತ್ತಿರ್ದರೆಲ್ಲರು
ನಾಮನಾಸ್ತಿ ಯಾಗದು; ತನುಗುಣ ನಾಸ್ತಿಯಾಗದು.
ಕರಣಾದಿಗುಣಂಗಳು ನಾಸ್ತಿಯಾಗುವು; ಕರಸ್ಥಲ ನಾಸ್ಥಿಯಾಗದು
ಇದೆತ್ತಣ ಉಳುಹೋ ಗುಹೇಶ್ವರಾ ?
೧೫
ಮುನ್ನಿನ ಕಲಿ ವೀರ ಧೀರರೆಲ್ಲರು ಕಾದಿದ ರಣಗಳನು
ಪರಿಪರಿಯಲಿ ಬಣ್ಣಿಸಿ ಹೇಳಬಹುದಲ್ಲದೆ,
ವೈರಿದಳ ಇದಿರಾದಲ್ಲಿ ಬಿರಿದುಪಚಾರಿಸಿ ಕಾದಿ ತೋಱಲು ಬಾರದು
ಮುನ್ನಿನ ಪುರುಷವೃತ್ತಿಯರು ಒಲಿಸಿದ ಆಯತವನು
ಪರಿಪರಿಯಲ್ಲಿ ಬಣ್ಣಿಸಿ ಹೇಳಬಹುದಲ್ಲದೆ
ಪುರುಷ ನಿರ್ವಾಣಕ್ಕುರಿವ ಅಗ್ನಿಯಹೊಕ್ಕು ತೋಱಲು ಬಾರದು
ಮುನ್ನಿನ ಪುರಾತರೆಲ್ಲರು ತನುಮನಧನವಿತ್ತು  ಮಾಡಿನೀಡಿ
ಲಿಂಗವ ಕೂಡಿದ ಪರಿಗಳನು
ಅನುಭಾವದಲರ್ಥೈಸಿ ಹೇಳಬಹುದಲ್ಲದೆ, ಮಾಡಿ ನೀಡಿ ತೋಱಲು ಬಾರದು
ಇಂತಿ ಅರಿಬಿರಿದಿನ ಬಂಟರು
ಪುರುಷವ್ರತಿಯರು
ಪುರಾತನರು
ಬಱಿಯ ಮಾತನಾಡಿ ಹೊಱಗೆ ಮೆಱೆವರಲ್ಲ.
ಪರೀಕ್ಶೆಯುಂಟಾಗಿರ್ದಡೆ
ಒಳಗಣವರ ಹೆಸರ ಹಿಡಿದು ಪರಿಪರಿಯಲಿ ಹೊಗಳುವರು.
ಶರೀರಾರ್ಥ ಪ್ರಾಣವ ಗುರುಲಿಂಗ ಜಂಗಮಕ್ಕೆ ಪರೀಕ್ಷೆಯುಂಟಾಗಿಯೆ.
ಆತ ಮಹೇಶ್ವರ ಪುರಾತನ ವಳಿಯೆಂಬೆ
ಪರಮಬಂಧುಗಳಾತನ ನೆನೆದು ಬದುಕುವರು
ಇಂತೀ ಅನುಭಾವದ ಲೋದಿ ಅಕ್ಷರಾಭ್ಯಾಸವ ಸಾಧಿಸಿ ತರ್ಕಿಸಿ ನಿಂದಿಸಲಾಗದು
ಕೂಡಲಸಂಗನ ಶರಣರಿಗಲ್ಲದನುಭಾವವಿಲ್ಲಾ.
೧೬
ಏನ ನೋದಿದಡೇನಯ್ಯಾ ಏನಕೇಳಿದಡೇನಯ್ಯ ಏನ ಹಾಡಿದಡೇನಯ್ಯಾ
ಓದಿ ಮರುಳಾದಿಯೋ ಕೋಚಿ ಭಟ್ಟರೆಯೆಂದು
ಗಿಳಿಯೋದಿ ತನ್ನ ಹೀಲ ತಾ ತಿಂದಂತೆ
ಏಕಲಿಂಗ ನಿಷ್ಠಾಚಾರ ಸ್ವಾನುಭಾವವಿವೇಕ ಸಿದ್ಧಾಂತ ನಿರ್ಣಯವಿಲ್ಲದ
ಮಾತಿಗೆ ಮಾತಕಲಿತು ನುಡಿಗೆ ನುಡಿಯಕಲಿತು
ತರ್ಕಮರ್ಕಟರಂತೆ ಹೋರುವ ಬಯಲ ಸಂಭ್ರಮದ ತರ್ಕಿಗಳ ಕಂಡಡೆ
ಮಾಗಿಯಕೋಗಿಲೆಯೆಂತೆ ಮುಖ ಮುನಿಸಾಗಿರಿಸಯ್ಯಾ
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೧೭
|| ತ್ರಿವಿಧಿ ||        
ತತ್ವದ ನುಡಿಯತ್ತ ಕತ್ತಲೆದೊಡೆವೆತ್ತ
ಹೊತ್ತಿರ್ದಕೇ  ತರ್ಕ ತರದಟವೆತ್ತ
ತಧ್ಯ ಮಿಥ್ಯಗಳಿಂದ ಹೊತ್ತು ಹೊರವನವರ
ನೀ ವ್ಯರ್ಥವ ಮಾಡಿದೈ ಯೋಗಿನಾಥಾ
೧೮
ನಡೆನುಡಿಯೊಂದಾದವರಿಗೊಲಿವೆ ಕಂಡಯ್ಯಾ
ನುಡಿಯಬ್ರಹ್ಮದವರ ನೀನ್ನೊಲ್ಲೆಯೈ
ಮೃಡನೆ ಕಪಿಲಸಿದ್ಧ ಮಲ್ಲಿಕಾರ್ಜುನಲಿಂಗ
ನುಡಿಯಬ್ರಹ್ಮಂಗಳಿಂದಪ್ಪುದೇನೋ !
೧೯
ಮನದ ತಾಮಸದಿಂದ ಶಿವಜ್ಞಾನವಱಿಯೆನು
ಚಿನುಮಯನೆ ತಾಮಸಕೆ ದೀಪ್ತಿಯಾಗಿ
ಅನುಭಾವಶರಣರ ವಿನಯ ಭಂಡಾರವ
ಎನಗೆ ನೀ ಕರುಣಿಸೋ ಯೋಗಿನಾಥ
ಲಿಂಗಚಿದಮೃತ ಬೋಧೆ : ಸ್ವಸ್ಥ ವಸ್ತು ನಿರ್ದೇಶ ಸ್ಥಲ (1)
|| ವೃತ್ತ ||           
ಆದಿಯನಾದಿ ಮಧ್ಯಮವಸಾನವೆನಿಪ್ಪವನೊಂದುಗೂಡಿಸಾ
ಕ್ಷಾದಮೃತ ಪ್ರಸಾದ ಪರಿಪೂರ್ಣ ಭವತ್ಕರುಣಾಲಸತ್ಕಟಾ
ಕ್ಷೋದಯವಾರಿಗಾದ ಪುದವರ್ಗರಿದೇ ಶಿವಯೋಗಸಿದ್ಧಿನಿ
ರ್ಭೇದಸುಖಾಭಿವೃದ್ಧಿ ಪರಮಪ್ರಭುವೇ ಮಹದೈಪುರೀಶ್ವರಾ ||    
೧        
|| ವಚನ ||
ಶುದ್ಧಾತ್ಮ ಪರಮಾತ್ಮರಿಬ್ಬಾರೊಂದು ರತ್ಮಕ್ಕೆ ಹೆಣಗಾಟವನಾಡಿಹರು
ಅವರ ಹೆಣಗಾಟವ ನೋಡಿ ಆ ರತ್ಮವ ಸೆಳೆದುಕೊಂಡದೆ
ಕೂಡಲಸಂಗಮದೇವರಿಗಾರೋಗಣೆಯಾಯಿತ್ತು.
೨
ಮಾಣಿಕ್ಯದ ಮಂಟಪದೊಳಗೆ ಏಳು ಚಿತ್ರಿಕದೊಡನೆ
ಮೇಳವಿಸಿದನು ಮಹಾಮಂತ್ರಂಗಳ.
ಮೂಲ ಮಂತ್ರದ ಮೇಲೆ ಪ್ರಾಣಲಿಂಗದ ಬೆಳಗು;
ಆಲಿಕಲ್ಲಲ್ಲಿ ವಜ್ರದ ಕೀಲಕೂಟ
ಜಾಳಂಧ್ರದೊಳಗೆ ಮಾಣಿಕ್ಯದ ಪ್ರತಿಬಿಂಬ,
ಏಳು ರತ್ಮದ ಪುತ್ಥಳಿಗಳಾಟದ ಮಣಿ ಮಾಲೆಗಳ ಹಾರ ಹೊಳೆವ
ಮುತ್ತಿನ ದಂಡೆ    ಎಳೆಯ ನೀಲದ ತೊಡಿಗೆಯನೆ ತೊಟ್ಟು ಸುಳಿದು
ಮದ್ದಳೆಗಾಱರೊಳಗೆ ದಂದಿಳಮೆನಲು
ಕುಣಿವ ಪಡಿ ಬಹುರೂಪುಗಳ ನಾಟಕ
ತಾಳಧಾರಿಯ ಮೇಳ ಕಹಳೆ ಕಾಱನ ನಾದ
ಕೊಳಲ ವಶದೊಲಗಾಡುತ್ತ ಒಳಹೊಱಗೆ ಕಾಣಬರುತ್ತಿದೆ ಚಿತ್ರದ ಬೊಂಬೆ,
ಫಣಿಪತಿಯ ಕೋಣೆ ಸಂದಣಿಸುತ್ತಿರಲು ಗಣ ಮೇಳಾಪ
ಕೂಡಲಚನ್ನಸಂಗನಲ್ಲಿ ಪ್ರಾಣಲಿಂಗದ ಬೆಳಗಿನೊಳು ಬೆಳಗಿತ್ತು.
೩         
ಭೂಮಿ ನಿನ್ನದಲ್ಲ, ಹೇಮ ನಿನ್ನದಲ್ಲ, ಕಾಮಿನಿ ನಿನ್ನವಳಲ್ಲ.
ಅವು ಜಗಕ್ಕಿಕ್ಕಿದ ವಿಧಿ ನಿನ್ನೊಡವೆಯೆಂಬುದು ಜ್ಞಾನರತ್ನ.
ಅಂತಪ್ಪ ಜ್ಞಾನರತ್ನವ ಕೆಡಗೊಡದೆ ಆ ರತ್ನವ ನೀನಲಂದರಿಸಿದೆಯಾದಡೆ
ನಮ್ಮ ಗುಹೇಶ್ವರಲಿಂಗದಲ್ಲಿ ನಿನ್ನಿಂದ ಬಿಟ್ಟು ಸಿರಿವಂತರಿಲ್ಲ ಕಾಣಾ,
ಎಲೆ ಮನವೇ.
೪
ಕನಕಾಚಲದಲ್ಲಿ ದಿನನಾಯಕನೆಂಬ ರತ್ನ ಹುಟ್ಟಿ
ಅಹುದಲ್ಲಾ ಎಂಬ ಕೊಳಗದ ಕೊರಳಿನಲ್ಲಿ ಅಳೆವುತ್ತೈದಾರೆ.
ಕೊಳಗದ ಕೊರಳು ತುಂಬಿ, ಅಳೆವಾತನ ಹೃದಯ ತುಂಬಿ
ಗುಹೇಶ್ವರಲಿಂಗದ ಕಂಗಳು ತುಂಬಿ ಮಂಗಳಮಯವಾಯಿತ್ತು.
೫
ಧರೆಯ ಮೇಲುಳ್ಳ ಅಱುಹಿರಿಯರೆಲ್ಲರು ನೆರೆದು
ಪರಿಯಾಯ ಪರೀಕ್ಷೆಯನೊರೆದು ಬಣ್ಣವ ನೋಡಿ
ಸರವರದ ಪುಷ್ಫದೊಳು ಭರಿತ ಪರಿಮಳ ತುಂಬಿ
ಪರಮಜ್ಞಾನ ಜ್ಯೋತಿ ಪರಮಜ್ಞಾನವನು ಮೀಱೆ
ಪುರುಷರತ್ನದೊಡಗಿ ಗುಹೇಶ್ವರನಿಂದ ನಿಲವು
ಮೇರು ಗಗನವ ನುಂಗಿತ್ತು.
೬        
ಇರುಳಿನ ಮುಖದೊಳಗೆ ಒಂದು ನವರತ್ನ ಖಂಡಿತಹಾರವಡಗಿತ್ತು.
ಹಗಲಿನ ಮುಖದೊಳಗೆ ಒಂದು ನವಚಿತ್ರಪತ್ರದ ವೃಕ್ಷವಡಗಿತ್ತು.
ರತ್ನದ ಹಾರವ ವೃಕ್ಷಕ್ಕಾಹಾರವನಿಕ್ಕಿದಡೆ ಗುಹೇಶ್ವರ ಲಿಂಗದಲ್ಲಿ
ಪ್ರಾಣಲಿಂಗಕ್ಕೆ ಸುಖವಾಯಿತ್ತು.
೭         
ಅನಾಯಾಸದಿಂದ ಮನೆಯಮಾಡಿ ನಿರಾಯಾಸದಿಂದ ಪರಮಸುಖಿ.
ರೂಪಿಸುವಲ್ಲಿ ರೂಪಾಧಿಕ, ನೋಡುವಲ್ಲಿ ನೋಟಕ್ಕೆ ಘನ.
ಇಂತಹ ಸಹಜಸಂಗಿಯ ನಿಲವಿನ ಪರಿ ಉದಕದೊಳಗನಬಿಂದು
ಉದಯರತ್ನದಂತೆ ಕೂಡಲಸಂಗನ ಶರಣರ ನಿಲುವು.
೮
ನೀಲದ ಮಣಿಯೊಂದು ಮಾಣಿಕ್ಯವ ನುಂಗಿದಡೆ
ವಜ್ರ ಬಂದು ಅದು ಬೇಡಬೇಡವೆಂದು ಉಗುಳಿಸಿತ್ತು ನೋಡಾ.
ಅಡಗಿದ ಮಾಣಿಕ್ಯ ನೀಲನ ತಲೆಮೆಟ್ಟಿ ಆನಂದನಾಟ್ಯವನಾಡುತ್ತಿದ್ದಿತು.
ಅಂಬರದೊಳಗಣ ಮುಗ್ಧೆ ಕಂಗಳ ಮುತ್ತಿನ ಮಣಿಯಮಥನವಿಲ್ಲದೆ
ನುಂಗಿ ಉಗುಳುತಿದ್ದಳು.
ಲಿಂಗಜಂಗಮವೆಂಬುದಱಿದು ಸುಖಿಯಾದೆನು ನಮ್ಮ
ಕೂಡಲಸಂಗಮದೇವರಲ್ಲಿ ಪ್ರಭುವಿನ ಕೃಪೆಯಿಂದಲಾನು ಬದಿಕಿದೆನು.
೯
ಕುಂಡಲಿಯೆಂಬ ಆಧಾರದಲ್ಲಿ ಜಲತೇಜ ವಾಯುವೆಂಬ ತ್ರಿವಿಧ ಕೂಡಿ
ಕಮಂದಲು ಹುಟ್ಟಿತು.
ಅದಕ್ಕೆ ಬಾಯಿ ಮೂಱು, ಹಿಡಿಯಾಱು, ಜೋಳಿವೊಂದಱಲ್ಲಿ ಉದಕವ
ಕೊಳುತ್ತಿರಲಾಗಿ ಆ ಅಸುವಿನ ತೃಷೆಯಡಗಿ ಬಾಯಾರಿಕೆ ಸಲೆಬತ್ತಿದಲ್ಲಿ
ಮಹಾಗಣನಾಥನ ಐವತ್ತೆರಡು ಸರಹರಿದವು, ಮುವ್ವತ್ತಱು ಮಣಿ
ಕೆಟ್ಟವು. ಇಪ್ಪತ್ತೈದು ಮಣಿ ಪುಂಜವಾಯಿತ್ತು.
ಅಱು ನಾಯಕರತ್ನ ಎಲ್ಲಿ ಅಡಗಿದವೆಂದಱಿಯೆ.
ಮೂಱುರತ್ನವ ಕಂಡೆ. ಒಂದು ಉರಿವುದು, ಒಂದು ಉರಿಯದು,
ಒಂದು ಬೆಳಗುನಂದಿಹುದು. ಇಂತೀತ್ರಿವಿಧಂಗವ ಕಂಡು
ಈ ಅಂಗದ ಮಣಿ ಒಂದೊಂದ್ ಪವಣಿಸಲಾಱದೆ ಈ ದಿನಮಣಿಯ.
ವಿರಳವ ತೋಱಿಸಾ ಗೋರಕ್ಷಪಾಲಕ ಮಹಾಪ್ರಭು
ಸಿದ್ಧಸೋಮನಾಥಲಿಂಗವೇ.
೧೦
ತಾ ನಿಜವಿಟ್ಟ ಆ ನೆಲೆಯಲ್ಲಿ ತನ್ನ ವಿಶ್ವಾಸದೆಂದೆ
ದೇವತಾಕಲೇ ಕುಱುಹುಗೊಂಡಿತ್ತು.
ದೇವತಾಕಲೆ ತನ್ನ ತಾನಹಲ್ಲಿ ಇದಿರೆಡೆಯುಂಟೆ ?
ಸ್ಫಟಿಕದ ಘಟ ವರ್ತಿಯ ನೊಳಕೊಂಬುದಲ್ಲದೆ
ರತ್ನ ಬಹುವರ್ಣಕ್ಕೊಳಗಪ್ಪುದೆ ?
ಇಂತಿವ ತಿಳಿದ ಸ್ವಾನು ಭಾವಾತ್ಮಕನು ಲಕ್ಷಾಲಕ್ಷಂಗಳೆಂಬ
ಭಿತ್ತಿಯ ಮೆಟ್ಟದೆ.
ನಿಶ್ಚಯನಿಜಶರಣನೋಡಾ
ಲಲಾಮ ಭೀಮ ಸಂಗಮೇಶ್ವರ ಲಿಂಗವು ತಾನಾದ ಶರಣ.
೧೧
ರತ್ನದ ಕಾಂತಿಯ ಕಳೆಯಿಂದ ತನ್ನಂಗದಲ್ಲಿ ಹುಟ್ಟಿದ ಜರಿ ಕಾಣಿಸಿಕೊಂಬಂತೆ
ಇಂತೀವಸ್ತು ವಸ್ತುಕದಲ್ಲಿ ವಿಸ್ತರಿಸಲಾಗಿ ಪರಮ ಜೀವನಾದುದ ತಿಳಿದು
ನೋಡಿ ಕೊಳ್ಳೀ ಗೆಲ್ಲಸೋಲದ ಮಾತಲ್ಲಾ, ವಾಗ್ವಾದರ ಸೊಲ್ಲಲ್ಲಾ.
ಆಗಮದ ಮಾತಿನ ಮಾಲೆಯ ನೀತಿಯಲ್ಲಾ,
ಬೆಂಕಿಕೆಟ್ಟಡೆ ಉರುಹಿದಡೆ ಹೊತ್ತುವುದಲ್ಲದೆ
ದೀಪಕೆಟ್ಟು ಮತ್ತೆ ಉರುಹಿದಡೆ ಹೊತ್ತಿದುದುಂಟೆ ?
ಕ್ರಿಯಾವಂತ ಮಱೆದಡೆ ಆಱುವನಲ್ಲದೆ
ಮಱೆದಱಿದವ ಮತ್ತೆ ಮಱೆದಡೆ ನೆಱೆಯಱಿಯಬಲ್ಲನೆ ?
ಬೆಳಗದ ಕಂಚು, ತೊಳೆಯದ ಕುಂಭ, ಪಕ್ವಕಳೆಯದ ಫಲ,
ನೆಱೆಯಱಿಯದವನ ಸತ್ಕ್ರಿಯೆ ಮೋಟ ಬರುಕೆಟ್ಟು
ವೃಥಾಹೋಯಿತ್ತು.
ಇಂತೀ ಗುಣವ ತಿಳಿದು ಅಱಿದವರಲ್ಲಿ ತಾನಱಿದು ಕೂಡಬೇಕು,
ಕೂಳಬೇಕು, ಕೊಡಬೇಕು, ಎಡೆದೆಱಹಿಲ್ಲದೆ
ಊರ್ಧ್ವರೇತೋ ಮೂರ್ತಿಶ್ವೇತಸ್ವಯಂಭು ಕಪಿಲೇಶ್ವರಲಿಂಗವ
ಕೂಡಬೇಕು.
೧೨
ಬ್ರಹ್ಮಾಂಡದಲ್ಲಿ ಹುಟ್ಟಿದ ಲಕ್ಷಣ ಪಿಂಡಾಂಡದಲ್ಲಿ ಉಂಟೆಂಬರು
ಆ ಬ್ರಹ್ಮಾಂಡಕ್ಕೆ ತ್ರಿಜಾತಿವರ್ಗ-ಚರಸ್ಥಾವರ ಮೂಲಾದಿಭೇದ
ಸಪ್ತಸಿಂಧು ಸಮಾಲಕ್ಷ ಮುಂತಾದ ಮಹಾಮಱವೆ
ಅಷ್ಟಾಷಷ್ಟಿ ಗಂಗಾನದಿಗಳು ಮುಂತಾದ,
ನವಪಾಷಾಣದೊಳಗಾದ ರತಿಸಂಭವ ಮುಂತಾದ,
ಷಟ್ ಕರ್ಮ ಮುಂತಾದ
ಇಂತೀ ಬ್ರಹ್ಮಾಂಡದೊಳಗಾದ ವಸ್ತುಕ ವರ್ಣಕ ಇವೆಲ್ಲವೂ
ಲಕ್ಷಿಸಿಕೊಂಡು ಪ್ರಮಾಣಾದವೋ!
ಈ ಪಿಂಡಾಂಡಕ್ಕೆ ಬ್ರಹ್ಮಾಂಡವ ಸರಿಗಾಬಲ್ಲಿ
ನಾನಾವರ್ಣದ ಭೇದಂಗಳೆಲ್ಲವ ವಿಚಾರಿಸಲಿಕ್ಕುಂಟು.
ಘಟಭೇದದಲ್ಲಿಲ್ಲ, ಜ್ಞಾನಭೇದದಿಂದುಂಟೆಂದು,
ಕರ್ಮವ ವಿಚಾರಿಸಲಿಕ್ಕೆ.
ಪೃಥ್ವೀತತ್ತ್ವದೊಲಗಾದುದೆಲ್ಲವೂ ವಸ್ತುಕ ರೂಪು;
ಅಪ್ಪುತತ್ತ್ವದೊಳಗದುದೆಲ್ಲವೂ ವರ್ಣಕ ರೂಪು;
ತೇಜಗೊಳಗಾದುದೆಲ್ಲವೂ ದೃಶ್ಯಾಂತರ ಭಾವ;
ವಾಯುತತ್ತ್ವದೊಳಗದುದೆಲ್ಲವೂ ಖೇಚರ ಸಂಚೀಭಾವ.
ಆಕಾಶತತ್ತ್ವದೊಳಗದುದೆಲ್ಲವೂ……..
ಇಂತೀಚತುರ್ಗುಣಭಾವವನೊಳಕೊಂಡು ಶಬ್ದ ಗಮ್ಯವಾಗಿ
ಮಹದಾಕಾಶವನೈದುತ್ತಿಹುದಾಗಿ
ಇಂತೀ ಅಂಡ ಪಿಂಡವ ವಿವರಿಸಿ ನೋಡಿಹೆನೆಂದಡೆ
ಅಗ್ನಿಗೆ ಆಕಾಶದುದ್ದ ಕಾಷ್ಠವನೊಟ್ಟಿದಡೂ
ಅಲ್ಲಿಗೆ ಹೊತ್ತುವುದಲ್ಲದೆ ಸಾಕೆಂದು ಒಪ್ಪುವುದಿಲ್ಲ.
ಇಂತೀ ಭೇದದಂತೆ ಸಕಲವ ನೋಡಿಹೆನೆಂದಡೆ
ನಾಲ್ಕು ವೇದದೊಳಗಾಗಿ ಹದಿನಾಱು ಶಾಸ್ತ್ರಮುಂತಾಗಿ
ಇಪ್ಪತ್ತೆಂಟು ದಿವ್ಯಾಗಮಂಗಳು ಕಡೆಯಾಗಿ
ಇಂತಿವಱೊಳಗಾದ ಉಪಮನ್ಯುಶಾಂಕರಸಂಹಿತೆ ಚಿಂತನೆ
ಉತ್ತರ ಚಿಂತನೆ, ಪ್ರತ್ಯುತ್ತರ ಚಿಂತನೆ, ಸಂಕಲ್ಪಸಿದ್ದಿ
ಇಂತಿವಱೊಳಗೆ ತಿಳಿದಿಹೆನೆಂದಡೆ ಕಲಿ[ಕೆ]ಗೆ ಕಡೆಯಿಲ್ಲ,
ಅಱುಹಿಗೆ ತುದಿಮೊದಲಿಲ್ಲ.
ಇಂತಿವೆಲ್ಲವ ಕಳೆದುಳಿದು ನೀ ಬಲ್ಲಡೆ ವರ್ಮಸ್ಥಾನ,
ಶುದ್ಧಾತ್ಮಕನಾಗಿಪ್ಪ ಭೇದವ ಹಿಡಿದು ಮಾಡುವಲ್ಲಿ
ದೃಢಾತ್ಮಕನಾಗಿ ಲಿಂಗವನರ್ಚಿಸಿ ಪೂಜಿಸುವಲ್ಲಿ
ನೈಷ್ಠಿಕೆವಂತನಾಗಿ ತ್ರಿವಿಧವ ಕುಱೆತು ಅಱಿತು ಮಾಡುವಲ್ಲಿ
ನಿಶ್ಚಯವಂತನಾಗಿ ಅಶ್ವತ್ಥ ವೃಕ್ಷದ ವರ್ಣದ ಅಗ್ರದ ತುದಿಯ ಮೊನೆಯಲ್ಲಿ
ಬಿಂದು ಸಾ[ಗ]ರಕ್ಕೆ ಮುನ್ನಡೆ ಬಿದ್ದಂತೆ
ಇಂತೀ ಕರ್ಮಕಾಂಡದಲ್ಲಿದ್ದ ಆತ್ಮನು ಹಾಗಾಯಿತೆಂಬುದ ಹೀಗಱಿದು
ಇಂತೀ ಉಭಯದಲ್ಲಿ ಚೋದ್ಯವಾಗಿ ಸದ್ಯೋಜಾತ ಲಿಂಗವ ಕೊಡಬೇಕು.
೧೩
ಹಾವಿನ ಬಿಲದಲ್ಲಿ ಕೋಲನಿಕ್ಕಲಾಗಿ ಕೋಲಬೆಂಬಳಿಯಲ್ಲಿ
ಹಾಯುವ ಹಾವಿನ ತೆಱನಂತೆ ನಿಶ್ಚಯವಸ್ತು.
ಇದನಱಿಯುತ್ತೆವೆ ನಿಜವಸ್ತುವಿನ ಗುಣ ಮೋಹದಲ್ಲಿ ಅಚ್ಚೊತ್ತಿ ಬೆಚ್ಚಂತೆ
ಎಱಡಳಿಯಬೇಕು ವೀರಸೂರ ರಾಮೇಶ್ವರನಲ್ಲಿ.
೧೪
ಹರಿವ ಹಾವು ಉರಿವ ಕಿಚ್ಚೆಂದಡೆ ಮುಟ್ಟುವರಿಗೆ ಭೀತಿಯಲ್ಲವೆ ?
ಅಱಿದು ಹಿಡಿದಡೆ ಉರಗ ವಳ್ಳಿಗೆ ಸರಿ.
ಅಗ್ನಿಸ್ತಂಭನಕ್ಕೆ ಅಗ್ನಿ ಚಂದನದವುಡು
ನಿಂದು ನಿಜವಸ್ತುವನಱಿದು ಹಿಡಿಯಬಲ್ಲವಗೆ ನಿರಂಗದ ಕೂಟ.
ಈ ಉಭಯದ ಸಂಗವನಾಱಿದಲ್ಲಿ ಮನಸಂದಿತ್ತು ಮಾರೇಶ್ವರಾ.
೧೫
ದುಷ್ಟನಿಗ್ರಹ ಶಿಷ್ಟಪರಿಪಾಲಕನಪ್ಪ ದಿವ್ಯವಸ್ತು ಶಕ್ತಿಗೊಳಗಾಯಿತ್ತಾಗಿ
ಬಚ್ಚಲಱಿಯ ಬಯಲೆಂಬುದಕ್ಕುಪಮಾನವಿಲ್ಲನಯ್ಯ
ಶಿವಶಕ್ತಿಸಂಪುಟಕೇನೆಂದೆಂತು ಹೇಳಿರಣ್ಣಾ,
ಶಿವನೇ ಚೈತನ್ಯಾತ್ಮಕನು, ಶಕ್ತಿಯೆ ಚಿತ್ತು
ಇಂತು ಚೈತನ್ಯಾತ್ಮಕ ಚಿತ್ಸ್ವರೂಪನೆಂದಱಿಯ ಬಲ್ಲಡೆ,
ಭಿನ್ನವೆಲ್ಲಿಯದೋ ಗುಹೇಶ್ವರಾ.
೧೬
ಕಾಯದೊಳಗಣ ಜೀವವ ಮೀಱಿಹೋಹ ಕಳ್ಳನ ಸಂಗ ಬೇಡ.
ನಿಮ್ಮ ನಿಮ್ಮ ವಸ್ತುವ ಸುಯಿದಾನವಾ ಮಾಡಿ.
ಗುಹೇಶ್ವವನೆಂಬ ಕಳ್ಳನಕೊಂದಡೆ ಅಳುವರಾರೂ ಇಲ್ಲ.
೧೭
ಆದಿವಸ್ತು ಅನಾದಿವಸ್ತು ಎಂದೆರಡು ಭೇದವ ಮಾಡಿದಲ್ಲಿ
ತನ್ನಿರವಿನ ಭೇದವೋ ! ವಸ್ತುವಿನ ಸ್ವರೂಪದಂಗವೋ ?
ಇಕ್ಷುದಂಡಕ್ಕೆ ಕಡೆ ನಡು ಮೊದಲಲ್ಲದೆ ಸಕ್ಕುರಿಗುಂಟೆ ?
ಆದಿಯನಾದಿ ವಸ್ತುವೆಂಬುದು ತನ್ನಯ ಚಿತ್ತದ ಗೊತ್ತಲ್ಲದೆ
ಅದು ನಿಶ್ಚಯವಲ್ಲ. ಈಶಾನ್ಯ ಮೂರ್ತಿ ಮಲ್ಲಿಕಾರ್ಜುನಲಿಂಗ ಏಕಮೂರ್ತಿಸ್ವಯಂಭು.
೧೮
ಹಿಟ್ಟಿನ ಲಪ್ಪದಲ್ಲಿ ಚಿತ್ರದ ಕರಚರಣಾದಿಗಳ ಮಾಡಿ
ತಪ್ಪದ ಮಧುರದ ಸಾರವ ಕೂಡಿ ಕಿಚ್ಚಿನಲ್ಲಿ ಸುಟ್ಟು ಮೆಲಿದಲ್ಲಿ
ಮತ್ತೆ ಕೈ ಕಾಲಿನ ಚಿತ್ರದ ಸವಿಯುಂಟೆ ?
ಇದು ನಿಶ್ಚಯ ವಸ್ತು ಸ್ವರೂಪು ಮತ  ” ಸರುದ್ರಸ್ತಸ್ಯತೇ ” ನಿಶ್ಚಯವಾಗಿಯನು.
ಏಕಲಿಂಗ ನಿಷ್ಠವಂತರಲ್ಲಿ ಕಟ್ಟಣೆಯಾಗಿಹನು
ಆತ ನಿರ್ಲಕ್ಷ ಗೋರಕ್ಷಪಾಲಕ ಮಹಾಪ್ರಭುಸಿದ್ಧ ಸೋಮನಾಥ
ಲಿಂಗವು.
೧೯      
ಪುರನುರಿದು ಬೆಂದು ಕಱಿಯಾದ ಮತ್ತೆ
ಉರಿಗೊಡಲಾದುದ ಕಂಡು ಆತ್ಮಪರಿಭವಕ್ಕೆ ಬರಲಿಲ್ಲ
ಉರಿಯೊಳಗೊಡಗೂಡಿದ ತಿಲಸಾರ ತುಪ್ಪ ಮರಳಿ ಅಳತಕ್ಕುಂಟೆ ?
ವಸ್ತುವಿಕರಿಗೊಂಡ ಚಿತ್ತ ತ್ರಿವಿಧ ಮಲಕ್ಕೆ ಮರಳಿಮರುಳುವದೆ ?
ಈ ಗುಣ ನಡೆನುಡಿ ಸಿದ್ಧಾಂತವಾದವನ ಇರವು ಗಾರುಡೇಶ್ವರಲಿಂಗವ
ಕೂಡಿದವನ ಕೂಟ.
೨೦
ಅಪ್ಪುವಿನ ಸಂಯೋಗದಿಂದ ಮೃತ್ತಿಕೆ ಮಡಕೆಯಾಗಿ
ಮತ್ತೆ ಅಪ್ಪುವನೊಡಗೂಡಿ ತುಂಬಲಿಕ್ಕಾಗಿ
ಮತ್ತಾ ಅಪ್ಪುವಿನ ಮೃತ್ತಿಕೆ ಕರಗಿದುದಿಲ್ಲ.ಅನಲಮುಟ್ಟಿದ ದೆಶೆಯಿಂದ
ಇಂತೀ ವಸ್ತುವಿನ ದೆಶೆಯಿಂದ ಸತ್ಕೃಯಾಮಾರ್ಗಂಗಳು ಭಾವದ
ತೊಟ್ಟುಬಿಟ್ಟವು.
ಇಂತೀ ದೃಷ್ಟವನಱಿದು ಸರ್ವಕ್ರಿಯೆಗಳೆಲ್ಲವು ವಸ್ತು ಮುಟ್ಟಲಿಕ್ಕಾಗಿ
ಪೂರ್ವಗುಣತಂನಷ್ಟವಾಯಿತ್ತು ಭೋಗ ಬಂಕೇಶ್ವರಲಿಂಗವನಱಿದ
ಕಾರಣ.
೨೧
ತತ್ತ್ವವಿದೆಂದು ಮಿಕ್ಕಾದವರಿಗೆ ಹೇಳುವಾಗ
ಆ ಗುಣ ಚೇತನವೋ ಅಚೇತನವೋ ?
ಮದೋನ್ಮತ್ತಂಗೆ, ಸರ್ಪದಷ್ಟಂಗೆ, ತ್ರಿವಿಧಮಲಲೋಲುಪ್ತಂಗೆ
ಮತ್ತೆ ತನ್ನ ಕೊಱತೆಯಱಿಯದ ದುಶ್ಚರಿತ್ರಕುಹಕಿ ಕ್ಷುದ್ರಂಗೆ
ಮತ್ತೆ ನಿಜವಸ್ತುವಲ್ಲಿ ಹೊತ್ತು ನಿತ್ತರಿಸಿಪ್ಪುದೆ ?  ನಿಜನಿಃಕಲದಲ್ಲಿ,
ನಿರ್ದೇಹಿಗಳಲ್ಲಿ, ನಿರಾಲಂಬರಲ್ಲಿ,
ಸರ್ವಕ್ರಿಯಾ ಸಂಪೂರ್ಣರಲ್ಲಿ, ಆಕುಟಲರಲ್ಲಿ ಇಪ್ಪುದು.
ಇಂತೀ ಉಭಯದಿರವ ತಿಳಿದು ಮಾಡುವ ಭಕ್ತಂಗೆ
ಗುರುವಿನ ಇರವು, ಚರದ ಸುಲಕ್ಷಣ ಪರೀಕ್ಷೆ
ತ್ರಿವಿಧದ ಬಿಡುಗಡೆಯ ಒಳಗಱುಹಿಡುವ
ಮುಡಿಯಲ್ಲಿ ಕೊಡುವ ಕೊಂಬ ಎಡೆಗಳಲ್ಲಿ ಅಡಿಗಡಿಗೆ ಒಡಗೊಡಿ
ನೋಡುತ್ತಿರಬೇಕು.
ಮರ್ಪುದ ಬಿಡುಗಡೆಯಲ್ಲಿ ಮಾಡುವ ಭಕ್ತನ ಕೂಡಿಹ ವಿರಕ್ತನ ತೆಱ
ಊರ್ಧ್ವರೇತೋಮೂರ್ತಿ ಶ್ವೇತಸ್ವಯಂಭು ಕಪಿಲೇಶ್ವರಲಿಂಗವು
ತಾನಾದ ಭಕ್ತನ ಇರವು.
೨೨      
ಕಂಡ ಚಿತ್ತವಸ್ತುವಿನಲ್ಲಿ ಮಗ್ನನಾದ ಮತ್ತೆ
ಸಂಸಾರವಿಷಯಕ್ಕೆ ಮತ್ತನಪ್ಪುದೆ ಪುನರಪಿಯಾಗಿ
ಇದು ನಿಶ್ಚಯ ನಿಜಲಿಂಗಾಂಗನಿರ್ಲೇಪನ ಹೊಲಬು
ಮತ್ತೆ ಜಗದ ಮೊತ್ತದವನಲ್ಲ.
ನಿಷ್ಕಳಂಕ ಕೂಡಲಚನ್ನಸಂಗಮದೇವ ತಾನಾದ ಶರಣ.
೨೩      
ಉದರಿ ಬೀಳುವನ್ನಕ್ಕ ನಿನ್ನ ಹಂಗು.
ಉದರಿ ಬಿದ್ದಬಳಿಕ ಎನ್ನೊಡವ. ನಾ ಪೂಜಿಸುವನ್ನಕ್ಕ ದೇವ.
ಎನ್ನ ಪೂಜೆಗೊಳಗಾದಲ್ಲಿ ನೀ ಭಕ್ತ ನಾನಿತ್ಯ.
ಇಂತೀ ಸರ್ವರವಯವಸ್ತು ಬೀಜವಲಾ
ಗರ್ವಮಲತ್ರಯದೂರ ಸರ್ವಾಂಗ ಸಂತೋಷನಿಗರ್ವದ
ಸರ್ವೇಶ್ವರಲಿಂಗವು ತಥ್ಯವಿಥ್ಯದವನಲ್ಲ.
೨೪
ಒಂದೆಱಡಾದುದನಾತು ಅಱಿಯರು. ಒಂದೆ ಒಂದಾಯಿತ್ತು, ತ್ರಿತತ್ವವಾಯಿತ್ತು,
ವೇದಾತೀತವಾಯಿತ್ತು, ಭರಿತವಾಯಿತ್ತು,
ಪ್ರಾದೇಶಿಕವಾಯಿತ್ತು, ಭಕ್ತಿಗೆ ಸಾಧ್ಯವಾಯಿತ್ತು,
ಆಧಾರಾಧೇಯವಾಗಿತ್ತು.
ಅದು ಅಷ್ಟವಿಗ್ರಹರೂಪಾಗಿಪ್ಪುದು.
ಮತ್ತಿದ್ದದೊಂದು ಮಾಯಶಕ್ತಿಯಂ ಕೂಡಿ ಗುಣತ್ರಯಂಗಳಂ ಕೂಡಿ
ನಾನಾತ್ಮನೆನಿಸಿಕೊಂಡು, ವಿಷಯಾತ್ಮ ಇಂದ್ರಿಯಾತ್ಮ, ಭೂತಾತ್ಮ,
ಜೀವಾತ್ಮ ಪರಮಾತ್ಮನೆನಿಸಿಕೊಂಡು
ಪ್ರಾಣಾದಿ ವಾಯುಗಳ ಕೂಡಿಕೊಂಡು
ಜಡಪ್ರಕ್ಯತಿಗಳಂ ಹೊತ್ತುಕೊಂಡು
ಸಂಕಲ್ಪ ವಿಕಲ್ಪವೆಂಬುಭಯವ ಕಲ್ಪಿಸಿ ನಾನಾಯೋನಿ
ಪ್ರಾಪ್ತವಾಗುತಿರ್ದುದು
ಲೋಕಾದಿ ಲೋಕಂಗಳ ತೊಳಲಿಬಳಲಿ ತನ್ನ ಮೊದಲಕೂಡುವ
ಪ್ರಕಾಶವೆಂಬಯಸಿ
ನಾನಾಪದದಿಂದಱಸಿ ಹರಿವುತಿರ್ಪರಖಿಳ ಜೀವಿಗಳೆಲ್ಲರು
ಇದ ಬೆಱಸಿದ ಸಂಗನಬಸವಣ್ಣನ ನೆನೆದವಂಗೆ
ಇದು ಸಾದ್ಯವಾಹುದೆಂದಱಿದೆನಾಗಿ ನಾನಾ ಬಸವಣ್ಣನ ನೆನೆನೆನೆದು ಶರಣೆಂದು ಶುದ್ಧನಾದೆನು ಕಾಣಾ, ಗುಹೇಶ್ವರಾ.
೨೫
ಪರದಿಂದಲಾದ ಶಕ್ತಿ ಪರಶಕ್ತಿಯಾಯಿತು.
ಪರಶಕ್ತಿಯಿಂದೊದಗಿದ ಭೂತಂಗಳು
ಭೂತಂಗಳಿಂದೊದಗಿದ ಅಂಗ, ಅಂಗಕ್ಕಾದ ಕರಣೇಂದ್ರಿಯಂಗಳು.
ಇಂದ್ರಿಯಂಗಳಿಂದೊದಗಿದ ವಿಷಯಂಗಳು
ಆ ವಿಷಯ ಪರಮನ ಮುಖಕ್ಕೆ ತಾಶಕ್ತಿಯಾಗಿ ಭೋಗಿಸಬಲ್ಲಡೆ
ಆತ ನಿರ್ಲೇಪಿ ಮಸಣಯ್ಯಪ್ರಿಯಗಜೇಶ್ವರಾ.
೨೬      
ಅಷ್ಟೋತ್ತರಶತ ವ್ಯಾಧಿಗಳ ಧರಿಸಿಕೊಂಡಿಪ್ಪ ಆತ್ಮನೋ ಘತವೋ ?
ಆತ್ಮನೆಂದಡೆ ಸಾಯದ ಚಿತ್ತ, ಘಟವೆಂದಡೆ ಆತ್ಮನಿಲ್ಲದೆ ಅಱಯದು ದೇಹ
ಇಂತೀ ಒಂದ ಕಳೆದು ಒಂದಕ್ಕೆ ಔಷಧಿಯ ಕೊಟ್ಟೆಹೆನೆಂದಡೆ
ಆ ಎರಡರಸಂಗದಿಂದ ರಜಪ್ರಮಾಣು.
ಇಂತೀ ಶರೀರಾತ್ಮ ಆದಿಯಾಗಿ ಬಂದ ವ್ಯಾಧಿಗೆ ನನೊಂದು ಭೇದವ
ಹೇಳಿಹೆ ಆಧಾರದಲ್ಲಿ ಮೂಲಿಕೆಯ ಬೇರನಱಿದು
ಐದಿಂದ್ರಿಯವ ಮಾಡಿಕೊಂಡು ಮೂಱು ಮುಟ್ಟಿದ ತಟ್ಟೆಯಲ್ಲಿ
ಬೇಗ ಕೊಳ್ಳಿ
ಆ ಮದ್ದು ವಾಂತಿಗೆ ಸಲ್ಲ ವಿರೋಚನವಿಲ್ಲ.
ನಾನಾ ವೈಧ್ಯರ ಭೇದ ಸಾಹಿನ ಕ್ರಮ ಸಿದ್ಧಾಂತ ಮೂಲಿಕೆ.
ಇದ ಸಾಧಿಸಿಕೊಳ್ಳಿ ಎಂದೆಂದಿಗೆ ರುಜೆಯಿಲ್ಲ, ಸಂದು ಸಂಶಯವಿಲ್ಲ
ಮರುಳುಶಂಕರಪ್ರಿಯ ಸಿದ್ಧರಾಮೇಶ್ವರಲಿಂಗದಲ್ಲಿ.
೨೭
ಕೈದು ಮೊನೆದೋಱುವದಕೆ ಮೊದಲೆ ತಟ್ಟಬಲ್ಲಡೆ
ಕೈದುವನೇನಮಾಡುವುದು ?
ಹಾವು ಬಾಯ ಬಿಡುವದಕ್ಕೆ ಮೊದಲೆ ಹಿಡಿದ ಮತ್ತೆ ವಿಷವೇನ ಮಾಡುವುದು ?
ಮನ ವಿಕರಿಸುವದಕ್ಕೆ ಮೊದಲೆ ಮಹದಲ್ಲಿನಿಂದಮತ್ತೆ
ಇಂದ್ರಿಯಂಗಳೇನ ಮಾಡಲಾದಪವು ಜಾಂಬೇಶ್ವರಾ.
ಲಿಂಗಚಿದಮೃತ ಬೋಧೆ : ಸ್ವಸ್ಥ ವಸ್ತು ನಿರ್ದೇಶ ಸ್ಥಲ (2)
೨೮
ನಾ ಮಾಱಬಂದೆ ಸುಧೆಯ ಕೊಂಬವರಾರು ಇಲ್ಲ
ಒಳಗಣ ಇಂದ್ರಿಯಕ್ಕೆ ಹೊಱಗಣ ಭಾಜನಕ್ಕೆ
ಉಂಡು ದಣಿದು, ಕಂಡು ದಣಿದು, ಸಂದೇಹವ ಬಿಟ್ಟು ದಣಿದು
ಕಂಡುದ ಕಾಣದೆ ಸಂದೇಹದಲ್ಲಿ ಮಱಿಯದೆ
ಆನಂದವೆಂಬ ಆಲಿಂಗನವಂ ಮಾಡಿ ಆ ಕಣ್ಣಂ ಮುಚ್ಚಿ
ಮತ್ತಮಾ ಕಣ್ಣಂ ತಱೆದು ನೋಡಲಾಗಿ ಧಮೇಶ್ವರಲಿಂಗವ
ಕಾಣಬಂದಿತ್ತು.
೨೯
ಶರಣನ ಸರ್ವಾಂಗವೆಲ್ಲವು ಲಿಂಗವಾದ ಕ್ರಮವೆಂತೆಂದಡೆ
ಶ್ರೀ ಗುರು ಬಸವಣ್ಣನು ಉಪದೇಶಿಸಿದ ಷಟಸ್ಥಲ ಲಿಂಗವೆ
ಎನ್ನ ಸರ್ವಾಂಗದಲ್ಲಿ ಭಿನ್ನನಾಮಂಗಳಿಂದ ಪ್ರಕಾಶಿಸುತ್ತಿಹುದು.
ಅದು ಹೇಗೆಂದಡೆ:
ಸ್ಥೂಲಾಂಗದಲ್ಲಿ ಇಷ್ಟಲಿಂಗವೆಂದು, ಸೂಕ್ಷ್ಮಾಂಗದಲ್ಲಿ ಪ್ರಾಣಲಿಂಗವೆಂದು
ಕಾರಣಾಂಗದಲ್ಲಿ ಭಾವಲಿಂಗವೆಂದು ತ್ರಿವಿಧವಾಗಿಪ್ಪುದು.
ಇಂತು ಅಂಗವ ಕುಱಿತು ಮೂಱು ತೆಱನಾಯಿತ್ತು
ಇಂದ್ರಿಯಂಗಳ ಕುಱಿತು ಅಱು ತೆಱನಾಯಿತ್ತು.
ಅದು ಹೇಗೆಂದಡೆ:
ಹೃದಯದಲ್ಲಿ ಮಹಾಲಿಂಗವೆಂದು, ಶ್ರೋತ್ರದಲ್ಲಿ ಪ್ರಸಾದಲಿಂಗವೆಂದು,
ತ್ವಕ್ಕಿನಲ್ಲಿ ಚರಲಿಂಗವೆಂದು, ದೃಕ್ಕಿನಲ್ಲಿ ಶಿವಲಿಂಗವೆಂದು,
ಜಿಹ್ವೆಯಲ್ಲಿ ಗುರುಲಿಂಗವೆಂದು, ಘ್ರಾಣದಲ್ಲಿ ಆಚಾರಲಿಂಗವೆಂದು,
ಇಂತು ಷಡಂಗದಲ್ಲಿ ಷಡುಲಿಂಗವಾಗಿ ತೋಱುತ್ತಿಹುದು.
ಈ ಮರಿಯಾದಿಯಲ್ಲಿ ಕರ್ಮೇಂದ್ರಿಯ ಜ್ಞಾನೇಂದ್ರಿಯಂಗಳೊಳಗೆಯು
ಲಿಂಗವೇ ಪ್ರಕಾಶಿಸುತ್ತಿಹುದು. ಅದು ಹೇಗೆಂದಡೆ:
ಕರ್ಮೇಂದ್ರಿಯ ಜ್ಞಾನೇಂದ್ರಿಯಂಗಳಿಗೆ ಭೇದವಿಲ್ಲ.
ಶ್ರೋತಕ್ಕೆ ವಾಚ್ಯಕ್ಕೆ ಭೇದವಿಲ್ಲ. ಶಬ್ಧಕ್ಕೆ ವಚನಕ್ಕೆ ಭೇದವಿಲ್ಲ.
ತ್ವಕ್ಕಿಂಗೆ ಪ್ರಾಣಿಗೆ ಭೇದವಿಲ್ಲ. ಸ್ಪರ್ಶನಕ್ಕೆ, ಆನಂದಕ್ಕೆ ಭೇದವಿಲ್ಲ.
ನೇತ್ರಕ್ಕೆ ಪಾದಕ್ಕೆ ಭೇದವಿಲ್ಲ. ರೂಪಿಂಗೆ ಗಮನಕ್ಕೆ ಭೇದವಿಲ್ಲ.
ಜಿಹ್ವೆಗೆ ಗುಹ್ಯಕ್ಕೆ ಭೇದವಿಲ್ಲ. ರಸಕ್ಕೆ ಆನಂದಕ್ಕೆ ಭೇದವಿಲ್ಲ.
ಘ್ರಾಣಕ್ಕೆ ಗುದಕ್ಕೆ ಭೇದವಿಲ್ಲ, ಗಂಧಕ್ಕೆ ವಿಸರ್ಜನಕ್ಕೆ ಭೇದವಿಲ್ಲ.
ಇನ್ನು ಶ್ರೋತ್ರವೆಂಬ ಜ್ಞಾನೇಂದ್ರಿಯಕ್ಕೂ ವಾಕೆಂಬ ಕರ್ಮೇಂದ್ರಿಯಕ್ಕೂ
ಶಬ್ದ ವಿಷಯ, ಮೂಲಭೂತ ಆಕಾಶ, ಈಶಾನ್ಯ ಮೂರ್ತಿಯೇ ಅಧಿದೇವತೆ.
ತ್ವಕ್ಕೆಂಬ ಜ್ಞಾನೇಂದ್ರಿಯಕ್ಕೂ ಪಾಣಿಯೆಂಬ ಕರ್ಮೇಂದ್ರಿಯಕ್ಕೂ
ಸ್ಪರ್ಶನ ವಿಷಯ, ಮೂಲಭೂತ ವಾಯು, ತತ್ಪುರುಷ ಮೂರ್ತಿಅಧಿದೇವತೆ.
ದೃಕ್ಕೆಂಬ ಜ್ಞಾನೇಂದ್ರಿಯಕ್ಕೂ ಪಾಯುವೆಂಬ ಕರ್ಮೇಂದ್ರಿಯಕ್ಕೂ
ರೂಪ ವಿಷಯ, ಮೂಲಭೂತ ಅಗ್ನಿ, ಅಘೋರ ಮೂರ್ತಿಯೇ ಅಧಿದೇವತೆ.
ಜಿಹ್ವೇಂದ್ರಿಯೆಂಬ ಜ್ಞಾನೇಂದ್ರಿಯಕ್ಕೂ, ಗುಹ್ಯವೆಂಬ ಕರ್ಮೇಂದ್ರಿಯಕ್ಕೂ
ರಸ ವಿಷಯ ಮೂಲಭೂತ ಅಪ್ಪು, ವಾಮದೇವ ಮೂರ್ತಿಯೇ ಅಧಿದೇವತೆ.
ಘ್ರಾಣವೆಂಬ ಜ್ಞಾನೇಂದ್ರಿಯಕ್ಕೂ ಪಾಯುವೆಂಬ ಕರ್ಮೇಂದ್ರಿಯಕ್ಕೂ
ಆ ಗಂಧ ವಿಷಯ, ಮೂಲಭೂತ ಪೃಥ್ವಿ, ಸದ್ಯೋಜಾತಮೂರ್ತಿಯೇ ಅಧಿದೇವತೆ.
ಇಂತೀ ಜ್ಞಾನೇಂದ್ರಿಯ ಕರ್ಮೇಂದ್ರಿಯಂಗಳಿಗೆ ಹೃದಯವೇ ಸ್ಥಾನವಾದ ಕಾರಣ
ಹೃದಯಾಕಾಶವೆನಿಸಿತ್ತು. ಅಲ್ಲಿ ಸ್ಥೂಲ ಸೂಕ್ಷ್ಮ ಕಾರಣ ರೂಪಿನಿಂದ ಇಂದ್ರಿಯಂಗಳಿರುತ್ತಿಹವು.
ಗುರೂಪದೇಶದಿಂದ ಇಂದ್ರಿಯಂಗಳಲ್ಲಿ ಲಿಂಗವೆ ಪ್ರಕಾಶಿಸುತ್ತಿಹವು.
ಅದು ಹೇಗೆಂದಡೆ:
ಘ್ರಾಣದ ಘ್ರಾಣವೆ ಆಚಾರಲಿಂಗ, ಜಿಹ್ವೆಯ ಜಿಹ್ವೆಯೆ ಗುರುಲಿಂಗ,
ನೇತ್ರದ ನೇತ್ರವೆ ಶಿವಲಿಂಗ, ತ್ವಕ್ಕಿನ ತ್ವಕ್ಕೆ ಜಂಗಮಲಿಂಗ,
ಶ್ರೀತ್ರದ ಶ್ರೋತ್ರವೇ ಪ್ರಸಾದಲಿಂಗ, ಹೃದಯದ ಹೃದಯವೇ ಮಹಾಲಿಂಗ.
ಈ ಅಱು ಲಿಂಗಸ್ಥಲಕ್ಕೆ ಅಂಗಸ್ಥಲವಾಱು.
ಅದಕ್ಕೆ ವಿವರ-
ಐಕ್ಯ ಶರಣ ಪ್ರಾಣಲಿಂಗ ಪ್ರಸಾದಿ ಮಹೇಶ್ವರ ಭಕ್ತನೆಂದು
ಈ ಅಱು ಸ್ಥಲಂಗಳು.
ಇದಱ ಭೇದವೆಂತೆಂದೆಡೆ:
ಆತ್ಮಾಂಗದಲ್ಲಿ ಭಾವದ ಹಸ್ತದಿಂದ ಎಲ್ಲ ಇಂದ್ರಿಯಂಗಳ
ಪರಿಣಾಮವನು ಸಮರಸಭಕ್ತಿಯಿಂದ ಮಹಾಲಿಂಗಕ್ಕೆ ಅರ್ಪಿಸಿವಾತನೆ ಐಕ್ಯ.
ವ್ಯೋಮಾಂಗದಲ್ಲಿ ಸುಜ್ಞಾನ ಹಸ್ತದಿಂದ ಸುಶಬ್ದವನು.
ಆನಂದ ಭಕ್ತಿಯಿಂದ ಪ್ರಸಾದಲಿಂಗಕ್ಕೆ ಅರ್ಪಿಸುವಾತನೆ ಶರಣ.
ಅನಿಲಾಂಗದಲ್ಲಿ ಮನೋಹಸ್ತದಿಂದ ಸುಸ್ಪರ್ಶನವನು
ಅನುಭವ ಭಕ್ತಿಯಿಂದ ಚರಲಿಂಗಕ್ಕರ್ಪಿಸುವಾತನೆ ಪ್ರಾಣಲಿಂಗಿ.
ಅನಲಾಂಗದಲ್ಲಿ ನಿರಹಂಕಾರ ಹಸ್ತದಿಂದ ಸುರೂಪವನು
ಅವಧಾನಭಕ್ತಿಯಿಂದ ಶಿವಲಿಂಗಕ್ಕರ್ಪಿಸುವಾತನೆ ಪ್ರಸಾದಿ.
ಜಲಾಂಗದಲ್ಲಿ ಸುಬುದ್ಧಿ ಹಸ್ತದಿಂದ ಸುರುಚಿಯನು
ನೈಷ್ಠಿಕಾ ಭಕ್ತಿಯಿಂದ ಗುರುಲಿಂಗಕರ್ಪಿಸುವಾತನೆ ಮಹೇಶ್ವರನು.
ಭೂಮ್ಯಂಗದಲ್ಲಿ ಸುಚಿತ್ತ ಹಸ್ತದಿಂದ ಸುಗಂಧವನು
ಶ್ರದ್ಧಭಕ್ತಿಯಿಂದ ಆಚಾರಲಿಂಗಕ್ಕೆ ಅರ್ಪಿಸುವಾತನೆ ಭಕ್ತ.
ಇನ್ನು ಷಡಕ್ಷರವೆ ಷಡುಲಿಂಗವಾಗಿಹವು.
ಅದು ಹೇಗೆಂದಡೆ-           
ನಕಾರವೇ ಆಚಾರಲಿಂಗ, ಮಕಾರವೇ ಗುರುಲಿಂಗ, ಶಿಕಾರವೇ ಶಿವಲಿಂಗ,
ವಕಾರವೇ ಜಂಗಮಲಿಂಗ, ಯಕಾರವೇ ಪ್ರಸಾದಲಿಂಗ, ಓಂಕಾರವೇ ಮಹಾಲಿಂಗ.
ಈ ಆಱುರೆಱನಾಗಿಹವು.
ಇನ್ನು ಷಡಕ್ಷರಗಳೆ ಷಡುಚಕ್ರಂಗಳಲ್ಲಿ ಸ್ಥಾಪ್ಯವಾಗಿಪ್ಪವು.
ಆಧಾರದಲ್ಲಿ ನಕಾರ, ಸ್ವಾಧಿಷ್ಥಾನದಲ್ಲಿ ಮಕಾರ, ಮಣಿಪೂರಕದಲ್ಲಿ ಶಿಕಾರ,
ಅನಾಹತದಲ್ಲಿ ವಕಾರ, ವಿಶುದ್ಧಿಯಲ್ಲಿ ಯಕಾರ, ಆಜ್ಞೆಯಲ್ಲಿ ಓಂಕಾರ.
ಇನ್ನು ಷಡ್ಧಾತುವಿನಲ್ಲಿ ಈ ಷಡಕ್ಷರ ರೂಪಿನಿಂದ ಷಡುಲಿಂಗಸ್ಥಾಪ್ಯವಾಗಿಹವು.
ಅದೆಂತೆಂದಡೆ-
ತ್ವಙ್ಮಯವಾಗಿ ಓಂಕಾರ, ರುಧಿರಮಯವಾಗಿ ನಕಾರ,
ಮಾಂಸಮಯವಾಗಿ ಮಕಾರ, ಮೇಧಸ್ಸುಮಯವಾಗಿ ಶಿಕಾರ,
ಅಸ್ಥಿಮಯವಾಗಿ ವಕಾರ, ಮಜ್ಜಾಮಯವಾಗಿ ಯಕಾರ,
ಇಂತೀ ಷಡುಚಕ್ರಂಗಳಲ್ಲಿ, ಷಡ್ಧಾತುಗಳಲ್ಲಿ, ಈ ಷಡಿಂದ್ರಿಯತ್ವಂಗಳಲ್ಲಿ
ಈ ಷಡಕ್ಷರ ಮಯವಾಗಿ ಅವೆ ಲಿಂಗಂಗಳಾಗಿ ಒಳಹೊರಗೆ ತೆಱಹಿಲ್ಲದಿಪ್ಪವು.
ಇಂತೀ ಸರ್ವಾಂಗವೆಲ್ಲವು ಲಿಂಗವಾದ ಇಱವು ಅದು ತಾನೆ ಶಿವನ ಇಱವು.
ಅದೇ ಶಿವನ ಭವನ, ಶಿವನ ವಿಶ್ರಾಮಸ್ಥಾನ
ಇಂತೀ ಷಟಸ್ಥಲ ಬ್ರಹ್ಮವನಱುಸಿದಾತನೆ ಶರಣ.
ಆತನೆ ಲಿಂಗೈಕ್ಯನು.
ಇಂತೋ ಷಟಸ್ಥಲ ಬ್ರಹ್ಮವೆಂಬುದು ಅಪ್ರಮಾಣ, ಅಗೋಚರ
ಅನಿರ್ವಾಚ್ಯವಾದ ಕಾರಣ ವಚಿಸುತ್ತ ವಚಿಸುತ್ತ
ವಚನಗೆಟ್ಟಿತ್ತು. ಉಪ್ಪು ನೀರೊಳಗೆ ಕೂಡಿದಂತೆ
ವಾರಿಕಲ್ಲಿ ಅಂಬುಧಿಯೊಳಗೆ ಬೆಱಸಿದಂತೆ
ಶಿಖಿಕರ್ಪುರಯೋಗದಂತಾದೆನಯ್ಯ
ಕೂಡಲಚನ್ನಸಂಗಯ್ಯನಲ್ಲಿ
ಬಸವಣ್ಣನ ಭಾವ ಹಸ್ತ ಮುಟ್ಟಿದ ಕಾರಣ.
೩೦
ನಾದಬಿಂದುನೊಳಗಣ ಪದ್ಮಾಸನದ ಮೇಲೆ ಕುಳ್ಳಿರ್ದು
ಘಳಿಗೆಗೊಮ್ಮೆ ಸುಳಿದು ಹೋಹ ಕಳ್ಳನಾಱಯ್ಯ ಬಲ್ಲವರಾರು.
ಹಂಸನು ತಲೆಗಿಂಬು ಮಾಡಿದವರ ಬಸವ ಬಲ್ಲಕಾಣಾ, ಗುಹೇಶ್ವರಾ.
೩೧
ವೀರ ಧಾರುಣಿಯೊಳಗೆ ನಾರಿ ಶೃಂಗಾರವ ಮಾಡಿ
ಈರೇಳು ಭುವನವದಾಂಟಿ ಬಿಂದುಶಕ್ತಿಯೆ ಭೇದ
ಸಂದಸಂಯೋಗದ ಸುಖವ ತಂದು ಮೂರ್ತಿಗೊಳಿಸಿದವರಾರು ?
ಒಂದೆಱಡರ ನುಡಿಯ ಮತ್ತೂಂದ ಗ್ರಹಿಸಿತ್ತ ಕಂಡೆ.
ಬಿಂದುವಿನರಸದ ಪರೀಕ್ಷೆಯ ಭೇದವ ಚಂದ್ರಕಾಂತದ ಗಿರಿಯರುಣ.
ಚಂದ್ರರೂಡನೆ ಇಂತಿನಲ್ಲಿಪ್ಪ ಪರಿಯನೋಡಾ.
ಅಂಗಯ್ಯ ತಳದೊಳು ಮೊಲೆ, ಕಂಗಳಲ್ಲಿ ಕರಸನ್ನೆ ಇಂಬಿನಲ್ಲಿ ನೆಱಿವ ಸುಖ ಒಂದೆ
ಆದಿಯನಾದಿಯ ಪ್ರತಿಬಿಂಬವೆಂದೆನಗೆ ತೋಱಿತ್ತು.
ಗುಹೇಶ್ವರನ ಶರಣ ಚನ್ನಬಸವಣ್ಣಂಗೆ ಶರನೆನುತಿರ್ದೆನು.

೩೨      
ಊರ್ಧ್ವಬಿಂದು ನಾದ ಮುಟ್ಟಲಿಕೆ ಜಂಗಮ.
ಮಧ್ಯಬಿಂದು ಊರ್ಧ್ವಮುಟ್ಟಲಿಕೆ ಸ್ಥಾವರ
ಸ್ಥಾವರಬಿಂದು ಸ್ಥಾವರನಾಮ ಊರ್ಧ್ವಮುಟ್ಟಲಿಕೆ ಭಕ್ತ
ಭಕ್ತಬಿಂದು ಊರ್ಧ್ವಮುಟ್ಟಲಿಕೆ ಭವಿ.
ಇಂತೀ ಜಾತಿಸೂತಕಪ್ರಸೂತವಾದವಂಗೆ ಕಾಲವಿಲ್ಲ ಕರ್ಮವಿಲ್ಲ,
ಭಕ್ತಂಗೆ ಒಡಲಿಲ್ಲ.
ಇದುಕಾರಣ ಕೂಡಲಚನ್ನಸಂಗಯ್ಯ ನಿಮ್ಮ ಶರಣಂಗಲ್ಲದೆ
ಉಳಿದವರಿಗಸಾಧ್ಯ.
೩೩       
ಉದಯ ಬಿಂದು ರೂಪಾಯಿತ್ತು
ಅಂತರ ಬಿಂದು ನಿರೂಪಾಯಿತ್ತು
ಊರ್ಧ್ವ ಬಿಂದು ನಿಶ್ಯೂನ್ಯವಾಯಿತ್ತು  ತ್ರಿವಿಧ ಲಿಂಗವ ಕೂಡಿ ಬಯಲಾಯಿತ್ತು
ಗುಹೇಶ್ವರಲಿಂಗದಲ್ಲಿ.
೩೪
ತಿಳಿದಿರ್ದ ಮಡುವಿನಲ್ಲಿ ಸುಳಿದಾಡುತ್ತದೆ
ಒಂದು ಸುವರ್ಣದ ಬಿಂದು
ಅದು ಹಿಂದು ಮುಂದಾಗಿ ನೋಡಿದವರಿಗಲ್ಲದೆ ಕಾಣಬಾರದು
ಮಡುವ ತುಳುಕದೆ ಗಿಡವ ಸೋಂಕದೆ ಹಿಡಿಯಬಲ್ಲದೆ
ಗುಹೇಶ್ವವರನೆಂಬಲಿಂಗವೀಗಳೆ ಸಾಧ್ಯ.
೩೫
ಆದಿಯಾಧಾರವೆ ಏಕ ಅನುಭಾವ ಸಂಬಂಧವೆಂತೆಂದಡೆ
ಆದಿಯೆ ದೇಹ; ಅನಾದಿಯೆ ಆತ್ಮ.
ಇಂತೀಯಾದಿಯಾಧಾರದ ಮೇಲಿಪ್ಪುದೆ ಪರಮ ಪ್ರಣವ
ಆ ಪರಮ ಪ್ರಣವದ ಚಿತ್ತವಿಕ್ಕಿ ಸುವರ್ಣದ್ ಪ್ರಭೆಯ ಮೇಗಳ
ಸೂಕ್ಷ್ಮಲಿಂಗವೇ ನಾದ ಬಿಂದು ಕಳಾತೀತವಾದ ಜೋತಿರ್ಮಯಲಿಂಗ
ದೇಹ ಮನ ಪ್ರಾಣ ಇಂದ್ರಿಯಂಗಳೆಲ್ಲವು
ಆ ಲಿಂಗಕ್ಕೆ ಭಿನ್ನವೆಂಬ ಅಜ್ಞಾನಿಗಲ ಮೆಚ್ಚನು
ಕೂಡಲ ಚನ್ನಸಂಗಮದೇವಾ.
೩೬
ಅಂತರಂಗ ಬಹಿರಂಗ ಆತ್ಮಸಂಗ ಒಂದೆಯಯ್ಯ
ನಾದಬಿಂದು ಕಳಾತೀತ ಆದಿಯಾಧಾರ ನೀನೆ ಅಯ್ಯಾ
ಆರೂಢದ ಕೂಟದ ಸುಖವ
ಕೂಡಲಸಂಗಯ್ಯಾ ತಾನೆ ಬಲ್ಲ.
೩೭      
ನಾದ ಬಿಂದುವಿನಲ್ಲಿ ಆದಿ ಬ್ರಹ್ಮನ ಕೂಟವಾದ
ಸಾದಾಖ್ಯಗಳ ನೊಡಗೂಡಿದ ಆನಂದ ತುಂಬಿಗಲ ಭೇದ ಭೇದಿಯ ಕೂಟವೋ
ಮೂವತ್ತಾಱು ತತ್ವಂಗಳ ಭೇದಂಗಳ ಭೇದಿಸಿ
ಅಕ್ಷರದ್ವಯದಲ್ಲಿ ತಾನು ಸಂಗಮವಾದ ನಿಶ್ಚಯದಲ್ಲಿ
ತವಕಿಸುವ ಕರಣವನು ಹರಿವ ಪ್ರಪಂಚವನು
ಒಸರುವ ಬಿಂದುವನು ಪಸರಿಸುವ ಭೇದವನು
ದೆಶೆಗೆಟ್ಟು ಕಂಡೆ ಕಪಿಲಸಿದ್ಧ ಮಲ್ಲೇಶ್ವರಾ.
೩೮
ಮದ್ದ ನಂಬಿಕೊಂಡಡೆ ರೋಗ ಮಾಣಧಿಪ್ಪುದೆ ?
ಸಜ್ಜನತ್ವವುಳ್ಳಡೆ ಪ್ರಸಾದ ಕಾಯಕೆಡುವದೆ ?
ಪ್ರಾಣಲಿಂಗವಾದಡೆ ಪ್ರಾಣ ಬೇರಿಪ್ಪುದೆ ?
ಪ್ರಾಣಲಿಂಗ ಪ್ರಸಾದವನು ನೀವು ತಿಳಿದು ನೋಡಿರೆ,
ನಾದ ಬಿಂದು ಸೂಸದ ಮುನ್ನ
ಆದಿಲಿಮ್ಗವ ಭೇದಿಸಿಕೊಂಡರು ಗುಹೇಶ್ವರಾ ನಿಮ್ಮ ಶರಣರು.
೩೯
ತತ್ವವೆಂಬುದ ನೀನೆತ್ತ ಬಲ್ಲಿಯೋ
ಸತ್ತುಮುಂದೆ ನೀನೆತ್ತ ಕಾಬೆಯೋ
ಇಂದೆ ಇಂದೆಯೋ ಮಾನವಾ
ಮಾತಿನಂತುಟಲ್ಲ ಶಿವಾಚಾರದ ಸರಿದೊಡಕು ಕಾಣಿರಣ್ಣಾ
ರಚ್ಚೆಯ ಮಾತಲ್ಲ; ಬೀದಿಯ ಮಾತಲ್ಲ
ಏಕೋರಾತ್ರಿ ಬಿಂದು ನೋಡಾ
ಗುಹೇಶ್ವರನ ಕೂಡಿದ ಕೂಟ ಇಂದು ಸುಖ ಮುಂದೆ ಲೇಸು.
೪೦     
ದ್ರವ್ಯ ನೀನು ದ್ರವ್ಯಾರ್ಥಿ ನೀನು
ಪದ ನೀನು ಪದಾರ್ಥ ನೀನು
ಸಕಲ ನೀನು ನಿಷ್ಕಲ ನೀನು
ಸಕಲ ನಿಷ್ಕಲಾತ್ಮಕ ಪರಿಪೂರ್ಣ ಶಿವನಲ್ಲದೆ
ಅನ್ಯ ಭಿನ್ನಭಾವನೆ ಉಂಟೆ ?
ಸಕಲ ಪದಾರ್ಥಂಗಳೆಲ್ಲ ನಿನ್ನ ಸಾಮರಸ್ಯ ಭಾವವನೈದಿಹನೆಂದು
ತಮ್ಮ ತಮ್ಮ ಲಿಂಗದ ಮೇಲೆ ಹೆಸರಿಟ್ಟು ಹೊತ್ತುಕೊಂಡೈದಾವೆ ನೋಡಾ
ಅದೆಂತೆಂದಡೆ:
ದ್ರವ್ಯಾರ್ಥಶ್ಚ ಮಹಾದೇವಃ | ದ್ರವ್ಯರೂಪೋ ಮಹೇಶ್ವರಃ
ಇತಿ ಮಾಂ ಭೇದನೋನಾಸ್ತಿ | ಸರ್ವರೂಪಸ್ಸದಾ ಶಿವಃ || ಎಂದುದಾಗಿ
ನಾದ ನೀನು ಬಿಂದು ನೀನು ಕಳೆ ನೀನು ಕಳಾತೀತ ನೀನು ಗುಹೇಶ್ವರಾ.
೪೧
ಎಲೆ ನಿರಾಳ ನಿರ್ಮಾಯ ಶಿವನೆ
ನಿನ್ನ ಬೆಳಗನುಗುಳಿದಡೆ ಎಂಜಲಾಯಿತ್ತಲ್ಲಾ
ನುಂಗಿದವರುಗುಳಿದುದುಂಟೆ?
ಇದು ಕರ ಚೋದ್ಯ ಚೋದ್ಯ
ನಿನ್ನ ಉಗುಳಿನ ಬಿಂದುವಿನಲ್ಲಿ ಅಕ್ಷರಂಗಳು ಮೂಱು ಹುಟ್ಟಿದವು
ನಿನ್ನ ಉಗುಳಿನ ಸಿಲುಕಿಂದ ನಾದ ಬಿಂದು ಕಳೆಗಳಾದವು;
ನಿನ್ನ ಉಗುಳಿನ ಬಸುಱಿಂದ ಆನಂಗಿ ಹುಟ್ಟಿ ಗಂಡು ಹೆಣ್ಣಾದುದು.
ಆ ಗಂಡು ಹೆಣ್ಣಿನಿಂದ ಹಲಬರು ಮಕ್ಕಳು ಹುಟ್ಟಿದರು.
ಆ ಮಕ್ಕಳಿಗೈವರು ಮಕ್ಕಳಾದರು.
ನಿನ್ನ ಉಗುಳು ಎಂಜಲೆಂದವರ ಕಣ್ಣು ಕಪ್ಪಾದವು.
ನಿನ್ನ ಉಗುಳೆನಗೆ ಪ್ರಸಾದವೆಂದಱಿದೆ ಕಾಣಾ ಕಲಿದೇವರದೇವಾ.
೪೨
ಅಕ್ಕನ ಅದ್ಭುತದಲ್ಲಿ ಕೆಟ್ಟರು ಹಲಬರು.
ತಪ್ಪುಕರಾದರು ಹಲಬರು.
ಬಿಂದು ಬಿಂದನೆ ಕೂಡಿ ಲಿಂಗಲೀಯ್ಯವಾಯಿತ್ತು.
ನಿಂದ ಗುಹೇಶ್ವರನೆನ್ನೊಳಗೆ ಭರಿತನಾಗಿ.
೪೩      
ಭವಿ ಬೀಜದ ವೃಕ್ಷದ ಫಲದೊಳಗೆ ಭಕ್ತಿ ಬೀಜದ ವೃಕ್ಷ ಪಲ್ಲವಿಸಿತ್ತು.
ಭಕ್ತಿ ಬೀಜದ ವೃಕ್ಷದೊಳಗೆ ಶರಣ ಬೀಜದ ವೃಕ್ಷದ ಫಲದೊಳಗೆ
ಕುಲನಾಶಕನಾದ ಶರಣ ಒಂದೆ ಬಸುಱಲ್ಲಿ ಬಂದಾ
ಬಂಧುಬಳಗಕ್ಕೆ ತನ್ನ ಕುಲಕ್ಕೆ ತಾನೆ ಮಾರಿಯಾದ ಶರಣ.
ಭವಿ ಭಕ್ತ ಭವಿ ಬೀಜದ ವೃಕ್ಷದ ತಂಪನೆಳಲು ಬಿಟ್ಟು
ಕುಳ್ಳಿರ್ದಲ್ಲಿಯೆ ಬಳಿಬಳಿಯ ಬಯಲಾದ ಶರಣ            ನಾದ ಬಿಂದು ಬೀಜನಪ್ಪ.
ಹೊಳ್ಳಾಗಿ ಹಾರಿಹೋದಲ್ಲಿ ಇನ್ನೇನ ಹೇಳಲುಂಟು !
ಗುಹೇಶ್ವರನೆಂಬ ಲಿಂಗವನೆಱಿದು ಭವಿಗೆ ಭವಿಯಾದಾತಂಗೆ
ಇನ್ನೇನು ಪದವುಂಟಯ್ಯ!
೪೪     
ಗಗನ ಮಂಡಳ ಸೂಕ್ಷ್ಮನಾಳದಲ್ಲಿ ಸೋಹಂ ಸೋಹಮೆನುತ್ತಿರ್ದುದೊಂದು ಬಿಂದು.
ಅಮೃತಧಾರೆಯ ದಣಿಯುಂಡ ತೃಪ್ತಿ ಇಂದು
ಗುಹೇಶ್ವರ ನಿಂದಲ್ಲಿಯೆ ಎನಗೆ ನಿವಾಸವಾಯಿತ್ತು.
೪೫
ಮಾಣಿಕವೆಂಬ ಆಱು ವರ್ಣ,
ಅದಕ್ಕೆ   ಬ್ರಹ್ಮ, ವಿಷ್ಣು, ರುದ್ರ, ಈಶ್ವರ, ಸದಾಶಿವ ಶ್ರೀಗುರುವೆಂಬ
ಆಱು ಅಧಿದೇವತೆ ಈ ಭೇದವನೆಲ್ಲವ ತಿಳಿದು ನೋಡಿ
ಉನ್ಮನಿಯ ಜೋತಿಯ ಬ್ರಹ್ಮರಂಧ್ರದ ಸಹಸ್ರದಳ ಪದದ
ಅಮೃತ ಬಿಂದುವಿನೊಳಗೆ ಪ್ರಾಣವೆ ರೂಪಾಗಿ,
ಪ್ರಾಣಲಿಂಗದಲ್ಲಿ ಒಡಗೂಡ ಬಲ್ಲ ಗುಹೇಶ್ವರಾ,
ನಿಮ್ಮ ಶರಣ.
೪೬
ಬೇರಿಲ್ಲದ ಗಿಡುವಿಗೆ ಪರಿಮಲವಿಲ್ಲದ ಪುಷ್ಪ ಹುಟ್ಟಿ
ರೂಹಿಲ್ಲದನಲನು ಅವಗ್ರಹಿಸಿತ್ತು ನೋಡಾ
ವೃಕ್ಷವಿಲ್ಲದ ದಳದಲ್ಲಿ ಒಂದು ಪಕ್ಷಿಯು ಹುಟ್ಟಿತ್ತು ನೋಡಾ
ಅತ್ತಲಿತ್ತಲು ಕಾಣದೆ ನೆತ್ತಿಯ ನಯನದಲ್ಲಿ ನೋಡಿತಲ್ಲಾ,
ನಿತ್ಯಾನಂದ ಪರಿಪೂರ್ಣನಿಲವಿನ ಅಮೃತ ಬಿಂದುವಿನ ರಸವ ದಣಿಯುಂಡು
ಪಶ್ಚಿಮದಲ್ಲಿ ಗುಹೇಶ್ವರಲಿಂಗವ ಸ್ವೀಕರಿಸಿತಲ್ಲಾ.
೪೭
ನಾಭಿಮಂಡಲದೊಳಗೆ ಈರೈದು ಪದ್ಮದಳ
ಸದಮಲ ಗಜಮಸ್ತಕದೊಳಗೆ ತೋಱುತ್ತದೆ.
ಆಕಾರ ಉಕಾರ ಮಕಾರ ಮಮಸ್ಥಾನ ತ್ರಿಕೂಟ ಸ್ಥಾನದ
ಸಮರಸದ ಸುಖದಲ್ಲಿ ಬೆಳೆದ ಕಂದ ಮೂಲಾದಿಗಳ
ಹೊಸರಸದ ಅಮೃತವನು ಒಸಱಿದಣಿಯುಂಡ ತೃಪ್ತಿಯಿಂದ
ಸುಖಿಯಾದೆನು ಗುಹೇಶ್ವರಾ.
ಲಿಂಗಚಿದಮೃತ ಬೋಧೆ : ಸ್ವಸ್ಥ ವಸ್ತು ನಿರ್ದೇಶ ಸ್ಥಲ (3)
೪೮
ಅಮೃತದೊಳಗೆ ಜನಿಸಿ ಅಮೃತದೊಳಗೆ ವರ್ತಿಸುವ
ಅಮೃತದೇಹಿಗೆ ಹಸಿವು ತೃಷೆಗೆ ಆ ಅಮೃತವೆ ಆಧಾರ.
ಆ ಅಮೃತ ಸೇವನೆಗೆ ಬೆಱೊಂದು ವಸ್ತುವುಂಟೆ ? ಇಲ್ಲ.
ಆ ಅಮೃತವೆ ಸರ್ವ ಪ್ರಯೋಗಕ್ಕೆ.
ಇದಕ್ಕೆ ಕಟ್ಟಳೆಯುಂಟೆ ? ಕಾಲವುಂಟೆ ? ಆಜ್ಞೆಯುಂಟೆ ?
ಬೇರೆ ಕರ್ತರು ಉಂಟೆ ? ಇಲ್ಲ.
ಮನವೆ ಮೇರೆ ಪರಿಣಾಮವೇ ಅವಧಿ ನೋಡಾ.
ಶ್ರೀಗುರುಲಿಂಗದಲ್ಲಿ ಜನಿಸಿ ಶಿವಲಿಂಗದಲ್ಲಿ ಬೆಳೆದು
ಜಂಗಮಲಿಂಗದಲ್ಲಿ ವರ್ತಿಸಿ ಪ್ರಸಾದಲಿಂಗದಲ್ಲಿ ಪರಿಣಾಮಿಸಿ,
ಶ್ರೀಗುರು ಲಿಂಗ ಜಂಗಮ ಪ್ರಸಾದವೆಂದಱಿದು
ಆ ಚತುರ್ವಿಧವೇಕವಾದ ಲಿಂಗವೆ ಪ್ರಾಣವಾ ಪ್ರಾಣವೆ ಲಿಂಗ
ಆ ಲಿಂಗವೆ ಅಂಗವಾಗಿ ಲಿಂಗ ಸ್ವಾಯತವಾದ ಲಿಂಗಾನುಭಾವಿ ಲಿಂಗೈಕ್ಯಂಗೆ
ಜಪ, ಧ್ಯಾನ, ತಪಕ್ಕೆ; ಅರ್ಚನೆ ಪೂಜೆಗೆ.
ಆಗಮವುಂಟೆ ? ಕಾಲವುಂಟೆ ? ಕರ್ಮವುಂಟೆ ?
ಕಲ್ಪಿತವುಂಟೆ ? ಇಲ್ಲ.
ಸರ್ವವು ಲಿಂಗಮಯವಾದ ಆ  ಲಿಂಗವಂತಂಗೆ
ನಡೆವುದೆ ಆಗಮ ಪೂಜಿಸುವುದೆ ಕಾಲ
ಮಾಡಿದ್ದೆ ಕ್ರಿಯೆ ನುಡಿದುದೆ ಜಪ
ನೆನೆದುದೆ ಧ್ಯಾನ ವರ್ತಿಸುವುದೆ ತಪಸ್ಸು
ಇದಕ್ಕವಧಿಯುಂಟೆ ? ಮೇರೆಯುಂಟೆ ? ಇಲ್ಲವು.
ಮನವೆ ಮೇರೆ ಪರಿಣಾಮವೇ ಅವಧಿ ನೋಡಾ
ಪೃಥ್ವಿ ಅಪ್ಪು ತೇಜ ವಾಯುವಾಕಾಶ ರವಿ ಶಶಿ ಆತ್ಮ
ಮನೋವಾಕ್ಕಾಯ ಹೊನ್ನ ಹೆಣ್ಣು ಮಣ್ಣು ಮೊದಲಾಗಿ
ಸರ್ವ ಪದಾರ್ಥವನರ್ಪಿಸಿ
ಗುರುಲಿಂಗಜಂಗಮದ ಪ್ರಸನ್ನತೆಯ ಪಡೆದ ಮಹಾಪ್ರಸಾದಿಗೆ
ಸರ್ವವು ಪ್ರಸಾದವಲ್ಲದೆ ಮತ್ತೊಂದಿಲ್ಲ
ಆ ಪ್ರಸಾದಿಗೆ ಪದಾರ್ಥ ಪ್ರಸಾದವೆಂದು ಬೇರುಂಟೆ ?
ಅರ್ಪಿತವೆಂಬ ಸಂದೇಹವುಂಟೆ ?
ಕೊಡುವಲ್ಲಿ ಕೊಂಬಲ್ಲಿ ಸೀಮೆಯುಂಟೆ ? ನಿಸ್ಸೀಮ ಪ್ರಸಾದಿಗೆ
ಸರ್ವವು ಪ್ರಸಾದ, ಆ ಭೋಗಕ್ಕೆ ಅವಧಿಯುಂಟೆ ? ಮೇರೆಯುಂಟೆ ? ಇಲ್ಲ.
ಮನವೆ ಮೇರೆ ಪರಿಣಾಮವೆ ಅವಧಿ ನೋಡಾ.
ವೇದಶಾಸ್ತ್ರ ಪುರಾಣಾಗಮಂಗಳು ಮೊದಲಾದ ಸರ್ವವಿದ್ಯಂಗಳ ತಾತ್ಪರ್ಯ
ವರ್ಮಕಳೆಗಳನಱಿದ ಮಹಾ ಜ್ಞಾತ್ರುವಿಂಗೆ ಆ ಮಹಾ ಜ್ಞಾನವೆ ದೇಹ ಅಜ್ಞಾನವೆ ಪ್ರಾಣ.
ಈ ಮಹತ್ತಪ್ಪ ಜ್ಞಾತ್ರು ಜ್ಞಾನ ಜ್ಞೇಯ ಒಂದಾದ ಮಹಾ ಬೆಳಗಿನ ಸುಖ ಸ್ವರೂಪಂಗೆ
ಮರ್ತ್ಯ ಸ್ವರ್ಗ ಶಿವಲೋಕವೆಂಬ ಫಲಪದದಾಸೆಯುಂಟೆ ? ಇಲ್ಲ
ನಿರಂಜನ ತೋಜೋಮಯ ಸುಖಸ್ವರೂಪ ನಿತ್ಯಾನಂದಮಯನು.
ಆ ಮಹಾಮಹಿಮನ ಸುಖಕ್ಕೆ ಅವಧಿಯುಂಟೆ ? ಮೇರೆಯುಂಟೆ ? ಇಲ್ಲ.
ಮನವೇ ಮೇರೆ ಪರಿಣಾಮವೇ ಅವಧಿ ನೋಡಾ.
ಆ ಮಹಾಮಹಿಮ ಅನುಭಾವಿ ತಾನೆ ನಿರುಪಮ ಜ್ಯೋತಿರ್ಲಿಂಗವಯ್ಯಾ
ಉರಿಲಿಂಗಪದ್ದಿಪ್ರಿಯ ವಿಶ್ವೇಶ್ವರಾ.
೪೯
ಅಱಿವಾಗ ಆ ತನುವಿನಲ್ಲಿದ್ದೆ ಅಱಿಯಿತ್ತು
ಮಱೆವಾಗ ಆ ತನುವಿನಲ್ಲಿದ್ದೆ ಮಱಿಯಿತ್ತು.
ಅಱಿವು ಮಱವೆ ಎರಡಾಯಿತ್ತು; ಉಭಯವ ತಾನಳಿದ ಘಟ ಒಂದಾಯಿತ್ತು.
ಇಂತೀ ಭೇದ ವಿಷದ ಬೇರಿನಂತೆ ಸಂಚಾರದೊಳಗಾಡುವುದು
ವಿಷಮಯವಾಯಿತ್ತು.
ಗೋಪ್ಯಕೊಳಗಾದುದು ಅಮೃತಮಯವಾಯಿತ್ತು.
ಇಂತೀ ಸಂಚಾರವುಳ್ಳನ್ನಕ್ಕ ಸಂಚಿತ ಕರ್ಮ ಸಂಚಾರ ನೀವೆ
ಆತ್ಮನೀಮುಕ್ತೆಯಾದಲ್ಲಿಯೆ ಸದಾಶಿವಮೂರ್ತಿಲಿಂಗವು ತಾನೆ.
೫೦
ಪಂಚಬ್ರಹ್ಮಮೂರುತಿ ಪ್ರಣವ ಮಂತ್ರ ರೂಪ
ಪಂಚಮುಖ ದಶಭುಜ ಫಣಿಯ ಹಣಿಯ ಮೇಲೆ ನೋಡುತೈದಾನೆ.
ಸಮತೆ ಸಮಾಧಾನವೆಂಬ ನಿಜಸುಖಾನಂದದೊಳಗೆ
ಚಂದ್ರಕಾಂತದ ಕೊಡದಲ್ಲಿ ಅಮೃತತುಂಬಿ
ಕೊಡನೊಡೆಯದೆ ಬೆಳಗುತ್ತದೆ ಗುಹೇಶ್ವರಾ.
೫೧
ಕಂಗಳನೋಟ ಹೃದಯದ ಜ್ಞಾನ
ಮನದಲ್ಲಿ ಮಾತನಾಡುತ್ತಿರ್ದೆನಯ್ಯಾ.
ಜೇನ ಮಳೆಗಳು ಕಱೆದವು ಅಮೃತ ಕಳೆಗಳು ಸುರಿದವು
ಕೂಡಲಸಂಗಮದೇವನೆಂಬರಸ ಸಾಗರದೊಳೋಲಾಡುತಿರ್ದೆನಯ್ಯಾ.
೫೨
ಕತ್ತಲೆಯೊಳಡಗಿದ ಬೆಳಗಿನ ಬೀಜ  ಬಿತ್ತದಮುನ್ನ ಮಾಮರನಾಯಿತ್ತು
ತನ್ನ ನೆಳಲೆಲ್ಲಾ ಬೆಳದೊಂಗಳು ನೋಡಾ
ಹೋದವರ ಕಂಗಳೆಲ್ಲಾ ಒಡೆದವು
ಉಲುಹಿದ್ದು ಉಲುಹಿಲ್ಲ
ಕಪಿಲಸಿದ್ಧ ಮಲ್ಲಿಕಾರ್ಜುನಯ್ಯನು ಮರದಹೊಟ್ಟೆಯೊಳಗಣ
ಮಧುವಿನಂತಿದ್ದನು.
೫೩
ಕಾಳಿಯ ಕಡೆಗಣ್ಣ ಕಿತ್ತು. ಏಡಿಯ ಸರ್ವಾಂಗವ ಸೀಳಿ
ಅಚ್ಚ ಬೆಳ್ಳಗೆಯ ಹಾಲ ನಿಶ್ಚಯದಲ್ಲಿ ನೆನೆದು ತೃಪ್ತಿಯಾಗಿ ಕೊಳಬಲ್ಲಡೆ
ಸದಾಶಿವಮೂರ್ತಿಲಿಂಗವು ತಾನೆ.
೫೪
ಐದು ಪರಿಯ ಬಣ್ಣವ ತಂದುಕೊಟ್ಟಡೆ ನಾಲ್ಕು ಮೂಲೆಯ ಹಸುವಾಯಿತ್ತು
ಹಸುವಿನ ಬಸುಱಲ್ಲಿ ಕಱುಹುಟ್ಟಿತ್ತು.
ಕಱುವ ಮುಟ್ಟಲೀಯದೆ ಹಾಲು ಕಱೆದುಕೊಂಡಡೆ ಕರ ರುಚಿಯಾಯಿತ್ತು.
ಮಧುರ ತಲೆಗೇಱು ಆ ಹಾಲೆಂದಱುದು ಅರ್ಥವನೀಗಾಡಿ,
ಆ ಕಱುವಿನ ಬೆಂಬಳಿವಿಡಿದು ಭವ ಹಱಿಯಿತ್ತು ಚನ್ನಮಲ್ಲಿಕಾರ್ಜುನಾ.
೫೫     
ಕರಿಯ ತಲೆಯ ಅರಮನೆಯ ಸುರಧೇನು ಹಯನಾಯಿತ್ತು
ಕಱೆದುಂಬಾತಂಗೆ ಕೈಕಾಲಿಲ್ಲ.
ಕಱುನಾಲ್ವೆರಳಿನ ಪ್ರಮಾಣಿನಲ್ಲಿಹುದು.
ಇದ ಕಱೆದುಂಬಾತನೆ ದೇವ ಗುಹೇಶ್ವರಾ.
೫೬
ಮೂಲೆಯಿಲ್ಲದವಿಂಗೆ ತಲೆಮೊಲೆ ಮನದಲ್ಲಿ ಉಣ್ಣು ಕಂಡಾ..
ಸತ್ತು ಹಾಲಕುಡಿಯಬಲ್ಲಡೆ ಗುಹೇಶ್ವರನೆಂಬಲಿಂಗವು ತಾನೆ ಕಂಡಾ.
೫೭
ಶಿವಕ್ಷೇತ್ರದಲಾದ ಪದಾರ್ಥವ
ಕಿಂಕಿಲದಿಂದ ಅತಿ ಪ್ರೇಮದಿಂದ
ತನುಮುಟ್ಟಲೀಯದೆ ನಾಶಿಕ ಮುಟ್ಟಲೀಯದೆ ಲಿಂಗಾರ್ಪಿತ ಮಾಡುವುದು.
ಆ ಪ್ರಸಾದವ ಸತಿಸುತರಿಗೆಂದೆನ್ನದೆ ಭೃತ್ಯಾಚಾರದಲ್ಲಿ ಗ್ರಹಿಸುವದು
ಪ್ರಸಾದವು ಬೀಸರವಾದಡೆ ಭಕ್ತಿಗೆ ಸಹಜವಾಗದು
ನಿಮಗೆಂದೆಂದು ದೂರ ಕೂಡಲಚನ್ನಸಂಗಮದೇವಾ.
೫೮
ಜಪತಪ ಮಾಡಿದಡೇನಯ್ಯಾ ತಾನು
ನೇಮ ಸಮಾಧಿಯ ಮಾಡಿದಡೇನಯ್ಯ ತಾನು
ನಿಮ್ಮ ಪಾದೋದಕ ಪ್ರಸಾದದ ವರ್ಮವನಱಿಯದನ್ನಕ್ಕ ?
ಮುಂಡೆಯ ಬದುಕಿಂಗೆ ಮೂಲಸ್ವಾಮಿಯ ಕರವಿಡವಹುದೆ
ಕಪಿಲಸಿದ್ಧ ಮಲ್ಲಿಕಾರ್ಜುನಾ.
೫೯      
ಮಂಜರ ನೇತ್ರದಂತೆ ಉಭಯಚಂದ್ರರ ಕಾಬವರರೋ ?
ಕಂಡುದ ಶಶಿ ರವಿ ರತರದಲ್ಲಿ ಪಿಡಿದು ಅಗ್ನಿಮುಖಕ್ಕೆ ಸಲಿಸುವರಲ್ಲಾದೆ
ಲಿಂಗಮುಖಕ್ಕೆ ಸಲಿಸವಲ್ಲವರರೋ ?
ತದನಂತರ ಲಿಂಗಕ್ಕೆ ಕೊಟ್ಟುಕೊಂಬಲ್ಲಿ ನಿರಂತರ ಸಾವಧಾನಿ
ಗುಹೇಶ್ವರ ನಿಮ್ಮ ಪ್ರಸಾದಿ.
೬೦
ಲಿಂಗ ಗಂಭೀರ ನಿಸ್ಸಂಗಿಯ ಸಂಗ ನಾನೆಂಬೆನಯ್ಯಾ
ಪರಮಾರ್ಥದಿಂದ ಗಮಿಸುವ ಗಮನವ ನನೆಂಬೆನಯ್ಯಾ
ಕೂಡಲಸಂಗನಶರಣರು ಕಾಯವ ನೆವದಿಂದರ್ಪಿಸುವ
ಬೆಡಗ ನನೆಂಬೆನಯ್ಯಾ.
೬೧
ಅಯ್ಯಾ ನಿಮ್ಮ ಪ್ರಸಾದದ ಮಹಿಮೆಯನೇನೆಂಬೆನಯ್ಯಾ
ವೇದಂಗಳಱಿಯವು ಶಾಸ್ತ್ರಂಗಳಱಿಯವು
ಛಲವ ಸಾಧಿಸಿ ತನುದಂಡಣೆಯಂ ಮಾಡಿ
ಸಕಲ ಭೋಗಂಗಳಂ ಬಿಟ್ಟು ದುಃಖವನನುಭಿವಿಸಿ
ತಪ್ಪಿಲ್ಲದೆ ನಡದಡೆ ಹಡೆವರಯ್ಯಾ ಸ್ವರ್ಗದ ಭೋಗವ
ಒಂದುವನು ಬಿಡಲಿಲ್ಲ ಸಂದೇಹ ಮಾತ್ರವಿಲ್ಲ.
ಆಗ ಬಿತ್ತಿ ಆಗ ಬೆಳೆವಂತೆ
ರೋಗಿ ಬಯಸಿತ್ತ ವೈದ್ಯಕೊಡುವಂತೆ,
ಪಾಪದಂತಾದುದನು ಪುಣ್ಯವನೆ ಮಾಡುವದು,
ಉಂಡುಪವಾಸಿ ಬಳಸಿ ಬ್ರಹ್ಮಚಾರಿ ಎನಿಸುವದು
ಹಿಡಿದಡೆ ಇಲ್ಲ ನಡೆದುದೆ ಬಟ್ಟೆಯಾದ ಕಾರಣ
ಪ್ರಸಾದಿಯಿಂದ ಪರವಿಲ್ಲ ಪ್ರಸಾದಿಯಿಂದ ಮುಕ್ತರಿಲ್ಲ.
ಇಂತಪ್ಪ ಪ್ರಸಾದವನು ನಿಮ್ಮ ಶರಣ ಬಸವಣ್ಣ ತೋಱಿದನಾಗಿ
ಎನ್ನ ಭವ ನಾಸ್ತಿಯಾಯಿತ್ತು ಕಾಣಾ ಕಲಿದೇವರದೇವಾ.
೬೨
ವೇದ ಪ್ರಮಾಣವಲ್ಲ, ಶಾಸ್ತ್ರ ಪ್ರಮಾಣವಲ್ಲ
ಶಬ್ಧ ಪ್ರಮಾಣವಲ್ಲ ಕಾಣಿರೋ
ಲಿಂಗಕ್ಕೆ ಅಂಗಸಂಗದ ಮಧ್ಯದಲ್ಲಿದ್ದುದ ಬೈಚಿಟ್ಟು
ಬಳಸಿದ ಗುಹೇಶ್ವರ ನಿಮ್ಮ ಶರಣ.
೬೩
ಇಹಪರನಲ್ಲ ಪರಾಪರನಲ್ಲ ಕಾಮಿಯಲ್ಲ ನಿಷ್ಕಾಮಿಯಲ್ಲ
ಅನಾಯಸ ನಿರಂಜನನು
ಸಿದ್ಧಸೋಮನಾಥ ನಿಮ್ಮ ಶರಣ ಬಳಸಿ ಬಳಸುವನಲ್ಲ.
೬೪
ತನಗೆ ತಾನೆ ಹುಟ್ಟಿದನಾಗಿ ತಾನೆ ಸ್ಥಾವರವಾದ ಅ ಲಿಂಗವು
ತನ್ನಲ್ಲಿದ್ದ ರುಚಿಯ ಅವ್ಯಕ್ತ ಕ್ರಿಯೆಯಿಂದ
ಮನವೆ ಬಾಯಾಗಿ ಉಂಬೋ ಲಿಂಗವು
ಇತರಸುಖವ ಬಲ್ಲದೆ ಕೂಡಲಚನ್ನಸಂಗಮದೇವಾ ?
೬೫
ತನು ನೇಹದ ಸುರುಚಿಯ ತೋಱಲಿಕ್ಕಾರಿಗೂ ಬಾರದು
ಅದು ಸಕ್ಕರೆಯಂತುಟಲ್ಲ, ಅದು ತವರಜದಂತುಟಲ್ಲ.
ಭಾವದ ಸುಖ ಭವಗೆಡಿಸಿತ್ತು, ಮಹಾಲಿಂಗ ಕಲ್ಲೇಶ್ವರ ನೇನೆ ಬಲ್ಲೆ.
೬೬
ಧರೆಯಾಕಾಶಾದ ನಡುವೆ ಒಂದು ಮಾಮರ ಹುಟ್ಟುತ್ತು
ಆ ಮಮರಕ್ಕೆ ಕೊಂಬೆರಡು ಎಲೆ ಮೂರು ಮೂವತ್ತಱು ಪುಷ್ಪ
ಕಾಯೊಂದು
ಹಣ್ಣು ರಸ ತುಂಬಿದಲ್ಲಿ ಏನನು ಕಾಣೆ,
ಎಲೆಯುದರಿದಡೆ ಹೆಣ್ಣು ತೊಟ್ಟುಬಿಟ್ಟು ಬಿದ್ದಿತ್ತು
ಆ ಹಣ್ಣು ಪ್ರಭುದೇವರು ಆರೋಗಣೆಯ ಮಾಡಿ
ನಿಜದಲ್ಲಿ ನಿರ್ವಯಲಾದರು.
ಪ್ರಭುವಿನ ಕಾರುಣ್ಯ ಪ್ರಸಾದವ ನಾ ಕೊಂಡೆನಾಗಿ.
ಕೂಡಲಸಂಗಮದೇವರು ಇತ್ತ ಬಾರೆಂದು
ತಮ್ಮ ಹೃದಯಕಮಲದಲ್ಲಿ ಇಂಬಿಟ್ಟುಕೊಂಡರು.
೬೭
ಕರಿ ದಾನವನ ಶಿರದಲ್ಲಿ ಮರುಜವಣಿಯ ಹಣ್ಣಿಪ್ಪುದ ಕಂಡೆ
ಇಱುಹೆ ಬಂದು ಮುತ್ತಲು ಮರುಜವಣಿ ಯಾರಿಗೂ ಕಾಣಬಾರದಯ್ಯಾ
ಇಱುಹಿನ ಬಾಯ ಟೊಣೆದು ಮರುಜವಣಿಯ ಹಣ್ಣ ಸವಿಯಬಲ್ಲಾತಂಗೆ
ಮರಣವಿನ್ನೆಲ್ಲಿಯದೋ ?
ಮರಣವ ಗೆಲಿದಾತರ ಮಹಾಲಿಂಗೈಕ್ಯನೆಂಬೆನು ಕಾಣಾ,
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ.
೬೮
ತಲೆವಾಲೊಸರಲು ನೆಲ ಬೆಂದು ನೀರಱತು ಕಿಚ್ಚು ಕೆಟ್ಟಿತ್ತು ನೋಡಾ
ಘಾಳಿಯ ಧೂಳಿಯ ದಾಳಿನಿಂದು ಅಂಬರದ ಸಂಭ್ರಮವಡಗಿತ್ತು ನೋಡಾ.
ಹಾಲ ಕುಡಿದಡೆ ಶಿಸು ಸತ್ತು
ತಾನು ತಾನಾದುದನೇನೆಂದುಪಮಿಸುವೆನಯ್ಯಾ,
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ.
೬೯
ಪಿಂಡಾಂಡದ ಮೇಲೊಂದು ತುಂಬಿದ ಭಾಂಡವ ಕಂಡೆನಯ್ಯಾ
ಪಿಂಡಾಂಡವ ಹೊದ್ದದೆ ಅಖಂಡಮಯವಾಗಿದೆ ನೋಡಾ
ಆ ಭಾಂಡೆಯ ಎನ್ನ ಮಂಡೆಯಲ್ಲಿ ಹೊತ್ತಿಪ್ಪೆನಯ್ಯಾ
ಮೂಲ ಜ್ಞಾನಾಗ್ನಿ ಎದ್ದು ಮೇಲಣ ಕಮಲವತಾಗಲು
ಕಮಲದೊಳಗಣ ಕೊಡಕೊಡದೊಳಗಣ ಉದಕ ಉಕ್ಕಿ
ಶರೀರದ ಮೇಲೆ ಹೋಗಲು ಪಿಂಡ ಕರಣ ಅಖಂಡಮಯವಾದೆನು.
ಅಮೃತ ಬಿಂದುವಿನ ಸೇವಿಸಿ ನಿತ್ಯಾನಿತ್ಯವಾ ಗೆದ್ದು
ನಿರ್ಮಲ ನಿರಾವರಣನಾದೆನು.
ಸೀಮೆಯ ಮೀಱೆ ನಿಸ್ಸೀಮನಾದೆನು ಪರಮ
ನಿರಂಜನನೊಡಗೂಡಿ ಮಾಯಾರಂಜನೆಯಳಿದು
ನಿರಂಜನನಾಗಿರ್ದೆನು ಕಾಣಾ
ಸಮಸ್ತ ವಿಶ್ವಪ್ರಪಂಚಿಗೆ ಹೊಱಗಾಗಿ
ನಿಷ್ಪ್ರಪಂಚಕ ನಿರ್ಲೇಪಕನಾಗಿರ್ದೆನು ಕಾಣಾ
ಮಹಾಲಿಂಗ ಗುರುಶಿವಸಿದ್ಧೇಶ್ವರ ಪ್ರಭುವೆ.
೭೦      
ಶಿಖಾಚಕ್ರದಲ್ಲಿ ಅಕಳಂಕ ಅದ್ವಯ ಅಪ್ರಮೇಯ ಶುದ್ಧಸೂಕ್ಷ್ಮ
ಚಿನ್ಮಯನು ನೋಡಾ
ಆ ಚಿದಮೃತ ಕಳಪ್ರಸಾದವನೊಡಗೂಡಿ ಶುದ್ಧಪ್ರಣವ
ಪ್ರಸಾದಿಯಾದೆನು ಕಾಣಾ,
ಮಹಾಲಿಂಗ ಗುರು ಶಿವ ಸೆದ್ಧೇಶ್ವರಪ್ರಭುವೆ.
೭೧
ಆಜ್ಞಾ ಚಕ್ರದ ದ್ವದಳ ಪದ್ಮದಲ್ಲಿ ಅವಿರಲ ಸುಜ್ಞಾನ ಪೀಠದೊಳಗೆ
ಅಮೃತಮಯ ಲಿಂಗವಕಂಡೆನು ನೋಡಾ.
ಆ ಲಿಂಗಸಂಗದಿಂಗ ಉತ್ಪತ್ಯಸ್ಥಿತಿ ಪ್ರಳಯವ ಗೆಲಿದು
ನಿತ್ಯನಿರಂಜನ ಪ್ರಸಿದ್ಧ ಪ್ರಸಾದಿಯಾದೆನು ಕಾಣಾ
ಆ ಪ್ರಸಿದ್ಧ ಪ್ರಸಾದವ
ಒಂದೆರಡಾಗಿ, ಎರಡುಮೂಱಾಗಿ
ಆ ಮೂಱು ಅಱಾಗಿ; ಆಱು ಮೂವತ್ತಾಱಾಗಿ
ಮೂವತ್ತಾಱು ಇನ್ನೂಱ ಹದಿನಾಱಾಗಿ
ಅ ಇನ್ನೂಱ ಹದಿನಾಱರ ಬೆಳಗು ಪಿಂಡಾಂಡದಲ್ಲಿ ಪರಿಪೂರ್ಣವಾಗಿ
ಸದಾಸನ್ನಹಿತವಾಗಿಪ್ಪುದು
ನಿಮ್ಮ ಶರಣಸಂಗಬಸವಣ್ಣ ಮೊದಲಾದ ಪ್ರಮಥರಿಗೆ ಸಾಧ್ಯವಲ್ಲದೆ
ಅಜಹರಿಸುರ ಮನುಮುನಿಗಳಿಗೆ ಅಗಮ್ಯ ಅಗೋಚರ ಅಪ್ರಮಾಣ
ಅಸಾಧ್ಯ ನೋಡಾ
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ.
೭೨
|| ತ್ರಿವಿಧಿ ||
ಕುಂಭಿನಿಯ ಮಸ್ತಕದ ಇಂಬಿಪ್ಪ ಅಕ್ಷರವ
ಶಂಭುಕಂಡನು ತನ್ನ ಅಂತ್ಯದಲ್ಲಿ
ಕರಿಯ ಕೂಪದೊಳಗೆ ಬಿಳಿಯ ಜಲ ಪ್ರಜ್ವಲಿಸಿ
ಅದಕಂಡು ಮುಕ್ತನೈ ಯೋಗಿನಾಥಾ.
೭೩
ಕೆಲಬಲದ ಮಧ್ಯದಲಿ ಹವಣುನಾದವಿಂದು
ಕಳೆಯ ಮೀಱಿಪ್ಪುದದು ಶ್ವೇತವಾಗಿ
ಧಾತು ಬಣ್ಣವನುಂಗಿ ಮಾತುಮಾತೆಯಕಂಡು
ನೀತಿ ಮುಕ್ತನು ಆದೆ ಯೋಗಿನಾಥಾ.
೭೪      
ಮಯೂರ ಮಧ್ಯದಲಿ ಮುನ್ನುಱು ಅಕ್ಷರದ
ಮೂಱು ಬೆಟ್ಟದ ನಡುವೆ ಅಮೃತ ಒಸರೆ
ಅಱೂಢದ ಕೂಟದಾನತ ಕಂಡೀಗ
ಆನು ಬೆಱಗಾದೆನೈ ಯೋಗಿನಾಥಾ.
೭೫      
ಎಸಳ ಕುಸುಮಂಗಳಲಿ ಪಸರಿಸಿತು ಪೂರ್ವದಲಿ
ದೆಸೆಗೆಟ್ಟೆ ದೆಸೆಗೆಟ್ಟೆ ನಿರ್ದೆಶೆಯಲಿ
ಪಸರಿಸುವ ಮಸ್ತಕದ ಒಸರುವಾಮೃತದಲ್ಲಿ
ದೆಸೆಗೆಟ್ಟೆನೈ ಲಿಂಗ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಸಂಚಲವಸ್ತು ನಿರಸನ ಸ್ಥಲ (1)
|| ವೃತ್ತ ||           
ಪವನಸಮುದ್ಧ ತಾಂಬುರುಹಪತ್ರಪಯಃಕಣದಂತೆ ಚಂಚಲ
ತ್ವವನಿರದೈದಿ ಜೀವಿಸುವ ಜೀವನದಲ್ಲಿ ಭವಸ್ಪ್ರಸಾದಮು
ಳ್ಳವನೆ ಕೃತಾರ್ಥನೇವೆನೆನಗಿಲ್ಲೆನಲೆಂದಯ ಗೈಯ್ವ ಬುದ್ಧಿಶಂ
ಭುವೆ ನಿನಗುಂಟೆಯಿಲ್ಲ ಪ್ರರಮಪ್ರಭುವೇ ಮಹದೈಪುರೀಶ್ವರಾ || 
|| ವಚನ ||         
೧        
ರತ್ನೇ ಪ್ರಸಾದವನಾರಿಧಿಸುತ್ತಲು ಆ ಪ್ರಸಾದವನಲ್ಲ್ಲಿ
ಬೀಳುತ್ತ ಆಳುತ್ತಲಿದ್ದಿತ್ತು ನೊಡಾ
ಅದು ಹಲಬರು ನೋಡಿ ನೋಡಿ ಹೋರುತ್ತಿದ್ದಾರು
ಆ ಪ್ರಸಾದ ತಾನೇ ಬಂದು ಎನ್ನ ಸುತ್ತಿಕೊಂಡಿತ್ತು
ಇದರ ಪದಾರ್ಥವ ಮಾಡಿಕೊಡಯ್ಯಾ ಕೂಡಲಸಂಗಮದೇವ.
೨         
ಮನೆಯೊಳಗಣ ಕಿಚ್ಚು ಕಾನನವ ಸುಟ್ಟು ಕಾನನ ಬೆಂದಲ್ಲಿ
ಮನೆ ಉರಿಹತ್ತಿತ್ತು, ಅಲ್ಲಿ ಒಂದು ಕಂಬ ಉಳಿಯಿತ್ತು.
ಆ ಕಂಬದ ಮೇಲೊಂದು ರತ್ಮವಿದ್ದುದ ಕಂಡೆ.
ಅದರ ಬೆಳಗು ಮೂಱು ಲೋಕವ ತುಂಬಿತಲ್ಲಾ !
ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ
ಪ್ರಭುದೇವರ ನಿಲವಿಂಗೆ ನಾನು ಶರಣೆನುತಿರ್ದೆನು.
೩
ಧರೆಯ ಮೇಲೊಂದು ಅರಿದಪ್ಪ ರತ್ನ ಹುಟ್ಟಿರಲು
ಅದನಱಸಲಱಸ ಹೋಯಿತ್ತಯ್ಯ.
ನಡುನೀರೊಳಗೆ ಮುಳುಗಿ ಆಳವಱಿದು ನೋಡಿ ಕಂಡಿಹೆನೆಂದಡೆ
ಕಾಣಬಾರದು.
ಧಾರೆವಟ್ಟಲ ಕಳೆದುಕೊಂಡು ನೀರ ಶೋಧಿಸಿ ನೋಡಿದಡೆ
ದೂರದಲ್ಲಿ ಕಾಣಬರುತ್ತಿಹುದು ನೋಡಾ.
ಸಾರಕ್ಕೆ ಹಿಡಿದುಕೊಂಡಿಹೆನೆಂಬ ಧೀರರೆಲ್ಲರ ಮತಿಯ ಬಗೆಯ ನುಂಗಿತ್ತು
ಗುಹೇಶ್ವರಾ.
೪        
 ರಂಜಕರೆಲ್ಲರು ರತ್ನವ ಕೆಡಿಸಿ ಅಂಧಕಾರದಲ್ಲಿ ಬಂದಱಸುವರು ಅದರಂದರ ತಿಳಿಯರು.
ಚಂದ ತಿಳಿಯದು ಬಂದಬಟ್ಟೆಯಲ್ಲಿ ತೊಳಲುವರು.
ಸಂದೇಹವಿಡಿದು ಬಂದವರೆಲ್ಲ ಅಂದಂದಿಗೆ ದೂರ ಮಾರೇಶ್ವರಾ.
೫        
ಹೊರಸಿನ ಯೆಕ್ಕೆಯ ಶಂಖದ ಮಣಿಯ ಪವಣಿಸುವರು
ನೀವಾರಾದರು ಪವಣಿಸಿರೋ ಇದನಾನಱಿಯೆನು.
ಒಂದು ತಾಳಮರದ ಮೇಲೆ ಮೂಱು ರತ್ನವಿಹವು ನಾ ಬಲ್ಲೆನು.
ಒಂದು ರತ್ನವು ಉತ್ಪತ್ತಿ ಸ್ಥಿತಿ ಲಯಕ್ಕೊಳಗಾಯಿತ್ತು.
ಒಂದು ರತ್ನ ಹದಿನಾಲ್ಕು ಲೋಕಕ್ಕೆಣೆಹಾಯಿತ್ತು.
ಇನ್ನೊಂದು ರತ್ನಕ್ಕೆ ಬೆಲೆಯಿಲ್ಲವೆಂದು ಗುಹೇಶ್ವರಲಿಂಗದಲ್ಲಿ
‘ನಿಶ್ಯಬ್ದಂ ಬ್ರಹ್ಮ ಉಚ್ಯತೇ ’ ಎಂದುದು ವೇದ.           
೬         ಕರಗಿಸಿ ನೋಡಿರಣ್ಣಾ ಕರಿಯ ಘಟ್ಟಿಯ
ಆ ಕರಿಯ ಘಟ್ಟಿಯೊಳಗೊಂದು ರತ್ನವಿಪ್ಪುದು.
ಆ ರತ್ನವ ಬಲ್ಲೆನೆಂಬ ಅಱು ಹಿರಿಯರೆಲ್ಲ ಮರುಳಾಗಿ ಹೋದರು.
ಆ ಕರಿಯ ಘಟ್ಟಿಯ ಬಿಳಿದು ಮಾಡಿ ಮುಖಮುದ್ರೆಯ
ನೊಡೆಯಬಲ್ಲವರಿಗಲ್ಲದೆ ಗುಹೇಶ್ವರ ಲಿಂಗವು ಕಾಣಬಾರದು ಕೇಳಿರಣ್ಣಾ.
೭
ಏನೇನು ಎನಲಿಲ್ಲದ ನಿರಾಲಯದಿಂದಾಯಿತ್ತು ಸಹಜ.
ಆ ಸಹಜದಿಂದಾಯಿತ್ತು ಸೃಷ್ಟಿ, ಸೃಷ್ಟಿಯಿಂದಾಯಿತ್ತು ಸಂಸಾರ.
ಸಂಸಾರದಿಂದಾಯಿತ್ತು ಅಜ್ಞಾನ ಅಜ್ಞಾನದಿಂದಾಯಿತ್ತು ಮಱವೆ.
ಆ ಮಱವೆಯಿಂದವೆ ಜ್ಞಾನರತ್ನವ ಮಱಿದು ತಾಮಸಕ್ಕೊಳಗಾದಲ್ಲಿ
ನಾನೀನೆಂಬೆ ಅಹಂಕಾರ ತಲೆದೋಱಿತ್ತು.
ಆ ಅಹಂಕಾರದಿಂದ ಸೀಮೆಗೆಟ್ಟು ದುಷ್ಕಾರ್ಮಕ್ಕೀಡಾಗಿ ನೀನೆಂಬುದ ಮಱೆದೆನಯ್ಯಾ.
ಇನ್ನು ಕೃಪೆಯ ಮಾಡು ಕೃಪೆಯ ಮಾಡು ಶಿವಧೋ ಶಿವಧೋ
ಎನ್ನಯ್ಯಪ್ರಿಯ ಇಮ್ಮಡಿ ನಿಷ್ಕಳಂಕ ಮಲ್ಲಿಕಾರ್ಜುನಾ.
೮
ಉದಕದ ಬಾವಿಯಲ್ಲಿ ಒಂದು ರಸದ ಗಿರಿ ಹುಟ್ಟಿ
ಹೊಸಮಾಣಿಕ್ಯವ ನುಂಗಿತ್ತ ಕಂಡೆ    ನುಂಗುವಾಗ ಒಂದು;
ಘುಟುಕಿಸುವಾಗ ಎರಡು, ಸ್ವಸ್ಥಾನದಲ್ಲಿ ನಿಂದಾಗ ಮೂಱು.
ಅದಱಂಗವ ತಿಳಿದು ಕಳೆಯಬಲ್ಲಡೆ ನಿಷ್ಕಳಂಕಮಲ್ಲಿಕಾರ್ಜುನ ಲಿಂಗವ ಬಲ್ಲವ.
೯         
ಅಂಗೈಯೊಳಗ ನಾರಿವಾಳದ ಸಸಿ ಅಂಬರದೆರಳೆಯನುಂಗಿತ್ತಲ್ಲಾ.
ಕಂಭದೊಳಗಣ ಮಾಣಿಕ್ಯವು ನವಕೋಟಿ ಬ್ರಹ್ಮರ ನುಂಗಿತ್ತಾಲ್ಲಾ.
ಅಂಡಜನೆಂಬ ತತ್ತಿ ಹಲವು ಪಕ್ಷಿಯನುಂಗಿ ನಿರ್ವಯಲಾಯಿತ್ತು ಗುಹೇಶ್ವರಾ.
೧೦
ರತ್ನ ಭಂಡಾರ ಮತ್ತು ವಸ್ತ್ರದ ಪೆಟ್ಟಿಗೆಯೆಂದಲ್ಲಿ
ಬಾಹ್ಯವಸ್ತು ತಾ ವಾಪ್ಪನೆ ?
ಬಯಕೆಯ ದೃಷ್ಟವಲ್ಲದೆ ಗುಣವಸ್ತುವೂಳಗಿಲ್ಲ್ಲದೆರೆ
ಬಿದಿರು ಮರ ಲೋಹ ಮುಂತಾದ ಇದಿಱಿಟ್ಟು ಕರಂಡಕೆಲ್ಲಕ್ಕು
ಒಳಗಣ ಗುಣವಸ್ತುವಿಲ್ಲದಿರೆ ಆತ್ಮನೈದಿದ ಘಟದಂತಿಪ್ಪವು.
ಈ ಗುಣವಸ್ತು ವಸ್ತುಕದ ಲಕ್ಷದ ನಿರ್ಲಕ್ಷವ ತಿಳಿದು ತಾನೇನ ಹಿಡಿದು ಧರಿಸಿದಲ್ಲಿಯು.
ಅವು ತಾನಲ್ಲ, ಅವಱೂಳು ತಾನಿಲ್ಲ ಆ ಗುಣ ಮನಭ್ರಾಂತಿಯಲ್ಲದೆ
ಲೀಲೋಲ್ಲಾಸತೆ ಅವಿವರ ಗುಣಭಾವಳಿದು ಆ ವಸ್ತು ನಿನಗನ್ಯ ಭಿನ್ನಲಿಲ್ಲ.
ತಿಳಿದಡೆ ಕರಂಡಗೋಗಡಗಿದ ಅಡಗಿಸಿಕೊಂಡ ಬಾಹ್ಯಗುಣ ವಸ್ತು
ವಿನಂತಾಹೆ. ಗೋಳಕಾಕಾರ ವಿಶ್ವವಿರಹಿತ ಲಿಂಗವನಱಿದು
ಉಭಯ ಸಂಗದ ಗುಣಾ.
೧೧
ಕ್ರಿಯೆಯಲ್ಲಿ ವಸ್ತುವಿಪ್ಪುಡೆ ದಿಟವಾದಡೆ ಇನ್ನು ತಿಳಿದು ನೋಡಿದಲ್ಲಿ ವಸ್ತುವಿನಲ್ಲಿ ಕ್ರಿಯೆಯಿಪ್ಪುದೆ ದಿಟ.
ಇನ್ನು ಉಭಯವ ತಿಳಿದು ನೋಡಿದಲ್ಲಿ ವಸ್ತುವಿಗು, ಕ್ರಿಯೆಗು ಭಿನ್ನವುಂಟೆ  ?
ಅದೆಂತೆಂದಡೆ:
ಸಕ್ಕರೆಯ ಕುಂಭವೆನಲಿಕ್ಕೆ ತುಪ್ಪದ ಕಂದಲೆನಲಿಕ್ಕೆ, ಕರ್ಪುರದಕರಂಡವೆನಲಕ್ಕೆ
ಆ ವಸ್ತು ದೃಷ್ಟ ದಿಟವೆ ?
ಕುಂಭ ಸಕ್ಕರೆಯಲ್ಲ; ಸಕ್ಕರೆಯ ಕುಂಭವಲ್ಲ. ತುಪ್ಪ ಕಂದಲಲ್ಲ;
ಕಂದಲ ತುಪ್ಪವಲ್ಲ.
ಕರಂಡ ಕರ್ಪುರವಲ್ಲ; ಕರ್ಪುರ ಕರಂಡವಲ್ಲ.
ಅಲ್ಲಿದ್ದ ವಸ್ತು ಹೋದ ಮತ್ತೆ ಉಪದೃಷ್ಟದ ಮಾತಡಗಿತ್ತು.
ಬಂಧವಿಲ್ಲದ ಮತ್ತೆ ಬಂಗಾರವೆಂಬ ಕುಱುಹುಂಟೆ ?
ಸಕ್ಕರೆ ತುಪ್ಪ ಕರ್ಪುರ ಹೋದ ಮತ್ತೆ ಘಟವಲ್ಲದೆ ವಸ್ತುನಾಮವಿಲ್ಲ.
ವಸ್ತು ವಸ್ತುಕದಂತೆ, ಘಟ ಘಟದಂತೆ ಉಭಯಕ್ಕು ಭಿನ್ನವಿಲ್ಲದೆ.
ಸಿದ್ಧಿಯಾಗಿ ಆ ಸಿದ್ಧಿ ಪ್ರಸಿದ್ಧಿಯಾಗಿ, ಆ ಪ್ರಸಿದ್ಧಿ ಪ್ರಸನ್ನವಾಗಿ
ಆ ಪ್ರಸನ್ನ ಪ್ರಸನ್ನಕ್ಕೆ ಒಡಲಱತುದು.
ಗೋಳಕಾಕಾರ ವಿಶ್ವರಹಿತ ಲಿಂಗವು ತಾನಾದುದು.
೧೨
ಹುತ್ತದೊಳಗಣ ಹಾವ, ಮಡುವಿನೊಳಗಣ ಮತ್ಸ್ಯವ, ಮಹಾಕಾನನದ
ವಾನರವ ಹಿಡಿವಪರಿ ಇನ್ನೆಂತೊ ?
ಹುತ್ತವನಗಿದು ಮಡುವ ಹೂಳಿ ಕಾನನವ ತಱಿದು ಇಂತಿವ ಹಿಡಿಯಬೇಕು.
ಸಕಲೇಂದ್ರಿಯದೊಳಗಿರ್ದ ವಸ್ತುವನಱಿದೆಹೆನೆಂಬ ಮಿಟ್ಟಿಯ ಭಂಡರನೊಪ್ಪ
ಏಣಾಂಕಧರಸೋಮೇಶ್ವರಲಿಂಗವು.
೧೩
ವಸ್ತುವಿಪ್ಪ ಭೇದವ ಬಲ್ಲೆನೆಂದೆಡೆ
ಪರ್ಣದೊಳಗಿಪ್ಪ ಪಚ್ಚೆಯಂತೆ
ಹೊನ್ನಿನೊಳಗಿಪ್ಪ ಬಣ್ಣದಂತೆ
ಶುಕ್ತಿಯೊಳಗಿಪ್ಪ ಅಪ್ಪುವಿನಂತೆ
ಅದು ನೆಪ್ಪಿಗೆ ಬಾರದು
ಒಪ್ಪವಲ್ಲದೆ ಆ ವಸ್ತುವನಪ್ಪುದರ
ನಾರನು ಕಾಣೆ ನಿಷ್ಕಳಂಕ ಮಲ್ಲಿಕಾರ್ಜುನಾ.
೧೪
ಭೇರಿಯೊಳಗಣ ನಾದವ ಭೇದಿಸಬಲ್ಲಡೆ
ಅಭೇದ್ಯವ ಭೇದಿಸಿದರೆಂಬೆ.
ಚೋದ್ಯದೊಳಗಣ ಸ್ವರೂಪದ ಸಾಧಿಸಿ ಭೋಗಿಸಬಲ್ಲಡೆ
ವಸ್ತುವ ಸಾಧಿಸಬಲ್ಲರೆಂಬೆ.
ಇಂತಿವರಾಗು ಹೋಗುವವನಱಿಯದೆ ಜ್ಞಾನಕ್ಕೆ ತಾವೆ ಅಱುಹರೆಂಬ
ಕಾಳುಕುಲ್ಲರನೋಡಿ ಜಾಣನಾಗಿ ಅಡಗಿದೆಯಲ್ಲ ನಿಷ್ಕಳಂಕಮಲ್ಲಿಕಾರ್ಜುನಾ.
೧೫
ಎನ್ನ ಸದ್ಗುರು ತನ್ನ ಕರಕ್ಕೆ ಮಹತ್ತಪ್ಪ ದಿವ್ಯಲಿಂಗದೊಳಗೆ
ಆ ಮಹಾಘನಗುರುವಪ್ಪ ಪರಶಿವಮೂರ್ತಿಗೊಂಡನು.
ಆ ಮೂರ್ತಿಯ ನಿಶ್ಚೈಸಲೆಂದು ಪ್ರಸನ್ನಿಸಿದವು
ಶ್ರೀ ವಿಭೂತಿ ರುದ್ರಾಕ್ಷಿಗಳೆಂಬ ಜ್ಯೋತಿ ಲಿಪಿಯ ಮುದ್ರೆಗಳು.
ಇಂತಪ್ಪ ದಿವ್ಯಸಾಧನವಿಡಿದು ಆತನ ಕರಸ್ಥಲದೊಳೊಪ್ಪುತಿಪ್ಪ
ದಿವ್ಯವಸ್ತುವಕಾಣಲೊಲ್ಲದೆ  ಅಜ್ಞಾನವಶದಿಂದ ಕೈವಶವಾದ ವಸ್ತುವಿನ ಬಿಟ್ಟು ಅತ್ತ
ಬೇರೆ ವಸ್ತುವುಂಟೆಂದುಬಯಲನಾಹ್ವಾನಿಸಿ ಅಲ್ಲಿ ವಸ್ತುವಿನ ನಿಶ್ಚಯಕಾಣದೆ
ಭವ ಭವದ ಲೆಂಕರಾಗಿ ಬಱಿದೆ ಬಳಲುತ್ತಿಪ್ಪ ಈ ತಾಮಸಜೀವಿಗಳಿಗೆ
ಲಿಂಗದ ಹಂಗಿನ್ನಾತಕಯ್ಯಾ ಬಸವಪ್ರಿಯ ಕೂಡಲ ಚನ್ನಸಂಗಮದೇವಾ.
೧೬
ಶ್ರುತಿಯ ನಂಬದಿರೋ ಶ್ರುತಿಯ ನಂಬದಿರೋ,
ಆ ಶ್ರುತಿ ತತಿಗಳು ಮುನ್ನವೆ ಶಿವನಡಿಯ ಕಾಣದೆ
ಶ್ರುತಿ ‘ಚಕಿತಮಭಿಧತ್ತೇ’ ಎಂದೆನ್ನುತ್ತ
ಹಲವು ಮುಖದಲಱಸಿ ಮುನ್ನವೆ ತೊಳಲುತ್ತವೆ
ಇದುಕಾರಣ ಶ್ರುತಿಹೇಳಿದತ್ತ ಹಱಿದು ಹಱಿದು ಬಳಲದಿರೋ.
ಶೂನ್ಯಕ್ಕೆ ತಲೆಯಾರನಿಕ್ಕದಿರೋ,
ವಸ್ತು ಹೃದಯದಲುಂಟೆಂದು ಭ್ರಮಿಸದಿರೋ
ವಸ್ತು ಭ್ರೂಮಧ್ಯದೊಳಗುಂಟೆಂದು ನೆನೆಯದಿರೋ
ವಸ್ತು ಭಹ್ಮರಂಧ್ರದಲುಂಟೆಂದು ಹೊಲಬುಗೆಡದಿರೋ
ನಮ್ಮ ಗುಹೇಶ್ವರಲಿಂಗವೆಂಬ ದಿವ್ಯವಸ್ತುವ ಕಾಬಡೆ
ಎನ್ನ ಪರಮಗುರು ಅನಿಮಿಷದೇವನಂತೆ ಎನ್ನ ಕರಸ್ಥಲದಲ್ಲಿ ನಿಶ್ಚೈಸಿ
ವಸ್ತು ನಿಶ್ಚೈಯವಕಂಡು ನಿಬ್ಬೆಱಗಾಗೋ ಮರುಳೆ.
೧೭
ಸಿದ್ಧರಸ ಲೇಸೆಂದಡೆ ತಾನಿದ್ದ ಕುಡಿಕೆ ಹೇಮವಾದುದಿಲ್ಲ, ಲೋಹಕ್ಕಲ್ಲದೆ ವೇಧಿಸೂದಿಲ್ಲ
ವಸ್ತು ಸರ್ವದಲ್ಲಿ ಸಂಪೂರ್ಣವಾಗಿರ್ದಡೇನು
ತನ್ನನಱುವರ ಹೃದಯದಲಲ್ಲದೆ ಇರದು.
ಸದಾಶಿವಮೂರ್ತಿಲಿಂಗದ ಇರವು ಇಂದ್ರಿಯವಕಟ್ಟಿ ವಸ್ತುವನಱಿದಿಹೆನೆಂದಡೆ ಕಱೆವ ಹಸುವಲ್ಲ.
ಇಂದ್ರಿಯ ಯವ ಬಿಟ್ಟು ವಸ್ತುವ ಹಿಡಿದೆಹೆನೆಂದಡೆ ಬಿಡಾಡಿಯಲ್ಲ.
ವನಱೆವುದಕ್ಕೆ ಎರಡಳಿದು ಒಂದುಳಿಯಬೇಕು.
ಆ ಸಂದಿನ ಬೆಸುಗೆಯಲ್ಲಿ ಸಂದಿರಿತಿಪ್ಪವರ ಅಂದವ ನೋಡಾ ನಿಷ್ಕಳಂಕಮಲ್ಲಿಕಾರ್ಜುನಾ.
೧೮
ಒಂದು ವಾರ್ಣದಿಂದ ಬೇದಕ್ರಮದಿಂ ಕೂಡಲಾಗಿ ಪಂಚವರ್ಣವಾಯಿತ್ತು.
ಶ್ವೇವವರ್ಣ ಮೊದಲು ಕರಿಕ್ರಮದಿಂ ಷಡುವರ್ಣವಾಯಿತ್ತು
ಆ ವರ್ಣದ ಭೇದ ಬೆಳುವಿನ ಶಾಖೆಯಲಡಗಿತ್ತು
ಇಂತೀ ಪರಮನಿಂದ ಇಂದ್ರಿಯ ವಿಕಾರವಾದುದನಱಿಯದೆ
ಆತ್ಮಂಗೆ ಪರಿಬ್ರಮಣವೆಂದು ಸಂದೇಹವ ಮಾಡುವ ಬಂಧಮೋಕ್ಷ
ಕರ್ಮಂಗಳಿಗೆ
ಮನಮನ ಸಂದ ಹರಿದಲ್ಲದೆ ಊರ್ಧ್ವರೇತೋಮೂರ್ತಿ
ಶ್ವೇತಸ್ವಯಂಭು ಕಪಿಲೇಶ್ವರಲಿಂಗವು ಸಾಧ್ಯವಲ್ಲಾ.
೧೯
ಕಾಯದ ಮೊದಲಿಂಗೆ ಬೀಜವಾವುದೆಂದಱಿಯದೀ ಲೋಕ.
ಇಂದ್ರಿಯಂಗಳು ಬೀಜವಲ್ಲ. ಕಳಾಭೇದ ಬೀಜವಲ್ಲ.
ಸ್ವಪ್ನಬಂದೆಱಗಿತಲ್ಲಾ, ಇದಾವಂಗೆಯೂ ಶುದ್ಧಸುಯಿಧಾನವಿಲ್ಲ
ಕಾಣಾ ಗುಹೇಶ್ವರಾ.
೨೦
ಬಾಯೆ ಭಗವಾಗಿ ಕೈಯೆ ಶಿಶ್ನವಾಗಿ ಇಕ್ಕುವ ತುತ್ತುಗಳೆಲ್ಲ ಇಂದ್ರಿಯಕಾಣಿರೋ
ಪ್ರಥಮ ವಿಷಯವಿಂತಿರಲು ಗುಹೇಶ್ವರ ಏಕೋ ಅದ್ವೈತ.
೨೧
ಅಕ್ಕಟಾ ಜೀವನ ತ್ರಿವಿಧವೇ ಮೂಱಕ್ಕೆ ಮುಟ್ಟದೆ ಹೋದೆಯಲ್ಲಾ !
ಬಿಂದುವಿನ ಕೊಡವ ಹೊತ್ತು ಅಂದಚಂದವಗೆಟ್ಟು ಆಡುವರಯ್ಯಾ !
ಗುಹೇಶ್ವರಾ ನಿರಾಳವೆ, ಐದಱಿಂದ ಕೆಟ್ಟತ್ತು ಮುಱುಲೋಕವಲ್ಲ.
೨೨      
ತೋಱದೆ ತೋಱದೆ ನೆರಳಿನ ನೆಳಲು ಬಿಂದುವನುಂಗಿ
ಬಾರದ ಬಯಲುವ ಬಳಲುವ ಕಾರಣಮದೇನೋ ?
ಬಂದುದನಳಿದುದನುಳಿದುದರಂದವ ಬಯಲು ತಾನಱಿಯದು,
ಅದು ಭೂತಪ್ರಭೆಯಲ್ಲಿ ನಿಷ್ಪತಿಯೆಂಬುದನಱೆಯಾ.
ಬಿಂದು ಆಶ್ರಯವಿಲ್ಲ ನಿಮ್ಮ ನಿರವಯವು ಚಿಕ್ಕಯ್ಯಪ್ರಿಯಸಿದ್ದಲಿಂಗ
ಇಲ್ಲ ಇಲ್ಲ ನಿಲ್ಲು ಮಾಣು.
೨೩      
ಅಂದಾದಿ ಬಿಂದುವಿನ ಹೊಂದಿದ ಹುಟ್ಟನು ಆ ಕುಟ್ಟನೆ ಹಿಡಿದು
ಅಂದಚಂದದಲ್ಲಿ ತೊಳಲಿಯಾಡುತ್ತಿದ್ದರು ಜಗವೆಲ್ಲ ಅಂದಗೆಟ್ಟವರೆಲ್ಲ
ಬಂದೇಱಿಹರಗುಲವ ಇದನೊಂದೇ ಹುಟ್ಟಿನಲ್ಲಿ ಇಳುವುವೆನೆಂದ
ನಂಬಿಗರ ಚೌಡಯ್ಯ.
೨೪      
ಅಂಗದೊಳಗಣ ಸವಿ ಸಂಗದೊಳಗಣ ರುಚಿ
ಅಂಗನೆಯ ನಖದೊಳಗೆ ಬಂದು ಮೂರುತಿಯಾಯಿತ್ತು.
ಚಂದಕಾಂತದ ಶಿಲೆಗೆ ಬಿಂದು ತೃಪ್ತಿಯಸಂಚ
ಅದಱಂಗದೊಳಗಣ ಭ್ರಮೆಯ ಪಿಂಡದಾಹುತಿ ನುಂಗಿ,
ಚಂದ್ರನ ಷೋಡಶ ಕಳೆಯ ಇಂದ್ರನ ವಾಹನನುಂಗಿ,
ಗುಹೇಶ್ವರನೆಂಬ ನಿಲವ ನಖದ ಮುಖವ ನುಂಗಿತ್ತು .
೨೫
ಅಂದಾದಿ ಬಿಂದುವಿಲ್ಲದಂದು ಅಂದಾ ಜೀವನೆಲ್ಲಿಪ್ಪುದೊ ?
ಪಿಂಡ ರೂಪಿಸುವಲ್ಲಿ ಆ ಜೀವವಂದ ಪರಿಯಂತುಟೊ ?
ಇದನಱಿದಡೆ ಗುರುವೆಂಬೆ, ಲಿಂಗವೆಂಬೆ, ಜಂಗಮವೆಂಬೆ.
ಅಲ್ಲದಿದ್ದಡೆ ನರನೆಂಬೆ ಕಾಣಾ, ಗುಹೇಶ್ವರಾ ||
೨೬
ಅಂಭುಧಿಯ ಸಂಚದ ಕುಳವನಱಿಯರು;
ಪ್ರಾಣನಾಥನ ಬಿಂದುವಿನ ಅನುವನಱಿಯರು;
ತಂಡವಿಯ ಬಿಂದುವಿನ ಠಾವನಱಿಯರು,
ಈ ತ್ರಿವಿಧದ ಮುಖವನಱಿತಡೆ ಕೂಡಲಚನ್ನಸಂಗಯ್ಯನೆಂಬೆ.
೨೭
ದಶಪಂಚಕಳೆಯದ ಶಶಿಲಿಂದುಕಳೆಯದ
ದಶಪಂಚಕವ ನುಂಗಿ, ದಶಪಂಚಕವನುಗುಳಿತ್ತು
ಅದಱ ದೆಶೆಯನಱಿಯದೆ ಹೋದರು.
೨೮
ಬಿಂದುವಿನೊಳಗೆ ನಾದಹೊಂದಿರ್ದಭೇದವನು,
ಲಿಂಗದೊಳಗೆ ಶರಣಸಂದಿರ್ದಭೇದವನು,
ಲೋಕದ ಸಂದೇಹಿಗಳೆತ್ತಬಲ್ಲರೈ ರಾಮನಾಥಾ.
೨೯      
ಒಡಲೆಂಬಾರಣ್ಯದ ಪಡುವಣ ಕಾಳುಗಟ್ಟಿದ ಗಂಹರದ ನವದ್ವಾರದೊಳಗೆ
ಅಡಗಿಪ್ಪ ಐವರ ಕಳ್ಳರ ತಿಳಿದು ನೋಡಿರಯ್ಯಾ.
ಆ ಕಳ್ಳರು ಇಹನ್ನಕ್ಕರ ಊರಿಗುಪಟಳ ಮನೆಗೆ ಮಾರಿ,
ಚೌಕ ಗ್ರಾಮದ ಮಧ್ಯದವರಿಗುಳುಹಿಲ್ಲ.
ತನುಪ್ರಪಂಚಿಗಳು, ಮನಪ್ರಪಂಚಿಗಳು, ಧನಪ್ರಪಂಚಿಗಳು
ವಾದಿಗಳು, ತರ್ಕಿಗಳು ನಾನಾಕುಟಿಲ ಕುಹಕಬಹುಪಾಟಿಗಳೆಲ್ಲ ನೆರೆದು
ಆ ಕಳ್ಳರ ಹಿಡಿದಿಹೆವೆನುತ್ತಿಹರಯ್ಯ.
ಅದಕ್ಕೆಂಟು ಬೀದಿ ಒಂಬತ್ತು ವೋಡುಗಂಡಿ ಕಾಣಬಾರದ ಕತ್ತಲೆ
ಹೆಜ್ಜೆಯ ಹೊಲ ಬ ಕಂಡೆಹೆನೆಂಬವನ ಭ್ರಾಂತ ನೋಡಾ.
ಲಿಂಗಚಿದಮೃತ ಬೋಧೆ : ಸೇವ್ಯಪ್ರಸಾದ ನಿರ್ದೇಶ ಸ್ಥಲ (1)
|| ವೃತ್ತ ||
ಅರ್ಪಿತದ ಪ್ರಸಾದದ ಸುಸೂಕ್ಷ್ಮಕಳಾ ವ್ಯವಧಾನಯೋಗವೆಂ
ತಿರ್ಪುದೊ ವಾಙ್ಮನಕ್ಕನುಪಮಂ ಗುರುವಾಕ್ಯಾನಿರೂಪದಿಂ ಕರಂ
ತೋರ್ಪುದನನ್ಯಭಾವ ಮನುಭೂತಿ ಪದೈಕಸುಸಾಧ್ಯವನಾತ್ಮವಿ
ತ್ಕರ್ಪುರವಹ್ನಿಯಂತೆಸೆವ ಲಿಂಗ ನಿಜೈಕ್ಯತೆಯಿಂ ಶಿವಾಧವಾ ||  
|| ವಚನ ||
೧        
ಪ್ರಸಾದಿಯ ಪ್ರಸಾದದಲೊದಗಿದ ಪ್ರಸಾದಿಯ
ನೇನೆಂದುಪಮಿಸುವೆನಯ್ಯಾ ?
ಏನೆಂದು ಸ್ತುತಿಸುವೆನಯ್ಯ ?
ಪ್ರಸಾದಕ್ಕೆ ಮಹಾಪ್ರಸಾದಿಯಾದ ಪ್ರಸಾದಿಯು.
ಅಗಮ್ಯಪ್ರಸಾದದಲ್ಲಿ ಸ್ವಾಯತವಾದ ಕೂಡಲ ಸಂಗಮದೇವರಲ್ಲಿ
ಚನ್ನಬಸವಣ್ಣಂಗೆ ನಮೋ ನಮೋ ಎನುತಿರ್ದೆನು.
೨
ಕಾಣಬಾರದ ಘನವ ಕರದಲ್ಲಿ ಧರಿಸಿದ,
ಹೇಳಬಾರದ ಘನವ ಮನದಲ್ಲಿ  ತೊಱಿದ.
ಉಪಮಿಸಬಾರದ ಘನವ ನಿಮ್ಮ ಪ್ರಸಾದದಲ್ಲಿ ತೋಱಿದ.
ಇಂತೀ ತ್ರಿವಿಧವು ಏಕಾರ್ಥವಾಗಿಹ ಭೇದವ
ಬಸವಣ್ಣ ತೋಱಿಕೊಟ್ಟನಾಗಿ ನಾನು ಬದುಕಿದೆನು ಕಾಣಾ
ಕೂಡಲಸಂಗಮದೇವಾ.
೩
ಬೆಳಗಿನೊಳಗಣ ರೂಪ ತಿಳಿದು ನೋಡಿಯೆ ಕಳೆದು
ಹಿಡಿಯದೆ ಹಿಡಿದುಕೊಳಬಲ್ಲನಾಗಿ.   ಆತ ಲಿಂಗಪ್ರಸಾದಿ,
ಜಾತಿ ಸೂತಕವಳಿದು, ಶಂಕೆ ತಲೆದೋಱದೆ ನಿಶ್ಯಂಕನಾದೆ.
ಆತ ಸಮಯಪ್ರಸಾದಿ.
ಸಕಲ ಭ್ರಮೆಯ ಜಱೆದು ಗುಹೇಶ್ವರ ಲಿಂಗದಲ್ಲಿ
ಸಂಗನ ಬಸವಣ್ಣನೊಬ್ಬನೆ ಮಹಾಪ್ರಸಾದಿ.
೪
ಕಾಯವೆಂಬ ಘಟಕ್ಕೆ ಚೈತನ್ಯವೆ ಸಯಿದಾನ.
ಸಮತೆಯೆಂಬ ಜಲ, ಕರಣಾದಿಗಳೆ ಕಾಲ.
ಜ್ಞಾನವೆಂಬ ಅಗ್ನಿಯನಿಕ್ಕಿ ಮತಿಯೆಂಬ ಸಟ್ಟುಗದಲ್ಲಿ
ಘಟ್ಟಿಸಿ, ಪಕ್ಕಕ್ಕೆ ತಂದು,
ಭಾವದಲ್ಲಿ ಕುಳ್ಳಿರಿಸಿ,
ಪರಿಣಾಮದೋಗರವ ನೀಡಿದಡೆ
ಕೂಡಲ ಸಂಗಮದೇವರಿಗಾರೋಗಣೆಯಾಯಿತ್ತು.
೫
ಆಕಾಶದ ಉರಿ ನೆಲದ ಮಡಕೆಯಲ್ಲಿ ಬಯಲ ನೀರನೆ ತುಂಬಿ,
ಇಲ್ಲದಕ್ಕಿಯ ಹಾಕಿ ಮೂಱು ನೆಲೆಯಲ್ಲಿ ಕುದಿವುತ್ತಿದ್ದಿತ್ತು.
ಪಾದವನಱಿದು ನೀರ ಹೊಯ್ದು, ಗಂಜಿ ಅಲ್ಲಿಯೇ ಹಿಂಗಿತ್ತು,
ಏಣಾಂಕಧರ ಸೋಮೇಶ್ವರಲಿಂಗಕ್ಕೆ ಓಗರವಾಗಬೇಕೆಂದು.
೬
ನಿಶ್ಚಲವೆಂಬ ಭಾಜನದಲ್ಲಿ ನಿಜಜ್ಞಾನವೆಂಬ ಅಕ್ಕಿಯ ತುಂಬಿ.
ಪರಮಾನಂದವೆಂಬ ಜಲವನೆಱಿದು,
ಸ್ವಯಂಪ್ರಕಾಶವೆಂಬ ಅಗ್ನಿಯಿಂದ ಪಾಕವಾದ
ಲಿಂಗದೋಗರವು ಮಹದಲ್ಲಿ ಒಂದು  ಘನತೃಪ್ತಿಯ ನೀಗುತ್ತಿದ್ದಿತ್ತು, ಕಾಣಿರೇ
ಅದ ಕಣ್ಣಿಲ್ಲದೆ ಕಂಡು, ಕೈಯಿಲ್ಲದೆ ಕೊಂಡು, ಬಾಯಿಲ್ಲದೆ ಉಂಡು ತೃಪ್ತಿ
ಅಱುಹಿಲ್ಲದಱುಹಿನಿಂದಱುದು ಸುಖಿಯಾದೆನು ಕಾಣಾ ಗುಹೇಶ್ವರ.
 
೭
ಶರಣನೆ ಸನ್ನಹಿತಲಿಂಗವಾಗಿ, ಲಿಂಗವೆ ಸನ್ನಹಿತ ಶರಣನಾಗಿ,
ಸಂಗವೆ ಸನುಮತವಾಯಿತ್ತಾಗಿ
ಮತ್ತೂಂದನಱಸಲಿನ್ನೆಲ್ಲಿಯದೋ;
ಅಯ್ಯ, ಶರಣನೆ, ಓಗರ, ಲಿಂಗವೆ ಪ್ರಸಾದ,
ಕೂಡಲ ಚನ್ನ್ನಸಂಗಮದೇವಾ, ನಿಮ್ಮ ಶರಣಂಗೆ.
೮
ಮಾಯೆವಿಡಿದು ಜೀವಿಸುವ ಜೀವಕನಲ್ಲ,
ಅದೇನು ಕಾರಣ ?
ಆತ ಘನಲಿಂಗವಿಡಿದು ಜೀವಿಸುವ ಜೀವಕನಾಗಿ.
ಅಸುವಿಡಿದು ಭುಂಜಿಸುವ ಭುಂಜಕನಲ್ಲ,
ಅದೇನು ಕಾರಣ ?
ಆತ ಮಹಾಪ್ರಸಾದವಿಡಿದು ಭುಂಜಿಸುವ ಭುಂಜಕನಾಗಿ.
ವಿಷಯವಿಡಿದು ರಂಜಿಸುವ ರಂಜಕನಲ್ಲ.
ಅದೇನು ಕಾರಣ ?
ಆತ ಸಹಜವಿಡಿದು ರಂಜಿಸುವ ರಂಜಕನಾಗಿ.
ಇಂತೀ ತ್ರಿವಿಧವೆಂಱಿದು, ಪರಮಾರ್ಥದಲ್ಲಿ ಚರಿಸುವ ಶರಣಂಗೆ
ಶರಣೆನುತಿರ್ದೆನಯ್ಯಾ ಕೂಡಲಸಂಗಮದೇವಾ !
೯
ಅಂಗವನಂಗವೆಂಬೆರಡರ ಸಂಗವನಱಿದ ಮಹಾತ್ಮನ
ಅಂಗ ಸೋಂಕಿತೆಲ್ಲ ಪವಿತ್ರಕಾಣಿರೇ  ಪವಿತ್ರವಿದ್ದಲ್ಲಿ ಪದಾರ್ಥವಿಹುದು;
ಪದಾರ್ಥವಿದ್ದಲ್ಲಿ ಮನವಿಹುದು.
ಮನವಿದ್ದಲ್ಲಿ ಹಸ್ತವಿಹುದು;
ಹಸ್ತವಿದ್ದಲ್ಲಿ ಜಿಹ್ವೆಯಿಹುದು, ಜಿಹ್ವೆಯಿದ್ದಲ್ಲಿ ರುಚಿಯಿಹುದು
ರುಚಿಯಿದ್ದಲ್ಲಿ ಅವಧಾನವಿಹುದು, ಅವಧಾನವಿದ್ದಲ್ಲಿ ಭಾವವಿಹುದು,
ಭಾವವಿದ್ದಲ್ಲಿ ಲಿಂಗವಿಹುದು, ಲಿಂಗವಿದ್ದಲ್ಲಿ ಅರ್ಪಿತವಿಹುದು,
ಅರ್ಪಿತವಿದ್ದಲ್ಲಿ ಪ್ರಸಾದವಿಹುದು, ಪ್ರಸಾದವಿದ್ದಲ್ಲಿ ಪರಿಣಾಮವಿಹುದು.
ಇದು ಕಾರಣ, ಮಹಾಘನಸದ್ಗುರು ಸಿದ್ಧಸೋಮನಾಥ,
ನಿಮ್ಮ ಶರಣರು ಪ್ರಾಣಲಿಂಗಪ್ರವೇಶಿಗಳಾಗಿ ಪರಿಣಾಮಪ್ರಸಾದಿಗಳು.
೧೦
ಆತ್ಮನ ನಿಜವನಱಿದು ಪರಮಾತ್ಮ ತಾನೆಂದಱುದ ಶರಣಂಗೆ
ಎಂತಿರ್ದಂತೆ ಪೂಜೆ ನೋಡಾ;
ಆ ಶರಣ ಭೋಗಿಸಿತ್ತೆಲ್ಲವು ಲಿಂಗಾರ್ಪಿತ
ರುಚಿಸಿತ್ತೆಲ್ಲವು ಪ್ರಸಾದ,
ಆ ಶರಣ ನಡೆದುದೆಲ್ಲವು ಪರಬ್ರಹ್ಮ
ನುಡಿದುದೆಲ್ಲವು ಶಿವತತ್ವ,
ಆ ಶರಣ ತಾನೆ ಕೂಡಲಚನ್ನಸಂಗಯ್ಯನು.
೧೧
ಆಜಾತಲಿಂಗ ಸುಕ್ಷೇತ್ರದಲ್ಲಿ ಪವಿತ್ರ ಶರಣ
ಪದಾರ್ಥವ ಬಿತ್ತಿ ಪ್ರಸಾದವ ಬೆಳೆದ. ಅಂದಂದಿಗೆ ಹೊಸಫಲವನುಂಬ.
ಅನ್ಯವ ಮುಟ್ಟನಾ ಶರಣ.
ಕೂಡಲಚನ್ನಸಂಗಯ್ಯ,
ನಿಮ್ಮ ಶರಣ ಮರ್ತ್ಯಜನೆಂದಡೆ
ನರಕ ತಪ್ಪದು.
೧೨
ಕಾಣದುದಕಂಡ, ಕೇಳದುದ ಕೇಳಿದ,
ಮುಟ್ಟಬಾರದುದ ಮುಟ್ಟಿದ, ಅಸಾಧ್ಯವ ಸಾಧಿಸಿದ,
ತಲೆಗಟ್ಟುದ ತಲೆವಿಡಿದ, ನೆಲೆಗಟ್ಟುದ ನಿರ್ಧರಿಸಿದ,
ಗುಹೇಶ್ವರನ ಶರಣ ಅಜಗಣ್ಣಂಗೆ
ಶರಣೆಂದು ಶುದ್ಧನಾದೆ.
೧೩
ಕಬ್ಬುನದ ಗುಂಡಿಗೆಯಲ್ಲಿ ರಸಭಾಂಡವ ತುಂಬಿ
ಹೊನ್ನಮಾಡಬಲ್ಲಡೆ ಪರುಷ ಕಾಣಿರಣ್ಣಾ.
ಲಿಂಗ ಬಂದುಂಬಡೆ, ಪ್ರಸಾದ ಕಾಯವಪ್ಪಡೆ
ಎಂದೆಂದಿಗು ಭವ ಮುಟ್ಟಲಮ್ಮವು ಕಾಣಿರೆ !
ಆದಿಯ ಪ್ರಸಾದಕ್ಕೆ ವ್ಯಾಧಿಯಿಲ್ಲ, ಕಾಣಿರೆ !
ಹಸಿಯಲ್ಲಿ ಕರಗದು, ಬಿಸಿಲಲ್ಲಿ ಕೊರಗದು.
ರಸವುಂಡ ಹೊನ್ನ ಗುಹೇಶ್ವರ ನಿಮ್ಮ ಶರಣ.
೧೪
ಪ್ರಸಾದವನೆ ಬಿತ್ತಿ ಪ್ರಸಾದವನೆ ಬೆಳೆವವನ
ಫಲಪದದ ಸಿರಿಯ ಬೆಸಗೊಳಲಿಲ್ಲ
ಪದಾರ್ಥ ಕಾಯಪ್ರಸಾದಕ್ಕೆ ಭೇಧವಿಲ್ಲ.
ಕೂಡಾಲಚನ್ನಸಂಗಯ್ಯ ನಿಮ್ಮ ಶರಣಂಗೆ.
೧೫
ಆತ್ಮಲಿಂಗಕ್ಕೆ ಪರಮಾತ್ಮ ಜಂಗಮ  ತನುಮಧ್ಯ ಪ್ರಸಾದವಾಯಿತ್ತು
ಕೂಡಲಸಂಗನ ಶರಣರ ಸಂಗದಿಂದ
ನಿಶ್ಚಿಂತ ನಿವಾಸವಾಯಿತ್ತು.
೧೬
ಮಹವನೊಡಗೂಡಿಹೆವೆಂದೆಂಬಿರಿ
ಮಹವೇನುತ್ತಮದಲ್ಲಿಪ್ಪುದೊ
ಮಧ್ಯದಲ್ಲಿಪ್ಪುದೊ, ಅಧಮದಲ್ಲಿಪ್ಪುದೋ ?
ಇಪ್ಪುದಿಪ್ಪುದುತ್ತಮದಲ್ಲಿ
ಬಪ್ಪುದಿಪ್ಪುದು ಮಧ್ಯಮದಲ್ಲಿ
ಇಪ್ಪುದಿಪ್ಪುದು ಅಧಮದಲ್ಲಿ
ಮಹಾಪ್ರಸಾದ ಸಂಪನ್ನರಾದವರಿಗೆ
ಮಹವು ಸರ್ವಾಂಗದಲ್ಲಿಪ್ಪುದೈ ಕಪಿಲಸಿದ್ಧಮಲ್ಲಿಕಾರ್ಜುನಾ.
೧೭
ಹುಸಿಯಿಂದೆ ಜನಿಸಿದೆನಯ್ಯಾ ಮರ್ತ್ಯಲೋಕದೊಳಗೆ
ಹುಸಿಯಿಂದ ಲಿಂಗದ ಹೆಸರುಗೊಂಡು ಕರೆದೆನಯ್ಯಾ
ಅದೆನಗೆ ಭಾವವು ಅಲ್ಲ ನಿರ್ಭಾವವಲ್ಲದೆ ನಿಂದಿತ್ತಯ್ಯಾ
ಅದರವಯವಂಗಳೆಲ್ಲವು ಜಂಗಮವವಯ್ಯಾ
ಆದಕ್ಕೆ ಎನ್ನಲ್ಲುಳ್ಳ ಸಯಿದಾನ ಮಾಡಿ ನೀಡಿದೆನಯ್ಯಾ
ಆ ಪ್ರಸಾದಕ್ಕೆ ಶರಣೆಂದೆನಯ್ಯಾ
ಅದು ಸಾರವು ಅಲ್ಲ ನಿಸ್ಸಾರವೂ ಅಲ್ಲ
ಪ್ರಸಾದದಲ್ಲಿ ನಾನೆ ತದುಗತನಾದೆ ಕಾಣಾ,
ಕೂಡಲಸಂಗಮದೇವಾ.
೧೮
ಒಳಗೆ ಪ್ರಾಣಲಿಂಗ ಹೊಱಗೆ
ಅಂಗಲಿಂಗ ಗುರುಲಿಂಗ ಜಂಗಮಲಿಮ್ಗ ಪಾದೋದಕ ಪ್ರಸಾದವೆಂದು
ಆದ್ಯರ ಬಳಿವಿಡಿದು ಮಱೆಗೊಂಡಾಡುವದೇನಯ್ಯಾ
ಇದರ ನಿರ್ಣಯಕ್ಕೆ ಅದೊಂದೇ ಎಂದರಿದಡೆ ಅದೇ ಪಥ ಗುಹೇಶ್ವರಾ.
೧೯
ಅಂಗಲಿಂಗವ ಪೂಜಿಸುವೆನೆ ಅಯ್ಯಾ ?
ಅದು ಅಂಗಲಿಂಗವಲ್ಲ
ಅದು ಅಂಗದಮೇಲೆಯಱತು ಮುಂದೆ ಜಂಗಮವೆಂದು ತೋಱಿತ್ತಾಗಿ
ಜಂಗಮಲಿಂಗವೆಂದಾರಾಧಿಸುವೆನೆ ?
ಅದು ಜಂಗಮಲಿಂಗವಲ್ಲ
ಅದು ಮುಂದೆ ಪ್ರಸಾದ ಲಿಂಗವೆಂದು ತೋಱಿತ್ತಾಗಿ
ಪ್ರಸಾದ ಲಿಂಗವೆಂದರ್ಚಿಸುವೆನೆ ? ಅದು ಪ್ರಸಾದ ಲಿಂಗವಲ್ಲ
ಅದು ಮಹಾಪ್ರಸಾದವಾಗಿ ತೋಱಿತ್ತಾಗಿ.
ಆ ಮಹಾಪ್ರಸಾದವೇ ನೀವಾಗಿ ಸುಖಿಯಾದೆನಯ್ಯಾ
ಕೂಡಲಸಂಗಮದೇವಾ.
೨೦
ಸ್ಪಯಪ್ರಸಾದಿ ಗುರುಪ್ರಸಾದವನೊಲ್ಲ, ಲಿಂಗ ಪ್ರಸಾದವಕೊಂಬ
ಜ್ಞಾನ ಪ್ರಸಾದಿ ಲಿಂಗ ಪ್ರಸಾದವನೊಲ್ಲ, ಜಂಗನ ಪ್ರಸಾದವಕೊಂಬ
ಮಹಾಪ್ರಸಾದಿ ಜಂಗಮ ಪ್ರಸಾದವನೊಲ್ಲ, ಪ್ರಸನ್ನ ಪ್ರಸಾದವಕೊಂಬ
ಇಂತೀ ತ್ರಿವಿಧ ಪ್ರಸಾದದ ಭೇದವನಱಿದು
ಒಂದನೊಡಗೂಡಿ ಒಂದನರ್ಪಿಸಬೇಕು
ಆ ಉಭಯವನೊಡಗೂಡಿ ಪ್ರಸನ್ನ ಪ್ರಸಾದವ
ಲಿಂಗಕ್ಕೆ ಕೊಟ್ಟುಕೊಳಬಲ್ಲ ಮಹಾಪ್ರಸಾದಿಗೆ
ಕುಂಭೇಶ್ವರ ಲಿಂಗದಲ್ಲಿ ಜಗನ್ನಾಥಂಗೆ ನಮೋ ನಮೋ ಎನುತಿರ್ದೆನು.
೨೧
ಕಾಯ ಪ್ರಸಾದಿಯಾದಲ್ಲಿ ಗುರುಪ್ರಸಾದವನೊಲ್ಲ
ಭಾವ ಪ್ರಸಾದಿಯಾದಲ್ಲಿ ಲಿಂಗಪ್ರಸಾದವನೊಲ್ಲ
ಜ್ಞಾನ ಪ್ರಸಾದಿಯಾದಲ್ಲಿ ಜಂಗಮ ಪ್ರಸಾದವನೊಲ್ಲ
ಇಂತೀ ತ್ರಿವಿಧ ಪ್ರಸಾದವಬಲ್ಲ
ಮಹಾಪ್ರಸಾದವ ಕೊಂಬ   ಶುದ್ಧ ಸಿದ್ಧ ಪ್ರಸಿದ್ಧ ಪ್ರಸನ್ನೇತಿ ಪ್ರಸಾದವ
ಚತುರ್ಭವದಲ್ಲಿ
ಗುರುವಿಂಗೆ ತನುವಳಿದು
ಲಿಂಗಕ್ಕೆ ಮನವಳಿದು
ಜಂಗಮಕ್ಕೆ ತ್ರಿವಿಧ ಮಲವಳಿದು
ಅಱುಹಿಂಗೆ ಕುಱುಹಳಿದು
ಸ್ವಯಮೌನಾಗಿ ಇದಿರೆಡೆಗೆಟ್ಟ ಐಕ್ಯಪ್ರಸಾದಿಗೆ
ಕುಂಭೇಶ್ವರ ಲಿಂಗದಲ್ಲಿ ಜಗನ್ನಾಥನ ಸಾಕ್ಷಿಯಾಗಿ
ನಮೋ ನಮೋ ಎನುತಿರ್ದೆನು.
೨೨      
ಆಚಾರಲಿಂಗ ಗುರುಲಿಂಗ ಶಿವಲಿಂಗ
ಜಂಗಮಲಿಂಗ ಪ್ರಸಾದಲಿಂಗ ಮಹಾಲಿಂಗ ಮುಂತಾಗಿದ್ದ
ದೃಷ್ಟ ಅರ್ಪಿತಂಗಳ ಅರ್ಪಿಸುವಲ್ಲಿ
ಗಂಧದಿಂದ ಸುಳಿವ ನಾನಾ ಸುಗಂಧವ
ರಸದಿಂದ ಬಂದ ನಾನಾ ರಸಂಗಳ
ರೂಪಿನಲ್ಲಿ ಕಾಣಿಸಿಕೊಂಬ ನಾನಾ ಚಿತ್ರವಿಚಿತ್ರ ಖಂಡಿತ ಅಖಂಡಿತಮಪ್ಪ
ದೃಷ್ಟಾಂತರಂಗಗಳಲ್ಲಿ
ಸ್ಪರ್ಶನದಲ್ಲಿ ಮೃದು ಕಠಿಣದೊಳಗಾದ
ಮುಟ್ಟುತಟ್ಟಿನ ಭೇದವ ಲಕ್ಷಿಸುವಲ್ಲಿ
ಶಬ್ದದಿಂದ ಸಪ್ತ ಸ್ವರದೊಳಗಾದ ನಾನಾ ಘೋಷ ವಾಸನಂಗಳ
ಅಳಿದುಳಿದು ತೋಱುವ ಸುನಾದ ಸಂಚುಗಳಲ್ಲಿ
ಇಂತೀ ಪಂಚೇಂದ್ರಿಯಂಗಳಲ್ಲಿ
ಪ್ರಸಾದ ಮುಂತಾಗಿ ಅರ್ಪಿಸಿಕೊಂಡೆಹೆವೆಂಬಲ್ಲಿ
ಗುರುಪ್ರಸಾದಿಗೆ ಲಿಂಗ ಪ್ರಾಸಾದವಿಲ್ಲ.
ಲಿಂಗ ಪ್ರಸಾದಿಗೆ ಜಂಗಮ ಪ್ರಸಾದವಿಲ್ಲ
ಜಂಗಮಪ್ರಸಾದಿಗೆ ಮಹಾಪ್ರಸಾದವಿಲ್ಲ
ಮಹಾಪ್ರಸಾದಿಗೆ ಪರಿಪೂರ್ಣ ಪ್ರಸಾದವಿಲ್ಲ
ಪರಿಪೂರ್ಣ ಪ್ರಸಾದಿಗೆ ಪಂಚೇಂದ್ರಿಯದೊಳಗಾದ
ಮುಟ್ಟಿನ ಪ್ರಸಾದ ಕಟ್ಟಿನ ಸೂತಕವಿಲ್ಲ.
ಅದೆಂತೆಂದಡೆ;
ಕರ್ಪುರದ ಚಿತ್ರಸಾಲೆಯಲ್ಲಿ ಕಿಚ್ಚು ಮುಟ್ಟಿದ
ಮತ್ತೆ ಚಿತ್ರವಲ್ಲಿಯೆ ನಿರ್ಲಕ್ಷವಾದಂತೆ
ಪತ್ರಂಗಳಲ್ಲಿ ನಾನಾ ಅಕ್ಷರಂಗಳ ಲಕ್ಷಿಸಿ ಬರೆದು
ಅವು ಕಿಚ್ಚು ಮುಟ್ಟಿ ಸುಟ್ಟಲ್ಲಿ  ಎತ್ತಿ ಪ್ರತಿ ಲಕ್ಷಿಸಬಹುದೆ
ಇಂತೀ ಅಱಿದಱುಹಿನಲ್ಲಿ ಎಡೆದೆಱಪಿಲ್ಲದೆ
ಪ್ರಸಾದಿಗೆ ಆ ಗುಣ ಪ್ರಸನ್ನ ಪ್ರಸಾದಿಯ ಇರವು;
ದಹನಚಂಡಿಕೇಶ್ವರಲಿಂಗದಿರವು.
ಲಿಂಗಚಿದಮೃತ ಬೋಧೆ : ಸೇವ್ಯಪ್ರಸಾದ ನಿರ್ದೇಶ ಸ್ಥಲ (2)
೨೩
ನಿಷ್ಠೆಯಿಂದ ಕೊಂಬುದು ದ್ರವ್ಯ ಪ್ರಸಾದ
ತೃಪ್ತಿಯಿಂದ ಭೋಗಿಸುವುದು ಕರುಣ ಪ್ರಸಾದ
ಅಱುಹಿನ ಮುಖದಿಂದ ಕುಱುಹಳಿದುಕೊಂಬುದು ಎರಡಳಿದ ಪ್ರಸಾದ
ಆ ಪ್ರಸಾದವಾಗಲಾಗಿ ಪರುಷ ಪರುಷಕ್ಕೆ ಇದಿರೆಡೆಗೆಟ್ಟಂತೆ
ಉರಿ ಉರಿಯೆಡೆ ಸುಡಲಿಲ್ಲದ ತೆಱನಂತೆ
ಮುಕುರ ಮುಕುರಕ್ಕೆ ಕಳೆಬೆಳಗೊಡಗೊಡಿದಂತೆ
ಇಂತೀ ಪ್ರಸಾದ ಅಂಗವಾದ ನಿರಂಗಿಯ ತೆಱ
ದಹನಚಂಡಿಕೇಶ್ವರಲಿಂಗವ ಅಂಗವಾದವನಂಗಾ.      
೨೪
ತುಷವಿದ್ದಲ್ಲಿ ಭತ್ತವಾಯಿತ್ತು; ತುಷ ಹೆರೆಹಿಂಗೆ ತಂಡುಲವಾಯಿತ್ತು
ತಂಡುಲದಗ್ಧವಾದಲ್ಲಿ ಬ್ರಹ್ಮವಾಯಿತ್ತು
ಆ ಗುಣ ಒಂದನೊಂದ ಬಿಟ್ಟು ನಿಂದುದನಱಿತಲ್ಲಿ
ಜಂಗಮ ಪ್ರಸಾದ ಲಿಂಗಕ್ಕರ್ಪಿತ
ಈಶಾನ್ಯಮೂರ್ತಿ ಮಲ್ಲಿಕಾರ್ಜುನ ಲಿಂಗಕ್ಕೆ
ಅಱಿತಲ್ಲಿಯೆ ಅರ್ಪಿತ.
೨೫
ಪ್ರಸಾದವೆ ಅಂಗವಾದವನ ಇರವೆಂತುಂಟೆಂದಡೆ
ಒಳಗಿಲ್ಲದ ಕುಂಭ ಹೊಡದು ಹೋಳಾದಂತೆ
ಮರೀಚಿಕಾ ಜಲವ ತುಂಬಿ ಸುರಿದ ಅಂಗದಂತಿರಬೇಕು
ಉರಿಯ ಮಧ್ಯದಲ್ಲಿ ನಷ್ಟವಾದ ಕರ್ಪುರದ ಗಿರಿಯಂತಿರಬೇಕು
ಮಹಾಪ್ರಸಾದವ ಕೊಂಡಲ್ಲಿ ಇದಿರು ಮೈಯಿಲ್ಲದೆ ಹರವರಿ ನಷ್ಟವಾಗಿ
ದಹನ ಚಂಡಿಕೇಶ್ವರಲಿಂಗದಲ್ಲಿ ಒಡಗೊಡಿರಬೇಕು.
೨೬
ಗುರುವಿಂಗೆ ಜೀವ ಪ್ರಸಾದ, ಚರಕ್ಕೆ ಭಾವಪ್ರಸಾದ
ಜೀವಭಾವದಲ್ಲಿ ಕೊಡಲಿಕ್ಕಾಗಿ ಪರಮ ಪ್ರಸಾದ
ಆ ಪರಮ ಪ್ರಸಾದ ವ್ಯತಿರಿಕ್ತವಾಗಿ ಕಾಣಿಸಿಕೊಂಡಲ್ಲಿ ಲಿಂಗನ
ಪ್ರಸಾದವಾಯಿತ್ತು.
ಆ ಲಿಂಗ ಪ್ರಸಾದ ತನಗಾಗಲಾಗಿ ಸ್ವಯಪ್ರಸಾದವಾಯಿತ್ತು
ಇಂತೀ ಪ್ರಸಾದ ಸ್ಥಲಂಗಳ ವಿವರಂಗಳಂ ತಿಳಿದು
ಲಿಂಗಕ್ಕೆ ಕೊಟ್ಟುಕೊಳಬೇಕು,
ದಹನ ಚಂಡಿಕೇಶ್ವರಲಿಂಗಕ್ಕೆ ಅಱಿದರ್ಪಿಸಬೇಕು.
೨೭      
ಕಾಯದಲ್ಲಿ ಸೋಂಕಳೀದು ಕೊಂಬುದು ಶುದ್ಧ ಪ್ರಸಾದಿಯಂಗ
ಕರಣಂಗಳಿಚ್ಚೆಯಿಲ್ಲದೆ ಕೊಂಬುದು ಸಿದ್ಧಪ್ರಸಾದಿಯಂಗ
ಭಾವ ತಲೇದೊಱದೆ ಜನನ ಮರಣಾದಿಗಳಿಲ್ಲ ನಾಮರೂಪು ಕ್ರಿಯೆಗೆ ಬಾರದೆ
ನಿಶ್ಚಯ ನಿಜಾಂಗ ಲೇಪವಾಗಿ ಕೊಂಬುದು ಪ್ರಸಿದ್ಧ ಪ್ರಸಾದಿಯಂಗ
ಇಂತೀ ತ್ರಿವಿಧ ಪ್ರಸಾದಂಗಳಲ್ಲಿ
ಹೊಱಗೆ ವಿಚಾರಿಸಿ ಒಳಗೆ ಕಂಡು
ಒಳಗಿನ ಗುಣದಲ್ಲಿ ಕಳೆನಿಂದು ನಿಷ್ಪತಿಯಾಗಿ
ದೃಷ್ಟ ತನ್ನಷ್ಟವಾದುದು ಸ್ವಯ ಪ್ರಸಾದಿಯಂಗ
ಇಂತಿವಱಲ್ಲಿ ತಿಳಿದುಳಿದವಂಗಲ್ಲದೆ
ಜಂಗಮ ಪ್ರಸಾದವ ಲಿಂಗಕ್ಕೆ ಕೊಟ್ಟಿಹೆನೆಂಬುದು ದೃಷ್ಟಾಂತವಲ್ಲ
ಕೊಟ್ಟುಕೊಂಡಿಹೆನೆಂದೆಡೆ ಆ ಗುರುವಿಂಗು ಲಿಂಗವೆಂಬುದೊಂದು ಕುಱುಹು,
ಜಂಗಮಕ್ಕೆಯು ಲಿಂಗವೆಂಬುದೊಂದು ಕುಱುಹು.
ಕೊಟ್ಟುಕೊಂಡೆಹೆವೆಂಬ ಭಕ್ತಂಗು ಲಿಂಗವೆಂಬುದೊಂದು ಕುಱುಹು.
ಇಂತೀ ಬೀಜ ಬೀಜದಂಕುರ ಅಂಕುರದಿಂಗ ಫಲಭೋಗ
ಫಲಭೋಗದಿಂ ಮತ್ತೆ ಫಲವಪ್ಪುದು ಕಂಡು
ಒಂದಱಿಂದೊಂದು ಗುಣವನಱಿದೆನೆಂದೆನ್ನದೆ
ಸಂದನಳಿದು ಸದಮಳಾನಂದಂಗೆ
ಒಂದು ಸೂತಕವೆಂದುರುಳಿದು ಕೊಡಲಿಲ್ಲ
ಎರಡು ಸೂತಕವೆಂದು ಮುಟ್ಟೆ ಅರ್ಪಿಸಲಿಲ್ಲ.
ಮೂಱನೊಡಗೂಡಿ ಪ್ರಸಾದವಿದೆಯೆಂದು
ಬೇಱಿಯರ್ಪಿಸಿಕೊಂಬವರಿನ್ನಾರೋ
ಇಂತೀ ಪ್ರಸಾದಿಯ ಪ್ರಸನ್ನವ ತಿಳಿದಲ್ಲಿ
ದಹನ ಚಂಡಿಕೇಶ್ವರಲಿಂಗವು ಪ್ರಸನ್ನಪ್ರಸಾದಿಕಾಯನೂ.
೨೮
ಅವಿನಾಶಂಗೆ ವಿನಾಶವನರ್ಪಿತವ ಮಾಡಬಲ್ಲಡೆ ಪ್ರಸಾದಿ.
ಆ ಪ್ರಸಾದವ ವರ್ಣ ನಾಸ್ತಿಯಾಗಿ ಕೊಳಬಲ್ಲಡೆ ಪ್ರಸಾದಿ.
ಆ ಅವಿನಾಶಂಗೆ ನಮೋ ನಮೋ ಎಂಬೆ
ಕೂಡಲಚನ್ನಸಂಗಯ್ಯ.
೨೯
ಹೆಡ ತಲೆಯ ಮಾತಬಲ್ಲಡೆ ಪ್ರಸಾದಿ ನಡುನೆತ್ತಿಯ ವರ್ಮವನಱಿದಡೆ ಪ್ರಸಾದಿ
ಕಂಗಳ ಮೇಲೆ ಕೂರ್ಮನಾಪ್ಯಾಯನವ ಬಲ್ಲಡೆ ಪ್ರಸಾದಿ
ಅಂಗೇಂದ್ರಿಯಂಗಳನೊಂದು ಮುಖವ ಮಾಡಬಲ್ಲಡೆ ಪ್ರಸಾದಿ
ನಿರಂಜನ ಜಂಗಮವನಾರಾಧಿಸಬಲ್ಲಡೆ ಪ್ರಸಾದಿ
ನಿರಾಲಂಬ ಪ್ರಣಮವನುಚ್ಚರಿಸಬಲ್ಲಡೆ ಪ್ರಸಾದಿ
ಹ್ರೀಂಶಕ್ತ್ಯಾರೂಢವಾದ ಚರಪಾದಾಂಬುವ ಹ್ರೀಂಶಕ್ತಿ ಶಬ್ದವಾದ ಲಿಂಗಕ್ಕೆ
ಶಾಂತಿಯ ಮಾಡಬಲ್ಲಡೆ ಪ್ರಸಾದಿ
ಆಧಾರ ಬ್ರಹ್ಮಾಂಡದೊಳಗೆ ಅಡಗಿದ ಅಕ್ಷರವ ನೋಡಿ ಓದಬಲ್ಲಡೆ ಪ್ರಸಾದಿ
ಭಾವಕ್ರೀಯಲ್ಲಿ ತಂದು ಕ್ರಿಯಾ ಭಾವವ ನೆಲೆಗೊಳಿಸಬಲ್ಲಡೆ ಪ್ರಸಾದಿ
ಹೊಱ ಒಳಗೆಂಬ ಭಾವಗೆಟ್ಟು ಸುಳುಹಿನ ಕಳೆ ಪ್ರಸಾದದಿ ಬೆಳಗು ನುಂಗಿದ
ಲಿಂಗಕ್ಕೆ ಅರ್ಪಿಸಿ ಸುಖಿಸಬಲ್ಲಡೆ ಪ್ರಸಾದಿ
ಸ್ಥಾವರ ಜಂಗಮದೊಳಡಗಿಸಿ ಜಂಗಮವ ಸ್ಥಾವರವ ಮಾಡಬಲ್ಲಡೆ ಪ್ರಸಾದಿ
ಇದು ಕಾರಣ, ನಿಜಗುಣನೆಂಬ ಮಹಾ ಜಂಗಮದ ನಿಜಾನಂದವೆಂಬ
ಒಕ್ಕಮಿಕ್ಕ ಮಹಾಪ್ರಸಾದವ ಕೊಂಬೆನಾಗಿ
ಸಿಮ್ಮಲಿಗೆಯ ಚೆನ್ನರಾಮನೆಂಬ ಲಿಂಗವ ಹಿಂಗದಾಲಿಂಗಿಸಿದೆನಾಗಿ
ಮಹಾಪ್ರಸಾದಿಯಾದೆನು.
೩೦
ತ್ರಿವಿಧವೆ ನಿತ್ಯವೆಂದು ತ್ರಿವಿಧಕ್ಕೆ ತ್ರಿವಿಧವನಿತ್ತು
ತ್ರಿವಿಧ ಪ್ರಸಾದವ ಕೊಳಬಲ್ಲಡೆ ಆತನ ವೀರನೆಂಬೆ
ಆತನಧೀರನೆಂಬೆ.
ಆತನ ಗುಹೇಶ್ವರ ಲಿಂಗದಲ್ಲಿ ಮಹಾ ಪ್ರಸಾದಿಯೆಂಬೆ.
೩೧
ನಿರ್ಲೇಪಕನಾಗಿ ನಿಜಗುಣಿಯಾದ ನೋಡಯ್ಯಾ
ಕಾಮಿಸದ ಕಲ್ಪಿಸದ ಪ್ರಸಾದಿ ನೋಡಯ್ಯ
ಭಾವಿಸದ ಬಯಸಲಿಲ್ಲದ ಪ್ರಸಾದಿ ನೋಡಯ್ಯಾ
ಪ್ರಸಾದದಿಂದ ಬಂದ ಪ್ರಸಾದವಲ್ಲದೆ ಮತ್ತೇನನು ಮುಟ್ಟಲೀಯನು
ಕೂಡಲಸಂಗಮದೇವರಲ್ಲಿ ಚನ್ನಬಸವಣ್ಣನು.
೩೨
ಮನಮಥನವಲ್ಲದೆ ಸೈದಾನ ಮಥನವಲ್ಲದೆ
ಶರೀರಾರ್ಧದಲ್ಲಿ ದ್ರವ್ಯವು ತಾನದಲ್ಲದೆ
ಅರ್ಪಿತ ಮುಖವಱತ ಪ್ರಸಾದಿ,
ಸಕಲ ಸುಖವಳಿದ ಪ್ರಸಾದಿ,
ಶುಕ್ಲ ಶೋಣಿತದ ಇಚ್ಚಾದಿಗಳ ಸುಖವಳಿದ ಪ್ರಸಾದಿ,
ಖಂಡಿತ ಭೋಗವಳಿದ ಪ್ರಸಾದಿ,
ಪ್ರಸಾದವೆ ಭಾವ ನಡೆನುಡಿಯ ಚೈತನ್ಯ ಪ್ರಸಂಗ ಸಂಗ
ಮಹಾಸಂಗದಲ್ಲಿ ಮನದಿಂದ ಪ್ರಸಾದಿ,
ಇದು ಕಾರಣ ಕೂಡಲ ಚನ್ನಸಂಗಯ್ಯ
ಶಬ್ದಾರ್ಥದಲ್ಲಿ ನಿಜವಾದ ಪ್ರಸಾದಿ.
೩೩       
ಆಯತ ಪ್ರಸಾದಿ ಸ್ವಾಯತ ಪ್ರಸಾದಿ ಸನ್ನಹಿತ ಪ್ರಸಾದಿ
ಸಮಭೋಗ ಪ್ರಸಾದಿ.
ಪ್ರಸಾದವೆ ಮಹಾ ಪ್ರಾಣವಾಗಿ ಪ್ರಸಾದವು,
ಪ್ರಸಾದಿಯನವಗ್ರಹಿಸಿಕೊಂಡಿಪ್ಪುದು ಪ್ರಸಾದವು.
ಪ್ರಸಾದಿ ಏಕವಾಗಿರ್ದುಡಾನು ನಮೋ ನಮೋ ಎಂಬೆನು
ಕೂಡಲಚನ್ನಸಂಗಯ್ಯ.
೩೪
ಅರ್ಪಿಸಿದ ಸುಖ ತಪ್ಪದೆ ಇಂಬುಗೊಂಡಿತ್ತಾಗಿ
ಅಲ್ಲಿಯೆ ಅರ್ಪಿತವಾಯಿತ್ತು.
ಅಂಗವೆಂಬ ಶಂಕೆಯನರ್ಪಿತವೆತ್ತ ಹೋಯಿತ್ತೆಂದಱಿಯೆ
ಕಾಯದ ಸುಖವೆ ಲಿಂಗಸುಖಕ್ಕೆ ಈಡಾಯಿತ್ತಾಗಿ
ತನಗಱಿದರ್ಪಿವಾದಪ್ಪಾದಲ್ಲಿ ನೀನು ಮುಂತಾಗಿರ್ದೆ
ಕೂಡಲ ಚನ್ನಸಂಗಾ.
೩೫
ಅಂಗವ ಲಿಂಗ ಮುಖದಲ್ಲಿ ಅರ್ಪಿಸಿ ಅಂಗವನಂಗವಾಯಿತ್ತು.
ಮನವನಱಿದು ಲಿಂಘಕರ್ಪಿಸಿ ಮನ ಲಯವಾಯಿತ್ತು.
ಅಂಗಭಾವ ಮನ ಭಾವವಳಿದ ಕಾರಣ,
ಕಾಯ ಅಕಾಯವಾಯಿತ್ತು.
ಎನ್ನ ಅಕಾಯದ ಸುಖಭೋಗವ ಲಿಂಗವೆ ಭೋಗಿಸುವನಾಗಿ,
ಶರಣಸತಿ ಲಿಂಗಪತಿಯಾದೆನು.
ಇದು ಕಾರಣ, ಚನ್ನಮಲ್ಲಿಕಾರ್ಜುನನೆಂಬ ಗಂಡನ ಒಳಹೊಕ್ಕು ಬೆರಸಿದೆನು.
೩೬
ಸರ್ವಸುಯಿಧಾನದಿಂದ ಸಾವಧಾನಿಯೆನಿಸಿಕೊಂಬಡೆ
ಕಾಮಿಸುವ ಕಾಮವ ಲಿಂಗಾರ್ಪಿತವ ಮಾಡಬೇಕು.
ಕ್ರೋಧಿಸುವ ಕ್ರೋಧವ ಲಿಂಗಾರ್ಪಿತವ ಮಾಡಬೇಕು.
ಲೋಭಿಸುವ ಲೋಭದ ಲಿಂಗಾರ್ಪಿತವ ಮಾಡಬೇಕು.
ಮೋಹಿಸುವ ಮೋಹವ ಲಿಂಗಾರ್ಪಿತವ ಮಾಡಬೇಕು.
ಮದಿಸುವ ಮದವ ಲಿಂಗಾರ್ಪಿತವ ಮಾಡಬೇಕು.
ಮತ್ಸರಿಸುವ ಮತ್ಸರವ ಲಿಂಗಾರ್ಪಿತವ ಮಾಡಬೇಕು
ಅಲಗಿನ ಮೊನಿಯಮೇಲಣ ಸಿಂಹಾಸನ ಹೊರಳಿ ಹೋಗಬಾರದು
ಶಿವಾಚಾರ ಸಾವಧಾನ ಸನ್ಮತವಾದ ಸಾರ್ವಾರ್ಪಿತವ ಬಲ್ಲಡೆ
ಭಿನ್ನಭಾವವೆಲ್ಲಿಯದೋ ಗುಹೇಶ್ವರಾ.
೩೭
ಉಂಬುವದು ಉಣ್ಣಲೇಬೇಕು.
ಮುಟ್ಟುವದು ಮುಟ್ಟಲೇಬೇಕು.
ಮಾಡುವದು ಮಾಡಲೇಬೇಕು.
ನೋಡುವದ ನೋಡಲೇಬೇಕು.
ಕೂಡುವದ ಕೂಡಲೇಬೇಕು.
ಉಂಡುಟ್ಟು ಕಂಡುಕೇಳಿಯು ಹೇಳಿಬಿಟ್ಟು ಬಿಡದಾತ ಕಾಣಾ ಗುಹೇಶ್ವರಾ.
೩೮
ಜೀವಕ್ಕೆ ಜೀವವೆ ಆಧಾರ.   ಜೀವತಪ್ಪಿಸಿ ಜೀವಿಸಬಾರದು.
ಪೃಥ್ವೀಬೀಜಂ ತಥಾಮಾಂಸಂ ಅಪ್ ದ್ರವ್ಯಂ ಸುರಾಮಯಂ ||
ಆತ್ಮಾ ಜೀವಸಮಾಯುಕ್ತಂಜೀವೋಜೀವೇನ ಭಕ್ಷಯೇತ್ ||
ಎಂದುದಾಗಿ
ಅಹಿಂಸಾ ಪರಮೋಧರ್ಮವೆಂಬ ಶ್ರಾವಕರನು ಕಾಣೆ.
ಲಿಂಗಾರ್ಪಿತವಾದುದೆಲ್ಲ ಶುದ್ಧ; ಉಳಿದುದೆಲ್ಲ ಜೀವನ್ಮಯ ಕಾಣಾ,
ಗುಹೇಶ್ವರ.
೩೯
ಅಹುದೆಂಬುದ ಬಸವಣ್ಣ ಕೊಂಡ.
ಅಲ್ಲ ಎಂಬುದ ಪ್ರಭುದೇವರು ಕೊಂಡರು.
ಇನ್ನವುದನಹುದೆಂಬೆನು ?
ಇನ್ನಾವುದನಲ್ಲಾ ಎಂಬೆನು ?
ಇವರೆಲ್ಲ ಸದರ್ಥರಲ್ಲದೆ ಲಿಂಗ ಸದರ್ಥರೊಬ್ಬರೂ ಇಲ್ಲ
ಕೂಡಲ ಚನ್ನಸಂಗಾ, ನಿಮ್ಮಾಣೆ.
೪೦
ನಿನ್ನಱಿಕೆಯ ನರಕವೇ ಮೋಕ್ಷ ನೋಡಯ್ಯಾ.
ನಿನ್ನನಱಿಯದ ಮುಕ್ತಿಯೇ ನರಕ ಕಂಡಯ್ಯಾ
ನೀನೊಲ್ಲದ ಸುಖವೇ ದುಃಖ ಕಂಡಯ್ಯಾ.
ನೀನೊಲಿದ ದುಃಖವೇ ಪರಮಸುಖ ಕಂಡಯ್ಯಾ.
ಚನ್ನಮಲ್ಲಿಕಾರ್ಜುನಯ್ಯ ನೀ ಕಟ್ಟಿ ಕೆಡಹಿದ
ಬಂಧನವೇ ನಿರ್ಬಂಧವನೆಂದಿಪ್ಪೆನು.
೪೧
ಅನಾದಿಕುಳವಾದ ಏಕಾದಶ ಪ್ರಸಾದದ ಭೇದವ ತಿಳಿದಡೆ,
ಪ್ರಥಮದಲ್ಲಿ ಗುರುಪ್ರಸಾದ, ದ್ವಿತೀಯದಲ್ಲಿ ಲಿಂಗಪ್ರಸಾದ
ಪಂಚಮದಲ್ಲಿ ಅಪ್ಯಾಯನ ಪ್ರಸಾದ, ಷಷ್ಟದಲ್ಲಿ ಸಮಯಪ್ರಸಾದ,
ಸಪ್ತಮದಲ್ಲಿ ಪಂಚೇಂದ್ರಿಯ ವಿರಹಿತ ಪ್ರಸಾದ,
ಅಷ್ಟಮದಲ್ಲಿ ಅಂತಃಕರಣ ಚತುಷ್ಟಯ ವಿರಹಿತ ಪ್ರಸಾದ,
ನವಮದಲ್ಲಿ ಸದ್ಭಾವ ಪ್ರಸಾದ, ದಶಮದಲ್ಲಿ ಸಮತಾ ಪ್ರಸಾದ,   ಏಕಾದಶದಲ್ಲಿ ಜ್ಞಾನ ಪ್ರಸಾದ
ಇಂತೀ ಏಕಾದಶ ಪ್ರಸಾದವನತಿಗಳೆದು, ಕೂಡಲ ಚನ್ನಸಂಗಯ್ಯನಲ್ಲಿ
ಐಕ್ಯಪ್ರಸಾದಿಗೆ ನಮೋ ನಮೋ ಎಂಬೆನು.
೪೨
ಊಟ(ದ) ದೆಸೆಯಿಂದ ಹೆಚ್ಚಿ, ಉಡಿಗೆ ತೊಡಿಗೆಯ ಮೇಲೆ
ಮೆಱಿವ ತನುವ ಕಂಡು,
ರೂಪಲಾವಣ್ಯಸುಖಿಭೋಗಿಗಳೆಂಬರಯ್ಯಾ !
ಈ ಲೋಕವ ಮಾನವರು ಸುಖಿಗಳಾದಡೆ,
ತನುವ ತಾಪತ್ರಯಾದಿಗಳು ಮುಟ್ಟಬಲ್ಲವೆ ?
ಮಾಯಾಮೋಹವೆಂಬ ಮಲೆನಾಗರು ಹಿಡಿದು ಬಿಡದು, ನೋಡಾ;
ಸುಖಗಳೆಂಬ ಈ ಲೋಕದ ಕಾಕುವಿಚಾರವನೇನೆಂಬೆನಯ್ಯಾ ?
ಭಕ್ತಿಯೆ ರೂಪು, ನಿತ್ಯವೆ ಲಾವಣ್ಯ,
ಮುಕ್ತ್ಯಂಗನೆಯ ಕೂಡಿ ಸುಖಿಸುವದೆ ಸುಖ,
ಲಿಂಗಭೋಗೋಪಭೋಗಿಯಾದ ಪ್ರಸಾದ ಭೋಗವೆ ಭೋಗ,
ಇಂತಪ್ಪ ಲಿಂಗಸಂಗಿಗಳೂ ಆವಲೋಕದಲ್ಲಿಯೂ ಇಲ್ಲ, ನೋಡಾ !
ಮಹಾಲಿಂಗಗುರುಶಿವಸಿದ್ಧೇಶ್ವರ ಪ್ರಭುವೇ.
೪೩      
|| ತ್ರಿವಿಧಿ ||
ಎಸಳಿಂದ ಪರಿಭವದ ಪಸರವಾಯಿತು ನೋಡ
ಪರೀಕ್ಷಿಸುವ ಪ್ರಸಾದವೆಲ್ಲಿ ರೂಪೇ !
ಆ ರೂಪಣರೂಪನೊಂದು ಮಾಡಿದ ಬಳಿಕ
ಪ್ರಸನ್ನ ಪ್ರಸಾದವೈ ಯೋಗಿನಾಥಾ.
೪೪
ಬಂದುದನು ಅತಿಯಗಳೆಯ, ಬಾರದುದ ಬಯಸನೈ
ಹಿಂದುಮುಂದಱಿಯ ಪ್ರಸಾದದಲ್ಲಿ
ಸಂದಳಿದ ಬಣ್ಣವನು ಒಂದು ಮಾಡಿದ ಬಳಿಕ
ಹಿಂದುಮುಂದಱಿತೆನೈ ಯೋಗಿನಾಥಾ.
೪೫
ಶುದ್ಧ ಪ್ರಸಾದ ಮೂಱಚ್ಚಪ್ರಸಾದ ಮೂ.
ಱುತ್ತಪ್ರಸಾದವ ಮತ್ತೈದುಭವಿಸಿ
ಇಂತು ಪ್ರಸಾದ ಹನ್ನೊಂದಕ್ಕೆ ಜನನವೈ
ಚಿತ್ತದಲಿ ಗ್ರಹಿಸಿದೆನು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಉಪಜೀವಿತ ಪ್ರಸಾದ ನಿರಸನ ಸ್ಥಲ (1)
|| ವೃತ್ತ ||
ಕ್ಷಿತಿಜಲನಹ್ನಿವಾಯುನಭವೆಂಬವು ನಿನ್ನವು ನಿನ್ನ ಪೂಜೆಗೀ
ಕ್ಷಿತಿ ಮುಖ ಚಂಚಭೂತಕೃತಮಪ್ಪ ಪದಾರ್ಥಮನಿತ್ತ ತಪ್ಪುದೆಂ
ದತಿ ಮಮಕಾರದಿಂ ಫಲಮನೂಹಿಪರಾತ್ಮ ಸಮರ್ಪಣ ಕ್ರಿಯಾ
ಮತಿ ರತಿ-ಹೀನರಯ್ಯ ಪರಮಪ್ರಭುವೇ ಮಹದೈಪುರೀಶ್ವಾರಾ.
|| ವಚನ ||
೧
ಇಷ್ಟಕರ್ಪಿಸಿ ಮೃಷ್ಟಾನ್ನವನುಂಡೆನೆಂದು
ಇಷ್ಟಾರ್ಥಸಿದ್ಧಿಯ ಹಡೆದೆಹೆನೆಂಬ
ಮರುಳುಗಳು ನೀವು ಕೇಳಿರೇ !
ಪ್ರಾಣಲಿಂಗಸ್ಥಲ ನಿಮಗೆಲ್ಲಿಯದು ?
ಪ್ರಸಾದಿಸ್ಥಲ ನಿಮಗೆಲ್ಲಿಯದು ?
ಓಗರವನುಂಡು ಆಗಾದೆವೆಂದಡೆ,
ಮೂಗ ಕೊಯ್ಯದೆ ಮಾಣ್ಬನೇ
ನಮ್ಮ ಕೂಡಲ ಸಂಗಮದೇವನು ?
೨
ಸತ್ಯವಿಲ್ಲದ ಭಕ್ತಿಯ ಹತ್ತು ಸಾವಿರ  ವರುಷ ಮಾಡಿದಡೇನು ?
ನಿಷ್ಠೆಯಿಲ್ಲದ ಪೂಜೆಯ ಎಷ್ಟು ಕಾಲವ ಮಾಡಿದಡೇನು ?
ಭಾಬ ನೆಲೆಗೊಳ್ಳದೆ ನಿಜವಿಲ್ಲದ ಪ್ರಸಾದ ಎಷ್ಟು ಕಾಲ್ ಕೊಂಡಡೇನು ?
ಅಭ್ಯಾಸವಾಯಿತ್ತಲ್ಲದೆ, ಸಹಜವಿಲ್ಲ, ಸನ್ಮತವಿಲ್ಲ ?
ಒಬ್ಬರ ಕಂಡೊಬ್ಬರು ಮಾಡುವರು
ಮಹಾಜ್ಞಾನಿಗಳಲ್ಲಿ ವಿಚಾರಿಸಿಕೊಳಲಱಿಯದೆ.
ಭಕ್ತರೆನಲಾಗದು, ಮಹೇಶ್ವರರೆನಲಾಗದು.
ಇಂತಪ್ಪವರ, ಕೂಡಲಚನ್ನಸಂಗಮದೇವಾ,
ನೀ ಸಾಕ್ಷಿಯಾಗಿ ಛಿ ಎಂಬೆನು.
೩
ಅಂತರಂಗದಲ್ಲಿ ಭವಿಯನೊಳಕೊಂಡು
ಬಹಿರಂಗದಲ್ಲಿ ಭಕ್ತಿಯನೊಳಕೊಂಡು
ಆತ್ಮಸಂಗದಲ್ಲಿ ಪ್ರಸಾದವನೊಳಕೊಂಡು
ಇಪ್ಪ ಭಕ್ತರನಾರ[ನೂ] ಕಾಣೆನಯ್ಯಾ;
ನಿಜಲಿಂಗೈಕ್ಯರ ಕಾಣೆನಯ್ಯಾ;
ಅಂತರಂಗದಲ್ಲಿ ಸುಳಿದಾಡುವ ತನುಗುಣಾದಿಗಳ,
ಮನಗುಣಾದಿಗಳ, ಪ್ರಾಣಗುಣಾದಿಗಳ ಕಳೆದಲ್ಲಿ, ಶರಣರಹರೇ ?
ಬಹಿರಂಗದಲ್ಲಿ ತನುವ ಕೊಟ್ಟು, ಮನವ ಕೊಟ್ಟು
ಧನವ ಕೊಟ್ಟಲ್ಲಿ, ಭಕ್ತರಹರೇ ?
ಕಾಂಬುವರ ಕಂಡು ಕೈಯ ನೀಡಿದಡೆ, ಪ್ರಸಾದಿಗಳಹರೇ ?
ಅಂತರಂಗ, ಬಹಿರಂಗ, ಆತ್ಮಸಂಗ  ಇಂತೀ ತ್ರಿವಿಧಬೇದವ,
ಗುಹೇಶ್ವರ, ನಿಮ್ಮ ಶರಣ ಬಲ್ಲ.
೪
ಸರ್ಪನ ಬಾಯ ಕಪ್ಪೆ ನೊಣಕೆ ಹಾರುವಂತೆ,   ಆಪ್ಯಾಯನ ಬಿಡದು
ಕಾಯಾರ್ಪಿತವೆಂಬ ಹುಸಿಯ ನೋಡಾ;
ನಾನು ಭಕ್ತನೆಂಬ ನಾಚಿಕೆಯ ನೋಡಾ;
ನಾನು ಯುಕ್ತನೆಂಬ ಹೇಸಿಕೆಯ ನೋಡಾ;
ಓಗರವಿನ್ನಗದು.   ಪ್ರಸಾದ ಮುನ್ನಿಲ್ಲ,
ಚನ್ನ ಉಅಪಚಾರದರ್ಪಿತವ ನೋಗಡಿಸಿ ಕಳೆವಾ.
೫
ಕಾಯದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಭಾವದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಶ್ರೋತ್ರದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಸ್ಪರ್ಶನದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ನೇತ್ರದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಜಿಹ್ವೆಯ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಘ್ರಾಣದ ಕೈಯಲ್ಲಿ ಲಿಂಗಾರ್ಪಿತ ಖಂಡಿತ ಭಾಷೆ.
ಲಿಂಗ ಮಧ್ಯೇ ಶರಣ; ಶರಣಮಧ್ಯೇಲಿಂಗ.
ಅಲ್ಲಲ್ಲಿ ತಾಗಿದ ಸುಖವಲ್ಲಲ್ಲಿಯೆ ಲಿಂಗಾರ್ಪಿತವಾಗದಿದ್ದಡೆ,
ಕೂಡಲಚನ್ನಸಂಗಯ್ಯನಲ್ಲಿ ಅವರ ಸಹಜರೆಂತೆಂಬೆ ?
೬
ಪದವನರ್ಪಿಸಬಹುದಲ್ಲದೆ ಪದಾರ್ಥವನರ್ಪಿಸಬಾರದು.
ಓಗರವನರ್ಪಿಸಬಹುದಲ್ಲದೆ ಪ್ರಸಾದವನರ್ಪಿಸಬಾರದು.
ಗುಹೇಶ್ವರ, ನಿಮ್ಮ ಶರಣ ಹಿಂದ ನೋಡಿ ಮುಂದನರ್ಪಿಸುವ.
೭
ಸತ್ಕೃತಿಯಿಂದ ಸಕಲ ಪದಾರ್ಥಂಗಳು ಭಾಜನ.
ತೀವಿ ತನ್ನ ಲಿಂಗಕ್ಕೆ ಕೊಟ್ಟಲ್ಲದೆ
ಕೊಳ್ಳೆನೆಂಬ ಅಚ್ಚಪ್ರಸಾದಿಗಳಿಗೆ
ಹುಸಿ ಹೊದ್ದಿತಲ್ಲಾ !
ಪೃಥ್ವಿ ಅಪ್ಪು ತೇಜ ವಾಯು ಆಕಾಶ.
ಕತ್ತಲೆ ಬಿಸಿಲು ಬೆಳದಿಂಗಳು ಮುಂತಾದ ಪದಾರ್ಥಂಗಳು
ತನ್ನ ಅಂಗವ ಸೋಂಕಿ ಅಲ್ಲಿ ಅರ್ಪಿತವೆಂದುಕೊಳ್ಳಬಾರದು
ಅನರ್ಪಿತವೆಂದು ಕಳೆಯಬಾರದು.
ಇದು ಕಾರಣವದಂತಿರಲಿ;
ಆವ ವೇಳೆಯಲ್ಲಿ ಆವ ಠಾವಿನಲ್ಲಿ
ತನಗೆ ಬೇಕಾದ ಪದಾರ್ಥಂಗಳನು
ತನ್ನ ಪ್ರಾಣಲಿಂಗವಿರಹಿತವಾಗಿ ಎಂದಡೆ,
ಭವದುಃಖವನುಂಬುದು ತಪ್ಪದಯ್ಯ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.
೮
ಲಿಂಗಾರ್ಪಿತ ಲಿಂಗಾರ್ಪಿತವೆಂಬರು; ನಾವಿದನಱೆಯೆವಯ್ಯ.
ನಿತ್ಯ ತೃಪ್ತಿಲಿಂಗಕ್ಕೆ ಹಸಿವೆಂಬುದುಂಟೇ ?
ಶಿವಶಿವಾ; ತಮ್ಮ ತಮ್ಮ ಹಸಿವ ಲಿಂಗದ ಮೇಲಿಟ್ಟು
ಉಣ್ಣ[ದ] ಲಿಂಗವಾಗಿ ಅರ್ಪಿತವ ಮೆಱೆವರು !
ನಮ್ಮ ಗುಹೇಶ್ವರ ಲಿಂಗಕ್ಕೆ ಒಡಲೆಂಬುದುಳ್ಳಡೆ,
ಉದರಾಗ್ನಿಯುಂಟು !
೯
ಅರ್ಪಿತ ಅನರ್ಪಿತವೆಂಬ ಸಂದೇಹವಳಿದುಳಿದ ಪ್ರಸಾದಿ.
ಅರ್ಪಿತ ಪ್ರಸಾದವೆಲ್ಲಿಯದೋ ಲಿಂಗದಲ್ಲಿ
ಲಿಂಗಾರ್ಪಿತ ಪ್ರಸಾದಂ ಚ ನದದ್ಯಾಜ್ಜಂಗಮಾಯವೈ
ಚರಾರ್ಪಿತ ಪ್ರಸಾದಂ ಚ ದದ್ಯಾತ್ತು ಲಿಂಗಮೂರ್ತಯೇ  ಎಂಬುದಾಗಿ
ಮಹದಿಂದಾದ ಘನವ ಸೂತಕಕ್ಕಿಕ್ಕುವ
ಪಾತಕರನೇನೆಂಬೆ ಕೂಡಲಸಂಗಮದೇವಾ.
೧೦
ಬಂಟನೊಡೆಯನೊಡನುಂದಲ್ಲಿ ದಾಸತನವಳಿಯಿತ್ತು.
ನೀ ಮಱೆದು ಮಲಗಿರ್ದು ಸ್ವಪ್ನವ ಕಾಬಲ್ಲಿ
ಲಿಂಗದ ಕೂಟವೆಲ್ಲಿದ್ದಿತ್ತು ?
ನೀ ಸ್ತ್ರೀಸಂಭೋಗವ ಮಾಡುವಲ್ಲಿ ಲಿಂಗ ನಿನ್ನಲ್ಲಿ
ಸಹಗೂಡಿದ್ದ ಠಾವಾವುದು ?
ಸಾಕು ಅರ್ಥಿಕಾಱರ ಹೊತ್ತು ಹೋಕಿನ ಅರ್ಪಿತ !
ಲಿಂಗವಂಗದಿಂದ ಹಿಂಗಿದಾಗಲೇ
ಸ್ವಪ್ನದ ಅರ್ಪಿತ, ಮಱವೆಯ ಮುಟ್ಟಿದ ಅರ್ಪಿತ
ಇದು ನಿಶ್ಚಯವಲ್ಲ; ಸದಾಶಿವ ಮೂರ್ತಿಲಿಂಗಕ್ಕೆ ಹೊಱಗು !
೧೧
ಅಚ್ಚಪ್ರಸಾದಿಗಳಚ್ಚ ಪ್ರಸಾದಿಗಳೆಂದು
ನಿಚ್ಚ ನಿಚ್ಚ ಹುಸಿವರು ನೋಡಾ !
ಬಯಲು ಬೆರಸುವಲ್ಲಿ ವಾಯು ಬೀಸುವಲ್ಲಿ,
ಭಾಜನ ಸಹಿತ ಭೋಜನವುಂಟೇ ?
ಅಂಗನೆಯ ಸುರತದ ಸುಖವನು ಲಿಂಗವಿರೋಧದಿ ನೆರವ
ನಿಚ್ಚ ಪರವಾದಿಗಳನೊಲ್ಲ ನಮ್ಮ ಸಕಳೇಶ್ವರ ದೇವರು.
೧೨
ಪ್ರಸಾದ ಪ್ರಸಾದವೆಂದೆಂಬಿರಿ; ಪ್ರಸಾದಸ್ಥಲವೆಂತಿಪ್ಪುದು,
ಹೇಳಿರಯ್ಯಾ.
ಇಕ್ಕುವಾತ ಕರ್ತನಲ್ಲ, ಕೊಂಬಾತ ಭೃತ್ಯನಲ್ಲ.
ಇಕ್ಕುವುದು, ಕೊಂಬುವುದು ಎಂಜಲಪ್ರಸಾದವಲ್ಲದೆ
ತನುವನಂಡಲೆದು, ಧನವ ಶುದ್ಧಯಿಸಿ,
ಇಡಾ ಪಿಂಗಳಮಂ ಕಟ್ಟಿ, ಸುಷುಮ್ನಾಮಾರ್ಗದಲ್ಲಿ
ಮನವೆಂಬ ಪರಿಚಾರಕ ಅಗ್ನಿಯೆಂಬನ
ಸುಪ್ರಾಣವನೆಬ್ಬಿಸಿ
ಮಸ್ತಕದ ಮೇಲಿಪ್ಪ ಉತ್ತಮ ಪ್ರಸಾದ ಅದು    ಬಂದು ತಾಗಲು,
ಅದು ದಳದುಳುವೆನುತ್ತ ಬರುತ್ತಿರಲು,
ಮನವೆದ್ದುಯೈದಿ ಅಂತು ಭೋಗಿಸಿದೆಡೆ
ಐಕ್ಯಪ್ರಸಾದವೆಂಬೆ;
ಅಂತಲ್ಲದೆ ಉಳಿದವರ ಕಾಡಿ ಬೇಡಿ ಬಾಧಿಸಿ ಕೊಂಬ
ಲೆಂಕಪ್ರಸಾದಿಗಳ ಮೆಚ್ಚುವನೆ ನಮ್ಮ
ಕೂಡಲ ಚನ್ನಸಂಗಮದೇವನು.
೧೩
ಪ್ರಸಾದ ಪ್ರಸಾದವೆಂದು ಹೆಸರಿಟ್ಟುಕೊಂಬಿರಣ್ಣಾ;
ಮುಂದೆ ನೋಡಿದಡೆ ಪ್ರಸಾದವಾಯಿತ್ತು.
ಹಿಂದೆ ನೋಡಿದಡೆ ಮಲಮೂತ್ರವಾಯಿತ್ತು;
ಪ್ರಸಾದಕ್ಕೆ ಭಂಗ ಬಂದಿತ್ತು, ನೋಡಾ !
ಇಂತಪ್ಪ ಪ್ರಸಾದಿಗಳ ನಮ್ಮ ಕೂಡಲಚನ್ನಸಂಗ ಮೆಚ್ಚ !
೧೪
ಲಿಂಗವಂತ, ಲಿಂಗಪ್ರಾಣಿ, ಸರ್ವಾಂಗಲಿಂಗಿ,
ಎಂದೆಂಬಿರಿ;
ಭಂಗವಾಯಿತ್ತಲ್ಲಾ ಈ ಮಾತನಾಡಿದಡೆ;
ಕೊಂಬುದು ಪಾದೋದಕಪ್ರಸಾದ, ಕಳಚುವುದು ಮಲಮೂತ್ರ;
ಅಂಗ ಸೋಂಕಿದ ಪಾದೋದಕ ಪ್ರಸಾದಕ್ಕೀ ವಿದಿ !
ಕೂಡಲಚನ್ನಸಂಗಯ್ಯನಲ್ಲಿ ಸಂಗಸುಖದ ಪರಿ ಬೇಱಿ !
೧೫
ಗುರುಗುರುವೆಂದೇನೂ, ಪರಕ್ಕೆ ಹೆಸರ
ಹೇಳುವನ್ನಕ್ಕವೇ ?
ಲಿಂಗಲಿಂಗವೆಂದೇನೋ ಅಂಗ
ಬೀಳುವನ್ನಕ್ಕವೇ ?
ಜಂಗವ ಜಂಗಮವೆಂದೇನೋ ಧನವ
ಸವೆವನ್ನಕ್ಕವೇ ?
ಪ್ರಸಾದಪ್ರಸಾದವೆಂದೇನೋ., ಉಂಡು ಕಳಚಿ
ಪ್ರಳಯಕ್ಕಿಳಗಾಗುವನ್ನಕ್ಕವೇ ?
ಪಾದತೀರ್ಥಪಾದತೀರ್ಥವೆಂದೇನೋ,
ಕೊಂಡು ಕೊಂಡು
ಮುಂದೆ ಜಲವ ಮಾಡುವನ್ನಕ್ಕವೇ ?
ಅಲ್ಲಿ ನಿಂದಿರದಿರಾ ಮನವೇ !
ನಿಂದಡೆ ನೀನು ಕೆಡುವೆ,
ಬಂದಡೆ ನಾನು ಕೆಡುವೆ.
ಎನ್ನ ತಂದೆ ಕೂಡಲಚನ್ನಸಂಗಯ್ಯನಲ್ಲಿ ಬಸವಣ್ಣಗೆ
ಪ್ರಭುದೇವರು ತೋಱಿದರೀಯನುವ !
೧೬
ಒಕ್ಕುದು ಪ್ರಸಾದವಲ್ಲ; ಮಿಕ್ಕುದು ಪ್ರಸಾದವಲ್ಲ.
ಹತ್ತೆ ಕರೆದಿಕ್ಕುವುದೂ ಪ್ರಸಾದವಲ್ಲ;
ತಕ್ಕೈಸಿ ನಿಮ್ಮುವನಪ್ಪಿಕೊಂಡೆಡೆ ನಿಶ್ಚಯ ಪ್ರಸಾದ,
ಕಾಣಾ ರಾಮನಾಥಾ.
೧೭
ಒಕ್ಕುದು ಪ್ರಸಾದವೆಂಬರು, ಮಿಕ್ಕಿದು ಪ್ರಸಾದವೆಂಬರು.
ಒಕ್ಕುದು ಮಿಕ್ಕುದನ್ನೆಲ್ಲ ಬೆಕ್ಕು ಕೊಳ್ಳದೇ ?
ಒಕ್ಕುಮಿಕ್ಕು ಹೋಗುವ ಪಂಚ ಸಕೀಲವ ಬಲ್ಲಡೆ
ಗುಹೇಶ್ವವ ಲಿಂಗದಲ್ಲಿ ಆತನೆ ಪರಮಪ್ರಸಾದಿ.
೧೮
ಒಕ್ಕುದ ಮಿಕ್ಕುದ ಕೊಂಬೆನೆಂದೆಂಬ ನಿಶ್ಚಲ ಶರಣ್ ತೋಱಾ
ಒಕ್ಕುದೆಂಬುದೇನೋ, ಮಿಕ್ಕುದೆಂಬುದೇನೋ,
ಬಲ್ಲಡೆ ಹೇಳಿರೇ ?
ಒಕ್ಕುದೆಂಬುದೆ ಕಾಯ, ಮಿಕ್ಕುದೆಂಬುದೆ ಪ್ರಾಣ,
ಈ ಉಭಯಕ್ಕೆ ತಕ್ಕವನೆ ಅಱೆತು ಕೊಡಬಲ್ಲಡೆ
ಸಿಕ್ಕುವನು ಕಾಣಾ, ನಮ್ಮ ಕೂಡಲ ಚನ್ನಸಂಗಮದೇವಾ.
೧೯
ಕಾಯ ಪ್ರಸಾದವೂ, ಜೀವ ಪ್ರಸಾದವೋ,
ಪ್ರಸಾದ ಪ್ರಸಾದವೋ ಬಲ್ಲವರು ನೀವು ಹೇಳಿರೇ,
ಶುದ್ಧ ಸಿದ್ಧ ಪ್ರಸಿದ್ಧವೆಂದು ಹೆಸರಿಟ್ಟು ಕರೆವಿರಿ;
ಕಾಯವ ಕಳೆದು ಕಾಯ ಪ್ರಸಾದವೋ ?
ಜೀವ[ವ] ಕಳೆದು ಜೀವ ಪ್ರಸಾದವೋ ?
ಪ್ರಾಣವ ಕಳೆದು ಪ್ರಾಣಪ್ರಸಾದವೋ ?
ಬಲ್ಲವರು ನೀವು ಹೇಳಿರೇ !
ಇಂತಿವನುತ್ತರಿಸಿದ ಮಹಾಪ್ರಸಾದವನಲ್ಲದೆ ಕೊಳ್ಳೆ.
ಉಳಿದ ರಂಜಕ ಪ್ರಸಾದಕ್ಕಾನಂಜುವೆ ಕಾಣಾ,
ಕೂಡಲಸಂಗಮದೇವಾ.
೨೦
ತನ್ನ ಬಾಯಶೇಷವ ಲಿಂಗಕ್ಕೆ ತೋಱಿ
ಲಿಂಗದ ಶೇಷವ ತಾಕೊಂಡೆನೆಂದು  ಕೊಂಡುದು ಪ್ರಸಾದ,
ಇದ್ದುದು ಸೈದಾನವೆಂ
ದುಂಡುಂಡು, ಲಿಂಗಕ್ಕೆ ಕೊಡಬಹುದೆ ಅಯ್ಯಾ ?
ಅದು ಮುನ್ನವೆ ಲಿಂಗಕ್ಕರ್ಪಿತ
ತನ್ನಯ ಸಂದೇಹಕ್ಕೆ ಕೊಟ್ಟು ಕೊಂಡೆಹೆನೆಂಬ ಭೇದವಲ್ಲದೆ
ಇಂತೀ ಗುಣ ಸದಾಶಿವ ಮೂರ್ತಿಲಿಂಗಕ್ಕೆ ಹೊಱಗು.
೨೧
ಮರಗಿಡ ಬಳ್ಳಿಗಲನೆಲ್ಲವ ತಱಿತಱಿದು
ಪ್ರಾಣವ ಕೊಂಡು, ಶರೀರವ ಹೊರೆವ
ದೋಷಕಿನ್ನಾವುದು ವಿಧಿಯಯ್ಯಾ ?
ಒಂದಿಂದ್ರಿಯ ಮೊದಲಾಗಿ ಐದಿಂದ್ರಿಯ ಕಡೆಯಾಗ
ಜೀವ ಜಾಲವಲ್ಲವೆ ಸಚರಚರವೆಲ್ಲ ?
ಕೂಡಲ[ಚನ್ನ]ಸಂಗನ ಶರಣರು ಇಂತಹ ದೋಷಕ್ಕಂಜಿ
ಪ್ರಸಾದ ಮಱೆ ಹೊಕ್ಕರು.
೨೨
ಲಿಂಗಜಂಗಮ ಪ್ರಸಾದವೆಂಬರು
ಲಿಂಗವೆಂದಡೆ ಅಂಗದೊಳಗಾಯಿತ್ತು.
ಜಂಗಮವೆಂಬೆನೇ ? ವಾಸಿಗೊಳಗಾಯಿತ್ತು.
ಪ್ರಸಾದವೆಂಬೆನೇ ? ವಿಷದೊಳಗಾಯಿತ್ತು.
ಇಂತೀ ತ್ರಿವಿಧವು ನಷ್ಟ.
ಇವರ ಮೇಲಣ ಅಂಕುರಿತವ ಬಲ್ಲ
ಜಂಗವಮ ತೋಱಾ ಕೂಡಲ ಸಂಗಮದೇವಾ.
೨೩
ಗುರು ಮುಟ್ಟಿದ್ದು ಪ್ರಸಾದವೆಂಬೆನೆ ?
ಗುರು ಮುಟ್ಟಿದ್ದು ಪ್ರಸಾದವಲ್ಲ.
ಅದೇನು ಕಾರಣವೆಂದಡೆ,
ಗುರುವು ಉತ್ಪತ್ತಿ ಸ್ಥಿತಿಲಯಕ್ಕೊಳಗಾದ.
ಲಿಂಗ ಮುಟ್ಟಿದ್ದು ಪ್ರಸಾದವೆಂಬೆನೆ ?
ಲಿಂಗ ಮುಟ್ಟಿದ್ದು ಪ್ರಸಾದವಲ್ಲ.
ಅದೇನು ಕಾರಣವೆಂದಡೆ,
ಲಿಂಗ ಅಷ್ಟವಿಧಾರ್ಚನೆ ಷೋಡಶೋಪಚಾರ   ದೊಳಗಾಯಿತ್ತು.
ಜಂಗಮ ಮುಟ್ಟಿದ್ದು ಪ್ರಸಾದವೆಂಬೆನೆ ?
ಜಂಗಮ ಮುಟ್ಟಿದ್ದು ಪ್ರಸಾದವಲ್ಲ.
ಅದೆಂತೆಂದಡೆ,    ಜಂಗಮ ಆಶೆವೇಷಕ್ಕೊಳಗಾದ.
ಇಂತಿವ  ಬೆರಸದೆ, ಕಾಯಭಾವ ಪ್ರಾಣ ಪ್ರಸಾದ ಕೊಂಬವರ
ಎನಗೊಮ್ಮೆ ತೋಱಯ್ಯ ಕೂಡಲಚನ್ನಸಂಗಮದೇವಾ.
೨೪      
ಲಿಂಗವಿಲ್ಲದ ಗುರುವಾಗಬೇಕು,
ಲಿಂಗವಿಲ್ಲದ ಶಿಷ್ಯನಾಗಬೇಕು.
ಶೃಂಗಾರಕ್ಕೆ ಮೆಱೆಯದ ಭಕ್ತಿಯಾಗಬೇಕು.
ಇಂತೀ ಗುರುಪ್ರಸಾದವಲ್ಲದೆ,
ವೇಶಿಯ ಪುತ್ರರಂತೆ ಕಂಡಕಂಡವರ್ಗೆ ಕೈಯಾನುನ
ಮಿಟ್ಟಿಯ ಭಂಡರನೇನೆಂಬೆ ಕಲಿದೇವರ ದೇವಾ !
೨೫
ಆದಿವಿಡಿದು ಬಾಹಾತ ಭಕ್ತನಲ್ಲ.
ಅನಾದಿವಿಡಿದು ಬಾಹಾತ ಭಕ್ತನಲ್ಲ.
ಸ್ಥಲವಿಡಿದು ಬಾಹಾತ ಭಕ್ತನಲ್ಲ.
ಇಷ್ಟಲಿಂಗದಲ್ಲಿ ಪ್ರಸಾದವ ಕೊಂಬಾತ ಪ್ರಸಾದಿಯಲ್ಲ.
ಶೂನ್ಯಕಾಯವ ನಿಶ್ಯೂನ್ಯಕ್ಕಿಕ್ಕಿ
ಪ್ರಾಣಲಿಂಗದಲ್ಲಿ ಪ್ರಸಾದವ ಕೊಳಬಲ್ಲಾತನಾಗಿ
ಗುಹೇಶ್ವರ, ನಿಮ್ಮ ಶರಣ ಚನ್ನಬಸವಣ್ಣಂಗೆ
ನಮೋ ನಮೋ ಎನುತಿರ್ದೆನು.
೨೬      
ಗುರು ಮುಂತಾಗಿ ಕೊಂಬುದು ಪ್ರಸಾದವಲ್ಲ.
ಲಿಂಗ ಮುಂತಾಗಿ ಕೊಂಬುದು ಪ್ರಸಾದವಲ್ಲ.
ಜಂಗಮ ಮುಂತಾಗಿ ಕೊಂಬುದು ಪ್ರಸಾದವಲ್ಲ.
ಪ್ರಸಾದ ಮುಂತಾಗಿ ಕೊಂಬುದು ಪ್ರಸಾದವಲ್ಲ
ಅಂತಪ್ಪ ಪ್ರಸಾದವೆ ಬೇಕು. ಅಂತಪ್ಪ ಪ್ರಸಾದವ ತೋಱಿ
ಬದುಕಿಸಯ್ಯಾ ಕೂಡಲಸಂಗಮದೇವಾ.
ಲಿಂಗಚಿದಮೃತ ಬೋಧೆ : ಉಪಜೀವಿತ ಪ್ರಸಾದ ನಿರಸನ ಸ್ಥಲ (2)
೨೭
ಇಷ್ಟಲಿಂಗಕ್ಕೆ ರೂಪನರ್ಪಿಸಿ ದ್ರವ್ಯ ಶುದ್ಧವಾಯಿತ್ತೆಂದು
ಪ್ರಾಣಲಿಂಗಕ್ಕೆ ಆರೋಗಣೆಯನಿಕ್ಕುವಾಗ
ನಿಚ್ಚ ನಿಚ್ಚ ಕಿಲ್ಬಿಷವೆಂದಱಿಯರು.
ಇಷ್ಟಲಿಂಗ ಪ್ರಾಣಲಿಂಗದ ಆದಿಯಂತುವನಾರೂ ಅಱಿಯರು.
ಇದು ಕಾರಣ,
ಗುಹೇಶ್ವರಾ, ನಿಮ್ಮ ಶರಣರು ಹಿಂದುಗಾಣ[ರು]
ಮುಂದುಗೆಟ್ಟರು !
೨೮
ಕಾಲು ಮುಟ್ಟಿದ ಪದಾರ್ಥ ಕಾಲಿಂಗರ್ಪಿತ.
ಕೈ ಮುಟ್ಟಿದ ಪದಾರ್ಥ ಕೈಗರ್ಪಿತ.
ತನುಮುಟ್ಟಿದ ಪದಾರ್ಥ ತನುವಿಂಗರ್ಪಿತ.
ಮನಮುಟ್ಟಿದ ಪದಾರ್ಥ ಮನಕ್ಕರ್ಪಿತ.
ತನುಮನ ಮುಟ್ಟದ ಪದಾರ್ಥ ಭೂಮಿಯ ಮೇಲಿಲ್ಲ
ಕೊಟ್ಟುದ ಕೊಡಬಾರದು. ಕೊಡದೆ ಕೊಳಬಾರದು.
ಇದು ಕಾರಣ, ಕೂಡಲಚನ್ನಸಂಗಯ್ಯ,
ಗುರುಕೊಟ್ಟ ಲಿಂಗ ಕುಱುಹಿನ ಲಿಂಗ.
೨೯
ದಶವಿಧ ಪಾದೋದಕ ಏಕಾದಶ ಪ್ರಸಾದವ    ಬಲ್ಲವರ ಬಲ್ಲೆ.
ಮತ್ತೂಂದ ಬಲ್ಲವರ ತೋಱೌ ಎನಗೆ,
ಎಲೆ ಲಿಂಗವೆ;
ಲಿಂಗವ ನೆನೆಯದೆ, ಲಿಂಗಾರ್ಪಿತವ ಮಾಡದೆ
ಅನರ್ಪಿತಕ್ಕೊಳ್ಳದ ಅಚ್ಚಪ್ರಸಾದಿಯ ತೋಱಿ ಬದುಕಿಸಾ
ಕೂಡಲಚನ್ನಸಂಗಮದೇವಾ.
೩೦      
ಒಮ್ಮೆಯಲ್ಲದೆಯಿಮ್ಮೆಯುಂಟೆ ಪೂಜೆ ?
ಒಮ್ಮೆಯೆಲ್ಲದಿಮ್ಮೆಯುಂಟೆ ಅರ್ಪಿತ ?
ಒಮ್ಮೆಯಲ್ಲದೆ ಯಿಮ್ಮೆಯುಂಟೆ ಪ್ರಸಾದ ?
ತಾನರ್ಪಿತವಾದ ಬಳಿಕ ಮರಳಿ ಅರ್ಪಿತವುಂಟೆ
ಕೂಡಲಚನ್ನಸಂಗಮದೇವಾ ?
೩೧
ಅಧರ ತಾಗಿದ ರುಚಿಯ, ಉದರ ತಾಗಿದ ಸುಖವ
ಲಿಂಗಾರ್ಪಿತವಮಾಡಿದಡೆ, ಕಿಲ್ಬಿಷನೋಡಿರೇ,
ಓಗರ ಪ್ರಸಾದವಲ್ಲ; ಪ್ರಸಾದವರ್ಪಿತವಲ್ಲ.
ಇದನಱಿದ ಶರಣಂಗೆ ಆಚಾರವಿಲ್ಲ.
ಆಚಾರವಿಲ್ಲದ ಶರಣಂಗೆ ಲಿಂಗವಿಲ್ಲ.
ಲಿಂಗವಿಲ್ಲದ ಶರಣನ ನಿಲುವು ಶಿವಸಂಪತ್ತಿನಲಾದ ಉದಯ; ವಿಪರೀತಸುಳುಹು;
ಪ್ರಕಟಸಂಸಾರದ ಬಳಕೆಯ ಹೊಡಕಟ್ಟಿ ಹಾಯ್ದು
ನಿಬ್ಬೆಱಗು ಎಸೆವುದು ಅಱಿವಿನ ಘಟದಲ್ಲಿ;
ಅರ್ಪಿಸಿದ ಪ್ರಸಾದವನು ಭೇದದಿಂದ ರುಚಿಸುವನಲ್ಲ, ಕೇಳಿರಯ್ಯಾ;
ದಿಟವ ಬಿಟ್ಟು ಸಟೆಯಲ್ಲಿ ನಡೆವ, ನೋಡಾ;
ಇಲ್ಲದ ಲಿಂಗವನುಂಟು ಮಾಡಿ ಪೂಜಿಸುವ
ಬಱಿಯ ಬಣ್ಣ ಕರೆಲ್ಲರು ನೀವು ಕೇಳಿರೇ;
ನೀವು ಪೂಜಕರಪ್ಪಿರಲ್ಲದೆ, ಗುಹೇಶ್ವರಲಿಂಗ
ವಿಲ್ಲೆಂಬ ಶಬುದ ಸತ್ತು ಹುಟ್ಟುವರಿಗೆಲ್ಲಿಯಮೋ !
೩೨
ಎನಗೆ ಸೋಂಕಿದ ಸಕಲ ರುಚಿಪದಾರ್ಥಂಗಳನು
ನಿನಗೆ ಕೊಡುವೆನೆಂದವಧಾನಿಸುವನ್ನಬರ,
ಎನಗೂ ಇಲ್ಲದೆ ಹೋಯಿತ್ತು; ನಿನಗೂ ಇಲ್ಲದೆ ಹೋಯಿತ್ತು;
ಈ ಭೇದಬುದ್ಧಿಯ ಬಿಡಿಸಿ
ಆನಱಿದುದೆ ನೀನಱಿದುದೆಂಬಂತೆ; ಎಂದಿಂಗೆನ್ನನಿರಿಸುವೆ ಸಕಳೇಶ್ವರಾ.
೩೩
ಅರ್ಧನಾರಿಯಾಗಿದ್ದ ಉಮಾದೇವಿ
ಬೇಱೆಮತ್ತೊಬ್ಬನೊಡನುಂಬುವಳೇ ?
ಗಂಡಂಗೆ ತೆಱಹಿಲ್ಲದ ವಧು ಮತ್ತೊಬ್ಬರೊಡನುಂಬ ಷರಿಯೆಂತೊ ?
ಮನ ಪುನರ್ಜಾತನಾಗಿ ಪ್ರಾಣಲಿಂಗಪ್ರಸಾದಿಯಾದಾತ
ಇದಿರೂಡನುಂಬ ಪರಿ ಎಂತೊ ?
ಒಂದಾಗಿ ಉಂಡಲ್ಲಿ
ಸಜ್ಜನ, ಬೆಂದಿತ್ತು  ಗುರುವಚನ, ನೊಂದಿತ್ತು
ಜಂಗಮನಾ ಚಿತ್ತು ಪ್ರಸಾದ ಬೀಸರವೋಯಿತ್ತು.
ಇದು ಕಾರಣ, ಒಂದೆನಲಮ್ಮೆ, ಬೇಱಿನಲಮ್ಮೆ !
ನಿಮ್ಮ ಶರಣರೊಕ್ಕುದ ಕೊಂಬೆ, ಕಾಣಾ,
ಮಹಾಲಿಂಗಕಲ್ಲೇಶ್ವರಾ.
೩೪
ಕ್ರಿಯಾಜ್ಞಾನಸಂಬಂಧವೆಂದು ನುಡಿವರು.
ಕ್ರಿಯಾಜ್ಞಾನಸಂಬಂಧವೆಂತಿರ್ಪುದೆಂದಱೆಯರು.
ಕ್ರೀಯಲ್ಲಿ ಅಂಗಲಿಂಗಸಂಬಂಧವನಱೆಯರು.
ಜ್ಞಾನದಲ್ಲಿ ಲಿಂಗಜಂಗಮ ಸಂಬಂಧವನಱೆಯರು.
ಕ್ರೀಯಲ್ಲಿ ಅರ್ಪಿತ ಪ್ರಸಾದಸಂಬಂಧವನಱಿದು
ಜ್ಞಾನದಲ್ಲಿ ತೃಪ್ತಿಪರಿಣಾಮವನಱಿದು ಕ್ರೀಯೊಳಗಿದ್ದು
ಜ್ಞಾನಸಂಪನ್ನನಾಗಿರಬಲ್ಲ ಶರಣಂಗೆ ಕ್ರೀಯೆಯೇ ತನು;
ಜ್ಞಾನವೇ ಪ್ರಾಣ.  ತನು ಲಿಂಗವಾಗಿ, ಪ್ರಾಣ ಜಂಗಮವಾಗಿ
ತನುವ ಸಯ ಮಾಡಿ, ಪ್ರಾಣವ ಲಿಂಗಜಂಗಮಕ್ಕರ್ಪಿಸಿ
ನಿರಂತರ ಸಾವಧಾನಿಯಾಗಿರಬಲ್ಲ ಪ್ರಸಾದಿಗಳ
ಎನಗೊಮ್ಮೆ ತೋಱಿ ಸಲಹಾ ಕೂಡಲಸಂಗಮದೇವಾ.
೩೫
ಗುರುವೆಂದಲ್ಲಿಯೆ ತಪ್ಪಿತ್ತು, ಲಿಂಗವೆಂದಲ್ಲಿಯೆ ತಪ್ಪಿತ್ತು.
ಜಂಗಮವೆಂದಲ್ಲಿಯೇ ತಪ್ಪಿತ್ತು, ಪ್ರಸಾದವೆಂದಲ್ಲಿಯೆ ತಪ್ಪಿತ್ತು.
ಈ ಚತುರ್ವಿಧಸಂಚ ನಿಕ್ಷೇಪವ ಬಲ್ಲಡೆ,
ಈ ಲೋಕದಲ್ಲಿದ್ದಡೇನು ? ಆ ಲೋಕದಲ್ಲಿದ್ದಡೇನು ?
ಮತ್ತಾವ ಲೋಕದಿಂದ ಮರ್ತ್ಯಕ್ಕೆ ಬಂದಡೇನು ?
ಹದಿನಾಲ್ಕು ಲೋಕದೋಳಗಿರ್ದ ನಿಸ್ಸಾರಾಯಮಂ ಬಿಟ್ಟು
ಲಿಂಗಸಾರಾಯ ಮೌನಿಯಾ[ಗು], ಕೂಡಲಚನ್ನಸಂಗಾ,
ನಿಮ್ಮಲ್ಲಿ ಸರ್ವಾಂಗಲಿಂಗವಾದ ಕಾರಣ.
೩೬
ಒಕ್ಕುದು ಪ್ರಸಾದವೆಂದಿಕ್ಕುವನನಾಚಾರಿ.
ಕೊಂಬಾತ ನೆಟ್ಟನೇ ವ್ರತಗೇಡಿ.
ಪ್ರಸಾದವೆಂಬುದು ಹೆಸರಿಲ್ಲದ ಘನವು.
ಪ್ರಸಾದಿಯೆಂಬಾತನು ಶೂನ್ಯ ಶರಣನು.
ಇರವೇ ಲಿಂಗೈಕ್ಯ, ಪರವೇ ಪ್ರಸಾದ.
ಕೂಡಲಚನ್ನಸಂಗಯ್ಯನಲ್ಲಿ
ಗುರುವೆಂಬ ಓಗರಕ್ಕೆ ಶಿಷ್ಯನೆಂಬ ಪ್ರಸಾದಿ.
೩೭
ಹುತ್ತದ ಮೇಲಣ ರಜ್ಜು ಮುಟ್ಟದಡೆ,
ಸಾವರು ಶಂಕಿತರಾದವರು.
ಸರ್ಪದಷ್ಟವಾದಡೆಯೂ ಸಾಯರು ನಿಶ್ಯಂಕಿತರಾದವರು.
ಕೂಡಲಸಂಗಮದೇವಯ್ಯ,
ಶಂಕಿತಂಗೆ ಪ್ರಸಾದ ಸಿಂಗಿಕಾಳಕೂಟವಿಷವು.
೩೮
ನಂಬಿದಡೆ ಪ್ರಸಾದ, ನಂಬದಿದ್ದಡೆ ವಿಷವು.
ತುಡುಕಬಾರದು ನೋಡಾ ಲಿಂಗಪ್ರಸಾದವ,
ಸಂಗನ ಪ್ರಸಾದವ.
ಕೂಡಲಸಂಗನಪ್ರಸಾದವು ಸಿಂಗಿಕಾಳಕೂಟವಿಷವು.
೩೯
ಇಷ್ಟಲಿಂಗಕ್ಕೆ ದೃಷ್ಟಪದಾರ್ಥಂಗಳನರ್ಪಿಸುವಲ್ಲಿ ಕಟ್ಟಳೆಯುಂಟು,
ತನ್ನ ಘಟದ ಲಕ್ಷಣವುಂಟು. ಇಂತೀ ಉಭಯವ ಪ್ರಮಾಣಿಸಿಕೊಂಡು
ಅರ್ಪಣದಲ್ಲಿ ಅರ್ಪಿಸುವಲ್ಲಿ,
ತೃಪ್ತಿಯ ಅಭಿಲಾಷೆಯಿಂದ, ಸತ್ಯಸದೈವರ
ಸಹಪಂಕ್ತಿಯಲ್ಲಿ    ಕ್ಷುತ್ತಿನಾಪೇಕ್ಷವಾಗಿ, ಮತ್ತೆ ಪುನರಪಿಯಾಗಿ
ಇಕ್ಕು, ತಾ, ಎಂದಡೆ, ಅದು ತನ್ನ ಕ್ಷುತ್ತಿನ ಭೇದವು.
ಭರಿತಾರ್ಪಣದ ಯುಕ್ತಿಯ ಭಿತ್ತಿಯೋ,
ಭರಿತಾರ್ಪಣವೆಂಗಲ್ಲಿ ಲಿಂಗಕ್ಕೆ ಕೊಟ್ಟಿಲ್ಲದೆ
ಮುಟ್ಟೆನೆಂಬ ಕಟ್ಟೋ,
ಅಲ್ಲಾ, ಸಾಧಕಾಂಗಿಗಳ ಸಂಗದ ಗುಣದಿಂಗ
ಬಂದ ಮುಟ್ಟೋ ?
ಇಂತಿದ ತಿಳಿದು,
ಮನವಚನಕಾಯಕರಣೇಂದ್ರಿಯಂಗಳ ಮುಂತಾದ ಭೇದಂಗಳಲ್ಲಿ
ಒಮ್ಮಿಗೊಮ್ಮೆ ತುತ್ತಿಡುವಲ್ಲಿ,
ಸ(ವೇ)ಯದ ರಸ-ರಸಾನ್ನಂಗಳ ಚಪ್ಪಿಱಿದಲ್ಲಿ
ಅಲ್ಲಿಗಲ್ಲಿಯೆ ಉಭಯವಳಿದು ಭರಿತಾರ್ಪಣದ ತೆಱನ ಕಂಡು,
ಈ ಗುಣ ಜಿಹೈಂದ್ರಿಯದ ಭರಿತಾರ್ಪಣ;
ಇಂತೀ ಭರಿತಾರ್ಪಣವನಂಗೀಕರಿಸಿದ ಸರ್ವ ವ್ಯವಧಾನಿಯ
ಎಚ್ಚಱಿಕೆಯ ಮುಟ್ಟು ಮುಂದೆ ಗುಹೈಂದ್ರಿಯಕ್ಕೆ ಸಿಕ್ಕು,
ಇಂತೀ ವಿಷಯವ್ಯಸನಾದಿಗಳಲ್ಲಿ ಭರಿತಾರ್ಪಣದಿಂದ
ಕೂಡುವ ಪರಿಯಿನ್ನೆಂತೋ ?
ಇಂದ್ರಿಯ ಬಿಡುವನ್ನಕ್ಕರ ಪುನರಪಿಯಾಗಿ ಅಂಗೀಕರಿಸಿಯಲ್ಲದೆ
ಚನ್ನಯ ಗುಣ ಹೆಱೆಹಿಂಗದು; ಅಱಿಯಾ;
ಭರಿತಾರ್ಪಣದ ಪರಿಯ ಬಲ್ಲನಾದಡೆ,
ಸರ್ವ ಎಲ್ಲಾ ಗುಣದಲ್ಲಿಯೂ ಭರಿತಾರ್ಪಣಲಿಂಗಾಂಗ     ಪರಿಪೂರ್ಣನೆಂಬೆ.
ಇಂತೀ ಗುಣವನಱಿಯದೆ ಕಂಡವರ ಕಂಡು, ಕೈಕೊಂಡು
ಈ ವ್ರತವನಂಗೀಕರಿಸಿದನಾದಡೆ
ಗುರುವಿಂಗೆ ದೂರ, ಲಿಂಗವವಗಿಲ್ಲ, ಚರಪ್ರಸಾದ ಸಲ್ಲ.
ಇಂತಿವನಱಿಯದೆ ಗೆಲ್ಲ ಸೋಲಕ್ಕೆ ಹೋರಿಹೆನೆಂದಡೆ
ಚನ್ನಬಸವಣ್ಣ ಮೆಚ್ಚಿಸುವೆ, ಪ್ರಭುನಿಜಗುಣದೇವರ
ತಲೆಯಾಗಿಸುವೆ.
ಇದಕ್ಕೆ ಹಾಕಿದ ಮುಂಡಿಗೆ ವರ್ಮದ ತಲೆ.
ಸತ್ತು ಎನ್ನೂಡೆಯ ಚನ್ನ ಕೂಡಲರಾಮೇಶ್ವರ ಸಾಕ್ಷಿಯಾಗಿ.
೪೦
ಕೈಯೂಡ್ಡಿ ಪ್ರಸಾದವ ಕೊಂಡಡೆ ಕರ್ಮಧಾರಿ.
ಶೇಷಪ್ರಸಾದನಾಯ್ದು ಕೊಂಡಡೆ ವರ್ಮಹಿತ.
ಉಕ್ಕುಳ ಪ್ರಸಾದವ ಕೊಂಡಡೆ, ಆತ ಸತ್ಕ್ರಿಯೆಗೆ ಸಲ್ಲ,
ಇಂತಿವನಱಿತು, ಸಜ್ಜನ ಪ್ರಸಾದವ ನಿರ್ಧರದಿಂದ ಕೊಂಬ
ಮಹಾಪ್ರಸಾದಿಯ ಕಾರುಣ್ಯವೆನೆಗೆಂದಿಗೆ ಸಾಧ್ಯವಪ್ಪುದೋ ?
ಕುಂಭೇಶ್ವರಲಿಂಗದಲ್ಲಿ ಜಗನ್ನಾಥನಱಿದವಂಗೆಲ್ಲದೆ ಸಾಧ್ಯವಲ್ಲ.
೪೧
ವೇದಶಾಸ್ತ್ರ ಪುರಾಣಾಗಮಂಗಳಿಗೆ ಸಿಲುಕಿದ
ಅಭೇದ್ಯಲಿಂಗಕ್ಕೆ  ಸಕಲ ಸಂಸಾರವೇದಿಗಳ ಶೇಷವ ಸಮರ್ಪಿಸಬಹುದೇ ?
ಅಲ್ಲಾ ಎಂದಡೆ ಸಮಯ ವಿರೋಧ.
ಅಹುದೆಂದಡೆ, ಆದಿಯನಾದಿಯಿಂದತ್ತತ್ತ
ಭೇದಿಸಿ ಕಾಣದ ಅಭೇದ್ಯಲಿಂಗಕ್ಕೆ
ಸರ್ವ ಸಾಧನದಲ್ಲಿ ಸಾವವರ ಶೇಷವ,
ನಾದಬಿಂದುಕಳೆಗೆ ಅತೀತವಪ್ಪ ವಸ್ತುವಿಗೆ
ನಿವೇದಿಸಬಹುದೇ ?
ಲಿಂಗದಾದ್ಯಂತವನಱಿಯರು.
ಗುರುಲಿಂಗಜಂಗಮ ಭೇದಕ್ರೀಯ ಕಂಡು
ತನ್ನಿರವ ತಾ ಸೋದನೆಗೊಂಡು
ತ್ರಿವಿಧವನಱಿತವಂಗಲ್ಲದೆ
ಉಭಯ ಪ್ರಸಾದ ಲಿಂಗಕ್ಕರ್ಪಿಸಿ, ತ್ರಿವಿಧ ಪ್ರಸಾದವನೊಡಗೂಡಿ ಕೊಂಬುದು
ನಿರಂಗಿಯ ಮಹಾಪ್ರಸಾದಿಯಂಗ.
ಹೀಂಗಲ್ಲದೆ, ಕಂಡವರಲ್ಲಿ ಕೈಕೊಂಡು,
ಬಂಧಮೋಕ್ಷಕರ್ಮಂಗಳೊಂದೂ ಅಱಿಯದೆ ನಿಂದೆ
ಕೀರ್ತಿಯಾಡಂಬರಕ್ಕೆ ಮಾಡಿಕೊಂಡ ನೇಮ ಕಟ್ಟಡೆ,
ತ್ರಿವಿಧ ವೇದಿಗಳು ಬಾಧಿಸಿಹರೆಂದು  ಮಾಡುವ ಕಟ್ಟುಗುತ್ತಿಗೆಯ ವರ್ತಕರಿಗೆ
ತ್ರಿವಿಧ ಪ್ರಸಾದವ ನಿಜನಿಶ್ಚಯವುಂಟೇ ?
ಇಂತೀ ಭೇದ ವಿಚಾರಂಗಳ ತಿಳಿದು  ಆದಿಯ ಸೋಂಕಿನಿಂದ ಬಂದ
ಗುರುಲಿಂಗಜಮ್ಗಮದನುವಱಿತು,
ಲಿಂಗಮೂರ್ತಿ ತ್ರಿವಿಧರೂಪಾಗಿ ಬಂದುದ ತಿಳಿದು,
ತನ್ನ ಮೂರ್ತಿಗೆ ತಾ ಗುರುವಾಗಿ, ದೀಕ್ಷಿತನಾಗಿ ಬಂದುದ ಕಂಡು,
ತನ್ನ ಮೂರ್ತಿಗೆ ತಾನೇ ಜಂಗಮವಾಗಿ ಸುಳೀದು ನಿಂದುದ ಕಂಡು,
ತನ್ನ ಮೂರ್ತಿಗೆ ತಾ ನಿಜಲಿಂಗವಾಗಿ ಆ ಲಿಂಗವು ಉಭಯದ ಗುಣದಲ್ಲಿ
ಕುಱುಹುಗೊಂಡಿತ್ತು.
ಇಂತೀ ನಡೆನುಡಿ ಸಿದ್ಧಾಂತವಾದವಂಗಲ್ಲದೆ
ಗುರುಚರಪ್ರಸಾದ ಲಿಂಗಕ್ಕೆ ನೈವೇದ್ಯವಲ್ಲ.
ದಹನ ಚಂಡಿಕೇಶ್ವರ ಲಿಂಗವನಱಿದ ಪ್ರಸಾದಿಯ ನಿರಂಗಾ !
೪೨
ಕೈಯ ಮಱಿದು ಕಾಳಗವದೇನೋ ?
ಮೈಯ ಮಱಿದು ಮಾಡುವ ಮಾಟವದೇನೋ ?
ಬಾಯ ಮಱಿದು ಉಂಬುವ ಊಟವದೇನೋ ?
ಸನ್ಮಾನ ಸಾವಧಾನವಿಲ್ಲದ ಲಿಂಗಸಂಧಾನ
ಜನ್ಮದ ಮೃತ್ಯು ನೋಡಾ ?
ಎಚ್ಚಱಿಕೆಯಿಲ್ಲದ ಅರ್ಪಿತ ವಿಕಾರ ನೋಡಾ.
ಸಂಕಲ್ಪವಿಕಲ್ಪವಿಲ್ಲದೆ ಮನಲಿಂಗ ಸಾಹಿತ್ಯವಾದಡೆ
ಅರ್ಪಿತವದು ಪ್ರಸಾದ  ನೋಡಾ.
ಮಹಾಲಿಮ್ಗ ಗುರುಶಿವ ಸಿದ್ಧೇಶ್ವರಪ್ರಭುವೆ.
೪೩
ಕಾಯ ಲಿಂಗಾರ್ಪಿತವಾದ ಬಳಿಕ
ಕರ್ಮತ್ರಯಂಗಳು ಇರಲಾಗದು ನೋಡಾ.
ಜೀವ ಲಿಂಗರ್ಷಿತವಾದ ಬಳಿಕ
ಸಂಸಾರವ್ಯಪ್ತಿಯಂತಹ ಜೀವನಗುಣವಿರಲಾಗದು.
ಅದು ಅರ್ಪಿತವಲ್ಲ ನೋಡಾ.
ಕರಣಂಗಳು ಲಿಂಗಾರ್ಪಿತವಾದ ಬಳಿಕ
ಕರಣಂಗಳೆಲ್ಲವು ಲಿಂಗದ ಕಿರಣಂಗಳಾಗಿ,
ಆ ಲಿಂಗಕಿರಣಂಗಳೆ ಹರಣವಾಗಿರಬೇಕು, ನೋಡಾ.
ಕಾಯದ ಭೇದವ, ಕರಣದ ಗುಣವ ಕಳೆಯದೆ
ಲಿಂಗಾರ್ಪಿತ ಪ್ರಸಾದಿಗಳೆಂಬ ಪ್ರಪ್ರಂಚಿಗಳ ಮೆಚ್ಚನು ಕಾಣಾ,
ಮಹಾಲಿಂಗಗುರು ಶಿವಸಿದ್ಧೇಶ್ವರಪ್ರಭುವೇ .
೪೪
|| ತ್ರಿವಿಧಿ ||        
ಕಾಯದಾ ಕಳವಳಿಕೆ ಜೀವನೋಪಾಧಿಯಿಂ
ತಾವುಂಡು ನಿಮ್ಮುವನು ದೂಱಿತಿಹರು.
ದೇವರಾರೋಗಣೆಯ ಮಾಡಿ ಬಂದೆವು ಎಂಬ
ಗಾವಿಲರನೊಲ್ಲೆನೈ ಯೋಗಿನಾಥಾ.
೪೫
ಅಂಗಾರ್ಪಿತವಾದವಂಗೆ ಲಿಂಗಾರ್ಪಿತವೆಲ್ಲಿಯದೊ ?
ಶೃಂಗಾರನುಡಿಗಳನು ನುಡಿಯಲದನು
ಲಿಂಗಪ್ರಸಾದಿಗಳು ಅಂಗವಿಸಲೊಲ್ಲರೈ
ಭಂಗಹಿಂಗದು ಮುಂದೆ ಯೋಗಿನಾಥಾ.
೪೬
ಕಕ್ಕಯ್ಯನವರಲ್ಲಿ ಒಕ್ಕಪ್ರಸಾದವನು
ಸಾಕ್ಷಾತು ಬಸವೇಶ ಕಾಯ್ದು ತಂದು
ನಿಕ್ಷೇಪವಾಗಿ ಪಡೆದಕ್ಷಯ ಶೇಷವನು
ಭಿಕ್ಷೆಕ್ಕೆ ಕರುಣಿಸೈ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ವಿಶ್ವಾಸ ಪಾದೋದಕ ನಿರ್ದೇಶನ ಸ್ಥಲ
|| ವೃತ್ತ ||           
ಸೆಲೆ ನೀರ್ಮೂನ್ಮಿಡಿಚಿಲ್ಲದುತ್ತಮ ಮಹಾತೀರ್ಥಂ ಶಿವಜ್ಞಾನ ಯೋ
ಗಲಸದ್ಭಕ್ತಿಪರಾಯಣಂ ಗುಳಿತೆವರ್ ಮಣ್ಣಿಲ್ಲದುತ್ಕ್ರಷ್ಟನಿ
ರ್ಮಲ ಸುಕ್ಷೇತ್ರಮಖಂಡಪೂರ್ಣ ಸುಮಹಲ್ಲಿಂಗಾಂಗಸಂಬಂಧಿತಾ
ನೆಲೆಕೇಳ್ ಕಲ್ಮರಮಟ್ಟಿಯಿಲ್ಲದ ಮಹಾಶೈಲಂ ಶಿವಾವಲ್ಲಭಾ.  
೧
|| ವಚನ ||
ದೇಹವೆಂಬೆರಡಕ್ಕರವನು ಜೀವನೆಂದಱಿದೆನಯ್ಯಾ
ಜೀವವೆಂಬೆರಡಾಕ್ಕರವನು ಹಂಸನೆಂಬ ದಳಕ್ಕೆ ಭಾಗಿಸಿದೆನಯ್ಯಾ
ಹಂಸನೆಂಬೆರಡಕ್ಕರವನು ಜ್ಞಾನಚಕ್ಷುವಿನ ಭ್ರೂಮಧ್ಯದಲ್ಲಿಪ್ಪ ದಳವೆಂದಱಿದೆನಯ್ಯಾ.
ಒಂದು ದಳವನೆ ಕರ್ತನಂ ಮಾಡಿದೆ,
ಒಂದು ದಳವನೆ ಭೃತ್ಯರನ ಮಾಡಿದೆ
ಈ ಎರಡು ದಳದ ನಡಿವಿಪ್ಪ ಪರಂಜ್ಯೋತಿಯನು
ತ್ರಿಕೂಟವೆಂದಱಿದು ಕೂಡಿದೆನಯ್ಯಾ
ಇಂತು ಕೂಡಿದಲ್ಲಿ ಪರಿಚರಿಯ ಮಾಡುತಿರ್ದೆನಯ್ಯಾ
ಮೊದಲುಪರಿಚರಿಯದಲ್ಲಿ ನಿರ್ಮಲೋದಕವ ತುಂಬಿದೆ ಒಂದು ದಳದೊಳಗೆ;
ಎರಡನೆಯಪರಿಚರಿಯದಲ್ಲಿ ಒಂದು ದಳದಲ್ಲಿ ಆ ಉದಕವ ಗಡಣಿಸುತಿರ್ದ್ದೆ;
ಇರದಿರಲು ಎರಡು ದಳವಳಿದು ಜಲಮೇಱೆದಪ್ಪಲು ಮನಮೇಱಿದಪ್ಪಿ
ಆರೋಗಿಸಿದೆನಯ್ಯಾ
ಆರೋಗಿಸಿದ ತೃಪ್ತಿಯನೆ ಬಲ್ಲೆ, ಕೂಡಲಸಂಗಮದೇವಾ.
೨
ಉತ್ತರ ದಕ್ಷಿಣ ಪೂರ್ವ ಪಶ್ಚಿಮದ್ವಾರದ ಬಂದ ಬಟ್ಟೆಯನಾಲಿಸದೆ.
ವಾಯುಬಂಧನಮಂ ಮಾಡಿ ಪಶ್ಚಿಮದ್ವಾರದಲ್ಲಿ
ಪ್ರಾಣನಿವಾಸಿಯಾಗಿರ್ದನಾ ಶರಣನು.
ಅಧೋನಾಳದಲ್ಲಿ ನೀರಱತು ಮಧ್ಯನಾಳದಲ್ಲಿ ನಿರಾಳ,
ಊರ್ಧ್ವನಾಳದಲ್ಲಿ ಸುರಾಳ,
ವ್ಯೋಮ ಕುಸುಮದ ಕೊನೆಯ ಶೈವೋದಕವ ಧರಿಸಿದ ಘಟಕ್ಕೆ
ಕೇಡಿಲ್ಲವಾಲಿಂಗಕ್ಕೆ ಪ್ರಾಣಕ್ಕೆ ಒಂದೆಂಬ ಕಾರಣ ಅಚಲವೆನಿಸಿತ್ತು.
ಇದು ಕಾರಣ, ಕೂಡಲಚನ್ನಸಂಗಮದೇವಾ ಎನ್ನಪ್ರಾಣಕ್ಕೆ ಭವವಿಲ್ಲ ಬಂಧನವಿಲ್ಲ.
೩
ಅಂಗವಿಕಾರ ಆಚಾರದೊಳಡಗಿ, ಆಚಾರಕ್ರಿಯಗಳು ಗುರುವಿನೊಳಡಗಿ,
ಗುರುವೆನ್ನಂಗದೊಳಡಗಿ, ಅಂಗ ಲಿಂಗ ನಿಷ್ಠೆಯೊಳಡಗಿ,
ಅಂಗದಾಚರಣೆಯ ಆಚಾರವಾವರಸಿ,
ಆಚಾರದ ನಿಲವ ಗುರುಮೂರ್ತಿಯಾವರಿಸಿ,
ಗುರುಮೂರ್ತಿಯ ಸರ್ವಾಂಗವಾವರಿಸಿ, ಸರ್ವಾಂಗವ ಲಿಂಗನೈಷ್ಠೆಯಾವರಿಸಿ,
ಆ ಲಿಂಗನಿಷ್ಠೆಯ ಸಾವಧಾನವಾವರಿಸಿ, ಸಾವಧಾನವ ಸುವಿಚಾರವಾವರಿಸಿ,
ಸುವಿಚಾರ ಮಹಾಜ್ಞಾನವಾವರಿಸಿ, ಜ್ಞಾನದೊಳು ಪರಮಾಮೃತ ನಿಜನಿಂದು.
ನಿಜದೊಳಗೆ ಪರಮಾಮೃತ ತುಂಬಿ,
ಮೊದಲ ಕಟ್ಟೆಯನೊಡೆದು ನಡುವಣ ಕಟ್ಟೆಯನಾಂತುದು;
ನಡುವಣ ಕಟ್ಟೆಯು ಈ ಎರಡೂ ಕೂಡಿ ಬಂದು, ಕಡೆಯಣ ಕಟ್ಟೆಯನಾಂತುದು
ಈ ಮೂಱು ಕಟ್ಟೆಯನೊಡೆದ ಮಹಾಜಲವ ಪರಮಪದವಾಂತುದು;
ಆ ಪದದಲ್ಲಿ ನಾನೆಱಗಿ ಆ ಪಾದೋದಕವ ಕೊಂಡು ಎನ್ನನಾನಱಿಯದಾದೆ
ಕಾಣಾ ಗುಹೇಶ್ವರಾ.
೪
ಪಾದೋದಕ, ಪ್ರಸಾದೋದಕ, ಲಿಂಗೋದಕಂಗಳಲ್ಲಿ
ಕೊಂಬ ಕೊಡುವ ಇಂಬಿಡುವ ಭೇದವನಱಿಯಬೇಕು.
ಪಾದೋದಕವ ಲಿಂಗಕ್ಕೆ ಮಜ್ಜನಕ್ಕೆಱೆಯಲಿಲ್ಲಾ,
ಪ್ರಸಾದೋದಕವ ಪೂಸಲಿಲ್ಲಾ,
ಲಿಂಗೋದಕವ ತನ್ನಂಗಕ್ಕೆ ಕೊಳಲಿಲ್ಲಾ,
ಅದೆಂತೆಂದಡೆ ಪಾದೋದಕಕ್ಕೂ ಲಿಂಗೋದಕಕ್ಕೂ ಸಂಬಂಧವಿಲ್ಲವಾಗಿ,
ಆ ಪ್ರಸಾದೋದಕಕ್ಕೂ ಆತ್ಮಂಗೂ ಸಂಬಂಧವಿಲ್ಲವಾಗಿ
ಲಿಂಗೋದಕಕ್ಕೂ ಅಂಗಕ್ಕೂ ಸಂಬಂಧವಿಲ್ಲವಾಗಿ
ಇಂತೀ ತ್ರಿವಿಧೋದಕಂಗಳಲ್ಲಿ ಕೊಳಬಲ್ಲಡೆ
ಆದಿಯಾಧಾರವಱಿತು ಅನಾದಿಯ ಪೂರ್ವಯುಕ್ತವ ತಿಳಿದು,
ಗುರುವಾರು ಲಿಂಗವಾರು ಜಂಗಮವಾರೆಂಬುದ ತಿಳಿದು
ಪೂರ್ವೋತ್ತರಂಗಳ ನಿಶ್ಚಯಿಸಿ,
ಪಾದೋದಕವಾರಿಗೆ ಪ್ರಸಾದೋದಕವಾರಿಗೆ
ಲಿಂಗೋದಕವಾರಿಗೆಂಬುದನಱಿದು,
ಮರಕ್ಕೆ ನೀರನೆಱೆವಲ್ಲಿ ಬೇರಿಗೂ ಮೆಲುಣ ಕೊಂಬಿಗೊ
ಎಂಬ ಭೇದವಕಂಡು
ಗುರುಲಿಂಗ ಜಂಗಮ ಮೂಱೆಂದೆನಬೇಕು.
ಹೀಂಗಲ್ಲದೆ ಎನಗೆ ಕಾಬವರ ಕಂಡು ಇದ ಮಾಡಿದಡೆ
ಭವಭವಕ್ಕೊಳಗು ನಿಷ್ಕಳಂಕ ಮಲ್ಲಿಕಾರ್ಜುನಾ.
೫
ಪಾದೋದಕ ಮಂಡೆಗೆ ಮಜ್ಜನ, ಪ್ರಸಾದೋದಕ ಜಿಹ್ವೆಗೆ ಭಾಜನ,
ಲಿಂಗೋದಕಂಗಳು ಲಿಂಗಕ್ಕೆ ಲೇಪನ,
ಈ ಮೂಱು ಮುನ್ನಿನ ಅನಾದಿ ಲಿಂಗಸೋಂಕು.
ಆದಿಯಿಂದತ್ತತ್ತ ನೀವೆ ಬಲ್ಲಿರಿ,
ನಾನಱಿಯೆ, ನಿಷ್ಕಳಂಕ ಮಲ್ಲಿಕಾರ್ಜುನಾ.
೬
ನಿತ್ಯವೆಂಬ ಭಕ್ತನಮನೆಗೆ ಘನಚೈತನ್ಯವೆಂಬ ಜಂಗಮ ಬಂದಡೆ,
ಜಲವಿಲ್ಲದ ಜಲದಲ್ಲಿ ಪಾದಾರ್ಚನೆಯಂ ಮಾಡಿದೆ.
ಆ ಪಾದೋದಕವೆ ಮಹಾಪಥವಯ್ಯಾ.
ಸ್ವಾತ್ಮನಂದಂ ಜಲಂ ಕೃತ್ವಾ ಪ್ರಕ್ಷಾಲ್ಯ ಚರಪಾದುಕಮ್
ತತ್ಪಾದೋದಕ ಪಾನೇನ ಸ ರುದ್ರೋ ನಾತ್ರಸಂಶಯಃ
ಇಂತೆಂದುದಾಗಿ   ಆ ಪಾದೋದಕದಲ್ಲಿ ಪರಮಪರಿಣಾಮಿ,
ಕೂಡಲಚನ್ನಸಂಗಾ ನಿಮ್ಮ ಶರಣ.
೭
ತಾನು ಗುರುಲಿಂಗಜಂಗಮಪಾದಕ್ಕೆಱಗಿ
ಲೀಯವಾದ ಬಳಿಕ, ಇದು ಚಿಹ್ನೆ ನೋಡಯ್ಯಾ;
ಗುರುಲಿಂಗಜಂಗಮದ ಪಾದವೆ ತನ್ನ ಸರ್ವಾಂಗದೊಳಗೆ ಅಚ್ಚೊತ್ತಿದಂತಾಗಿ,
ಅಲ್ಲಿಯೆ ಪಾದಾರ್ಚನೆ, ಅಲ್ಲಿಯೆ ಪಾದೋದಕಸೇವನೆ, ಬೇಱೆ ಪೃಥಕ್ಕಿಲ್ಲವಯ್ಯಾ !
ಅದೆಂತೆಂದಡೆ. ಪರಮಜ್ಞಾನ ಲಿಂಗಜಂಗಮದ ಸಂಬಂಧ ಸಮರತಿಯ ಸೋಂಕಿನಲ್ಲಿ
ಪರಮಾನಂದಜಲವೆ ಪ್ರವಾಹವಾಗಿ, ಸರ್ವಾಂಗದಲ್ಲಿ ಪುಳಕಿತವಾತಿ ಉರಿವುತ್ತಿರಲು,
ಅ ಪರಮಸುಖಸೇವನೆಯ ಮಾಡುವಲ್ಲಿ ಪಾದೋದಕಸೇವನೆ ಯೆಂದೆನಿಸಿತ್ತಯ್ಯಾ.
ಈ ಪರಮಾಮೃತಪೃಪ್ತಿ ಬಸವಣ್ಣಂಗಾಯಿತ್ತು.
ಬಸವಣ್ಣ ಶ್ರೀಪಾದಕ್ಕೆ ಶರಣೆಂದು ಬದುಕಿದೆನಯ್ಯಾ ಕಲಿದೇವರದೇವ.                  
೮
ರಸದ ಭಾವಿಯ ತುಳುಕಬಾರದು
ಕತ್ತರವಾಣಿಯ ದಾಂಟಿದಂಗಲ್ಲದೆ.
ಪರುಷವಿದೆ, ಕಬ್ಬುನವಿದೆ ಸಾಧಿಸಬಲ್ಲೆನೆಂಬವಂಗೆ,
ಆ ಶ್ರೀಶೈಲದುದಕವ ಧರಿಸಬಾರದು,
ಗುಹೇಶ್ವರಾ, ನಿಮ್ಮ ಶರಣರಲ್ಲದೆ.               
೯
ಮಂದರಸ್ಥಾನ ಮೊದಲಾದ ಆಱಾಱ ಕಡೆಯ
ಸ್ವಾದೋದಕ ಸಮುದ್ರದಲ್ಲಿ ವಿಶ್ರಮಿಸಿ
ಇಕ್ಷು ಸಮುದ್ರದಲ್ಲಿ ತೃಪ್ತನಾಗಿ
ಮೇರು ಮಂದಿರದಲ್ಲಿ ಮುಗ್ಧನಾದ ಕಾರಣ,
ಕೂಡಲಚನ್ನಸಂಗಾ ನಿಮ್ಮ ಶರಣ.               
೧೦   
ಚಂದ್ರಮನ ರಾಹುವೆಡೆಗೊಳಲು
ಪುರ ನಿಂದು ಉರಿವುತ್ತಿದೆ, ನೋಡಾ !
ಮಂದರಗಿರಿಯ ಸಲಿಲಮಂಜರ ಒಸರಲಾಗಿ,
ನಿಂದುರಿವುದು ಕೆಟ್ಟು, ನಿಜ ನಿಂದಿತ್ತಯ್ಯ
ಎನ್ನ ತಂದೆ, ಮಹಾಲಿಂಗಗುರು ಶಿವಸಿದ್ಧೇಶ್ವರಪ್ರಭುವೇ .                     
೧೧
|| ತ್ರಿವಿಧಿ ||
ಹತ್ತು ಪಾದೋದಕದ ಹುಟ್ಟ ನಾನೇವೇಳೈ ?
ಮತ್ತೆ ಮೂಱು ಸ್ಥಾನದಲ್ಲಿ ಜನನ !
ಒಪ್ಪಿಪ್ಪ ಸೀಮೆಯೂಳೂರ ಒಳಗನುಭವಿಸಿ
ತತ್ವ ಪಂಚಾಕ್ಷರಿಯು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಅವಿಶ್ವಾಸ ಪಾದೋದಕ ನಿರಸನ ಸ್ಥಲ
|| ವೃತ್ತ ||           
ನಿನ್ನ ಪದಾಂಬುವೇ ನನಗೆ ಮಜ್ಜನವಾರಿ ತವಪ್ರಸಾದ ದಿ
ವ್ಯಾನ್ನವೆ ಭೋಜನಾನ್ನಿವಿದು ತಥ್ಯಮಿದಲ್ಲದೆ ಬೇಱೆ ಮೀಸಲಾ
ದನ್ನಮುಂಬವಂ ಜಗದೊಳುಂಟೆ ಯಥೋಚಿತ ಭಕ್ತಿಭಾವ ಸಂ
ಪನ್ನ ಮನಃಪ್ರಸನ್ನ ಪರಮಪ್ರಭುವೇ ಮಹದೈಪುರೀಶ್ವರಾ ||  
|| ವಚನ ||
೧
ಪಾದಾರ್ಚನೆಯ ಮಾಡುವೆನಯ್ಯಾ ಪಾದೋದಕದ ಹಂಗಿಂಗೆ
ಶರಣಾರ್ಥಿಯೆಂಬೆನಯ್ಯಾ ಒಕ್ಕುದಕೊಂಬ ಹಂಗಿಂಗೆ
ಎಡೆಯಾಟ ಕಡಬಡ್ಡಿಯ ಕೊಟ್ಟು ಕೆಟ್ಟಿತ್ತು ನೋಡಾ ಭಕ್ತಿ.
ಕೂಡಲಸಂಗನ ಶರಣನಱಿಯದೆ ಮುಯ್ಯಿಗೆ ಮುಯ್ಯಾಗಿ, ಕೆಟ್ಟಿತ್ತಯ್ಯಾ ನಿಮ್ಮ ಭಕ್ತಿ.
೨
ಸಮಯ ವಿರೋಧವಾದುದೆಂದು ಪಾದಾರ್ಚನೆಯ ಮಾಡುವರಯಾ.
ಲಿಂಗಜಂಗಮಕ್ಕೆ ಪಾದವಾವುದು ಅರ್ಚನೆಯಾವುದೆಂಬ ಕಡೆ ಮೊದಲನಱಿಯರು
ಉದಾಸೀನದಿಂದಾ ಪಾದಾರ್ಚನೆಯಮಾಡಿ ಪಾದೋದಕವ ಧರಿಸಿದಡೆ
ಅದೇ ಪ್ರಳಯಕಾಲದ ಜಲ !
ಮರ್ಮವನಱಿದು ಕೊಡೆಂದಡೆ ತನ್ನ ಭವಕ್ಕೆ ಪ್ರಳಯಕಾಲ.
ಈ ಬೇದವ ಭೇದಿಸಿ, ಸಂಸಾರದ ಮಲಿನವ ತೊಳೆದಡೆ,
ಕೂಡಲಚನ್ನಸಂಗಾ, ನಿಮ್ಮ ಶರಣಬಲ್ಲ !
೩
ಒಳಗೆ ತೊಳೆಯಲಱಿಯದೆ ಹೊಱಗೆ ತೊಳೆತೊಳೆದು   ಕುಡಿಯುತ್ತಿದ್ದರಲ್ಲಾ
ಪಾದೋದಕ ಪ್ರಸಾದವನಱಿಯದೆ ಬಂದ ಭವದಲ್ಲಿ ಮುಳುಗುತೈದಾರೆ ಗುಹೇಶ್ವರಾ.                      
೪
ಆಸಸಿನ ಭಕ್ತಿ ಜಡರುಗಳು ಬೇಸತ್ತು ಜಂಗಮಕ್ಕೆಱಗಿ
ಪಾದಪ್ರಕ್ಷಾಲನಂ ಮಾಡಿ ಪಾದೋದಕವ ಧರಿಸುತ್ತಿಪ್ಪರು.
ಆವುದು ಕ್ರಮವೆಂದಱಿಯರು,
ಅಱಿದಡೆ ಪಾದೋದಕ, ಅಱಿಯದಿದ್ದಡೆ ಬಳಿ ನೀರು;
ಏನೆಂದಱಿಯರು; ಅಱಿದು ಬಱುದೊಱೆ ಹೋದರು ಮಾನವರೆಲ್ಲ;
ಅಱಿದು ಸಾಮಾನ್ಯವೇ ?   ಶಿವಾತ್ಮಕಪದದ್ವಂದ್ವ ಪ್ರಕ್ಷಾಲನ ಜಲಂ ನರಾಃ |
ಯೇ ಪಿಬಂತಿ ಪುನಸ್ತನ್ಯಂ ನ ಪಿಬಂತಿ ಕದಾಚನ ||
ಇಂತೆಂದುದಾಗಿ ಕೇಳಿ ನಂಬುವುದು  ನಂಬದಿರ್ದಡೆ ಮುಂದೆ ಭವಘೋರ ತಪ್ಪದು.
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.
೫
ಲಿಂಗ ಮುಟ್ಟಿಯಾಚನೆ ಮಾಡುವರು ಲಿಂಗಾಂಗಿಗಳಲ್ಲದವರು.
ಮಾಡಿದಡೆಯೂ ಮಾಡಲಿ,
ಲಿಂಗ ಪಾದೋದಕವ ಧರಿಸಿ ಮರಳಿ ಅಪವಿತ್ರ ಶಂಕೆಯಿಂದಾಚಮನವ ಮಾಡಿದಡೆ,
ಅಘೋರ ನರಕದಲ್ಲಿಕ್ಕುದಯ್ಯಾ ಪಾದೋದಕವೆ ವಿಷವಾಗಿ;
ಶಂಭೋಃ ಪಾದೋದಕಂ ಪೀತ್ವಾಪಶ್ಚಾದಶುಚಿ ಶಂಕಯಾ |
ಯೋ ಯಾತಿ ಮತಿನೋಹೇನ ತಂ ವಿಂದ್ಯಾತ್ ಬ್ರಹ್ಮಘಾತಕಂ ||
ಇಂತೆಂಬ ವಚನವ ಕೇಳಿ ನಂಬುವುದಯ್ಯಾ;
ಪರಮಪಾವನಮಪ್ಪ ಪಾದೋದಕವ ನಂಬದವರು
ಬಸವಪ್ರಿಯ ಕೂಡಲಚನ್ನಸಂಗಂಗೆ ದೂರ.
೬
ಆಚಾರವಿಲ್ಲದ ಗುರು ಭೂತ ಪ್ರಾಣಿ, ಆಚಾರವಿಲ್ಲದ ಲಿಂಗ ಶಿಲೆ,
ಆಚಾರವಿಲ್ಲದ ಜಂಗಮ ಮಾನವ, ಆಚಾರವಿಲ್ಲದ ಪಾದೋದಕ ನೀರು
ಆಚಾರವಿಲ್ಲದ ಪ್ರಸಾದ ಎಂಜಲು, ಆಚಾರವಿಲ್ಲದ ಭಕ್ತ ದುಷ್ಕರ್ಮಿ,
ಇದು ಕಾರಣ ಅಟ್ಟವನೇಱುವುದಕ್ಕೆ ನಿಚ್ಚಣಿಗೆಯ ಸೋಪಾನವಯ್ಯಾ !
ಹರ ಪಥವನೈದುವಡೆ ಶ್ರೀ ಗುರು ಹೇಳಿದ ಮಹಾ ಸದಾಚಾರವೆ ಸೋಪಾನಮಾರ್ಗವಯ್ಯಾ !
ಗುರೂಪದೇಶವ ಮೀಱಿ ಮನಕ್ಕೆ ಬಂದಂತೆ ವರ್ತಿಸುವ ಪಾಪಿಗಳ
ಎನಗೊಮ್ಮೆ ತೋಱದಿರಯ್ಯಾ
ಮಹಾಲಿಂಗ ಗುರುಶಿವಸಿದ್ಧೇಶ್ವರ ಪ್ರಭುವೆ.
೭
|| ತ್ರಿಪದಿ ||
ನಿತ್ಯ ಲಿಂಗಾರ್ಚನೆಯು ನಿತ್ಯ ಭಕ್ತರ ಸೇವೆ
ನಿತ್ಯ ಗುರುಭಜನೆಯಲಿ ಸನ್ನಿಹಿತನಾಗಿ
ನಿತ್ಯ ಪಾದೋದಕ ಪ್ರಸಾದವನು ಕೊಂಬ ಸುಖ
ವ್ಯರ್ಥ ಕಾಯರಿಗುಂಟೆ ಯೋಗಿನಾಥ.       
ಲಿಂಗಚಿದಮೃತ ಬೋಧೆ : ಲಿಂಗಾವಸ್ಥೆಯ ಸ್ಥಲ (1)
|| ವೃತ್ತ ||           
ಅಳದಿರು ಕಂದ ನಿನ್ನಭಿಮತೈಕಫಲೋದಯಸೌಖ್ಯಸಿದ್ಧಿಯಂ
ಸಲೆ ನಿನಗಿತ್ತೆನಂಜದಿರು ಚಿಂತಿಸದಿರ್ಮನಗುಂದದಿರ್ವೃಥಾ
ಕಳವಳವೇತಕಾನಿರಲು ಬೇಡ ಮನೋವ್ಯಥೆಯೆಂದು ನೇಹದಿಂ
ತಲೆದಡವುತ್ತ ನೋಡು ಪರಮಪ್ರಭುವೇ ಮಹದೈಪುರೀಶ್ವರಾ.   
೧
|| ವಚನ ||
ಆಲಿಕಲ್ಲ ಹರಳಿನಂತೆ, ಅರಗಿನ ಪುತ್ಥಳಿಯಂತೆ,
ತನು ಕರಗಿ ನೆಱೆವ ಸುಖವ ನಾನೇನೆಂಬೆ !
ಕಡೆಗೋಡಿ ಹರಿದವಯ್ಯ,
ನಯನದ ಅಶ್ರು ಜಲಂಗಳು
ನಮ್ಮ ಕೂಡಲಸಂಗಮದೇವರ ಮನಮುಟ್ಟಿ ನೆಱೆವ ಸುಖವ
ನಾನಾರಿಗೆ ಉಸುರುವೆನು !
೨
ಬಸವ ಬಲಗೂಡಿತೆ ?
ಸಂಗಯ್ಯ ಮದವಳಿಗ, ನಾನು ಮದವಳಿಗೆ,
ವಸುಧೆಯ ಭಕ್ತರೆಲ್ಲರು ನಿಬ್ಬಣಿಗರು;  ಶುದ್ಧಶಿವಾಚಾರವೆಂಬ
ಮನೆಯಲ್ಲಿ ಮದುವೆಯಾಯಿತ್ತಾಗಿ,
ಕೂಡಲಚನ್ನಸಂಗಯ್ಯನೊಬ್ಬನೆ ಅಚರ,
ನಾನು ನಿತ್ಯ ಮುತ್ತೈದೆ !
೩
ಅವಿರಳ ವಿಟನ ಮದುವಿಗೆ ನಿಬ್ಬಣಗಿತ್ತಿಯರೆಲ್ಲ ಬಂದು,
ಕೆಂಡದ ದಂಡಿಯನೆ ಮುಡಿದು, ಅಂಗಜನೆಂಬ ಅರಿಸಿಣವ ಮಿಂದು,
ಉರಿಯೆಂಬ ಹಚ್ಚಡದ ಹೊದಕೆಯಲ್ಲಿ,
ನಿಬ್ಬಣಗಿತ್ತಿಯರು ಬಪ್ಪ ಭರವ ಕಂಡು.
ನೀರಲಡಿಗೆಯ ಮಾಡಿ, ವಾಯದ ಕೂಸಿಂಗೆ ಮಾಯದ ಮದವಣಿಗ,
ಸಂಗ ಸಂಯೋಗವಿಲ್ಲದೆ ಬಸುಱೌಯಿತ್ತು.
ಕುಸಿದ್ದು ಕುಣಿದಾಡಿ ಸೂಲಗಿತ್ತಿಯನವಗ್ರಹಿಸಿತ್ತು
ಗುಹೇಶ್ವರ, ಒಬ್ಬನಿಬ್ಬ ಮೂವಱು ತ್ರೀದೇವತೆಗಳು ಬಲ್ಲರೆ
ಆ ಲಿಂಗದ ಘನವನು ?
೪
ಎನ್ನ ಮನದ ಕೊನೆಯ ಮೊನೆಯ ಮೇಲೆ
ಅಂಗವಿಲ್ಲದ ರೂಪ ಕಂಡು, ಆನು ಮರುಳಾದೆನವ್ವ.
ಆನು ಕಂಡು ಆನು ಬೆಱಗಾದೆನವ್ವ,   ಎನ್ನಂತರಂಗದ
ಆತುಮನೊಳಗೆ ಅನುಮಿಷ ನಿಕೈಕ್ಯ ಗುಹೇಶ್ವರನ ಕಂಡು.
೫
ಕೂಡಲಿಲ್ಲದೆ ಅಗಲಲಿಲ್ಲದ ಘನವ ಕೂಡುವ ಪಱೆ ಎಂತಪ್ಪ ?
ಹೇಳಿದರೆ ಅದಕ್ಕದೇ ಕೊಱತೆ.
ಗುಹೇಶ್ವರ ಲಿಂಗವ ಬೇಱು ಮಾಡಿ ಬೆಱಸಬಾರದು
ಕೇಳಾ ಕೆಳದಿ.
೬
ಇಂದು ಸಾವ ಹೆಂಡತಿಗೆ ನಾಳೆ ಸಾವ ಗಂಡನವ್ವ !
ಘಳಿಗ್ಗೆ ಮಗು ಹುಟ್ಟಿ, ಕೈಗೆ ಬಾಯಿಗೆ ಬಂದಿತವ್ವ !
ಅಱುಹು ಕುಱುಹು ಮಱಹ ನುಂಗಿತ್ತು,
ಗುಹೇಶ್ವರನುಳಿದನವ್ವ !
೭
ಎಸೆಯದಿರು; ಕಾಮ, ನಿನ್ನ ಬಾಣ ಹುಸಿಯಬೇಕೊ !
ಕಾಮ ಕ್ರೋಧ ಲೋಭ ಮೋಹ ಮದ ಮತ್ಸರ
ಇದು ಸಾಲದೋ ನಿನಗೆ ?  ಗುಹೇಶ್ವರಲಿಂಗದ ವಿರಹದಲ್ಲಿ ಬೆಂದವರ
ಮರಳಿ ಸುಡಲುಂಟೆ, ಮರುಸು ಕಾಮಾ ?
೮
ಸೆಱಗ ಹಿಡಿದನು, ಸೀರೆಯ ಹಱಿದನು !
ಹುಟ್ಟಿ ಮುಱಿದನು, ಕಂದಲನೊಡೆದನು !
ಭಂಡನವ್ವ; ಲಜ್ಜೆ ಭಂಡನವ್ವ;
ಕಂಡಡೆ ನುಡಿಸದಿರೆಲೆ ಮಾಯಾದೇವಿ,
ಆಯುಷ್ಯ ಹಿರಿದು, ಭವಿಷ್ಯೆ ಕಿಱಿದು,
ಭವಗೆಟ್ಟು ಹೋಡ ಗುಹೇಶ್ವರಲ್ಲಯ್ಯಂಗೆ ಮೂಗಿಲ್ಲ ತಂಗಿ !
೯
ಉರಿಯ ಸೆಱಗನುಟ್ಟು ಕಡೆ ಸೆಱಗ ಬಿಡಿಸಿ,
ಮಡದಿ ತನ್ನ ಕಳದಿಯರೊಡಗೂಡಿ,
ಪತಿ ಬಂದು ಮುಡಿ ಹಿಡಿದು ಉಟ್ತ ಸೀರೆಯನು ಸುಲಿದ !
ಕೂಡಲಚನ್ನಸಂಗಯ್ಯನಲ್ಲಿ ಎನ್ನ ಪರಮಗುರು
ಬಸವಣ್ಣಂಗೆ ನಮೋ ನಮೋ ಎನುತಿರ್ದೆನು.
೧೦
ಒಲಿವ ಗಂಡನೊಮ್ಮೆ ಒಲ್ಲದಿಪ್ಪ ಕಂಡವ್ವ !
ತಪ್ಪೆನ್ನದು, ತಪ್ಪೆನ್ನದು;
ತನು ಮನ ಧನದಲ್ಲಿ ಮಾಟಕೂಟ ವೆಂದಱಿಯದ
ತಪ್ಪೆನ್ನದು ತಪ್ಪೆನ್ನದು;
ಕಡೆಯಿಲ್ಲದ ಹುಸಿ ಎನ್ನದು.
ಕೂಡಲಸಂಗಮದೇವ.
೧೧
ಕಣ್ಣ ಕೋಪಕ್ಕೆ ಮುಂದನಱಿಯದೆ ನುಡಿದು
ಮನಬಿಚ್ಚಿ ಮರುಳಾದೆ ನೋಡವ್ವಾ !
ಕೇಳವ್ವ ಕೆಳದಿ, ಸಖಿಯರಿಲ್ಲದೆ ಸುಖವ ಬಯಸುವರುಂಟೆ ಹೇಳಾ !
ಎನ್ನ ಮುನಿಸು ಎನ್ನಲ್ಲಿಯೆ ಅಡಗಿತ್ತು.
ಇನ್ನು ಬಾರಯ್ಯ ಕೂಡಲಸಂಗಮದೇವ !
೧೨
ಗಿಳಿಯ ಹಂಜರವಿಕ್ಕಿ, ಸೊಡರಿಂಗೆಣ್ಣೆಯನೆಱೆದು,
ಬತ್ತಿಯನಿಕ್ಕಿ, ಬರವ ಹಾರುತ್ತಿರ್ದೆನೆಲೆಗವ್ವಾ.
ತಱಗೆಲೆ ಗಿಱುಕೆಂದಡೆ ಹೊಱಗನಾಲಿಸುವೆ;
ಅಗಕುದನೆಂದೆನ್ನ ಮನ ಧಿಗಿಲೆಂದಿತ್ತೆಲಗವ್ವಾ !
ಕೂಡಲಸಂಗನ ಶರಣರು ಬಂದು, ಬಾಗಿಲಮುಂದೆ ನಿಂದು,
ಶಿವಾ ಎಂದಡೆ ಸಂತೋಷಬಟ್ಟೆನೆಲೆಗವ್ವಾ !
೧೩
ಮನಕ್ಕೆ ಮನೋಹರವಲ್ಲದ ಗಂಡರು
ಮನಕ್ಕೆಬಾರರು ಕೇಳವ್ವಾ ಕೆಳದಿ,
ಪನ್ನಗಭೂಷಣನಲ್ಲದ ಗಂಡರು
ಇನ್ನೆನಗಾಗದ ವೊಱೆ, ಕಂಡವ್ವಾ;
ಕನ್ನೆಯಂದಿನ ಕೂಟ ಚಿಕ್ಕಂದಿನ ಬಾಳುವೆ,
ನಿಮ್ಮಾಣೆಯಯ್ಯಾ, ಕೂಡಲಸಂಗಮದೇವಾ.
೧೪
ಅಳಿಯನ ಕಂಡಡೆ ನಾಚೆಂಬೆ ಮಗಳೆ;
ಅಳಿಯನ ಕಂಡಡೆ ತೊಲಗೆಂಬೆ ಮಗಳೆ
ನಾಚುವಡೆ ಮೋಱೆಇಲ್ಲ; ತೊಲಗುವಡೆ ನಲನಿಲ್ಲ;
ಇಬ್ಬರಿಗೊಬ್ಬ ಗಂಡನಾದಬಳಿಕ ಇನ್ನೆಲ್ಲಿಯ ಮೋಱೆ ಮಗಳೆ,
ಕೂಡಲಸಂಗಮದೇವನೆಂಬ ಗಂಡನಾದ ಬಳಿಕ
ಇನ್ನೆಲ್ಲಿಯ ಮೋಱೆ ಮಗಳೆ
೧೫
ಮನೆಯ ಗಂಡನ ಮನೆವಾರ್ತೆಯನೇನ ಹೇಳುವೆನವ್ವಾ !
ಅಂಗವಿದ್ಯೆಯನೊಲ್ಲ;
ಕಂಗಳೊಳಗಣ ಕಸವ ಕಳೆದಲ್ಲದೆ ನೋಡಲೀಯ;
ಕೈದೊಳೆದಲ್ಲದೆ  ಮುಟ್ಟಲೀಯ;
ಕಾಲು ತೊಳೆದಲ್ಲದೆ ಹೊದ್ದಲೀಯ;
ಇಂತು ಸರ್ವಾಂಗ ತಲೆದೊಳೆದ ಕಾರಣ
ಕೂಡಲಸಂಗಮದೇವನೆನ್ನ ಕೂಡಿಕೊಂಡನವ್ವಾ !
೧೬
ಎಲ್ಲರ ಗಂಡರು ಪರಿಯಂತಲ್ಲ ನೋಡೆಲಗವ್ವ.
ನಮ್ಮ ನಲ್ಲ ಸುಳಿಯಲಿಲ್ಲ, ಸುಳಿದು ಸಿಂಗಾರವ ಮಾಡಲಿಲ್ಲ.
ಕೂಡಲಸಂಗಮದೇವ, ತನ್ನಲ್ಲೆನ್ನ ಬೈಚಿಟ್ಟನಾಗಿ.
೧೭
ಎನ್ನ ಗಂಡ ಬರಬೇಕೆಂದು ಎನ್ನಂತರಂಗವೆಂಬ ಮನೆಯ
ತೆಱಹು ಮಾಡಿ,
ಅಷ್ಟದಳ ಕಮಲವೆಂಬ ಓವರಿಯೊಳಗೆ
ನಿಜನಿವಾಸವೆಂಬ ಹಾಸಿಗೆಯ ಹಾಸಿ,
ಧ್ಯಾನ ಮೌನವೆಂಬ ಮೇಲುಕಟ್ಟುಕಟ್ಟಿ,
ಜ್ಞಾನವೆಂಬ ದೀಪದ ಬೆಳಗಿ,
ನಿಷ್ಕ್ರಿಯೆಗಳೆಂಬ ಉಪಕರಣಂಗಳಂ ಹರಹಿಕೊಂಡು,
ಪಶ್ಚಿಮ ದ್ವಾರವೆಂಬ ಬಾಗಿಲ ತೆಗೆದು,
ಕಂಗಳೆ ಪ್ರಾಣವಾಗಿ ಹಾರುತ್ತಿರ್ದೆನಯ್ಯ.
ನಾನು ಬಾರನೆಂದುಮ್ಮಳಿಸಿಹೆನೆಂದು
ತಾನೆ ಬಂದು ಎನ್ನ ಹೃದಯ ಸಿಂಹಾಸನದ ಮೇಲೆ ಮೂರ್ತಿಗೊಂಡಡೆ,
ಎನ್ನ ಮನದ ಬಯಕೆ ಸಯವಾಯಿತ್ತು.
ಹಿಂದೆ ಹನ್ನೆರಡು ವರುಷದಲ್ಲಿ ಚಿಂತೆ  ಇಂದು ನಿಶ್ಚಿಂತವಾಯಿತ್ತು.
ಕೂಡಲಸಂಗಮದೇವ ಕೃಪಾಮೂರ್ತಿಯಾದ ಕಾರಣ ನಾನು ಬದುಕಿದೆನು.
೧೮
ಎಮ್ಮ ನಲ್ಲ ಎಮ್ಮ ಮನೆಯೊಳಗೇಕಾಂತಂಬೊಕ್ಕಹನು;
ಬೇಗ ಬೇಗ ಹೊಱಹೊಂಡಿರಣ್ಣಗಳಿರಾ,
ನೀವಿದ್ದಡೆ ಮೃತ್ಯು ಬಪ್ಪುದು.
ಆತ ಮನೆಯೊಳಗೊಬ್ಬರಿದ್ದಡು ಸೈರಿಸ,
ಕಪಿಲಸಿದ್ಧಮಲ್ಲಿಕಾರ್ಜುನಯ್ಯನು.
೧೯
ಮನವೆಂಬ ಮಂಟಪದ ನೆಳಲಲ್ಲಿ
ನೆನಹೆಂಬ ಜ್ಞಾನಜ್ಯೋತಿಯ ಬೆಳಗಿ,
ಆ ಘನ ಪುರುಷ ಪವಡಿಸಿಯೈದಾನೆ, ಎಲೆ ಅವ್ವಾ !
ಅದನೊಂದೆರಡೆನ್ನದೆ ಮೂಱು ಬಾಗಿಲ ಮುಚ್ಚಿ,
ನಾಲ್ಕು ಮುಟ್ಟದೆ, ಐದ ತಟ್ಟದೆ, ಇದುಕಂಡಾ ಎಲೆಯವ್ವಾ !
ಐದೇಳೆಂಟೆಂಬ ವಿಹಂಗ ಸಂಕುಳದ ಉಲುಹು ಪ್ರಬಲವಾದಡೆ,
ಕಪಿಲಸಿದ್ಧಮಲ್ಲಿಕಾರ್ಜುನ ನಿದ್ರೆಗೆಟ್ಟಲ್ಲಿರನು.
೨೦
ಕೇಳವ್ವ ಕೇಳವ್ವ ಕೆಳದಿ ಹೇಳುವೆ ನಿನಗೆ,
ಅಹಾ ಕಂಗಳಲ್ಲಿ ಕಾಬೆ, ಮತ್ತೆ ಕಾಣೆ;
ಮನದಲ್ಲಿ ಹಿಡಿವೆ, ಹಿಡಿದು ಮತ್ತೆ ಕಾಣೆನವ್ವ;
ಮಿಂಚಿನ ರವೆಯಂತೆ ತೋಱುವನಡಗುವ ನಮ್ಮ ನಲ್ಲನು,
ಕಪಿಲಸಿದ್ಧಮಲ್ಲಿಕಾರ್ಜುನದೇವನು.
೨೧
ಕೇಳವ್ವ ಕೆಳದಿ ಹೋಗುವೆನೆಲಗವ್ವಾ !
ನೋಡವ್ವಾ ಕೆಳದಿ, ಅವನಿಪ್ಪ ಠಾವಿನ ನೆಲೆಯನೆನಗೆ ತೋಱೆಲೆಗವ್ವಾ !
ಅವನಿಬ್ಬಟ್ಟಗಾಱನು, ಇಂತಿಡಲಿಪ್ಪನು,
ಕಪಿಲಸಿದ್ಧಮಲ್ಲಿಕಾರ್ಜುನಯ್ಯನ ಕಂಡೆನು ಬಾರಾ !
೨೨
ಎಲ್ಲರ ಪರಿಯಲ್ಲ ಎನ್ನ ಗಂಡನ ಪರಿ,
ಒಬ್ಬರು ಬಲ್ಲುದ ತಾನಱೆಯ,
ತಾ ಬಲ್ಲುದನೊಬ್ಬರಱಿಯರು;
ತವಕ ಬಂದಲ್ಲಿ ಕೂಡುವ,
ಅಲ್ಲಿದೊಡಲ್ಲದೆ ಹಾಂಗಿಪ್ಪ
ಕಪಿಲಸಿದ್ಧಮಲ್ಲಿಕಾರ್ಜುನ.
೨೩
ಕೈತಳ ಬಿಚ್ಚಿದಡೆ, ಮೈಗಳ ಹರಹಿದಡೆ, ನಿಮ್ಮ ಬೆನ್ನಬಿಡೆ
ತನುವಡದೆ, ಜ್ಞಾನ ತನುವಿಂದ ಕೂಡುವೆ,
ಕಪಿಲಸಿದ್ಧಮಲ್ಲಿನಾಥಯ್ಯ ನಿಮ್ಮ.
೨೪
ಎಲವೊ ಎಲವೊ ನಲ್ಲ ನಿಮ್ಮ ಕೂಡದ ಮುನ್ನ ಕಾಣೆ,
ಕೂಡಿದ ಬಳಿಕ ಮತ್ತೆ ಕಾಣೆನಯ್ಯ,
ಕೂಟದ ಸುಖದಿಂದ ನಾನೀನೆಂದಱೆಯೆ,
ಕಪಿಲಸಿದ್ಧಮಲ್ಲಿನಾಥಯ್ಯ.
೨೫
ಮನ ಮನ ತಾರ್ಕಣೆಯ ಕಂಡು ಅನುಭವಿಸಲು,
ನೆನಹೆ ಘನವಹುದಲ್ಲದೆ ಅದು ಹವಣಲ್ಲ ನಿಲುವುದೆ ?
ಎಲೆ ಅವ್ವ, ನೀನು ಮರುಳವ್ವೆ.
ಎನ್ನದೇವ ಚನ್ನಮಲ್ಲಿಕಾರ್ಜುನಗೊಲಿದು
ಸಲೆಮಾರುಹೋದೆನು;
ನಿನ್ನ ತಾಯಿತನವನೊಲ್ಲೆ ಹೋಗು.
೨೬
ಸಾವಿಲ್ಲದ ಕೇಡಿಲ್ಲದ ರೂಪಿಲ್ಲದ ಚಲುವನವ್ವ !
ಎಡೆಯಿಲ್ಲದ ತೆಱಹಿಲ್ಲದ ಕುಱುಹಿಲ್ಲದ
ಚಲುವಂಗಾನೊಲಿದೆ ಎಲೆಯವ್ವ !
ನೀನು ಕೇಳು ತಾಯೆ, ಭವವಿಲ್ಲದ ಭಯವಿಲ್ಲದ ನಿರ್ಭಯ ಚಲುವಂಗೆ,
ಕುಲಸೀಮೆಯಿಲ್ಲದ ನಿಸ್ಸೀಮ ಚಲುವಂಗೆ ನಾನೊಲಿದೆ.  ಇದು ಕಾರಣ,
ಚನ್ನಮಲ್ಲಿಕಾರ್ಜುನ ಚಲುವ ಗಂಡನೆನಗೆ,
ಈ ಸಾವ ಕೆಡುವ ಗಂಡನೊಯ್ದು ಒಲೆಯೊಳಗಿಕ್ಕು.
೨೭
ಹರನೆ, ನೀನೆನಗೆ ಗಂಡನಾಗಬೇಕೆಂದು
ಅನಂತಕಾಲ ತಪಸ್ಸಿದ್ದೆ ನೋಡಾ.
ಹಸೆಯಮೇಲಣ ಮಾತ ಬೆಸಗೊಳಲಟ್ಟಿದಡೆ
ಶಶಿಧರನ ಹತ್ತಿರ ಕಳುಹಿದರೆಮ್ಮವರು.
ಭಸ್ಮವನೆ ಹೂಸಿ ಕಂಕಣವನೆ ಕಟ್ಟಿದರು,
ಚನ್ನಮಲ್ಲಿಕಾರ್ಜುನ ತನಗೆ ನಾನಾಗಬೇಕೆಂದು.
೨೮
ಪಚ್ಚೆಯ ನೆಲಗಟ್ಟು, ಕನಕದ ತೋರಣ,
ವಜ್ರದ ಕಂಭ, ಹವಳದ ಚಪ್ಪರವನಿಕ್ಕಿ,
ಮುತ್ತು ಮಾಣಿಕದ ಮೇಲು ಕಟ್ಟು ಕಟ್ಟಿ
ಮದುವೆಯ ಮಾಡಿದರು ನಮ್ಮವರೆನ್ನ ಮದುವೆಯ ಮಾಡಿದರು.
ಕಂಕಣ ಕೈದಾರೆ ಸ್ಥಿರಸೇಸೆಯನಿಕ್ಕಿ
ಚನ್ನಮಲ್ಲಿಕಾರ್ಜುನನೆಂಬ ಗಂಡಗೆನ್ನ ಮದುವೆಯ ಮಾಡಿದರು.
೨೯
ಹುಟ್ಟಿದೆ ಶ್ರೀಗುರುವಿನ ಹಸ್ತದಲ್ಲಿ,
ಬೆಳೆದೆನು ಅಸಂಖ್ಯಾತರ ಕರುಣದೊಳಗೆ,
ಭಾವವೆಂಬ ಹಾಲು, ಸುಜ್ಞಾನವೆಂಬ ತುಪ್ಪ,
ಪರಮಾರ್ಥವೆಂಬ ಸಕ್ಕರೆಯನಿಕ್ಕಿದರು ನೋಡಾ !
ಇಂತಿಪ್ಪ ತ್ರಿವಿಧಾಮೃತವನು ದಣಿಯಲೆಱೆದು ಸಲಹಿದರೆನ್ನ
ವಿವಾಹವ ಮಾಡಿದಿರಿ, ಸಯವೆಂಬ ಗಂಡಂಗೆ ಕೊಟ್ಟಿರಿ.
ಕೊಟ್ಟ ಮನೆಗೆ ಕಳುಹಲೆಂದು ಅಸಂಖ್ಯಾತರೆಲ್ಲರೂ ನೆರೆದು ಬಂದಿರಿ.
ಬಸವಣ್ಣ ಮೆಚ್ಚಲು ಒಗತನವ ಮಾಡುವೆ.
ಚನ್ನಮಲ್ಲಿಕಾರ್ಜುನನ ಕೈವಿಡಿದು
ನಿಮ್ಮ ತಲೆಗೆ ಹೂವ ಒಗತನವ ಮಾಡುವೆ.
ಅವಧರಿಸಿ ನಿಮ್ಮಡಿಗಳೆಲ್ಲರೂ ಮರಳಿ ಬಿಜಯಂಗೈವುದು,
ಶರಣಾರ್ಥಿ !
ಲಿಂಗಚಿದಮೃತ ಬೋಧೆ : ಲಿಂಗಾವಸ್ಥೆಯ ಸ್ಥಲ (2)
೩೦
ಅರಿಸಿನವನೆ ಮಿಂದು ಹೊಂದೊಡಿಗೆಯನೆ ತೊಟ್ಟು,
ಪುರುಷ ಬಾ ಬಾ; ಪುಣ್ಯರತ್ನವೆ ನೀ ಬಾ;
ನಿನ್ನ ಬರವೆನ್ನಸುವಿನ ಬರವಾದುದೀಗ.
ಬಾರಾ ! ಬಾರಾ !
ಚನ್ನಮಲ್ಲಿಕಾರ್ಜುನ ಬಂದಾನೆಂದು ಬಟ್ಟೆಗಳ ನೋಡಿ ನಾ
ಬಾಯಾರುತಿರ್ದೆ.           
೩೧
ಚಿನ್ನಕ್ಕರಿಸಿನ ಚಿನ್ನಕರಿಸಿನ ಚಿನ್ನಕ್ಕರಿಸಿನವ ಕೊಳ್ಳಿರವ್ವಾ.
ಎಮ್ಮ ನಲ್ಲನ ಮೈಯ ಹತ್ತುವ ಅರಿಸಿನವ ಕೊಳ್ಳಿರವ್ವಾ.
ಒಳುಗುಂದದರಿಸಿನವ ಮಿಂದು
ಚನ್ನಮಲ್ಲಿಕಾರ್ಜುನನ ಅಪ್ಪಿರವ್ವಾ.
೩೨
ಅತ್ತೆ ಮಾಯೆ ಮಾವ ಸಂಸಾರಿ
ಮೂವರು ಮೈದುನರು ಹುಲಿಯಂತವರು,
ನಾಲ್ವರು ನಗೆವೆಣ್ಣುಗಳು ಕೆಳದಿ;
ಅವರು ಭಾವದಿರನೊಯ್ವ ದೇವವಿಲ್ಲ.
ಅಱು ಪ್ರಜೆಯೊತ್ತಿಗೆಯರ ಮೀಱಲಾಱೆನು, ತಾಯೆ
ಹೇಳುವಡೆ ಹೇಳು.
ಪ್ರಜೆತ್ತೊತ್ತಿದರ ಕಾವಲು ಕರ್ಮವೆಂಬ ಗಂಡನ ಬಾಯ ಟೊಣೆದು
ಹಾದರವನಾಡುವೆನು ಹರನ ಕೂಡೆ.
ಮನವೆಂಬ ಸಖಿಯ ಪ್ರಸಾದದಿಂದ ಅನುಭಾವವ ಕಲಿತೆನು.
ಶಿವನೊಡನೆ ಕರಚೆಲ್ವ ಶ್ರೀಶೈಲಚನ್ನಮಲ್ಲಿಕಾರ್ಜುನನ
ಸಜ್ಜನದ ಗಂಡನ ಮಾಡಿಕೊಂಬೆ.
೩೩
ಒಮ್ಮೆ ಕಾಮನ ಕಾಲ ಹಿಡಿವೆ,
ಒಮ್ಮೆ ಚಂದ್ರಮಂಗೆ ಸೆಱಗೊಡ್ಡಿಬೇಡುವೆ,
ಸುಡು ವಿರಹವ ನಾನಾರಿಗೆ ಧೃತಿಗೆಡುವೆ
ಚನ್ನಮಲ್ಲಿಕಾರ್ಜುನನೆನ್ನನೊಲ್ಲದ ಕಾರಣ
ಎಲ್ಲರಿಗೆ ಹೆಂಗಿರಿಯಾದೆನವ್ವಾ.
೩೪
ಕಳವಳದ ಮನವು ತಲೆ ಕೆಳಗಾಗ[ದು]ದವ್ವಾ.
ಸುಳಿದು ಬೀಸುವ ಗಾಳಿ ಉರಿಯಾಯಿತ್ತವ್ವಾ. ಬೆಳದಿಂಗಳು ಬಿಸಿಲಾಯಿತ್ತವ್ವ.
ಕೆಳದಿ, ಹೊಳಲ ಸುಂಕಿಗನಂತೆ ತೊಳಲುತ್ತಿದ್ದೆನವ್ವಾ
ತಿಳುಹೌ ಬುದ್ಧಿಯ, ಹೇಳಿ ಕರತಾರೆಲೆಗವ್ವಾ.
ಚನ್ನಮಲ್ಲಿಕಾರ್ಜುನಂಗೆ ಎರಡಱ ಮುನಿಸವ್ವಾ,
೩೫
ಹೊಳೆವ ಜಡೆಯ ಮೇಲೆ ಎಳೆವೆಳದಿಂಗಳು;
ಫಣಿ ಮಣಿ ಕರ್ಣಕುಂದಲದವ ನೋಡವ್ವ;
ರುಂಡಮಾಲೆಯವನ ಕಂಡಡೆ ಒಮ್ಮೆ ಬರಹೇಳವ್ವ;
ಗೋವಿಂದನ ನಯನ ಉಂಗುಟದ ಮೇಲಿಪ್ಪುದು
ಚನ್ನಮಲ್ಲಿಕಾರ್ಜುನದೇವನ ಕುಱುಹವ್ವ.
೩೬
ಕಾಮ ಬಲ್ಲಿದನೆಂದಡೆ ಉರುಹಿ ಭಸ್ಮವ ಮಾಡಿದ.
ಬ್ರಹ್ಮ ಬಲ್ಲಿದನೆಂದಡೆ ಶಿರವ ಚಿವುಟಿಯಾಡಿದ.
ಎಲೆಯವ್ವ ನೀನು ಕೇಳು ತಾಯೆ,
ವಿಷ್ಣು ಬಲ್ಲಿದನೆಂದಡೆ ಆಕಳಕಾಯ್ದಿರಿಸಿದ.
ತ್ರಿಪುರದ ಕೋಟಿ ಬಲ್ಲಿತ್ತೆಂದಡೆ
ನೊಸಲ ಕಂಗಳಲುಱುಹಿದನವ್ವಾ
ಇದು ಕಾರಣ ಚನ್ನಮಲ್ಲಿಕಾರ್ಜುನ ಗಂಡನೆನಗೆ
ಜನನ ಮರಣಕ್ಕೊಳಗಾಗದ ಬಲುಹನೇನ ಬಣ್ಣಿಪೆನವ್ವಾ.
೩೭
ಅಕ್ಕ ಕೇಳವ್ವ ಅಕ್ಕಯ್ಯ ನಾನೊಂದ ಕನಸು ಕಂಡೆ.
ಅಕ್ಕಿಯಡಕೆವಾಲೆ ತೆಂಗಿನಕಾಯಿ ಕಂಡೆ.
ಚಿಕ್ಕಚಿಕ್ಕ ಜಡೆಗಳ ಸುಲಿಪಲ್ಲ ಗೊರವನು
ಭಿಕ್ಷಕ್ಕೆ ಬಂದುದು ಕಂಡೆನವ್ವ.
ಮಿಕ್ಕುಮಿಱಿ ಹೋಹನ ಬೆಂಬತ್ತಿ ಕೈವಿಡಿದೆನು,
ಚನ್ನಮಲ್ಲಿಕಾರ್ಜುನನ ಕಂಡು ಕಣ್ದೆಱೆದೆನು.
೩೮
ನೀನು ದಂಡುಮಂಡಲಕ್ಕೆ ಹೋದೆನೆಂದಡೆ ನಾನು ಸುಮ್ಮನಿಹೆನು.
ನೀನು ಎನ್ನ ಕೈಯೊಳಗಿರ್ದು,
ಎನ್ನ ಮನದೊಳಗಿರ್ದು ನುಡಿಯದಿರ್ದಡೆ
ಆನು ಎಂತು ಸೈರಿಸುವೆನಯ್ಯ.
ನೇಹವೆಂಬ ಕುಂಟಣಿ ಚನ್ನಮಲ್ಲಿಕಾರ್ಜುನನೊಲಿಸದಿರ್ದಡೆ
ಎನ್ನೇವೆ ಸಖಿಯೆ.
೩೯
ಇಂದ್ರ ನೀಲಗಿರಿಗಳ ಮೇಲೇಱಿಕೊಂಡು,
ಚಂದ್ರಶಿಲೆಗಳ ಮೆಟ್ಟಿಕೊಂಡು,
ಕೊಂಬ ಬಾರಿಸುತ ಹರನೇ,
ಎನ್ನ ಕುಂಭಕುಚದ ಮೇಲೆ ನಿಮ್ಮನೈದಿಪ್ಪಿಕೊಂಬೆನಯ್ಯ.
ಅಂಗ ಭಂಗ ಮನಭಂಗವಳಿದು,
ನಿಮ್ಮನೆಂದಿಗೊಮ್ಮೆ ನೆಱೆವೆನೊ
ಚನ್ನಮಲ್ಲಿಕಾರ್ಜುನಾ.
೪೦
ಉರಿಯ ಫಣಿಯನೆ ಉಡಿಸಿ, ಊರಿಂದ ಹೊಱಗಿರಿಸಿ,
ಕಱೆಯಲಟ್ಟಿದ ಸಖಿಯ ನೆಱೆದ ನೋಡೆಲಗವ್ವಾ
ತೂರ್ಯಾವಸ್ಥೆಯಲ್ಲಿ ತೂಗಿಗೂಗಿ ನೋಡಿ
ಕರನೊಂದೆ ನೋಡವ್ವಾ
ಅವಸ್ಥೆಯಿಂದ ಹಿರಿದು ದುಃಖ ಕರೆಬೆಂದು ಗಿರಿಬೆಂದು
ಹೊನ್ನರಳಿಯ ಮರನುಳಿದು,
ಹಿರಿಯತನಗೆಡಿಸಿ; ನೆಱೆವೆನು
ಚನ್ನಮಲ್ಲಿಕಾರ್ಜುನಾ.
೪೧
ಕೂಡಿ ಕೂಡುವ ಸುಖದಿಂದ
ಒಪ್ಪಚ್ಚಿ ಅಗಲಿ ಕೂಡುವ ಸುಖ ಲೇಸು ಕೆಳದಿ.
ಒಚ್ಚತ ಆಗಲಿದಡೆ ಕಾಣದೆ ಇಱಲಾಱೆ;
ಎನ್ನ ದೇವ ಚನ್ನಮಲ್ಲಿಕಾರ್ಜುನ
ಅಗಲಿಯಗಲದ ಸುಖವೆಂದಪ್ಪುದೊ !
೪೨
ಮಚ್ಚು ಅಚ್ಚುಕವಾಗಿ ಒಪ್ಪಿದ ಪರಿಯ ನೋಡಾ !
ಎಚ್ಚರಗರಿ ತೋಱದೆ ನಡಸಬೇಕು.
ಅಪ್ಪಿದಡೆ ಅಸ್ಥಿಗಳು ನುಗ್ಗುನುರಿಯಾಗಬೇಕು.
ಬೆಚ್ಚಡೆ ಬೆಸುಗೆಯನಱಿಯದಂತಿರಬೇಕು.
ಮಚ್ಚು ಒಪ್ಪಿತ್ತು ಚನ್ನಮಲ್ಲಿಕಾರ್ಜುನಯ್ಯನ ಸ್ನೇಹ.
೪೩
ಭಾವನೇಕೆ ಬಾರನೆನ್ನ ಮನೆಗೆ ?
ಹಿರಿಯ ಮಗನನುಱುಹಿದ ಗರ್ವದ
ಭಾವನೇಕೆ ಬಾರನೆನ್ನ ಮನೆಗೆ ?
ಅಸುರರ ಪುರವ ಸುಟ್ಟ
ವೀರಭಾವನೇಕೆ ಬಾರನೆನ್ನ ಮನೆಗೆ ?
ದಕ್ಷನ ಶಿರವನಱಿದು ಯಾಗವ ಕೆಡಿಸಿ
ಕುಱಿದಲಯ ಹತ್ತಿಸಿ ಬಿನ್ನಾಣದ ಬಲುಹ ಮೆಱೆವ
ಏಕೋಭಾವನೇಕೆ ಬಾರನೆನ್ನ ಮನೆಗೆ ?
ಹರಿಯ ನಯನದ ಪೂಜೆ ಚರಣದೊಳೂಪ್ಪಿತೆಂಬ
ದುರುಳುತನವು ತನಗೆ ಬೇಡವ್ವ !
ಆತನ ಕರೆದು ತಾರವ್ವ.
ಪರವಧುವಿಂಗಳುಪಿದ ಮಿಂಡತನದ ದುರುಳತನವು
ತನಗೆ ಬೇಡವ್ವ; ಆತನ ಕರೆದು ತಾರವ್ವ.
ಶಂಭುಜಕ್ಕೇಶ್ವರನ ನೆಱೆದು ನೋಡುವ ಮನ ಬಂದ ಪರಿಯಲಿ
ವೊತ್ತಂಬರಿಸಿದ ಗಂಡು ದೋಱೆ ಮೀಱೆದನಾದಡೆ
ಸಾರಿದೂರುವೆನು.
೪೪
ಹೊಱಗಿದ್ದಹನೆಂದು ನಾನು ಮಱೆದು ಮಾತನಾಡಿದೆ.
ಅಱಿಯಲೀಯದೆ ಎನ್ನಂತರಂಗದೊಳಿಪ್ಪನು
ತೆಱಹಿಲ್ಲದೆ ಭಾವನು ನುಡಿಗೆಡೆದುಡನು.
ಆತನ ಬಯಲಿಂಗೆ ಬೇಟಗೊಂಡೆನವ್ವಾ
ಆನೇನ ಮಾಡುವೆನೆಲೆ ತಾಯೆ;
ಮಱೆದಡೆ ಚರಿಸುವ ಕುಱುಹಿನ ಮಿಂಡನು
ಅಱಿದಡೊಳ್ಳಿದನಪ್ಪ ಶಂಭುಜಕ್ಕೇಶ್ವರನು.
೪೫
ಇನಿಯಂಗೆ ತವಕವಿಲ್ಲ, ಎನಗೆ ಸೈರಣೆಯಿಲ್ಲ.
ಮನದಿಚ್ಚೆಯನಱಿವ ಸಖಿಯರಿಲ್ಲ.
ಮನುಮಥನ ವೈರಿಯ ಬಾಣ ಮನದಲ್ಲಿ ಸಿಲುಕಿ ಬಿಡದು
ಇನ್ನೇವೆನಿನ್ನೇವೆ ?
ದಿನ ವೃಥಾ ಹೋಗಿ ಯವ್ವನ ಬೀಸರಹೋಗದ ಮುನ್ನ
ಪಿನಾಕಿಯ ತಂದು ನೆಱಹವ್ವಾ ಶಂಭುಜಕ್ಕೇಶ್ವರನಾ.
೪೬
ಮಚ್ಚಿ ಗ್ರಾಹಿಗೊಂಡೆ ನಿನಗಾನು ನಲ್ಲನೆ !
ಒಚ್ಚತವೋದವಳನುಳಿವರೆ  ವಿಕಳಗೊಂಡೆ ಶಿವಶಿವಾ !
ಪ್ರಾಣಪದವಲ್ಲದೆ ಮತ್ತೊಂದನಱಿಯೆ.
ಮನ ವಚನ ಕಾಯದಲ್ಲಿ ಉಚಿತವೇ ನಿಮಗೆ ?
ಪುರುಷಲಕ್ಷಣವೆ ?
ಆತಃಪರಗಂಡರ ನಾನು ಬಲ್ಲಡೆ ಕರ್ತ ನಿಮ್ಮಾಣೆ ಶಂಭುಜಕೇಶ್ವರಾ.
೪೭
ಜಾಣಾನುಭಾವಿಯೆಂಬ ಪಿನಾಕಿಯ ಮಾತ ಕೇಳಿದು ಬಂದೆ.
ಹಿರಿದು ಆರತದಿಂದ ಕಾಣಿಸುವನ್ನಕ್ಕರ ತವಕನುಡಿಗೆಡೆಗೊಡೆನೆಲಗೆ
ಪ್ರಾಣಕಾಧಾರ ಶಿವಶಿವಾ ಎಂಬ ಶಬ್ಧ
ಆತನ ಕಂಡುದೆ ಕಡೆಯ ಕೀಲ ಕಳೆದಂತೆ
ಶಂಭುಜಕ್ಕೇಶ್ವರನ ಬೆರಸಲೊಡನೆ ಬೆಱಗಾದೆನು.
೪೮
ಎಲ್ಲರ ಗಂಡಂದಿರು ಪರದಶವಿಭಾಡರು.
ಎನ್ನ ಗಂಡ ಮನೆದಳವಿಭಾಡ,
ಎಲ್ಲರ ಗಂಡಂದಿರು ಗಜಬೇಂಟೆಗಾಱರು
ಎನ್ನ ಗಂಡ ಮನೆಬೇಂಟೆಕಾಱ,
ಎಲ್ಲರ ಗಂಡಂದಿರು ತಂದಿಕ್ಕಿಸಿಕೊಂಬರು
ಎನ್ನ ಗಂಡ ತಾರದೆ ಇಕ್ಕಿಸಿ ಕೊಂಬ
ಎಲ್ಲರ ಗಂಡಂದಿರಿಗೆ ಮೂಱು,
ಎನ್ನ ಗಂಡಂಗೆ ಒಂದು
ಅದೊಂದು ಸಂದೇಹ ಬಿಡಾ.
ಕದಿರೆ ರೆಮ್ಮಿಯೊಡೆಯ ಗುಮ್ಮೇಶ್ವರಾ.
೪೯
ಎಲ್ಲರ ಹೆಂಡತಿಯರು ತೊಳಸಿಕ್ಕುವರು;
ಎನ್ನ ಗಂಡಂಗೆ ತೊಳಸಿಕ್ಕಿವರಿಲ್ಲ.
ಎಲ್ಲರ ಗಂಡಂದಿರು ಬಸಿವರು,
ಎನ್ನ ಗಂಡಂಗೆ ಬಸಿವುದಿಲ್ಲ.
ಎಲ್ಲರ ಗಂಡಂದಿರಿಗೆ ಅಂಡದ ಬೀಜವುಂಟು;
ಎನ್ನ ಗಂಡಂಗೆ ಅಂಡದ ಬೀಜವಿಲ್ಲ|
ಎಲ್ಲರ ಗಂಡಂದಿರು ಮೇಲೆ ಎನ್ನಗಂಡ ಕೆಳಗೆ, ನಾ ಮೇಲೆ,
ಕದಿರೆ ರೆಮ್ಮಿಯೊಡೆಯ ಗುಮ್ಮೇಶ್ವರಾ.
೫೦
ಆರು ಇಲ್ಲದವಳೆಂದು ಆಳಿಗೊಳಲು ಬೇಡ.
ಆಳಿಗೊಂಡಡೆ ಆನು ಅಂಜುವಳಲ್ಲ.
ಒಲವಿನ ವತ್ತೆಕಲ್ಲನು ಬೆವರಿಸ ಬಲ್ಲೆ ಕಾಣಿರೊ !
ಅಪ್ಪಿದವರನಪ್ಪಿದಡೆ ತರಗೆಲೆಯಂತೆ,
ರಸವನಱಸಿದರುಂಟೆ ? ಅಜಗಣ್ಣ ತಂದೆ.
೫೧
ಒಂದಲ್ಲ ಎರಡಲ್ಲ ಮೂವರು ಹೆಣ್ಣುಗಳ
ಮಱೆಯಲ್ಲಿಪ್ಪವನ ನೆಱೆಯಲೆಂತವ್ವ.            ಹೆಣ್ಣಿನ ಮಱೆಯ ಹೊಗುವ ಕೇಳವ್ವ ಕೆಳದಿ.
ಲೋಗುರ ಪತಿಯನು ಮಱೆಸಿಕೊಂಡಿಪ್ಪ ಚಂಡಿಯರಿಗೆ ಮತ್ತೆ ನಾಚಿಕೆಯಿಲ್ಲ ಕೇಳವ್ವ,
ಅವಂದಿರ ಝಂಕಿಸಿ ತೊಲಗಿಸಿ ಬಿಡದಿರೆಂದು  ಉರಿಲಿಂಗದೇವನ.
೫೨
ಕಾಮಿ ಕಾಮಿನಿಗೆ ಎರಡು ಗುರಿಯೆಂದು
ಸರಳೆಸುಗೆಯ ಮಾಡಬೇಡ ಗಡಾ !
ಕಾಮನಲ್ಲೊನಲ್ಲೊ ಬಿಲ್ಲಾಳೆ ಎಸಲು  ಎರಡು ಒಂದಪ್ಪುದು ಗಡಾ !
ಕಾಮ, ಎನಗೆಯು ಉರಿಲಿಂಗದೇವಂಗೆಯು
ತೊಟ್ಟಿಸು ಎರಡೊಂದಾದಡೆ ನೀ ಬಲ್ಲಾಳಹೆಯಲ್ಲಾ.
೫೩
ಕಾಮನ ಕೊಂದಡು ಪಟ್ಟಕ್ಕೆ ನಿಂದ ಗುರುವ ಕಾಮರಾಜನವ್ವಾ.
ರಾಜಾಧಿರಾಜ ಕಂಡವರೆಲ್ಲ ಹೆಂಡಿರ ಮಾಡಿ ನೆಱೆವ ಮಹಾಕಾಮಿ.
ಕಾಮಿನಿ ನೀ ಕೇಳಾ.
ಇಂತಪ್ಪ ಕಾಮಿನಿಯನತಿಕಾಮದಿಂದ ಕಾಮಿಸಿದೆನವ್ವ.
ಉರಿಲಿಂಗದೇವನ.
೫೪
ಟಕ್ಕಿಪ ನಲ್ಲನ ಟಕ್ಕಿಪ ತೆಱನನು
ಚದುರೆ ಚದುರಿಸದೆನಗೆ.
ನೀನುಸಿರಾ !
ಸತ್ಯವ ಜಪಿಸಲು ಸಿಕ್ಕುವನಲ್ಲನು
ಸತ್ಯವು ಸತ್ಯವು ಕೇಳಾ ಕೆಳದಿ,
ಅವನು ಉಂಬಲ್ಲಿ ಉಡುವಲ್ಲಿ ನೇಹವ ಬೆಳೆಸಲು ಸಿಕ್ಕುವನು.
ಬಿಡದಿರು ಉರಿಲಿಂಗದೇವನ.
೫೫
ಎನ್ನ ನಲ್ಲನು ಒಲ್ಲನೆಂದು ಕೇಳಿದಡೆ
ಇಲ್ಲಿಯೆ ಅಱಸುವೆನವನ.
ಗಂಗೆಯ ನೋನೆನು, ಗೌರಿಯನೋನೆನು,
ಇಲ್ಲಿಯೆ ಅಱಸುವೆನವ್ವಾ.
ಎನ್ನಂತರಂಗದ ಆತ್ಮಜ್ಯೋತಿಯೆ ಉರಿಲಿಂಗದೇವಾ ಎಂದು
ಇಲ್ಲಿಯೆ ಅಱಸುವೆನವ್ವಾ.
೫೬
ನಾಡಿಗ ನಲ್ಲನು ಕಾಡಿಹನೆಲಗೆ !
ಕೂಡಿಹನಗಲಿಹನೆನ್ನ ಕೇಳು ಇರುಹವಾ !
ನೀನದ ಮಾಣಿಸು,
ಅವನ ಅಗಲಿ ಕೂಡುವ ಬೇಟದಸುಖವನು
ಮುಗುದೆ ನೀನಱಿಯೆ.
ಅಗಲದ ವಿರಹಿಯ ಕೂಟದ ಸುಖವನು
ಉರಿಲಿಂಗದೇವ ಬಲ್ಲನು ಕೆಳದಿ !
೫೭
ನಲ್ಲನೊಲ್ಲನೆಂದು ಮುನಿದು ನಾನಡಗಲು
ಅಡಗುವ ಎಡೆಯಲ್ಲಾ ತಾನೆ ಕಾಣವ್ವ !
ಅಡಗಲಿಕ್ಕೆ ಗೆಱಹಿಲ್ಲ;
ಮುನಿದು ನಾನೇಗುವೆ
ಶರಣು ಹೋಗುವೆ ನಾನು ಉರಿಲಿಂಗದೇವಗೆ
೫೮
ನಲ್ಲನ ಕೂಡಲು ಸುಖಭೋಗದ್ರವ್ಯವನು
ಎಲ್ಲಿಂದ ತಪ್ಪೆನು ಹೇಳಾ ಕೆಳದಿ ?
ನಲ್ಲನ ಬೇಡಲು ನಾಚಿಕೆ ಎನಗೆ; ಮತ್ತೆ ಆರೂ ಇಲ್ಲ
ಇನ್ನು ಕೊಡವ ಶಕ್ತರ ನಾನಱೆಯೆನು ಕೇಳಾ ಕೆಳದಿ.
ಹೆಣ್ಣು ಹೆಣ್ಣು ಕೂಡುವ ಸುಖವನು,
ಮಣ್ಣಿನಲ್ಲಿ ನೆರಹುವೆನು ಉರಿಲಿಂಗದೇವಾ.
ಲಿಂಗಚಿದಮೃತ ಬೋಧೆ : ಲಿಂಗಾವಸ್ಥೆಯ ಸ್ಥಲ (3)
೫೯
ಆರ ಪರಿಯಲ್ಲ ನಮ್ಮ ನಲ್ಲನು
ವಿಶ್ವವೆಲ್ಲವು ಸತಿಯರ ಚೋದ್ಯದ ಪುರುಷನ
ಅವರವರ ಪರಿಯಲ್ಲಿ ಅವರವರ ನೆರೆವನು.
ಅವರವರಿಗೆ ಅವರಂತೆ ಸುಖಮಯನು ನೋಡಾ.
ಅವರೆಲ್ಲರ ವಂಚಿಸಿ ಎನ್ನನಗಲದ ಪರಿಯ ಹೇಳಾ ಕೆಳದಿ.
ನೀನೊಳ್ಳಿದಳಾದಡೆ ಮಹಾಮಂತ್ರವ ಜಪಿಸಲು
ನಿನ್ನನಗಲ ನಿನ್ನಾಣೆ; ಉರಿಲಿಂಗದೇವ ತನ್ನಾಣೆ.   
೬೦
ಕಾಯಕ್ಕೆ ಕಾಹ ಕೊಡುವರಲ್ಲದೆ ಮನಕ್ಕೆ ಕಾಹ ಕೊಡುವರೆ ಅವ್ವಾ ?
ಇಂತಪ್ಪ ಸೋಜಿಗವನೆಲ್ಲಿಯೂ ಕಾಣೆನು.
ಸದುಗುಣದ ಕಾಹ ಮನಕ್ಕೆ ಕೊಟ್ಟನು.
ಉರಿಲಿಂಗದೇವನು ಸೋಜಿಗವವ್ವಾ.
೬೧
ಒಬ್ಬನೆ ಗುರ್ವನು ಇವನೊಬ್ಬನೆ ಚಿಲುವನು
ಇವನೊಬ್ಬನೆ ಧನಪತಿ ಕೇಳು ಕೆಳದಿ,
ಆವಗೆ ಹಿರಿಯರಿಲ್ಲ; ಆವಗೆ ಒಡೆಯರಿಲ್ಲ.
ಇಂತಪ್ಪ ನಲ್ಲನು ಲೇಸುಕಾಣೆಮಗೆ.
ನಾವೆಲ್ಲ ಒಂದಾಗಿ ಹಿಡಿದು ಬಡಿದಡೆ,
ಬಿಡಿಸುವರಿಲ್ಲ ಲೇಸು ಉರಿಲಿಂಗದೇವನಾ.
೬೨
ಇನೆಯ ನಿನಗೆ, ಇನೆಯ ನಾನೊಂದನಱಿಯೆ
ನೀ ನುಡಿಸಲು ನುಡಿವೆ, ನೀ ನಡೆಸಲು ನಡೆವೆ
ನೀನಲ್ಲದಱಿಯೆ, ಇನೆಯ ನೀ ಕೇಳಾ.
ನೀನೆ ಗತಿ, ನೀನೆ ಮತಿ, ನಿನ್ನಾಣೆ ಉರಿಲಿಂಗದೇವಾ.
೬೩
ನಲ್ಲನ ಬೇಟದ ಕೂಟದ ಸುಖವನು   ಏನೆಂದು ಹೇಳುವೆ ವಿಪರೀತ ಕೆಳದಿ.
ಪುರುಷ ಶಕ್ತಿಯಾಗಿ, ಶಕ್ತಿ ಪುರುಷನಾಗಿ ನೆಱೆವೆನು.
ವಿಪರೀತ ಕೇಳಾ ಕೇಳದಿ.
ಅತಿಕಾಮಿ ವಿಪರೀತ ಉರಿಲಿಂಗದೇವನ ನೆರಲಿ ನೀಱೆವುದು
ಮನದಿಚ್ಛೆ ಕೇಳದಿ.
೬೪
ನಲ್ಲನ ರೂಪೆನ್ನ ನೇತ್ರವ ತುಂಬಿತ್ತು.
ನಲ್ಲನ ನುಡಿಯೆನ್ನ ಶ್ರೋತ್ರವ ತುಂಬಿತ್ತು.
ನಲ್ಲನ ಸುಗಂಧವನ್ನ ಘ್ರಾಣವ ತುಂಬಿತ್ತು.
ನಲ್ಲನ ಚುಂಬನವೆನ್ನ ಜಿಹ್ವೆ ಯ ತುಂಬಿತ್ತು
ನಲ್ಲನಾಲಿಂಗವೆನ್ನ ಸರ್ವಾಂಗವ ತುಂಬಿತ್ತು
ನಲ್ಲನ ಅಂತರಂಗ ಬಹಿರಂಗದಲ್ಲಿ ಕೂಡಿ ಸುಖಿಯಾದೆ,
ಉರಿಲಿಂಗದೇವಾ.
೬೫
ನೆನಹಿನ ನಲ್ಲ ಮನೆಗೆ ಬಂದಡೆ ನೆನೆವದಿನ್ನಾರನು ಹೇಳಲೆ ಅವ್ವಾ.
ನೆಱೆವ ಕ್ರೀಯೆಯಲ್ಲಿ ನೆಱೆದು ಸುಖಿಸುವ ಕ್ರೀಯೆಲ್ಲಿ ಸುಖಿಸುವುದಲ್ಲದೆ
ನೆನೆವುದಿನ್ನಾರನು ಹೇಳಲೆ ಅವ್ವಾ    ನೆನಹಿನ ನಲ್ಲನು ಉರಿಲಿಂಗದೇವನು
ತಾ ಬಂದ ಬಳೀಕ ನೆನೆವದಿನ್ನಾರನು ಹೇಳಲೆ ಅವ್ವಾ
೬೬
ಇಂಬಿನ ಚುಂಬನವಮೃತಾಹಾರ
ಆಲಿಂಗನವೆ ಆಭರಣ
ಸೋಂಕೆ ಸುವಸ್ತ್ರ. ನೋಟವೆ ಕೂಟ; ಒಡನಾಟವೆ ಅಪ್ಪು
ಭೋಗವೆನಗೆ ಉರಿಲಿಂಗದೇವನ ಕೂಟ
ಪರಮ ವಾಙ್ಮನಾತೀತ ಪರಮ ಸುಖವು.
೬೭
ಎಮ್ಮ ನಲ್ಲನ ಕೂಡಿದ ಕೂಟವನು
ಇದಿರಿಂಗೆ ಹೇಳಬಾರದವಾ            ನೀವೆಲ್ಲ ನಿಮ್ಮ ನಲ್ಲನ ಕೂಡಿದ ಸುಖವ
ಬಲ್ಲಂತೆ ಹೇಳುವಿರಿ.
ಉರಿಲಿಂಗದೇವ ಬಂದೆನ್ನ ನಿರಿಯನುಚ್ಚಿದಡೆ
ನಾನೊ ತಾನೊ ಏನೆಂದಱೆಯನು.
೬೮
ನಲ್ಲನ ಕೂಡಿಹೆವೆಂದ ಮೇಲುವಾಯಿವನ್ನಬರ
ತವಕದಿಂದ ಮೇಲುವಾಯಿದ ನೋಡಾವ್ವಾ.
ಮನದೊಳಗೆ ಮನವಾಗಿ, ಪ್ರಾಣದೊಳಗೆ ಪ್ರಾಣವಾಗಿ,
ಕಾಯದೊಳಗೆ ಕಾಯವಾಗಿ, ಕೂಡಿದ ನೋಡವ್ವಾ.
ತವಕಕ್ಕೆತವಕಮಿಗೆ ಮೇಲುವಱಿದು ಕೂಡಿದಂತೆ ಕೂಡುವೆ
ಉರಿಲಿಂಗದೇವನಾ.
೬೯
ನಲ್ಲನ ಕೂಡುವನ್ನಕ್ಕ ಸುಖದಸುಗ್ಗಿಯನೇನೆಂದಱೆಯೆ, ಕೇಳಾ ಕೆಳದಿ,
ಸುಖದ ಸವಿಗೆ ಸವಿಸಿ ಕೂಡಿದೆ ನೋಡವ್ವ.
ತವಕಕ್ಕೆ ತವಕಮಿಗೆ ಮೇಲುವಱಿದು ಕೂಡಿದಂತೆ,
ಕೂಡುವೆನುರಿಲಿಂಗದೇವನಾ.
೭೦
ನಲ್ಲನ ಕೂಡುವನಕ್ಕ ಸುಖದ ಸುಗ್ಗಿಯನೇನೆಂದಱಿಯೆ ಕೇಳಾ ಕೆಳದಿ.
ಸುಖದ ಸವಿಗೆ ಸವಿಸಿ ಹರಿಯಿತ್ತು.; ಹೇಳಲು ನಾಚಿಕೆ ಕೇಳು ಕೆಳದಿ.
ಸುಖರಸ ಮಡುಗಟ್ಟಿದಲ್ಲಿ ಉರಿಲಿಂಗದೇವನ ಕೂಡಿ,
ಸುಖಸಾಗರದಲ್ಲಿ ಕ್ರೀಡಿಸುತ್ತಿರ್ದೆ ಕೆಳದಿ.
೭೧
ನಲ್ಲನ ಕೂಡುವ ಭರದಲ್ಲಿ ಎನ್ನನು ಇದಿರುವನೇನೆಂದಱಿಯೆ.
ನಲ್ಲನ ಕೂಡುವಾಗಲು ಎನ್ನನು ನಲ್ಲನ ಏನೆಂದಱಿಯೆ.
ಉರಿಲಿಂಗದೇವನ ಕೂಡಿದ ಬಳಿಕ ನಾನೊ ತಾನೊ ಏನೆಂದಱಿಯೆ.
೭೨
ಗಿಡು ಮರ ಕುಱುಬಿತಿಯ ಜವ್ವನದಂತೆ
ನುಡಿಯಲಱಿಯದ ಮುಗ್ಧೆಯಾಗಿರ್ದೆನವ್ವಾ.
ಹಗಲನಱಿಯದ ಜಕ್ಕವಕ್ಕಿಯಂತೆ
ಮನಬಯಸುತಿರ್ದೆನವ್ವಾ
ಹಲವುಕಾಲ ಯುಲವದ ಮರನ ಸಾರಿದಡೆ
ಗಿಳಿಯಂತಾದೆನವ್ವಾ.
ಇದು ಮಹಾಲಿಂಗ ಗಜೇಶ್ವರ ನೆಱೆಯಲಱಿಯದೆ
ಇವರೆಲ್ಲತ ವಿದಿಯ ಹೊತ್ತೆನವ್ವಾ.
೭೩
ನಲ್ಲನುಳಿದನೆಂದೊಂದು ಮಾತನಟ್ಟಿದಡೆ
ಕರಸ್ಥಲದಲ್ಲಿ ನೈದಿಲು ಮೂಡಿತ್ತ ಕಂಡೆನವ್ವಾ
ಉದಕದೊಳಗೆ ತಾವರೆ ಬಾಡಿತ್ತ ಕಂಡೆ
ಎನ್ನ ಮಹಾಲಿಂಗ ಹಜೇಶ್ವರನುಳಿದನೆಂದಡೆ
ಒಂದಲೆಯಲಿ ಹೂ ಮೂಡಿತ್ತ ಕಂಡೆನವ್ವಾ.
೭೪
ಮಾಘಮಾಸದ ನವಿಲಿನಂತಾದೆನವ್ವಾ
ಇರುಳು ತೊಳಲುವ ಜಕ್ಕವಕ್ಕಿಯಂತೆ ಹಲಬುತಿರ್ದೆ ನೋಡವ್ವಾ
ಮಾಗಿಯ ಕೋಗಿಲೆಯಂತೆ ಮೂಗಿಯಾಗಿರ್ದೆ ನೋಡವ್ವಾ
ಮಹಾಲಿಂಗ ಗಜೇಶ್ವರನ ಅನುಭಾವ ಸಂಬಂಧಿಗಳ
ಬರವೆನ್ನ ಪ್ರಾಣದ ಬರವು ನೋಡವ್ವಾ.
೭೫
ಹಲವು ಕಾಲದಲ್ಲಿ ಕೇತಾರ ಕಂಡಂತಾದೆನವ್ವ,
ಮುನಿಸು ನಾಚಿಕೆ ಹೋಗಿ ಕಂಗಳ ಕೊನೆಯಲ್ಲಿ ಸಿಲುಕಿದೆನವ್ವಾ
ತನು ಜರ್ಜರಿತವಾಗಿ ಮನ ಹೌವನೆ ಹಾರಿತ್ತವ್ವಾ
ಎನ್ನ ಮಹಾಲಿಂಗ ಗಜೇಶ್ವರನುಳಿದನೆಂದಡೆ
ಆಲಿಕಲ್ಲನುಂಗಿದ ಚಕೋರನಂತಾದೆನವ್ವಾ
೭೬
ಕಂಗಳ ಕಳೆ ಮನದ ನೋಟ ಮಸಕದ ಮಿಂಚಿನ ಗೊಂಚಲು ಸೂಸಿದಂತೆ.
ತಾರಕಿ ತಾರಕಿ ತಳಿತಂತೆ, ಅರಳಿನ ಬಳ್ಳಿ ಹಬ್ಬಿದಂತೆ,
ಅಲ್ಲಿ ದಾರೆ ಕೊರೆ ಕೆಂಪತಿದ್ದುವ ಆಳುಗಳಿನ್ನಾರನೂ ಕಾಣೆ.
ಐದುರೂಹನೊಂದು ಮಾಡಿ ಕಾದಿ ಗೆಲಿದು, ಸೋತು
ಹೊಱಹೊಂಟು ಹೋದನವ್ವಾ.
ಮಹಾಲಿಂಗ ಗಜೇಶ್ವರ ಕಂಗಳ ಕಾಳಳದ ಮಸಾಳು.
೭೭
ಚಂದ್ರಮನ ಕಂಡು ಮಂಡೆಯ ಬಿಟ್ಟು
ಏಳು ಬಂಧವ ತೋಱಿ ಬೆದಱಿಸಿದನವ್ವಾ
ಮಗಳ ಕುಂಕುಮತಿಲಕವ ಕಂಡು
ನಿಮ್ಮ ನೊಸಲಲ್ಲಿ ಎಸೆಯಬಂದ ಕಾಮ ಕೈಮಱೆದನವ್ವಾ
ಸುಟ್ಟು ಪಡಿಯ ಸಂಗ ಮಹಾಲಿಂಗ ಗಜೇಶ್ವರನ
ಸಂಪಗೆಯ ವನಕ್ಕೆ ಹೋಗಿ ಶರಣೆನ್ನು ಮಗಳೆ.
೭೮
ಅಪ್ಪಿನ ನೋಂಕಿನ ಸುಖವನಗಲುವ ಮನಕಿಂದ
ಬಂಜೆಹಾಗಿಪ್ಪುದು ಕರಲೇಸು ನೋಡವ್ವ
ಕಂಗಳ ನೋಟ ಮನಕ್ಕೆ ಸೈರಿಸದು. ಎಣೆಗೊಂಡು ಬಡವಾದ ಪರಿಯ ನೋಡಾ
ಅವ್ವ, ತುಪ್ಪಳನಿಕ್ಕಿದ ಹಂಸೆಯಂತಾದೆನವ್ವಾ.            ಮಹಾಲಿಂಗ ಗಜೇಶ್ವರನುಳಿದಡೆ.
೭೯
ಚಕೋರನಂತೆ ದಿನವನೆಣಿಸುತ್ತಿದ್ದಳವ್ವೆ.
ದರುವಕ್ಕಿ ಕಂಡ ಕನಸಿನಂತಿದ್ದಳವ್ವೆ.
ಮೋಡಂಬೊಕ್ಕ ಚಂದ್ರನಂತಿದ್ದಳವ್ವೆ.
ಎಂಟನೆಯವಸ್ಥೆಯ ಆಚೆಯ ತಡೆಯಲಿದ್ದವರನು
ಈಚೆಯ ತಡಿಗೆ ಕರೆದು ಕೊಂಬಂತೆ ಇದು,
ನಮ್ಮ ಮಹಾಲಿಂಗ ಗಜೇಶ್ವರ
ಕಂಗಳ ಕಾಮ, ಕಂಗಾಹಿಗಂಡವ್ವ, ಕಂಗಳು ಮಹಾ !
೮೦
ನೇಹದ ಸನ್ನೆಯ ಮನವನಱಿಯಲೊಡನೆ ನೋಡಲಮ್ಮೆನವ್ವಾ. ಕಂಗಳಲಿ,
ಹಿಸುಣವ ಹೇಳಿಹನೆಂದು ನೋಡಲಮ್ಮೆನವ್ವಾ.
ಕಜ್ಜಲ ಕಲಕಿದಡೆ ಕುಱುಹಳಿದೀತೆಂದು ನೋಡಲಮ್ಮೆನವ್ವಾ ಕಂಗಳಲಿ
ಮಹಾಲಿಂಗ ಗಜೇಶ್ವರನೊಲವ !
ಎನಗೆ ಕಲುದೇಹ, ತನಗೆ ಸುಖದ ಮೊದಲು ನೋಡವ್ವಾ.
೮೧
ಅಗಲಿದ ನಲ್ಲನ ಕನಸಿನಲಪ್ಪಿ ಸುಖಿಯಾದಿರವ್ವಾ.
ಕಂಡ ಕನಸು ದಿಟವಾದಡೆ ಅವನಮ್ಮನಲ್ಲ.
ಮನಸುಳ್ಳವರು ನೀವು ಪುಣ್ಯಂಗೆಯ್ದಿರವ್ವಾ
ಮಹಲಿಂಗ ಗಜೇಶ್ವರದೇವನಱಿದಡೆ ನಿದ್ರೆ ಎಮಗಿಲ್ಲ, ಕನಸಿನ್ನೆಲ್ಲಿಬಹುದವ್ವ.
೮೨
ಕಾಮಕಂಜಿ ಚಂದ್ರನ ಮಱೆಹೊಗಲು ರಾಹು ಕಂಡಂತಾದಳವ್ವೆ.
ಹಾವೆಂದಱೆಯದೆ ನೇಣವೆಂದಱಿಯದೆ ಕ್ಷಣನಾಗಭೂಷಣೆಯಾಗಿದ್ದಳವ್ವೆ.
ಮಹಾಲಿಂಗ ಗಜೇಶ್ವ್ರನ ನೆಱಿವ ಭರದಿಂದ ಆಕಳಕ್ಕೆ ಬಂದ ಮೃಗದಹಾಂಗಿದ್ದಳವ್ವೆ.
೮೩
ಅಗಲಲಿಲ್ಲದ ನಲ್ಲನನಗಲಿ ನೆಱಿವೆನೆಂಬ ಕಾಮಿನಿಯರ ಭಂಗವ ನೋಡಾ
ಆ ನಮ್ಮ ನಲ್ಲನ ಅನುವಿನೊಳಿರ್ದು ನೆಱೆದೆಹೆನೆಂಬ ಭರವೆನಗವ್ವಾ.
ಮಹಾಲಿಂಗ ಗಜೇಶ್ವರಯ್ಯನ ಕೂಡಿದ ಬಳಿಕ ಅಗಲಲೆಡೆಯುಂಟೆ ಅವ್ವಾ ?
೮೪
ಬಿಟ್ಟ ತಲೆಯ, ಬಳಲಿದ ಮುಡಿಯ, ಬಱುಗಿವಿಯಕೈಯಲಿ ಬಿಚ್ಚೋಲೆ
ಬಿಟ್ಟ ನಿಱಿಯ ಸಡಲಿದ ಕಳೆಯ ಘಳಿಲನೆ ನಡೇತಂದಳವಳು.
ನಚ್ಚೆ ಮಚ್ಚೆ ಮನಸಂದ ಕಳೆವಳು.
ಒಂದಪ್ಪಿನ ಸೋಂಕಿನ ಸುಖವ ಮಹಾಲಿಂಗಗಜೇಶ್ವರನು ತಾನೆ ಬಲ್ಲ.
೮೫
ಕಂಗಳ ಬಲದಲ್ಲಿ ಮುನಿದೆನೆಂಬೆನೆ   ಕಂಗಳು ತನ್ನನಲ್ಲದೆ ನೋಡದು.
ಮನದ ಬಲದಲ್ಲಿ ಮನಿದೆನೆಂಬೆನೆ     ತನುಮನ ತಾಳಲಾಱವವ್ವಾ.
ಇಂತೀ ಮನ ಪ್ರೇರಕ ಮನ ಚೋರಕ ತನ್ನಧೀನವಾಗಿ ಸಾಧನವಪ್ಪಡೆ
ಮನದ ಒಳ ಮೆಛ್ಚುವನವ್ವಾ.
ಮನದಲ್ಲಿ ಬಯಸುವೆ; ಭಾವದಲ್ಲಿ ಬೆಱಸುವೆ.
ಮನಹಿಂಗೆ ಪ್ರಾಣನಾಥನಾಗಿ ಮಹಾಲಿಂಗಗಜೇಶ್ವರದೇವ
ಮುನಿಸಿಂಗೆ ಮನಸ ತರಲೀಸನವ್ವಾ.
೮೬
ಮಾಗಿಯ ಹುಲ್ಲಿನ ಸೋಂಕಿನಂತೆ
ತನು ಪುಳಕಿತಳಾದಳವ್ವೆ.
ನುಡಿ ತೊದಲು ಆತನ ಒಲವೆ ಆಧಾರವಾಗಿದ್ದಳವ್ವೆ.
ಬಿಳಿಯ ತುಂತಿ ಕುಂಕುಮ ರಸದಲ್ಲಿ ಬಂಡುಂಡಂತೆ
ಮಹಾಲಿಂಗ ಗಜೇಶ್ವರನಲ್ಲಿ ತನ್ನತಾನೆ ರತಿಯಾಗಿದ್ದಳವ್ವೆ.
೮೭
ಆತನ ನೋಡಿದಂದು ದೆಸೆಗಳಮಱೆದೆನಿನ್ನೆಂತವ್ವ ?
ಅವ್ವ ಅವ್ವ ಆತನನುಡಿಸಿದಡೆ ಮೈಯೆಲ್ಲಾ ಬೆವರವಿನ್ನೆಂತವ್ವಾ ?
ಅವ್ವ ಅವ್ವ ಕಯ್ಯ ಹಿಡಿದಡೆ ಎನ್ನ ನಿಱೆಗಳು ಸಡಲಿದವಿನ್ನೆಂತವ್ವಾ !
ಇಂದೆಮ್ಮ ಮಹಾಲಿಂಗ ಗಜೇಶ್ವರನಪ್ಪದನೆಂದಡೆ
ನಾನಪ್ಪಂ ಮಱೆದೆನಿನ್ನೆಂತವ್ವಾ.
೮೮
ತಮ್ಮ ತಮ್ಮ ಗಂಡರು ಚೆಲುವರೆಂದು ನೋಡಿ
ಕೊಂಡಾಡುವ ಹೆಣ್ಣುಗಳು ಪುಣ್ಯಜೀವಿಗಳವ್ವಾ ನಾ
ನಮ್ಮನಲ್ಲನೆಂತಹವನೆಂದಱಿಯೆನವ್ವಾ
ಮಹಾಲಿಂಗ ಗಜೇಶ್ವರದೇವನು ನಿಱಿಯಸೆಱಗ ಸಡಲಿಸಲೊಡನೆ
ಆನೇನೆಂದಱಿಯೆನವ್ವಾ.
೮೯
ಉದರ ತಾಗಿದ ಮಾತು ಅಧರ ತಾಗಿದಲ್ಲಿ
ಬೀಸರವಾದೀತೆಂದು ಅಧರವ ಮುಚ್ಚಿಕೊಂಡರವ್ವೆ
ಕಂಗಳ ಕೊನೆ ಬೀಶರವಾದೀತೆಂದು ಕಂಗಳು ಮುಚ್ಚಿಕೊಂಡಳವ್ವೆ.
ಪರಿಮಳ ಬೀಸರವಾದೀತೆಂದು
ಆರಿಗೆ ಬುದ್ಧಿಯ ಹೇಳಿದಳವ್ವೆ.
ಮನ ಬೀಸರವಾದೀತೆಂದು ದಿನಕರನ ಕಾವಲ ಕೊಟ್ಟಳವ್ವೆ.
ಇಂದು ನಮ್ಮ ಮಹಾಲಿಂಗಗಜೇಶ್ವರನ ನೆಱೆವ ಭರದಿಂದಾ
೯೦
ಹೊನ್ನ ಕೊಡವ ಹೆಮ್ಮಿನ ಹಮ್ಮಿನ ಕಳೆಯ ಪುಳುಕದಲ್ಲಿ
ತಾರಕಿ ತಾರಕಿ ತಳಿತಂತೆ, ಅಂಗಸಂಗದಲ್ಲಿದ್ದಳವ್ವೆ.
ಬಂದ ಭರವಿನ ನಿಂದ ಛಂದದ ಪೊಸ ಪೊವ್ವ ಮುಡಿದಳವ್ವೆ.
ಅಡವಿಯಲಾದ ಮರನ ಅಡಿಯಲಿಂದ
ಬಿಸಿಲ ಬಯಸಿದಳವ್ವೆ.
ಇಂದು ಮಹಾಲಿಂಗ ಗಜೇಶ್ವರನ ನೆಱೆವ ಭರದಲ್ಲಿ
ಆಕಳಕ್ಕೆ ಬಂದ ಮೃಗದಂತೆ ತನ್ನ ತಾ ಮಱೆದಿರ್ದಳವ್ವೆ.
೯೧
ಮುನಿಸು ಮುನಿದಡೆ ಶ್ರೀಗಂಧದ ಮುರಡಿನ ಹಾಂಗಿರಬೇಕವ್ವಾ.
ತೆಗೆದಪ್ಪಿದಡೆ ಚಂದನ ಶ್ರೀತಾಳದ ಹಾಂಗಾಗಬೇಕವ್ವಾ
ಹೋಗುವಲ್ಲಿ ಮೈಯಿದ್ದೆ ಕೈಯಾಗಿ ಹೆಣಗುತ್ತಿರಬೇಕವ್ವಾ
ಮಹಾಲಿಂಗ ಗಜೇಶ್ವರನ ನೆಱೆವ ಭರದಿಂದ ನೊಂದಕಂದ ಮೇಲೆ
ಬಿದ್ದ ಹಾಂಗಿರಬೇಕವ್ವಾ.
೯೨
ಹಗಲು ಮನಸಿಂಗಂಜಿ ಇರುಳು ಕನಸಿಂಗಂಜಿ
ಧ್ಯಾನಮೌನಿಯಾಗಿರ್ದಳವ್ವೆ.
ಸಖಿಬಂದು ಬೆಸಗೊಂಡಡೆ  ನೊಂದು ಹೇಳುವಳವ್ವೆ
ಏನೆಂದು ನುಡಿವಳವ್ವೆ.
ಸಾಕಾರದಲ್ಲಿ ಸವೆದು, ನಿರಾಕಾರದಲ್ಲರ್ಪಿಸಿದರೆ
ಮಹಾಲಿಂಗ ಗಜೇಶ್ವರನುಮೇಶ್ವರನಾಗಿರ್ದನವ್ವೆ|
೯೩
ಪದುಮ ಪಂಜಳ ವರ್ಣ ನೈದಲೆಯಾಗಿರ್ದಳವ್ವೆ
ತುಂಬಿ ಮುತ್ತನುಗುಳದಂತೆ
ಕಂಗಳು ಕಂಕಣವಾಗಿ ಚಂದ್ರಬಿಂಬವಾಗಹದಂತೆ
ಅವಗವಿಸಿಕೊಂಡಿರ್ದ ಬಂಗರಕ್ಕೆಱಗಿದ ರತ್ನದಂತೆ
ಆನಂದೆ ಗ್ರಾಹಿಯಾಗಿದ್ದೆನವ್ವಾ
ಅಖಂಡಿತವಾಗಿ ಮಹಾಲಿಂಗ ಗಜೇಶ್ವರನ ಅನುಭವಕ್ಕೆ ಸುಖಿಯಾಗಿ.
೯೪
ಎವೆ ಎವೆ ಹಳಚದೆ ಮೊಲೆಯ ಮೇಲಣ ಘಾಯ
ಬಿಳಿಯ ರತ್ನದ ಧಾರೆ ಸುರಿದಲ್ಲಿ ಸಸಿವಸರೆ ಬಸವಂತವೆಸೆದವವ್ವಾ.
ಅಪ್ಪಿನ ಸೋಂಕಿನ ಸುಖ ಅಚ್ಚುಗವಳಿದುಳಿದಡೆ,
ಮಹಾಲಿಂಗ ಗಜೇಶ್ವರದೇವಾ ನಿರಾಸನಾಗಿರ್ದನವ್ವಾ.
೯೫
ಇಂದುವಿನಲ್ಲಿ ಉದಯವಾದ ಕಲ್ಲಿನಂತೆ ಮುನಿಸು ಮಱೆದಿರ್ದಳವ್ವೆ.
ಅವನ ಸೋಕಿನಲ್ಲಿ ಸುಖಿಯಾದಳು   ಅಗಲಿದಡೆ ಕರಿಗೊಂಡಳು.
ಮಹಾಲಿಂಗ ಗಜೇಶ್ವರದೇವರಲ್ಲಿ ಮನಸೋಂಕಿ ಮನಲೀಯವಾದಳವ್ವೆ.
೯೬
ಆತನ ಬೆಱಸಿದ ಕೂಟವನೇನೆಂದು ಹೇಳುವೆನವ್ವಾ.
ಕೇಳಲು ಬಾರದು ಹೇಳಲು ಬಾರದು. ಏನು ಹೇಳುವೆನವ್ವಾ.
ಶಿಖಿಕರ್ಪುರ ಬೆಱಸಿದಂತೆ ಮಹಾಲಿಂಗ ಗಜೇಶ್ವರನ ಕೂಡಿದ ಕೂಟವ ಹೇಳಬಾರದು.                     
೯೭
ಎನ್ನಂತರಂಗದ ಆತ್ಮನೊಳಗೆ ಅಂಗವಿಲ್ಲದ ಅನಾಮಯನ ನೋಡಿ ಕಂಡೆನಯ್ಯ
ಆ ಪುರುಷನ ಮುಟ್ಟಿ ಹಿಡಿದು ದರ್ಶನ ಸ್ಪರ್ಶನವ ಮಾಡಿ ಕೂಡಿ ನೆರೆದೆನೆಂದಡೆ
ಚಿತ್ತಮನಕ್ಕೆ ಅಗೋಚರವನಾಗಿಪ್ಪನಯ್ಯಾ !
ಈ ಪುರುಷನ ಚಾರಿತ್ರ ವಿಪರೀತ ವಿಸ್ಮಯವಾಗಿದೆ ನೋಡಾ.
ಆತನ ರೂಪು ಲಾವಣ್ಯ ಯುಕ್ತಿ ವಿಧಾನವ ಏನನುಪಮಿಸುವೆನಯ್ಯ ?
ಉಪಮಾತೀತ ಅವಿರಳಾತ್ಮಕ ಚಿದ್ರೂಪ ಕಾಣಿರೊ !
ಕೆಂಜೆಡೆಯ ಭಾಳನೇತ್ರ ರಂಜಿಪ ರವಿಕೋಟಿ ತೇಜದಿಂದುರವಣಿಸುತಿದ್ದಾನೆ.
ಕಂಜ ಪದಯುಗಳೊಳು ಹೊಳೆವುತ್ತಿದ್ದಾನೆ ನಂಜುಗೊರಳಭವ ಕಾಣಿಭೋ !
ಭವರೋಗ ವೈದ್ಯ ಭವಹರ ಎನ್ನ ತಂದೆ, ಮಹಾಲಿಂಗಗುರು ಶಿವಶಿದ್ಧೇಶ್ವರ ಪ್ರಭುವೆ.
ಎನ್ನ ಹೃದಯದಲ್ಲಿ ಕಂಡು, ಮನೋಭಾವದಲ್ಲಿ ಆರಾಧಿಸುತ್ತಿರ್ದೆನಯ್ಯ.
೯೮
ಗಂಡಿಂಗೆ ಹೆಣ್ಣಲ್ಲದೆ, ಹೆಣ್ಣಿಂಗೆ ಹೆಣ್ಣುಂಟೆ ಲೋಕದೊಳಗೆ ?
ಈ ಅಱೆಮರುಳ ಶಿವನ ನಾನೇನೆಂಬೆನಯ್ಯಾ !
ಅಪಮಾನವನನ್ಯರಿಗೆ ಕೊಡುವ ದೇವನ ಈ ಮರುಳುತನವ ನೋಡಾ.
ಅದೇನು ಕಾರಣವೆಂದಡೆ:
ಪತಿರ್ಲಿಂಗ ಸತೀಚಾಹಮಿತಿಯುಕ್ತಂ ಸದಾ ತಥಾ |
ಪಂಚೇಂದ್ರಿಯಸುಖಂ ನಾಸ್ತಿ ಶರಣಸ್ಥಲಮುತ್ತಮಂ || ಎಂಬುದಾಗಿ
ಮುಕ್ಕಣ್ಣಂಗೆ ನಾ ಹೆಣ್ಣಾದ ಕಾರಣ, ಎನ್ನ ಕರಣೋಪಕರಣಂಗಳೆಲ್ಲವು
ಲಿಂಗೋಪಕರಣಂಗಳಾಗಿ ನಿಮ್ಮ ಚರಣವೆ ಹರಣವಾಗಿರ್ದೆನಯ್ಯಾ
ಮಹಾಲಿಂಗ ಗುರುಶಿವಸಿದ್ಧೇಶ್ವರ ಪ್ರಭುವೆ.
೯೯
|| ತ್ರಿವಿಧಿ ||
ತನುಮನದ ಮಂಟಪದ ನಡುವಿಪ್ಪ ಗಂಡನೆ
ಮಲತ್ರಯದನುವನು ಕೆಡಿಸು ಎನ್ನ
ಘತಪದ ಶಲೆ ಬಿಗಿದು ನೀನಿಪ್ಪ ಅಂಗಳವ
ತೆಱಹುಮಾಡೈ ಗುರುವೆ ಯೋಗಿನಾಥಾ.
೧೦೦
ಕಣ್ಗೆ ಮಂಗಳವಪ್ಪ ಅಂದುಗೆಯನೆ ತೋಡಿಸಿ
ಮುಂಗಯ್ಯ ಕಂಕಣವ ಶಿರದಲಿಕ್ಕಿ
ಕಂಗಳಿಗೆ ಮುದ್ರಿಕೆಯ ಉಂಗುರವೆನೆ ತೊಡಿಸಿ
ಹಿಂಗಡೆಯ ನೆಱೆದೆನೈ ಯೋಗಿನಾಥಾ.
೧೦೧
ದೇಹ ದೇವಾಲಯವು ಮೇಲೆ ರತ್ನದ ಕಲಶ
ಆಳು ಪರಿವಾರಕ್ಕೆ ಇಂಬುಗೊಡಡೆ
ಅರಮನೆಯ ಒಳಗೊಂದು ಎಸಳ ಮಂಟಪವಿಕ್ಕಿ
ಶಶಿಮುಖಿಯ ಸಂಗದೊಳಗಯ್ಯನಿರಲು.
ಸಂಗ ಕಂಗಳ ತೆಱೆದು ಸಂಗ ಮತ್ತೊಂದಾಗೆ
ಲಿಂಗ ನಿನ್ನಯ ರೂಪು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಲಿಂಗಾವಸ್ಥೆಯ ಸ್ಥಲ (1)
|| ವೃತ್ತ ||           
ಅಳದಿರು ಕಂದ ನಿನ್ನಭಿಮತೈಕಫಲೋದಯಸೌಖ್ಯಸಿದ್ಧಿಯಂ
ಸಲೆ ನಿನಗಿತ್ತೆನಂಜದಿರು ಚಿಂತಿಸದಿರ್ಮನಗುಂದದಿರ್ವೃಥಾ
ಕಳವಳವೇತಕಾನಿರಲು ಬೇಡ ಮನೋವ್ಯಥೆಯೆಂದು ನೇಹದಿಂ
ತಲೆದಡವುತ್ತ ನೋಡು ಪರಮಪ್ರಭುವೇ ಮಹದೈಪುರೀಶ್ವರಾ.   
೧
|| ವಚನ ||
ಆಲಿಕಲ್ಲ ಹರಳಿನಂತೆ, ಅರಗಿನ ಪುತ್ಥಳಿಯಂತೆ,
ತನು ಕರಗಿ ನೆಱೆವ ಸುಖವ ನಾನೇನೆಂಬೆ !
ಕಡೆಗೋಡಿ ಹರಿದವಯ್ಯ,
ನಯನದ ಅಶ್ರು ಜಲಂಗಳು
ನಮ್ಮ ಕೂಡಲಸಂಗಮದೇವರ ಮನಮುಟ್ಟಿ ನೆಱೆವ ಸುಖವ
ನಾನಾರಿಗೆ ಉಸುರುವೆನು !
೨
ಬಸವ ಬಲಗೂಡಿತೆ ?
ಸಂಗಯ್ಯ ಮದವಳಿಗ, ನಾನು ಮದವಳಿಗೆ,
ವಸುಧೆಯ ಭಕ್ತರೆಲ್ಲರು ನಿಬ್ಬಣಿಗರು;  ಶುದ್ಧಶಿವಾಚಾರವೆಂಬ
ಮನೆಯಲ್ಲಿ ಮದುವೆಯಾಯಿತ್ತಾಗಿ,
ಕೂಡಲಚನ್ನಸಂಗಯ್ಯನೊಬ್ಬನೆ ಅಚರ,
ನಾನು ನಿತ್ಯ ಮುತ್ತೈದೆ !
೩
ಅವಿರಳ ವಿಟನ ಮದುವಿಗೆ ನಿಬ್ಬಣಗಿತ್ತಿಯರೆಲ್ಲ ಬಂದು,
ಕೆಂಡದ ದಂಡಿಯನೆ ಮುಡಿದು, ಅಂಗಜನೆಂಬ ಅರಿಸಿಣವ ಮಿಂದು,
ಉರಿಯೆಂಬ ಹಚ್ಚಡದ ಹೊದಕೆಯಲ್ಲಿ,
ನಿಬ್ಬಣಗಿತ್ತಿಯರು ಬಪ್ಪ ಭರವ ಕಂಡು.
ನೀರಲಡಿಗೆಯ ಮಾಡಿ, ವಾಯದ ಕೂಸಿಂಗೆ ಮಾಯದ ಮದವಣಿಗ,
ಸಂಗ ಸಂಯೋಗವಿಲ್ಲದೆ ಬಸುಱೌಯಿತ್ತು.
ಕುಸಿದ್ದು ಕುಣಿದಾಡಿ ಸೂಲಗಿತ್ತಿಯನವಗ್ರಹಿಸಿತ್ತು
ಗುಹೇಶ್ವರ, ಒಬ್ಬನಿಬ್ಬ ಮೂವಱು ತ್ರೀದೇವತೆಗಳು ಬಲ್ಲರೆ
ಆ ಲಿಂಗದ ಘನವನು ?
೪
ಎನ್ನ ಮನದ ಕೊನೆಯ ಮೊನೆಯ ಮೇಲೆ
ಅಂಗವಿಲ್ಲದ ರೂಪ ಕಂಡು, ಆನು ಮರುಳಾದೆನವ್ವ.
ಆನು ಕಂಡು ಆನು ಬೆಱಗಾದೆನವ್ವ,   ಎನ್ನಂತರಂಗದ
ಆತುಮನೊಳಗೆ ಅನುಮಿಷ ನಿಕೈಕ್ಯ ಗುಹೇಶ್ವರನ ಕಂಡು.
೫
ಕೂಡಲಿಲ್ಲದೆ ಅಗಲಲಿಲ್ಲದ ಘನವ ಕೂಡುವ ಪಱೆ ಎಂತಪ್ಪ ?
ಹೇಳಿದರೆ ಅದಕ್ಕದೇ ಕೊಱತೆ.
ಗುಹೇಶ್ವರ ಲಿಂಗವ ಬೇಱು ಮಾಡಿ ಬೆಱಸಬಾರದು
ಕೇಳಾ ಕೆಳದಿ.
೬
ಇಂದು ಸಾವ ಹೆಂಡತಿಗೆ ನಾಳೆ ಸಾವ ಗಂಡನವ್ವ !
ಘಳಿಗ್ಗೆ ಮಗು ಹುಟ್ಟಿ, ಕೈಗೆ ಬಾಯಿಗೆ ಬಂದಿತವ್ವ !
ಅಱುಹು ಕುಱುಹು ಮಱಹ ನುಂಗಿತ್ತು,
ಗುಹೇಶ್ವರನುಳಿದನವ್ವ !
೭
ಎಸೆಯದಿರು; ಕಾಮ, ನಿನ್ನ ಬಾಣ ಹುಸಿಯಬೇಕೊ !
ಕಾಮ ಕ್ರೋಧ ಲೋಭ ಮೋಹ ಮದ ಮತ್ಸರ
ಇದು ಸಾಲದೋ ನಿನಗೆ ?  ಗುಹೇಶ್ವರಲಿಂಗದ ವಿರಹದಲ್ಲಿ ಬೆಂದವರ
ಮರಳಿ ಸುಡಲುಂಟೆ, ಮರುಸು ಕಾಮಾ ?
೮
ಸೆಱಗ ಹಿಡಿದನು, ಸೀರೆಯ ಹಱಿದನು !
ಹುಟ್ಟಿ ಮುಱಿದನು, ಕಂದಲನೊಡೆದನು !
ಭಂಡನವ್ವ; ಲಜ್ಜೆ ಭಂಡನವ್ವ;
ಕಂಡಡೆ ನುಡಿಸದಿರೆಲೆ ಮಾಯಾದೇವಿ,
ಆಯುಷ್ಯ ಹಿರಿದು, ಭವಿಷ್ಯೆ ಕಿಱಿದು,
ಭವಗೆಟ್ಟು ಹೋಡ ಗುಹೇಶ್ವರಲ್ಲಯ್ಯಂಗೆ ಮೂಗಿಲ್ಲ ತಂಗಿ !
೯
ಉರಿಯ ಸೆಱಗನುಟ್ಟು ಕಡೆ ಸೆಱಗ ಬಿಡಿಸಿ,
ಮಡದಿ ತನ್ನ ಕಳದಿಯರೊಡಗೂಡಿ,
ಪತಿ ಬಂದು ಮುಡಿ ಹಿಡಿದು ಉಟ್ತ ಸೀರೆಯನು ಸುಲಿದ !
ಕೂಡಲಚನ್ನಸಂಗಯ್ಯನಲ್ಲಿ ಎನ್ನ ಪರಮಗುರು
ಬಸವಣ್ಣಂಗೆ ನಮೋ ನಮೋ ಎನುತಿರ್ದೆನು.
೧೦
ಒಲಿವ ಗಂಡನೊಮ್ಮೆ ಒಲ್ಲದಿಪ್ಪ ಕಂಡವ್ವ !
ತಪ್ಪೆನ್ನದು, ತಪ್ಪೆನ್ನದು;
ತನು ಮನ ಧನದಲ್ಲಿ ಮಾಟಕೂಟ ವೆಂದಱಿಯದ
ತಪ್ಪೆನ್ನದು ತಪ್ಪೆನ್ನದು;
ಕಡೆಯಿಲ್ಲದ ಹುಸಿ ಎನ್ನದು.
ಕೂಡಲಸಂಗಮದೇವ.
೧೧
ಕಣ್ಣ ಕೋಪಕ್ಕೆ ಮುಂದನಱಿಯದೆ ನುಡಿದು
ಮನಬಿಚ್ಚಿ ಮರುಳಾದೆ ನೋಡವ್ವಾ !
ಕೇಳವ್ವ ಕೆಳದಿ, ಸಖಿಯರಿಲ್ಲದೆ ಸುಖವ ಬಯಸುವರುಂಟೆ ಹೇಳಾ !
ಎನ್ನ ಮುನಿಸು ಎನ್ನಲ್ಲಿಯೆ ಅಡಗಿತ್ತು.
ಇನ್ನು ಬಾರಯ್ಯ ಕೂಡಲಸಂಗಮದೇವ !
೧೨
ಗಿಳಿಯ ಹಂಜರವಿಕ್ಕಿ, ಸೊಡರಿಂಗೆಣ್ಣೆಯನೆಱೆದು,
ಬತ್ತಿಯನಿಕ್ಕಿ, ಬರವ ಹಾರುತ್ತಿರ್ದೆನೆಲೆಗವ್ವಾ.
ತಱಗೆಲೆ ಗಿಱುಕೆಂದಡೆ ಹೊಱಗನಾಲಿಸುವೆ;
ಅಗಕುದನೆಂದೆನ್ನ ಮನ ಧಿಗಿಲೆಂದಿತ್ತೆಲಗವ್ವಾ !
ಕೂಡಲಸಂಗನ ಶರಣರು ಬಂದು, ಬಾಗಿಲಮುಂದೆ ನಿಂದು,
ಶಿವಾ ಎಂದಡೆ ಸಂತೋಷಬಟ್ಟೆನೆಲೆಗವ್ವಾ !
೧೩
ಮನಕ್ಕೆ ಮನೋಹರವಲ್ಲದ ಗಂಡರು
ಮನಕ್ಕೆಬಾರರು ಕೇಳವ್ವಾ ಕೆಳದಿ,
ಪನ್ನಗಭೂಷಣನಲ್ಲದ ಗಂಡರು
ಇನ್ನೆನಗಾಗದ ವೊಱೆ, ಕಂಡವ್ವಾ;
ಕನ್ನೆಯಂದಿನ ಕೂಟ ಚಿಕ್ಕಂದಿನ ಬಾಳುವೆ,
ನಿಮ್ಮಾಣೆಯಯ್ಯಾ, ಕೂಡಲಸಂಗಮದೇವಾ.
೧೪
ಅಳಿಯನ ಕಂಡಡೆ ನಾಚೆಂಬೆ ಮಗಳೆ;
ಅಳಿಯನ ಕಂಡಡೆ ತೊಲಗೆಂಬೆ ಮಗಳೆ
ನಾಚುವಡೆ ಮೋಱೆಇಲ್ಲ; ತೊಲಗುವಡೆ ನಲನಿಲ್ಲ;
ಇಬ್ಬರಿಗೊಬ್ಬ ಗಂಡನಾದಬಳಿಕ ಇನ್ನೆಲ್ಲಿಯ ಮೋಱೆ ಮಗಳೆ,
ಕೂಡಲಸಂಗಮದೇವನೆಂಬ ಗಂಡನಾದ ಬಳಿಕ
ಇನ್ನೆಲ್ಲಿಯ ಮೋಱೆ ಮಗಳೆ
೧೫
ಮನೆಯ ಗಂಡನ ಮನೆವಾರ್ತೆಯನೇನ ಹೇಳುವೆನವ್ವಾ !
ಅಂಗವಿದ್ಯೆಯನೊಲ್ಲ;
ಕಂಗಳೊಳಗಣ ಕಸವ ಕಳೆದಲ್ಲದೆ ನೋಡಲೀಯ;
ಕೈದೊಳೆದಲ್ಲದೆ  ಮುಟ್ಟಲೀಯ;
ಕಾಲು ತೊಳೆದಲ್ಲದೆ ಹೊದ್ದಲೀಯ;
ಇಂತು ಸರ್ವಾಂಗ ತಲೆದೊಳೆದ ಕಾರಣ
ಕೂಡಲಸಂಗಮದೇವನೆನ್ನ ಕೂಡಿಕೊಂಡನವ್ವಾ !
೧೬
ಎಲ್ಲರ ಗಂಡರು ಪರಿಯಂತಲ್ಲ ನೋಡೆಲಗವ್ವ.
ನಮ್ಮ ನಲ್ಲ ಸುಳಿಯಲಿಲ್ಲ, ಸುಳಿದು ಸಿಂಗಾರವ ಮಾಡಲಿಲ್ಲ.
ಕೂಡಲಸಂಗಮದೇವ, ತನ್ನಲ್ಲೆನ್ನ ಬೈಚಿಟ್ಟನಾಗಿ.
೧೭
ಎನ್ನ ಗಂಡ ಬರಬೇಕೆಂದು ಎನ್ನಂತರಂಗವೆಂಬ ಮನೆಯ
ತೆಱಹು ಮಾಡಿ,
ಅಷ್ಟದಳ ಕಮಲವೆಂಬ ಓವರಿಯೊಳಗೆ
ನಿಜನಿವಾಸವೆಂಬ ಹಾಸಿಗೆಯ ಹಾಸಿ,
ಧ್ಯಾನ ಮೌನವೆಂಬ ಮೇಲುಕಟ್ಟುಕಟ್ಟಿ,
ಜ್ಞಾನವೆಂಬ ದೀಪದ ಬೆಳಗಿ,
ನಿಷ್ಕ್ರಿಯೆಗಳೆಂಬ ಉಪಕರಣಂಗಳಂ ಹರಹಿಕೊಂಡು,
ಪಶ್ಚಿಮ ದ್ವಾರವೆಂಬ ಬಾಗಿಲ ತೆಗೆದು,
ಕಂಗಳೆ ಪ್ರಾಣವಾಗಿ ಹಾರುತ್ತಿರ್ದೆನಯ್ಯ.
ನಾನು ಬಾರನೆಂದುಮ್ಮಳಿಸಿಹೆನೆಂದು
ತಾನೆ ಬಂದು ಎನ್ನ ಹೃದಯ ಸಿಂಹಾಸನದ ಮೇಲೆ ಮೂರ್ತಿಗೊಂಡಡೆ,
ಎನ್ನ ಮನದ ಬಯಕೆ ಸಯವಾಯಿತ್ತು.
ಹಿಂದೆ ಹನ್ನೆರಡು ವರುಷದಲ್ಲಿ ಚಿಂತೆ  ಇಂದು ನಿಶ್ಚಿಂತವಾಯಿತ್ತು.
ಕೂಡಲಸಂಗಮದೇವ ಕೃಪಾಮೂರ್ತಿಯಾದ ಕಾರಣ ನಾನು ಬದುಕಿದೆನು.
೧೮
ಎಮ್ಮ ನಲ್ಲ ಎಮ್ಮ ಮನೆಯೊಳಗೇಕಾಂತಂಬೊಕ್ಕಹನು;
ಬೇಗ ಬೇಗ ಹೊಱಹೊಂಡಿರಣ್ಣಗಳಿರಾ,
ನೀವಿದ್ದಡೆ ಮೃತ್ಯು ಬಪ್ಪುದು.
ಆತ ಮನೆಯೊಳಗೊಬ್ಬರಿದ್ದಡು ಸೈರಿಸ,
ಕಪಿಲಸಿದ್ಧಮಲ್ಲಿಕಾರ್ಜುನಯ್ಯನು.
೧೯
ಮನವೆಂಬ ಮಂಟಪದ ನೆಳಲಲ್ಲಿ
ನೆನಹೆಂಬ ಜ್ಞಾನಜ್ಯೋತಿಯ ಬೆಳಗಿ,
ಆ ಘನ ಪುರುಷ ಪವಡಿಸಿಯೈದಾನೆ, ಎಲೆ ಅವ್ವಾ !
ಅದನೊಂದೆರಡೆನ್ನದೆ ಮೂಱು ಬಾಗಿಲ ಮುಚ್ಚಿ,
ನಾಲ್ಕು ಮುಟ್ಟದೆ, ಐದ ತಟ್ಟದೆ, ಇದುಕಂಡಾ ಎಲೆಯವ್ವಾ !
ಐದೇಳೆಂಟೆಂಬ ವಿಹಂಗ ಸಂಕುಳದ ಉಲುಹು ಪ್ರಬಲವಾದಡೆ,
ಕಪಿಲಸಿದ್ಧಮಲ್ಲಿಕಾರ್ಜುನ ನಿದ್ರೆಗೆಟ್ಟಲ್ಲಿರನು.
೨೦
ಕೇಳವ್ವ ಕೇಳವ್ವ ಕೆಳದಿ ಹೇಳುವೆ ನಿನಗೆ,
ಅಹಾ ಕಂಗಳಲ್ಲಿ ಕಾಬೆ, ಮತ್ತೆ ಕಾಣೆ;
ಮನದಲ್ಲಿ ಹಿಡಿವೆ, ಹಿಡಿದು ಮತ್ತೆ ಕಾಣೆನವ್ವ;
ಮಿಂಚಿನ ರವೆಯಂತೆ ತೋಱುವನಡಗುವ ನಮ್ಮ ನಲ್ಲನು,
ಕಪಿಲಸಿದ್ಧಮಲ್ಲಿಕಾರ್ಜುನದೇವನು.
೨೧
ಕೇಳವ್ವ ಕೆಳದಿ ಹೋಗುವೆನೆಲಗವ್ವಾ !
ನೋಡವ್ವಾ ಕೆಳದಿ, ಅವನಿಪ್ಪ ಠಾವಿನ ನೆಲೆಯನೆನಗೆ ತೋಱೆಲೆಗವ್ವಾ !
ಅವನಿಬ್ಬಟ್ಟಗಾಱನು, ಇಂತಿಡಲಿಪ್ಪನು,
ಕಪಿಲಸಿದ್ಧಮಲ್ಲಿಕಾರ್ಜುನಯ್ಯನ ಕಂಡೆನು ಬಾರಾ !
೨೨
ಎಲ್ಲರ ಪರಿಯಲ್ಲ ಎನ್ನ ಗಂಡನ ಪರಿ,
ಒಬ್ಬರು ಬಲ್ಲುದ ತಾನಱೆಯ,
ತಾ ಬಲ್ಲುದನೊಬ್ಬರಱಿಯರು;
ತವಕ ಬಂದಲ್ಲಿ ಕೂಡುವ,
ಅಲ್ಲಿದೊಡಲ್ಲದೆ ಹಾಂಗಿಪ್ಪ
ಕಪಿಲಸಿದ್ಧಮಲ್ಲಿಕಾರ್ಜುನ.
೨೩
ಕೈತಳ ಬಿಚ್ಚಿದಡೆ, ಮೈಗಳ ಹರಹಿದಡೆ, ನಿಮ್ಮ ಬೆನ್ನಬಿಡೆ
ತನುವಡದೆ, ಜ್ಞಾನ ತನುವಿಂದ ಕೂಡುವೆ,
ಕಪಿಲಸಿದ್ಧಮಲ್ಲಿನಾಥಯ್ಯ ನಿಮ್ಮ.
೨೪
ಎಲವೊ ಎಲವೊ ನಲ್ಲ ನಿಮ್ಮ ಕೂಡದ ಮುನ್ನ ಕಾಣೆ,
ಕೂಡಿದ ಬಳಿಕ ಮತ್ತೆ ಕಾಣೆನಯ್ಯ,
ಕೂಟದ ಸುಖದಿಂದ ನಾನೀನೆಂದಱೆಯೆ,
ಕಪಿಲಸಿದ್ಧಮಲ್ಲಿನಾಥಯ್ಯ.
೨೫
ಮನ ಮನ ತಾರ್ಕಣೆಯ ಕಂಡು ಅನುಭವಿಸಲು,
ನೆನಹೆ ಘನವಹುದಲ್ಲದೆ ಅದು ಹವಣಲ್ಲ ನಿಲುವುದೆ ?
ಎಲೆ ಅವ್ವ, ನೀನು ಮರುಳವ್ವೆ.
ಎನ್ನದೇವ ಚನ್ನಮಲ್ಲಿಕಾರ್ಜುನಗೊಲಿದು
ಸಲೆಮಾರುಹೋದೆನು;
ನಿನ್ನ ತಾಯಿತನವನೊಲ್ಲೆ ಹೋಗು.
೨೬
ಸಾವಿಲ್ಲದ ಕೇಡಿಲ್ಲದ ರೂಪಿಲ್ಲದ ಚಲುವನವ್ವ !
ಎಡೆಯಿಲ್ಲದ ತೆಱಹಿಲ್ಲದ ಕುಱುಹಿಲ್ಲದ
ಚಲುವಂಗಾನೊಲಿದೆ ಎಲೆಯವ್ವ !
ನೀನು ಕೇಳು ತಾಯೆ, ಭವವಿಲ್ಲದ ಭಯವಿಲ್ಲದ ನಿರ್ಭಯ ಚಲುವಂಗೆ,
ಕುಲಸೀಮೆಯಿಲ್ಲದ ನಿಸ್ಸೀಮ ಚಲುವಂಗೆ ನಾನೊಲಿದೆ.  ಇದು ಕಾರಣ,
ಚನ್ನಮಲ್ಲಿಕಾರ್ಜುನ ಚಲುವ ಗಂಡನೆನಗೆ,
ಈ ಸಾವ ಕೆಡುವ ಗಂಡನೊಯ್ದು ಒಲೆಯೊಳಗಿಕ್ಕು.
೨೭
ಹರನೆ, ನೀನೆನಗೆ ಗಂಡನಾಗಬೇಕೆಂದು
ಅನಂತಕಾಲ ತಪಸ್ಸಿದ್ದೆ ನೋಡಾ.
ಹಸೆಯಮೇಲಣ ಮಾತ ಬೆಸಗೊಳಲಟ್ಟಿದಡೆ
ಶಶಿಧರನ ಹತ್ತಿರ ಕಳುಹಿದರೆಮ್ಮವರು.
ಭಸ್ಮವನೆ ಹೂಸಿ ಕಂಕಣವನೆ ಕಟ್ಟಿದರು,
ಚನ್ನಮಲ್ಲಿಕಾರ್ಜುನ ತನಗೆ ನಾನಾಗಬೇಕೆಂದು.
೨೮
ಪಚ್ಚೆಯ ನೆಲಗಟ್ಟು, ಕನಕದ ತೋರಣ,
ವಜ್ರದ ಕಂಭ, ಹವಳದ ಚಪ್ಪರವನಿಕ್ಕಿ,
ಮುತ್ತು ಮಾಣಿಕದ ಮೇಲು ಕಟ್ಟು ಕಟ್ಟಿ
ಮದುವೆಯ ಮಾಡಿದರು ನಮ್ಮವರೆನ್ನ ಮದುವೆಯ ಮಾಡಿದರು.
ಕಂಕಣ ಕೈದಾರೆ ಸ್ಥಿರಸೇಸೆಯನಿಕ್ಕಿ
ಚನ್ನಮಲ್ಲಿಕಾರ್ಜುನನೆಂಬ ಗಂಡಗೆನ್ನ ಮದುವೆಯ ಮಾಡಿದರು.
೨೯
ಹುಟ್ಟಿದೆ ಶ್ರೀಗುರುವಿನ ಹಸ್ತದಲ್ಲಿ,
ಬೆಳೆದೆನು ಅಸಂಖ್ಯಾತರ ಕರುಣದೊಳಗೆ,
ಭಾವವೆಂಬ ಹಾಲು, ಸುಜ್ಞಾನವೆಂಬ ತುಪ್ಪ,
ಪರಮಾರ್ಥವೆಂಬ ಸಕ್ಕರೆಯನಿಕ್ಕಿದರು ನೋಡಾ !
ಇಂತಿಪ್ಪ ತ್ರಿವಿಧಾಮೃತವನು ದಣಿಯಲೆಱೆದು ಸಲಹಿದರೆನ್ನ
ವಿವಾಹವ ಮಾಡಿದಿರಿ, ಸಯವೆಂಬ ಗಂಡಂಗೆ ಕೊಟ್ಟಿರಿ.
ಕೊಟ್ಟ ಮನೆಗೆ ಕಳುಹಲೆಂದು ಅಸಂಖ್ಯಾತರೆಲ್ಲರೂ ನೆರೆದು ಬಂದಿರಿ.
ಬಸವಣ್ಣ ಮೆಚ್ಚಲು ಒಗತನವ ಮಾಡುವೆ.
ಚನ್ನಮಲ್ಲಿಕಾರ್ಜುನನ ಕೈವಿಡಿದು
ನಿಮ್ಮ ತಲೆಗೆ ಹೂವ ಒಗತನವ ಮಾಡುವೆ.
ಅವಧರಿಸಿ ನಿಮ್ಮಡಿಗಳೆಲ್ಲರೂ ಮರಳಿ ಬಿಜಯಂಗೈವುದು,
ಶರಣಾರ್ಥಿ !
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶ ಸ್ಥಲ (2)
೨೬
ಆದಿ ಶುದ್ಧ ಆಧಾರ ಉತ್ಪತ್ಯರೆಲ್ಲರು   ಅನಾದಿ ಲಿಂಗದ ಭೇದವನಱಿಯರಾಗಿ,
ನಾಸಾಪುಟದಾಶ್ರಯದಲ್ಲಿ ಲಿಂಗವನಱಿಯರಾಗಿ,
ಕೆಲಬರಿಗೆ ಲಿಂಗವಾದ, ಕೆಲಬರಿಗೆ ದೂಷಣೆಯ ಮಾಡಿ ಹೋದ, ಲಿಂಗವನಱಿಯರಾಗಿ;
ದೂಷಣೆ ಪತ್ಯವಾಗಿ ಮದದಾಶ್ರಯಕ್ಕೆ ತಂದಾತ
ರೇಕಣ್ಣಪ್ರಿಯನಾಗಿನಾಥ, ಬಸವಣ್ಣನಿಂದ ಬದುಕಿತ್ತು ಲೋಕವೆಲ್ಲ !     
೨೭      
ಲಿಂಗವು, ಸರ್ವಾಂಗದಲ್ಲಿ ಭರಿತವಾಗಿರಲು,
ಮನವಱಿಯದು, ತನು ಸೋಂಕದು;
ಜ್ಞಾನ ಕಾಣಿಸದು, ಭಾವ ಮುಟ್ಟದು,
ಶಿವಶಿವಾ ವಿಶ್ವಾಸದಿಂದ ಗ್ರುಹಿಸಿ ಹಿಡಿಯದು;
ಶಿವಶಿವಾ ಕೆಟ್ಟೆ ! ಕೆಟ್ಟೆ !
ಅಂತರಂಗ ಬಹಿರಂಗ ಭರಿತವಾಗಿ ಲಿಂಗವಿದ್ದಾನೆ.
ಮನ ವಿಶ್ವಾಸದಿಂಗ ಗ್ರಹಿಸಿದಡೆ ಸತ್ಯನೆಪ್ಪೆಮ್ ನಿತ್ಯನಪ್ಪೆ, ಮುಕ್ತನಪ್ಪೆ;
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.
೨೮
ಹೊನ್ನ ಬಿಟ್ಟು ಲಿಂಗವನುತಿಸಬೇಕೆಂಬರು,
ಹೊನ್ನಿಗೆಯು ಲಿಂಗಕ್ಕೆಯು ವಿರುದ್ಧವೆ ?
ಹೆಣ್ಣು ಬಿಟ್ಟು ಲಿಂಗವನೊಲಿಸಬೇಕೆಂಬರು,
ಹೆಣ್ಣಿಗೆಉಯೂ ಲಿಂಗಕ್ಕೆಯು ವಿರುದ್ಧವೆ ?
ಮಣ್ಣ ಬಿಟ್ಟು ಲಿಂಗವನೊಲಿಸಬೇಕೆಂಬರು,
ಮಣ್ಣಿಗೆಯೂ ಲಿಂಗಕ್ಕೆಯೂ ವಿರುದ್ಧವೆ ?
ಅಂಗವ ಬಿಟ್ಟು ಲಿಂಗವನೊಲಿಸಬೇಕೆಂಬರು,
ಅಂಗಕ್ಕೂ ಲಿಂಗಕ್ಕೂ ವಿರುದ್ಧವೆ ?
ಇಂದ್ರಿಯಂಗಳ ಬಂಧಿಸಿ ಲಿಂಗವನೊಲಿಸಬೇಕೆಂಬರು,
ಇಂದ್ರಿಯಂಗಳಿಗೂ ಲಿಂಗಕ್ಕೆಯೂ ವಿರುದ್ಧವೆ ? ಜಗಬಿಟ್ಟು ಲಿಂಗವನೊಲ್ಲಿಸಬೇಕೆಂಬರು
ಆ ಜಗಕ್ಕು ಲಿಂಗಕ್ಕು ವಿರುದ್ಧವೆ ?
ಇದು ಕಾರಣ ಪರಂಜ್ಯೋತಿ, ಪರಮ ಕರುಣಿ, ಪರಮಶಾಂತನೆಂಬ ಲಿಂಗವು
ಕೋಪದ ಮುನಿಸುಳ್ಳುದೆ ? ಅಱಿದಡೆ ಕಾಣಬಹುದು, ಮಱೆದಡೆ ಕಾಣಬಾರದು.
ಅಱುಹಿಂದ ಕಂಡೊದಗಿದ ಸುಖವು   ಮಸಣಯ್ಯಪ್ರಿಯ ಗಜೇಶ್ವರಾ.
೨೯
ನಾನಾ ಪ್ರಯತ್ನದಿಂದ ಹೊನ್ನನರ್ಜಿಸುವಂತೆ  ನಾನಾ
ಪ್ರಯತ್ನದಿಂದ ಹೊನ್ನ ಸುರಕ್ಷಿತವ ಮಾಡುವಂತೆ.
ನಾನಾ ಪ್ರಯತ್ನದಿಂದ ಬೇಡಿದವರಿಗೆ ಕೊಡದೆ ಲೋಭವ ಮಾಡಿ ಸ್ನೇಹಿಸುವಂತೆ,
ನಾನಾ ವಿಧದಿಂದ ವಿಚಾರಿಸಲು ಪ್ರಾಣವೆ ಹೊನ್ನೆಂಬಂತೆ.
ನಾನಾ ಪರಿಯಲು ಮನ ಬುದ್ಧಿ ಚಿತ್ತಹಂಕಾರಂಗಳು,
ಪಂಚೇಂದ್ರಿಯಂಗಳು, ಪ್ರಾಣನು ಅವಗ್ರಹಿಸಿಕೊಂಡಿಪ್ಪಂತೆ,
ಬಹಿರಂಗದ ಹೊನ್ನನೆ ಅವಗ್ರಹಿಸಿಕೊಂಡಿಪ್ಪಂತ್,
ಶಿವಲಿಂಗವನು ಅವಗ್ರಹಿಸಿಕೊಂಡಿರಬೇಕು.
ಯಾಕೆ ? ಆ ಹೊನ್ನ ಶಿವನಾದ ಕಾರಣ
ಓಂ ನಮೋ ಹಿರಣ್ಯಬಾಹವೇ, ಹಿರಣ್ಯವರ್ಣಾಯ
ಹಿರಣ್ಯರೂಪಾಯ ಹಿರಣ್ಯಪರಾಯ ನಮಃ !
ಎಂಬುದಾಗಿ ಶಿವನೇ ಹೊನ್ನ ಕಾಣಿರೊ !
ಶಿವಶಿವಾ ನಾನಾಪ್ರಯತ್ನದಿಂದ ಕುಲವುಳ್ಳರೂಪುಳ್ಳ ಗುಣವುಳ್ಳ
ಅತ್ಯಂತಯವ್ವನೆಯಪ್ಪ ಹೆಣ್ಣಿಂಗೆ ಪ್ರಾಣಕೆ ಪ್ರಾಣವಪ್ಪಂತೆ,
ಆ ಹೆಣ್ಣಿಗೆ ಅಂತಃಕರಣ ಚತುಷ್ಟಯಂಗಳು ಸ್ನೇಹಿಸುವಂತೆ,
ಆ ಹೆಣ್ಣು ಪ್ರಾಣವಾಗಿಪ್ಪಂತೆ, ಆ ಲಿಂಗವೆ ಪ್ರಾಣವಾಗಿರಬೇಕು.
ಅದಕೆ ಹೆಣ್ಣೆ ಶಿವನಾದ ಕಾರಣ
ಶಕ್ತ್ಯಧಾರೋ ಮಹದೇವಃ ಶಕ್ತಿರೂಪಾತ್ಮನೇ ನಮಃ
ಶಕ್ತಿಃಕರ್ಮ ಚ ಕರ್ತಾ ಚ ಮುಕ್ತಿಶಕ್ತ್ಯೈನಮೋನಮಃ
ಆ ಹೆಣ್ಣು ತಾನೇ ಶಿವನು ಕಾಣಿರೋ !
ನಾನಾ ಪ್ರಯತ್ನದಿಂದ ಮಣ್ಣನರ್ಚಿಸುವಂತೆಸ ಭೂಮಿಯ
ಆಗುಚೇಗಿಗೆ ಅರ್ಥ ಪ್ರಾಣಾಭಿಮಾನವನಿಕ್ಕಿ,
ಆ ಭೂಮಿಯ ರಕ್ಷಿಸಿ, ಆ ಭೂಮಿಯನೆ ಸರ್ವಭೋಗೋಪ ಭೋಗಂಗಳನು
ಭೋಗಿಸಿ ಸುಖಿಸುವಂತೆ, ಶಿವಲಿಂಗದಿಂದ ಭೋಗಿಸಬೇಕು.
ಅದೇಕೆಂದಡೆ ಆ ಭೂಮಿಯೆ ಶಿವನಾದ ಕಾರಣ
ಓಂ ಯಜ್ಞರುದ್ರಸ್ಯ ಭೋಗವಾನೇ ಚಿತ್ಪೃಥ್ವಿ ಭುಭೂರ್ವಸ್ವಸಹೇ ನಮೋನಮಃ
ಶಿವಂ ಜನಯಂತಿಸ್ಸರ್ವೋ ಶಿವಃ ! ಎಂದುದಾಗಿ
ಭೂಮಿಯೆ ಶಿವನು ಕಾಣಿರೊ ! ಸರ್ವಾಧಾರ ಮಹಾದೇವ
ಇದು ಕಾರಣ ಹೊನ್ನ ಹೆಣ್ಣು ಮಣ್ಣು ತ್ರಿವಿಧವು ಶಿವನು ಕಾಣಿರೊ !
ಈ ತ್ರಿವಿಧದ ಮಱೆಯಲ್ಲಿ ಶಿವನಿಪ್ಪನು ಕಾಣಿರೊ !
ಇದು ಕಾರಣ ಶಿವಲಿಂಗಕ್ಕೆಯೂ ತ್ರಿವಿಧಕ್ಕೆ ಮಾಡುವ ಸ್ನೇಹ,
ಇಂತೀ ತ್ರಿವಿಧದಲ್ಲಿ ಮಾಡುವ ಲೋಭ,
ಇಂತೀ ತ್ರಿವಿಧಕ್ಕೆ ಮಾಡುವ ತಾತ್ಪರ್ಯವ ಲಿಂಗಕ್ಕೆ ಮಾಡಿದಡೆ
ಶಿವನಲ್ಲಿ ಸಾಸ್ಯುಜ್ಯನಾಗಿ ಸರ್ವಭೋಗೋಪಭೋಗವ ಭೋಗಿಸಿ ಪರಮ
ಪರಿಣಾವ ಸುಖಸ್ವರೂಪನಾಗಿಪ್ಪನಯ್ಯಾ
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ !
೩೦
ಕುಱುಹಿಲ್ಲ ಕುಱುಹಿಲ್ಲ ಲಿಂಗವೆಂತೆಂಬಡೆ ?
ತೆಱಹಿಲ್ಲ ತೆಱಹಿಲ್ಲ ಜಂಗಮವೆಂದೆಂಬಡೆ ?
ಇದೆ ನೋಡಾ ಶಿವಾಚಾರ, ಇದೆ ನೋಡಾ ಶಿವದೂಡಕು.
ಆತ್ಮನಾಂ ಪ್ರಕೃತಿರಿಯಂಚಭವೇತ್, ಎಂದುದಾಗಿ,
ಮುಟ್ಟಬಾರದ ಠಾವ ಮೆಱೆಗೊಂಡಿಪ್ಪ
ಮರ್ಮ ಕರ್ತ ಕೂಡಲಸಂಮದೇವಾ.
೩೧
ಲಿಂಗವೆಂದಱೆದಂಗೆ ಹಿಂದಿಲ್ಲ,
ಜಂಗಮವೆಂದಱೆದಂಗೆ ಮುಂದಿಲ್ಲ,
ಇದೆ ನೋಡಾ ಶಿವಾಚಾರ, ಇದೆ ನೋಡಾ ಶಿವದೊಡಕು.
ಆತ್ಮನಾಂ ಪ್ರಕೃತಿರಿಯಂಚ ಭವೇತ, ಎಂದುದಾಗಿ
ಇದು ಕಾರಣ ಕೂಡಲ ಚನ್ನಸಂಗಮದೇವ, ಮುಟ್ಟಿ
ಮುಟ್ಟಿ ಬಾರದ ಠಾವ ಮಱಿಗೊಂಡಿಪ್ಪನು.
೩೨
ದೇವರೆದ್ದ ಠಾವ ಏಳುವೆನಯ್ಯಾ,
ದೇವರ ಬಿದ್ದ ಠಾವ ಬೀಳುವೆನಯ್ಯಾ ದೇವ ಸತ್ತ ಠಾವ ಸಾವೆನಯ್ಯ,
ನಾವು ಸತ್ತು ದೇವ ಹಿಂದುಳಿದಡೆ,
ಎಮ್ಮಿಂದ ಬಿಟ್ಟು ವ್ರತಗೇಡಿಗಳಾಗು ಸಕಲೇಶ್ವರ.
೩೩
ಲಿಂಗವನಱಿಯದೆ ಏನನಱಿದಡೆಯೂ ಫಲವಿಲ್ಲ,
ಲಿಂಗವನಱಿದ ಬಳಿಕ ಮತ್ತೇನನಱೆದಡೆಯೂ ಫಲವಿಲ್ಲ.
ಸರ್ವಕಾರಣ ಲಿಂಗವಾಗಿ ಲಿಂಗವನೆ ಅಱಿವೆನು;
ಅಱಿದು ಲಿಂಗಸಂಗವನೆ ಮಾಡುವೆನು;
ಸಂಗ ಸುಖದೊಳೋಲಾಡುವೆನು ಗುಹೇಶ್ವರ.
೩೪
ವಟಬೀಜವಾವಟವೃಕ್ಷವ ಕೋಟಿನುಂಗಿಪ್ಪಂತೆ,
ಸಟೆಯಿಂದಾದ ಅಜಾಂಡ ಕೋಟಿಗಳು ನುಂಗಿಪ್ಪಲಿಂಗವೆ,
ದಿಟಪುಟ ಕಣುಮನಕರಸ್ಥಲಕ್ಕೆ ಬಂದು ಪ್ರಕಟವಾದೆ,
ಮಜಭಾಪು ಮಜಭಾಪು ಲಿಂಗವೆ,
ನಚರೇಣು ನಚ ಚಕ್ಷುವೆನಿಸುವ ಲಿಂಗವೆ,
ಉತ್ಪತ್ಯ ಸ್ಥಿತಿ ಲಯಕ್ಕೆ ಹೊಱಗಾದೆನಯ್ಯಾ
ನಿನ್ನ ಮುಟ್ಟಿದ ಕಾರಣ, ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರ.
೩೫
ಬಸುಱೂಳಗಣ ಕೂಸಿಂಗೆ ಬೇಱೆ ಊಟ ಬೇಱೆ ಸೋಹ ಉಂಟೆ ?
ಜ್ಞಾನವೆಂಬ ಗರ್ಭದೊಳಗೆ ಲಿಂಗವೆಂಬ ಶಿಶುವಿರಲು
ಬೇಱೆ ಕೊಡುವ ಕೊಂಬುವ ಪರಿಯೆಂತೊ ?
ದೇಹದೊಳಗಣ ಪ್ರಾಣವ ಬೇಱುಮಾಡಿ ಭೋಗಿಸಲುಂಟೆ ?
ಅನುಮಾನವಳಿದು ಮಹದಲ್ಲಿ ಮನ ಮುಸುಕಿದ ಬಳಿಕ  ಭಿನ್ನ ಮಾಡಲುಂಟೆ
ಗುಹೇಶ್ವರಾ ?
೩೬
ಕಾಣಬಾರದ ಲಿಂಗವೆನ್ನ ಕರಸ್ಥಲಕ್ಕೆ ಬಂದಡೆ, ಹೇಳಲಮ್ಮೆ ಕೇಳಲಮ್ಮೆ,
ಎನಗಿದು ಚೋದ್ಯ ಎನಗಿದು ಚೋದ್ಯ
ಗುಹೇಶ್ವರನೆಂಬ ನಿರಾಕಾರದ ಬಯಲು
ಸಾಕಾರವಾಗಿ ಎನ್ನ ಕರಸ್ಥಲಕ್ಕೆ ಬಂದಡೆ,
ಅಹುದೆನಲಮ್ಮೆ ಅಲ್ಲೆನಲಮ್ಮೆ.
೩೭
ತತ್ವಸೂತ್ರ ಶಕ್ತಿಸಂಬಂಧವಾಗಿಹುದು;
ಜ್ಞಾನಸೂತ್ರ ಬಿಂದು ಸಂಬಂಧವಾಗಿಹುದು;
ಕಲಾಸೂತ್ರ ದಿವ್ಯತೇಜೋ ಪ್ರಕಾಶ ಸಂಬಂಧವಾಗಿಹುದು;
ವರ್ತುಳ ಗೋಮುಖ ಗೋಳಕಾಕಾರದಲ್ಲಿ
ಲೀಯವಾಗಲ್ಪದು ಲಿಂಗಬೇದ;
ಆ ಲಿಂಗಬೇದದಿಂದ ಆಹ್ವಾನಿಸಿ, ಆರೋಪಿಸಿ, ಸ್ವಯವಾದುದು,
ಪರಮಾನಂದದಲ್ಲಿ ಪರವಶನಾಗದೆ ನಿಂದ ಅಱಿವ ತಾನೆ
ಬಸವಣ್ಣಪ್ರಿಯ ಭೋಗಮಲ್ಲಿಕಾರ್ಜುನ ಲಿಂಗವು.
೩೮
ಮಾಣಿಕ್ಯದ ಮಣಿ ಉರಿಯ ಬೆಳಕಿಲ್ಲದೆ ಸುಡುವದಲ್ಲ;
ಉದಕದ ಮಡು ಮುಳಗಿದಲ್ಲದೆ ಕೊಲುವದಲ್ಲ;
ನಿನ್ನ ನಱಿದಲ್ಲದೆ ನಿನ್ನ ವರನಱುಹೆಂಬ ಜ್ಞಾನವೆ ?
ಅಯಃಕಾಂತದ ಶಿಲೆ ಲೋಹದಂತೆ   ಉಭಯಗುಣ ಸಂಪನ್ನ ನೀನೆ ಅಂದಿಂಗೆ
ಬಸವಣ್ಣನಿಂದ ಅನಿಮಿಷಯ್ಯನ ಕೈಯಲಿ ನಿಂದೆ
ಇಂದಿಂಗೆ ಪ್ರಭುವಿನ ಗುಹೆಯೊಳಗೆ ಗುಹೇಶ್ವರನಾದ
ಎನ್ನ ಗೂಡಿಂಗೆ ಬಂದು ಗುಮ್ಮಟಂಗೆ ಮಠಸ್ಥಾನನಾದೆ ಅಗಮ್ಯೇಶ್ವರ,
ಎನಗೆ ನಿನಗೂ ಕೊಳುಕೊಡೆವಿಡಿಯಾತಕಯ್ಯಾ.
೩೯
ನಾಳೆ ಮರೆಯ ನೂಲು ಸಡಿಲು
ನಾಚುವರು ನೋಡಾ ಗಂಡು ಹೆಣ್ಣೆಂಬ ಜಾತಿ !
ಪ್ರಾಣದೊಡೆಯ ಜಗದೊಳಗೆ ಮುಳುಗುತ್ತ ತೆಱಹಿಲ್ಲದಿರಲು
ದೇವರ ಮುಂದೆ ನಾಚಲೆಡೆಯುಂಟೆ ?
ಚನ್ನಮಲ್ಲಿಕಾರ್ಜುನಂಗೆ ಜಗವೆಲ್ಲ ಕಣ್ಣಾಗಿ ನೋಡುತ್ತಿರಲು
ಮೆಚ್ಚಿ ಮಱೆಸುವುದಾವುದು ಹೇಳಯ್ಯಾ ?
೪೦
ತೆರೆಯ ಮಱಿಯ ಬಹುರೂಪದಂತೆ ?
ಸೀರೆಯ ಮಱೆಯ ಉಪಸ್ಥಳದಂತೆ,
ಆ ಪೂರ್ವ ಕಟ್ಟಿದ ಮನೆಯ ಬಿಡುವನ್ನಕ್ಕ ಸೈಱೆಸಲಾಱದವನಂತೆ,
ಎನ್ನ ತಲ್ಲಣ ನಿನ್ನಯ ಕಲ್ಲಿನ ಮೆಱೆಯ,
ನಿನ್ನಯ ರೂಪು ತೋಱು ಎನ್ನಯ ಕಲ್ಲೆದೆಯ ಬಿಡಿಸು
ಮನೋವಲ್ಲಭ ಅಲೇಖನಾಥ ಶೂನ್ಯ ಉರಿಗಲ್ಲಿನ
ಕುಲ್ಲತನವ ಬಿಡು, ಬೇಡಿಕೊಂಬೆ ನಿನ್ನನು.
೪೧
ವಾಙ್ಮನಕ್ಕತೀತವಾದ ಪರಶಿವನು ಪರಮಾತ್ಮ ಸ್ವರೂಪನಾಗಿ
ವಿಶ್ವವೆಂಬ ನಾಣ್ಣುಡಿಯ ತೆರೆಯ ಸೀರೆಯ ಮಱೆಯಲ್ಲಿ  ಸಕಲ
ಭೋಗಾದಿಭೋಗಂಗಳ ಭೋಗಿಸುತ್ತಿಪ್ಪಿರಿ.
ಗುಹೇಶ್ವರ ನಿಮ್ಮ ನಿಲವಿನ ಪರಿಣಾಮದ ಸುಖವ
ನೀವೆ ಬಲ್ಲಿರಿ.
೪೨
ಒಂದು ಮನ, ಆ ಮನದಲ್ಲಿ ಲಿಂಗತ್ರಯವನೊಂದೆ ಬಾರಿ ನೆನೆವ  ಪರಿಯೆಂತೊ ?
ಆಱಿದಱಿದು ಲಿಂಗ ಜಾಣ್ಮಕೆ ಮುಂದನೆನೆದಡೆ ಹಿಂದಿಲ್ಲ;
ಹಿಂದ ನೆನೆದಡೆ ಮುಂದಿಲ್ಲ, ಒಂದೊಂದಱೊಳಗೆರಡೆರಡಿಪ್ಪವೆಂದಡೆ
ಅದು ಭಾವಭ್ರಮೆಯಲ್ಲದೆ ಸಹಜವಲ್ಲ
ನಿರುಪಾಧಿಕ ಲಿಂಗವನುಪಾಧಿಗೆ ತರಬಹುದೆ ?
ಸ್ವತಂತ್ರ ಲಿಂಗವ ಪರತಂತ್ರಕ್ಕೆ ತರಬಹುದೆ ?
ಗುಹೇಶ್ವರ ನಿಮ್ಮ ಬೆಡಗು ನಿನ್ನಾಣವನಱೆದೆನಾಗಿ
ಎಂತಿರ್ದಂತೆ ಸಂತಾ.
೪೩
ಅಡವಿಯೊಳಗಱಸುವೊಡೆ ಸಿಡಿಗಂಟಿ ತಾನಲ್ಲ,
ಮಡುವಿನೊಳಗಱಸುವೊಡೆ ಮತ್ಸ್ಯವಲ್ಲ;
ತಪಂಬಡುವೊಡೆ ವೇಷಕ್ಕೆ ವೇಳೆಯಲ್ಲ;
ಒಡಲ ದಂಡಿಸುವೂಡೆ ಕೊಡುವ ಸಾಲಿಗನಲ್ಲ,
ಅಷ್ಟತನುವಿನೊಳಗೆ ಹುದುಗಿರ್ದು ಲಿಂಗವ
ನಿಲಿಕಿ ನೋಡಿಯೆ ಕಂಡನಂಬಿಗಚೌಡಯ್ಯ.
೪೪
ಎನಗೆ ಒಂದು ಲಿಂಗ ನಿನಗೆ ಒಂದು ಲಿಂಗ
ಮನೆಗೆ ಒಂದು ಲಿಂಗವೆಂದಡೆ
ಹೋಯಿತ್ತಲ್ಲಾ ಭಕ್ತಿ, ಜಲ ಕೂಡಿ ಹೋಯಿತ್ತಲ್ಲಾ
ಭಕ್ತಿ ಜಲವ ಕಲಸಿ ಮನಮುಟ್ಟಿದ ಲಿಂಗವ
ಉಳಿ ಮುಟ್ಟಬಲ್ಲುದೆ ಗುಹೇಶ್ವರಾ.
೪೫
ಕುಱುಹಡಗಿಯಲ್ಲದೆ ಒಂದಱೆಯಬಾರದು;
ತಾನಱೆದಲ್ಲದೆ ಕುಱುಹಿನ ಕುಲಕೆಡದು;
ಅಱಿಯದುದನಱಿತಲ್ಲಿ ಮಱೆದು,
ಮುಱೆದುದನಱಿತಲ್ಲಿ ಮಱೆದು,
ಮಱದುದ ಅಱಿದಲ್ಲಿ ಕಂಡು,
ಉಭಯದ ತೋಟಿಯ ತೊಳಸು ನಿಂದಲ್ಲಿ
ನಿಷ್ಕಳಂಕ ಮಲ್ಲಿಕಾರ್ಜುನ ಲಿಂಗದ ಅಂಗ
ಕರತಳಾವಳಕವಾಯಿತ್ತು.
೪೬
ಆಕಾಶವನಡಱುವಂಗೆ ಅಟ್ಟಗೋಲಿನ ಹಂಗೇಕೆ ?
ಸಮುದ್ರವ ದಾಂಟುವಂಗೆ ಹಱುಗೋಲ ಹಂಗೇಕೆ ?
ಸೀಮೆಯಳಿದ ನಿಸ್ಸೀಮಂಗೆ ಸೀಮೆಯ ಹಂಗುಂಟೆ ?
ಗುಹೇಶ್ವರ ಲಿಂಗದಲ್ಲಿ ಸಿದ್ಧರಾಮಯ್ಯಂಗೆ
ಲಿಂಗವೆಂದೇನು ಹೇಳಾ ಚನ್ನಬಸವಣ್ಣಾ.
೪೭
ಅಹುದಹುದು ಅಂಗಕ್ಕೆ ಲಿಂಗವನಱಸಬೇಕಲ್ಲವೆ,
ಲಿಂಗಕ್ಕೆ ಅಂಗವನಱಸಲುಂಟೆ ?
ಪ್ರಾಣಕ್ಕೆ ಜ್ಞನವನಱಸಬೇಕಲ್ಲದೆ,
ಜ್ಞಾನಕ್ಕೆ ಜ್ಞಾನವನಱಸಲುಂಟೆ ?
ಎರಡಾಗಿದ್ದುದನೊಂದು ಮಾಡಬೇಕಲ್ಲದೆ,
ಒಂದಾಗಿದ್ದುದನೇನನು ಮಾದಲಿಲ್ಲ !
ಕೂಡಲಚನ್ನಸಂಗಯ್ಯನಲ್ಲಿ ನಿಸ್ಸೀಮ ಸಿದ್ಧರಾಮಯ್ಯದೇವರ
ಶ್ರೀಪಾದಕ್ಕೆ ಶರಣೆಂದು ಬದುಕಿದೆನು ಕಾಣಾ ಪ್ರಭುವೇ !
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶಸ್ಥಲ (1)
|| ವೃತ್ತ ||
ಲಿಂಗದೊಳಿರ್ದು ಲಿಂಗವನೆ ತಾಳ್ದು ನಿರಂತರ ಲಿಂಗಪೂಜೆಯಂ
ಲಿಂಗ ಮನೊಲ್ದು ವಿಸ್ತರಿಸಿ ಲಿಂಗಕ್ಕೆ ಲಿಂಗಮನರ್ಪಿಸುತ್ತಮಾ
ಲಿಂಗಪದಾರ್ಥಮಂ ಸವಿದು ಲಿಂಗಸುಖಾಸ್ಪದನಾಗಿ ರಾಜಿಪಂ
ಲಿಂಗನಿಜೈಕ್ಯನಯ್ಯ ಪರಮಪ್ರಭುವೇ ಮಹದೈಪುರೀಶ್ವರಾ.    
೧                     
|| ವಚನ ||
ಲಿಕಾರವೆ ಶೂನ್ಯ, ಬಿಂದುವೆ ಲೀಲೆ, ಗಕಾರವೆ ಚಿತ್ತು
ಈ ತ್ರಿವಿಧದೊಳಗದೆ ಲಿಂಗವೆಂಬ ಸಕೀಲ;
ಅದರ ಸಂಚಾರವನಾವಬಲ್ಲ ಆತನೆ ಲಿಂಗಸಂಗಿ
ಕೂಡಲಸಂಗಮದೇವಾ.
೨
ಲಿಕಾರವೆ ಶೂನ್ಯ, ಬಿಂದುವೆ ಲೀಲೆ, ಗಕಾರವೆ ಚಿತ್ತು
ಆ ತ್ರಿವಿಧದೊಳಗದೆ ಲಿಂಗವೆಂಬ ಸಕೀಲ
ಅದರ ಸಂಚವನಾವಾತ ಬಲ್ಲನಾತನೆ ಲಿಂಗಸಂಗಿ
ಅದೆಂತೆದಡೆ:
ಲಿಕಾರಂ ಲಯ ಸಂಪ್ರೋಕ್ತಂ ಗಕಾರಂ ಸೃಷ್ತಿರುಚ್ಯತೇ
ಲಿಕಾರೊ ಲಯ ಎತ್ಯುಕ್ತೋ ಗಕಾರೋ ಸೃಷ್ಟಿರುಚ್ಯತೇ
ಲಯನಂ ಗಮನಂ ಚೈವ   ಲಿಂಗಶಬ್ದ ಇಹೋಚ್ಯತೇ
ಎಂದುದಾಗಿ ಕೂಡಲ ಚನ್ನಸಂಗಮದೇವಾ,
ಲಿಂಗಾನುಭಾವಿಗಳ ಶ್ರೀಚರಣಕ್ಕೆ ನಮೋ ನಮೋ ಎಂಬೆನು.
೩
ಜ್ಞಾತೃವೆ ಅಱಿಸುವದು, ಜ್ಞಾನವೆ ಅಱುವುದು, ಜ್ಞೇಯವೆ ನಿಶ್ಚೈಸುವದು
ಇಂತೀ ಜ್ಞಾತೃಅ ಜ್ಞಾನ ಜ್ಞೇಯವೆಂಬ ತ್ರಿವಿಧಸಾಧನದಿಂದ
ಲಿಂಗವನಱಿಸಿ, ಲಿಂಗವನಱಿದು, ಲಿಂಗವ ಬೆರೆದು ಲಿಂಗವಾದ ಮತ್ತೆ
ಜ್ಞಾತೃ ಜ್ಞಾನ ಜ್ಞೇಯವೆಂಬ ತ್ರಿವಿಧ ಭ್ರಾಂತು ಸೂತಕ ಹೋಯಿತ್ತು
ನಿಜವಾಯಿತ್ತು ಕಾಣಾ, ಗುಹೇಶ್ವರಾ.
೪
ಲಿಂಗೋದ್ಭವದೈವತ್ತೆರಡಕ್ಷರಂಗಳಲ್ಲಿ
ವರ್ತುಳ, ಗೋಮುಖ, ಗೋಳಕಾಕಾರಕ್ಕೆ ಸಂಬಂಧಿಸುವಲ್ಲಿ
ಅಕಾರ ವರ್ತುಳಾಕಾರಕ್ಕೆ, ಉಕಾರ ಗೋಮುಖಕ್ಕೆ,
ಮಕಾರ ಗೋಳಕಾಕಾರಕ್ಕೆ.
ಇಂತೀ ಆದಿಯಾಧಾರ ಆತ್ಮ ಬೀಜ.
ಓಂಕಾರದಿಂದ ಉದ್ಭವವಾದ ಅಕ್ಷರಾತ್ಮಕವಸ್ತುವಱಿತು,
ಬ್ರಹ್ಮ, ವರ್ತುಳದಲ್ಲಿ ಅಡಗಿ,
ವಿಷ್ಣು ಗೋಮುಖದಲ್ಲಿ ನಿಂದು, ರುದ್ರಗೋಳಕಾಕಾರಕ್ಕೆ ಸಂಬಂಧಿಯಾಗಿ,
ಉತ್ಪತ್ತಿ ಸ್ಥಿತಿ ಲಯಂಗಳ ಲಕ್ಷಿಸುತ್ತ   ಜಗದ ಹಿತಾರ್ಥವಾಗಿ
ಸ್ವಯಂಭುವುಮಾಪತಿಯಾದೆ
ಚನ್ನಬಸವಣ್ಣಪ್ರಿಯ ಭೋಗ ಮಲ್ಲಿಕಾರ್ಜುನ ಲಿಂಗವಾದೆಹೆನೆಂದು.
೫
ಹೊಱಗ ಹಾರೈಸಿ ಹೊಱಗ ಸದಾಚಾರ ಕ್ರಿಯೆಗಳ
ಮನಮುಟ್ಟಿ ಮಾಡುತ್ತಿರಲು ಇದೆಲ್ಲಿಯ ಹೊಱಗು ಸುಖವೆಂದು,
ಸುವಿಚಾರ ಕಣ್ತೆಱೆದು ನೋಡಲು
ಕನ್ನಡಿಯೊಳಗಣ ರೂಪು ತಾನೆಂದಱಿವಂತೆ
ಮೆಲ್ಲ ಮೆಲ್ಲನೆ ಒಳಗ ಅಡಗಿತ್ತಯ್ಯಾ
ಲಿಂಗ ಸುಖದ ಸುಗ್ಗಿಯಲ್ಲಿ ಎನ್ನ ಪ್ರಾಣ ಮನ ಕರಣಂಗಳು
ಮೇಱೆದಪ್ಪಿದ ಸುಖದ ಸಮುದ್ರದೊಳಗೋಲಾಡಿದಂತಾದೆನಯ್ಯಾ
ಮುಳುಗಿದೆನಯ್ಯಾ, ಸ್ವಾನುಭಾವವೆಂಬ ಗುರುವಿನ ಕರುಣದಲ್ಲಿ
ಇಂತಾದ ಬಳಿಕ ಕೂಡಲಚನ್ನಸಂಗಯ್ಯನೆ ಪ್ರಾಣವಾಗಿದ್ದನಯ್ಯಾ.
೬
ಲಿಂಗ ಮಧ್ಯದೊಳಗೆ ಜಗವಿರ್ದಡೇನೊ ?
ಜಗವ ಹೊರಗಿಕ್ಕಿ ಲಿಂಗವನೊಳಗಿಟ್ಟುಕೊಂಬ ಆ ಘನಕ್ಕೆ ಶರಣೆಂಬೆನು.
ಆ ಮಹಾಘನವಾಯತಕ್ಕೊಳಗು, ಪ್ರಳಯಕ್ಕೆ ಹೊಱಗು,
ಕೂಡಲಚನ್ನಸಂಗಾ ನಿಮ್ಮ ಶರಣರಿಗೆ.
೭
ಪಂಚಮಹಾಪಾತಕಂಗಳು ಬೇವ ಠಾವ ಕಂಡೆ,
ಸರ್ವದುಃಖಂಗಳು ಹೋಗುವ ಠಾವ ಕಂಡೆ
ಕಾಲನ ಕಾಲಿಲ್ಲೊರೆದ ಠಾವ ಕಂಡೆ.   ಕಾಮನ ಕೈಯ ಕೊಯ್ವ ಠಾವ ಕಂಡೆ
ಮಾಯೆಯ ಬಾಯ ಕಟ್ಟುವ, ಠಾವ ಕಂಡೆ
ಗುಹೇಶ್ವರ ಲಿಂಗದಲ್ಲಿ ಕಣ್ಣು ತುಂಬಿ.
೮
ಉಚಿತ ಬಂದಾಗಲೆ ನಾಲೆಗೊಂದಾಗಲೆ ?
ಕುಚಿತವಲ್ಲದೆ ನೆಱೆಯಱಿದು
ಸಂಸಾರವ ಹರಿಯದಿದ್ದಾಗವೆ ಮಱವೆಯಲ್ಲವೆ ?
ಅಱಿದಡೆ ಮರೀಚಿಕದಂತೆ, ಸುರಚಾಪದಂತೆ, ಅಂಬರದಾಕಾರದಂತೆ,
ತೋಱಿಯಡಗುವ ನಿಜಲಿಂಗಾಂಗಿಯ ನಿಲವು ಅದಱಂಗವೇದಿಸಿದಲ್ಲಿಯೆ
ಮನ ಸಂದಿತ್ತು ಮಾರೇಶ್ವರಾ !
೯
ಆವಂಗದಲ್ಲಿರ್ದಡೇನು ? ಒಂದು ಸುಗಂಧ ಸುಶಬ್ಧವ ನಿಮಿಷವಿಂಬಿಟ್ಟುಕೊಂಡು
ಆ ಘಳಿಗೆಯ ಮರುದಿನಕ್ಕೆ ಸತ್ತಡೇನು ?
ಸುಶಬ್ದ ಸುಸಂಗವೇದಿ ಲಿಂಗ ಕಾಣಿರೊ !
ಕರಣನ ಮನದಲ್ಲಿ ಸಂಚಲಿತವಿಲ್ಲದೆ ಲಿಂಗವನಿಂಬುಗೊಂಡ ಶರಣಂಗೆ
ಬೆದಱಿ ಓಡವೆ ಕರ್ಮಂಗಳು ?
ಉರಿದು ಹೋಗವೆ ಭವಂಗಳು ?
ಕರ್ಪುರದುರಿಯ ಸೋಂಕಿದಂತೆ, ಗುರುಪಾದವ ಸೋಂಕಿ ಜ್ಞಾನವಾದ ಬಳಿಕ
ಜಡವಿಹುದೆ ಮಹಲಿಂಗ ಕಲ್ಲೇಶ್ವರಾ ?
೧೦
ಆಚಾರವಳವಟ್ಟು ಗುರುವನಱಿಯಬೇಕು,
ಅನಾಮಿಕನಾಗಿ ಲಿಂಗವ ಗ್ರಹಿಸಬೇಕು;
ಸರ್ವ ಪಾತಕ ಪ್ರಸನ್ನನಾಗಿ ಜಂಗಮವ ಭಾವಿಸಬೇಕು;
ಇಂತೀ ತ್ರಿವಿಧ ಪ್ರಾತಃಕಾಲಂಗಳಲ್ಲಿ  ಪರಿತ್ರಂಗಳನಱಿದು ಇಱವಿನಲ್ಲಿ ಇಱವನಾಬಿಟ್ಟು,
ಉಱಿವುಂಡೆಣ್ಣೆಯ ಭೇದಿಸಿ ಉರಿದು ಯೋಗನಿಂದಲ್ಲಿ   ಮಾಡುವ ಕ್ರಿಯಾ,
ಮಾಡಿಸಿಕೊಂಬ ವಸ್ತು
ಉಭಯ ನಷ್ಟವಾಹದನ್ನಕ್ಕ,
ನೀ ಎನ್ನಲ್ಲಿ, ನಾ ನಿನ್ನಲ್ಲಿಯೆಂಬನಕ್ಕ, ಅದು ನಿನ್ನ ಭಾವ,
ಯಾವ ಭಯದ ಗನ್ನ ಬೇಡ.
ಎನ್ನಯ್ಯ ಪ್ರಿಯ ಇಮ್ಮಡಿ ನಿಷ್ಕಳಂಕ ಮಲ್ಲಿಕಾರ್ಜುನ
ನೀ ಎನ್ನಲ್ಲಿ ತಲ್ಲೀಯವಾಗಿರು.
೧೧
ಹೇಮವ ಬಣ್ಣ ರಸವು ಅಗ್ನಿಯ ಸಂಗದಿಂದ
ರಸವಸರಿ ಸಂಗ ಪರಿಪೂರ್ಣವಾದಲ್ಲಿ,
ರಸವೊ ? ಬಣ್ಣವೊ ? ಘಟವೋ ?
ಎಱಕವಿಲ್ಲದೆ ಘಟ್ಟಯಾದಂತೆ ಅಂಗವು, ಲಕ್ಷಿಸಿಪ್ಪ ಲಿಂಗವು,
ಲಕ್ಷಿಸುತ್ತಿಪ್ಪ ಚಿತ್ತವು.
ಹೆಪ್ಪುಗೊಂಡಂತೆ ಈ ಗುಣ ಲಿಂಗಾಂಗಿಯ ಶುಭ ಸೂಚನೆ
ನಿಷ್ಕಳಂಕ ಮಲ್ಲಿಕಾರ್ಜುನ ಲಿಂಗವನೊಡಗೂಡಿದವನಂಗ.
೧೨
ಆವ ಬೀಜವ ಬಿತ್ತಿದಲ್ಲಿ ತಾನಳಿದ ಮತ್ತೆ
ಬೀಜ ತಾನೆಯಾಗಿ ಮತ್ತುಳಿದು ಅಳಿದು ತೆಱನಂತೆ,
ಲಿಂಗವ ಮುಟ್ಟಿದ ಆತ್ಮನು ಲಿಂಗದಲ್ಲಿಯೆ ಅಳಿದು ಮತ್ತೆ,
ಘನಲಿಂಗವಾಯಿತ್ತೆಂಬುದಕ್ಕೆ ಸೂಚನೆ.
ಇಂತೀ ಉಭಯದ ನಷ್ಟದ ತೊಟ್ಟು ಬಿಟ್ಟು,
ನಿಷ್ಕಳಂಕ ಮಲ್ಲಿಕಾರ್ಜುನಲಿಂಗದಲ್ಲಿ ಅಚ್ಚೊತ್ತಿದಂತಿರಬೇಕು.    
೧೩
ಹೇಂಗೆಂದಡೆ ಹಾಗಿಱದಿದ್ದಡೆ ಅವಳು ಸತಿಯಲ್ಲ ನಾ ಪತಿಯಲ್ಲ.
ಆವ ಠಾವಿನಲ್ಲಿ ಎನಗೆ ಸತಿಸಂಗ ? ಆವ ಠಾವಿನಲ್ಲಿ ಲಜ್ಜೆ ನಾಚಿಕೆ ?
ಕೇಣರಸ ಅಪಮಾನವಿಲ್ಲದಿರಬೇಕು; ಅದು ಎನ್ನ ಭಕ್ತಿ ಮುಕ್ತಿಯ ಬೆಳೆ;
ಸತಿಪತಿ ಇಬ್ಬರು ಏಕವಾದಲ್ಲಿ ನಿಷ್ಕಳಂಕಮಲ್ಲಿಕಾರ್ಜುನ
ಹೆಡಗುಡಿಗೊಳಗಾಹನು.
೧೪
ಕಾರಕನ ಕೈಮುಟ್ಟುವದಕ್ಕೆ ಮುನ್ನವೆ,  ಗುರುವಿನ ಕೈ ಮುಟ್ಟಿದ ಮುನ್ನವೆ,
ಮನಸಿಜನ ಮುಟ್ಟುದಕ್ಕೆ ಮುನ್ನವೆ, ನಾಮ ರೂಪು ಬಹುದಕ್ಕೆ ಮುನ್ನವೆ,
ಅದಾವರೂಪಿಂದಱಿದಡೆ ಆ ವಸ್ತು ಪ್ರಾಣಕ್ಕೆ ರೂಪಹ ಪರಿಯಿನ್ನೆಂತುಟು ?
ಅದು ಭಾವಕ್ಕಗೋಚರ; ಈಶನ್ಯಮೂರ್ತಿ ಮಲ್ಲಿಕಾರ್ಜುನಲಿಂಗವು.
೧೫
ಹುಟ್ಟದೆ ಬ್ರಹ್ಮನ ಹಂಗಿನಲ್ಲಿ, ಬೆಳೆಯದೆ ವಿಷ್ಣುವಿನ ಸ್ಥಿತಿಯಲ್ಲಿ,
ಸಾಯದೆ ರುದ್ರನ ಬೆಂಬಳಿಯಲ್ಲಿ;
ಹಱಿಯಿತ್ತು ಬ್ರಹ್ಮನ ಬಲೆ ಗುರುವಿನ ಕರಸ್ಥಲದಲ್ಲಿ;
ಬಿಟ್ಟಿತ್ತು ವಿಷ್ಣುವಿನ ಸುಖ ಲಿಂಗದ ಅರ್ಪಿತದಲ್ಲಿ
ಮಱೆಯಿತ್ತು ರುದ್ರನ ಮರಣ ವಸ್ತುವಿನ ಮೂರ್ತಿಯಲ್ಲಿ;
ಮತ್ತೆ ನಾನಿನ್ನಾರ ಕೇಳಹೆ ಅಲೇಖನಾಥ ಶೂನ್ಯಕಲ್ಲ ಬಿಟ್ಟತೆಱನ ಕಂಡೆ
೧೬
ಸತ್ವರಜತಮವೆಂಬ ಮೂಱು ಭಿತ್ತಿಯ ಕೂಡಿ ಘಟ್ಟಿಯಾದಲ್ಲಿಯೆ,
ಚಿತ್ತವೆಂಬ ಪುತ್ಥಳಿ ಹುಟ್ಟುತ್ತು.
ಪುತ್ಥಳಿಯಲ್ಲಿ ಜಗತ್ತು, ಹುಟ್ಟಿದ ಕರ್ತುವನ ಹೆತ್ತವನ
ನಾಭಿಮಧ್ಯದ ಬಾಲಲೀಲೆಯ ಸಾವಿನೊಳಗಾದ ಸಂಪದರವರೆಲ್ಲ;
ಕಾಲಕ್ಷನ ಕರ್ಮನಾಶನ ಬಾಳಂಬಕನ ಲೀಲೆಯಲ್ಲಿ ಆಡುತ್ತಿಹರು;
ಸರ್ವಮಾಯಕ್ಕೆ ಹೊಱಗಾದ ಪುಣ್ಯಾರಣ್ಯದಹನ ಭೀಮೇಶ್ವರಲಿಂಗ ನಿರಂಗಸಂಗಾ.
೧೭      
ಕಂಗಳ ಸೂತಕದಿಂದ ಕಾಣಿಸಿಕೊಂಬುದು,
ಮನದ ಸೂತಕದಿಂದ ನೆನಹಿಸಿಕೊಂಬುದು,
ಕಾಯದ ಸೂತಕದಿಂದ ಮುಟ್ಟಿಸಿಕೊಂಬುದು,
ಇಂತಾ ಮುಱರ ಸೂತಕದಲ್ಲಿ ಗಾಱೌಗುತ್ತ
ಮೀಱು ಕಾಬ ಅಱಿವು ಸೂರೆಯೆ,
ನೆನಹಿಗೆ ಮುನ್ನವೆ ನೆನಹಿಸಿಕೊಂಬುದುಯೆಂಬುದನಱಿಯದೆ
ಕುಱುಹಿನ ಹಾವಸೆಯಲ್ಲಿ ಮಱೆದೊಱಗುತ್ತಿಹರ ಕಂಡು
ಮಱೆಯ ಮಾಡಿ ಕಾಡಿದೆಯಲ್ಲ ಕಾಮಧೂಮಧೊಳೇಶ್ವರ.
೧೮
ಅಂಗದಲ್ಲಿ ಲಿಂಗವೇದಿಸಿ ಪ್ರಾಣಕ್ಕೆ ಸಂಬಂಧವ ಮಾಡಬೇಕೆಂಬಲ್ಲಿ
ಅಂಗಕ್ಕು ಪ್ರಾಣಕ್ಕು ಲಿಂಗವೇಧಿಸುವುದಕ್ಕೆ ಹಾದಿಯ ಹೊಲಬೆ ?
ಅದಾವ ಠಾವಿನಲ್ಲಿ ವೇಧಿಸುವುದು ಹೇಳಯ್ಯ ?
ಆ ಅಂಗ ನೀರಬಾಗಿಲ ನೆಲನೆ ? ಮೊಳೆಯ ಸವರಿದ ಹಾದಿಯೆ ?
ಹೋಹ ಹೊಲಬಿನ ಪಥವೆ ?
ಈಯ ಪ್ರಮಾಣವಪ್ಪ ಲಿಂಗವ ಚಿತ್ತದ ಭೇದದಿಂದಱಿಯಿತ್ತು.
ಆತ್ಮನಲ್ಲಿ ದೃಷ್ಟದಲ್ಲಿ ಲಕ್ಷಿಸಿ ಇದಿಱಿಟ್ಟು,
ಕರದ ಇಷ್ಟದಲ್ಲಿ ನಿರೀಕ್ಷಣೆಯಿಂದ ನಿಜವಸ್ತುವನಿಕ್ಷೆಪಿಸಿ ಬೈಚಿಟ್ಟಲ್ಲಿ,
ಅಂಗಕ್ಕೂ ಪ್ರಾನಕ್ಕೂ ಬೇಱಾಗದೆ ಲಿಂಗವಿಟ್ಟುದೆರಡಿಲ್ಲ;
ಇದು ಕ್ರಿಯಾಲೇಪಸ್ಥಲ, ಇದು ಸದ್ಭಾವ ಸಂಬಂಧ,
ಎನ್ನಯ್ಯಪ್ರಿಯ ಇಮ್ಮಡಿ ನಿಷ್ಕಳಂಕಮಲ್ಲಿಕಾರ್ಜುನನಲ್ಲಿ !
೧೯
ನೆನಹು ನಿಜದಲ್ಲಿ ನಿಂದಲ್ಲಿ ಸರಳಿನ ತೊಡಕು, ಗಂಟುಂಟೆ ?
ಅಂಬರವನಡಱಿದಂಗೆ ಬೀಱೊಂದಿಂಬು ಮಾಡಲುಂಟೆ ?
ವಸ್ತುವಿನಂಗದಲ್ಲಿ ಸರ್ವವು ಹಿಂಗಿದಲ್ಲಿ
ಅರ್ಕೇಶ್ವರಲಿಂಗವ ಕಟ್ಟುವುದಕ್ಕೆ ಬೇಱೊಂದು ಠಾವುಂಟೆ ?
೨೦
ನಿಚ್ಚ ನಿಚ್ಚ ಮುಟ್ಟಿ , ನಿಚ್ಚ ನಿಚ್ಚ ಹಿಂಗುವರ ಕಂಡು,
ನಾಚಿತ್ತಯ್ಯಾ ಎನ್ನಮನ, ನಾಚಿತ್ತಯ್ಯಾ,
ಸಂದಿಲ್ಲದಲ್ಲಿ ಸಂದು ಮಾಡಿದರು;
ಸಿಮ್ಮಲಿಗೆಯಚನ್ನರಮನೆಂಬ ಲಿಂಗದಲ್ಲಿ,
ಸಂಸಾರ ಸಂಬಂಧಿಗಳು.
೨೧      
ಅಲಗಿನ ಮೊನೆಯನೇಱಬಹುದು,
ಹುಲಿಯ ಬಿಲವ ಹೊಗಬಹುದು,
ಸಿಂಗದ ಕೊರಳಿಗೆ ಹಾಯಬಹುದು,
ಸಿದ್ಧಸೋಮನಾಥ,
ನಿಮ್ಮ ಮುಂದೆ ಮನಸಹಿತ ನಿಮಿಷ ಕುಳ್ಳಿರಲಾರದು.
೨೨      
ಅದ್ಭುತವೆಂಬ ಪಿಶಾಚಿ ಮೂಱುಲೋಕವನವಗ್ರಹಿಸಿತ್ತಯ್ಯಾ;
ಆ ಭೂತದೊಳಗೊಂದು ಗ್ರಹ ನಿರಂತರ ನಲಿದಾಡುತ್ತಿದ್ದಿತ್ತಯ್ಯ;
ವಜ್ರಯೋನಿ ಖಗೇಂದ್ರ,
ಮರದಲ್ಲಿ ಗುಹೇಶ್ವರಲಿಂಗವು ತಾನೇ ನೋಡಯ್ಯ !
೨೩
ಒಡಗೂಡಿದ ಒಚ್ಚತವ ಬಡವನದವರು ಬಲ್ಲರೆ,
ಮೃಡ ನಿಮ್ಮ ಶರಣರಲ್ಲದೆ ?
ಕಡಲೊಳಗಣ ಮುತ್ತು ಇಪ್ಪಕಡುಘಾತದ ಭೇದವನು
ಮೃಡ ನಿಮ್ಮ ಶರಣರಲ್ಲದೆ ಜಡಜೀವಿಗಳು ಬಲ್ಲರೆ ?
ಕಪಿಲಸಿದ್ಧಮಲ್ಲಿಕಾರ್ಜುನಾ.
೨೪      
ಹತ್ತಿ, ಕದರು, ರಾಟಿ, ಮೂದಲಿಲ್ಲ;
ನೂಲುಂಟು ಶಲದಿಯ ಹೃದಯದಲ್ಲಿ;
ಲಿಂಗವುಂಟು ಭಕ್ತನ ಭಾವದಲ್ಲಿ;
ಲಿಂಗವುಂಟು ರೇಕಣ್ಣಪ್ರಿಯ ನಾಗಿನಾಥನ ಶರಣರ ಮನದ ಕೊನೆಯೆನೆತ್ತಿದಡೆ;
ಲಿಂಗದ ಗೊಂಚಲಲ್ಲಿ ಲಿಂಗವುಂಟು.
೨೫
ನಾದದ ಬಲದಿಂದ ವೇದವ ನುಡಿವುದು,
ಅದು ಸ್ವಯಂಭುವಲ್ಲ ನಿಲ್ಲು !
ಶಬ್ದದ ಬಲದಿಂದ ಶಾಸ್ತ್ರವನುಡಿವುದು,
ಅದು ಸ್ವಯಂಭುವಲ್ಲ ನಿಲ್ಲು !
ಪಾಷಾಣಬಲದಿಂದ ಸಮಯ ನುಡಿವುದು,
ಅದು ಸ್ವಯಂಭುವಲ್ಲ ನಿಲ್ಲು !
ಭ್ರಾಂತುವಿನ ಮೆಟ್ಟಿ ಎಂದೇತಕ್ಕೆ ನುಡಿವಿರಿ ?
ಎನಗೊಬ್ಬನೆ ನೋಡಯ್ಯ.
ಸೂತಕದೊಳಗುಮೇಶ್ವರನೈದಾನೆ; ಅಲ್ಲಿಂದತ್ತ ನೀತಿಗಳತ್ತ,
ಬಾಹಿರಂಗಗಳಾದಾತಂಗಲ್ಲದೆ ಪರಮಾರ್ಥವಿಲ್ಲೆಂದಾತನಂಬಿಗ ಚೌಡಯ್ಯ !
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶ ಸ್ಥಲ (3)
೪೮
ಬಲ್ಲನಿತ ಬಲ್ಲರಲ್ಲದೆ ಅಱಿಯದುದನೆಂತು ಬಲ್ಲರಯ್ಯ ?
ಅಱಿವು ಸಾಮಾನ್ಯವೆ ?
ಅಱಿಯದುದನಾಱಿಗು ಅಱಿಯಬಾರದು;
ಗುಹೇಶ್ವರನೆಂಬ ಲಿಂಗವು
ಅಱಿಯದೊಡೆರಡು ಅಱಿದಡೊಂದೆ !
೪೯
ಲಿಂಗವೆಂದು ಹಿಂಗಿ ಭಾವಿಸುವಾಗ
ಅಱಿವು ಲಿಂಗಕ್ಕೆ ಹೊಱಗೆ ?
ಆ ಲಿಂಗ ಚಿತ್ತದ ಕೈಯಲ್ಲಿ ಪ್ರಮಾಣಿಸಿಕೊಂಬಾಗ,
ಅಣೋರಣೇಯಾನ್ ಮಹತೋ ಮಹೀಯಾನ್
ಎಂದು ಪ್ರಮಾಣಿಸಿಕೊಂಬುದು ಪುಸಿಯೆ ?
ತೊಱಿಯುದಕ ಮಳಲು ಮಱಿಯಲ್ಲಿ ಬಂದು   ಸಂದೇಹ ಬಿಡಿಸುವಂತೆ,
ಎಲ್ಲಿಯು ನೀನೆ ಏಣಾಂಕನಾಥರ ಸೋಮೇಶ್ವರ ಲಿಂಗವೆ !
೫೦
ಬೀಜ ವಿಲ್ಲದ ಬೆಳೆಯುಂಟೆ ಅಯ್ಯ ?
ನಾದ ವಿಲ್ಲದ ಶಬ್ದವುಂಟೆ ಅಯ್ಯ ?
ದೃಷ್ಟ ವಿಲ್ಲದ ಕಳೆಯುಂಟೆ ಅಯ್ಯ ?
ಲಿಂಗ ಸಾಹಿತ್ಯವಾಗಿ ಸರ್ವಸಂಗವನಱಿಯಬೇಕಲ್ಲದೆ
ಲಿಂಗ ಅಂಗದಲ್ಲಿ ಹೊಕ್ಕ ಸರ್ವ ಭೋಗಂಗಳ ಕಾಬುದಕ್ಕೆ
ಇದೆ ದೃಷ್ಟ-
ಬಂಗಾರದ ಒಡಲಿನಲ್ಲಿ ಬಣ್ಣ ನಿಂದು ಲೆಕ್ಕವಟ್ಟಕ್ಕೆ ಬಹಂತೆ
ಆತ್ಮನ ದೃಷ್ಟವ ಕಂಡು, ಮತ್ತೆ ಅಧ್ಯತ್ಮವೆನಲೇಕೆ ?
ಘಟದ ಮಧ್ಯದಲ್ಲಿ ನಿಂದು ನುಡಿವುದೆ ಕ್ರೀಯೆಂದೆ,
ಸದಾಶಿವಮೂತ್ರಿ ಲಿಂಗವನಱಿವುದಕ್ಕೆ !
೫೧
ಲಿಂಗವೆಂಬುದು ಪರಶಕ್ತಿಯ ನಿಜನಿವಾಸ,
ಲಿಂಗವೆಂಬುದು ಪರಶಿವನ ಪರಮ ಜ್ಞಾನತೇಜ,
ಲಿಂಗವೆಂಬುದು ಅಖಂಡ ಸ್ವರೂಪವು,
ಲಿಂಗವೆಂಬುದು ಹರಿಬ್ರಹ್ಮರ ನಡುವೆ ನೆಗಳ್ದ ಜ್ಯೋತಿರ್ಮಯ ಲಿಂಗವು;
ಲಿಂಗವೆಂಬುದು ಅಚರಾಚರ ಲಯ ಗಮನಸ್ಥಾನ್,
ಲಿಂಗವೆಂಬುದು ಪಂಚಾಗ್ನಿಯನುಳ್ಳದು;
ಅದೆಂತೆಂದಡೆ:
ಜ್ವಾಲಮಾಲಾ ವೃತಾಂಗಾಯ ಜ್ವಲನಸ್ಥಂಭ ರೂಪಿಣೇ
ನಮಃ ಶಿವಾಯ ಶಾಂತಾಯ ಬ್ರಹ್ಮಣೇ ಲಿಂಗ ಮೂರ್ತಯೇಃ
ಲೀಯತೇ ಗಮ್ಯತೇ ಯತ್ರಯೇನ ಸರ್ವಂ ಚರಾಚರಂ
ತದೇತಲ್ಲಿಂಗಮಿತ್ಯುಕ್ತಂ ಲಿಂಗತತ್ತ್ವಪರಾಯಣೈಃ
ಪರಂ ಗೂಡಂ ಶರೀರಸ್ಥಂ ಲಿಂಗಕ್ಷೇತ್ರಮನಾದಿವತ್
ಯದಾದ್ಯಮೈಶ್ವರಂ ತೇಜಸ್ತಲ್ಲಿಂಗಂ ಪಂಛಸಂಜ್ಞಕಂ
ಎಂದುದಾಗಿ,
ಇದು ಕಾರಣ ಇದು ಲಿಂಗದ ವರ್ಮ
ಈ ಲಿಂಗವನಱಿದಾತನೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರ.
೫೨
ಅಮೂಲ್ಯನಪ್ರಾಣಗೋಚರ ಲಿಂಗ,
ಆದಿ ಮಧ್ಯಾವಸಾನವಿಲ್ಲದ ಸ್ವತಂತ್ರ ಲಿಂಗ,
ನಿತ್ಯ ನಿರ್ಮಳ ಲಿಂಗ,
ಅಯೋನಿಸಂಭವ ನಮ್ಮ ಕೂಡಲಸಂಗಯ್ಯನು.
೫೩
ನಿತ್ಯನಿರಂಜನ ಪರಂಜ್ಯೋತಿರ್ಲಿಂಗವು ಪ್ರತ್ಯಕ್ಷವಾಗಿ ಕರಸ್ಥಲಕ್ಕೆ ಬರಲು
ಮತ್ತೆ ಬಯಲನಾಹ್ವಾನಿಸಿ ಬದುಕುವೆನೆಂಬುದು ಅಜ್ಞಾನವಯ್ಯಾ !
ಸತ್ಯವು ಸರ್ವಂಗವು ಲಿಂಗವಾಗಿರಲು ಮತ್ತೆ
ಕಾಯವೆರಸಿ ಕೈಲಾಸಕ್ಕೆ ಹೋಗಬೇಕೆಂದು ಬಯಸುವುದು ಕ್ರಮವಲ್ಲ.
ಪಂಚಾಮೃತ ಮುಂದೆ ಬಂದಿರಲು
ಹಸಿದೆನೆಂದು ಓಗರದ ಮನೆಯ ಅನ್ನವ ಬೇಡುವರೆ ?
ಕಣ್ಣ ಮುಂದೆ ನಿಧಾನವಿರಲು ಬಲಸಲಱಿಯದೆ
ಬಡತನದಲ್ಲಿಹರೆ ?
ಲಿಂಗವಿಲ್ಲದವರು ಮುಂತಾಗಿ ಲಿಂಗವ ನೆನೆದು ಬದುಕಿಹೆನೆಂಬರು;
ಇದು ಕಂಡು ಕಂಡು ನಂಬದಿಹುದುಚಿತವೆ ?
ಮಂಗಯ್ಯ ಕಂಕಣಕ್ಕೆ ಕನ್ನಡಿ ಬೇಡ
ಲಿಂಗವಂಗದೊಳಿರ್ದುದಕ್ಕೆ ಲಿಂಗದ ಪರಿಯೆಂತುಯೆಂದು
ಅನ್ಯರ ಕೈಯಿಂದ ಕೇಳಬೇಡ
ತನ್ನಲ್ಲಿ ತಾ ತಿಳಿದು ಕೊಂಬುದು,
ಇದನಱಿದು ಬೇಱಱಸ ಬೇಡ.
ಕಾಣೆನೆಂದು ಮಱುಗಬೇಡ ಮುಂದೆ ಜನ್ಮ ಉಂಟೆಂದು ಮನದಲ್ಲಿ ನೋಯಬೇಡ.
ಇದು ಕಾರಣ, ತನ್ನ ಕರಸ್ಥಲದೊಳಗಿರ್ದ ವಸ್ತುವನಱಿದಡೆ
ತಾನೆ ಶಿವನು.
ಇದು ಸತ್ಯ ಶಿವ ಬಲ್ಲ ಶಿವನಾಣೆ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರ.
೫೪
ಲಿಂಗದ ಮರ್ಮವನಱಿದಱಿದು
ಲಿಂಗದ ಸಂಜ್ಞೆಯಱಿದಱಿದು
ಲಿಂಗವಂತಾದಿಂತಾದೆಂದು ಅಱಿವುದಱಿದು ನೋಡಾ !
ಲಿಂಗದಲ್ಲಿಯೆ ಅಗಮವಯ್ಯ !
ಭೂಮಿಯೆ ಪೀಠಿಕೆ ಆಕಾಶವೆ ಲಿಂಗವೆಂದಱಿದಾತನು
ಲಿಂಗವನಱಿದವನಲ್ಲ !
ಲಿಂಗದಲ್ಲಿಯೆ ಆಗಮವಯ್ಯ !
ಲಿಂಗದಾದಿ ಬ್ರಹ್ಮಮಧ್ಯವಿಷ್ಣುವಂತ್ಯಮಾದ
ಇಂತು ತ್ರೈಲಿಂಗವೆಂದಱಿದಾತನು ಲಿಂಗವನಱಿದವನಲ್ಲ !
ಲಿಂಗದಲ್ಲಿಯೆ ಆಗಮವಯ್ಯ !
ಲಿಂಗಮಧ್ಯೇ ಜಗತ್ಸರ್ವಂ ಎಂಬ ಭಾವರಹಿತಲಿಂಗ
ಬ್ರಹ್ಮವಿಷ್ಣು ಸುರೇಶಾದಿದೇವಾನಾಮಪ್ಯಗೋಚರಂ
ಮಾಹೇಶ್ವರ ಜ್ಯೋತಿರೂಪಮಾಪಾತಾತೀ ವ್ಯವಸ್ಥಿತಂ
ಅತೀತಂ ಸತ್ಯಲೋಕಾದಿರನಂತದಿವ್ಯಮೇಶ್ವರಂ
ಇತಾದನು ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರನೆಂದಱಿದ
ಶರಣಂಗೆ ಸುಲಭ ಮಿಕ್ಕವರ್ಗೆ ಅಶುಭ !
೫೫
ಯದಾ ಶಿವಕಲಾ ಯುಕ್ತಂ ಲಿಂಗಂದದ್ಯಾನ್ಮಹಾಗುರುಃ |
ತದಿರಾಧ್ಯಃ ಶಿವಸ್ತತ್ರ ತಿಷ್ಠತ್ಯಾವ್ವಾನಮತ್ರಕಿಂ ||
ಸುಸಂಸ್ಕೃತೇಷು ಲಿಂಗೇಷು ಸದಾಸನ್ನಿಹಿತಃ ಶಿವಃ |
ಅಥಾಹ್ವಾನಂ ನಕರ್ತವ್ಯಂ ಪ್ರತಿ ಪತಿ ವಿರೋದತಃ ||
ಆಹ್ವಾನಂ ಚ ವಿಸರ್ಜಂ ಚ ಸ್ವೇಷ್ಟಲಿಂಗೇನ ಕಾರಯೇತ |
ಲಿಂಗನಿಷ್ಠಾಪರೋನಿತ್ಯಮಿತಿ ಶಾಸ್ತ್ರವಿನಿಶ್ಚಯಃ
ಆಹ್ವಾನಕ್ಕೋಸ್ಕ್ತವಗೆಲ್ಲಿರ್ದನು ?
ಈರೇಳು ಭುವನ ಹದಿನಾಲ್ಕು ಲೋಕವನೊಡಲುಗೊಂಡಿಪ್ಪದಿವ್ಯವಸ್ತು
ಮತ್ತೆ ವಿಸರ್ಜಿಸಿಬಿಡುವಾಗ ಎಲ್ಲಿರ್ದನೊ ?
ಮುಳ್ಳೂರು ತೆಱಹಿಲ್ಲದಂತಿಪ್ಪ ಅಖಂಡವಸ್ತು   ಆಕಾಶಂ ಲಿಂಗಮಿತ್ಯಾಹುಃ |
ಪ್ರಥಿವೀ ತಸ್ಯ ಪೀಠಿಕಾ
ಆಲಯಂ ಸರ್ವಭೂತಾನಾಂ |  ಲಯನ ಲಿಂಗಮುಚ್ಯತೇ ಬಾಹ್ಯಾತ್ಪರಂ ||
ಲಿಂಗಮಧ್ಯೇ ಜಗತ್ಸರ್ವಂ ತ್ರೈಲೋಕ್ಯಂ ಸಚರಾಚರಂ |
ಲಿಂಗ ಬಾಹ್ಯಾತ್ಪರಂ ನಾಸ್ತಿ ತಸ್ಮಾಲ್ಲಿಂಗಂಪ್ರಪೂಜಯೇತ್ ||
ಯಥೋ ವಾಚೋನಿವರ್ತಂತೆ ಅಪ್ರಾಪ್ಯಮ್ಮನಸಾ ಸಹ
ನಾದ ಬಿಂದು ಕಲಾತೀತಂ ಗುರುಣಾ ಲಿಂಗಮುದ್ಭವಂ
ವೇದಾದಿನಾಮ ನಿರ್ನಾಮಂ ಮಹತ್ವಂ ಮಮರೂಪಯೋಃ
ಗುರೂಕ್ತಮಂತ್ರ ಮಾರ್ಗೇಣ ಇಷ್ಟಲಿಂಗಂ ತು ಶಾಂಕಠೀ
ಇಂತೆಂದುದಾಗಿ ಬಱಿಯ ಮಾತಿನ ಬಳಕೆಯ ತೂತ ಜ್ಞಾನವ ಬಿಟ್ಟು
ನೆಟ್ಟನೆ ತನ್ನ ಕರಸ್ಥಲದೋಳ್ ಒಪ್ಪುತಿರ್ಪ
ಇಷ್ಟಲಿಂಗವ ದೃಷ್ಟಿಸಿ ನೋಡಲು,
ಅಲ್ಲಿ ತನ್ನ ಮನಕ್ಕೆ ಮನಸಂಧಾನವಾದ ದಿವ್ಯ ನಿಶ್ಚಯ ಒದಗಿ,
ಆ ದಿವ್ಯ ನಿಶ್ಚಯದಿಂದಬ್ಯಕುಳವಡಗಿ ಅದ್ವೈತವಪ್ಪುದು;
ಅದು ಕಾರಣ ನಮ್ಮ ಕೂಡಲಚನ್ನಸಂಗಯ್ಯನ ಶರಣರು
ಆಹ್ವಾನ ವಿಸರ್ಜನವೆಂಬ ಉಭಯ ಜಡತೆಯ ಬಿಟ್ಟು,
ತಮ್ಮ ತಮ್ಮ ಕರಸ್ಥಲದಲ್ಲಿ ನಿಶ್ಚಯಿಸಿದರಾಗಿ,
ಸ್ವಯಲಿಂಗವಾದರು ಕಾಣಿರೊ !
೫೬
ಇಷ್ಟಲಿಂಗ ಪ್ರಾಣಲಿಂಗವೆಂದು ಬೇಱೊಂದು ಕಟ್ಟಣೆಯ ಮಾಡಬಹುದೇ ಅಯ್ಯ ?
ಬೀಜ ಒಡೆದು ಮೊಳೆ ತಲೆದೋಱುವಂತೆ,
ಬೀಜಕ್ಕೂ ಅಂಕುರಕ್ಕೂ ಭಿನ್ನಭಾವ ಉಂಟೆ ಅಯ್ಯ ?
ಇಷ್ಟಲಿಂಗದ ಕುಱುಹಿನಲ್ಲಿ ಚಿತ್ತು ನಿಂದು
ಮಿಕ್ಕ ಗುಣಂಗಳನಱಿಯಬೇಕು;
ಇದೆ ನಿಶ್ಚಯ.
ಸದಾಶಿವಮೂರ್ತಿ ಲಿಂಗವು ತಾನೆ !
೫೭
ಬೆಂಕಿಗೆ ಉರಿ ಮೊದಲೊ ಹೊಗೆ ಮೊದಲೊ
ಎಂಬುದನಱಿತಲ್ಲಿ ಇಷ್ಟಲಿಂಗಸಂಬಂಧಿ !
ಉಭಯವನಳಿದಲ್ಲಿ ಪ್ರಾಣಲಿಂಗಸಂಬಂಧಿ !
ಆ ಉಭಯವು ನಷ್ಟವಾದಲ್ಲಿ
ಏನೆನಲಿಲ್ಲ ಜಾಂಬೇಶ್ವರ !
೫೮
ಅಂಗಕ್ಕೆ ಕುಱುಹೆಂಬುದೊಂದು ಲಿಂಗ,
ಆತ್ಮಕ್ಕೆ ಅಱುಹೆಂಬುದೊಂದೆ ಲಿಂಗ  ಪರುಷಲೋಹದಂತೆ ಕೂಡುವನ್ನಬರ,
ಉಭಯನಾಮ ರೂಪಾಯಿತ್ತು,
ಕೂಡಿದ ಮತ್ತೆ ಪರುಷವೆಂಬ ನಾಮವಿಲ್ಲ !
ಲೋಹವೆಂಬ ಕುಱುಹಿಲ್ಲ !  ಹೇಮವೆಂಬ ನಾಮವಾಯಿತ್ತು.
ಇಷ್ಟಾಪ್ರಾಣ ಹಾಗದಲ್ಲಿ ಮನ ಸಂದಿತ್ತು ಮಾರೇಶ್ವರ !
೫೯
ಆಚಾರದ ಮೇಲೆ ಆಯತವಾದುದೆ ಇಷ್ಟಾಲಿಂಗ
ಇಷ್ಟಲಿಂಗವಿಡಿದಿಹುದೆ ಪ್ರಾಣಲಿಂಗ
ಪ್ರಾಣಲಿಂಗ ಉದಯಿಸಿದಲ್ಲದೆ ಇಷ್ಟಾಲಿಂಗವ ಕಾಣಬಾರದು.
ಈ ಬೇದವ ಭೇದಿಸಬಲ್ಲಡೆ ಕೂಡಲಚನ್ನಸಂಗಯ್ಯನಲ್ಲಿ
ಐಕ್ಯನೆಂಬುದು ಪ್ರಭುದೇವರೆ ಬಲ್ಲರು ಕಾಣಾ   ಸಿದ್ಧರಾಮಯ್ಯ
೬೦
ಇಷ್ಟಾಲಿಂಗ ಪ್ರಾಣಲಿಂಗವೆಂಬ ಭೇದವನಾರು ಬಲ್ಲರು ಹೇಳಾ !
ಅಂತರಂಗವೆಂಬ ಶಬ್ದಕ್ಕೆ ಬಹಿರಂಗ ಮುಂದುಕೊಂಡಿಪ್ಪುದು;
ಬಹಿರಂಗವೆಂಬ ಶಬ್ದಕ್ಕೆ ಅಂತರಂಗ ಮುಂದುಕೊಂಡಿಪ್ಪುದು,
ವಿಚಾರವ್ಯಾಕುಳಕ್ಕೆ ಒಳಗಾಗಬಾರದೆಂದು
ಮನಭಾವಜ್ಞಾನ ನೋಟವ ತಂದು   ಕರಸ್ಥಲದಲ್ಲಿ ನಿಕ್ಷೇಪಿಸಿ,
ಅಂತರಂಗ ಬಹಿರಂಗವೆಂದಱಿಯದೆ ಅನುಮಿಷನಾಗಿಪ್ಪನಾ ಶರಣನು.
ಪ್ರಾಣಲಿಂಗದ ಪ್ರಸನ್ನಮುಖವ ನೋಡಿ ಪರಿಣಾಮಿಸಲೋಸ್ಕರ
ತೇಜವೆಂಬ ದರ್ಪಣವನು ಹಿಡಿದಿಪ್ಪರು ನೋಡಯ್ಯ !
ಗುಹೇಶ್ವರ ಲಿಂಗದಲ್ಲಿ ನಿಜವನೈದಿಹೆನೆಂದಡೆ
ಕುಱುಹುವಿಡಿದು ಕುಱುಹುಗೆಡಬೇಕು ನೋಡಾ,
ಸಿದ್ಧರಾಮಯ್ಯ !
೬೧
ತನುವಿನ ಮೇಲಿಪ್ಪುದು ಇಷ್ಟಲಿಂಗವೆಂಬರು
ಆತ್ಮನ ನೆನಹಿನ ಮೇಲಿಪ್ಪುದು ಪ್ರಾಣಲಿಂಗವೆಂಬರು.
ಇಂತೀ ಘಟಾತ್ಮಕ್ಕು ಉಭಯ ಲಿಂಗವುಂಟೆ ?
ಹೊಱಗಣ ಅಸ್ಥಿ ಚರ್ಮಕ್ಕೆ ಬೇಱೊಂದಸುವ ಕಲ್ಪಿಸಬಹುದೆ ?
ಒಳಗಣ ಕರುಳು ಮಜ್ಜೆ ಮಾಂಸಕ್ಕೆ ಬೇಱೊಂದಸುವಿನ ಕಲೆಯುಂಟೆ ?
ಇದಕ್ಕೆ ದೃಷ್ಟಮಂ ಕಂಡೆ
ಇಷ್ಟಲಿಂಗ ಪ್ರಾಣಲಿಂಗವೆಂಬುದಕ್ಕೆ ಕಟ್ವುಂಟು
ಅದು ಅಚೇತನವಪ್ಪ ನಿರವಯಕ್ಕೆ ಚೈತನವಪ್ಪದೊಂದು ದೃಷ್ಟ;
ನಿರವಯ ಸಾವಯದಲ್ಲಿ ಸಂಬಂಧಿಸಿ ಕುಱುಹಾದ ಭೇದ;
ಆ ಕಾಯದೊಳಹೊಱಗಿನ ನೋವಿನ ಭೇದದಂತೆ
ಆ ಉಭಯವನಱಿವ ಆತ್ಮ ಒಂದೆಯಾಗಿ
ಇಂತೀ ಕಾಯದ ಇಷ್ಟವೆಂದು ಆತ್ಮಂಗೆ ಅಱುಹೆಂದು
ಎರಡೆನಿಸುವ ಲಿಂಗವೆಂಬುದೊಂದು ಕುಱುಹಿಲ್ಲ
ಅದು ಏಕಮೇವ ಸ್ವರೂಪವು ! ಅದು ಚಿದ್ಘನ ಸ್ವರೂಪವು !
ಅದು ಘನಮಠದೊಳಗಿನ ಬಯಲಿನ ಗರ್ಭದಂತೆ !
ಎನ್ನಯ್ಯ ಪ್ರಿಯ ಇಮ್ಮಡಿನಿಷ್ಕಳಂಕಮಲ್ಲಿಕಾರ್ಜುನಲಿಂಗವು
ಅತ್ಯತಿಷ್ಟದ್ದ ಶಾಂಗುಲನಾಗಿಪ್ಪನು.
೬೨
ಸುಗಂಧ ಮೂಲದ ಬೇಱಿನ ಗಂಧ, ಎಲೆ ಬಳ್ಳಿಯನೇತಕೆ ವೇಧಿಸದು ?
ಕುಸುಮದ ಸುವಾಸನೆ; ತನ್ನಯ ತೊಟ್ಟು ಎಲೆ ಕೊನರು ಬೇಱುವನೇಕೆ ವೇಧಿಸದು ?
ಇದು ಇಷ್ಟಪ್ರಾಣಯೋಗದ ಭೇದ.
ಗಿಡು ಗಿಡುವಿಗೆ ಕುಱುಹಲ್ಲದೆ ಗಂಧ ಗಂಧ ಕೂಡಿದಲ್ಲಿ ದ್ವಂದ್ವವಾಗಿ ಬೆಱೆದಲ್ಲಿ
ಕದಂಬಗಂಧವಲ್ಲದೆ ಒಂದರ ಗಂಧವೆಂದು ಸಂಬಂಧಿಸಿ ತೆಗೆಯಲಿಲ್ಲ
ಅವರು ನಿಂದ ನಿಂದ ಸ್ಥಲಕ್ಕೆ ಸಂಬಂಧವಾಗಿಪ್ಪ
ಈ ದೃಷ್ಟಾನುಭಾವ ಶುದ್ಧಿ,  ಸರ್ವಸ್ಥಲ ಭೇದ ವಿಶ್ವತೋಮುಖ ರೂಪ
ಎನ್ನಯ್ಯ ಪ್ರಿಯ ಇಮ್ಮಡಿನಿಷ್ಟಳಂಕಮಲ್ಲಿಕಾರ್ಜುನನು
ತತ್ವಭಿತ್ತಿ ಸ್ವರೂಪನು.
೬೩
ಸಸಿಗೆ ನೀರನೆಱೆದಡೆ ಹೆಸರಾದಂತೆ
ಬೇರಿನ ಬಾಯಿ ತುಂಬಿ ಸಸಿವೊಡಲು ತುಂಬಿ
ಆ ಎಸಕದ ತೆಱದಂತೆ ಇಷ್ಟಪ್ರಾಣಯೋಗವೆಂದ ನಬಿಂಗಚೌಡಯ್ಯ
೬೪
ಅಹ್ವಾನವಿಲ್ಲ ಪ್ರಾಣಲಿಂಗವಾಗಿ,
ವಿಸರ್ಜನೆಯಿಲ್ಲ ಅಂಗವನೆಲೆಗೊಂಡಿಪ್ಪುದಾಗಿ,
ಇದು ಕಾರಣ ಆಹ್ವಾನ ವಿಸರ್ಜನೆ ಇಲ್ಲ,
ಶರಣನ ಪರಿ ಬೇಱೆ
ಅಂಗ ಸಂಗವೆ ಲಿಂಗಸಂಗ, ಲಿಂಗಸಂಗವೆ ಮನ
ಕೂಡಲಸಂಗನ ಶರಣ ಸುಯಿಧಾನಿ
೬೫
ಆಹ್ವಾನಿಸುವಲ್ಲಿ ಪ್ರಾಣಲಿಂಗವಿಲ್ಲ,
ವಿಸರ್ಜಿಸುವಲ್ಲಿ ಲಿಂಗವಂತನಲ್ಲೆನಿಸಿತ್ತು,
ಇದು ಕಾರಣ, ಆಹ್ವಾನ ವಿಸರ್ಜಿನೆಯಿಲ್ಲದ ಶರಣನ ಪರಿ ಬೇಱೆ,
ಲಿಂಗ ಭೋಗೋಪಭೋಗವಲ್ಲದೆ
ಅನರ್ಪಿತವ ಭೋಗಿಪನಲ್ಲ  ಆವಾಗಲು ಪ್ರಾಣಲಿಂಗವೆ ಸಂಗವಾಗಿಪ್ಪನು.
ಇದು ಕಾರಣ, ಕೂಡಲಚನ್ನಸಂಗಯ್ಯ
ನಿಮ್ಮ ಶರಣಂಗೆ ನಮೋ ನಮೋ ಎಂಬೆನು.
೬೬
ತನ್ನತಾನಱಿದಿಹವೆ ಪರಮಾತ್ಮಯೋಗ
ತನ್ನ ತಾ ಮಱಿದಿಹವೆ ಮಾಯಾ ಸಂಬಂಧ
ಅಂತರಂಗ ಬಹಿರಂಗ ಪರಮಾಕಾಶ ಮಧ್ಯದಲ್ಲಿ
ಪರಮಾತ್ಮನು ಪರಬ್ರಹ್ಮಸ್ವರೂಪನು.
ನಿತ್ಯನಿರಂಜನ ಉಪಮಾತೀತ
ನಿಃಪತಿ ಕೇವಲ ನಿಃಕಲ ಸ್ವರೂಪನು
ಭೂಮಧ್ಯದಲ್ಲಿ ಪರಮಾತ್ಮನೆ ಅಂತರಾತ್ಮನಾಗಿ ಸಕಲವಿಷ್ಕಲನಾಗಿಪ್ಪನು.
ಹೃದಯ ಸ್ಥಾನದಲ್ಲಿ ಆ ಪರಮಾತ್ಮನೆ ಜೀವಾತ್ಮನಾಗಿ ಕೇವಲ ಸಕಲನಾಗಿಪ್ಪನು
ಬ್ರಹ್ಮರಂಧ್ರ ಸ್ಥಾನದಲ್ಲಿ ನಿಷ್ಕಲ ಗುರುಮೂರ್ತಿಲಿಂಗ;
ಭೂಮಧ್ಯಸ್ಥಾನದಲ್ಲಿ ಸಕಲ ಪರಂಜ್ಯೋತಿರ್ಲಿಂಗ;
ಹೃದಯಸ್ಥಾನದಲ್ಲಿ ಕೇವಲ ಸಕಲ ಜಂಗಮಲಿಂಗ;
ಇಂತು ಪರಮಾತ್ಮನೆ ಅಂತರಾತ್ಮ, ಪರಮಾತ್ಮನೆ ಜೀವಾತ್ಮ,
ಬಹಿರಂಗದಲ್ಲಿ ಪರಮಾತ್ಮನೆ ಗುರುಲಿಂಗ,
ಪರಮಾತ್ಮನೆ ಶಿವಲಿಂಗ, ಪರಮಾತ್ಮನೆ ಜಂಗಮಲಿಂಗ
ಇಂತು ಪರಬ್ರಹ್ಮವೆ ಪರಮಾತ್ಮ, ಪರಮಾತ್ಮನೆ ಸರ್ವಾತ್ಮ,
ಪರಮಾತ್ಮನೆ ಸರ್ವಗತ, ಪರಮಾತ್ಮನೆ ಆತ್ಮಗತ,
ಇದು ಕಾರಣ ಪರಮಾತ್ಮನೆ ಅಂತರಂಗ ಬಹಿರಂಗಭರಿತ ಪ್ರಾಣಲಿಂಗ,
ಇಂತು ಅಱಿದುದೆ ಪರಮಾತ್ಮಯೋಗ,
ಮಱವೆಯ ಮಾಯಾ ಸಂಬಂಧವಯ್ಯ
ಉಱಿಲಿಂಗಪೆದ್ದಿಪ್ರಿಯವೆಶ್ವೇಶ್ವರ.
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶ ಸ್ಥಲ (4)
೬೭
ಪಾಪ ನನ್ನದೆ ? ಪುಣ್ಯ ನಿನ್ನದೆ ಅಯ್ಯ ?
ದ್ವಂದ್ವಕರ್ಮ ಎನಗೆ ಬೇಱಾದ ಪರಿಯಂತಯ್ಯ ?
ವಿಚಾರಬಾದಬಳಿಕ ನಾನು ಲಿಂಗಪ್ರಾಣಿ, ನೀನು ಭಕ್ತಕಾಯನು.
ಇದು ಕಾರಣ ದ್ವಂದ್ವಕರ್ಮ ಮುನ್ನವೆ ನಾಸ್ತಿ
ಇನ್ನು ಭಾವ ಭೇದವೆಂದಡೆ ನಗೆಗೆಡೆಯಪ್ಪುದು
ಹೆಚ್ಚು ಕುಂದು ನನ್ನದಲ್ಲ, ನಿನ್ನದಯ್ಯ !
ಉರಿಲಿಂಗಪೆದ್ದಿಪ್ರಿಯವಿಶ್ವೇಶ್ವರ.    
೬೮
ಶಿವಶಿವಾ ನೀನೆನ್ನ ಮನವ ನೋಡಿಹೆನೆಂಬೆ
ಮನಸಿನಲ್ಲಿ ಗುಣಾವಗುಣವ ಹಿಡಿವೆ
ಮನವಾರು ? ನೀನಾರೆಂಬುದನಱಿಯಾ;
ನೀನಱಿಯದಿದ್ದಡೆ ನಾನಱಿಯೆ,
ನಾನಱಿಯದಿದ್ದಡೆ ನೀನಱಿಯಾ.
ಎಂದು ನನಗೆ ಪ್ರಾಣಲಿಂಗವಾದೆ, ಅದೆ ಲಿಂಗ ಪ್ರಾಣ.
ಮನಸಿನ್ನರದು ? ಹೇಳಾ !
ಅದುಕಾರಣ ದ್ವಂದ್ವಕರ್ಮ ಮುನ್ನವೆ ನಾಸ್ತಿ,
ಇದನು ಶ್ರೀ ಗುರುಲಿಂಗ ಜಂಗಮ ಪ್ರಸಾದ
ವೇದ ಶಾಸ್ತ್ರ ಪುರಾಣಾಗಮಂಗಳು
ಆಯಿಸು ಬಲ್ಲುದ ನಾ ತೋಱಲೇಕಯ್ಯ ?
ಉರಿಲಿಂಗಪೆದ್ದಿಪ್ರಿಯವಿಶ್ವೇಶ್ವರ.
೬೯
ಪ್ರಾಣಲಿಂಗವೆಂದಱಿದ ಬಳಿಕ ಪ್ರಾಣದಾಸೆ ಹಿಂಗಿತ್ತು;
ಲಿಂಗ ಪ್ರಾಣವೆಂದಱಿದ ಬಳಿಕ ಅಂಗದಾಸೆ ಹಿಂಗಿತ್ತು;
ಲಿಂಗಸೋಂಕು ಸಂಗಿಗೆ ಕಂಗಳೆ ಕಱುವಾಗಿದ್ದವಯ್ಯ
ಚನ್ನಮಲ್ಲಿಕಾರ್ಜುನಯ್ಯ
ಹಿಂಗದೆ ಅನುಮಿಷನಾದನು ಶರಣಂಗೆ
೭೦
ಅಱಿವನಕ್ಕು ಭೃತ್ಯಾಚಾರಿ;
ಮೀಱಿ ಮಿಕ್ಕು ಶರಣಪಥವ ಸೋಂಕು ತಾನಾಗಿದ್ದ ಸುಖವು
ಕೆಡುವನಕ್ಕ ಪ್ರಾಣಲಿಂಗಿ;
ಕೊಡಲಿಲ್ಲ ಕೊಡಲಿಲ್ಲ ಲಿಂಗಪ್ರಾಣಯಾದವಂಗೆ;
ಸಿದ್ಧಸೋಮನಾಥಲಿಂಗದಲ್ಲಿ ಅಱುಹಿನವಗ್ರಹ ಕಾಣಾ !
೭೧
ಅಂಗ ಲಿಂಗವೆಂದು, ಪ್ರಾಣಲಿಂಗವೆಂದು
ಉಭಯದ ಒಡಲನೊಡಗೂಡುವ ಪರಿಯಿನ್ನೆಂತೊ !
ಅದು ಶಿಲೆಯ ಬೆಳಗಿನಂತೆ, ಶಿಲೆಯಡಗಿದಡೆ ಬೆಳಗಿಲ್ಲ,
ಬೆಳಗಡಲಿಕೆ ಆ ಶಿಲೆ ಅಚೇತ ಪಾಷಾಣವಾಯಿತ್ತು
ಅಪ್ಪು ಕೂಡಿದ ಪರ್ಣ ಎಲೆ ನಾಮ ರೂಪಾದಂತೆ,
ಅಪ್ಪು ವಡಗೆ ಅಚೇತನತಱಗಾಯಿತ್ತು,
ಅಂಗದ ಮೇಲಣ ಲಿಂಗ ಲಿಂಗದ ಮೂರ್ತಿಯ ನೆನಹು
ಈ ತ್ರಿವಿಧ ಒಂದು ಗೂಡಿದಲ್ಲಿ ಲಿಂಗವೆಂಬ ಭಾವ,
ಲಿಂಗವೆಂಭ ನೆನಹು ನಿರಂಗವಾದಲ್ಲಿ,
ಕಾಯಕ್ಕೆ ಕುಱುಹಿಲ್ಲ ಜೀವಕ್ಕೆ ಭಯವಿಲ್ಲ ;
ಈ ಗುಣ ಪ್ರಾಣಲಿಂಗಿಯ ಭೇದೆ ನಿಷ್ಕಳಂಕಮಲ್ಲಿ ಕಾರ್ಜುನ.
೭೨
ಉರಿದು ಬೇವದು ಉರಿಯೋ ಮರನೊ ?
ಹರಿದು ಕೊರೆವುದು ನೆಲನೊ ನೀರೊ ?
ನೆಲನೀರಿನಂತಾದುದು ಅಂಗ ಲಿಂಗ ಸಂಬಂಧ
ಉರಿ ಮರನಂತಾದುದು ಅಂಗ ಲಿಂಗ ಸಂಬಂಧ
ಈ ನಾಲ್ಕಱ ಗುಣವುಭಯ ಕೂಟವಾದುದು ಶರಣಸ್ಥಲ
ಆ ಸ್ಥಲ ಸುರಧನುವಿನ ಕೆಲವಳಿಯಂತೆ !
ಮರೀಚಿಕಾ ಜಲವಳಿಯಂತೆ!
ಮಂಜಿನ ರಂಜನೆಯ ಜಂಝಾಮಾರುತನಂತೆ !
ಆಸಂಗ ನಿಸ್ಸಂಗ ಐಕ್ಯಸ್ಥಲ ನಿಷ್ಕಳಂಕಮಲ್ಲಿಕಾರ್ಜುನ !
ರೂಪಳಿದು ನೀರಾದಂತೆ,
ಅಂಗಲಿಂಗ ಸಂಬಂಧಿ ಏಣಾಂಕಧರ ಸೋಮೇಶ್ವರಲಿಂಗದಲ್ಲಿ.
೭೩
ಅಂಗವೆ ಲಿಂಗ ಲಿಂಗವೆ ಅಂಗವೆಂದಱಿದ ಬಳಿಕ
ಅಲ್ಲಿಯೆ ಅದೆ ಪ್ರಾಣಲಿಂಗ   ಲಿಂಗವೆ ಪ್ರಾಣವೆಂದಱಿದ ನ್ಬಳಿಕ
ಅಲ್ಲಿಯ ಅದೆ ಉಂಟೆಂದು ತೋಱಲಿಲ್ಲ
ಇವೆಲ್ಲವೆಂದಱಸಲಿಲ್ಲ ಕೂಡಲಸಂಗಮದೇವ
ಲಿಂಗನಿರಂತವಲ್ಲಿಯೆ.
೭೪
ಅಂಗ ಲಿಂಗ ಸಂಬಂಧವಾದಡೆ,
ವೇದನೆ ಅಂಗದ ನೋವಿನಂತಿರಬೇಕು.
ಹೇಮದಂಗ, ಅಗ್ನಿಯ ಸಂಗದಲ್ಲಿದ್ದು  ರೂಪಳಿದು ನೀರಾದಂತೆ,
ಅಂಗಲಿಂಗ ಸಂಬಂಧಿ ಏಣಾಂಕಧರ ಸೋಮೇಶ್ವರಲಿಂಗದಲ್ಲಿ.
೭೫
ಅಗ್ನಿ ಲೋಹದಂತೆ, ಫಲರಸದಂತೆ
ಕಾಯಜೀವದ ಪರಿಯಂತೆ, ಅಂಗನೆಳಲಿನಂತೆ,
ಅಂಗಲಿಂಗ ಸಂಬಂಧವಾಗಬೇಕು ಏಣಾಂಕಧರಸೋಮೇಶ್ವರ ಲಿಂಗದಲ್ಲಿ !
೭೬
ಗೂಳಿ ನುಂಗಿದ ಸ್ಥಾಣವಿನಂತೆ,
ಬಲ ನುಂಗಿದ ರತಿಯಂತೆ
ರತಿ ನುಂಗಿದ ನಾದದಂತೆ,
ರೂಪು ಭಾವಕ್ಕೆ ಎರವಿಲ್ಲದಂತಾಗಬೇಕು,
ಅಂಗಲಿಂಗ ಸಂಬಂಧ ಏಣಾಂಕಧರ ಸೋಮೇಶ್ವರ ಲಿಂಗದಲ್ಲಿ !
೭೭
ಫಲ ತರುವಿನಂತೆ, ತಿಲಸಾರದಂತೆ,
ಮಧುರ ದಂಡದಂತೆ, ಶರಧಿಯಲ್ಲಿರುವ ಲಘುವಿನಂತೆ,
ನಿನ್ನ ಭಾವವಿಲ್ಲದಿರಬೇಕು
ಅಂಗಲಿಂಗಸಂಬಂಧ ಏಣಾಂಕಧರ ಸೋಮೇಶ್ವರಲಿಂಗದಲ್ಲಿ !
೭೮
ಗಂಧ ಪುಷ್ಪದಂತೆ, ಚಂದನ ಲೀಲೆಯಂತೆ,
ಕಂಜಾಪ್ತ ಕಿರಣದಂತೆ, ಬಿಂದು ಸಸಿಯಂತೆ,
ಹಿಂಗದಿರಬೇಕು ಅಂಗಲಿಂಗ ಸಂಬಂಧಿ,
ಏಣಾಂಕಧರ ಸೋಮೇಶ್ವರಲಿಂಗದಲ್ಲಿ !
೭೯
ಗುಳ್ಳಂಕ ಮೃತ್ತಿಕೆಯ ಕುಪ್ಪಿಗೆಯಲ್ಲಿ ತೋಱುವ ಎಣ್ಣಿ ಜಲದಂತೆ;
ಇಂದುವಿನಲ್ಲಿ ಸಂದಿಲ್ಲದೆವೊಂದಿ ತೋಱುವ ರಂಜನೆಯಂತಾಗಬೇಕು;
ಅಂಗಲಿಂಗ ಸಂಬಂಧಿ ಏಣಾಂಕಧರ ಸೋಮೇಶ್ವರಲಿಂಗದಲ್ಲಿ !
೮೦
ಅಂಗವು ಲಿಂಗದಲ್ಲಿ ಸಂಬಂಧವಾದವರ ಲಿಂಗವೆಂದೇ ಕಾಬುದು.            ಅದೆಂತೆಂದಡೆ –
“ಕೀಟೋಪಿ ಭ್ರಮರಾಯತೇ” ಜ್ಞೇಯದಂತೆ
ಅಂಗ ಲಿಂಗವ ಸೋಂಕಿ ಲಿಂಗವಾಯಿತ್ತಾಗಿ, ಲಿಂಗವೆಂದೇ ಕಾಬುದು.
“ಸರ್ಪದಷ್ಟಸ್ಯ ಯದ್ದೇಹಂ ತದ್ದೇಹಂ ವಿಷದೇಹವತ್ |
ಲಿಂಗದಷ್ಟಸ್ಯ ಯದ್ದೇಹಂ ತದ್ದೇಹಂ ಲಿಂಗದೇಹವತ್ ||
ತೈಲಯುಕ್ತಂ ತು ಕಾರ್ಪಾಸಂ ಜ್ಯೋತಿಃ ಸ್ಪರ್ಶೇನ ಜ್ಯೋತಿವತ್ |
ಸ್ನೇಹಯುಕ್ತಸ್ಯ ಸದ್ಭಕ್ತೋ ಲಿಂಗಸ್ಪರ್ಶೇನ ಲಿಂಗವತ್ || ಎಂದುದಾಗಿ,
ಸರ್ವಾಂಗಲಿಂಗಿ, ಕೂಡಲಚನ್ನಸಂಗಾ, ನಿಮ್ಮ ಶರಣ .
೮೧
ಹೆಂಗೂಸಿಂಗೆ ಶೃಂಗಾರ ಪುರುಷನ ಕೂಟವೈದುವನ್ನಕ್ಕ.
ಗಂಡುಗೂಸಿಂಗೆ ಅಚಾರ ಪರಮನ ಕೂಟವೈಯಿದುವನ್ನಕ್ಕ.
ಪುರುಷನ ಕೂಟದಲ್ಲಿ ಭಂಗಾರ ಶೃಂಗಾರ ವಸ್ತು ವಳಿಯಲಿ ನಿಜ ಉಳಿಯಿತ್ತು.
ಪರಮನ ಕೂಟದಲ್ಲಿ ಆಗಮಾಚಾರವಳಿಯಲು ನಿಜ ಉಳಿಯಿತ್ತು.
ಆ ಸಜ್ಜನೆಗೆ ಈ ಸಜ್ಜನಿಕಂಗೆ ಸಜ್ಜನವೆ ಲೇಸು;
ಸಜ್ಜನದಗಂಡ ದೇವರಾಯ ಸೊಡ್ದಳ.
೮೨
ನಾಲ್ಕು ಝೂವಕ್ಕೆ ಒಂದು ವ್ಯಾಪಾರ ಹಸಿವೆ
ಮಿಕ್ಕಾದ ದೆಸೆಯೆಣಿಕೆ ಸಂದಿಸಿತ್ತು
ಮತ್ತೊಂದು ಝಾವ ನಿದ್ರೆ ಸ್ವಪ್ನ ನಾನಾ ಅವಸ್ಥೆ ಬಟ್ಟತ್ತು.
ಮತ್ತೊಂದು ಝಾವ ಅಂಗನೆಯರ ಕೂಟ ಅಧರ ಚುಂಬನ.
ಮಿಕ್ಕಾದ ಬಹುವಿಧ ಅಂಗವಿಕಾರದಲ್ಲಿ ಸಂದಿತ್ತು.
ಇನ್ನೊಂದು ಝಾವವಿರೆ ನೀವು ನೀವು ಬಂದ ಬಟ್ಟೆಯ ತಿಳಿದು,
ಮುಂದಣ ಆಗು ಚಾಗೆಯನಱಿತು, ನಿತ್ಯನೇಮವ ವಿಸ್ತರಿಸಿ ಕೊಂಡು,
ನಿಮ್ಮ ಶಿವಾರ್ಚನೆ ಪೂಜೆ ಪ್ರಣಮದ ಪ್ರಮಥಾಳಿ,
ಭಾವದ ಬಲಿಕೆ ವಿರಕ್ತಿಯ ಬಿಡುಗಡೆ ಸದ್ಭಕ್ತಿಯ ಮುಕ್ತಿ.
ಇಂತೀ ಕೃತ್ಯದ ಕಟ್ಟು ತಪ್ಪಿದಿರಿ.
ಅರುಣನ ಉದಯಕ್ಕೆ ಒಡಲಾಗದ ಮುನ್ನವೆ,
ಖಗ ವಿಹಂಗಾದಿಗಳ ಪಶು ಮೃಗ ನರಕುಲದುಲುಹಿಗೆ ಮುನ್ನವೆ,
ಹ್ರುದಯಕಮಲ ಪುಷ್ಪದ ಪೂಜೆಯ ಮಾಡುವೆ ;
ಎನ್ನ ಕಿವಿಳೆ ಗಕೀರ್ತಿ ಮುಖ; ನೆನೆವ ನಾಲಗೆಯ ಘಂಟೆ;
ಶಿರವೆ ಸುವರ್ನದ ಕಲಶ,
ಎನ್ನ ನಯನವೆಂಬ ಸ್ವಯಂಜ್ಯೋತಿಯನಾರತಿಯನೆತ್ತುವೆ,
ಎನ್ನ ಚಂದ್ರಶೇಖರಲಿಂಗಕ್ಕೆ ಮಾಡಿದೆನೆನ್ನ ಪ್ರಾಣಪೂಜೆಯ;
ಎನ್ನ ಕಾಯದ ಭಾಜನವಿನೀಪರಿ ಮಾಡಿದೆನಾಗಿ
ಕೂಡಲಚನ್ನಸಂಗನ ಪೂಜಿಸಿದಲ್ಲದೆ ನಿಲ್ಲಲಾಱೆ.
೮೩
ಎನ್ನ ತನುವೆ ಅಗ್ಗವಣಿಯ ಬಿಂದಿಗೆ;
ಮನವೆ ಸಿಂಹಾಸನ; ಉಸುರ ಹಿಡಿದು ಮಜ್ಜನಕ್ಕೆಱೆವೆನಯ್ಯಾ,
ನಿಮಗೆ ವಿಷಯ ಮಾದ ಗಂಧವ ನಿವೇದಿಸುವೆನಯ್ಯಾ,
ನಿಮಗೆ ನೆನಹನೆ ನೆಲೆಗೊಳಿಸಿಕೊಡುವೆನು ಕುಸುಮವನು,
ತನುಗುಣಾದಿಗಳನುರುಹಿ ದಶಾಂಗಧೂಪವನಿಕ್ಕುವೆನು,
ಎನ್ನ ನಿಮಗೆ ಬೋನಕ್ಕೆ ಸವೆವೆ,
ಕಪಿಲಸಿದ್ಧಮಲ್ಲಿಕಾರ್ಜುನ, ಹೊಱಬಳಿಕೆಯ ಪೂಜೆಗೆಱಗದೆನ್ನ ಮನವು.
೮೪
ಪ್ರಾಣಲಿಂಗಕ್ಕೆ ಕಾಯವೆ ಸೆಜ್ಜೆ, ಅಕಾಶ ಗಂಗೆಯಲ್ಲಿ ಮಜ್ಜನ,
ಹೂವಿಲ್ಲದ ಪರಿಮಳದ ಪೂಜೆ, ಹೃದಯದಲ್ಲಿ ಶಿವಶಿವಾ ಎಂಬ ಶಬ್ದ;
ಇದು ಅದ್ವೈತ ಕಾಣಾ, ಗುಹೇಶ್ವರ.
೮೫
ದೇವಾ ಮಂಗಳ ಮಜ್ಜನಮಂ ಮಾದಲು
ಶಿವಗಂಧೋದಕದಿಂದ ಪಾದಾರ್ಚನೆಯಂ ಮಾಡಿ,
ಹೊಂಗಳಸದೊಳಗರ್ಗಂಗಳಂ ತುಂಬಿ ಮಧು ಪರ್ಕಮಂ ಮಾಡಿ,
ದೇವಾಂಗ ವಸ್ತ್ರಂಗಳನ್ನುಡಿಸಿ, ಷೋಡಶಾಭರಣಂಗಳಂ ತೊಡಿಸಿ,
ದೇವಗಂಗೆ ಗಂಧಾಕ್ಷತೆ ಎನ್ನ ಪುಷ್ಪಂಗಳಂ ಪೂಜೆಯ ಮಾಡಿ,
ಅಗರು ಮಹಿಷಾಕ್ಷಿ ಧೂಪಂಗಳಂ ಧೂಪಿಸಿ,
ಕರ್ಪುರದಾರುತಿ ಮಂಗಳಾಚಾರದಾರೋಗಣೆ ವೀಳೆಯವನಳವಡಿಸಿ,
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಂಗೆ ಗೀತೆವಾಧ್ಯ ನೃತ್ಯವನಾಡಿ
ಮೆಚ್ಚಿಸುವ ಗಣಂಗಳಿಗೆ ನಮೋ ನಮೋ ಎಂಬೆನು.
೮೬
ಎನ್ನಂಗದಲ್ಲಿ ನಿನಗೆ ಮಜ್ಜನ, ಎನ್ನಲಲಾಟದಲ್ಲಿ ನಿನಗೆ ಗಂಧಾಕ್ಷತೆ,
ಎನ್ನ ತುಱುಬಿನಲ್ಲಿ ನಿನಗೆ ಕುಸುಮದ ಪೂಜೆ,
ಎನ್ನ ರೂಪದಲ್ಲಿ ನಿನಗೆ ನಾನಾರೂಪ ವಿಚಿತ್ರ ವಿನೋದ,
ಎನ್ನ ಶ್ರೋತ್ರದಲ್ಲಿ ನಿನಗೆ ಪಂಚಮಹಾವಾದ್ಯದ ಕೇಳಿಕೆ,
ಎನ್ನ ನಾಸಿಕದಲ್ಲಿ ನಿನಗೆ ಸುಗಂಧರೂಪ ಪರಿಮಳ,
ಎನ್ನ ಜಿಹ್ವೆಯಲ್ಲಿ ನಿನಗೆ ಷಡುರಸಾನ ನೈವೇದ್ಯ,
ಎನ್ನ ತ್ವಕ್ಕಿನಲ್ಲಿ ನಿನಗೆ ವಸ್ತ್ರಾಭರಣ ಅಲಂಕಾರ ಪೂಜೆ,
ಎನ್ನ ಚಿದಾನಂದವೆಂಬ ಸಂಜ್ಞೆಗೃಹದಲ್ಲಿ ನೀನು ಸ್ಪರ್ಶನಂಗೈದು ನೆರೆದಿಪ್ಪೆಯಾಗಿ,
ನಾನೀನೆಂಬೆರಡಳಿದು ತಾನು ತಾನಾದ ಘನವನೇನೆಂಬೆನು ?
ಉರಿಲಿಂಗಪೆದ್ದಿಪ್ರಿಯವಿಶ್ವೇಶ್ವರ.
೮೭
ಸದಾಚಾರಿಯಾದಡೆ ಉಪ್ಪರಗುಡಿ ಸಿಂಧುಪತಾಕೆ ಏಕೆ ?
ಒಬ್ಬರಿಗೊಬ್ಬರು ಶರಣೆಂಬುದೇ ಸರ್ವತೀರ್ಥ :
ಭಕ್ತನ ದೇಹವೆ ತ್ರಿಕೂಟ ಶಿವಾಲಯ,
ಕಾಲೆ ಕಂಭ, ಶಿರವೆ ಸುವರ್ಣದ ಕಲಶ, ಶಿವಾಚಾರವೆ ಪೌಳಿ,
ವಿಭೂತಿಯಲ್ಲಿ ಧವಳಿಸಿ ಪರದೈವವ ಹೊಗಲೀಯದೆ,
ಪ್ರಣವಪಂಚಾಕ್ಷರಿಯ ಗುಳಿದ್ವಾರವಟ್ಟವೊಪ್ಪಿರೆ,
ವಿನಯ ಅಗ್ಗವಣಿ, ಸಜ್ಜನವೆ ಮಜ್ಜನ,
ಸದಾ ಸನ್ನಹಿತವೆ ಲಿಂಗಪೂಜೆ, ಸತ್ಯವೆ ಅಡ್ಡಣಿಗೆ,
ಸಮತೆಯೆ ಪರಿವಾಣ, ಮನ ಮಿಸಲೋಗರ
ಲಿಂಗವಾರೋಗಣೆಯ ಮಾಡುತ್ತಿರಲು ಹರುಷವೆ ಹಸ್ತಮಜ್ಜನ,
ಪ್ರೀತಿ ಪ್ರೇಮವೆ ಕರ್ಪುರದ ವೀಳ್ಯೆ, ಕಲಿತನವೆ ಗಂಟೆ
ಫಲಪದವೆ ಭೇರಿ, ದಿಟವೊಂದು ಮದ್ದಳೆ, ಗೀತ ಸಂಪ್ರದಾಯ,
ಇದು ಕಾರಣ, ಕೂಡಲಚನ್ನಸಂಗ ನಿಮ್ಮ ಶರಣ ಸರ್ವಾಂಗಲಿಂಗಿ.
೮೮
ನೀರೊಳಗೆ ಕಿಚ್ಚೆದ್ದು ನೆಳಲ ಸುಟ್ಟಿತ್ತು.
ನೆಳಲ ಸುಟ್ಟು ವಿಭೂತಿಯನಿಟ್ಟುಕೊಂಡಡೆ ಭೂಮಿ ಸತ್ತಿತ್ತು.
ಭೂಮಿಯಾಕಾಶ ಹೊತ್ತಿತ್ತು ದೇವನ ದೇವತ್ವ ಕೆಟ್ಟಿತ್ತು ;
ದೇವಿಯ ಕತನ ಮುಱಿಯಿತ್ತು.
ತೋಱಬಾರದ ಠಾವಿನಲ್ಲಿ ಕಾಣಬಾಱದ ಲಿಂಗ ಮೂರ್ತಿಗೊಂಡಿರಲು
ನೆಳಲಿಲ್ಲದ ಪೂಜೆಯಾಯಿತ್ತು;
ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ, ಪ್ರಭುದೇವರ ನಿಲವ ನೋದಿ ಇಲ್ಲ ಇಲ್ಲ ಎನುತಿರ್ದೆನು.
೮೯
ಸಾವಿರದ ಕಮಲದಲ್ಲಿ ತಾನಿಪ್ಪನು,
ಕೆಂದಾವರೆಯ ಪುಷ್ಪದ ನೇಮವೆಂತೊ !
ಪುಷ್ಪ ಮುಟ್ಟಿ ಕೊಯ್ದು ನೇಮವೆಂತೊ !
ಮುಟ್ತದ ಪರಿಮಳವ ಮುಟ್ತದೆ ಕೊಯ್ದ ಗುಹೇಶ್ವರ ನಿಮ್ಮ ಶರಣ.
೯೦
ಮಹದೇವಂಗೇಱಿಸುನಾರಹಸ್ತ ಮುಟ್ತದ, ಆರ ದೃಷ್ಟಿ ಮುಟ್ಟದ,
ಮನದಪುಷ್ಪದಿಂದ ಪೂಜಿಸುವೆನೆನ್ನ
ಕಪಿಲಸಿದ್ಧಮಲ್ಲಿಕಾರ್ಜುನದೇವನ.
೯೧
ಒಲುಮೆಯ ಕೂಟಕ್ಕೆ ಹಾಸಿನ ಹಂಗೇಕೆ ?
ಬೇಟದ ಮರಳಿಗೆ ಲಜ್ಜೆ ಮುನ್ನೇಕೆ ?
ನಿಮ್ಮನಱಿದ ಶರಣಂಗೆ ಪೂಜೆಯ ಹಂಗಿನ ದಂದುಗವೇಕೆ ?
ಮಿಸುನಿಯ ಚಿನ್ನಕ್ಕೆ ಒರೆಗಲ್ಲ ಹಂಗೇಕೆ ?
ಗುಹೇಶ್ವರ ಲಿಂಗಕ್ಕೆ ಕುಱುಹು ಮುನ್ನೇಕೆ ?
೯೨
ಪೂಜಿಸಿಕೊಂಬುದು ಪೂಜಿಸಿಹೆನೆಂಬುದು ಉಭಯದ ಸೂತಕ ಉಳ್ಳನ್ನಬರ
ಪರಿಪೂರ್ಣ ಜ್ಞಾನವಸ್ತುವೆಂಬುದುಂಟೆ ?
ಕಾಯದ ಸುಳುಹು ನಿಂದು, ಜೀವನ ಪ್ರಕೃತಿಹಿಂಗಿ,
ಬೇಱೊಂದ ಕಂಡಿಹೆನೆಂಬುದು ಪೂಜಿಸಿಹೆನೆಂಬುದು
ಇಭಯ ಶೂನ್ಯವಾಗಿ ನಿಂದುದು
ಕಾಮಧೂಮ ಧೂಳೇಶ್ವರಲಿಂಗನು ತಾನೆ.
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶ ಸ್ಥಲ (5)
೯೩
ಸರವರದೊಳಗೊಂದು ಪಿರಿದು ಕಮಲ ಹುಟ್ಟಿ  ಪರಿಮಳವಡಗಿತ್ತನಱಿಯರಲ್ಲಾ.
ಅರಳಲೀಯದೆ ಕೊಯ್ದು ಕರಡಿಗೆಯರಲ್ಲಾ.
ಅರಳಲೀಯದೆ ಕೊಯ್ದು ಕರಡಿಗೆಯಲ್ಲಿರಿಸಿ
ಸುರಕ್ಷಿತವ ಮಾಡಲಾಱಿರಲ್ಲಾ.
ಕರದ ಕೈಯಲ್ಲಿ ಲಿಂಗ, ಭರದ ಕೈಯಲ್ಲಿ ಪುಷ್ಪ,
ಎರಡು ಪೂಜೆಯ ಮಾಡಲಱಿಯರಲ್ಲಾ.
ಪರದೇಶ ಮಂಡಲದ ಇರವನೊಂದನೆ ಮಾಡಿ,
ಪಱಿಯಾಯ ಪರೀಕ್ಷೆಯನೊಱೆದು ನೋಡುತ,
ಕುಱುಹಿಟ್ಟಱುಹಿನಂತೆ;
ಕಣ್ಣೆವೆ ಹಳಚದೆ ಧರೆಯಱಿಯ ಮೆಟ್ಟ ನಿಂದು ನೋಡುತ,
ಹರಿವ ವೃಷ್ಟಿನ ಪಿಡಿದು ನೆಱೆವ ಸ್ವಾಮಿಯ ಕಂಡು
ಜರಾಮರಣವಿಲ್ಲದಂತಾದೆನಲ್ಲ !
ಕರಿಣಿ ಕೂಡಲಚನ್ನಸಂಗಯ್ಯನಲ್ಲಿ ಶರಣ ಪ್ರಭುವಿನ ಕರುಣ
ಬಸವಣ್ಣಂಗಾಯಿತ್ತು.      
೯೪
ಕರುಣಲಿಂಗಾರ್ಚನೆಯ ಮಾಡಲೆಂದು ಪುಷ್ಪಕ್ಕೆ ಕೈಯ ನೀಡಿದಡೆ
ಆ ಪುಷ್ಪ ಕರಣದೊಳಗಡಗಿತ್ತಯ್ಯ.
ಷೋಡಶ ಕಳೆ ಹದಿನಾಱರಯೆಸಳು ವಿಕಸಿತವಾಯ್ತು.
ಪುರುಷ ಪುಷ್ಪದ ಮರನು,
ಅದು ಓಗರದ ಗೊಬ್ಬರವನುಣ್ಣದು, ಕಾಮದ ಗಣ್ಣಿಱಿಯದು.
ನಿದ್ರೆಯ ಕಪ್ಪೊತ್ತದು.
ಅರುಣ ಚಂದ್ರಾದಿಗಳಿಬ್ಬರ ತೆರೆಯುಂಡು ಬೆಳೆಯದ ಪುಷ್ಪ
ಲಿಂಗವೆ ಧರೆಯಾಗಿ ಬೆಳೆಯಿತ್ತು,
ಆ ಪುಷ್ಪ ನೋಡಾ !
ಆ ಪುಷ್ಪವೆಂದಿಗೂ ನಿರ್ಮಾಲ್ಯವಿಲ್ಲೆಂದು
ಗುಹೇಶ್ವರ, ನಿಮ್ಮ ಶರಣ ಪ್ರಾಣಲಿಂಗಕ್ಕೆ ಪ್ರಾಣಪೂಜೆಯ ಮಾಡಿದ.
೯೫
ದುರ್ವಿಕಾರದಲ್ಲಿ ನಡೆದು ಗುರುಲಿಂಗವ ಪೂಜಿಸಬೇಕು.
ಮನ ವಿಕಾರದಲ್ಲಿ ನಡೆದು ಶಿವಲಿಂಗವ ಪೂಜಿಸಬೇಕು;
ತ್ರಿವಿಧ ವಿಕಾರದಲ್ಲಿ ನಡೆದು ಜಂಗಮವ ಪೂಜಿಸಬೇಕು.
ಒಳ್ಗನಱಿದು ಒಳಗ ಕಳೆವ ಮತ್ತೆ, ವೀರಶೂರ ರಾಮೇಶ್ವರ ಲಿಂಗವ ಕೂಡಬೇಕು.
೯೬
ಮಾಂಸದೊಳಗಿದ್ದ ಕ್ಷೀರವ
ಕ್ಷೀರದೊಳಗೆ ಬ್ಯಾಸಗೆಯ ಬಿನ್ನಣದಿಂದ ತೆಗೆದು
ಬೆಣ್ಣೆಯ ಅರೈದು ನೋಡಿ, ಕರಗಿ ಕಡೆಯಲ್ಲಿ ಮಿಱಿ ಘೃತವಾದುದು
ಹಸುವೊ, ಹಾಲೊ; ಮೊಸರೊ, ಬೆಣ್ಣೆಯೊ ?
ಇಂತೀ ಗುಣವಂದರಿಂದೊಂದ ಕಂಡು ಕಾಣಿಸಿಕೊಂಬ
ಮನೋನಾಥನ ಅನುವ ವಿಚಾರಿಸಿ,  ಮನ ಮನನೀಯ ,
ಭಾವ ಭಾವನೆ, ಧ್ಯಾನ ಪ್ರಮಾಣು,   ಪೂಜೆ ವಿಶ್ವಾಸ,
ಱಱಿದುದು ಅಱಿಕೆ            ಇಂತಿವೆಲ್ಲವನು ತೆಱದರಿಶನದಿಂದಱಿದು,
ಬಿಟ್ಟುದ ಉಭಯ ಭಾಂತು, ಹುಟ್ಟುಕೆಟ್ತಲ್ಲಿ ಕಮಠೇಶ್ವರಲಿಂಗವು ತಾನಾದ ಶರಣ.
೯೭
ಸಕಲವ ಪೂಜಿಸಿಹೆನೆಂಬ ಪೂಜಕರು ಸಕಲ ಲಿಂಗದಲ್ಲಿ ನಂಬಿ ಪೂಜಿಸಿ,
ನಿಷ್ಕಳವ ಪೀಜಿಸಿಹೆನೆಂಬ ಪೂಜಕರು ನಿಷ್ಕಳ ಲಿಂಗದಲ್ಲಿ ನಂಬಿ ಪೂಜಿಸಿ,
ಸಕಳ ನಿಷ್ಕಳತ್ಮಕ ಲಿಂಗಬಾಹ್ಯತ್ಪರಂ ನಾಸ್ತಿ | ಲಿಂಗೇಶಂ ಪೂಜ್ಯಮೇವ ಚ |
ಸರ್ವರು ಪುಜಿಸುವರೆಂಬ ಕಾರಣದಿಂ,
ಲಿಂಗಾರ್ಚನೆಯಿಂದ ಪರಮೇಶ್ವರನು ಇಲ್ಲೆಂದುದಾಗಿ,
ಒಳಹೊಱಗೆಂಬ ಭಾವವಳಿದುಳಿದ ಶರಣನ
ಬೆಳಗುವಂತರಂಗದಲ್ಲಿ ಶಿವನಿಪ್ಪ ಉರಿಲಿಂಗಪೆದ್ದಿಪ್ರಿಯ ವಿರೇಶ್ವರ,
ಪರಂಜ್ಯೋತಿರ್ಲಿಂಗ ಶರಣನ ಅಂತರಂಗ ಬಹಿರಂಗ ಸಂಗಿಯಾಗಿ.
ಕಾಯವೆ ನಿನ್ನ ವಾಯವೆಂದು ನಾನೆಂತೆಂಬೆ ?
ಕಾಯದಿಂದ ಲಿಂಗವ ಕಂಡೆ, ಕಾಯದಿಂದ ಜಂಗಮವ ಕಂಡೆ,
ಕಾಯದಿಂದ ಪ್ರಸಾದವ ಕಂಡೆ,
ಸಕಳೇಶ್ವರ ಪೂಜಿಸುವಲ್ಲಿ ಉತ್ತರ ಸಾಧಕನಾದೆಯಲ್ಲಾ ಎಲೆ ಕಾಯವೆ !
೯೯
ಕ್ರಿಯೆಗಳು ಮುಟ್ಟಲಱಿಯವು, ನಿಮ್ಮನೆಂತು ಪೂಜಿಸುವೆ ?
ನಾದಬಿಂದುಗಳು ಮುಟ್ತಲಱಿಯವು, ನಿಮ್ಮನೆಂತು ಹಾಡುವೆ?
ಕಾಯ ಮುಟ್ಟುವಡೆ ಕಾಣಬಾರದ ಘನವು,
ನಿಮ್ಮನೆಂತು ಕರಸ್ಥಲದಲ್ಲಿ ಧರಿಸುವೆ ?
ಚನ್ನಮಲ್ಲಿಕಾರ್ಜುನಯ್ಯ ನಿಮ್ಮ ನೋಡಿ ನೋಡಿ ಸೈವೆಱಗಾಗುತಿರ್ದೆನು.
೧೦೦
ಎಸುವರ ಬಲ್ಲೆ, ಎಚ್ಚಬಾಣ ತಿರಿಗಿ ಬಪ್ಪಂತೆ ಎಸುವರ ಕಾಣೆ.
ಪೂಜಿಸುವರಲ್ಲದೆ ಪೂಜಿಸುವ ಲಿಂಗವಭಿಮುಖವಾಗಿ
ಸರ್ವಾಂಗದಲ್ಲಿ ವೇಧಿಸುವರ ಕಾಣೆ.
ಆ ನುಡಿಗೆ ನಡೆ ಆ ನಡೆಗೆ ನುಡಿ ಉಭಯವ ಭೇದಿಸುವರನಾರನೂ ಕಾಣೆ.
ಈ ಉಭಯ ಸಿದ್ಧಿ ಯಾಗಿ ಸಿದ್ಧಾಂತವಾದಲ್ಲಿ,
ಎನ್ನಯ್ಯಪ್ರಿಯ ಇಮ್ಮಡಿ ನಿಷ್ಕಳ್ಂಕ ಮಲ್ಲಿಕಾರ್ಜುನನು,
ಕ್ರಿಯೆಜ್ಞಾನ ನಿರತವಾದಂಗಲ್ಲದೆ ಸಾಧ್ಯವಿಲ್ಲ .
೧೦೧
ಇಷ್ಟಲಿಂಗ ಪ್ರಾಣಲಿಂಗವೆಂದು ವಿಭೇದಿಸುವಲ್ಲಿ
ಕುಸುಮದ ಗಿಡುವಿಂಗೆ ವಾಸನೆಯುಂಟೆ ಕುಸುಮಕ್ಕಲ್ಲದೆ ?
ಅದು ಗಿಡುವಿಡಿದುದ ಕುಸುಮವೆಂಬುದನಱಿದು
ಗಿಡುವಿನ ಹೆಚ್ಚಿಗೆ, ಕುಸುಮದ ನಲವು, ಸುಗಂಧದ ಬೆಳೆ,
ಭಕ್ತಿಗೆ ಕ್ರಿಯಾ ಶ್ರದ್ಧೆ. ಶ್ರದ್ಧೆಗೆ ಪೂಜೆ,
ಪೂಜೆಗೆ ವಿಶ್ವಾಸ, ವಿಶ್ವಾಸಕ್ಕೆ ವಸ್ತುನಿಶ್ಚಯವಾಗಿಪ್ಪ
ಇದು ತುರಿಯ ಭಕ್ತಿಯ ಇಱವು,
ಎನ್ನಯ್ಯಪ್ರಿಯ ಇಮ್ಮಡಿ ನಿಷ್ಕಂಳಕ ಮಲ್ಲಿಕಾರ್ಜುನ ಲಿಂಗವ
ಮಲ್ಲನೆ ಕೊಡುವ ಕೂಟ.               
೧೦೨
ತಮ್ಮ ತಮ್ಮ ಭವಕ್ಕೆ ಉಡಿಯಲ್ಲಿ ಕಟ್ತಿಕೊಂಬರು;
ತಮ್ಮ ತಮ್ಮ ಭಾವಕ್ಕೆ ಕೊರಳಲ್ಲಿ ಕಟ್ಟಿಕೊಂಬರು;
ನಾನೆನ್ನ ಭಾವಕ್ಕೆ ಪೂಜಿಸ ಹೋದಡೆ
ಕೈತಪ್ಪಿ ಮನದಲ್ಲಿ ನೀಲುಕಿತ್ತು,
ಎನ್ನ ಲಿಂಗ ಸಾಧಕವಲ್ಲ; ಗುಹೇಶ್ವರಯ್ಯ ತಾನೆ ಬಲ್ಲ !
೧೦೩
ವರ್ಣವಿಲ್ಲದ ಲಿಂಗಕ್ಕೆ ರೂಪು ಪ್ರತಿಷ್ಟೆಯ ಮಾಡುವರು;
ಪ್ರಳಯವಿಲ್ಲದ ಲಿಂಗಕ್ಕೆ ಪ್ರಾನಪ್ರತಿಷ್ಟೆಯ ಮಾಡುವರು;
ನುಡಿಯಬಾರದ ಲಿಂಗಕ್ಕೆ ಜಪಸ್ತ್ರೋತ್ರ ಪೂಜೆಯ ಮಾಡುವರು;
ಮುಟ್ತಬಾರದ ಲಿಂಗಕ್ಕೆ ಕೊಟ್ಟುಕೊಂಡಿಹೆವೆಂಬರು;
ಬೊಟ್ಟಡಲೆಡತೆಱಹಿಲ್ಲದ ಲಿಂಗ ಮುಟ್ಟ ಪೂಜಿಸಿಹೆನೆಂಬ
ಭ್ರಷ್ಟರ ನೋಡಾ ಗುಹೇಶ್ವರ .
೧೦೪
ಸರವಿಡಿಯೆ ಗುರುವಿಡಿಯೆ, ಗುರುವಿಡಿದು ಲಿಂಗವಿಡಿಯೆ,
ಪಱಿವಿಡಿಯೆ ನೀ ಲೋಕದ ಬಳ್ಕೆವಿಡಿಯೆ ಇಲ್ಲವೆಯ ತಂದೆನು.
ಬಲ್ಲವರು ನಿಲ್ಲಿರೊ !
ಶರಣಸತಿ ಲಿಂಗಪತಿಯೆಂಬುದ ಕೇಳಿ,
ಉಂಟಾದುದನಿಲ್ಲೆನಬಂದೆ; ಇಲ್ಲದುದನುಂಟೆನಬಂದೆ;
ಅಷ್ಟವಿಧಾರ್ಚನೆ ಷೋಡಶೋಪಚಾರದ ಕರ್ಮಿಗಳಿಗೆ
ನೆಟ್ಟನೆ ಗುರುಲಿಂಗವೆಲ್ಲೆನಬಂದೆ;
ಮುಟ್ಟಲಱಿಯರು ಪ್ರಾಣಲಿಂಗವ, ಅಟ್ಟ ಹತ್ತುವಿರಿ ಲೋಕದ ಬಳಿಕೆಯ;
ಇಷ್ಟಲಿಂಗದ ಹಂಗು ಹಱಿಯದ ಕಾರಣ
ಚಿಕ್ಕಯ್ಯಪ್ರಿಯ ಸಿದ್ಧಲಿಂಗವಿಲ್ಲದಿಲ್ಲೆನ ಬಂದೆ.
೧೦೫
ಆಸೆಯಾಮಿಷ ತಾಮಸ ಹುಸಿ ವಿಷಯವನೆಲ್ಲವಂ ಸಟೆಯ ಮಾಡಿ,
ಸದ್ಗುಣವೆಂಬ ಗೋಮಯವನು ವಿನಯಾರ್ಥವೆಂಬ ಉದಕದಲ್ಲಿ ಸಾಮಾರ್ಜನೆಯ ಮಾಡಿ,
ಕುಟಿಲ ಕುಹಕ ಕ್ರೋಧ ಕ್ಷುದ್ರ ಮಿಥ್ಯವೆಲ್ಲವನು  ಹುಡಿಗಟ್ಟಿ ರಂಗವಾಲಿಯನಿಕ್ಕಿ,
ಸಮತೆಯೆಂಬ ಹತ್ತಿಯಕೊಂಡು
ಪುಣ್ಯಪಾಪವೆಂಬ ಕಸಗೊಟ್ಟಯಂ ಕಳೆದು, ದೃಡ ವೆಂಭ ಬತ್ತಿಯಂ ತೀವಿ,
ತನುವೆಂಬ ಪಣಿತೆಯಲ್ಲಿ ಕಿಂಕಲವೆಂಬ ತೈಲವನೆಱೆಹು,
ಜ್ಞಾನವೆಂಬ ಜ್ಯೋತಿಯ ಹೊತ್ತಿಸಿ,
ಸಮತೆ ಸೈರಣಿಯೆಂಬ ಅಗ್ಗವಣಿಯಲ್ಲಿ ಮಜ್ಜನಕ್ಕೆಱೆದು,
ನಿಹೃದಳ ಕಮಲದಲ್ಲಿ ಪೂಜೆಯಂ ಮಾಡಿ,
ಪಚೇಂದ್ರಿಯ ವಿನಾಶವೆಂಬ ಪಂಚಾರತಿಯ ನಿಟ್ಟು
ನಿರಂತರ ಸಾವಧಾನವೆ ನಿರಂಜನತನು ಮುಖಾದಿಗಳನೇಕಾರ್ಥಮಂ ಮಾಡಿ
ಹಿಡಿವುದೆ ಏಕಾರತಿ.
ಸರ್ವಜೀವದ ಯಾಪರವೆಂಬ ಧೂಪವಂ ಬೀಸಿ,
ನಿರ್ಧರವೆಂಬ ನಿತ್ಯನೇಮವ ಧೂಪವಂ ಬೀಸಿ,
ನಿರ್ಧರವೆಂಬ ನಿತ್ಯನೇಮವ ಸಲಿಸಿ,
ಪರಮಾರ್ಥವೆಂಬ ನೈವೇದ್ಯವನಿಟ್ಟು,
ಶಿವಸುಖಸಂತಸದಿಂದರ್ಪಿತವಮಾಡಿ,
ಪರಿಣಾಮವೆಂಬ ಪ್ರಸಾದವ ಸ್ವೀಕರಿಸಿ,
ಸುಜ್ಞಾನಭರಿತನಾಗಿಹ,
ಇಂತಪ್ಪ ಲಿಂಗಾರ್ಚಕರ ತೋಱಿ ಬದುಕಿಸು ಕೂಡಲ
ಚನ್ನಸಂಗಮದೇವಾ.
೧೦೬
ಮುಖವನಱಿಯದೆಂತರ್ಪಿಸುವೆನಯ್ಯ ?
ಅದು ಭವಹಱಿಯದು.
ಅವಯದ ಪರಿಯಾಣದಲ್ಲಿ ಅನುಮಿಷನೆಂತ ವೋಗರವನಿಕ್ಕಿ,
ತನುತ್ರಯದಿಂ ಮೇಲಣ ಆನಂದ ಕೋಣೆಯಲ್ಲಿ
ಆನಂದಲಿಂಗಾರ್ಚನೆಯ ಮಾಡುಬಲ್ಲಡೆ,
ಆತನನುಪಮ ಲಿಂಗಾರ್ಚಕನೆಂಬೆ;
ಕಪಿಲಸಿದ್ಧಮಲ್ಲಿಕಾರ್ಜುನ ನಾ ನೀನೆಂಬೆ.
೧೦೭
ಕಂದದ ಹೂವನೆ ಕೊಯ್ದು, ನಂದದಾರತಿಯನೆ ಬೆಳಗಿ,
ಅಂದವಳಿಯದೆ, ಬಿಂದು ತುಳುಕದೆ, ನಂದಿ ಮುಂದುಗೆಡದ ಮುನ್ನ
ಅಂದಂದಿನ ಹೊಸ ಹೊಸ ಪೂಜೆ.
ಆ ಲಿಂಗಮಧ್ಯವನೆ ತಿಳಿದು ನೋಡಿ,ಮೇರುಗಿರಿಯಾಕಳನೆ ಕಱೆದು,
ಕ್ಷೀರದಲ್ಲಿ ಅಡಿಗೆಯ ಮಾಡಿ, ಕೂಡಲಸಂಗಯ್ಯನೆಂಬ
ಲಿಂಗಕ್ಕೆ ಆರೋಗಣೆಯ ಸಮಯ.
೧೦೮
ಹೊಱಗನೆ ಕೊಯ್ದು ಹೊಱಗನೆ ಪೂಜಿಸುವರು
ಫಲವಿಲ್ಲ ಪ್ರಯೋಜನವಿಲ್ಲ ನೋಡಾ.
ಸರ್ವಜೀವಂಗಳ ಹಿಂಸೆಯ ಮಾಡದಿರಬಲ್ಲಡೆ ಅದು ಮೊದಲ ಪುಷ್ಪ.
ಸರ್ವೇಂದ್ರಿಯವ ನಿಗ್ರಹಿಸಬಲ್ಲಡೆ ದ್ವೀತಿಯ ಪುಷ್ಪ.
ಅಹಂಕಾರಮಂ ಮಱೆದು ಶಾಂತನಾಗಿರಬಲ್ಲಡೆ ತೃತಿಯ ಪುಷ್ಪ
ಸರ್ವಪ್ರಾಣಿಗಳಲ್ಲಿ ದಯಾಪರನಾಗಿರಬಲ್ಲಡೆ ಚತುಃಪುಷ್ಪ ,
ದುರ್ಭಾವದ ಪ್ರಕೃತಿಯಳಿದು ಸದ್ಭಾವವೆಡೆಗೊಂಡಿರಬಲ್ಲಡೆ ಪಂಚಮ ಪುಷ್ಪ
ಉಂಡು ಉಪವಾಸಿ ಬಳಸಿ ಬ್ರಹ್ಮಚಾರಿಯಾಗಿರಬಲ್ಲಡೆ ಸಪ್ತಮ ಪುಷ್ಪ.
ಸಕಲ ಪ್ರಪಂಚನಳಿದು ಜ್ಞಾನ ಸಂಪನ್ನನಾಗಿರಬಲ್ಲಡೆ ಅಷ್ಟಮ ಪುಷ್ಪ.
ಇಂತೀ ಸಹಜ ಪುಷ್ಪದಲ್ಲಿ ಪೂಜೆಯ ಮಾಡಿ,
ನಿಮ್ಮ ಪ್ರತಿಬಿಂಬದಂತಿಪ್ಪ ಕೂಡಲಚನ್ನಸಂಗಾ ನಿಮ್ಮ ಶರಣ.
೧೦೯
ದೇಹವೆಂಬರಮನೆಯಲ್ಲಿ ಮಹಾಲಿಂಗವೆಂಬರಸು
ಮನವೆಂಬ ಪೀಠದ ಮೇಲೆ ಮೂರ್ತಿಗೊಂಡು,
ಅಂತಃಕರಣಂಗಳೆಂಬ ಪರಿಚಾರಕರುಗಳ ಕೈಯಿಂದ
ಪಂಚೇಂದ್ರಿಯಗಳೆಂಬ ಪರಿವಾಣದಲ್ಲಿ ಶಬ್ದಸ್ಪರ್ಶರೂಪ ರಸ ಗಂಧಂಗಳೆಂಬ
ಪದಾರ್ಥಂಗಳನು ಎಡೆಮಾಡಿಸಿಕೊಂಡು ಸವಿವುತ್ತಿರಲು,
ಆನಂದವೆ ಮಹಾಪ್ರಸಾದವಾಗಿ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರನು
ಸದಾ ಸನ್ನಿಹಿತ ಕಾಣಿರೆ !
೧೧೦
ಎನ್ನ ಪಾದವೆ ಪಾದ ಶಿಲೆಗಳಾಗಿ, ಎನ್ನ ಕಾಲೆ ಕಡಹದ ಕಂಭವಾಗಿ,
ಎನ್ನ ತೋಳೆ ನಾಗವೇದಿಗೆಯಾಗಿ, ಎನ್ನ ಕಿವಿಗಳೆ ಕೀರ್ತಿಮುಖವಾಗಿ,
ಎನ್ನ ಕಂಗಳೆ ಕುಂದದ ಜೋತಿಯಾಗಿ, ಎನ್ನ ಶಿರವೆ ಸುವರ್ಣದಕಲಶನಾಗಿ,
ಎನ್ನ ಚರ್ಮ ನಿರ್ಮಳ ಹೊದಕೆಯಾಗಿ, ಎನ್ನನೆನಹೆ ನಿಮಗೆ ಉಪಹಾರವಾಗಿ,
ಗುರುಪ್ರಿಯ ಪುರದಮಲ್ಲನಿದ್ದನಾಗಿ.
ಎನ್ನ ಪ್ರಾಣ ಮನ ಬುದ್ಧಿ ಚಿತ್ತಂಗಳು ನಿಮ್ಮ ತೊತ್ತಿರು;
ಸತ್ವರಜ ತಮಂಗಳು ನಿಮ್ಮ ಬೃತ್ಯರು;
ಅಂತಃಕರಣಂಗಳು ನಿಮ್ಮ ಬೃತ್ಯರು;
ಪಂಚೇಂದ್ರಿಯಂಗಳು ನಿಮ್ಮ ಪಡಿಹಾರರು,
ಅಱಿಷಡ್ವರ್ಗಂಗಳು ನಿಮ್ಮ ಲೆಂಕರು;
ಸಪ್ತಧಾತುಗಳು ನಿಮ್ಮ ಬಾಣಸಿಗಳಯ್ಯ,
ಅಷ್ಟತನುಗಳು ನಿಮ್ಮ ಕುಮಾರರು,  ನವರಸಂಗಳು ನಿಮ್ಮ ಭಂಡಾರಿಗಳು,
ದಶವಾಯುಗಳು ನಿಮ್ಮ ಸೀಗುಱಿ ಚಾಮರಿಗಳು,
ಷೋಡಶ ಕಲೆಗಳು ನಿಮ್ಮರಾಣಿವಾಸ,
ಶಂಭು ಸೋಮನಾಥ ಲಿಂಗ ನಿಮಗೆ ಎನ್ನ ಕಾಯ ಮುಂತಾಗಿ ಬಹತ್ತರ ಡಿಂಗರಿಗರು.
೧೧೨
ಬಿಂದುವೆ ಪೀಠವಾಗಿ ನಾದವೆ ಲಿಂಗವಾದಡೆ   ಅಭಿನ್ನಲಿಂಗ ನೋಡಾ.
ಕಳೆಯೆಂಬ ಪೂಜೆ ನಿರ್ಮಳವಾಗಿ
ನಾದಬಿಂದು ಕಳಾತೀತ ನೋಡಾ.
ಮಹಾಘನ ಲಿಂಗೈಕ್ಯವು ಅಲ್ಲಲ್ಲಿ ಸಿಲುಕದ ಅಚಲವಪ್ಪ ನಿರಾಳವ
ಪ್ರಣಮರೂಪನೆಂದು ಹೆಸರಿಡಬಹುದೆ
ನಮ್ಮ ಗುಹೇಶ್ವರನ ನಿಲುವು
ನಿಶ್ಯಬ್ದಂ ಬ್ರಹ್ಮ ಉಚ್ಚತೇ ಎಂಬುದನಱಿಯಾ ಸಿದ್ಧರಾಮಯ್ಯ .
೧೧೩
ಶಿವಲಿಂಗದ ಮಹಾತ್ಮೆಯನು ಶಿವಲಿಂಗದ ವರ್ಮವನು
ಶಿವಲಿಂಗದ ನಿಶ್ಚಯವನು ಅದಾರಯ್ಯ ಬಲ್ಲವರು ?
ಅದಾರಯ್ಯಾ ಅಱಿದವರು, ಶ್ರೀಗುರು ತೋಱಿ ಕೊಡದನ್ನಕ್ಕರ.
‘ಸರ್ವೈಶ್ವರ್ಯಸಂಪನ್ನಂ ಮಧ್ಯಧ್ರವ ತತ್ವಾಧಿಕಂ’ ಎಂದುದಾಗಿ
‘ಅಣೋರಣೀಯಾನ್ ಮಹತೋಮಹೀಯಾನ್’ ಎಂದುದಾಗಿ,
‘ಯತೋವಾಚೋ ನಿವರ್ತಂತೇ’ ಎಂದುದಾಗಿ
‘ಅತ್ಯತಿಷ್ಟದ್ದಶಾಂಗಲಮೆ’ಂದುದಾಗಿ,
ಈ ಪ್ರಕಾರದಲ್ಲಿ ವೇದಾಗಮಂಗಳು ಸಾರುತ್ತಿರಲು,
ಲಿಂಗವನು ಹರಿಬ್ರಹ್ಮಾದಿ ದೇವದಾನವ ಮಾನವರಿಗೆಯು ಅಱಿಯಬಾರದು.
‘ಚರಿತಮಭಿದತ್ತೇ ಶೃತಿರಪಿ’ ಎಂದುದಾಗಿ
ವೇದ ಪುರುಷರಿಗೆಯು ಅಱಿಯಬಾರದು.
ಅಱಿಯಬಾರದ ವಸ್ತುವ ರೂಪಿಸಲೆಂತೂಬಾರದೂ.
ರೂಪಿಸಬಾರದ ವಸ್ತುವ ಪೂಜಿಸಲೆಂತು ಬಹುದು ?
ಪೂಜೆಗಿಲ್ಲವಾಗಿ ಭಕ್ತಿಗಿಲ್ಲ; ಭಕ್ತಿಗಿಲ್ಲವಾಗಿ ಪ್ರಸಾದಕ್ಕಿಲ್ಲ;  ಪ್ರಸಾದಕ್ಕಿಲ್ಲವಾಗಿ ಮುಕ್ತಿಗಿಲ್ಲ;
ಮುಕ್ತಿಗಿಲ್ಲದೆ ದೇವದಾನವ ಮಾನವರೆಲ್ಲರು ಕೆಡುವರು ಕೆಡುವರು;
ಕೆಡದಂತೆ ಮಾಡಿ ರಕ್ಷಿಸಿದನು ಸದ್ಗುರು, ಮಹಾಗುರು, ಶ್ರೀಗುರು.
‘ನಗುರೋರಧಿಕಂ’ ಎಂದುದಾಗಿ ಮಹಾಗುರು ಶಾಂತಮೂರ್ತಿ
ಕೃಷ್ಣಮೂರ್ತಿ ಲಿಂಗ ಪ್ರತಿಷ್ಟೆಯಂ ಮಾಡಿದನು.
ಅದೆಂತೆನಲು ಕೇಳಿರೆ-
ಯತೋವಾಚೋ ನಿವರ್ತಂತೇ ಅಪ್ರಾಪ್ಯ ಮನಸಾ ಸಹ
ನಾದಬಿಂದುಕಲಾತೀತಂ ಗುರುಣಾ ಲಿಂಗಮುದ್ಭವಂ || ಎಂದುದಾಗಿ,
ಸದ್ಗುರೋರ್ಲಿಂಗ ಭಾವ ಚ ಸರ್ವ ಬ್ರಹ್ಮಾಂಡವಾಸಿನಾಂ
ಸರ್ವಲೋಕಸ್ಯ ವಾಸಸ್ಯ ಮುಕ್ತಿಕ್ಷೇತ್ರ ಸುವಾಸಿನಾಂ || ಎಂದುದಾಗಿ,
ಸದ್ಗುರೋರ್ದೀಯತೇಮಂತ್ರಂ ಸದ್ಗುರುಸ್ಸರ್ವಕಾರಣಂ|| ಎಂದುದಾಗಿ,
ಸರ್ವಲೋಕಕ್ಕೆಯು ಸರ್ವರಿಗೆಯು ಲಿಂಗಪ್ರತಿಷ್ಠೇಯಂ ಮಾಡಿಕೊಟ್ಟನು.
ಅರೂಪೇ ಭಾವನೋ ನಾಸ್ತಿ ಯದೃಷ್ಟಂ ತದ್ವಿನಶ್ಯತಿ |
ದೃಶ್ಯಾದೃಶ್ಯ ಸ್ವರೂಪತ್ವಂ ತತ್ತಥೈವ ಸದಾಭ್ಯಸೇತ್ || ಎಂದುದಾಗಿ,
ನಿಃಕಲನ ರೂಪ ನಿರವಯ ಧ್ಯಾನಪೂಜೆಗಳೇನು ಅಲ್ಲ ;
ಸಕಲ ತತ್ವಸಾಮಾನ್ಯನೆಂದು ಸಕಲನಿಷ್ಕಲವನೊಂದಾಗಿ ಮಾಡಿದನು.
ಲಿಂಗಂ ತಾಪತ್ರಯ ಹರಂ ಲಿಂಗಂ ದಾರಿದ್ರ್ಯನಾಶನಂ|
ಲಿಂಗಂ ಪಾಪ ವಿನಾಶಂಚ ಲಿಂಗಂ ಸರ್ವತ್ರಸಾಧನಂ || ಎಂದುದಾಗಿ,
ಲಿಂಗವು ಪರಂಜ್ಯೀತಿ ಲಿಂಗವು ಪರಬ್ರಹ್ಮವೆಂದು ಲಿಂಗವನೆ ಪೂಜಿಸಿ,
ಭಕ್ತಿ ಪ್ರಸಾದ ಮುಕ್ತಿಯ ಪಡೆಯಲೆಂದು
ಮಹಾಘನ ಗುರು ಲಿಂಗ ಪ್ರತಿಷ್ಠೆಯ ಮಾಡಿ ತೊಱಿಕೊಟ್ಟನು.
ಅದೆಂತೆಂದಡೆ –
ಬ್ರಹ್ಮವಿಷ್ಣುಶ್ಚರುದ್ರಶ್ಚ ಈಶ್ವರಶ್ಚ ಸದಾಶಿವಃ |
ಮತ್ತಂ – ಗೌರೀಪತಿರುಮಾನಾಥೋ ಅಂಬಿಕಾ ಪಾರ್ವತೀ ಪತಿಃ |
ಗಂಗಾಪತಿರ್ಮಹಾದೇವೋ ಸತತಂ ಲಿಂಗಪೂಜಕಃ || ಎಂದುದಾಗಿ,
ಈ ಮಹಾಪುರುಷರಪ್ಪ ದೇವಗಣ ಪ್ರಮಥಗಣಂಗಳು
ವಿಷ್ಣ್ವಾದಿ ದೇವದಾನವ ಮಾನವಾದಿಗಳು ಮಹಾಲಿಂಗವನೆ ಧ್ಯಾನಿಸಿ, ಪೂಜಿಸಿ,
ಪರಮ ಸುಖಪರಿಣಾಮವ ಹಡೆದರೆಂದು ಮಾಡಿದನು    ಕೇವಲ ಸದ್ಭಕ್ತ ಜನಂಗಳ್ಗೆ,
ಅದೆಂತೆಂದಡೆ –
ಇಷ್ಟಂಪ್ರಾಣಾಂ ತಥಾ ಭಾವಂ ತ್ರಿಧಾ ಏಕಂ ವರಾನನೇ | ಎಂದುದಾಗಿ,
ಆ ಸದ್ಗುರು ಆ ಪರಶಿವನನು ತತ್ಪ್ರಾಣವನು ಏಕೀಭವಿಸಿ
ಸದ್ಭಾವದಿಂ ಲಿಂಗ ಪ್ರತಿಷ್ಠೆಯಂ ಮಾಡಿ,
ಲಿಂಗವಾಗಿ ಕರಸ್ಥಲದಲ್ಲಿ ಬಿಜಯಂಗೈದು,
ಅಂತರಂಗ ಬಹಿರಂಗ ಭರಿತನಾಗಿ ಪೂಜೆಗೊಳಲಿಂದು ಕರುಣಿಸಿದನು.
ಮತ್ತಂ – ‘ಏಕಮೂರ್ತಿಸ್ತ್ರೀಧಾ ಭೇದಃ’ ಎಂದುದಾಗಿ,
ಗುರುಲಿಂಗ ಜಂಗಮಲಿಂಗ ಪರಶಿವಲಿಂಗ ಒಂದೆ.
‘ದೇಶಿಕಾಚಾರಲಿಂಗಂ ಚ ತ್ರಿವಿಧಂ ಲಿಂಗಮುಚ್ಯತೇ’ | ಎಂದುದಾಗಿ,
ಲಿಂಗದ ವರ್ಮವನು ಲಿಂಗದ ಸ್ವರೂಪವನು ಲಿಂಗದ ನಿಶ್ಚಯವನು,
ಆದಿಯಲ್ಲು ಧ್ಯಾನಪೂಜೆಯ ಮಾಡಿದವರನು, ಭಕ್ತಿ ಪ್ರಸಾದ
ಮುಕ್ತಿಯ ಪಡೆದವರ
ವೇದ ಶಾಸ್ತ್ರ ಪುರಾಣಾಗಮಂಗಳು ಹೇಳುತ್ತಿವೆ,
ಶಿವನ ಶಾಸ್ತ್ರ ಪುರಾಣಾಗಮಂಗಳು ಹೇಳುತ್ತಿವೆ,
ಶಿವನ ವಾಕ್ಯಂಗಳಿಗಿವೆ ದಿಟ
ಮನವೆ ನಂಬು, ಕೆಡಬೇಡ ಕೆಡಬೇಡ,
ಮಹಾಸದ್ಭಕ್ತರ ನಂಬುವುದು ಶಿವಲಿಂಗಾರ್ಚನೆಯ ನಿರಂತರ ಮಾಡುವುದು.
ಇದು ನಿಶ್ಚಯವನು ಬಲ್ಲನಯ್ಯ
ಈ ಕ್ರೀಯಲ್ಲಿ ಲಿಂಗಜಂಗಮನಱಿತು ವಿಶ್ವಾಸಮಂ ಮಾಡಿ
ಕೇವಲ ಸದ್ಭಕ್ತಿ ಕ್ರೀಯನಱಿದು, ವರ್ಮವನಱಿದು,
ಸದ್ಭಾವದಿಂದ ಲಿಂಗಾರ್ಚನೆಯಂ ಮಾಡುವುದಯ್ಯಾ
ಉರಿಲಿಂಗಪೆದ್ದಿಪ್ರಿಯ ವಿಶೇಶ್ವರ.
ಲಿಂಗಚಿದಮೃತ ಬೋಧೆ : ಲಿಂಗ ನಿರ್ದೇಶ ಸ್ಥಲ (6)
೧೧೪
ಶ್ರೀಗುರುಸ್ವಾಮಿ ಕರುಣಿಸಿಕೊಟ್ಟ ಪ್ರಾಣಲಿಂಗವು, ಪಂಚಬ್ರಹ್ಮಮುಖವುಳ್ಳ ಲಿಂಗವು,
ವಸ್ತುವೆಂದಱಿದು, ಆ ಪಂಚಬ್ರಹ್ಮಮುಖ ಸಂಜ್ಞೆಯ ಭೇದವು ಹೇಗೆಂದಡೆ,
ಆವುದಾನೊಂದು ಶಿವಸಂಬಂಧವಾದ ಪರಮತೇಜೋಮಯ ಲಿಂಗವು
ತನ್ನ ಭೋಗಾದಿ ಕಾರಣ ಮೂರ್ತಿಳಿಗಂದುದಯವಾದ
ಬ್ರಹ್ಮಾದಿ ತೃಣಾಂತ್ಯವಾದ ದೇಹಿಗಳಿಂದವು
ವ್ಯೋಮಾದಿ ಭೂತಂಗಳಿಂದವು, ಇತ್ಯಾದಿ ಸಮಸ್ತ ತತ್ವಂಗಳಿಂದವು
ಮೇಲಣ ತತ್ವವಪ್ಪುದೆ ಕಾರಣವಾಗಿ, ಪರವೆಂಬ ಸಂಜ್ಞೆಯನುಳ್ಳದಾಗಿಹುದು;  
ಅನಂತಕೋಟಿ ಬ್ರಹ್ಮಾಂಡಗಳ ತನ್ನೊಳಗಡಗಿಸಿಕೊಂಡು,
ಸಮಸ್ತ ಜಗಜ್ಜನಕ್ಕೆ ತನೆ ಕಾರಣವಾಗಿ ಅವ್ಯಕ್ತ ಲಕ್ಷಿತವಾದ ನಿಮಿತ್ತಂ,
ಗೂಢವೆಂಬ ಸಂಜ್ಞೆಯನುಳ್ಳದಾಗಿಹುದು.
ತಾನು ಶೂನ್ಯ ಶಿವತತ್ವಭೇದವಾಗಿ ಅಯಃಕಾಂತದ ಸನ್ನಿಧಿಯಿಂದ
ಲೋಹ ಹೇಗೆ ಬ್ರಮಿಸುತ್ತದೊ ಹಾಗೆ,
ಬ್ರಹ್ಮಾದಿಗಳ ಹೃತ್ಕಮಲಮಧ್ಯದಲ್ಲಿ ನಿಂದು,
ತನ್ನ ನಿಜ ಚಿಚ್ಚಕ್ತಿಯಸನ್ನಿಧಿ ಮಾತ್ರದಿಂದ
ಅಹಮಾದಿಗಳಿಂ ವ್ಯೋಮಾದಿಭೂತಂಗಳಿಂದ,
ಸೃಷ್ಟಿಸುವದಕ್ಕೆ ತಾನೆ ಕಾರಣ ವಪ್ಪುದಱಿಂ,    ಶರೀರಸ್ಥವೆಂಬ
ಸಂಜ್ಞೆಯುಳ್ಳುದಗಿಹುದು.
ತನ್ನ ಸೃಷ್ಟಿಶಕ್ತಿಯಿಂದುದಯವಾದ ಸಮಸ್ತ ಸಂಸಾರಾದಿ ಪ್ರಪಂಚವು
ತನ್ನಿಂದವೆ ಕಾರಣವಪ್ಪುದಱಿಂ, ಅನಾದಿವತೆಂಬ
ಸಂಜ್ಞೆಯನುಳ್ಳುದಗಿಹುದು
ತನ್ನ ಮಾಯಾಶಕ್ತಿ ಯಿಂದುದಯವಾದ ಸ್ತ್ರೀಲಿಂಗ ಪುಲ್ಲಿಂಗ ನಪುಂಸಕ ಲಿಂಗವೆಂಬ
ತ್ರಿಲಕ್ಷಿತವಾದ ಸಮಸ್ತ ಪ್ರಪಂಚವು ವರ್ತಿಸುವದಕ್ಕೆ ತಾನೆ
ಸ್ಥಾನವಾದ ಕಾರಣ,
ಲಿಂಗ ಕ್ಷೇತ್ರವೆಂಬ ಸಂಜ್ಞೆಯನುಳ್ಳದಾಗಿಹುದು.
ಈ ಪ್ರಕಾರಾದಿ ಪರಬ್ರಹ್ಮಲಿಂಗವು ಪಂಚಮುಖ
ಸಂಜ್ಞೆಯನುಳ್ಳುದಾಗಿಹುದೆಂದಱಿವುದು;
ಅದೆಂತೆಂದಡೆ-
ಅದಕ್ಕೆ ವಾತುಲಾಗಮದಲ್ಲಿ-
ಪರಂ ಗೂಢಂ ಶರೀರಸ್ಥಂ ಲಿಂಗಕ್ಷೇತ್ರಮನಾದಿವತ್ |
ಯದಿದಮೈಶ್ವರಂತೇಜಸ್ತಲ್ಲಿಂಗಂ ಪಂಚಸಂಜ್ಞಕಂ ||
ಎಂದೆನಿಸುವ ಲಿಂಗವು ಮತ್ತಂ ವಾಶಿಷ್ಠದಲ್ಲಿ-
ಪಿಂಡಬ್ರಹ್ಮಾಂಡ ಯೋರೈಕ್ಯಂ ಲಿಂಗಸೂತ್ರಾತ್ಮನೋರಪಿ |
ಸ್ವಾವ್ಯಯಂಕೃತಯೋರೈಕ್ಯಂ ಕ್ಷೇತ್ರಜ್ಞ ಪರಮಾತ್ಮನೋಃ ||
ಎಂದೆನಿಸುವ ಲಿಂಗವು ಮತ್ತಂ ಶಿವರಹಸ್ಯದಲ್ಲಿ-
ಮಹಾಲಿಂಗಮಿದಂ ದೇವಿ ಮನೋತೀತಮಗೋಚರಂ |
ನಿರ್ನಾಮಂ ನಿರ್ಗುಣಂ ನಿತ್ಯಂ ನಿರಂಜನಂನಿರಾಮಯಂ ||
ಎಂದೆನಿಸುವ ಲಿಂಗವು ಮತ್ತಂ ಉತ್ತರ ವಾತುಲಯದಲ್ಲಿ-
ವೃತ್ತ ಆದ್ಯಂತಶೂನ್ಯಮಮಲಂ ಪರಿಪೂರ್ಣಮೇಕಂ |
ಸೂಕ್ಷ್ಮಂ ಪರಾತ್ಪರಮನಾಮಯಮಪ್ರಮೇಯಂ ||
ಭಾವೈಕ್ಯಗಮ್ಯಮಜಡಂ ಶಿವತತ್ವಮಾಹುಃ
ಚಿಚ್ಚಕ್ತಿಸಂಸ್ಫುರಣರೂಢಮಹಾತ್ಮಲಿಂಗಂ ||
ಮತ್ತಂ ಅಥರ್ವಣ ವೇದದಲ್ಲಿ-
ಶಿವಾತ್ ಪರಾತ್ಪರಂ ಸೂಕ್ಷ್ಮಂ ನಿತ್ಯಂ ಸರ್ವಗತಾವ್ಯಯಂ |
ಅನಿಂದಿತಮನೌಪಮ್ಯಂ ಅಪ್ರಮಾಣಮಗೋಚರಂ ||
ಶುದ್ಧತ್ವಾತ್ ಶಿವಮುದ್ದಿಷ್ಠಂ ಪರಾದೂರ್ಢ್ವ ಪರಾತ್ಪರಂ ||
ಎಂದೆನಿಸುವ ಲಿಂಗವು –
ಮತ್ತಂ ಸಾಮವೇದದಲ್ಲಿ –
ಅನಂತಮವ್ಯಕ್ತಮಚಿತ್ಯಮೇಕಂ |
ಹರಂತಿ ಪಾಶಾಂಬರಮಂಬರಾಂಗಂ ||
ಅಜಂ ಪುರಾಣಂ ಪ್ರಣಮಾಮಿ ದೇವಂ |
ಅಣೋರಣೀಯಾನ್ ಮಹತೋ ಮಹಿಯಾನ್ ||
ಎಂದೆನಿಸುವ ಲಿಂಗವು
ಮತ್ತಂ ಯಜುರ್ವೇದದಲ್ಲಿ-
ವಿಶ್ವತಶ್ಚಕ್ಷುರುತ ವಿಶ್ವತೋ ಮುಖಃ ವಿಶ್ವತೋ ಬಾಹುರುತ
ವಿಶ್ವತಃ ಪಾದಃ ಸಬಾಹುಭ್ಯಾಂ ದಮಯತಿ ಸಂಪದ
ತ್ರೈದ್ಯಾವಾಭೂಮೀ ಜನಯನ್ ದೇವ ಏಕ ಏವ ||
ಎಂದೆನಿಸುವ ಲಿಂಗವು
ಮತ್ತಂ ಗಾಯತ್ರಿ-
ಓಂ ಭೂಃ ಓಂ ಭುವಃ ಓಂ ಸ್ವಃ ಓಂ ಮಹಃ ಓಂ ಜನಃ
ಓಂ ತಪಃ ಓಂ ಸತ್ಯಂ ಓಂ ತತ್ ಸವಿತುರ್ವರೇಣ್ಯಂ
ಭರ್ಗೋದೇವಸ್ಯ ಧೀಮಹಿ ಧಿಯೋ ಯೋ ನಃ ಪ್ರಚೋದಯಾತ್ ||
ಎಂದೆನಿಸುವ ಲಿಂಗವು,
ಮತ್ತಂ ಸ್ಕಂದ ಪುರಾಣದಲ್ಲಿ-
ಲೀಯತೇ ಗಮ್ಯತೇ ಯತ್ರ ಯೇನ ಸರ್ವಂ ಚರಾಚರಂ
ತದೇತತ್ ಲಿಂಗಮಿತ್ಯುಕ್ತಂ ಲಿಂಗತತ್ವಪರಾಯಣೈಃ || ಎಂದೆನಿಸುವ ಲಿಂಗವು
ಮತ್ತಂ ಜ್ಞಾನವೈಭವ ಕಾಂದದಲ್ಲಿ-
ಲಿಕಾರಂ ಲಯ ಸಂಪ್ರೋಕ್ತಂ ಗಕಾರಂ ಸೃಷ್ಟಿರುಚ್ಚತೇ |
ಲಯನಾದ್ಗ್ ಮನಾಚ್ಚೈವ ಲಿಂಗಶಬ್ದಮಿಹೋಚ್ಚ್ಯತೇ ||
ಎಂದೆನಿಸುವ ಲಿಂಗವು
ಮತ್ತಂ ಮಹಿಮ್ನದಲ್ಲಿ-
‘ಚಕಿತಮಭಿದತ್ತೇಶ್ರುತಿರುಪಿ’ ಎಂದೆನಿಸುವ ಲಿಂಗವು
ಮತ್ತಂ ಶಿವಧರ್ಮೋತ್ತರದಲ್ಲಿ-
ನ ಜಾನಂತಿ ಪರಂ ಭಾವಂ ಯಸ್ಯ ಬ್ರಹ್ಮ ಸುರಾದಯಃ |
ಎಂದೆನಿಸುವ ಲಿಂಗವು,
ಮತ್ತಂ ಪುರುಷ ಸೂಕ್ತದಲ್ಲಿ-
‘ಓಂ ಅತ್ಯತಿಷ್ಠಶಾಂಗುಲಂ ’|
ಎಂದೆನಿಸುವ ಲಿಂಗವು,
ಮತ್ತಂ ಉಪನಿಷತ್ತಿನಲ್ಲಿ-
ಯತೋ ವಾಚೋ ನಿರ್ವರ್ತಂತೇ ಅಪ್ರಾಪ್ಯ ಮನಸಾ ಸಹ |
ಎಂದೆನಿಸುವ ಲಿಂಗವು,
ಮತ್ತಂ ಕೂರ್ಮ ಪುರಾಣದಲ್ಲಿ-
ವಾಚಾತೀತಂ ಮನೋತೀತಂ ಭಾವತೀತಂ ನಿರಂಜನಂ |
ಅವರ್ಣಮಕ್ಷರಂ ಬ್ರಹ್ಮ ಕಥಂ ಧ್ಯಾಯಂತಿ ಯೋಗಿನಃ |
ಎಂದೆನಿಸುವ ಲಿಂಗವು
ಮತ್ತಂ ಋಗ್ವೇದದಲ್ಲಿ-
ಅಯಂ ಮೇ ಹಸ್ತೋ ಭಗವಾನ್ ಅಯಂ ಮೇ ಭಗವತ್ತರಃ ||
ಅಯಂ ಮೇ ವಿಶ್ವಭೇಷಜೋಯಂ ವಿಶ್ವಾಭಿಮರ್ಶನಃ ||
ಅಯಂ ಮಾತಾ ಅಯಂ ಪಿತಾ ಅಯಂ ಜೀವಾತುರಾಗಮಾತ್
ಎಂದೆನಿಸುವ ಲಿಂಗವು
ಮತ್ತಂ ಉತ್ತರವಾತುಲದಲ್ಲಿ
ಸ ಬಾಹ್ಯಾಂಭ್ಯಂತರಃ ಸಾಕ್ಷಾತ್ ಲಿಂಗಜ್ಯೋತಿಃ ಪರಸ್ಪರಂ |
ತಿಲೇ ತೈಲಮಿವಾಭಾತಿ ಅರಣ್ಯಾಮಿವ ಪಾವಕಃ ||
ಕ್ಷೀರೇ ಸರ್ಪಿರಿವಾಭಾತಿ ಅರಣ್ಯಾಮಿವ ಪಾವಕಃ ||
ಏಕೋಯಂ ಪುರುಷೋ ವಿಶ್ವತೈಜಸಪ್ರಾಜ್ಞರೂಪಕಃ |
ಸದಾದೇಹೇಷು ಸಂಯುಕ್ತ ಉಪಾಸ್ತೇ ಲಿಂಗಮದ್ವಯಂ ||
ಎಂದೆನಿಸುವ ಲಿಂಗವು.
ಮತ್ತಂ ಶಿವರಹಸ್ಯದಲ್ಲಿ-
ಗುರುರೂಪಂ ಕಾಯಸಂಬಂಧಂ ಹರರೂಪಂ ಪ್ರಾಣಸಂಯುತಂ |
ಅಶರೀರಾತ್ಮ ಸಂಬಂಧಂ ಗುರುಲಿಂಗ ಚರಾನುಗ್ರಹಂ ||
ಎಂದೆನಿಸುವ ಲಿಂಗವು.
ಮತ್ತಂ ಲೈಂಗ್ಯ ಪುರಾಣದಲ್ಲಿ-
ಆವಯೋದ್ವ್ಯಷ್ಟಸಂಯೋಗಾತ್ ಜ್ಜಾನತೇಜ ಇಷ್ಟರೂಪಿಣಿ |
ಯ ಯೇವ ವೇದ ದೀಕ್ಷಸ್ಯಾ ಮಂತ್ರರೂಪೇಣ ತಾಂ ಶೃಣು ||
ಎಂದೆನಿಸುವ ಲಿಂಗವು.
ಮತ್ತಂ ಸೌರ ಪುರಾಣದಲ್ಲಿ-
ಹಸ್ತ ಮಸ್ತ ಕಸಂಯೋಗಾಚ್ಚಲಾದ್ವೇಧೇತಿ ಗೀಯತೇ |
ಗುರುಣೋದೀರಿತಾ ಕರ್ಣೇ ಯಾ ಸಾ ಮಂತ್ರೇತಿ ಕಥ್ಯತೇ ||
ಶಿಷ್ಯ ಪಾಣಿತಲೇ ದತ್ತಾ ಯಾ ದೀಕ್ಷಾ ಸಾ ಕ್ರಿಯಾ ಮತಾ ||
ಮತ್ತಂ ಕಾಳಿಕಾ ಕಾಂಡದಲ್ಲಿ-
ಅಂಗಂ ಚ ಲಿಂಗಂ ಚ ಮುಖಂ ಚ ಹಸ್ತಂ
ಶಕ್ತಿಶ್ಚ ಭಕ್ತಿಶ್ಚ ತಥಾರ್ಪಣಂ ಚ
ಆನಂದಮೇವ ಸ್ವಯಮರ್ಪಣಂ ಚ   ಪ್ರಸಾದರೂಪಂ ಭವತೇತಿ ತತ್ವಂ ||
ಎಂದೆನಿಸುವ ಲಿಂಗವು
ಮತ್ತಂ ವೀರಾಗೆಮದಲ್ಲಿ-
ಭಾವಸ್ಥಾನಾಂಗೇಷು ಪ್ರಾಣಲಿಂಗಾಂತರದ್ವಯಂ |
ಸನ್ನಿ ಧಾನಾತ್ಪರಂ ಲಿಂಗಂ ಸ್ಥಾಪ್ಯಂ ಚ ತ್ರೈವಧೀಮರಂ ||
ಎಂದೆನಿಸುವ ಲಿಂಗವು.
ಮತ್ತಂ ಶಿವರಹಸ್ಯದಲ್ಲಿ-
ಕರ್ಣದ್ವಾರೇ ಯಥಾ ವಾಕ್ಯಂ ಗುರುಣಾಲಿಂಗಮುದ್ಭವಂ |
ಇಷ್ಟಪ್ರಾಣಸ್ತಥಾ ಭಾವಂ ತ್ರಿಧಾಮೇಕಂ ವರಾನನೆ ||
ಎಂದೆನಿಸುವ ಲಿಂಗವು.
ಮತ್ತಂ ಶಿವರಹಸ್ಯದಲ್ಲಿ-
ಏಕಮೂರ್ತಿಃತ್ರಯೋಭಾಗಃ ಗುರುರ್ಲಿಂಗಂ ತು ಜಂಗಮಃ
ಜಂಗಮಶ್ಚ ಗುರುರ್ಲಿಂಗಂ ತ್ರಿವಿಧ ಲಿಂಗಮುಚ್ಯತೇ ||
ಎಂದೆನಿಸುವ ಲಿಂಗವು,
ಗುರುಲಿಂಗ ಜಂಗಮರೂಪಾಗಿ ಎನ್ನ ಕರಸ್ಥಲಕ್ಕೆ ಬಿಜಯಂಗೈದು
ಕರತಳಾಮಳಕವಾಗಿ ತೋಱಿತೈದಾನೆ.
ಅಹಾ ಎನ್ನ ಪುಣ್ಯವೆ, ಅಹಾ ಎನ್ನ ಭಾಗ್ಯವೆ,
ಅಹಾ ಎನ್ನ ಸತ್ಯವೆ, ಅಹಾ ಎನ್ನ ನಿತ್ಯವೆ;
ಶಿವಶಿವಾ ಮಹದೇವ ಮಹದೇವನೆನಬಲ್ಲ
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.              
೧೧೫
ಅಂಗಸ್ಥಲ ಮೂವತ್ತಾಱು ಕಲ್ಪನಾಡಿಭೇದಮಂ ಬೇದಿಸುತ್ತ
ವಾಕು ಪಾಣಿ ಪಾದ ಪಾಯು ದುಹ್ಯವೆಂಬ
ಕರ್ಮೇಂದ್ರಿಯಂಗಳ ವರ್ಮದಲ್ಲಿರಿಸಿ,
ಶಬ್ದ ಸ್ಪರ್ಶ ರೂಪು ರಸ ಗಂಧವೆಂಬ ಪಂಚೇಂದ್ರಿಯಂಗಳ ಪೂರ್ವ-
ನಾಮ ವಿಮೋಚನಮಂ ಮಾಡುವ ಪರಿ,
ಶ್ರೋತ್ರ ತ್ವಕ್ಕು ನೇತ್ರ ಜಿಹ್ವೆ ಘಾಣವೆಂಬ ಪಂಚೇಂದ್ರಿಯಂಗಳ
ಬಾಹ್ಯಾಭ್ಯಂತರವನಱಿವ ಪರಿ,
ಆದ್ಯಕ್ಷರವೊಂದಾದಡೆ ಅಂತ್ಯಕ್ಷರ ಶೂನ್ಯ,
ಅದಕ್ಕೆ ಶಾಸ್ತ್ರಕ್ರಮದೊಳಗಾಡುವ ಭೇದಖಂಡದಿಂದ ಲಿಂಗ ಪ್ರಸಾದವಂ ಛೇದಿಸಿ,
ಆ ಲಿಂಗವಂ ಭೂಮಿಯ ಬಿಡಿಸುವುದು;
ಕಾಳಾವಿಧಸ್ಥಾನಕ್ಕೆ ತಹಲ್ಲಿ ಸರ್ಪನು ಹಲವ ರುಚಿಸುವುದು;
ಆ ರುಚಿಸುವ ಸರ್ಪನನು ತನ್ನಿಚ್ಚೆಗೆ ಹರಿಯಲೀಯದೆ,
ಅಱಿವೆ ಪ್ರಾಣವಾಗಿ ಆ ಅಱಿವಿನಿಂ ದೃಡವಿಡಿದು ಹರಿವ  ಹತ್ತುವ ಪರಿಯನೊಡೆದು,
ಮೂವತ್ತೆರಡು ಜವೆಯ ತೊಱೆದಲ್ಲಿ ತೋಱುವ
ನಾಡಿ ಮಧ್ಯಮಸ್ವರ, ಮಹಿತಸ್ವರ, ಭೂಸ್ವರವೆಂಬ ಮಧ್ಯನಾಡಿ
ಮಥನಂಗಳಂ ಮಥಿಸುವುದು,
ಅಂಗಕ್ಕೆ ಲಿಂಗ ಬಂದಡೆ ಅಂಗದಾಪ್ಯಾಯನವನಱಿವುದು,
ಕರಗುರುವಿನಿಂದ ಕರಣಾದಿಗಳು ಶುದ್ಧವಹವು;
ಆದಿ ಪ್ರಭೆಯ ಕಿರಣಂಗಳು ಶುದ್ಧವಹವು, ಕರಣಂಗಳ ಆಱರಡಗುವುದು,
ಕಾದ್ರಮಾ ಕಾದು ಕಾವುದು;
ಆ ಲಿಂಗವನು ಉದಯದಲ್ಲಿ ನಾಲ್ಕು ಘಳಿಗೆ ತನಕ ಲಿಂಗಾರ್ಚನೆಯಂ ಮಾಡುವುದು;
ಆ ಲಿಂಗವನು ವಾಮಕ್ಕೆ, ಆ ಲಿಂಗವನು ದಕ್ಷಿಣಕ್ಕೆ, ಆ ಲಿಂಗವನು ಪೂರ್ವಕ್ಕೆ,
ಆ ಲಿಂಗವನು ಪಶ್ಚಿಮಕ್ಕೆ, ಆ ಲಿಂಗವನು ಅಧಮಕ್ಕೆ,
ಆ ಲಿಂಗವನು ಊರ್ಧ್ವಕ್ಕೆ, ಆ ಲಿಂಗವನು ಜಡಿವುದು;
ಪ್ರಭಾಲಿಂಗವೆಂಬ ಭಾವವನು ಭಾವಿಸಿ, ವಾತಪಿತ್ತ ಶ್ಲೇಷ್ಮವೆಂಬ ತ್ರಿಧಾತುವನಱಿವುದು;
ವಾತೋದ್ರೇಕವಾದಡೆ ಶೈತ್ಯವಂ ಮಾಡಿ ಕಾವುದು;
ಶ್ಲೇಷ್ಮೊದ್ರೇಕವಾದಡೆ ಬಿಗಿದು ಲಿಂಗಾರ್ಚನೆಯಂ ಮಾಡುವುದು.
ವಾತ ಪ್ರಕೃತಿಯಲ್ಲಿ ಲಿಂಗದ ಮೊದಲು
ದೊಡ್ಡ ತುದಿ ಸಣ್ಣವಾಗಿಹುದು;
ಪಿತ್ತ ಪ್ರಕೃತಿಯಲ್ಲಿ ತುದಿ ಮೊದಲು ಸಣ್ಣವಾಗಿ ನಡು ದೊಡ್ಡದಾಗಿಹುದು.
ಶ್ಲೇಷ್ಮ ಪ್ರಕೃತಿಯಲ್ಲಿ ಲಿಂಗ ತುದಿ ಮೊದಲೊಂದಾಗಿ
ದೊಡ್ಡದಾಗಿಹುದು.
ಇಂತು ತ್ರಿಧಾತುವನ್ನಱಿದು ಲಿಂಗಾರ್ಚನೆಯಂ ಮಾಡುವುದು
ಇದು ವರ್ತನಾಕ್ರಮ.
ಆದಿಕ್ರಮ, ಅಂತ್ಯಕ್ರಮ, ಅನ್ವಯ ಕ್ರಮ, ನಿನಾದಾದಿಕ್ರಮವೆಂಬ
ಭೇದಾದಿ ಭೇದಂಗಳಂ ಭೇದಿಸುವುದು.
ಶಾಸ್ತ್ರಸಂಧಿಯಲ್ಲಿ ಬಾಹ್ಯಂಗಳನಱುವುದು.
ಕ್ರಮಾದಿಕ್ರಮಂಗಳಂ ತಿಳಿವುದು.
ವಿನಾದದಲ್ಲಿ ಚಿತ್ರ ಪತ್ರಂಗಳನಱಿವುದು.
ಕರಣಂಗಳಂ ಶುದ್ಧಮಂ ಮಾಡುವುದು.
ಹಿರಿದು ನಡೆಯದೆ, ಹಿರಿದು ನುಡಿಯದೆ,
ಹಿರಿದುಂ ದಿವಾರಾತ್ರಿಯಲ್ಲಿ ಶೀತೋಷ್ಣಾದಿಗಳಂ ಮುಟ್ಟಿಸಿಕೊಳ್ಳದೆ,
ಮಹಾಮರ್ಗವ ತಿಳಿವುದು. ಇದಿಱಿಂಗೆ ತನ್ನ ಮಾರ್ಗಮಂ ತೋಱದೆ
ಮಹಾಮಾರ್ಗದಲ್ಲಿ ಮಾರ್ಗಿಯಾಗಿ
ಇದರ ಭೇದ ಸಂಬಂಧದಲ್ಲಿ ಉಚ್ಛ್ವಾಸ ನಿಶ್ವಾಸಕ್ರಮವನು ಓದಿ
ಭರತಕ್ರಮವನು ಅನುಕ್ರಮಿಸಿ,
ಮೂಲಕಸ್ಥಾನದಲ್ಲಿ ಹೊರೆಹೊಗದೆ ಇಕ್ಕುವ ಚಿತ್ರಕ್ರಮದಲ್ಲಿ ಹೊರೆಹೊಗದೆ,
ಇಂತಿವನಱಿತು ಲಿಂಗಾರ್ಚನೆಯಂ ಮಾಡುವ ಪ್ರಕರಣ.
ಬ್ರಹ್ಮೀ ಮಹಾಮುಹೂರ್ತದಲ್ಲಿ ಎದ್ದು, ಅಂಗ ಪ್ರಕ್ಷಾಲನಮಂ ಮಾಡಿ,
ಕಂಬುವಂ ವಿಸರ್ಜಿಸಿ, ಶಿಶು ಪ್ರಕಾರವಂ ಮಾಡಿ;
ಶಮೆಯೆಂಬ ಸಾಮಾಧಿಯಲ್ಲಿ ಕುಳ್ಳಿರ್ದು; ದಮೆಯೆಂಬ ಪೀಠವನಿಕ್ಕಿ,
ಶಾಂತಿಯೆಂಬ ನಿಜವಸ್ತ್ರವಂ ತಂದು, ಆದಿ ಶಿಶುವಿಂಗೆ ಅನುಬಂಧವಂ ಮಾಡಿ,
ತಲೆವಲದಲ್ಲಿ ಶಿಶುವಂ ತೆಗೆದು, ಕರವೆಂಬ ತೊಟ್ಟಿಲಲ್ಲಿಕ್ಕಿ ಜೋಗೈಸಿ,
ಕೈಗೆ ಬಾಯಿಗೆ ಬಂದಿತ್ತು ನೋಡಾ ! ಬಾಯಿಗೆ ಬಂದಲ್ಲಿ ಭಾವಶುದ್ಧವಾಯಿತ್ತು ;
ಕೈಗೆ ಬಂದಲ್ಲಿ ಆದಿ ಶಿಶುವಾಯಿತ್ತು;  ಭಾವಲಿಂಗ ಜೀವಕರವಾಯವೆಂಬ ಪಟ್ಟಣದಲ್ಲಿ,
ಸೀಮೆ ಸಂಬಂಧವಂ ಮಿಱಿ, ಮಂತ್ರಮಯವಯಿತ್ತು ನೋಡಾ !
ಮಂತ್ರ ಲಿಂಗವೊ ? ಅಮಂತ್ರ ಲಿಂಗವೊ ಹೇಳಾ !
ಮಂತ್ರದಿಂ ವಸ್ತ್ರ, ಅಮಂತ್ರದಿಂ ಹಸ್ತ;
ಇಂತು ಮಂತ್ರ ಅಮಂತ್ರಂಗಳೆರಡನು ಕೂಡಿ ರಕ್ಷಿಸುತ್ತಿದ್ದಿತ್ತು ನೋಡಾ !
ಶಿರಸ್ಸೆಂಬ ಧೇನು, ಲಿಂಗವೆಂಬ ಮೊಲೆಯ, ಕರವೆಂಬ ವತ್ಸ ತೊಱೆಯಿತ್ತು ನೋಡಾ !
ಮಂತ್ರವೆಂಬ ಅಮೃತದ ಕಱೆಯಿತ್ತು ನೋಡಾ !
ಬಸವಯ್ಯ ನೋಡಾ ಊಡದ ಹಸು, ಉಣದ ಕಱು, ಆರೂಢದ ಭಾಂಡ,
ಅಂಗದಲ್ಲಿ ಹುಟ್ಟಿದ ಅಮೃತಜಲವನು ಲಿಂಗಕ್ಕೆ ಕೊಡದೆ,
ಧರೆಯಲ್ಲಿ ಬಿಟ್ಟಡೆ ಎಂತೊ ಲಿಂಗೋದಯವಹುದು ?
ಎಂತೊ ಪಾದೋದಕ ಪ್ರಸಾದ ಜೀವಿಯಹನು ?
ಜೀವ ಪರಮರ ಐಕ್ಯ ಭಾವನವಱೆದಡೆ
ಲಿಂಗೋದಯದಲಲ್ಲದೆ ಅಱೆಯಬಾರದು.
ನಿಜ ಭಾವ, ನಿಜ ಭಕ್ತಿ, ನಿಜಸಮರಸವಾದಲ್ಲದೆ ಲಿಂಗೋದಯವಾಗದು.
ನಿಜ ಮರ್ತ್ಯದಲ್ಲಿ ಜನಿಸಿದ ಅಂಗಲಿಂಗಿಗಳೆಲ್ಲರು
ಪ್ರಾಣಲಿಂಗ ಸಂಬಂಧವನಱಿಯರು.
ಅಂತು ಅಂಗಲಿಂಗಿಗಳು ಪ್ರಾಣಲಿಂಗಿಗಳಿಗೆ ಭವಿಗಳು
ಅಂತು ಪ್ರಾಣಲಿಂಗಿಗಳು ಅಂಗಲಿಂಗಿಗಳನೊಲ್ಲರು.
ಅದು ಹೇಗೆಂದಡೆ –
ಅವರಿಗೆ ಪ್ರಸಾದ ಪ್ರಾಣಲಿಂಗವಿಲ್ಲವಾಗಿ,
ನಾಮ ಗೋಪ್ಯಮಂತ್ರ ಗೋಪ್ಯಂಗಳಲ್ಲಿ ಆ ಮಹಾಮಾರ್ಗವನಱಿಯರಾಗಿ
ಅಂಗಲಿಂಗಿಗಳಲ್ಲದೆ ಪ್ರಾಣಲಿಂಗಿಗಳಲ್ಲ !
ಪ್ರಸಾದಹೀನಸ್ಯಾಂಗೇತು ಲಿಂಗಂ ನಾಸ್ತಿ ಪುನಃ ಪುನಃ || ಎಂಬುದಾಗಿ
ಇಂತು ಲಿಂಗಾರ್ಚನೆಯಂ ಮಾಡುವುದು.
ಲಿಂಗಪಾದೋದಕ ಪ್ರಸಾದವನು ಬ್ರಹ್ಮ್ಯಾಂತರಂಗದಲ್ಲಿ ವಿರಳವಿಲ್ಲದೆ,
ಅವಿರಳ ಭಾವ ಸಂಬಂಧದಲ್ಲಿ ಧರಿಸುವುದು.   ಧರಿಸುವಾತ ಲಿಂಗವಂತನು,
ಅಂಗಲಿಂಗಿ, ಪ್ರಾಣಲಿಂಗಿ, ಪ್ರಸಾದಲಿಂಗಿ, ಮುಳುಪಯು ರಲ್ಲಿ
ನಿಜನಿಂದ ಮಾರ್ಗವಿರಳ ಪಂಚಕನಾಡಿನಲ್ಲಿ ಹೊರೆಹೊಗದೆ,
ನಿರ್ನಾದಮಂ ಆಶ್ರೈಸುವುದು,
ಇದು ಮಹಾಮಾರ್ಗ; ಪುರಾತನ ಪೂರ್ವ;
ಅಪರದಲ್ಲಿ ಅಂತಾ ಲಿಂಗವನಱಿ; ಆದಿಯಲ್ಲಿ ಅನಾಹತ ಲಿಂಗವನಱಿ;
ಲಿಂಗವಾಱು, ಅಂಗಾಂಗ ಲಿಂಗ ಸರ್ವಾಂಗಲಿಂಗ, ಲಿಂಗ ಸನುಮರವಾಯಿತ್ತು;
ಮಹಾವೃತಿಗೆ ಅನುಮತವಾಯಿತ್ತು ನಿರ್ವಿಕಲ್ಪ;
ಪರಮಪದಕ್ಕೆ ತಾನೆ ಆಯಿತ್ತು
ಇನ್ನು ಮಾನಸ ವಾಚಕ ಕಾಯಕದಲ್ಲಿ ಅವಿತಥವಿಲ್ಲದೆ,
ಲಿಂಗಾರ್ಚನೆಯಂ ಮಾಡುವರ ಎನಗೆ ತೋಱಿ ಬದುಕಿಸಾ
ಕೂಡಲಚನ್ನಸಂಗಮದೇವಯ್ಯ.
೧೧೬
ಅಂಗಯ್ಯ ಲಿಂಗವ ಕಂಗಳು ನೋಡಿ ಮನ ಹಾರೈಸಿದಲ್ಲಿ
ಅಂಗಳದಲ್ಲಿಯ ಇಂದ್ರಿಯಂಗಳೆಲ್ಲವು ಲಿಂಗೇಂದ್ರಿಯಂಗಳಾದವು.
ಅಂಜದಿರು ಮನವೆ ಲಿಂಗವು ನಿನಗೆ ದೂರವೆಂದು.
ಮನೋಮಧ್ಯದಲ್ಲಿಪ್ಪನು, ಅಂಗದ ಕಂಗೊಳೊಳಿಪ್ಪನು  ಪ್ರಾಣದ ಭಾವದಲ್ಲಿಪ್ಪ;
ಅಂಗ ಪ್ರಾಣ ಭಾವ ಸರ್ವಾಂಗ ಲಿಂಗವಾದ ಬಳಿಕ
ಲಿಂಗಮಧ್ಯೆ ಪ್ರಾಣವು; ಪ್ರಾಣಮಧ್ಯೆ ಲಿಂಗವು; ಉತ್ಪತ್ತಿ ಸ್ಥಿತಿಲಯಂಗಳಿಲ್ಲವಾಗಿ;
ಲಿಂಗದಿಂದ ಜನಿಸಿ ಲಿಂಗೇಂದ್ರಿಯ ಲಿಂಗಜ್ಞಾನದಲ್ಲಿ ವರ್ತಿಸಿ ದ್ವೈತಾದ್ವೈತವಿಲ್ಲವಾಗಿ,
ಬಂದುದೆ ಲಿಂಗಲೀಲೆ, ಇದ್ದುದೆ ಲಿಂಗದಾನಂದವು,
ಮನೋಲಯವೆ ಲಿಂಗದ ನಿರವಯವು,
ಇದು ಸತ್ಯ ಶಿವಬಲ್ಲ ಶಿವನಾಣೆ ಉಱೆಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರ.
೧೧೭
ಲಿಂಗದೊಳಗಿಂದ ಉದಯಿಸಿ ಅಂಗವಿಡಿದಿಪ್ಪವರ
ಇಂಗಿತವನೇನ ಬೆಸಗೊಂಬಿರಯ್ಯ.
ಅವರ ನಡೆಯೆ ಆಗಮ, ಅವರ ನುಡಿಯೆ ಪರಮಾಮೃತ,
ಅವರ ಲೋಕದ ಮಾನವರೆಂದೆನಬಹುದೆ ಅಯ್ಯ ?
ಅದೆಂತೆಂದಡೆ,
ವೃಕ್ಷಾದ್ಧವಂತಿ ಬೀಜಾನಿ ತದ್ವೃಕ್ಷೋ ಲೀಯತೇಪುನಃ |
ರುದ್ರಲೋಕಂ ಪರಿತ್ಯಕ್ತ್ವಾ ಶಿವಲೋಕೇ ಭವಿಷ್ಯತಿ || ಎಂಬುದಾಗಿ,
ಅಂಕೋಲಿಯ ಬೀಜ ತರುವನಪ್ಪುವಂತೆ,
ಅಪ್ಪಿದರು ಕೂಡಲಚನ್ನಸಂಗಯ್ಯ ನಿಮ್ಮ ಶರಣರು !
೧೧೮
ಲಿಂಗದಿಂದ ಶರಣರುದಯವಾಗದಿದ್ದಡೆ
ಬಸವ ಚನ್ನಬಸವ ಪ್ರಭು ದೇವರು ಮುಖ್ಯವಾದ
ಏಳುನೂಱೆಪ್ಪತ್ತು ಅಮರಗಣಂಗಳೆಲ್ಲರು
ಕ್ಷೀರಕ್ಷೀರವ ಬೆರಸಿದಂತೆ, ನೀರು ನೀರ ರೆರಸಿದಂತೆ,
ಘೃತ ಘೃತವ ಅಬೆರಸಿದಂತೆ, ಬಯಲು ಬಯಲ ಬೆರೆಸಿದಂತೆ,
ಲಿಂಗ ಲಿಂಗವ ಬೆರಸಿ ಮಹಾಲಿಂಗವೆಯಾದರು ನೋಡಾ !
ಲಿಂಗದಿಂದ ಶರಣರುದಯವಾಗದಿದ್ದಡೆ
ನೀಲಲೋಚನೆಯಮ್ಮ ಲಿಂಗದೊಳಗೆ ತನ್ನಂಗವನೇಕೀಕರಿಸಿ,
ಕೇವಲ ಪರಂಜ್ಯೋತಿರ್ಲಿಂಗದಲ್ಲಿ ನಿರವಯವಾದಳು ನೋಡಾ !
ಇಂತಪ್ಪ ದೃಶ್ಯವ ಕಂಡು ನಂಬದಿಪ್ಪುದು ಕರ್ಮದ ಫಲ
ಅದು ಇವರ ಗುಣವೆ ? ಶಿವನ ಮಾಯಾ ಪ್ರಪಂಚಿನ ಗುಣ ನೋಡಾ
ಈ ಪ್ರಪಂಚು ಜೀವಿಗಳು ಅಲ್ಲಾ ಎಂಬುದು, ಅಹುದೆಂಬುದು
ಪ್ರಮಾಣವಲ್ಲ ನೋಡಾ !
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ !
೧೧೯
ಪಂಚಶಕ್ತಿಯನು, ಪಂಚಸಾದಾಖ್ಯವನು, ಪಂಚ ಕಲೆಗಳನು,
ಪಂಚಾಕ್ಷರಂಗಳನು, ಪಂಚಭೂತಾತ್ಮವನು,
ತನ್ನಲ್ಲಿ ಗರ್ಬೀಸಿಕರಿಸಿಕೊಂಡು, ತಾನು ಚಿದ್ಭ್ರಹ್ಮಾಂಡಾತ್ಮಕನಾಗಿ,
ಚಿನ್ಮಯನಾಗಿ, ಚಿದ್ರೂಪನಾಗಿ, ಚಿತ್ಪ್ರಕಾಶನಾಗಿ, ಚಿದಾನಂದನಾಗಿ,
ಸುಖ ದುಃಖ ಭಯ ಮೋಹಂಗಳ ಹೊದ್ದದೆ,
ಸರ್ವವ್ಯಾಪಕನಾಗಿ, ಸರ್ವ ಚೈತನ್ಯಮಯನಾಗಿಪ್ಪ,
ಪರಂಜ್ಯೋತಿರ್ಲಿಂಗವು ಎನ್ನ ಪ್ರಾಣಲಿಂಗವಯ್ಯ !
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೇ !
೧೨೦
ಚಿತ್ತದ ಕಳೆಯಲ್ಲಿ ಸದ್ವಿವೇಕವೆಂಬ ಲಿಂಗಕಳೆ ಉದಯಿಸಿ,
ಮಹಾಜ್ಞಾನ ಪ್ರಕಾಶವಾಗಿ ಮೆಱೆವುತ್ತಿಪ್ಪ ಲಿಂಗವು,
ಶರಣನ ದೇಹವೆಂಬ ಭೂಮಿಯ ಮಱೆಯಲ್ಲಿ   ಅಡಗಿಪ್ಪುದು ನೋಡಾ !
ನೆಲದ ಮಱೆಯ ನಿಧಾನದಂತೆ,
ಷಡಾಧಾರದಲ್ಲಿ ಷಡಾದಿಯಾಗಿ ಷಡಾತ್ಮಕವಾಗಿಪ್ಪುದು ನೋಡಾ !
ಪಂಚೇಂದ್ರಿಯ ದ್ವಾರಂಗಳಲ್ಲಿ ಪಂಚವದನನಾಗಿ
ಪ್ರಭಾವಿಸುತಿಪ್ಪುದು ನೋಡಾ !
ದಶವಾಯುಗಳ ಕೂಡಿ, ದೆಶೆದೆಶೆಗೆ ನಡೆವುತ್ತ ವಿಶ್ವಚೈತನ್ಯವಾಗಿಪ್ಪುದು ನೋಡಾ !
ಸರ್ವಾಂಗದಲ್ಲಿಯು ತನ್ಮಯನಾಗಿಪ್ಪುದು ನೋಡಾ !
ಮನದಲ್ಲಿ ಮತಿಯ ಕಣಜ್, ಮಾತಿನಲ್ಲಿ ಜ್ಯೋತಿರ್ಲಿಂಗವಾಗಿ,
ಎನ್ನ ಬ್ರಹ್ಮರಂಧ್ರದಲ್ಲಿ ತೊಳಗಿ ಬೆಳಗುವ ಪರಂಜ್ಯೋತಿ ನೀನೆ ಕಾಣಾ,
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ !
೧೨೧
|| ತ್ರಿವಿಧಿ ||
ಕಾಯದಾ ಕರದಲಿ ಕಾಯಲಿಂಗವನಿತ್ತು
ಕಾಯಲಿಂಗವು ಪ್ರಾಣವೇಧಿಸುತ್ತ
ಈ ತಱದ ಮೂತೆಱದ ನಾಲ್ತೆಱದ ಭೇದವನು
ಚಿತ್ತಶುದ್ಧದಿಯಱೆದೆ ಯೋಗಿನಾಥ.
೧೨೨
ಮಂಗಳಾಂಗದ ದೀಪ್ತಿ ಕಂಗಳಲ್ಲಿ ಹೊತ್ತಿಸಲು  ಹಿಂಗದೆ ಕಂಡೆನಾ ಲಿಂಗತ್ರಯವ
ಆದಿಯಾಧಾರದಲಿ ಭೇದಿಸುವ ಭೇದವನು
ಆನಂದದಿಂ ಕಂಡೆ ಯೋಗಿನಾಥ.
೧೨೩
ಶರಣಾಗು ಲಿಂಗಯ್ಯ ಶರಣಾಗು ಸಂಗಯ್ಯ
ಶರಣಗು ಎನ್ನ ಪ್ರಾಣೇಶ ಗುರುವೆ
ಶರಣಾಗು ನಿರ್ಮಲಜ್ಞಾನ ಸಂಬಂಧನೆ
ಶರಣಾನು ನಿಮ್ಮಡಿಗೆ  ಯೋಗಿನಾಥ.
೧೨೪
ಲಿಂಗವೆನ್ನಯ ತಂದೆ ಲಿಂಗವೆನ್ನಯ ತಾಯಿ
ಲಿಂಗವೆನ್ನಯ ಪರಮ ಜ್ಞಾನಮೂರ್ತಿ
ಲಿಂಗ ಶ್ರೀಗುರುಮೂರ್ತಿ ಪಾದಕ್ಕೆ ಶರಣೆಂದು
ಲಿಂಗ ನೀ ನಾನಾದೆ ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಮಾಯಾವಿಡಂಬ ಸ್ಥಲ
|| ವೃತ್ತ ||          
ನೋಡದ ಮುನ್ನ ದರ್ಪಣವ ದರ್ಪಣಭಾವಮದುಂಟು ವಿಭ್ರಮಂ-
ಗೂಡಿ ವಿರಾಜಿಸುತ್ತಭಿಮುಖಾಸ್ಪದ ಮಾದ ನಿಜಸ್ವರೂಪಮಂ
ನೋಡಿದ ನಂತರಂ ಮರಳಿ ದರ್ಪಣಭಾವಮದುಂಟೆ ತತ್ವಮಂ
ನೋಡದ ಮುನ್ನ ಮಾಯೆ ಬಳಿಕೆಯಲ್ಲಿಯ ಮಾಯೆ ಬಿಡಾ ಶಿವಾಧವಾ
|| ವಚನ ||                     
೧
ಜನಿತಕ್ಕೆ ತಾಯಾಗಿ ಹೆತ್ತಳು ಮಾಯೆ;
ಕೂಟಕ್ಕೆ ಸ್ತ್ರೀಯಾಗಿ ಕೂಡಿದಳು ಮಾಯೆ,
ಮೋಹಕ್ಕೆ ಮಗಳಾಗಿ ಹುಟ್ಟಿದಳು ಮಾಯೆ,
ಇದಾವ ಪರಿಯಲ್ಲಿ ಕಾಡಿಹುದು ಮಾಯೆ!
ಈ ಮಾಯೆಯ ಕಳೆವಡೆ ಎನ್ನಳವಲ್ಲ ನೀವೆ ಬಲ್ಲಿರಿ ಕೂಡಲ ಸಂಗಮದೇವಾ !
೨
ಇಲ್ಲದ ಮಾಯೆಯನುಂಟು ಮಾಡಿಕೊಡು
ಬಲ್ಲತನಕ್ಕೆ ಬಾಯ ಬಿಡಲೇತಕೋ?
ಇಲ್ಲದ ಮಾಯೆಯ ಇಲ್ಲೆನ್ನಲಱಿಯದೆ
ತಲ್ಲಣಿಸಿ ಬಾಯ ಬಿಡಲೇತಕೋ?
ಎಲ್ಲವ ತನ್ನ ತಾ ತಿಳಿದು ನೋಡಿದಡೆ
ಕೂಡಲ ಚನ್ನಸಂಗಯ್ಯ ತಾನೆ ಬೇಱಿಲ್ಲ.
೩
ನಿರ್ಣಯವನಱಿಯದ ಮನವೆ,
ದುಗುಡವನಾಹಾರಗೊಂಡೆಯಲ್ಲ.
ಮಾಯಾಸುತ್ರವಿದೇನೊ?
ಕಂಗಳೊಳಗಿನ ಕತ್ತಲೆ ತಿಳಿಯದಲ್ಲ
ಬೆಳಗಿನೊಳಗಣ ಶೃಂಗಾರ ಬಳಲುತ್ತಿರೆ ಗುಹೇಶ್ವರಾ
೪
ಅಷ್ಟಮಯವೆಲ್ಲವು ಶಕ್ತಿರೂಪು
ಅಸ್ತಿಮಯವೆಲ್ಲವು ವಸ್ತುರೂಪೆಂಬರು
ಆ ಅಷ್ಟಮಯದಲ್ಲಿ ಅಸ್ಥಿ ಬಲಿದು ಘಟ್ಟಿಗೊಂಡಿತ್ತು
ಮತ್ತೆ ವಸ್ತುಮಯ ವೇತರಿಂದಾಯಿತ್ತು?
ಅದಱ ಬಿನ್ನಣದ ಬೆಡಗ ಅಹುದೆನ್ನಭಾರದು, ಅಲ್ಲೆನ್ನಬಾರದು
ಉದಕ ಬಹುವರ್ಣದಂತೆ, ಮಾರುತ ಜೀವದಂತೆ
ಅನಲನ ಕಾಲ ನಾಲಗೆಯಂತೆ, ಹೆಱೆಹಿಂಗದ ಮಾಯೆ
ಭಾವಿಸಿದಲ್ಲಿಯೆ ನಿಂದಿತ್ತು ಕಾಲಾಂತಕ ಭೀಮೇಶ್ವರಲಿಂಗವೆಂದಲ್ಲಿಯೇ ಹೆಱೆ ಹಿಂಗಿತ್ತುಮಾಯೆ!
೫
ಸುರರಿಗೆ ನಿರಂತ ಜಾಗರಣೆ.
ಮರುಳುಗಳಿಗೆ ನಿರಂತರ ಸ್ವಪ್ನ
ಅಚರಜೀವಿಗಳಿಗೆ ನಿರಂತರ ಸುಷುಪ್ತಿ
ವರಯೋಗಿಗಳಗೆ ನಿರಂತರ ತುರಿಯ
ಸ್ಥೂಲತನು ಸೂಕ್ಷ್ಮತನು ಕಾರಣ ತನುವ
ಪ್ರಾಪ್ತಿಸುತ್ತೀ ತನುತ್ಪನ್ನ ಮಾಯೆ
ತನುವಾಗಿ ಮಾಯೆ ತೋರುತಿಪ್ಪುದು
ಸಕಲ ತನುರಹಿತ ನೀನೆಂದು
ಸಕಲ ಮಾಯ ಹುಟ್ಟಿಸಿಯೆಂದು
ತನ್ನ ತನ್ನಿಂದಱಿದು ಪರಮಾರ್ಥ ನೀನೆ
ಸಿಮ್ಮಲಿಗೆಯ ಚನ್ನರಾಮಾ
೬
ಹಿರಿದಪ್ಪ ಮಾಯೆಯನೆಂತು ಕೆಡಿಸುವೆನೆಂದು
ಬೆಂಬಳಿವರು ಮರುಳೆ?
ಮಾಯೆ ದಿಟವಲ್ಲ, ಇಲ್ಲದುದನೆಂತು ಕೆಡಿಸುವಿರಿ?
ತನ್ನನಱಿವಡೆ ಸಾಕು, ಅಱಿದೆನರಿದೆನೆಂಬುದು ಮಾಯೆ,
ಈ ಮಾಯೆ ನಿನಗಿಲ್ಲ, ಚಿನ್ಮಯ ನೀನೆ
ಸಿಮ್ಮಲಿಗೆಯ ಚನ್ನರಾಮಾ
೭
ನಿಚ್ಚ ಕನಸಿನಲ್ಲಿ ಅಶ್ವವಧೆ ಬ್ರಹ್ಮತ್ಯವ ಮಾಡಿದಡಂ
ಎಂತು ನಡೆದಡಂ ದೇವದತ್ತಂಗೆ ಗುಣದೋಷವುಂಟೆ?
ಸ್ವರ್ಗ ನರಕವುಂಟೆ ಹೇಳಾ? ಅದೆತ್ತಣ ಮಾತು
ಕನಸು ಕಾಬುದು ಮಿಥ್ಯವಪ್ಪುದಱs ಮಾಯಾ ಮಾಯ
ಈ ಮಾಯೆಯನಱಿದು ಹುಸಿಜೀವ ಭಾವಾಭಾವದಿಂದ
ಏನಮಾಡಿದಡೇನೊ, ಸಿಮ್ಮಲಿಗೆಯ ಚನ್ನರಾಮಾ.
೮
ಹಾವಹೊತ್ತುಕೊಂಡು ಹೋಗುತ್ತ ಹಾವಡಿಗನಡಿಯಲ್ಲಿ
ಹಾವಕಂಡ ಮರುಳುಗಾವಿಲತನವ ನೋಡಾ  ತ
ನ್ನಿಂದನ್ಯವೆಂದಡೆ ಭಿನ್ನವೇಱಿ ಕರವಾಯಿತ್ತು
ತನ್ನ ಪರಮಾರ್ಥ ತನ್ನಲ್ಲಿ ಸಿಮ್ಮಲಿಗೆಯ ಚನ್ನರಾಮನೆಂಬ
ಲಿಂಗದಲ್ಲಿಯೆ, ಮಾಯೆ ಮರ್ಕಟ ಜಡನೆ?
೯
ವಿಧಿನಿಷೇಧ, ಜನನೀ ಜನಕ, ಕುಲಗೋತ್ರ, ಜಾತಿವಿಜಾತಿ
ಭೇದಾಭೇದ, ಸ್ವರ್ಗನರಕಾದಿ ಭಯವೇನು ಇಲ್ಲ ಜಗವೇನು ಇಲ್ಲ
ಆತ್ರ ಪಿತಾsಪಿತಾ ಭವತಿ   ಮಾತಾsಮಾತಾ ಲೋಕೋsಲೋಕಃ
ದೇವೋ ದೇವ ವೇದೋ ವೇದೋ ಬ್ರಾಹ್ಮಣೋsಬ್ರಾಹ್ಮಣ
ಶ್ಚಾಂಡಾಲೋsಚಾಂಡಾಲಃ
ಅದು ತಾನೆ ತನ್ನಿಂದನ್ಯವಿಲ್ಲ ತೋಱುವ ತೋಱಿಕೆಯಲ್ಲ
ಮಾಯೆಯಂದರಿದು ಜ್ಞಾನಾನಂದ ಪರಿಪೂರ್ಣ ತಾನೆಂದಱಿದು
ನೀನಾಗಿ ನಿಂದ ನಿಜಗುಣ ನೀನೆ ಸಿಮ್ಮಲಿಗೆಯ ಚನ್ನರಾಮಾ
೧೦
ಜ್ಞಾನಾಮೃತವೆಂಬ ಜಲಧಿಯ ಮೇಲೆ
ಸಂಸಾರವೆಂಬ ಹಾವಸೆ ಮುಸುಕಿಹುದು
ನರನೆ ಮೊಗೆದರು ಬಂದು ಕರೆದಲ್ಲದೆ ತೆರಳದು
ಮರಳಿ ಮುಸುಕುವದ ಮಾಣಿಸಯ್ಯ !
ಆಗಳು ಎನ್ನುವ ನೆನೆವುತ್ತಿರಬೇಕೆಂದು ಬೇಗ ಗುರು ಒಪ್ಪಿಸಿ
ತನ್ನ ಪ್ರಸಾದವೆಂದು ಕುಱುಹ ಕೊಟ್ಟನು,
ದಿವಾರಾತ್ರೆ ತನ್ನನಱಿಯಬೇಕೆಂದು
ಕಱೆಯ ನೀರುನುಂಡು ತೊಱೆಯ ನೀರ ಹೊಗಳುವ
ಅರೆಮರುಳರ ಮೆಚ್ಚುವನೆ ನಮ್ಮ ಕೂಡಲಚನ್ನಸಂಗಮದೇವಾ?
೧೧
ಎನಗೆ ನೀ ಮಾಡಿದ ಸಂಸಾರದ ಬಳಲಿಕೆ
ನಿನಗೆನ್ನ ಕಾಡುವ ಸಂಸಾರದ ಬಳಲಿಕೆ
ಇಬ್ಬರಿಗೆಯು ಸರಿ, ನಿನ್ನ ಹೆಚ್ಚೇನು ಎನ್ನ ಕುಂದೇನು?
ನೀನು ಭಕ್ತದೇಹಿಕನಾದ ಬಳಿಕ
ಸಕಳೇಶ್ವರ ನೀ ಬಲ್ಲೆ ನಾ ಒಲ್ಲೇ!
೧೨
ನೇಣ ಹಾವೆಂದು ಬಗೆದವನಂತೆ
ಈ ದೇಹಾದಿಯಾನೆಂದು ಬಗೆದು ತನ್ನ ಭ್ರಮೆಯಿಂದ
ಇಲ್ಲದ ಸಂಸಾರ ಸಕಲದುಃಖಕ್ಕೊಳಗಾದರಯ್ಯ
ಆ ಭ್ರಮೆಯ ಹುಸಿಯೆಂದು ತಿಳಿದ
ತಿಳಿವು ನೀನೆ ಸಿಮ್ಮಲ್ಲಿಗೆಯ ಚನ್ನರಾಮಾ.
೧೩
ಸಂಸಾರದ ವ್ಯಾಧಿಗೆ ಗುರು ಹೇಳಿದ ಔಷಧಂಗಳಂ
ಮನದಲ್ಲಿಕ್ಕಿ ಮೂದಲಿಸಿ ಹೋಗಲೀಯ್ಯದೆ
ವಿಚಾರಿಸಿ ನೋಡುತಿರ್ದೆನು
ಸಂಸಾರಂಗಳು ಮುಟ್ಟಲಮ್ಮದೆ ಹೆರೆಹಿಂಗಿ
ತೇರ್ಗಟ್ಟದಂತೆ ನಿಂದು ಕಪಿಲಸಿದ್ಧ ಮಲ್ಲೇಶ್ವರ ದೇವರ
ಶ್ರೀಪಾದಕ್ಕೆ ಬಟ್ಟೆಗೊಟ್ಟು ಭಯಂಗೊಂಡು ನಿಂದು
ಪೋಗಯ್ಯ ಪೋಗಯ್ಯ ಎನುತ್ತಂ ಇರವೆ?
೧೪
ಮಧ್ಯದ ಮಧ್ಯದಲಿ ವೇದಾದಿ ಮೂಲಿನಿ
ಆದಿಯ ಸಂತಕ್ಕೆ ಆದಿಯಾಗಿಪ್ಪಳು.
ಐದೇಳನಡಱಿದಡೆ ಮೈದೋಱದಿಪ್ಪಳು
ಪತಿಗೆ ಪತಿಯಾಗಿಪ್ಪಳು, ಸತಿಗೆ ಬುದ್ಧಿಗಿಪ್ಪಳು
ತನ್ನ ನೋಡಲೆಂದು ಹೋದಡೆ ಚಂದ್ರಸೂರ್ಯರ ನುಂಗಿ
ಕಣ್ಗಾಣದೆ ಹೋಗಿ ಅತ್ತೆಯ ಕೈವಿಡಿಯಲು,
ಈ ಮುವ್ವರಿಗೆಹುಟ್ಟಿಗೆ ತಾನೆಯಾದಳು.
ತಾಯ ಕೈವಿಡಿದನೆಂದು ನಾನಂಜಿ ಸತಿಯಾದೆನೆನಗೆ ಪತಿಯಾದ.
ಕಪಿಲಸಿದ್ಧ ಮಲ್ಲಿಕಾರ್ಜುನಯ್ಯಾ,
ನಿನ್ನ ಕೂಡಿದ ಕೂಟ ನೀನಱೆದಡಱೆವೆ, ಮಱದಡೆ ಮಱವೆ.
೧೫
ಕಳೋರಗನ ಹೆಡೆಯ ಮಧ್ಯದೊಳೊಂದು ಕೋಳು ಸಿಕ್ಕು ಹೆಣ್ಣು
ಕಾಲು ಮೇಲಾಗಿ ತಲೆಕೆಳಗಾಗಿ ಅಱುಹರನೆಲ್ಲರ ತನ್ನ ಕಾಲ ಸಂದಿಯಲ್ಲಿರಿಸಿ
ಭಾಳಾಂಬಕನ ಲೀಲೆಯ ಹೊತ್ತಾಡುವರನೆಲ್ಲರ ತನ್ನ ಶುಕ್ಲದ
ಪದರದಲ್ಲಿ ಬೈಚಿಟ್ಟುಯಿದ್ದಾಳೆ ಆ ಹೊಲೆಯ ಹಱಿದಲ್ಲದಾಗದು
ಸದಾಶಿವಮೂರ್ತಿಲಿಂಗವನಱಿವುದಕ್ಕೆ.
೧೬
ಕಾಯದ ಕಂದೆಱವಿಯಲ್ಲಿ ಉದಯವಾದ ಧಾವತಿ ಎರಡು ನೋಡಯ್ಯ
ಮಾಯಾಭ್ರಾಂತಿಯತ್ತಲೊಂದು ಎಳೆವುತ್ತಿದೆ,
ದೇವಾ, ನಿಮ್ಮತ್ತ ಒಂದು ಎಳೆವುತ್ತಿದೆ,
ಒಂದಱ ಸಾಹಸವನೊಂದು ಗೆಲಲಱಿಯದು
ಮುಂದಣ ಸತ್ಪಥಕ್ಕೆ ಎಂತಡಿ ಇಡುವೆನಯ್ಯ?
ಕಾಲಚಕ್ರದಲ್ಲಿ ಹುಟ್ಟಿ ಕರ್ಮಚಕ್ರದಲ್ಲಿ ಬೆಳೆದು
ಕಲ್ಪಿತದಿಂದಲೆ ದಿನಂಗಳಂ ಸವೆದು
ಇಂತು ತಲೆ ಎರಡರ ಪಕ್ಷಿವಿಷಯ ನಿರ್ವಿಷವ ಮೆದ್ದಂತಾಯಿತ್ತು
ಅಂದಂದಿನ ಅಱಿವು ಅಂದಂದಿನ ಮಱವೆಗೆ ಸರಿ.
ಇನ್ನು ಬಂಧನವೆಂದಱಿವುದಯ್ಯ ಅಮರಗುಂಡದ ಮಲ್ಲೇಶ್ವರಾ.
೧೭
ಉಳ್ಳುದೊಂದು ತನು, ಉಳ್ಳುದೊಂದು ಮನ,
ನಾನಿನ್ನಾವ ಮನದಲ್ಲಿ ಧ್ಯಾನವ ಮಾಡುವೆನಯ್ಯಾ?
ಸಮಸಾರವನಾವ ಮನದಲ್ಲಿ ತಲ್ಲೀಯವಾಹೆನಯ್ಯಾ?
ಅಕಟಕಟಾ, ಕೆಟ್ಟೆಕಟ್ಟೆ; ಸಂಸಾರಕ್ಕಲ್ಲಾ ಪಾರಮಾರ್ಥಕಲ್ಲಾ!
ಎರಡಕ್ಕೆ ಬಿಟ್ಟ ಕಱುವಿನಂತೆ !
ಬಿಲ್ಲು ಬೆಳವಲಕಾಯನೊಂದಾಗಿ ಹಿಡಿಯಬಹುದೆ
ಚನ್ನಮಲ್ಲಿಕಾರ್ಜುನಾ?
೧೮
ಈ ಆಸೆಯೆಂಬವಳು ವಾಹಿಗಿಟ್ಟೊಗೆಗಳಂ ಕಟ್ಟಿಸಿ,
ನದೊಯೊಳಗಂ ಪೊಗಿಸಿ, ಪರದೇಶಕ್ಕೆ ನೂಂಕುವಳು
ಈ ಆಸೆಯೆಂಬ ಪಾತಕಿಯಿಂದೆ ನಿಮ್ಮೆಡೆಗಾಣದಿಪ್ಪೆನು.
ಈ ಆಸೆಯೆಂಬ ಪಾತಕಿಯನೆಂದಿಗೆ ನೀಗಿ
ಎಂದು ನಿಮ್ಮನೊಡಗೂಡಿ (ಬೇಱಾಗದಿಪ್ಪೆನೊ) ಬೆಱಗಾಗಿಪ್ಪೆನೊ
ಹೇಳಾ ಎನ್ನ ಕಪಿಲಸಿದ್ಧ ಮಲ್ಲಿಕಾರ್ಜುನಾ!
೧೯
ಆಸೆ ಉಳ್ಳನ್ನಬರ ಆಶ್ರಯಿಸುವ
ಆಶ್ರಯದಾಸೆಯಿಂದ ಕರಕಷ್ಟ ಕಾಣಿರೊ ಅಯ್ಯ
ಆಸೆಯೆ ದಾಸಿಕಾಣಿರೊ, ನಿರಾಸೆಯ ಈಶ ಕಾಣಿರಣ್ಣಾ.
ದಾಸತ್ವದ ಈಶತ್ವದ ಅನುವ ವಿಚಾರಿಸಿ
ಆಸೆಯಡಗಿದಡೆ ಅದೆ ಈಶಪಥವು
ಉರಿಲಿಂಗಪೆದ್ದಿಪ್ರಿ ವಿಶ್ವೇಶ್ವರಾ.
೨೦
ಪರರಾಸೆಯೆಂಬೊ ಜ್ವರ ಹತ್ತಿತ್ತಾಗಿ   ಕಳವಳಿಸಿ ನುಡಿವೆಯ್ಯ.
ಹೊನ್ನು ಹೆಣ್ಣು, ಮಣ್ಣು, ಬಯಸಿ ವಿಕಳಗೊಂಡಂತೆ
ಪ್ರಳಾಪಿಸಿ ವಿಕಳಗೊಂಡು ನುಡಿವುತ್ತಿಪ್ಪೆನಯ್ಯಾ.
ಈ ಕಳವಳವನು ತಿಳಿದು ಸುಭಾಷೆಯನ್ನಿತ್ತು
ನಿಮ್ಮ ಕರುಣಾಮೃತವೆಂಬ ಕಷಾಯವನೆಱೆದು
ಪರರಾಸೆಯೆಂಬ ಜ್ವರದ ಮಾಣಿಸು
ಬಸವಪ್ರಿಯ ಚನ್ನಕೂಡಲಸಂಗಮದೇವಯ್ಯ.
೨೧
ಅಂಧಕಾರವೆಂಬ ಗಂಹ್ವರದೊಳಗೆ ನಿದ್ರೆಯೆಂಬ
ರಾಕ್ಷಿಸಿ ಗ್ರಹಿಸಿ ವೀರರ ವಿಚುಮಾಡಿ
ಧೀರರ ಧೃತಿಗೆಡಿಸಿ, ಶಾಪಾನುಗ್ರಹ ಸಾಮರ್ಥ್ಯರ ಸತ್ತಂತಿರಿಸಿ
ನಿಚ್ಚ ನಿಚ್ಚ ಜೀವನಾಶವ ಮಾಡುತ್ತಿಹಳು ನೋಡಯ್ಯಾ
ಕೂಡಲಸಂಗಮದೇವಾ.
೨೨
ನಿದ್ರೆಯಿದ್ದೆಡೆಯಲ್ಲಿ ಬುದ್ಧಿಯೆಂಬುದಿಲ್ಲ ನೋಡಾ.
ಕಾಯವೊಂದೆಸೆ, ಜೀವವೊಂದೆಸೆ,
ಗುಹೇಶ್ವರಲಿಂಗ ತಾನೊಂದೆಸೆ!
೨೩
ತರುಗಳ ಮುಱಿದು ಗಗನಕ್ಕೆ ಈಡಾಡುವ
ಅನಿಲ ರೂಪ ನಿರೂಪೊ? ಬಲ್ಲಡೆ ನೀವು ಹೇಳಿರೆ!
ಇಂತಿ ಆಳಿನಾಳಿನ ಕೀಲಾಳಿನ ಅಂತುವನಾರಿಗೆಯು ಅಱಿಯಬಾರದು
ಅನಾದಿಮೂದೊಡೆಯನ ಬಲ್ಲೆನೆಂಬವನ ಪರಿಯನೋಡಾ!
ರೂಪೆಂದಡೆ ಬದ್ಧ ನಿರೂಪೆಂದಡೆ ಶೂನ್ಯ;
ರೂಪಾದಿರೂಪನೆನ್ನ ಕಪಿಲಸಿದ್ದಮಲ್ಲಿಕಾರ್ಜುನ ದೇವರು
ಗುರುಕಾರುಣ್ಯವುಳ್ಳವರಿಗಲ್ಲದೆ ಅಱಿಯಬಾರದು.
೨೪
ದೇವದಾನವ ಮಾನವ ಮೊದಲಾದ ಎಲ್ಲಾ ಜೀವನದಲ್ಲಿ
ಹಿರಿದು ಕಱಿದೆನ್ನದೆ ಬಲೆಯ ಬೀಸಿ
ಸರಿದು ತೆಗೆಯಲೊಡನೆ  ಅಱಿವು ಮಱಿಯಿತ್ತು
ನೋಟ ಜಾಱಿತ್ತು, ಬುದ್ಧಿ ತೊಱೆಯಿತ್ತು
ಜೀವ ಹಾಱಿತ್ತು, ದೇಹ ಪೊಱಗಿತ್ತು
ಇದು ನಿಚ್ಚ ನಿಚ್ಚ ಬಹುದ ಕೀಲನಾರೂ ಅಱಿಯರು
ಕೂಡಲಸಂಗಮದೇವಾ
೨೫
ತನ್ನ ಸತಿ, ತನ್ನಧನದುನ್ನತಿಯೊಳಿರಬೇಕು
ಅನ್ಯಸತಿ, ಅನ್ಯಧನದಾಸೆಯಂ ಬಿಡಬೇಕೆಂಬುದು ಜಗ.
ತನ್ನ ಸತಿ ಅನ್ಯಸತಿಯೆಂಬುವ ಬಲ್ಲವರುಂಟೆ ಹೇಳಾ ಮರುಳೆ?
ಬಲ್ಲವರುಂಟುಂಟು ಶಿವಶರಣರು:
ತನ್ನ ಶಕ್ತಿಯೆ ಶಿವಶಕ್ತಿ ಅನ್ಯ ಶಕ್ತಿಯೆ ಮಾಯಾಶಕ್ತಿ ಕಾಣಾ ಮರಳೆ
ಇದು ಕಾರಣ ಮಾಯಾ ಶಕ್ತಿಯ ಸಂಗ ಭಂಗವೆಂದು
ನಿವೃತ್ತಿಯಂ ಮಾಡಿ ಶಿವವಶಕ್ತಿಸಂಪನ್ನರಾಗಿ
ಶಿವಲಿಂಗವನೆರೆದರಯ್ಯ ನಿಮ್ಮ ಶರಣರು.
ಇದು ಕಾರಣ ಶರಣಂಗೆ ಅನ್ಯಸ್ತ್ರೀಯ ಸಂಗ ಅಘೋರ ನೋಡಾ,
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೨೬
ನಾನೊಬ್ಬನುಂಟೆಂಬುವಂಗೆ ನೀನೊಬ್ಬನುಂಟಾಗಿ ತೋಱುವೆ
ನಾನು ನೀನೆಂಬುದುಂಟಾದಲ್ಲಿ ಜ್ಞಾನಾಜ್ಞಾನವುಂಟಾಯಿತ್ತು.
ಆ ಜ್ಞಾನಾಜ್ಞಾನವುಂಟಾದಲ್ಲಿಯೇ ನಾನಾ ವಿವಿಧ ಪ್ರಪಂಚವಾಯಿತ್ತು ನೋಡಾ.
ಮಾಯಿಕವೆಂಬುದು ಹೀಂಗಲ್ಲದೆ ಇನ್ನು ಹ್ಯಾಂಗಿಹುದು ಹೇಳಾ?
ನಾನು ನೀನೆಂಬುದೆರಡು ಸತ್ತಡೆ ಜ್ಞಾನ ಅಜ್ಞಾನವಱತಿತ್ತು.
ನಾನಾ ವಿಧವಾಗಿ ತೋಱಿದ ಮಯಿಕವಳಿಯಿತ್ತು.
ಮಾಯಿಕವಳಿಯಿತ್ತಾಗಿ ನಿರ್ಮಾಯನಾದನು ಕಾಣಾ
ನಿರ್ಮಾಯನಾದ ಶಿವಶರಣಂಗೆ ಕಾಯವೆಲ್ಲಿಯದು,
ಮಾಯವೆಲ್ಲಿಯದು, ಮನವೆಲ್ಲಿಯದು, ನೆನಹೆಲ್ಲಿಯದು,
ಅಱುಹೆಲ್ಲಿಯದು, ಕುಱುಹೆಲ್ಲಿಯದು?  ತಾ ನಷ್ಟವಾದ ಸರ್ವನಷ್ಟಂಗೆ
ತನಗನ್ಯವಾಗಿ ಇನ್ನೇನು ದೃಷ್ಟವನು ಹೇಳಲಿಲ್ಲಾ.
ಯದೃಷ್ಟಂ ತನ್ನಷ್ಟಂ ಎಂದುದಾಗಿ
ಮಾಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆಂಬ ಲಿಂಗವು
ನಿರಾಳವಾಗಿ ಇನ್ನೇನು ಎಂಬ ನುಡಿಗೆಡೆಯಿಲ್ಲ ಕಾಣಿರೊ|
೨೭
ಚಿದ್ವಿಲಾಸದ ಮುಂದೆ ಇದಿರಿಟ್ಟು ತೋಱುವ
ಮಾಯಾವಿಲಾಸದ ಹೊದ್ದಿಗೆ ಇದೇನೊ!
ಶುದ್ಧನಿರ್ಮಲ ನಿರಾವರಣನೆಂಬ ನಿಜಭಾವವೆ ನಿಶ್ಚಯವಾದಡೆ
ಎಗ್ನ ತನುಮನ ಭಾವದೊಳಗ್ಹೊಱಗೆ ಹಿಡಿದಿಪ್ಪ
ಮಾಯಾ ಪ್ರಚಂಚು ಮಾಣ್ಟುದು ಕಾಣಾ,
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ !
೨೮
ಮೂಱು ಬಲಿಯನು ಇಕ್ಕಿ ಜಾರಿ ಕೆಡಹುವ ಮಾಯೆ
ಆರೂಢನೆಂಬವರ ಬೇಡಿಸೂದು
ಕರುಣಾಕರನೆ  ಕಪಿಲಸಿದ್ಧಮಲ್ಲೇಶ್ವರನ
ಶರಣರಿಗೆ ಅಂಜಿ ಓಡಿತು ಮಾಯೆಯು.
೨೯
ಹೊನ್ನು ಹೆಣ್ಣು ಮಣ್ಣು ಮುನ್ನವೆ ತಾ ಹುಟ್ಟಿ
ಮನ್ನಣೆಯ ಕೆಡಿಸಿದವು ಯೋಗಿಗಳನು
ಇನ್ನು ಗುರು ಕರುಣವುಳ್ಳಬರು ಜಱಿಯಲ್ಕಾಗಿ
ಕುನ್ನಿಯಾದಳು ಮಾಯೆ ಯೋಗಿನಾಥ.
೩೦
ಸಂಸಾರ ಸಾಗರಕೆ ಹಡಗ ನೀನೆ ಗುರುವೆ
ತಡಿಗೆ ಸೇರಿಸು ಎನ್ನ ಗುರು ಕರುಣದಿ
ಕರುಣ ಸಾಗರದೊಳಗೆ ಈಡಾಡದಿರ್ದಡೆ
ಕೊಱತೆ ನಿಮಗಪ್ಪುದೈ ಯೋಗಿನಾಥ.
೩೧
ತನುತ್ರಯವ ಮೀಱುದಳು ಮನತ್ರಯವನತಿಗಳೆದು
ತ್ರೈಲಿಂಗಕ್ಕೆ ತಾನೆ ಆದಿಯಾಗಿ
ಕರ್ಮಭಕ್ತಿ ಜ್ಞಾನ ಸೊಮ್ಮು ತಾನಾಗಿ
ಪರಬ್ರಹ್ಮವನೈದಿದಳು ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಲಿಂಗಾನುಗ್ರಹ ಸ್ಥಲ
|| ವೃತ್ತ ||
ಧ್ಯಾನಮದಿಷ್ಟ ಲಿಂಗಮಹರ್ನಿಶಮಂ ನೇನವೇಕನಿಷ್ಠೆ ತ –
ಧ್ಯಾನಪರಾಯಣಾಮಲಮನೋಲಯಮೆ ಸುಸಮಾಧಿ ವಲ್ಲಯ
ಸ್ಥಾನಮೆನಿಪ್ಪ ಲಿಂಗವನುನಾರತಮಂಗದ ಮೇಲೆ ಭಕ್ತಿ ಸ
ನ್ಮಾನ ವಿಧಾನದಿಂ ಧರಿಸೆ ಧಾರಣವೆಂಬ ಪದಂ ಶಿವಾಧವಾ.    
|| ವಚನ ||                     
೧
ಅಯ್ಯಾ, ಎನ್ನ ಹೃದಯದಲ್ಲಿ ನ್ಯಸ್ತವಾಗಿಹ ಪರಮ ಚಿದ್ಬೆಳಗ
ಹಸ್ತಮಸ್ತಕಸಂಯೋಗದಿಂದೊಡಗೂಡಿ
ಮಹಾಬೆಳಗ ಮಾಡಿದಿರಲ್ಲಾ!
ಆ ಎನ್ನ ಮಸ್ತಕದೊಳೊಂದುಗೂಡಿದ ಮಹಾಬೆಳಗ ತಂದು
ಭಾವದೊಳಿಂಬಿಟ್ಟಿರಲ್ಲಾ !
ಅಯ್ಯಾ, ಎನ್ನಭಾವದೊಳ್ಕೂಡಿದ ಮಹಾಬೆಳಗ ತಂದು
ಮನಸಿನೊಳಿಂಬಿಟ್ಟಿರಲ್ಲಾ!
ಅಯ್ಯಾ, ಎನ್ನಮನಸಿನೊಳ್ಕೂಡಿದ ಮಹಾಬೆಳಗ ತಂದು
ಕಂಗಳೊಳಿಂಬಿಟ್ಟಿರಲ್ಲಾ!
ಅಯ್ಯಾ, ಎನ್ನಕಂಗಳೊಳ್ ಕೂಡಿದ ಮಹಾಬೆಳಗ ತಂದು
ಕರಸ್ಥಲದೊಳಗಿಂಬಿಟ್ಟಿರಲ್ಲಾ!
ಅಯ್ಯಾ, ಎನ್ನಕರಸ್ಥಲದೊಳ್ ಥಳಥಳಿಸಿ ಹೊಳೆವುತ್ತಿಪ್ಪ
ಅಖಂಡ ತೇಜವನೆ ಇಷ್ಟಲಿಂಗವೆಂಬ ದೃಷ್ಟವ ತೋಱಿ
ನಿಶ್ಚಯ ಶ್ರೋತ್ರದಲ್ಲಿ ಸೂಚಿಸಿದಿರಲ್ಲಾ!
ಅಯ್ಯಾ, ಎನ್ನ ಶ್ರೋತ್ರದೊಳ್ ಸೂಚಿಸಿದ ಮಂತ್ರದೊಳಗೆ
ನೀವು ನಿಮ್ಮ ಮಹತ್ವದ ಉಡಿಗಿಸಿದಿರಲ್ಲಾ!
ಅಯ್ಯಾ, ಆ ನಿಮ್ಮ ಹುದುಗಿದ ಮಹತ್ವ ಹೊಂಪ
ಈ ಕರಸ್ಥಲದಲ್ಲಿ ಕಾಣಿಸಿದಿರಲ್ಲಾ!
ಅಯ್ಯಾ ಎನ್ನಾರಾಧ್ಯ ಕೂಡಲಸಂಗಮದೇವಾ,
ಎನ್ನೊಳಗೆ ನಿಮ್ಮಿರವ ಪರಿಯ ಕಾಣಿಸುತ್ತಿದ್ದರಲ್ಲಾ!
೨
ಕಂಗಳ ಮುಂದಳಿಂದ ಶ್ರೀಗುರು ಹಿಂಗಿದಡೆ,
ವ್ರತಕ್ಕೆ ಭಂಗವಾದೀತೆಂದು ತಂದುಕೊಟ್ಟನು ಕರಸ್ಥಲದಲ್ಲಿ ಪ್ರಾಣಲಿಂಗವನು.
ಆ ಲಿಂಗವ ಮುಟ್ಟಲೊಡನೆ,
ತನುಪ್ರಸಾದ, ಮನಪ್ರಸಾದ, ಧನಪ್ರಸಾದವಾಯಿತ್ತು
ಇಂತು ಸರ್ವಾಂಗ ಪ್ರಸಾದವಾಯಿತ್ತು, ಕೂಡಲಸಂಗಮದೇವಾ.
೩
ಗುರುಶಿಷ್ಯ ಸಂಬಂಧವನಱಸಲೆಂದು ಹೋದಡೆ
ತಾನೆ ಗುರುವಾದ, ತಾನೆ ಶಿಷ್ಯನಾದ, ತಾನೆ ಲಿಂಗವಾದ
ಗುಹೇಶ್ವರ, ನಿಮ್ಮ ಶರಣನ ಕಾಯದ ಕೈಯಲ್ಲಿ
ಲಿಂಗವ ಕೊಟ್ಟಡೆ ಭಾವ ಬತ್ತಲೆಯಾಯಿತ್ತು.
೪
ಪರಂಜ್ಯೋಗಿಗುರುವಿನಿಂದ ತನಗೆ ಲಿಂಗಾನುಗ್ರಹ,
ಪ್ರಣವಪಂಚಾಕ್ಷರಿ ಅಳವಟ್ಟಿರಲು
ಅದಕಂಡು ಮತ್ತೊಬ್ಬ ಗುರುಕರುಣವಾದಾತ ಬರಲು
ಆ ಲಿಂಗಾನುಗ್ರಹ ಆ ಪ್ರಣವಪಂಚಾಕ್ಷರಿಯ ಆತಂಗೀಯಲು
ಆತಂಗೆ ತಾನು ಗುರುವೆನ್ನಬಹುದೆ? ಎನ್ನಬಾರದು.
ಆತನು ಈತನು ಪರಂಜ್ಯೋತಿಯ ಆಣತಿವಿಡಿದರಾಗಿ
ಇಬ್ಬರು ದಾಯಾದ್ಯರು ಆ ಪರಂಜ್ಯೋತಿಯಲ್ಲಿಯೆ ಅಡಗಿದರಾಗಿ
ಗುರುವಿಗೆಯು, ಶಿಷ್ಯಂಗೆಯು, ಲಿಂಗಕ್ಕೂ ಭೇದವಿಲ್ಲ
ಮಸಣಯ್ಯಪ್ರಿಯ ಗಜೇಶ್ವರ.
೫
ನಾನು ಕಾಮಿಸುತಿರ್ಪೆ
ಸಾಲೋಕ್ಯವಿದೆ, ಸಾಮೀಪ್ಯವಿದೆ, ಸಾರೂಪ್ಯವಿದೆ
ಸಾಯುಜ್ಯವಿದೆ, ಧರ್ಮವಿದೆ, ಅರ್ಥವಿದೆ, ಕಾಮವಿದೆ,
ಮೋಕ್ಷವಿದೆ ನಾನೇನನಱಸುವ ಅಱಿಕೆ ಎಲ್ಲವು ಇದೆ ನೋಡಾ
ನಾನೇನ ಬಯಸುವ ಬಯಕೆ ಎಲ್ಲವು ಇದೆ ಇದೆ ನೋಡ
ಶ್ರೀಗುರು ಕಾರುಣ್ಯದಿಂದ ಮಹಾ ವಸ್ತು ಕರಕ್ಕೆ ಬಂದ ಬಳಿಕ
ಸರ್ವಸುಖಂಗಳೆಲ್ಲವು ಇದೆ ಇದೆ ನೋಡಾ.
ಇನ್ನೆನ್ನ ಬಯಲ ಭ್ರಮೆಯೊಳಗೆ ಇರಿಸದಿರಯ್ಯ
ನಿಮಗೆ ಬೇಡಿಕೊಂಬೆ, ನಿಮಗೆ ಎನ್ನಾಣೆ
ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ.
೬
ದೇಹದೊಡನೆ ಪ್ರಾಣ ಹುಟ್ಟಿತ್ತಯ್ಯ
ಆ ದೇಹದೊಡನೆ ಮಿಶ್ರವಾದ ಪ್ರಾಣನು
ಶ್ರೀ ಗುರುವಿನ ಕರಕಮಲದಲ್ಲಿ ಉತ್ಪತ್ತಿಯಾಗಿ
ಅಂಗದ ಮೇಲೆ ಲಿಂಗವ ಸ್ವಾಯತವ ಮಾಡಿ
ಉರುತರಲಿಂಗದಲ್ಲಿ ಭರಿತ ಚರಿತ್ರ ಚಾರಿತ್ರನ ಮಾಡಿದನಾಗಿ
ಲಿಂಗದೇಹಿ, ಲಿಂಗಪ್ರಾಣಿಯೆನಿಸಿಕೊಂಡು ಬದುಕಿದೆನಯ್ಯ
ಮಹಾಲಿಂಗ ಗುರು ಶಿವಸಿದ್ದೇಶ್ವರ ಪ್ರಭುವೆ.
|| ತ್ರಿವಿಧ ||
೭         
ಇಂದೆನ್ನ ಕರಸ್ಥಲಕ್ಕೆ ಬಂದನು ಪರಬ್ರಹ್ಮ
ನಿಂದ ನಿಜಾನಂದ ಬಂದನಯ್ಯ
ಮುಂದುವರಿವಾ ಮನದ ಅಜ್ಞಾನ ಹರ ಬಂದ
ತಂದೆ ಬಂದನು ಎನ್ನ ಯೋಗಿನಾಥ.
೮
ತತ್ವಬ್ರಹ್ಮಾಂಡದಿಂದತ್ತತ್ತಲಾದ ಘನ
ಭಕ್ತಿ ಕಾರಣ ನೀನೆ ಚುಳುಕನಾದೆ
ಸತ್ವ ರಜ ತಮಗಳನು ಮೀಱಿಪ್ಪ ಭಕ್ತರ
ಹಸ್ತ ನಿಮ್ಮಯ ಗೊತ್ತು ಯೋಗಿನಾಥ.
೯
ಪರತತ್ವ ಲಿಂಗವು ಪರುಷದೊಳು ಬಂದಿದೆ
ನೆಱೆನಂಬಿ ನಾನದ ನೋಡಿ ನೋಡಿ
ಗುರುಮಾರ್ಗ ಜ್ಞಾನದಿಂದಾ ಲಿಂಗವ ನೋಡಲು
ಹರನೆ ನಾ ನೀನಾದೆ ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಗುರು ಕರುಣ ಸ್ಥಲ
|| ವೃತ್ತ ||
ಗುರು ಕರುಣಾಳು ತತ್ತ್ವಮಸಿಯೆಂದುಪದೇಶಿಸಿದಿಷ್ಟಲಿಂಗಮಾಂ
ತರಶಿವಲಿಂಗಮುತ್ತರಪದಸ್ಥಿತಿ ತೃಪ್ತಿಕಳಾಖ್ಯ ಲಿಂಗಮಾ
ಗುರುಚಿರ ತತ್ವದತ್ವಮಿತಿಶಬ್ದ ಪದಾಶಪದತ್ರಯಂ ಪ್ರವಿ
ಸ್ತರ ಗುಣನಾಮರೂಪುವಿದಿದಿಪ್ಪುದೆ ದೀಕ್ಷೆ ಕಣಾ ಶಿವಧವಾ.    
|| ವಚನ ||         
೧
ಶ್ರೀ ಗುರುಸ್ವಾಮಿ ಕರುಣಿಸಿ ಹಸ್ತಮಸ್ತಕ ಸಂಯೋಗಮಂ ಮಾಡಿ
ಪ್ರಾಣಲಿಂಗವನೆ ಕರತಳಾಮಳಕವಾಗಿ ಕರಸ್ಥಲಕ್ಕೆ ತಂದು ಕೊಟ್ಟನಾಗಿ
ಒಳಗೆನ್ನದೆ  ಹೊಱಗೆನ್ನದೆ ಆ ಲಿಂಗವ ನಚ್ಚಿಮಚ್ಚಿ ಹರುಷದೊಳೋಲಾಡುವೆ
ಅದೆಂತೆಂದಡೆ :   ಯತೋವಾಚೋ ನಿವರ್ತಂತೇ ಅಪ್ರಾಪ್ಯಮನಸಾಸಹ
ನಾದ ಬಿಂದು ಕಳಾತೀತಂ ಗುರುಣಾಲಿಂಗಮುದ್ಭವಂ ಎಂದುದಾಗಿ
ಆ ಲಿಮಗವ ಪಡೆದು ಆನಂದಿಸುವೆ  ಕೂಡಲಸಂಗಮದೇವಾ.
೨
ಹಸ್ತಮಸ್ತಕ ಸಂಯೋಗವಾಗದ ಮುನ್ನ ಯೌವ್ವನ ಮದವಾಯಿತ್ತು ನೋಡಾ.
ಆವುದಂತರಂಗವೆಂಬೆನಯ್ಯ? ಹಸ್ತಮಸ್ತಕ ಸಂಯೋಗವೆ ಬಹಿರಂಗ,
ಮನಸಂಯೋಗವೆ ಅಂತರಂಗ,
ಇಂತೀ ದ್ವಿವಿಧ ಸಂಯೋಗವೆ ಕೂಡಲಚನ್ನಸಂಗಯ್ಯನಲ್ಲಿ ಆತುಮ ಸಂಗವಾಯಿತ್ತು.
೩
ಕಾಣಬಾರದ ಗುರು ಕಂಗೆಗೋಚರಮಾದಡೆ
ಹೇಳಲಿಲ್ಲದ ಬಿನ್ನಪ ಹೊಸಲಿಲ್ಲದ ವಿಭೂತಿಯ ಪಟ್ಟ
ಮುಟ್ಟಲಿಲ್ಲದ ಹಸ್ತಮಸ್ತಕ ಸಂಯೋಗ, ಕೇಳಲಿಲ್ಲದ ಕರ್ಣಮಂತ್ರ
ತುಂಬಿತುಳುಕದ ಕಲಶಾಭಿಷೇಕ, ಆಗಮವಿಲ್ಲದ ದೀಕ್ಷೆ
ಪೂಜೆಗೆ ಬಾರದ ಲಿಂಗ, ಸಂಗವಿಲ್ಲದ ಸಂಬಂಧ,
ಸ್ವಯವಪ್ಪ ಅನುಗ್ರಹ ಆನು ಕೊಂಬಂತೆ ಮಾಡಾ, ಗುಹೇಶ್ವರಾ!
೪
ಗುರು ಕರುಣಿಸಲು ಸಂಸಾರ ವಿಷಯ ಕೆಟ್ಟಿತ್ತು
ಮಾಯಾ ಪ್ರಪಂಚು ಬಿಟ್ಟಿತ್ತು, ಹುಟ್ಟಿಱತು ಹೋಯಿತ್ತು
ನೆಟ್ಟನೆ ಗುರುಪಾದವ ಮುಟ್ಟಿ ಭವಗೆಟ್ಟೆನು ಕಾಣಾ, ರಾಮನಾಥ.
೫
ಇನ್ನು ಮುಕ್ತನೆಂಬನ್ನಕ್ಕ ಮುನ್ನೇನು ಬದ್ಧನೆ
ಮುನ್ನಮುನ್ನವೆ ಮುಕ್ತನು.
ಒಂದು ಕಾರಣದಿಂದ ಬದ್ಧನಾದಡೆ ಗುರುಕರುಣದಿಂದ
ಮುಕ್ತನಾದ ಬಳಿಕ ಬದ್ಧಮುಕ್ತನೆಂಬ ಸುದ್ದಿಯೆಲ್ಲಿಯದಯ್ಯ,
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ?
೬
ಎನ್ನನಱುಹಿಸು ಗುರುವೆ ಎನ್ನನಱುಹಿಸು
ನಿನ್ನನಱುಹಿಸಬೇಡ ಎನ್ನನಱಿಯದವ ನಿನ್ನನಱಿಯೆ
ಎನ್ನನಱುಹಿಸದೆ ನಿನ್ನಱುಹಿಸಿದಡೆ
ನೀನೆನಗೆ ಗುರುವಲ್ಲ ನಾನಿನಗೆ ಶಿಷ್ಯನಲ್ಲ
ಎನ್ನನಱುಹಿಸಿದಡೆ ನೀನೆನಗೆ ಗುರು, ನಾನಿನಗೆ ಶಿಷ್ಯ,
ಮಸಣಯ್ಯಪ್ರಿಯ ಗಜೇಶ್ವರ.
೭
ಅಹುದಹುದು ಲಿಂಗವಿಲ್ಲದೆ ಶಿಷ್ಯನನಱುಹಿಸಬಲ್ಲ ಗುರು
ಲಿಂಗವಿಲ್ಲದೆ ಗುರುವನಱುಹಿಸಬಲ್ಲ ಶಿಷ್ಯ
ಗುರುವನಱಿಯಬಲ್ಲ ಶಿಷ್ಯ, ಶಿಷ್ಯನನರೀಯಬಲ್ಲ ಗುರು
ಇವರಿಬ್ಬರ ಭೇದವ ನೀನೇ ಬಲ್ಲೆ ಗಜೇಶ್ವರ.
೮
ಗುರುಶಿಷ್ಯ ಸಂಬಂಧವನಾರು ಬಲ್ಲರೊ ನೆರೆದ ನೆರವಿಗೆ ಹೇಳಲುಂಟೆ? ಈ ಮಾತು.
ಸ್ತ್ರೀ ಪುರುಷರ ಸ್ನೇಹದ ಕೂಟವ ಮತ್ತೊಬ್ಬರಿಗಱುಹಬಾರದು
ಗುರು-ಶಿಷ್ಯ ಸಂಬಂಧವನಿನ್ನಾರು ಬಲ್ಲರಯ್ಯಾ ಕಲಿದೇವಯ್ಯ.
೯
ಕನ್ನಡಿ ತನ್ನದಾದಡೇನು ಅನ್ಯರದಾದಡೇನು
ತನ್ನ ಮುಖವ ಕಾಣಬಂದಡೆ ಸಾಲದೆ?
ಸದ್ಗುರುವಾರಾದಡೇನು ತನ್ನನಱಿದಡೆ ಸಾಲದೆ?
ಸಿಮ್ಮಲಿಗೆಯ ಚನ್ನರಾಮಾ.
೧೦
ದೀಕ್ಷಾಗುರುವಾದಲ್ಲಿ ತ್ರಿವಿಧದಾಸೆಯಿಲ್ಲದಿರಬೇಕು.
ಶಿಕ್ಷಾಗುರುವಾದಲ್ಲಿ  ಅರಿಗಳಿಗಂಜದೆ ಪ್ರಾಣತ್ಯಾಗ
ನಿಶ್ಚಯನಾಗಿರಬೇಕು.
ಮೋಕ್ಷ ಗುರುವಾದಲ್ಲಿ ಸರ್ವದೋಷ ಸರ್ವೇಂದ್ರಿಯನಾಶನನಾಗಿರಬೇಕು.
ಇಂತೀ ಮೂಱ ಮೂಱಿ ಬೇಱೊಂದಱಲ್ಲಿ ನಿಂದು
ತ್ಯಾಗಾಂಗ, ಭೋಗಾಂಗ, ಯೋಗಾಂಗ ತ್ರಿವಿಧಲೇಪನನಾಗಿ ನಿಂದುದು
ನಿಜಗುರುಸ್ಥಲ, ಆ ಗುರುವಿನ ಕಯ್ಯ ಅನುಜ್ಞೆ ಪರಂಜ್ಯೋತಿಪ್ರಕಾಶ
ಅದು ನಿರವಯ ತತ್ವ ಸದಾಶಿವಮೂರ್ತಿ ಲಿಂಗವು ತಾನೆ.
೧೧
ಕಸ್ತೂರಿಮೃಗ ಬಂದು ಸುಳಿಯಿತ್ತಯ್ಯ
ಸಕಲ ವಿಸ್ತಾರದ ರೂಪಂ ಬಂದು ನಿಂದಿತ್ತಯ್ಯ
ಆವಗ್ರಹ ಬಂದು ಸೋಂಕಿತ್ತೆಂದಱಿಯೆನಯ್ಯ
ಆವಗ್ರಹ ಬಂದು ಹಿಡಿಯಿತ್ತೆಂದಱಿಯೆನಯ್ಯ
ಹೃದಯಕಮಲ ಮಧ್ಯದಲ್ಲಿಗುರುವನಱಿದು ಪೂಜಿಸಿ
ಗುರುವಿಖ್ಯಾತನೆಂಬುದನಱಿದೆನಯ್ಯ
ಗುಹೇಶ್ವರ ಲಿಂಗದಲ್ಲಿ ಹಿಂದಣ ಹುಟ್ಟಱತು ಹೋದುದ ಕಂಡೆನಯ್ಯ.
೧೨
ಐಕ್ಯಪದವ ಹಡೆವಡೆ ನಿಕ್ಷೇಪಧಾರಿಣಿಯಾಗಿರಬೇಕು.
ಗುರುವೆಂಬಂಜನ ಶಿಷ್ಯನೆಂಬ ಪಾಯಾಳು,
ಲಿಂಗವೆ ಕಡವರ, ಆಚಾರವೆ ದಿಗ್ಭಂಧನ,
ಭಕ್ತಕಾಯ ಮಮಕಾಯವೆಂಬುದು
ಕೂಡಲಚನ್ನಸಂಗಯ್ಯನ ವಚನ.
೧೩      
ಅಱಸಿದ ಬಳ್ಳಿ ಕಾಲಕ ಸುತ್ತಿತ್ತೆಂಬಂತೆ
ಬಯಸಿದ ಬಯಕೆ ಕೈಸಾರುವಂತೆ
ಬಡವ ನಿಧಾನವ ನೆಡಹಿಕಂಡಂತೆ
ತಾನಱಸುತಱಸುತ ಬಂದು ಭಾವಕ್ಕಗಮ್ಯವ ಕಂಡೆನಯ್ಯ.
ಎನ್ನಱುವಿನಱುಹ ಕಂಡೆನಯ್ಯ
ಎನ್ನೊಳಹೊಱಗೆ ಸರ್ವಾಂಗ ಪರಮ ಪ್ರಕಾಶದೊಳ್
ಬೆಳಗುವ ಜ್ಯೋತಿಯ ಕಂಡೆ ನೋಡಾ.
ಕುಱುಹಳಿದು ಕರಸ್ಥಲದ ನಿಬ್ಬೆಱಗಿನ ನೋಟದ
ಪರಮಗುರುವ ಕಂಡು ಬದುಕಿದೆನು ಕಾಣಾ ಗುಹೇಶ್ವರ.
೧೪
ಒಳಹೊಱಗೆಂಬ ಉಭಯ ಸಂದೇಹದಿಂದ
ಗುರುಶಿಷ್ಯರೆಂದು ನುಡಿದುಕೊಂಡು ನಡೆಯಬೇಕಾಯಿತ್ತಲ್ಲದೆ
ಒಳಹೊಱಗೆಂಬುಭಯ ಸಂದೇಹವಳಿದು ಜೀವ ಪರಮರೆಂಬುಭ-
ಯವು ಪರಮನೊಬ್ಬನೆಯೆಂದು ತಿಲಿದಡೆ
ಆ ಗುರುವೆ ಶಿಷ್ಯ, ಶಿಷ್ಯನೆ ಗುರುವಾದುದೆನೇನೆಂಬೆನಯ್ಯ
ಮಹಾಲಿಂಗ ಗುರು ಶಿವಸಿದ್ಧೇಶ್ವರಪ್ರಭುವೆ.
೧೫
|| ತ್ರಿವಿಧಿ ||
ಶ್ರೀ ಗುರುವೆ ಸಲಕಲ್ಲೆ ಶ್ರೀಗುರುವೆ ನಿಷ್ಕಲಕೆ
ಶ್ರೀಗುರುವೆ ತುರಿಯ ತುರಿಯಾತೀತಕೆ
ಶ್ರೀ ಗುರುವೆ ಆರೈದು ಓರಂತೆ ಸಲಹಿದಡೆ
ಅನು ನೀನಾದೆನೈ ಯೋಗಿನಾಥ.
೧೬
ನಿರವಧಿಕ ನಿತ್ಯನು ಹರುಷದಿಂ ಬರಲೀಗ
ಹರುಷ ಶಿವಸುಖ ಮುಂದೆ ಕಾಣಬಂತು
ಗುರುಮಾರ್ಗ ಜ್ಞಾನಸಂಬೋಧೆಯನಱಿದೀಗ
ಹರನೆ ನೀನಾ [ನಾ] ನೆ ದೆ ನೈ ಯೋಗಿನಾಥ.
೧೭
ರಾಜಗುಣಸಂಬಂಧ ರಾಜ ತಾ ಬಂಧವೆನೆ
ರಾಜ ಶಿವತತ್ವೈಕ ಬಂದನಯ್ಯ
ರಾಜಗುರುಮೂರ್ತಿಯ ಕಂಡು ನಾ ಭಜಿಸಲ್ಕೆ
ನಾನು ನೀನಾದೆನೈ ಯೋಗಿನಾಥ.
s ಲಿಂಗಚಿದಮೃತ ಬೋಧೆ : ತಾಮಸಭಕ್ತಿ ನಿರಸನ ಸ್ಥಲ
|| ವೃತ್ತ ||
ಶಿರಮಂ ಜಿಹ್ವೆಯ ನಕ್ಷಿಯಂ ಕರಮನೇಕೀವವೃಥಾಭಕ್ತಿ ತ
ತ್ಪರಭಾವಂ ನೆಲೆಗೊಳ್ಳದಜ್ಞರಿದಱಿಂದೇಂ ಸಿದ್ಧಿ ತನ್ನಂ ಶಿವಂ
ಗಿರದೀವುತ್ತಮ ಸತ್ವಮಂ ಮಱೆದು ತನ್ನಿಂದನ್ಯಮಪ್ಪಂಗಮಂ
ಅಱಿದಿತ್ತಲಿ ವಿಮುಕ್ತಿ ಸೌಖ್ಯಪದಮುಂಟೆ ಪೇಳ್ ಶಿವಾವಲ್ಲಭಾ.   
|| ವಚನ ||         
೧
ಭಕ್ತಿಯೆಂಬ ಪಿತ್ತ ತಲೆಗೇಱಿ ಕೈಲಾಸದ ಬಟ್ಟೆಯ ಹತ್ತುವ ವ್ಯರ್ಥರ ಕಂಡು
ಎನ್ನ ಮನ ನಾಚಿತ್ತು, ನಾಚಿತ್ತು.
ಕೈಲಾಸವೆಂಬುದೇನೊ, ಪೃಥ್ವಿಯ ಮೇಲೊಂದು ಮೊರಡಿ.
ಆ ಪೃಥ್ವಿಗೆಯು ಲಯವುಂಟು; ಆ ಮೊರಡಿಗೆಯು ಲಯವುಂಟು;
ಅಲ್ಲಿಪ್ಪ ಗಂಗೆವಾಳುಕಸಮರುದ್ರರಿಗೆಯು ಲಯವುಂಟು.
“ಯದೃಷ್ಟಂ ತನ್ನಷ್ಟಂ” ಎಂಬ ಶ್ರುತಿಯನೋದಿ ತಿಳಿದು,
ಬಟ್ಟಬಯಲ ತುಟ್ಟಿತುದಿಯ ಮೆಟ್ಟಿನಿಂದ
ಕೂಡಲಸಂಗಾ ನಿಮ್ಮ ಶರಣ.
೨
ಪೃಥ್ವಿ, ಅಪ್ಪು, ತೇಜ, ವಾಯು, ಆಕಾಶದಲೊದಗಿದ ತನುವಿನ
ಭೇದವ ನೋಡಿರೆ,
ತಮ್ಮ ತಮ್ಮ ವಿಶ್ರಾಮಕ್ಕೆ ತನುಸವೆದು ಹೋಗುತ್ತಿದೆ;
ಮುಂದೆ ದೇವರ ಕಂಡೆಹೆನೆಂಬುದಕ್ಕೆ ಇನ್ನೆಲ್ಲಿಯ ತನುವೊ?
ಅಕಟಕಟಾ ಜಡದೇಹಿಗಳೆಲ್ಲ ಜಡವನೆ ಪೂಜಿಸಿ, ಹತ್ತಿದರಲ್ಲಾ
ಕೈಲಾಸದ ಬಟ್ಟೆಯ
ಅಲ್ಲಿಯೂ ಪ್ರಾಯ ತಪ್ಪೋದಲ್ಲದೆ ಪ್ರಳಯ ತಪ್ಪದು.
ಹಿಂದೆ ಅಸಂಖ್ಯಾತ ಮಹಾಗಣಂಗಳೆಲ್ಲರು ಲಾಭಕ್ಕೆ ವ್ಯವಹಾರವ ಮಾಡಿದರಲ್ಲದೆ ಅವರು ಭಕ್ತರಲ್ಲ.
ನಾನು ಅಚಲಲಿಂಗ ಸೋಂಕಿನ ಅನುಭಾವ ಸಂಬಂಧಿಯಾದ ಕಾರಣ
ಕೈಲಾಶದ ಬಟ್ಟೆ ಹಿಂದಾಯಿತ್ತು;
ನಾನು ಬಟ್ಟ ಬಯಲಾದೆನು ಕಾಣಾ, ಕೂಡಲಸಂಗಮದೇವಾ.
೩
ಅದಿಯನಱಿಯದೆ ಅನಾದಿಯಿಂದತ್ತ ತಾನಾರೆಂಬುದ ವಿಚಾರಿಸಿ ತಿಳಿದು ನೋಡದೆ
ಮಾಡಿದಡೆ ಫಲವೇನಯ್ಯ ಬಸವಯ್ಯ?
ಸಾವನ್ನಕ್ಕ ಶ್ರವ ಮಾಡಿದಡೆ ಕಾದುವ ದಿನವಿನ್ನಾವುದೊ ಬಸವಯ್ಯ?
ಬಾಳುವನ್ನಕ್ಕ ಭಜನೆ ಮಾಡಿದಡೆ ತಾನಹದಿನವಿನ್ನಾವುದೊ ಬಸವಯ್ಯಾ?
ಇದು ಕಾರಣ ಮರ್ತ್ಯಲೋಕದ ಭಕ್ತರುಗಳೆಲ್ಲರು ತತ್ವನಱಿಯದೆ
ಮಿಥ್ಯವನೆ ಹಿಡಿದು ಮಿಥ್ಯವನೆ ಪೂಜಿಸಿ ವ್ಯರ್ಥರಾಗಿ ಹೋದರು
ತಮ್ಮ ತಾವಱಿಯದೆ ಕೆಟ್ಟರು.
ತಲೆಯ ಕೊಯಿದು, ದೇಹವ ಕಡಿದು, ಕಣ್ಣ ಕಳೆದು, ಹೊಟ್ಟೆಯ ಸೀಳಿ,
ಮಗನ ಕೊಂದು ಬಾಣಸವಮಾಡಿ, ವಾದಿಗೆ ಪುರಂಗಳನೊಯಿದು
ಕಾಯವೆರಸಿ ಕೈಲಾಸಕ್ಕೆ ಹೋದವರು ಭಕ್ತರಪ್ಪರೆ?
ಅವರಿಗೆ ಶಿವಪಥವು ಸಾಧ್ಯವಾಯಿತ್ತೆ? ಭವ ಹಿಂಗಿತ್ತೆ?
ಅದು ಸಹಜವೆ? ಅಲ್ಲಲ್ಲ. ನಿಲ್ಲು, ಮಾಣು.
ನರಲೋಕದವರೆಲ್ಲರು ನರಸಂಸಾರಕ್ಕೊಳಗಾದರು,
ಮುನಿ ಜನಂಗಳೆಲ್ಲರು ತಪವೆಂಬ ಸಂಸಾರಕ್ಕೊಳಗಾದರು,
ಲಿಂಗವ ಹಿಡಿದವರೆಲ್ಲರು ಫಲ ಪದಂಗಳೆಂಬ ಸಂಸಾರಕ್ಕೊಳಗಾದರು,
ಜಂಗಮವ ಹಿಡಿದವರೆಲ್ಲರು ಸಾಯುಜ್ಯವೆಂಬ ಸಂಸಾರಕ್ಕೊಳಗಾದರು,
ಇಂತಿ ಸಂಕಟಕ್ಕೊಳಗಾದವರೆಲ್ಲ ಮಾಯೆಯ ಹೊಡೆಗಿಚ್ಚಗೆಲಬಲ್ಲರೆ?
ಇದು ಕಾರಣ ನಿತ್ಯ ನಿಜ ತತ್ವ ತಾನೆಂದಱಿಯದೆ ತತ್ವಮಸಿ
ವಾಕ್ಯವ ಹೊಱ ಹೊಱಗನೆ ಬಳಸಿ ಕೆಟ್ಟರಲ್ಲ ಹಿರಿಯರು,
ಸತ್ತರಲ್ಲ ನಾಯ ಸಾವ. ಸತ್ತವರ ಹೆಸರ ಪತ್ರವ ನೋಡಿದರೆ
ಅದೆತ್ತಣ ಮುಕ್ತಿಯೋ ಗುಹೇಶ್ವರಾ?
೪
ಮಹಾಭಕ್ತರು ಮಾಡುವ ಅಭ್ಯಾಸ ಕ್ರಿಯಾಲೇಸಿನ ಭಕ್ತಿಯ ಕೇಳಿರಣ್ಣ
ಜಂಗಮದ ಕೈಯಲ್ಲಿ ಅಸಿ ಕೃಷಿ ಮಾಣಿಜ ಮುಂತಾದ ಊಳಿಗವ
ಮಾಡಿಸಿಕೊಂಡು ಪ್ರಸಾದವ ಕೊಂಬ ಪಂಚಮಹಾಪಾತಕರ
ಅಂಗಳವ ಮೆಟ್ಟಿದಡೆ, ಅವರ ಸಂಗದಲ್ಲಿ ನುಡಿದಡೆ ಕುಂಭಿಪಾತಕ
ಅವರ ಹಿಂಗದಿರ್ದಡೆ ಲಿಂಗವಿಲ್ಲ, ಪಂಚಾಚಾರ ಶುದ್ಧಕ್ಕೆ ಹೊಱಗು
ಇದು ಕಾರಣ ಮಾಟಕೂಟದ ಭಕ್ತರೆಲ್ಲ ಜಗದಾಟವ ಡೊಂಬರೆಂದೆ
ಈಶನಾಣೆ ತಪ್ಪದು ನಿಷ್ಕಳಂಕ ಮಲ್ಲಿಕಾರ್ಜುನ.
೫
ತಾಯಗರ್ಭದ ಶಿಶು ತಾಯ ಮುಖವನೆಂತು ಅಱಿಯದು
ತಾಯೆ ಶಿಶುವಿನ ಮುಖವನೆಂತು ಅಱಿಯಳು
ಮಾಯೆಯೊಳಗಿರ್ದ ಭಕ್ತ ದೇವರನೆಂತು ಅಱಿಯ
ದೇವರ ಭಕ್ತನಸಿದು ಅಱಿಯ ಕಾಣಾ ರಾಮನಾಥ.
೬
ಗುರು ಲಿಂಗ ಜಂಗಮವೆ ಶಿವನೆಂದು ಅಱಿದು ಮಱಿವನು ಶಿವಭಕ್ತನೆ ಅಲ್ಲ.
ಶಿವಭಕ್ತನು ಅಱಿದ ಬಳಿಕ ಮಱೆಯನು
ಅಱಿದು ಮಱಿವನು ಮದ್ದುಕುಣಿಕೆಯ ಕಾಯ
ಮೆದ್ದವನು, ಮದ್ಯಮಾಂಸವ ಸೇವಿಸಿದವನು.
ಅಱಿದು ಮಱಿದವನು ಅಜ್ಞಾನಿಗಳ ಸಂಗವ ಮಾಡಿದವನು
ಸ್ವಾನನ ಮಿತ್ರನು
ಅವಂದಿರುಗಳಿಗೆ ಅಱಿವು ಮಱಿವೆ ಸಹಜವಾದ ಕಾರಣ
ಅಱಿದು ಮಱಿವವನಲ್ಲ ಶಿವಭಕ್ತನು. ಮಱಿದು ಅಱೆವವನಲ್ಲ ಶಿವಭಕ್ತನು,
ನಂಬಿದವನಲ್ಲ ಶಿವಭಕ್ತನು ನಂಬಿಕೆಡದವನಲ್ಲ ಶಿವಭಕ್ತನು,
ವಿಶ್ವಾಸವ ಮಾಡುವನಲ್ಲ ಶಿವಭಕ್ತನು
ಅವಿಶ್ವಾಸಮಾಡುವನಲ್ಲ ಶಿವಭಕ್ತನು.
ಮಱೆದಡೆಯು ಮಱೆದವನಂತೆ, ಅಱೆದಡೆಯ ಶಿವನು
ಉರುಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ.
೭
ಭಕ್ತ ಜಂಗಮಕ್ಕೆ ಲೆತ್ತ, ಪಗಡಿ, ಚದುರಂಗ ಜೂಜು,
ಕಳಹು, ಕರ್ಕಶ, ಪನಡಿ, ಪರಿಹಾಸ, ಕಸ, ರಸ, ವಿನೋದ
ಕುಚಿತ, ಕುಟಿಲ, ಕುಹಕ, ಅಟಮಟ, ಸಟೆ, ಸಂಕಲ್ಪ
ಉದಾಸೀನ, ನಿರ್ದಯ, ನಿರ್ದಾಕ್ಷಿಣ್ಯ, ದಾಸಿ, ವೇಶ್ಯೆ, ಪರಸ್ತ್ರೀ,
ಪರಧನ, ಪರಾಪೇಕ್ಷೆ, ಪರದೈವ, ಭವಿಸಂಗ ಇಷ್ಟುಳ್ಳನಕ್ಕ
ಅದನು ನಾಯಡಗು, ನರಮಾಂಸ ಕ್ರಿಮಿಕೀಟನು, ಸುರಾಪಾನ    ಸೇವಕನಪ್ಪನಲ್ಲದೆ
ಅವ ಭಕ್ತನಲ್ಲ, ಜಂಗಮವಲ್ಲ.
ಅದೆಂತೆಂದಡೆ:    ಅಕ್ಷದೂತ ವಿನೋದಶ್ಚ ನೃತ್ಯಗೀತ ಸಮೋಹನಂ
ಅಪಶಬ್ದ ಪ್ರಯೋಗಶ್ಚ ಜ್ಞಾನಹೀನಸ್ಯ ಕಾರಣಂ
ತಸ್ಕರಂ ಪಾರದಾರ್ಯಂ ಸ್ಯಾದನ್ಯದೇವಸ್ಯ ಪೂಜನಂ|
ಅನೃತಂ ನಿಷ್ಠುರಂ ನಿಂದಾ ಚೇತಿ ಚಂಡಾಲ ಲಕ್ಷಣಂ ||
ಭಂಗಿ ಅಪಿಮಿ ಬೆಕ್ಕು ನಾಯಿ ಇಷ್ಟುಳ್ಳನಕ್ಕ
ಅವಭಕ್ತನಲ್ಲ, ಜಂಗಮವಲ್ಲ.
ಅವರಿಬ್ಬರ ಮೇಳಾಪದ ಪರಿಯೆಂತೆಂದಡೆ:
ಈ ಹಂದಿ ಹೇಲ ತಿಂದು ಒಂದರ ಮೋರೆಯನೊಂದು
ಮೂಸಿದಂತಾಯಿತ್ತೆಂದ ಕಲಿದೇವರದೇವಯ್ಯಾ.
೮
ಅಂಗದ ಮೇಲೆ ಲಿಂಗವ ಬಿಹಯಂಗೈಸಿಕೊಂಡು
ಲಿಂಗವಿಲ್ಲದಂಗನೆಯರನಪ್ಪಿದಡೆ ಸುರಾಭಾಂಡವನಪ್ಪಿದಂತೆ ಕೇಳಿರಣ್ಣ
ಲಿಂಗಸಾಹಿತ್ಯವಾಗಿರ್ದು ಲಿಂಗವಿಲ್ಲದ ಸತಿಯರ
ಕೂಡಿಕೊಂಡಿಹ ಪರಿಯೆಂತಯ್ಯ!
ಲಿಂಗವುಳ್ಳ ತನು ಲಿಂಗವಿಲ್ಲದ ತನುವಿನೊಡನೆ
ಸಂಯೋಗಮಂ ಮಾಡಿದಡೆಂತಕ್ಕು
ಹಾಲ ಗಡಿಗೆಯ ಹಂದಿ ಮುಟ್ಟಿದಂತಕ್ಕು!
ಅಂದೆತೆಂದಡೆ:
ಲಿಂಗೇನ ಸಹಿತೋದೇಹೀ ಲಿಂಗಹೀನಾಂ ತು ಯಃ ಸತೀಂ
ಮಣುತೇ ಸಹತೇ ನಿತ್ಯಂ ಕಿಂ ಫಲಂ ಕಿಂ ಕೃತಂ ಭವೇತ್
ಕಿಂ ತೇನ ಕ್ಷೀರಭಾಂಡೇನ ಸೂಕರೈಃ ಸಹ ವರ್ತಿನಾ||
ಎಂದುದಾಗಿ ಲಿಂಗವುಳ್ಳ ಲಿಂಗಾರ್ಚಕರು ಲಿಂಗೈಕ್ಯರು
ಲಿಂಗವಿಲ್ಲದೆ ಭವಿಯಾಗಿರ್ದು ಸತಿಯರ ಆಲಿಂಗನ, ಚುಂಬವ ಮಾಡಿದಡೆ
ಗುರುಕಾರುಣ್ಯ ಉಂಟೆಂದು ಸದ್ಧಾರಣ ಪಕ್ಷದಲ್ಲಿ ಮಾಡಿಕೊಂಡಿರ್ದಡೆ
ಮಾಡಿದ ಲಿಂಗಾರ್ಚನೆ ನಿಷ್ಫಲಂ
ದಶಜನ್ಮಪರಿಯಂತರ ಹೊಲೆಯರಲ್ಲಿಕ್ಕದೆ ಮಾಣ್ಬನೆ
ನಮ್ಮ ದೇವರಾಯ ಸೊಡ್ಡಳ.
೯
ಭವಿಸಂಗವಳಿದು ಶಿವಭಕ್ತನಾದ ಬಳಿಕ ಭಕ್ತಂಗೆ ಭವಿಸಂಗವತಿಘೋರ ನರಕ
ಶರಣಸತಿ ಲಿಮಗ ಪತಿಯಾದ ಬಳಿಕ ಶರಣಂಗೆ ಸತಿಸಂಗ ರತಿ ಘೋರ ನರಕ
ಚನ್ನಮಲ್ಲಿಕಾರ್ಜುನ ಲಿಂಗೈಕ್ಯಂಗೆ ಪ್ರಾಣಗುಣವಳಿಯದವರ ಸಂಗವೆ ಭಂಗ.
೧೦
ಮನಮನವೇಕಾರ್ಥವಾಗದವರಲ್ಲಿ ತನುಗುಣನಾಸ್ತಿಯಾಗದವರಲ್ಲಿ
ಶೀಲಕ್ಕೆ ಶೀಲ ಸಮಾನವಿಲ್ಲದವರಲ್ಲಿ ಬುದ್ಧಿಗೆಬುದ್ಧಿ ಕೂಟಸ್ಥವಾಗ
ದವರಲ್ಲಿ ಭಾವಕ್ಕೆ ಭಾವ ತಾರ್ಕಣೆಯಾಗದವರಲ್ಲಿ ಅವರೊಡನೆ ಕುಳ್ಳಿರಲಾಗದು
ಗಡಣದಲ್ಲಿ ಮಾತನಾಡಲಾಗದು ಅದೇನು ಕಾರಣವೆಂದಡೆ:
ಸಂಸರ್ಗಯಾ ದೋಷಗುಣಾ ಭವಂತಿ ಎಂದುದಾಗಿ
ಮಹಂತ ಸಕಳೇಶ್ವರದೇವ ಸಾತ್ವಿಕ ಸುಭಕುತಿಯನಱಿಯದವರ
ಸಂಗದಿಂದ ಕೈಲಾಸಕ್ಕೆ ದೂರವಾಗಿಪ್ಪರು.
೧೧
ಆಡಿದಡೆ ಸದಾಚಾರಿಗಳೊಡನಾಡುವುದು
ನುಡಿದಡೆ ಸದಾಚಾರಿಗಳೊಡನೆ ನುಡಿವುದು
ಕೂಡಿದರೆ ಲಿಂಗಸಂಗಿಗಳೊಡನೆ ಕೂಡುವುದು
ಲಿಂಗ ನೈಷ್ಠಿಯಿಲ್ಲದವನ ಅಂಗಳವ ಮೆಟ್ಟಲಾಗದು
ಜಂಗಮದೊಡನೆ ಪ್ರೀತಿ ಪ್ರೇಮವಿಲ್ಲದವರೊಡನೆ ಮಾತನಾಡಲಾಗದು
ಪ್ರಸಾದವ ಕೊಳ್ಳದವರ ಸಮಪಂಕ್ತಿಯಲ್ಲಿ ಕುಳಿತು ಪ್ರಸಾದಭೋಗವ ಮಾಡಲಾಗದು.
ಇಂತಪ್ಪ ಭಕ್ತಿಹೀನರ ಕಂಡು ಮನ ಮುನಿಸಮಾಡಿಸಯ್ಯ ರೇಕಣ್ಣಪ್ರಿಯ ನಾಗಿನಾಥ.
೧೨
ಅಯ್ಯಾ, ಮಾತಾಪಿತರಾಗಲಿ ಸಹೋದರ ಬಂಧುಗಳಾಗಲಿ
ಅತ್ಯಂತ ಸ್ನೇಹದಲ್ಲಿ ಕೂಡಿದವರಾಗಲಿ
ಗುರುಕಾರುಣ್ಯವ ಪಡೆದ ಶಿವಸಹೋದರರಾಗಲಿ
ಶಿವಾಚಾರ ಶಿವಕಾರ್ಯಕ್ಕೆ ಸಹಕಾರಿಗಳಾಗಿ ಅನುಕೂಲವಾದಡೆ
ನಮ್ಮವರು, ಅನುಕೂಲವಲ್ಲದವರು ನಮ್ಮವರಲ್ಲ,
ಅದೆಂತೆಂದಡೆ:
ಮಾತರಃ ಪಿತರಶ್ಚೈವ ಭ್ರಾತರೋ ಬಾಂಧವಸ್ತಥಾ
ಶಿವಕಾರ್ಯೇಷು ವಕ್ರಸ್ಥಾ ಹಂತವ್ಯಾಃ ಶೀಘ್ರಿಮೇವಚ ಎಂದುದಾಗಿ
ಇಂತೀ ಶಿವಾಚಾರ ಶಿವಕಾರ್ಯಕ್ಕೆ ವಕ್ರವಾದವರ ಮಾತಿನಲ್ಲಿ
ನೀಕರಿಸಿ ನುಡಿಯದೆ ಮನದಲ್ಲಿ ಪತಿಕರಿಸಿ ಕೂಡಿಕೊಂಡು
ನಡೆದೆನಾದಡೆ ಅಘೋರನರಕದಲ್ಲಿಕ್ಕು ಕಲಿದೇವಯ್ಯ.
೧೩
ಹುಸಿಯಂಕುರಿಸಿತ್ತು ಹೊಲೆಯನಲ್ಲಿ;
ಹುಸಿ ಎರಡೆಲೆಯಾಯಿತ್ತು ಮಾದಿಗನಲ್ಲಿ
ಹುಸಿ ನಾಲ್ಕೆಲೆಯಾಯಿತ್ತು ಸಮಗಾಱನಲ್ಲಿ;
ಹುಸಿ ಆಱೆಲೆಯಾಯಿತ್ತು ಅಗಸನಲ್ಲಿ  ಹುಸಿ ಎಂಟಲೆಯಾಯಿತ್ತು ವ್ಯವಹಾರಿಯಲ್ಲಿ;
ಹುಸಿ ಸಸಿಯಾಯಿತ್ತು ಹಾದರಿಗನಲ್ಲಿ;
ಹುಸಿ ಗಿಡವಾಯಿತ್ತಯ ಮದ್ಯಪಾನಿಯಲ್ಲಿ;
ಹುಸಿ ಮರನಾಯಿತ್ತು ಜೂಜುಗಾಱನಲ್ಲಿ;
ಹುಸಿ ಹೂವಾಯಿತ್ತು ಡೊಂಬರನಲ್ಲಿ; ಹುಸಿ ಕಾಯಾಯಿತ್ತು ಅಕ್ಕಸಾಲಿಗನಲ್ಲಿ;
ಹುಸಿ ಹಣ್ಣಾಯಿತ್ತು ಸೂಳೆಯಲ್ಲಿ;
ಹುಸಿ ಹಣ್ಣಾಗಿ ತೊಟ್ಟುಬಿಟ್ಟಿತ್ತು ಅರಸನಲ್ಲಿ;
ಇಂತೀ ಹುಸಿಯ ನುಡಿವರಿಗೆ,
ಗುರುವಿಲ್ಲ, ಲಿಂಗವಿಲ್ಲ, ಜಂಗಮವಿಲ್ಲ, ಪಾದೋದಕವಿಲ್ಲ, ಪ್ರಸಾದವಿಲ್ಲ,
ಪ್ರಸಾದವಿಲ್ಲವಾಗಿ ಅವರಿಗೆ ಮೋಕ್ಷವಿಲ್ಲದ ಕಾರಣ,
ನಮ್ಮ ಕೂಡಲ ಚನ್ನಸಂಗಯ್ಯನ ಶರಣರು
ಹುಸಿಯ ಬಿಟ್ಟು ಕಳೆದು ನಿಜಲಿಂಗೈಕ್ಯರಾದರು.
೧೪
ಶ್ರೀಗುರು ಸ್ವಾಮಿ ಪೂವಾಶ್ರಯಮಂ ಕಳೆದು ಪುನರ್ಜಾತನ ಮಾಡಿದ ಬಳಿಕ
ಪಂಚಭೂತಕಾಯವ ಕಳೆದು ಪ್ರಸಾದಕಾಯವ ಮಾಡಿದ ಬಳಿಕ
ಎಲ್ಲಿಯ ಕುಲಸೂತಕ, ಎಲ್ಲಿಯ ಛಲಸೂತಕ,   ಎಲ್ಲಿಯ ತನುಸೂತಕ,
ಎಲ್ಲಿಯ ಮನಸೂತಕ
ಎಲ್ಲಿಯ ನೆನವುಸೂತಕ, ಎಲ್ಲಿಯಭಾವಸೂತಕ?
ಇವನೆಂತು ಹಿಡಿಯಲಾಗದು ಸದ್ಭಕ್ತನು.
ಕುಲಸೂತಕ ಉಳ್ಳನ್ನಕ್ಕರ ಭಕ್ತನಲ್ಲ, ಛಲಸೂತಕ ಉಳ್ಳನ್ನಕ್ಕರ   ಮಹೇಶ್ವರನೆಲ್ಲ.
ತನುಸೂತಕ ಉಳ್ಳನ್ನಕ್ಕರ ಪ್ರಸಾದಿಯಲ್ಲ, ಮನಸೂತಕ ಉಳ್ಳನ್ನಕ್ಕರ ಪ್ರಾಣಲಿಂಗಿಯಲ್ಲ.
ನೆನಹುಸೂತಕ ಉಳ್ಳನ್ನಕ್ಕರ ಶರಣನಲ್ಲ, ಭಾವಸೂತಕ ಉಳ್ಳನಕ್ಕರ ಐಕ್ಯನಲ್ಲ.
ಇಂತಿಸೂತಕವ ಮುಂದುಗೊಂಡಿಪ್ಪವರ ಮುಖವ ನೋಡಲಾಗದು ಗುಹೇಶ್ವರ.
ಎನ್ನ ನೇತ್ರದಾಹಾರವನು ಜಂಗಮಕ್ಕೆ ನೋಡಿಸಿದಲ್ಲದೆ
ನಾನು ನೋಡಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ !
ಎನ್ನ ಶ್ರೋತ್ರದಾಹಾರವನು ಜಂಗಮಕ್ಕೆ ಕೇಳಿಸಿದಲ್ಲದೆ
ನಾನು ಕೇಳಿದೆನಾದಡೆ ನಿಮ್ಮಾಣೆ,    ನಿಮ್ಮ ಪ್ರಮಥರಾಣೆ!
ಎನ್ನ ಘ್ರಾಣದಾಹಾರವನು ಜಂಗಮಕ್ಕೆ ವಾಸಿಸಿದಡಲ್ಲದೆ
ನಾನು ವಾಸಿಸಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನ ಜಿಹ್ವೆಯಾಹಾರವನು ಜಂಗಮಕ್ಕೆ ಊಡಿಸಿದಲ್ಲದೆ
ನಾನು ಭುಂಜಿಸಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನ ಸ್ಪರ್ಶನದಾಹಾರವನು ಜಂಗಮಕ್ಕೆ ಮುಟ್ಟಿಸಿದಲ್ಲದೆ
ನಾನು ಮುಟ್ಟಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನ ಪರಿಣಾಮದಾಹಾರವನು ಜಂಗಮಕ್ಕೆ ಮಾಡದೆ
ನಾನು ಮಾಡಿಕೊಂಡೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ಮಜ್ಜನವನು ಜಂಗಮಕ್ಕೆ ಮಾಡಿಸದೆ
ನಾನು ಮಾಡಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ !
ಎನ್ನಂಗದಾಹಾರ ಸ್ತ್ರೀಯರು ಜಂಗಮಕ್ಕೆ ಸಂಯೋಗವ ಮಾಡಿಸದೆ
ನಾನು ಆ ಸ್ತ್ರೀಯ ಸಂಯೋಗವ ಮಾಡಿದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ !
ಎನ್ನಂಗದಾಹಾರ ಮಂಚಸುಪ್ಪತ್ತಿಗೆಯ ಜಂಗಮಕ್ಕೆ ಕೊಡದೆ
ನಾನು ಮಂಚಸುಪ್ಪತ್ತಿಗೆಯ ಮೇಲೆ ಮಲಗಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ಗದ್ದುಗೆಯನು ಜಂಗಮಕ್ಕೆ ಕೊಡದೆ
ನಾನು ಗದ್ದುಗೆಯ ಮೇಲೆ ಕುಳಿತೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ಗೃಹವನು ಜಂಗಮಕ್ಕೆ ಕೊಡದೆ
ನಾನು ಮನೆಯೊಳಗಿರ್ದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ಆಭರಣಂಗಳನು ಜಂಗಮಕ್ಕೆ ತೊಡಿಸದೆ
ನಾನು ತೊಟ್ಟೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ವಾಹನಂಗಳನು ಜಂಗಮಕ್ಕೆ ಕೊಡದೆ
ನಾನು ಆನೆ ಕುದುರೆ ದಂಡಿಗೆಯ ಏಱಿದೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರ ಚರಣರಕ್ಷೆಯನು ಜಂಗಮಕ್ಕೆ ಮೆಟ್ಟಿಸದೆ
ನಾನು ಮೆಟ್ಟಿದೆನಾದಡೆ ನಿಮ್ಮಾಣೆ,   ನಿಮ್ಮ ಪ್ರಮಥರಾಣೆ!
ಎನ್ನಂಗದಾಹಾರವ ದೇಹವನೊತ್ತಿಸಿಕೊಂಬಲ್ಲಿ ಜಂಗಮಕ್ಕೆ ಒತ್ತಿಸಿದಲ್ಲದೆ
ನಾನು ಒತ್ತಿಸಿಕೊಂಡೆನಾದಡೆ ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಎನ್ನಂಗದಿ ಹೊದೆವ ವಸ್ತ್ರವನು ಜಂಗಮಕ್ಕೆ ಕೊಟ್ಟಿಲ್ಲದೆ
ನಾನು ಹೊದೆದೆನಾದಡೆ ನಿಮ್ಮಾಣೆ; ನಿಮ್ಮ ಪ್ರಮಥರಾಣೆ!
ಇಂತಿಹ ಹದಿನಾಱು ತೆಱದ ಭಕ್ತಿಯನು ಜಂಗಮಕ್ಕೆ ಮಾಡುವಲ್ಲಿ
ಅದಱೊಳಗೊಂದನಾದಡೂ ನಾ ವಂಚಿಸಿ ಭೋಗಿಸಿದೆನಾದಡೆ    ನಿಮ್ಮಾಣೆ, ನಿಮ್ಮ ಪ್ರಮಥರಾಣೆ!
ಇಂತೀ ಕ್ರಮದಲ್ಲಿ ಜಂಗಮಲಿಂಗವನರ್ಚಿಸಿ,
ಪೂಜಿಸಿ ಪಾದೋದಕ ಪ್ರಸಾದವ ಕೊಂಬ ಸದ್ಭಕ್ತಂಗೆ
ಗುರುವುಂಟು, ಲಿಂಗವುಂಟು, ಜಂಗಮವುಂಟು,
ಪಾದೋದಕವುಂಟು, ಪ್ರಸಾದವುಂಟು, ಆಚಾರವುಂಟು,
ಸದ್ಭಕ್ತಿಯುಂಟು    ಈ ಕ್ರಮದಲ್ಲಿ ಜಂಗಮಲಿಂಗವನು ಅರ್ಚಿಸಿ, ಪೂಜಿಸದೆ,
ತನ್ನ ಸಂಗಾರ, ತನ್ನೊಡಲನು ಪೊರೆದನಾದಡೆ,
ಅವಂಗೆ ಗುರುವಿಲ್ಲ, ಲಿಂಗವಿಲ್ಲ, ಜಂಗಮವಿಲ್ಲ, ಪದೋದಕವಿಲ್ಲ,
ಪ್ರಸಾದವಿಲ್ಲ,       ಅವನವಿಚಾರಿ, ಅವನಶಿಷ್ಟನು, ಅವನಪೂಜ್ಯನು,
ಅವಭವಿ, ಅವರೋಗಿ, ಅವಮತ್ತ, ಅವದರ್ಪಕ;
ಅವ ಪಂಚಮಹಾಪಾತಕನಯ್ಯ, ಕೂಡಲಸಂಗಮದೇವಾ.
೧೬
ಅಸುವಳಿದ ಕಾಯದಂತೆ ದೆಸೆಗೆಟ್ಟೆನಯ್ಯಾ
ಅದೇನು ಕಾರಣವೆಂದಡೆ: ಪಶುಪತಿಯ ಭಕ್ತಿ ವಿಶ್ವಾಸವಿಲ್ಲದೆ
ವಿಷಯಾತುರನಾಗಿರ್ದೆನಯ್ಯಾ
ಇದು ಕಾರಣ,
ಎನ್ನ ಸಂಸಾರ ವಿಷಯಂಗಳ ಮಾಣಿಸಿ ಭಕ್ತನೆಂದೆನಿಸಯ್ಯಾ
ಮಹಾಲಿಂಗ ಗುರು ಶಿವ ಸಿದ್ಧೇಶ್ವರ ಪ್ರಭುವೆ.
೧೭
|| ತ್ರಿವಿಧಿ ||
ಶಿವಪಥವನೊಲ್ಲದು
[1] ಶಿವಜ್ಞಾನವನೊಲ್ಲದು 
ಶಿವಭಕ್ತಿಯಲ್ಲಿ ಮನವ[2]ವೀಡಾಡದು[3]
ಗುರುವೆ ಶಿವಚಿಂತೆಯಲಿ ಮನವಿಡದ ಸಂಸಾರವನು
ಪರಿಹರಿಸು ಶ್ರೀಗುರುವೆ ಯೋಗಿನಾಥಾ.
೧೮
ನೊಂದೆನೋ ಸಂಸಾರದೊಳು, ನೊಂದೆನೋ ಸತಿಯರೊಳು
ಕಂದಿ ಕುಂದಿದೆ ನಿಮ್ಮ ನಱಿಯದಯ್ಯಾ.
ಬೆಂದಸಂಸಾರವನು ಪರಿಹರಿಸಿ ಶಿವಭಕ್ತಿ
ಯಂದವನು ತೋಱಯ್ಯ ಯೋಗಿನಾಥ.
೧೯
ಬೆಟ್ಟವೊಂದಱಲ್ಲಿ ಹುಟ್ಟಿತ್ತು ಕಳ್ಳರ ಭಯವು;
ಕೆಟ್ಟೆನೈ ಶಿವಶಿವನೆ ಅರಸು ಇಲ್ಲ.
ನಿಷ್ಠೆ ಶಿವಭಕ್ತಿಯೆಂಬರಸ ನೀ ಕರುಣಿಸಿ
ದೃಷ್ಟಾತ್ಮನ ಸಲಹಯ್ಯಾ ಯೋಗಿನಾಥ.

[1]  ದ (ಹ)
[2]  ನಿಡ್ಯಾಡ (ಹ)
[3]  ನಿಡ್ಯಾಡ (ಹ)
ಲಿಂಗಚಿದಮೃತ ಬೋಧೆ : ಷಡಕ್ಷರಿಯ ಸ್ಮರಣೆ
|| ವೃತ್ತ ||
ಪರಮಗುರೂಪದೇಶದಲ ಸನ್ಮಹಿಮಾಸ್ಪದ ವೈಭವಂ ಷಡ.
ಕ್ಷರಿ ಶಿವಮಂತ್ರದೂರ್ಜಿತ ಮಹೋನ್ನತ ಚಿದ್ಘನಲಿಂಗದ ಪ್ರಭಾ
ವರಚಿರ ತೇಜಮಾತ್ಮಗುಣ ಲಕ್ಷಣಮಾಗಿ ಸದಾವಿರಾಜಿಪರದ್
ಶರಣರೆನಲ್ಕೆ ಮತ್ತಿತರ ಮಾರ್ಗದ ದೊಡ್ಡಿತದೇಂ ಶಿವಾಧವಾ.      
|| ವಚನ ||         
೧
ಎನ್ನ ಮನದಲ್ಲಿ ಮತ್ತೊಂದನಱಿಯೆನಯ್ಯಾ,
ಓಂ ನಮಃ ಶಿವಾಯ, ಓಂ ನಮಃ ಶಿವಾಯ, ಓಂ ನಮಃ ಶಿವಾಯ ಎನ್ನುತ್ತಿದ್ದೆನು.
ಎನಗಿದೇ ಮಂತ್ರ, ಎನಗಿದೇಜಪ ಅದೆಂತೆಂದಡೆ;
ಅಗಸ್ತ್ಯ ರಾಮಾದಿಭಿರಾದೃತತ್ವಾದ ಮುಷ್ಯಮಂತ್ರಸ್ಯಚ ವೈದಿಕತ್ವಾತ್
ಪರಸ್ಯ ಮಂತ್ರಸ್ಯ ಚ ವಾಚಕತ್ವಾನ್ನಮಃ ಶಿವಾಯೆ ತಿಸದಾಜಪಧ್ವಂ ||
ಇಂತೆಂದುದಾಗಿ ಕೂಡಲಸಂಗಮದೇವಾ ನೀನೆ ಬಲ್ಲೆ ಎಲೆ ಲಿಂಗವೆ.
೨
ನಮಃ ಶಿವಾಯ ಲಿಂಗವು ಓಂನಮಃ ಶಿವಾಯ ಬಸವಣ್ಣನು ನೀನೆ ಅಯ್ಯಾ
ಇಂತಪ್ಪ ದಿವ್ಯ ಮಂತ್ರವೆನೆನ್ನ ಮಸ್ತಕದಲ್ಲಿ ಬೆಳಗಿ ತೋಱಿದಿಯಾಗಿ
ಇದು ಕಾರಣ ಕೂಡಲ ಚನ್ನಸಂಗಯ್ಯ ಆದಿಯನಾದಿಗಳಿಲ್ಲದಂದು
ಓಂನಮಃ ಶಿವಾಯ ಎನುತಿರ್ದೆನಯ್ಯಾ.
೩
ನ ಎಂಬುದೆ ನಂದಿಯಾಗಿ, ಮಾ ಎಂಬುದೆ ಮಹತ್ತಾಗಿ
ಶೀ ಎಂಬುದೆ ರುದ್ರನಾಗಿ, ವಾ ಎಂಬುದೆ ಹಂಸೆಯಾಗಿ
ಯಾ ಎಂಬುದೆ ಅಱುಹಾಗಿ, ಓಂಕಾರವೆ ಗುರುವಾಗಿ
ಸಂಬಂಧವೆ ಅಸಂಬಂಧವಾಗಿ, ಅಸಂಬಂಧವೆ ಸಂಬಂಧವಾಗಿ
ಎರಡೊಂದಾಗಿ ಗುಹೇಶ್ವರಲಿಂಗ ಸಂಬಂಧಿ.
೪
ಓಂಕಾರವೆ ಪಂಚಭೂತಾತ್ಮಮಯ ನೋಡಾ
ನಕಾರವೆ ದಶಿವಿಧೇಂದ್ರಿಯ, ಮಕಾರವೆ ಮನಪಂಚಕಂಗಳು ನೋಡಾ.
ಶಿಕಾರವೆ ಪ್ರಾಣಸ್ವರೂಪು ವಕಾರವೆ ದಶವಾಯುಗಳ ಸ್ವರೂಪು
ಯಕಾರವೆ ತ್ರಿಗುಣ ಸ್ವರೂಪು ನೋಡಾ.
ಓಂಕಾರವೆ ಪಾದಾದಿ ಮಸ್ತಕ ಪರಿಯಂತರ ಪೂರ್ಣವಾಗಿ.
ತ್ವಗುಮಯವಾಗಿರ್ಪುದು
ನಕಾರವೆ ರುಧಿರಮಯವಾಗಿಪ್ಪುದು, ಮಕಾರವೆ ಮಾಂಸಮಯವಾಗಿಪ್ಪುದು
ಶಿಕಾರವೆ ಮೇಧಸ್ಸುಮಯವಾಗಿಪ್ಪುದು, ವಕಾರವೆ ಅಸ್ಥಿಮಯವಾಗಿಪ್ಪುದು
ಯಕಾರವೆ ಮಜ್ಜಮಯವಾಗಿಪ್ಪುದು, ಷಡಕ್ಷರ ಮಂತ್ರವೆಲ್ಲವು ಕೂಡಿ
ಶುಕ್ಲಮಯವಾಗಿಪ್ಪುದು ನೋಡಾ.
ಇದು ಕಾರಣ ಷಡ್ಧಾತು ಸವೇಂದ್ರಿಯ ವಿಷಯ ಕರಣೇಂದ್ರಿಯಗಳೆಲ್ಲವು
ಷಡಕ್ಷರಮಯವಾಗಿಪ್ಪವು.
ಇದು ಕಾರಣ ಶರಣನ ಶರೀರವೆ ಶಿವ ಶರೀರ ನೋಡಾ,
ಮಹಲಿಂಗ ಗುರುವೆ ಶಿವಸಿದ್ಧೇಶ್ವರ ಪ್ರಭುವೆ.
೫
|| ತ್ರಿವಿಧಿ ||
ಪಂಚಬ್ರಹ್ಮವನು ವಂಚಿಸದೆ ತೋಱಿದೈ
ಪಂಚಾಕ್ಷರದ ಭೇದವನ್ನಱುಹಿದಿರಿ
ಪಂಚಭೂತಾತ್ಮವನು ಕಳೆದು ಶಿವಲಿಂಗವನು
ಪಂಚಮದೊಳಿರಿಸಿದೈ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ರುದ್ರಾಕ್ಷಾಭರಣ ಸ್ಥಲ
|| ವೃತ್ತ ||          
ಪುರಹರನಕ್ಷಿಯಿಂದುದಿಸಿ ತ್ರಿಗುಣರೂಪಮನಾಂತು ತೋರ್ಪಭಾ
ಸುರತರಮಪ್ಪವಿಂಶಲಪನಂಗಳನುಳ್ಳ ಶಿವಾಕ್ಷಿಜಂಗಳಂ
ಸ್ಮರಿಸಲು ಲಕ್ಷಕೋಟಿ ಸುಕೃತಂ ತವೆದರ್ಶಗೈವುತವಂಗದಲ್ಲಿ ತಾಂ
ಧರಿಸಲು ಮುಕ್ತಿ ಮಾರ್ಮಡಿಯುಮಂತ್ಯದಿ ಶಂಭುವಿನಂಘ್ರಿಗೈದುವಂ   
|| ವಚನ ||         
೧
ಅಯ್ಯಾ ಎನಗೆ ರುದ್ರಾಕ್ಷಿಯೆ ಸರ್ವ ಕಾರಣ
ಅಯ್ಯಾ ಎನಗೆ ರುದ್ರಾಕ್ಷಿಯೆ ಸರ್ವ ಪಾವನ
ಅಯ್ಯಾ ಎನಗೆ ರುದ್ರಾಕ್ಷಿಯೆ ಸರ್ವಸಿದ್ಧಯಾಯಿತ್ತು
ಅಯ್ಯಾ ಈ ನಮ್ಮ ಪಂಚವಕ್ತ್ರಂಗಳೆ ಪಂಚಮುಖ ರುದ್ರಾಕ್ಷಿಗಳಾದವಾಗಿ
ಅಯ್ಯಾ ಕೂಡಲಸಂಗಮದೇವಾ ಎನ್ನ ಮುಕ್ತಿಯ ಪಥಕ್ಕೆ
ಶ್ರೀ ಮಹಾರುದ್ರಾಕ್ಷಿಯೆ ಸಾಧನವಯ್ಯಾ.
೨
ಅಯ್ಯಾ ಅಱುಹುನಾಸ್ತಿಯಾದುದೆ ಗುರು;
ಕುಱುಹುನಾಸ್ತಿಯಾದುದೆ ಲಿಂಗ;
ಕಾಯಗುಣ ನಾಸ್ತಿಯಾದುದೆ ವಿಭೂತಿ;
ಕರಣಗುಣ ನಾಸ್ತಿಯಾದುದೆ ರುದ್ರಾಕ್ಷಿ;
ಮರಣನಾಸ್ತಿಯಾದುದೆ ಮಂತ್ರ
ಇಂತೀ ಪಂಚಾಚಾರ ಪ್ರತಿಷ್ಠೆಯನುಳ್ಳಾತನೆ
ಕೂಡಲ ಚನ್ನಸಂಗಯ್ಯನಲ್ಲಿ ಸದಾಚಾರಿ.
೩
ತತ್ವಚಿಂತಾಮಣಿಗಳೆಂಬ ರುದ್ರಾಕ್ಷಿಗಳ
ಭಕ್ತಿಯ ದಾರದಲ್ಲಿ ಸರಗೊಳಿಸಿ
ಯುಕ್ತಿವಿಧಾನವಿಡಿದು ಧರಿಸಿ
ಸದ್ಯೂನ್ಮುಕ್ತನಾದೆನಯ್ಯಾ,
ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ.
|| ತ್ರಿವಿಧಿ ||       
೪
ಶ್ರೀಭಸಿತ ರುದ್ರಾಕ್ಷಿಧಾರಣದೊಳಿಪ್ಪವರ
ಶ್ರೀಚರಣವ ತೆಗೆದೆನ್ನ ಭಾಳದಲ್ಲಿ
ಒತ್ತಿಮುಂಡಾಡುವ ನಿತ್ಯನಿಜಾನಂದ
ವ್ಯರ್ಥಕಾಯರಿಗುಂಟೆ ಯೋಗಿನಾಥ?
೫
ಹಣೆಯೊಳು ಭಸಿತವು ಮಣಿಮಾಲೆ ಗರಳದೊಳು
ತ್ರಿಣಯನ ಸ್ಮರಣಿಯ ಮುಖಮಂತ್ರದಿ
ಗಣನೆಯಿಲ್ಲದೆ ಹಾಡಿಹೊಗಳುವ ಭಕ್ತರ
ಅಣುಗ ನಾನಪ್ಪೆನೈ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ವಿಭೂತಿಧಾರಣ ಸ್ಥಲ
|| ವೃತ್ತ ||          
ಭಸಿತಾಭ್ಯಸ್ತಧೃತತ್ರಿಪುಂಡ್ರವರರುದ್ರಾಕ್ಷಾಂಗಲಿಂಗಾಂಗಯೋ
ಗಸಮಾಧಿಸ್ಥಿತಿಸಾಧ್ಯ ಸಿದ್ಧಮನು ರಾಟ್ಪಂಚಾಕ್ಷರೀ ಮಂತ್ರಜಾ
ಪ್ಯಸಮೇತಾತ್ಮ ಶಿವಸ್ವರೂಪವಿಲಸಚ್ಚಿಂತಾಂತರಂಗಾನುಭಾ
ವಸುಖಾಕಾರನ ಪಾರಪಾರ ಮಹಿಮಾಭಕ್ತಂ ಶಿವಾವಲ್ಲಭಾ.
೧
|| ವಚನ ||         
ಅಯ್ಯಾ ಎನಗೆ ವಿಭೂತಿಯೆ ಕುಲದೈವ
ಅಯ್ಯಾ ಎನಗೆ ವಿಭೂತಿಯೆ ಮನೆದೈವ
ಅಯ್ಯಾ ಎನಗೆ ವಿಭೂತಿಯೆ ಸರ್ವಕಾರಣ
ಅಯ್ಯಾ ಎನಗೆ ವಿಭೂತಿಯೆ ಸರ್ವಸಿದ್ಧಿ
ಅಯ್ಯಾ ಕೂಡಲ ಸಂಗಮದೇವಾ
ಅಯ್ಯಾ ಶ್ರೀಮಹಾ ವಿಭೂತಿಯೆಂಬ ಪರಂಜ್ಯೋತಿ
ನೀವಾದಿರಾಗಿ, ಅಯ್ಯಾ ಎನಗೆ ವಿಭೂತಿಯೆ ಸರ್ವಸಾಧನವಯ್ಯಾ.
೨
ಭಾವದಲ್ಲಿ ಗಮನ, ಪ್ರಾಣದಲ್ಲಿ ಲೋಭ, ಜಿಹ್ವೆಯಲ್ಲಿ ರುಚಿ
ಶ್ರೋತ್ರದಲ್ಲಿ ಕುಶಬ್ದ, ನಾಸಿಕದಲ್ಲಿ ಕುಗಂಧ,
ನೋಟದಲ್ಲಿ ಕಾಮ, ಶಬ್ದದಲ್ಲಿ ವಿರೋಧ
ಇಂತಿ ಭವಿಯ ಕಳೆದು ಭಕ್ತಮ ಮಾಡಿದ ಪರಿಯೆಂತೆಂದಡೆ.
ಆಕಾರವಿಲ್ಲದಂದಿನ ನಿರಾಕಾರವಿಲ್ಲದಂದಿನ
ಕಾಮನ ಸುಟ್ಟು ಭಸ್ಮವ ಇಲ್ಲದಂದಿನ
ಕಾಲನ ಸುಟ್ಟು ವಿಭೂತಿ ಇಲ್ಲದಂದಿನ
ತ್ರಿಪುರವ ಸುಟ್ಟು ವಿಭೂತಿಯಿಲ್ಲದಂದಿನ
ಆದಿಯಾಧಾರವಿಲ್ಲದಂದಿನ ಚಿದ್ಭೂತಿಯನೆ ತಂದು ಪಟ್ಟವಂ ಕಟ್ಟಿದಡೆ
ಭಾವಕ್ಕೆ ಗುರುವಾಯಿತ್ತು; ಪ್ರಾಣಕ್ಕೆ ಲಿಂಗವಾಯಿತ್ತು,
ಜಿಹ್ವೆಗೆ ಪ್ರಸಾಧವಾಯಿತ್ತು; ಶ್ರೋತ್ರಕ್ಕೆ ಶಿವಮಂತ್ರವಾಯಿತ್ತು,
ನಾಸಿಕಕ್ಕೆ ಸುಗಂಧವಾಯಿತ್ತು; ನೋಟಕ್ಕೆ ಜಂಗಮವಾಯಿತ್ತು,
ಶಬ್ದಕ್ಕೆ ಸಂಭಾಷಣೆಯಾಯಿತ್ತು.
ಇಂತಿ ಪೂರ್ವಗುಣಂಗಳಳಿದು ಪುನರ್ಜಾತನಾದ ಕಾರಣ
ಕೂಡಲ ಚನ್ನಸಂಗಾ ನಿಮ್ಮ ಶರಣ ಸರ್ವಾಂಗಲಿಂಗಿಯಾದ.
೩
ಚಂದ್ರನ ಕಾಂತಿಯ ಕಾಬುದಕ್ಕೆ ಆ ಚಂದ್ರನಿಂದೊದಗಿದ ಬೆಳಗೆ ಮುಖ್ಯ
ಸೂರ್ಯನ ಕಾಂತಿಯ ಕಾಬುದಕ್ಕೆ ಆ ಸೂರ್ಯನಿಂದೊದಗಿದ ಬೆಳಗೆ ಮುಖ್ಯ
ಜ್ಯೋತಿಯ ಕಾಂತಿಯ ಕಾಬುದಕ್ಕೆ ಆ ಜ್ಯೋತಿಯಿಂದೊದಗಿದ ಬೆಳಗೆ ಮುಖ್ಯ
ರತ್ನದ ಕಾಂತಿಯ ಕಾಬುದಕ್ಕೆ ಆ ರತ್ನದಿಂದೊದಗಿದ ಲಹರಿಯೆ ಮುಖ್ಯ
ನಮ್ಮ ಗುಹೇಶ್ವರಲಿಂಗದ ನಿಜ ಬೆಳಗ ಕಾಬುದಕ್ಕೆ ಆ ಮಹಾವಸ್ತುವಿನ
ದಿವ್ಯತೇಜದಿಂದೊದಗಿದ ದಿವ್ಯಭಸಿತವೆ ಮುಖ್ಯಕಾಣಿರೊ.
೪
ಕರಸ್ಥಲವೆಂಬ ದಿವ್ಯ ವಿಭೂತಿಯೊಳಗೆ
ಮಹಾಘನಲಿಂಗ ನಿಕ್ಷೇಪವಾಗಿದೆ
ಈ ದಿವ್ಯ ನಿಕ್ಷೇಪವನಾರಾಧಿಸುವಡೆ ಅಂಜನ ಸಿದ್ಧಿಯಿಲ್ಲದೆ ಸಾಧಿಸಬಾರದು
ಲಿಪಿಯಿಲ್ಲದೆ ತೆಗೆವರಸದಳ, ಆ ಲಿಪಿಯ ಪ್ರಮಾಣವ ಷಟತ್ವದ ಮೇಲೆ
ನಿಶ್ಚೈಸಿ ಆ ನಿಶ್ಚಯದೊಳಗೆ ಈ ನಿಕ್ಷೇಪ ಕರ್ತೃವಿನ ಹೆಸರ
ತಿಳಿಯಲೋದುವನ್ನಬರ ಆತ ನಮ್ಮ ಹೆತ್ತಯ್ಯನೆಂಬ ಹೆಸರೊಂದಿತ್ತು
ಆ ಓದಿಕೆಯ ಕಡೆಯಕ್ಕರದೊಳಗೆ ಅಂಜನಸಿದ್ಧಿಯ ಹೇಳಿತ್ತು.
ಅದಾವ ಪರಿಕ್ರಮದಂಜನವೆಂದಡೆ ಅದು ನಮ್ಮ ಹೆತ್ತಯ್ಯ
ಜಗದ್ವಿಲಾ ಸಾ ರ್ಥವಾಗಿ ಆ ತನ್ನ ಮೂಲಶಕ್ತಿ ಸಂಭೂತನಾದಂದು,
ಅಲ್ಲಿ ಹುಟ್ಟಿದ ದಿವ್ಯಚಿತ್ಕಳೆಯಿಂದೊದಗಿದ ದಿವ್ಯಭಸಿತವೆಂದಿತ್ತು
ಆ ದಿವ್ಯ ಭಸಿತವೆಂಬ ದಿವ್ಯಾಂಜನವ ಕಳಕೊಂಡು ಅತಿ ವಿಶ್ವಾಸದಿಂದ
ನಾನೆಂಬ ಹಣೆಗಣ್ಣಿಂಗೆಚ್ಚಿ ಸರ್ವಾಂಗ ತೀವಲೊಡನೆ
ಕರಸ್ಥಲದೊಳಗಣ
ನಿಕ್ಷೇಪ ಕಣ್ದೆಱಪಾಯಿತ್ತು, ಆ ಕಣ್ದೆಱಹಾದ ನಿಕ್ಷೇಪವ ದೃಷ್ಟಿಮುಟ್ಟಿದಡೆ
ಅಲ್ಲಿ ನಮ್ಮ ಹೆತ್ತಯ್ಯನ ಹೊಳವ ಕಂಡು ತಳವೆಳಗಾದೆನು ಕಾಣಾ, ರಾಮನಾಥ.
೫
ಹಿತವಿದೆ ಸಕಲ ಲೋಕದ ಜನಕ್ಕೆ, ಮತವಿದೆ
ಶ್ರುತಿ ಪುರಾಣದ ಗತಿಯಿದೆ ಬಕುತಿಯ ಬೆಳಗಿನುನ್ನತಿಯದೆ
ಶ್ರೀವಿಭೂತಿಯನೊಲಿದು ಧರಿಸಿದಡೆ ಭವವನು
ಪರಿವುದು ದುರಿತಸಂಕುಳವ ನೊರಸುವುದು
ಹರನ ಸಾಲೋಕ್ಯ ಸಾಮೀಪ್ಯದಲ್ಲಿರಿಸುವುದು, ನಿರುತವಿದೆ
ನಂಬೊ ಮನುಜಾ.
ಜವನ ಭೀತಿ ಈ ವಿಭೂತಿ ಮರಣಭಯದಿಂದ ಅಗಸ್ತ್ಯ, ಕಶ್ಯಪ
ಜಮದಗ್ನಿಗಳು ಧರಿಸುವರು ನೋಡಾ,
ಶ್ರೀಶೈಲ ಚನ್ನಮಲ್ಲಿಕಾರ್ಜುನನೊಲಿದ ಶ್ರೀವಿಭೂತಿ.
೬
ಸಕಲ ಕರಣಂಗಳನು ಬಕುತಿಯ ಜ್ವಾಲೆಯಲ್ಲಿ ಸುಟ್ಟು
ಯುಕುತಿಯ ವಿಭೂತಿಯ ಧರಿಸಲು ಮುಕುತಿಯಹುದಕ್ಕೆ ಸಂದೇಹವಿಲ್ಲ.
ಇದು ಕಾರಣ ಶಿವಸಂಬಂಧವಾದ ಶ್ರೀವಿಭೂತಿಯನೊಲಿದು
ಧರಿಸುತ್ತಿರ್ದೆನು ಕಾಣಾ, ಮಹಾಲಿಂಗಗುರು ಶಿವಸಿದ್ಧೇಶ್ವರ ಪ್ರಭುವೆ.
|| ತ್ರಿವಿಧಿ ||       
೭         
ಹಣೆಯಕ್ಷರವ ತೊಡೆದು ಭಸಿತವನು ಬಾಸಣಿಸಿ
ವಶವರ್ತಿ ಮಾಡಿದನು ಶಿವಲಿಂಗವ  ದಸೆಗೇಡಿಯೆನಿಸುವ
ಹೊಸಬಂಟ ಕಾಮನನು
ಭಸ್ಮವನು ಮಾಡುವೆನು ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಸಹಜ ಭಕ್ತಿ ನಿರ್ದೇಶ
|| ವೃತ್ತ ||
ಪತಿಹಿತಧರ್ಮಚಾರಿಣಿಯೆನಿಪ್ಪ ಮಹಾಸತಿ ವೇಶಿ ಮಾಳ್ಪವೋಲ್
ಚತುರತೆ ರೀತಿ ಧಾತು ಕಡು ಜಾಣ್ಮೆ ಮೃದೂಕ್ತಿ ಬಹೂಪಚಾರಸ  ಗತಿಯನೆದೆತ್ತ
ಬಲ್ಲಳು ಶಿವೈಕ ಸಮರ್ಪಿತ ಚಿತ್ತದಿಂದ ದೃಢ   ವೃತ ನೆನಿಸಿರ್ಪ
ಭಕ್ತನುಳಿದಂಗಮನೆಂತಱಿವಂ ಶಿವಾಧವಾ.    
೧
|| ವಚನ ||         
ಕೊಟ್ಟ ಲಿಂಗ ಮರಳಿಕೊಂಡು ಬಾಯೆಂದು
ಎನ್ನನಟ್ಟಿದನಯ್ಯಾ ಶಶಿಧರನು ಮರ್ತ್ಯಕ್ಕೆ.
ನಿನ್ನ ಮುಖದಲ್ಲಿ ಎನ್ನ ಭವ ಹರಿವುದೆಂದು
ಹರಹಿಕೊಂಡಿರ್ದೆನಯ್ಯಾ ದಾಸೋಹವನು.
ನಿಮ್ಮ ಬರ ಹಾರೈಸುವದ ಒಂದನಂತ ದಿನಂಗಳು.
ಇಂದೆನ್ನ ಪುಣ್ಯದ ಫಲದಿಂದ ಎನಗೆ ಗೋಚರವಾದಿರಿ
ಹಿಂದಣ ಸಂದೇಹ ಸೂತಕ ಹಿಂಗಿತ್ತು
ಎನ್ನ ಪ್ರಾಣಲಿಂಗ ನೀವೆಯಾಗಿ, ಎನ್ನ ಸರ್ವಾಂಗದಲ್ಲಿ ಸನ್ನಹಿತನಾಗಿ
ಎನ್ನ ಚಿಂತೆಯ ನಿಶ್ಚಿಂತೆಯ ಮಾಡಾ,
ಕೂಡಲಸಂಗಮದೇವಾ.
೨
ಕಾಯ ಪಲ್ಲಟದ ಹೆಸರಲ್ಲದೆ ಅನುಮಿಷನಲ್ಲಮನಾಗಿ
ತನ್ನ ಲಿಂಗವ ತಾನೆ ಮರ್ತ್ಯಕ್ಕೆ ತಂದ.
ಕಾಯಪಲ್ಲಟದ ಹೆಸರಲ್ಲದೆ ಪೌಲಸ್ತ್ಯನು ಸಕಳೇಶ್ವರಮಾದಿರಾಜನಾಗಿ
ತನ್ನ ಲಿಂಗವ ತಾನೆ ಮರ್ತ್ಯಕ್ಕೆ ತಂದ.
ಕಾಯಪಲ್ಲಟದ ಹೆಸರಲ್ಲದೆ ವಿಷ್ಣುದಶಾವತಾರಕ್ಕೆ ಬಂದು ಸಿಕ್ಕಿದ ಸಿದ್ಧರಾಮಯ್ಯನಾ
ತನ್ನ ದಿವ್ಯ ದೇಹವ ತಾನೆ ಮರ್ತ್ಯಕ್ಕೆ ತಂದ.
ಇದು ಕಾರಣ ಕೂಡಲಚನ್ನಸಂಗಯ್ಯನಲ್ಲಿ
ಶರಣನ ಉಪಮಿಸಬಾರದು, ಉಪಮಾತೀತನು.
೩
ಹಿಂದೆ ಎನ್ನ ಗುರುವನುಮಿಷಂಗೆ ನೀನು ಲಿಂಗವ ಕೊಟ್ಟೆನೆಂಬ ಸೂತಕಬೇಡ,
ಅಂದು ಅನಿಮಿಷ ನಿನ್ನ ಕೈಯಲ್ಲಿ ಕೊಂಡನೆಂಬ ಸಂಕಲ್ಪ ಬೇಡ,
ಹಿಂದು ಮುಂದೆಂಬ ಸಂದಳಿದು ನಿಂದಲ್ಲಿ ಭರಿತನಾದ ಬಳಿಕ ಕೊಡಲುಂಟೆ,
ಕೊಳಲುಂಟೆ ಹೇಳಾ?
ಹಿಡಿದಡೆ ಸಿಕ್ಕದು, ಕೊಡುವಡೆ ಹೋಗದು,
ಎಡೆಯಾಟದ ಜೀವಪರಿಯೆಂತಯ್ಯಾ?
ಲಿಂಗವ ಹೋಗಾಡಿದನೆಂಬ ನಿಂದೆಯ ಪ್ರಮಥರು ನುಡಿವುತ್ತಿರಲು
ಲಿಂಗೈಕ್ಯವೆಂತಪ್ಪುವುದು ಹೇಳಾ?
ನಿಮ್ಮ ಪ್ರಮಥರು ಮೆಚ್ಚಿ ಅಹುದೆಂದು ಒಡಂಬಟ್ಟು ಎನ್ನಮನ ಮನ
ತಾರ್ಕಣೆಯಪ್ಪಂತೆ ನಿಮ್ಮಲ್ಲೈಕ್ಯವ ಮಾಡಾ
ಕೂಡಲಸಂಗಮದೇವಾ?
೪
ನಿಂದೆಯೆಂಬುದು ಬಂದಭವದಲ್ಲಿ ಹೋಯಿತ್ತು ಮುಂದೆ ಗುರುಕಾರುಣ್ಯವಾದಲ್ಲಿಯೆ
ಹಿಂದು ಹಱಿಯಿತ್ತು
ಮರ್ತ್ಯಲೋಕದ ಮಹಾಗಣಂಗಳು ಮಚ್ಚಿ ದಾಸೋಹವ
ಮಾಡಿದಲ್ಲಿಯೆ ಪ್ರಮಥಗಣಂಗಳು ತಮ್ಮೊಳಗೆ ನಿಮ್ಮ   ನಿಂಬಿಟ್ಟುಕೊಂಡರು
ಅಂಗದ ಮೇಲೆ ಲಿಂಗವುಲ್ಳದೆಲ್ಲ ಸಂಗಮನಾಥನೆಂದು
ನಿನ್ನ ಸರ್ವಾಂಗದಲ್ಲಿ ಲಿಂಗಸನ್ನಿಹಿತವಾದಲ್ಲಿಯೆ
ಪ್ರಾಣಲಿಂಗ ಸಂಬಂಧ ಅಳವಟ್ಟಿತ್ತು. ಆ ಲಕ್ಷದ ಮೇಲೆ
ತೊಂಬತ್ತಾಱು ಸಾವಿರ ಪ್ರಮಥರಿಗೆ
ಮಾಡಿದ ಸಯಿದಾನವ ನಿಮ್ಮ ಶಿವಲಿಂಗಕ್ಕೆ ಆರೋಗಿಸಲಿಂತು
ತೃಪ್ತಿಪಡಿಸಿದಲ್ಲಿಯೆ ನಿನ್ನ ತನು ಮನ ಪ್ರಾಣಂಗಳು ಅರ್ಪಿತವಾಗಿ
ಮಹಾಪ್ರಸಾದ ಸಾಧ್ಯವಾಯಿತ್ತು.
ಆದಿಲಿಂಗವಿಡಿದು ನಾನು ನಿಮ್ಮಲ್ಲಿ ಅಡಗಿದ ಬಳಿಕ
ಹಿಂದಣ ಸಂಕಲ್ಪವಳಿಯಿತ್ತು.
ಸರ್ವಾಚಾರ ಸಂಪತ್ತು ನಿನ್ನಲ್ಲಿ ಸ್ವಯವಾದಲ್ಲಿ
ಸರ್ವಸೂತಕ ತೊಡೆಯಿತ್ತು.
ಗುಹೇಶ್ವರ ಲಿಂಗವು ನಿನ್ನ ಹೃದಯಕಮಲದಲ್ಲಿ
ನೆಲೆಗೊಂಡು ನಿನ್ನ ಕರಸ್ಥಲದಲ್ಲಿ ತೊಳಗಿಬೆಳಗುತ್ತೈದಾನೆ.
ಇನ್ನೊಮ್ಮೆ ತಿಳಿದು ನೋಡಾ ಸಂಗನಬಸವಣ್ಣಾ !
೫
ಹುಟ್ಟಿಸಿದ ಬಳಿಕ ಕೊಟ್ಟ ಭೋಗಂಗಳ ತಪ್ಪಿಸೆನೆಂದಡೆ
ತಪ್ಪವು ನೋಡಾ ಅಯ್ಯಾ.
ಎನಗಿನ್ನೆಂತೊ, ಎನಗಿನ್ನೆಂತೊ, ಎನಗಿನ್ನೆಂತೆಂದು
ಯೋಚಿಸಲೇತಕಯ್ಯಾ
ನ ಭೋಕ್ತಂಕ್ಷೀಯ್ಯತೆ ಕರ್ಮ ಎಂಬ
ಶ್ರುತಿಯಿಪ್ಪುದೆ ಕೂಡಲಸಂಗಮದೇವಾ.
೬
ಕಾಯನಿಶ್ಚೈಸಲಿಲ್ಲ, ಜೀವನಿಶ್ಚೈಸಲಿಲ್ಲ;
ಕಾಯಜೀವ ಎರಡಕ್ಕೂ ಸೆಲೆಯಿಲ್ಲವಯ್ಯಾ.
ಸುಖವ ನಿಶ್ಚೈಸಲಿಲ್ಲ, ದುಃಖವ ನಿಶ್ಚೈಸಲಿಲ್ಲ;
ಸುಖದುಃಖ ಎರಡಕ್ಕೂ ನೆಲೆಯಿಲ್ಲವಯ್ಯಾ.
ರಾಜ್ಯವ ನಿಶ್ಚೈಸಲಿಲ್ಲ, ಲಕ್ಷ್ಮಿಯ ನಿಶ್ಚೈಸಲಿಲ್ಲ;
ಅಭ್ರಚ್ಛಾಯೆ, ಮರೀಚಿಕಾ ಜಲ, ಮಹೇಂದ್ರಜಾಲವಯ್ಯಾ ನನ್ನದು.
ಮನೆ ನನ್ನದು, ಧನ ನನ್ನದು ಎಂಬ ಮರುಳ ಕೇಳಾ
ಕನಸಿನ ಸುಖ ಕಣ್ದೆಱಿದಲ್ಲಿ ಹೋಯಿತ್ತು.
ಹಾಲುಳ್ಳಲ್ಲಿ ಹಬ್ಬವ ಮಾಡಿ, ಗಾಳಿಯುಳ್ಳಲ್ಲಿ ತೂಱಿಕೊಳ್ಳಿರಿ;
ಬಳಿಕಲಱಸಿದರುಂಟೆ ಪರಮ ಸುಖವು?
ನಿಜಗುರು ಕಪಿಲಸಿದ್ಧಮಲ್ಲಿಕಾರ್ಜುನನ
ಹಱಿಗೋಲುಳ್ಳಲ್ಲಿ ತೊಱೆಯದಾಂಟಿದೆ.
೭
ಭಕ್ತಿಹೀನನಱುದು ಭಕ್ತಿಮಾಡುವಲ್ಲಿ
ಗುರು ಲಿಂಗ ಜಂಗಮದ ಇರವ ಸಂಪಾದಿಸಲಿಲ್ಲ.
ಭಕ್ತಿಯುಳ್ಳವಬನಱಿದು ಭಕ್ತಿಯ ಮಾಡುವಲ್ಲಿ
ಗುರುವಿನಲ್ಲಿ ಗುಣವನಱಸಬೇಕು
ಲಿಂಗದಲ್ಲಿ ಲಕ್ಷಣವನಱಸಬೇಕು
ಜಂಗಮದಲ್ಲಿ ವಿರಕ್ತಿಯನಱಸಬೇಕು
ಅದೆಂತೆಂದಡೆ:
ಇಂತೀ ತ್ರಿವಿಧವು ತನ್ನ ಪ್ರಾಣವಾದ ಕಾರಣ
ಪರುಷಶುದ್ಧವಲ್ಲದೆ ಅವಲೋಹದ ಕುಲವ ಕೆಡಿಸಲಱಿಯದು.
ತಾ ಹಿಡಿದು ಆರಾಧಿಸುವ ವಸ್ತು ಶುದ್ಧವಾಗಿಯಲ್ಲದೆ
ಪೂಜಿಸುವ ಭಕ್ತನ ಚಿತ್ತಶುದ್ಧವಾಗಲಱಿಯದು.
ಸದಾಶಿವಮೂರ್ತಿಲಿಂಗ ಶುದ್ಧವಲ್ಲದೆ ಎನ್ನಂಗ ಶುದ್ಧವಲ್ಲ.
೮
ಭಕ್ತ ಗುರು ಚರವ ನುಡಿವಲ್ಲಿ ನೋವುಂಟೆ ಅಯ್ಯಾ
ಪುರುಷ ಕಳ್ಳನಾದಲ್ಲಿ ಸತಿಗೆ ಸೆಱೆಯುಂಟಲ್ಲದೆ
ಸೂಳೆಯ ಮಿಂಡ ಸತ್ತಡೆ ಅವಳನಾರು ಸೆಱೆಯತೆಗೆವರುಂಟೆ ಅಯ್ಯಾ?
ಸಜ್ಜನ ಸದ್ಭಕ್ತನೆಂದಡು ಸದಾಶಿವಮೂರ್ತಿ ಲಿಂಗಕ್ಕೆ ಒಳಗು.
೯
ಮನವನೊಪ್ಪಿಸುವ ಠಾವಿನಲ್ಲಿ ಹೆಣ್ಣಬೇಡಿದಡೆ ನೋಯಲೇತಕೆ
ಧನವನೊಪ್ಪಿಸುವ ಠಾವಿನಲ್ಲಿ ನಿಷ್ಠುರ ಬಂದಡೆ ತಾಳಬೇಕು
ತನುವನೊಪ್ಪಿಸುವ ಠಾವಿನಲ್ಲಿ ಆಸೆಯಲ್ಲಿ ಕುಸಿಕಿಱೆದಡೆ ಹುಸಿಯೆನ್ನದಿರ್ದಡೆ
ಇವೆಲ್ಲವು ರಸರುಜದ ಗುಣ, ಭಕ್ತಿಯ ಸತ್ಯದನಿತ್ಯವೆದೆಂಬೆ
ಕಾಮಹರಪ್ರಿಯ ರಾಮನಾಥ.
೧೦
ವ್ರತ ನೇಮ ಶೀಲಮಂ ಮಾಡಿಕೊಂಡು
ಸಮಯಾಚಾರದಲ್ಲಿ ನಡೆದೆನೆಂಬ ಭಕ್ತನ ಕ್ರಮವೆಂತೆಂದಡೆ
ತಾನು ಭೀಗಿಸುವಂತಹ ಸಕಲದ್ರವ್ಯಂಗಳೆಲ್ಲವನು
ಜಂಗಮಕ್ಕೆ ಕೊಟ್ಟು ತಾನು ಕೊಳ್ಳಬೇಕು.
ಅವಾವಾವೆಂದಡೆ:
ಮಜ್ಜನ, ಭೋಜನ, ಅಂದಣ, ಸತ್ತಿಗೆ, ಚಾಮರ,
ಆನೆ, ಕುದುರೆ, ಕನ್ನಡಿ, ಪರಿಮಳ ಲೇಪನ,
ಗಂಧ, ಅಕ್ಷತೆ, ವಸ್ತ್ರ, ರತ್ನಾಭರಣ, ತಾಂಬೂಲ,
ಮೆಟ್ಟಡಿಮಂಚ, ಸುಪ್ಪತ್ತಿಗೆ, ಸ್ತ್ರೀಸಂಪರ್ಕಒಡೆಯರಿಗೆ
ಆಯಿತ್ತೆಂಬುದ ಕೇಳಿ ಆ ಒಡೆಯನ ವಾಕ್ಯಪ್ರಸಾದದಿಂದ
ಮಹಾಪ್ರಸಾದವೆಂದು ತನ್ನ ಸ್ವಸ್ತ್ರೀಗೆ ಕೂಟಸ್ಥನಾಗಬೇಕು
ಅದೆಂತೆಂದಡೆ:
ಶಿವರಹಸ್ಯದಲ್ಲಿ:
ತೈಲಾಭ್ಯಂಗಸ್ತನೂದ್ವರ್ತಃ ಸ್ನಾನ ಭೋಜನ ಮೈಧುನಂ|
ಜಂಗಮೇಷ್ಠಂವಿನಾ ಭುಂಜೇತ್ ದ್ರಾಸಾದೋನಿಷ್ಫಲೋಭವೇತ್ ||
ಇಂತೆಂಬ ಶಿವನ ವಾಕ್ಯವನಱಿದು ಎಲ್ಲಾವ್ರತಂಗಳಿಗೆಯು ಜಂಗಮಪ್ರಸಾದವೆ ಪ್ರಾಣ.
ಎಲ್ಲ ನೇಮಕ್ಕೆಯು ಜಂಗಮದ ದರ್ಶನವೆ ನೇಮ
ಎಲ್ಲ ಶೀಲಕ್ಕೆಯು ಜಂಗಮದ ಮಾಟವೆ ಶೀಲ
ಎಲ್ಲ ವ್ರತನೇಮ ಶೀಲಂಗಳೆಲ್ಲವು ಜಂಗಮದ ಮುಂದಿಟ್ಟು
ಶುದ್ಧತೆಯಹ ಕಾರಣ ಆ ಜಂಗಮದಲ್ಲಿ ಅರ್ಥ ಪ್ರಾಣ ಅಪಮಾನ
ಮುಂತಾದ ಈ ಮೂಱಕ್ಕೂ ಕಟ್ಟು ಮಾಡಿದೆನಾದಡೆ ಎನಗೆ ದ್ರೋಹ.
ಅದೆಂತೆಂದಡೆ; ಶಿವರಹಸ್ಯದಲ್ಲಿ:
ನಸರ್ವಾಚಾರ ವಿಶೇಷೋಣ, ಶಿವಭಾವೋಹಿ ವಿಶೇಷತಃ
ಸರ್ವಶೀಲ ವಿಶೇಷಣ, ಶಿವದಾಸೋಹ ಮುತ್ತಮಂ || ಎಂದುದಾಗಿ,
ಇಂತೆಂಬ ವಾಕ್ಯವನಱಿದು ಆ ಜಂಗಮದ ದರ್ಶನದಿಂದವೆ
ಸಕಲದ್ರವ್ಯಂಗಳು ಪವಿತ್ರವು.
ಆ ಜಂಗಮದ ಪಾದತೀರ್ಥದಿಂದವೆ ಮಹಾಘನಲಿಂಗಕ್ಕೆ ಜೀವಕಳೆ
ಆ ಜಂಗಮದ ಪ್ರಸಾದದಿಂದವೆ ಮಹಾಘನಲಿಂಗಕ್ಕೆ ತೃಪ್ತಿ.
ಇಷ್ಟನಱಿದಬಳಿಕ ಜಂಗಮಲಿಂಗಕ್ಕೆ ಸಂದೇಹವ ಮಾಡಿದೆನಾದಡೆ
ಎನಗೆ ಕುಂಭಿಪಾತಕ ನಾಯಕ ನರಕ ತಪ್ಪದು
ಈ ಜಂಗಮದ ಭಕ್ತಿ ಕಿಂಚಿತ್ತು ಕೊಱತೆಯಿಲ್ಲದ ಹಾಗೆ
ಜೀವವುಳ್ಳ ಪರಿಯಂತರ ಇದೆ ಆಚಾರವಾಗಿ, ಇದೆ ಪ್ರಾಣವಾಗಿ
ನಡೆದು ಆಚಾರವೇಪ್ರಾಣವಾದ ರಾಮೇಶ್ವರಲಿಂಗವ ನೊಡಗೂಡುವನು.
೧೧
ಸದ್ಭಕ್ತಂಗೆಯೂ ಜಂಗಮಕ್ಕೆಯೂ ಭಾಜನ ಬೇಱೆಂಬ
ಶಾಸ್ತ್ರವಾದಧಮರು ನೀವು ಕೇಳಿರೊ!
ಭಕ್ತದೇಹಿಕ ದೇವನೆಂದು ಶ್ರುತಿ ಸಾಱುತ್ತಿದೆ, ಅಱಿದು ಮಱಿಯದಿರಿ
ಮಱಹಿನಿಂ ಬ್ರಹ್ಮನ ಶಿರಹೋಯಿತ್ತು,
ಮಱಹಿನಿಂ ದಕ್ಷನು ತಲೆಯನೀಗಿ
ಕುಱಿದಲೆಯ ನಾದುದನಱಿಯಿರೆ?
ಮಱೆಯದೆ ವಿಚಾರಿಸಿ ನೋಡಿ : ಭಕ್ತಂಗೂ ಲಿಂಗಕ್ಕೂ ಭಿನ್ನವಿಲ್ಲ.
ಇನ್ನು ಭಕ್ತಂಗೆಯೂ ಜಂಗಮಕ್ಕೆಯೂ ಭೇದವಿಲ್ಲ.
ಬೇರ್ಪಡಿಸಿ ನುಡಿಯಲುಂಟೆ?
ಇನ್ನು ಆಗುರುವಿಂಗೆಯೂ ಭಕ್ತಂಗೆಯೂ ಸಂಕಲ್ಪವಿಲ್ಲ;
ಅದೆಂತೆಂದಡೆ:
ಮೆಟ್ಟುವ ರಕ್ಷೆ, ಮುಟ್ಟುವಯೋನಿ, ಅಶನ, ಶಯನ, ಸಂಯೋಗ
ಮಜ್ಜನ, ಭೋಜನ ಇಂತಿವನು
ಗುರು ಲಿಂಗ ಜಂಗಮ ಸಹಿತವಾಗಿ ಭೋಗಿಸುವ ಸದ್ಭಕ್ತಂಗೆ
ನಮೋ ನಮೋ ಎಂಬೆನು.
ಅದೆಂತೆಂದಡೆ:
ಅರ್ಥಪ್ರಾಣಾಭಿಮಾನಂಚ ಗುರೌ ಲಿಂಗೇಚ ಜಂಗಮೇ
ತಲ್ಲಿಂಗಜಂಗಮಪ್ರಾಣಂ ಭಕ್ತಸ್ಥಲ ಮುದಾಹೃತಂ ಎಂದುದಾಗಿ
ಇದನಱಿದು ಅರ್ಥ ಪ್ರಾಣಾಭಿಮಾನವನು ಗುರು ಲಿಂಗ ಜಂಗಮಕ್ಕೆ ಸಮರ್ಪಿಸಿ
ಆ ಗುರು ಲಿಂಗಜಂಗಮವೆ ಪ್ರಾಣವಾಗಿಹ ಸದ್ಭಕ್ತಂಗೆಯೂ
ಆ ಗುರು ಲಿಂಗ ಜಂಗಮಕ್ಕೆಯೂ ಏಕಭಾಜನವೇಕ ಭೋಜನವಲ್ಲದೆ
ಭಿನ್ನ ಭಾಜನ ಭಿನ್ನಭೋಜನಮುಂಟೆ? – ಇಲ್ಲವಾಗಿ;
ಅದೇನು ಕಾರಣವೆಂದಡೆ:
ಆ ಸದ್ಭಕ್ತನ ಅಂಗವೆಂಬ ಗೃಹದಲ್ಲಿ ಜಂಗಮನಿಪ್ಪನಾಗಿ
ಇದನಱಿದು ಬೇಱೆಮಾಡಿ ನುಡಿಯಲಾಗದು.
ಚನ್ನಯ್ಯನೊಡನೆ ಉಂಬುದದಾವ ಶಾಸ್ತ್ರ?
ಕಣ್ಣಪ್ಪ ಸವಿವುದ ಸವಿವುದದಾವ ಶಾಸ್ತ್ರ?
ಭಕ್ತದೇಹಿಕ ದೇವನಾದ ಕಾರಣ!
ಅದೆಂತೆಂದಡೆ:
ಭಕ್ತ ಜಿಹ್ವಾಗ್ರ ತೋಲಿಂಗಂ ಲಿಂಗ ಜಿಹ್ವಾಗ್ರ ತೋ ರುಚಿಃ
ರುಚ್ಯಗ್ತೇತು ಪ್ರಸಾದೋಸ್ತಿ ಪ್ರಸಾದಃ ಪರಮಂ ಪದಂ
ಎಂದೆಂಬೊ ಪುರಾಣವಾಕ್ಯವನಱಿದು
ಸದ್ಭಕ್ತನೂ ಗುರು ಲಿಂಗ ಜಂಗಮವೂ ಈ ನಾಲ್ವರೂ
ಒಂದೆ ಭಾಜನದಲ್ಲಿ ಸಹಭೋಜನಮಂ ಮಾಡಿದವರಿಗೆ
ಇನ್ನೆಲ್ಲಿಯ ಸಂಕಲ್ಪವೋ, ಇನ್ನೆಲ್ಲಿಯ ಸೂತಕವೊ
ಇನ್ನೆಲ್ಲಿಯ ಪಾತಕವೊ ಕೂಡಲಸಂಗಮದೇವಾ?
೧೨
ಆತ್ಮಸಂಗವಾದವರ್ಗೆ ಬಹಿರ್ಭಾವವಿಲ್ಲ.
ಇಂದ್ರಿಯಂಗಳು ಲಿಂಗವಾದವರ್ಗೆ ವಿಷಯಸೂತಕವಿಲ್ಲ.
ಕರಣಂಗಳು ಲಿಂಗವಾದವರ್ಗೆ ಹಿಂದು ಮುಂದೆಂಬ ಸಂಶಯವಿಲ್ಲ.
ಲಿಂಗಾಲಯವು ಮನವಾದವರ್ಗೆ ಇಹಪರವೆಂಬ ಸಂಬಂಧವಿಲ್ಲ.
ಲೋಕದಂತೆ ನಡೆವರು, ಮಾಯಾಮೋಹದಂತಿಹರು.
ತನು ವ್ಯವಹಾರಿಗಳಲ್ಲದೆ ಮನವು ಮಹದಲ್ಲಿ ಪರಿಣಾಮಿಗಳು ನೋಡಾ.
ಇಂತಲ್ಲದೆ ಲಿಂಗಾನುಭಾವ ಸಖಿಗಳ ಲೋಕದ ಪ್ರಪಂಚಿಗಳೆಂದಡೆ
ಮನೋಮಧ್ಯದೊಳಗಿಪ್ಪ ಜ್ಯೋತಿರ್ಲಿಂಗವು ನಗದಿಹನೇ ಗುಹೇಶ್ವರಾ.
೧೩
ರಣವನರ್ಚಿಸಿ ಭೂತಕ್ಕೆ ಬಲಿಯ ಕೊಡುವ
ಕಲಿಯ ಮನದ ಕೊನೆಯ ಮೊನೆಯ ಮೇಲಿಪ್ಪ ಧೈರ್ಯದಂತೆ
ಸಮಯಾಚಾರವಮಾಡಬೇಕು.
ಮಾಡಿದಲ್ಲದೆ ಇಲ್ಲ, ಮಾಡಿಹೆನೆಂಬುದು ಸಾಮಾನ್ಯವೇ?
ಇದು ಕಾರಣ, ಕೂಡಲಚನ್ನಸಂಗಯ್ಯ,
ಸಮಯಭಕ್ತಿ ಸಂದಿತ್ತು ಸಂಗನಬಸವಣ್ಣಂಗೆ.
೧೪
ಗುರುಕರುಣಿಸಿ ಪ್ರತ್ಯಕ್ಷ ಲಿಂಗವ ಪರುಶನವಮಾಡಿ
ತೋಱಿದ ಬಳಿಕ ಹೊಲೆಗಂಡೆನೆಂದು ತೊಲಗಲಾಗದು.
ಹೊಲತಿ ಲಿಂಗವ ಪೂಜಿಸಲಾಗದು, ಅದೆಂತೆಂದಡೆ:
ಲಿಂಗಾರ್ಚನರತಾ ನಾರೀ ರಜಸ್ಸೂತಕಸಂಯುತಾ|
ರವಿರಗ್ನಿರ್ಯಥಾ ವಾಯು ಸ್ತದ್ವತ್ಕೋಟಿಶುಚಿರ್ಭವೇತ್||
ಹೊಲಸ ಮನದಲ್ಲಿ ಬಿಡದವರಿಗೆ ಗುರು ಲಿಂಗವಿಲ್ಲ
ಬಸವಪ್ರಿಯ ಕೂಡಲಚನ್ನಸಂಗಮದೇವಾ.
೧೫
ಸದ್ಭಕ್ತನಾದಡೆ ಪರಾಪರಸ್ತ್ರೀಯ ಕೂಡಬೇಕು
ಸಹಜ ಪತಿವ್ರತೆಯಾದಡೆ ಪರಾಪರ ಪುರುಷರ ನೆರೆಯಬೇಕು
ಇದು ಸದ್ಭಕ್ತಿಯಹಾದಿ, ಸದಾಸನ್ನದ್ಧರ ಉಭಯದ ಯೋಗ
ಈ ಗುಣದ ಒಳಗ ತಿಳಿದು ಹೊಱಗೆ ಮಱಿದಡೆ
ಊರ್ಧ್ವರೇತೋ ಮೂರ್ತಿಸ್ವೇತ ಸ್ವಯಂಭು ಕಪಿಲೇಶ್ವರಲಿಂಗವ ಕೂಡಿದಕೂಟ.
೧೬
ಬೇಕೆನಲಾಗದು ಶರಣಂಗೆ; ಬೇಡನಲಾಗದು ಶರಣಂಗೆ;
ಲಿಂಗವಶದಿಂದ ಬಂದುದ ಪತಿಕರಿಸದಿರ್ದಡೆ
ಮಹಾಘನವು ಅವಗವಿಸದು ನೋಡಾ.
ಅದೆಂತೆಂದಡೆ:
ಅವ್ರತ ಸುವ್ರತಶ್ಚೈವ ವೇಶ್ಯಾ ದಿವ್ಯಾನ್ನ ಭೂಷಣಂ
ಅಕಲ್ಪಿತಂ ಚ ಭೋಗಾನಾಂ ಸರ್ವಂ ಲಿಂಗಸ್ಯ ಪ್ರೇರಣಂ || ಎಂದುದಾಗಿ
ಇದು ಕಾರಣ, ಕೂಡಲಚನ್ನಸಂಗಯ್ಯ ನಿಮ್ಮ ಶರಣರ
ಪರದ್ವಾರಿಗಳೆಂದು ನುಡಿದವರಿಗೆ ನಾಯಕನರಕವಯ್ಯಾ.
೧೭
ಬೇಡಲಾಗದು ಶರಣಂಗೆ; ಬೇಡಲಾಗದು ಶರಣಂಗೆ;
ಬಂದ ಸುಖವನತಿಗಳಿಯಲಾಗದು ಶರಣಂಗೆ. ಇದು ಕಾರಣ,
ಕೂಡಲಚನ್ನಸಂಗಯ್ಯನ ಶರಣರು
ಉಂಡು ಉಪವಾಸಿ ಬಳಸಿ ಬ್ರಹ್ಮಚಾರಿ.
೧೮
ಒಲ್ಲೆನೆಂಬುದು ವೈರಾಗ್ಯ ಒಲಿವೆನೆಂಬುದು ಕಾಯಗುಣ
ಆವ ಪದಾರ್ಥವಾದಡು ತಾನಿರ್ದೆಡೆಗೆ ಬಂದಡೆ
ಲಿಂಗಾರ್ಪಿತವ ಮಾಡಿಕೊಂಬುದು
ಕೂಡಲಚನ್ನಸಂಗಯ್ಯನನೊಲಿಸ ಬಂದ ಪ್ರಸಾದ ಕಾಯವ ಕೆಡಿಸಲಾಗದು.
೧೯
ಲಿಂಗಕ್ಕೆಂದೆ ನೆನೆವೆ; ಲಿಂಗಕ್ಕೆಂದೆ ಮಾಡುವೆ ವ್ಯವಸಾಯವ,
ಲಿಂಗಕ್ಕೆಂದೆ ಮಾಡುವೆ ಸಕಲ ಪದಾರ್ಥಂಗಳ,
ಲಿಂಗಕ್ಕೆಂದೆ ಭಾವಿಸುವೆ,
ಅಂಗಗುಣಂಗಳನಱಿಯೆನಯ್ಯಾ,
ಲಿಂಗಕ್ಕೆಂದೆ ಕಾಮಿಸುವೆ ನಿಃಕಾಮಿಯಾಗಿ
ಎನ್ನ ದೇಹೇಂದ್ರಿಯ ಮನಃಪ್ರಾಣಾದಿಗಳು ಲಿಂಗವಾದ ಕಾರಣ,
ಲಿಂಗಕ್ಕೆಂದೆ ಭಾವಿಸಿ, ಲಿಂಗ ಪ್ರಾಣವಾಗಿ, ಲಿಂಗಕ್ಕೆಂದೆ ಕೈಕೊಂಬೆನು,
ಅನರ್ಪಿತವನಱಿಯೆನು ಕೂಡಲಚನ್ನಸಂಗಮದೇವಾ.
೨೦
ಲಿಂಗದ ಭಾವ ಹಿಂಗದ ನಂಬಿಗೆ ಅಂಗನೆಯರ ಮೇಲೆ
ಲಿಂಗವಾಯಿತ್ತು ಕಾಯ ಸಂಸಾರ ಸುಖವು
ಇದು ಕಾರಣ, ಸಕಳೇಶ್ವರ ನಿಮ್ಮ ಶರಣರ, ಕಾಮಿಗಳೆಂದೆನ್ನಬಹುದೆ?
೨೧
ಎಲ್ಲರಂತೆ ನುಡಿದು, ಎಲ್ಲರಂತೆ ಸಂಸಾರವ ಬಳಸುತ್ತಿಪ್ಪರೆಂದು
ಎಲ್ಲರಂತೆ ಕಾಣಬಹುದೆ ನಿಜದೊರೆಕೊಂಡ ನಿರ್ಮಲಜ್ಞಾನಿಗಳ?
ಅವರ ಮನೋಮಧ್ಯದಲ್ಲಿ ತೊಳಗಿ ಬೆಳಗುವ ಶಿವಜ್ಞಾನಬೀಜವು
ಫಲಿಸದೆ ಹೊಳ್ಳಪ್ಪುದೆ?
ಉರಿಯದಿದ್ದಡೆ ಕಿಚ್ಚಿಗೊಱಲೆ ಕೊಂಬುದೆ ಗುಹೇಶ್ವರಾ?
೨೨
ಅಱುಹ ಬೈಚಿಟ್ಟುಕೊಂಡು ಮಱೆಯ ಮಾನವರಂತೆ
ಹೀನಹೆಸರಲ್ಲಿ ಕರೆದಡೆ ಓ ಎನುತಿಪ್ಪವರು ನರರೆ ಅಯ್ಯಾ ನಿಮ್ಮ ಶರಣರು.
ಕುಱುಹಿಲ್ಲ ಲಿಂಗಕ್ಕೆ, ತೆಱಹಿಲ್ಲ ಶರಣಂಗೆ,
ಬಱಿಯ ಸಂಸಾರವ ಬಳಸಿಯೂ ಬಳಸದಂತಿಪ್ಪರು
ಮಹಾಲಿಂಗ ಕಲ್ಲೇಶ್ವರ, ನಿಮ್ಮ ಶರಣರು.
೨೩
ಜಲದೊಳಗೆ ಮತ್ಸ್ಯ ಜಲನಾಸಿಕ ಹೊಗದ ಹಾಂಗೆ
ಪವನ ಹಿಡಿದು ವರ್ತಿಸುವ ಪರಿಯ ನೋಡಯ್ಯಾ
ಜನಮಧ್ಯದಲ್ಲಿ ಶರಣನಿದ್ದಡೇನು? ಸಂಸಾರವ ಹೊದ್ದಿಯೂ
ಹೊದ್ದದಿಪ್ಪ ಪರಿಯ ನೋಡಯ್ಯಾ.
ಮತ್ಸ್ಯಕಾಬುದ್ಧಿಯನು, ಶರಣಂಗೀ ಬುದ್ಧಿಯನು
ಕರುಣಿಸಿದೆ ಕಾಣಾ, ಕಪಿಲಸಿದ್ಧ ಮಲ್ಲಿಕಾರ್ಜುನಾ.
೨೪
ಪಂಕವಿಲ್ಲದೆ ಕಮಲಕ್ಕೆ ಸುಗಂಧ ಸುಲಲಿತವೆಂತಪ್ಪುದಯ್ಯಾ?
ಹೊನ್ನು, ಹೆಣ್ಣು, ಮಣ್ಣು ಇಲ್ಲದೆ ದೇವತಾಯೋಗ್ಯವೆಂತಪ್ಪುದಯ್ಯಾ?
ಕಮಲ ಪಂಕದಲ್ಲಿ ವರ್ತಿಸಿದಂತೆ ಇಹರು ನಿಮ್ಮ ಶರಣರು
ಉರಿಲಿಂಗ ಪೆದ್ದಿಪ್ರಿಯ ವಿಶ್ವೇಶ್ವರಾ.
೨೫
ಶುದ್ಧ ಸತ್ಕುಲಜಂಗೆ ಅಕುಲಜೆಯ ಸಂಗದಿಂದೆ ಸತ್ಕುಲ
ಕೆಟ್ಟು ಅಕುಲಜನಾಗಿ ಹುಟ್ಟುತ್ತ ಹೊಂದುತ್ತಲಿಹುದನಾರು ಮಾಡಿದರೊ
ಎಂದು ಆರೈದು ನೋಡಿ ಮಾರಾರಿಯ ಕೃತಕವೆಂದಱಿಯಲು
ಸತ್ಕುಲಜನ ತಾಯಿ ಅಕುಲಜನ ಕೊಂದು ಸುಪುತ್ರನ ನುಂಗಿ
ತತ್ವಮಸಿವಾಕ್ಯದಿಂದತ್ತತ್ತಲಾದವರ  ನೀನೆತ್ತಿಯಲ್ಲಿ ಹೊತ್ತು ನೆರೆಯಲು ಭಕ್ತಿನಿಷ್ಪತ್ತಿಯಾಯಿತ್ತು
ಸತ್ಯವಿಲ್ಲ ಎನಗೊಂದು ಸಹಜವಿಲ್ಲ, ಗುರುಲಿಂಗ ಜಂಗಮವೆಂಬ ಮಿಥ್ಯದ ಮಾತೆಲ್ಲಿಯದೊ?
ಮಾಱೊಂದಾಗಿ ಬೆರೆದ ನಿರಾಳಕ್ಕೆ ಮಹಾಲಿಂಗ ಗುರು ಶಿವಸಿದ್ಧೇಶ್ವರನೆಂಬ
ನಾಮವೆಲ್ಲಿಯದು ನಿರ್ನಾಮಂಗೆ ಬಿಡಾ, ಮರುಳೆ.
೨೬
|| ತ್ರಿವಿಧಿ ||
ಅಱುಹಿನ ಜ್ಞಾನದ ಕುಱುಹಳಿದ ಶಿವಭಕ್ತಿ
ನೆಱಿಗೆ ತಾನೊಂದಾಗಿ ಕೂಡಿತೆಂದು,
ಅಱುವಱತು, ಕುಱುಹಳಿದು ಶಿವಭಕ್ತಿ ನೆಱೆ ತಿಳಿದು
ಗುರುವೆ ನಾ ನೀನಾದೆ ಯೋಗಿನಾಥಾ.
೨೭
ಶಿವಭಕ್ತನು ಸಕಲದಯಗಳನು
ಸಕಲ ನಿಷ್ಕಲಗಳನು ಸಮಾಗಮನು
ಸರ್ವಾಂಗ ಶಿವಲಿಂಗ ಸಂಪನ್ನನಪ್ಪವಾಗೆ
ಇಹಪರವೊಂದಯ್ಯಾ ಯೋಗಿನಾಥಾ
೨೮
ಸಮರಸವು ಸಮಸುಖವು ಸಮಭಕ್ತಿಯಾದಲ್ಲಿ
ಸಮನಿಸುವ ಸುಖಕಿನ್ನು ಸರಿಯಾವುದೈ?
ಕರುಣಾಕರನೆ ನಿಮ್ಮ ನೆಲೆಯಱೆಯದ ಭಕ್ತರಿಗೆ
ಸಮವಾರು ಲೋಕದೊಳಗೆ ಯೋಗಿನಾಥಾ.
೨೯
ಹಾಡುತ್ತ ಹೊಗಳುತ್ತ ನೋಡುತ್ತ ಲಿಂಗವನು
ಕೂಡಿ ಪುಳಕಪ್ರತತಿಯೆಸೆವುತಿರ್ಪ,
ಆರೂಢ ಭಕ್ತಿ ಕ್ರಿಯಾಳಾಪದಾನತವು
ಆರಿದಕೆ ಸರಿ ಹೇಳು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಜ್ಞಾನಗುರು ನಿರ್ದೇಶ ಸ್ಥಲ
|| ವೃತ್ತ ||          
ಗುರುವಚನ ಪ್ರಮಾಣಮಖಿಲಾರ್ಯ ಪುರಾತನ ದಿವ್ಯಸೂಕ್ತಿಗಳ್
ನಿರವಧಿಕ ಪ್ರಮಾಣಮಮಲಾಗಮಶೈವರಹಸ್ಯವಾಕ್ಯ ತ
ತ್ಪರ ಮತವೇ ಪ್ರಮಾಣಮನುವಾಸರಮಂಗದ ಲಿಂಗದೈಕ್ಯ ನಿ
ರ್ಭರ ಮತವೇ ಪ್ರಮಾಣವೆರಡೆಂಬುದು ಬಂಧಕರಂ ಶಿವಾಧವಾ.    
|| ವಚನ ||         
೧
ಬಸುಱೆ ಬಾಯಾಗಿಪ್ಪುವ ತೋಱಿದ,
ಕಣ್ಣೆ ತಲೆಯಾಗಿ ತಲೆಯೆ ಕಣ್ಣಾಗಿ ಇರಿಸಿದ,
ಕಾಲೆ ಕೈಯಾಗಿ ಕೈಯೆ ಕಾಲಾಗಿ ನಡೆಸಿದ
ನೆಳಲಸುಟ್ಟ ಸೀರೆಯನುಡಗರೆಯ ಕೊಟ್ಟನು.
ಮಥನವಿಲ್ಲದ ಸಂಗಸುಖವನೆನಗೆ ತೋಱಿದನು.
ಕೂಡಲಸಂಗಮದೇವಾ, ಪ್ರಭುವಿನ ಶ್ರೀಪಾದಕ್ಕೆ
ನಮೋ ನಮೋ ಎನ್ನುತ್ತಿದ್ದೆನು.
೨
ಎಲ್ಲರ ದೀಕ್ಷೆಯ ಪರಿಯಂತಲ್ಲ ಎಮ್ಮಯ್ಯನ ದೀಕ್ಷೆ,
ನಡೆನುಡಿ ಶುದ್ಧವಾದವರಿಗಲ್ಲದೆ ಅನುಗ್ರಹಿಸ ನೋಡಾ,
ಬಿಲ್ಲು ಬೆಳವಲಕಾಯ ಹಿಡಿದಂತೆ,
ಸಂಸಾರಕ್ಕಲ್ಲ ಪರಮಾರ್ಥಕಲ್ಲದ ಜಡರನೊಲ್ಲ,
ದೀಕ್ಷೆಯ ಕೊಡನು, ಭವಭಾರಿಗಳ ಮುಖದತ್ತ ನೋಡನಯ್ಯಾ
ಕೂಡಲ ಚನ್ನಸಂಗಯ್ಯನೆಂಬ ಜ್ಞಾನಗುರು.
೩
ಜ್ಯೋತಿಯೊಳಗಿಪ್ಪ ಕರ್ಪುರಕ್ಕೆ, ಅಪ್ಪುವಿನೊಳಗಿಪ್ಪ ಉಪ್ಪಿಂಗೆ
ಶ್ರೀಗುರುವಿನೊಳಗಿಪ್ಪ ಶಿಷ್ಯಂಗೆ
ಬೇಱೆ ಬೇಱೆ ಕ್ರಿಯಾವರ್ತನೆಯುಂಟೆ ಗುಹೇಶ್ವರಾ?
೪
ಏರಿಯ ಕಟ್ಟಬಹುದಲ್ಲದೆ ನೀರತುಂಬಬಹುದೆ?
ಕೈದುಕೊಡಬಹುದಲ್ಲದೆ ಕಲಿತನವಕೊಡಬಹುದೆ?
ವಿವಾಹವ ಮಾಡಬಹುದಲ್ಲದೆ ಪುರುಷತನವನಱಸಬಹುದೆ?
ಘನವ ತೋಱಬಹುದಲ್ಲದೆ ನೆನಹನಿರಿಸಬಹುದೆ?
ಓದೊಕ್ಕಾಲು ಬುದ್ಧಿಮುಕ್ಕಾಲುಯೆಂಬ ಲೋಕದ ಗಾದಿಯ ಮಾತಿನಂತೆ    ಸ
ದ್ಗುರು ಕಾರುಣ್ಯವಾದಡು ಸಾಧಿಸದವನಿಲ್ಲ ಸಕಳೇಶ್ವರಾ.
೫
ಸಾವೋಜೀವಕ್ಕೆ ಗುರುಬೇಡ, ಸಾಯದ ಜೀವಕ್ಕೆ ಗುರುಬೇಡ.
ಗುರುವಿಲ್ಲದೆ ಕೂಡಲುಬಾರದು. ಇನ್ನಾಠಾವಿಂಗೆ ಗುರುಬೇಕು?
ಸಾವಜೀವ ಸಾಯದ ಠಾವ ತೋರಬಲ್ಲಡೆ
ಆತನೆ ಗುರು ಕಾಣಾ, ಗುಹೇಶ್ವರಾ.
೬
ಇಂದು ನಾಳೆ ಮುಕ್ತಿಯ ಪಡೆವೆನೆಂಬ ಶಿಷ್ಯಂಗೆ
ಮುಂದಳ ಮುಕ್ತಿಯ ತೋಱಿಹೆನೆಂಬ ಗುರುಗಳ ನೋಡಿರೆ!
ಹೋಮ, ನೇಮ, ಜಪ, ತಪಗಳ ಮಾಡಿ ತಾನುಂಡು
ಫಲವುಂಟೆಂದೆ ಗುರು ಹುಸಿದು ಸತ್ತ, ಶಿಷ್ಯ ಹಸಿದು ಸತ್ತ,
ಹಿಂದಣ ಕಥೆಯ ಹೇಳುವಾತ ಹೆಡ್ಡ, ಮುಂದಣ ಕಥೆಯ
ಹೇಳುವಾತ ಮೂಢ, ಇಂದಿನ ಘನವ ಹೇಳುವಾತನೆ ಹಿರಿಯನಯ್ಯಾ.
ತಾ ಹುಟ್ಟಿದಂದೆ ಯುಗಜುಗಂಗಳು ಹುಟ್ಟಿದವು, ತಾನಳಿದಲ್ಲೆ ಯುಗಜುಗಂಗಳಳಿದವು.
ತನ್ನನೇತ್ರಕ್ಕಿಂಪಾದುದೆ ಸುವರ್ಣಸುವಸ್ತು, ತನ್ನ ಶ್ರೋತ್ರಕೆ
ಸೊಂಪಾದುದೆ ವೇದಶಾಸ್ತ್ರ, ಪುರಾಣ.
ತನ್ನ ಘ್ರಾಣಕ್ಕಿಂಪಾದುದೆ ಪರಿಮಳ, ತನ್ನ ಜಿಹ್ವೆಗಿಂಪಾದುದೆ ರುಚಿ,
ತನ್ನ ಮನ ಮುಳುಗಿದುದೆ ಲಿಂಗ.
ತನ್ನ ನೆತ್ತಿಯಲ್ಲಿ ಸತ್ಯರ್ಲೋಕ, ಪಾದದಲ್ಲಿ ಪಾತಾಳಲೋಕ,
ನಡುವೆ ಹನ್ನೆರಡು ಲೋಕ
ಅಂಡಜ ಪಿಂಡಜ ಉಧ್ಭಿಜ ಜರಾಯುಜವೆಂಬ ಎಂಬತ್ತು ನಾಲ್ಕು ಲಕ್ಷ ಜೀವರಾಶಿಗಳು.
ತನ್ನಲ್ಲಿ ಕಾಯವು, ತನ್ನಲ್ಲಿ ಜೀವವು, ತನ್ನಲ್ಲಿ ಪುಣ್ಯವು,
ತನ್ನಲ್ಲಿ ಪಾಪವು, ತನ್ನಲ್ಲಿ ಶಬ್ದವು, ತನ್ನಲ್ಲಿ ನಿಶ್ಯಬ್ದವು.
ಒಂದು ಒಡಲೆಂಬ ಊರಲ್ಲಿ ಒಂಬತ್ತು ಶಿವಾಲಯವು
ಆ ಶಿವಾಲಯದ ಶಿಖರದ ಮೇಲೆ ಶಿವಲಿಂಗದೇವರು
ಪೂರ್ವಭಾಗದಲ್ಲಿ ಚಂದ್ರಾದಿತ್ಯರು, ಪಶ್ಚಿಮ ಭಾಗದಲ್ಲಿ ಪರಶಿವನು,
ಉತ್ತರ ಭಾಗದಲ್ಲಿ ಮಹೇಶ್ವರನು, ದಕ್ಷಿಣ ಭಾಗದಲ್ಲಿ ರುದ್ರನು.
ಇಂತೀ ಪಂಚೈವರ ಮನದ ಕೊನೆಯ ಕೀಲಿನ ಸಂಚವನಱಿದು
ತುರ್ಯಾವಸ್ಥೆಯಲ್ಲಿ ನಿಲಿಸಿ ಒಡಲುವಿಡಿದು ಕಾಂಬುದೆ ಉಪಮೆ.
ಈ ಘಟ ದೇವತೆಯ ಸಟೆಯೆಂದು ಬಿಸುಟು ಮುಂದೆ ತಾ ದಿಟವೊಪ್ಪು ದಿನ್ನೆಲ್ಲಿಯದೊ
ಪೃಥ್ವಿಯಳಿದಂದೆ ಭೋಗಾದಿ ಭೋಗಂಗಳಳಿದವು.
ಅಪ್ಪುವಳಿದಂದೆ ಮಾಯಾಮೋಹಾದಿಗಳಳಿದವು,
ತೇಜವಳಿದಂದೆ ಹಸಿವು ತೃಷೆಯಂಗಳಳಿದವು.
ವಾಯುವಳಿದಂದೆ ನಡೆನುಡಿ ಚೈತನ್ಯಂಗಳಳಿದವು
ಆಕಾಶವಳಿದಂದೆ ಅವು ಅಲ್ಲಿಯೆ ಲೀಯ್ಯವಾಯಿತ್ತು.
ಇದು ಕಾರಣ ಉರಿಕೊಂಡ ಕರ್ಪುರದ ಕರಿಕಂಡವರೆಂಟೆ?
ಅಪ್ಪುವುಂಡ ಉಪ್ಪಿನಹರಳ ಮರಳಿ ಹೊಱೆಯಕಟ್ಟಿ ಹೊತ್ತವರುಂಟೆ?
ವಾಯುಕೊಂಡ ಜ್ಯೋತಿಯ ಬೆಳಗ ಕಂಡೆವರುಂಟೆ?
ಹರಿಬ್ರಹ್ಮಾದಿಗಳ್ಗೆಯು ಕಾಣಬಾರದಾಗಿ.
ಮಣ್ಣಿನ ಸಾರಾಯದಿಂದ ಮರನುತ್ಪತ್ಯ,
ಮರದ ಸಾರಾಯದಿಂದ ಎಲೆಯುತ್ಪತ್ಯ.
ಎಲೆಯ ಸಾರಾಯದಿಂದ ಹುವ್ವ ಉತ್ಪತ್ಯ.
ಹುವ್ವಿನ ಸಾರಾಯದಿಂದ ಹಣ್ಣು ಉತ್ಪತ್ಯ.
ಕಾಯಿ ಸಾರಾಯದಿಂದ ಹಣ್ಣು ಉತ್ಪತ್ಯ.
ಹಣ್ಣಿನ ಸಾರಾಯದಿಂದ ರುಚಿ ಉತ್ಪತ್ಯ.
ರುಚಿಯಿಂದತ್ತ ಇಲ್ಲವೆಂಬ ತತ್ವ.
ಮಣ್ಣು ಮರನು ಆಳಿದ ಬಳಿಕೆ ಬೇಱೆ ರುಚಿಯಿಪ್ಪ ಠಾವುಂಟೆ?
ದೇಹವಳಿದ ಬಳಿಕ ಪ್ರಾಣವಿಪ್ಪುದಕ್ಕೆ ಠಾವುಂಟೆ? ಇಲ್ಲವಾಗಿ;
ಇದು ಕಾರಣ, ಗುಹೇಶ್ವರನೆಂಬ ಲಿಂಗವ ಒಡಲು ವಿಡಿದು ಕಂಡೆ ಕಾಣಾ
ಸಿದ್ಧರಾಮಯ್ಯ
೭
ಪೂರ್ವಜನ್ಮ ನಿವೃತ್ತಿಯಾಗಿ ಶ್ರೀಗುರುವಿನ ಕರಕಮಲದಲ್ಲಿ ಜನಿಸಿದ ಸದ್ಭಕ್ತನ
ಪಂಚಭೌತಿಕದ ತನುವೆಂಣದು ನುಡಿಯಬಹುದೆ?
ಉತ್ತಮ ಅಧಮ ತೃಣವೆಲ್ಲವು ಅಗ್ನಿಯುಮುಟ್ಟಲು ಭಸ್ಮವಾದ ಹಾಗೆ
ಬೆಳಗುತಿಹ ಜ್ಯೋತಿಯಲ್ಲಿ ಮತ್ತೊಂದು ಬತ್ತಿಯ ಮುಟ್ಟಿಸಲು, ಅದೊಂದೆ ಜ್ಯೋತಿಯಾದ ಹಾಗೆ,
ಜ್ಯೋತಿರ್ಮಯಲಿಂಗವ ಮುಟ್ಟದ ತನು ಕೇವಲ ಜ್ಯೋತಿರ್ಮಯ ಲಿಂಗವೆ ಆಯಿತ್ತಾದ ಕಾರಣ.
ಇನ್ನು ಆ ಸದ್ಭಕ್ತಂಗೆ :
ಆಧಾರ, ಸ್ವಾಧಿಷ್ಟಾನ, ಮಣಿಪೂರಕ, ಅಣಾಹುತ, ವಿಶುದ್ಧಿ, ಆಜ್ಞೇಯ,
ಬ್ರಹ್ಮರಂದ್ರ, ವರ್ಣದಳಾಕ್ಷರ, ಅಧಿದೇವತೆ ಎಂದು ಸಂಭಂದಿಸಿ ನುಡಿಯಬಹುದೆ?
ಶುಕ್ಲ ಶೋಣಿತವ ಮಾಡಿಕೊಂಡಿಹ ಜಡಾತ್ಮರ ಹಾಗೆಂದು ವರ್ಣಿಸಿ ನುಡಿಯಬಹುದೆ?
ಆ ಸದ್ಭಕ್ತನು ಅದೆಂತೆದೆಡೆ :
ಭಕ್ತಕಾಯನೋ ಮಮಕಾಯೋ ಮಮಕಾಯಸ್ತುಭಕ್ತವೈ ಎಂದುದಾಗಿ
ಇಂತೀ ಎನ್ನೊಳ ಹೂಱಗೆ ತೆಱಹಿಲ್ಲದ ಸರ್ವಾಂಗವೆಲ್ಲವ ಲಿಂಗಮಾಡಿದನು
ಕೂಡಲವನ್ನಸಂಗಯ್ಯ ಎನ್ನ ಶ್ರೀಗುರುಲಿಂಗವು.
೮
ಅಱುಹು ತಲೆದೊಱೆತ್ತೆಂದು ಗುರುಹಿರಿಯರ ಜಱಯಲಾಗದಯ್ಯ
ಗುರುವನು ಜಱೆಯೆ, ಹಿರಿಯರನು ಜಱೆಯೆ,
ಅದೇನು ಕಾರಣವೆಂದಡೆ :
ಗುರುವೆ ಸದ್ರೂಪು, ಲಿಂಗವೆ ಚಿದ್ರೂಪು, ಜಮಗಮನೆ ಆನಂದಸ್ವರೂಪವು
ಇವು ಮೂಱು ಬಱೆಯ ಅಱೆವು ಸ್ವರೂಪವು, ಅವಱೆಯಲುಂಟೆ?
ನಡುವಣ ಪ್ರಕೃತಿಯ ಜಱೆವುತಿಪ್ಪೆನಯ್ಯಾ.
ಆ ಪ್ರಕೃತಿಯ ಜಱದಡೆ ಗುರುಹಿರಿಯರಿಗೆ ನಿಮಗೇಕೆ ದುಮ್ಮಾನವಯ್ಯಾ
ಪ್ರಕೃತಿಯೇನು ನಿಮ್ಮಸೊಮ್ಮೆ ಬೀಱಯ್ಯಾ?
ಜೀವನೋಪಾಯಕ್ಕೆ ಪಾರಮಾರ್ಥವನಲ್ಲಾ ಎಂಬ ಪ್ರಪಂಚಿಗಳ
ಮೆಚ್ಚ ನಾ ಕಾಣಾ ಮಹಾಲಿಂಗ ಗುರುಸಿದ್ದೇಶ್ವರ ಪ್ರಭುವೆ.
೯
ಕರಣಂಗಳೆಲ್ಲವನು ಹೆದುಳದಿಂದಲಿ ಬೆಳಗಿ
ಕರುಣದಿಂದಿರಿಸಿದನು ತೂಗಿ ತೂಗಿ.
ಕರಣಹರನು ಪರಹರಣನಾಗಿಪ್ಪ ನಿರ್ಮಾಣ
ಪದವನಿತ್ತಾತ ಗುರು ಯೋಗಿನಾಥಾ.
೧೦
ಕೋಳು ಹೋಯಿತು ದುರ್ಗ ಅಳು ಸಿಕ್ಕಿದ ಧೀರ,
ಏಳೆಂಟು ದುರ್ಗವದಱೊಡನೆ ಹೋಗೆ,
ಕಾನನದ ಕಾರುಣ್ಯ ಕಂಗೆಡಲು ಆನೆಂಬು.
ದೇನೊಂದು ರೂಪು ಹೇಳಾ.
ಸ್ವಾನುಬಾವದ ದೀಕ್ಷೆ ತಾನು ತನ್ನೊಳಗಾಗೆ,
ಏನುವಱೆದಿಲ್ಲವೈ ಯೋಗಿನಾಥಾ.
೧೧
ಮೂಱು ಗ್ರಾಮಕ್ಕೀಗ ಮುನಿಮೂರ್ತಿ ತಾ ಬಂದ
ಮೂಱು ಶಿವತತ್ವಕ್ಕೆ ಮೂರ್ತಿ ಬಂದ
ಆಱೂಢಪದವಿತ್ತ ಗುರುಮೂರ್ತಿ ದೆಸೆಯಿಂದ
ಆನು ನೀನಾದೆನೈ ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಆಶಾಮಹೇಶ್ವರನ ನಿರಸನ ಸ್ಥಲ
|| ವೃತ್ತ ||
ಇದರ ವಿಶೇಷವೇನಿದರ ದೊಡ್ಡಿ ತದೇನೊಳೆ ಬೆಳ್ಳೆಯಾದ ವೇ
ಷದ ಬಲುಹೇನಿದಕ್ಕೆ ಹೊಱಹಂಚಿಕೆಯಲೇನಹುದೇನಮಾಗದಾ
ಗದು ಬಿಡು ಕಾಡಬೇಡ ನಿಜ ಭಕ್ತಿನಿತ್ತು ಭವತ್ಪ್ರಸನ್ನತಾ
ಸದನದಲಿಂಬಿಡಯ್ಯಾ ಪರಮ ಪ್ರಭುವೆ ಮಹದೈಪುರೀಶ್ವರಾ
೧
|| ವಚನ ||         
ಓದಿನ ಹಿರಿಯರು, ವೇದದ ಹಿರಿಯರು, ಶಾಸ್ತ್ರದ ಹಿರಿಯರು,
ಪುರಾಣದ ಹಿರಿಯರು, ವೇಷದ ಹಿರಿಯರು, ಬಾಷೆಯ ಹಿರಿಯರು
ಇವರೆಲ್ಲರು ತಮ್ಮ ಮೆಱೆದರಲ್ಲದೆ ನಿಮ್ಮ ಮೆಱೆದುದಿಲ್ಲ.
ತಮ್ಮ ಮಱೆದು ನಿಮ್ಮ ಮಱೆದಡೆ ಕೂಡಿಕೊಂಡಿಪ್ಪ
ನಮ್ಮ ಕೂಡಲಸಂಗಮದೇವರು.
೨
ಅನ್ನದಾನಿ, ವಸ್ತ್ರದಾನಿ, ಹಿರಣ್ಯದಾನಿಗಳ
ಬಾಗಿಲ ಕಾಯಿದಿರಯ್ಯಾ ಬಹುವಿಧದ ವೇಷಧಾರಿಗಳು!
ಅದೆಂತದಡೆ :
ವಯೋವೃದ್ಭಾಸ್ತಪೋವೃದ್ಧಾ ವೇದವೃದ್ಧಾ ಬಹುಶ್ರುತಾಃ
ಸರ್ವೇ ತೇ ಧನವೃದ್ಧಸ್ಯ ದ್ವಾರೇ ತಿಷ್ಠಂತಿ ಕಿಂಕರಾಃ ||
ಎಂದುದಾಗಿ
ದೈನ್ಯಬಿಟ್ಟ ನಿರಾಭಾರಿಯ ತೋಱೆ ಬದುಕಿಸಯ್ಯಾ
ಕೂಡಲಚನ್ನಸಂಗಮದೇವಾ!
೩
ವರವೇಷದ ವಿಭುತಿ ರುದ್ರಾಕ್ಷಿಯ ಧರಿಸಿಕೊಂಡು
ವೇದ ಶಾಸ್ತ್ರ ಪುರಾಣಾಗದ ಬಹುಪಾಠಿಗಳು
ಅನ್ನ ಹೊನ್ನು ವಸ್ತ್ರವ ಕೊಡುವನ ಬಾಗಿಲ ಕಾಯಿದು
ಮಣ್ಣ ಪುತ್ಥಳಿಯಂತೆ ಅನಿತ್ಯನೇಮದ ಹಿರಿಯರುಗಳು.
ಅದೆಂತೆಂದಡೆ :
ವೇದವೃದ್ಧ ವಯೋವೃದ್ಧ ಶಾಸ್ತ್ರವೃದ್ಧಾ ಬಹುಶ್ರಾತಾಃ ||
ಇತ್ಯೇತೆ ಧನವೃದ್ಧಸ್ಯ ದ್ವಾರೇತಿಷ್ಮಂತಿ ಕಿಂಕರಾಃ ||
ಎಲ್ಲಾ ಹಿರಿಯರುಗಳು ಲಕ್ಷಮಿಯ ದ್ವಾರಪಾಲಕರಾದರಯ್ಯ
ಅಱುಹಿಂಗೆ ವಿಧಿಗೆ ಗುಹೇಶ್ವರಾ.
೪
ಜಂಗಮಲಿಂಗವಾದಲ್ಲಿ ಜಗದ ಜಂಗುಳಿಗಳ ಬಾಗಿಲಕಾಯಿದಿರಬೇಕು
ಒಡೆಯನ ವೇಳೆಯ ಬಂಟಕಾಯಬೇಕಲ್ಲದೆ
ಬಮಟನ ವೇಳೆಯ ಒಡೆಯ ಕಾಯಬಲ್ಲನೆ?
ಇಂತಿನಱೆದು ರಾಜಮಂದಿರದಲ್ಲಿ, ಗ್ರಹಸ್ಥಾಶ್ರಯದಲ್ಲಿ
ವೇಳೆ ಅಱೆತು ಭುಂಜಿಸಿಹೆನೆಂಬ ದರ್ಶನ ಜಂಗುಳಿಗಳಿಗೆ
ಜಂಗಮಸ್ಥಲವಿಲ್ಲಯೆಂದೆ ಸದಾಶಿವಮೂರ್ತಿಲಿಂಗವು
ಅವರಂಗಕ್ಕೆ ಮುನ್ನವೆ ಇಲ್ಲವೆಂಬೆ.
೫
ವಚನದ ರಚನೆಯ ಬಲ್ಲ ಹಿರಿಯರೆಲ್ಲರು
ಮೂರುಳ್ಳವನ ಮನೆಯ ಬಾಗಿಲ ಕಾಯಿದಿದ್ದಾರೆ.
ಹೇಳಿಕೇಳಿ ಬಲ್ಲತನ ವಾದೆನೆಂಬುವರೆಲ್ಲರು
ಬಾಗಿಲಲ್ಲಿಯ ಸಿಕ್ಕಿದರು.
ಸ್ಥಾವರಾದಿಗಳು ಮೊದಲಾಗಿ ಇದಿರಿಟ್ಟು ಕುಱುಹೆಲ್ಲವು
ವಿಕಾರದ ಠಾವಿಂಗೆ ತೀರಿಸಿಕೊಂಬುದಕಿಂದ ಕಡಿಮೆ,
ಅಱೆವುಳ್ಳ ಜ್ಞಾನಿಗಳೆಂಬ ಅಜ್ಞಾನಿಗಳು.
ಇದು ಕಾರಣ, ಸಂಚಿತ ಪ್ರಾರಬ್ಧ ಆಗಾಮಿ ಎಂಬ ಕರ್ಮ
ಎಲ್ಲಿದ್ದರೂ ತಪ್ಪದು,
ಹೆಲುಬಿ ಹರಿದಾಡಬೇಡ, ಸದಾಶಿವಮೂರ್ತಿ ಲಿಂಗದ
ಒಲವರವಿಲ್ಲದೆ ನೆರೆನೆಂಬು.
೯
ಆಶೆಯೆಂಬೊ ಶೂಲದ ಮೇಲೆ ವೇಷವೆಂಬ ಹೆಣನ ಕುಳ್ಳಿರಿಸಿ
ದೇಶದ ಮೇಲುಳ್ಳ ಹಿರಿಯರು ಹೀಗೆ ಸವೆದು ಹೋದರು ನೋಡಾ
ಆಶೆಯ ಮುಂದಿಟ್ಟುಕೊಂಡು ಸುಳಿವ ಹಿರಿಯರೆ ಕಂಡು
ಹೇಸಿಕೆಯಾಯಿತ್ತು ಕಾಣಾ ಗುಹೇಶ್ವರಾ.
೭
ಜಾತಿವಿಡಿದು ಜಂಗಮನ ಮಾಡಬೇಕೆಂಬ ಪಾತಕರು ನೀವು ಕೇಳಿರೋಃ
ಜಾತಿ ಘನವೋ, ಗುರುದೀಕ್ಷೆ ಘನವೋ?
ಜಾತಿಯೇ ಘನವಾದ ಬಳಿಕ ಆ ಜಾತಿಯೇ ಗುರುವಾಗಿರಬೇಕಲ್ಲದೆ,
ಗುರುದೀಕ್ಷೆಗಳ ಪಡೆದು ಗುರುಕರಜಾತರಾಗಿ ಜಾತಕವಕಳೆದು
ಪುನರ್ಜಾತರಾದೆವೆಂದು ಏತಕ್ಕೆ ಬೊಗಳುವಿರೋ?
ಜಾತಿವಿಡಿದು ಕಳೆಯಿತ್ತೆ ಜೋತಿತಮವು?
ಅಜಾತಂಗೆ ಆವುದು ಕುಲ? ಅವಕುಲವಾದಡೇನು,
ದೇವನೊಲಿದಾತನೇ ಕುಲಜನು.
ಅದೆಂತದಡೆ ;
ದೀಯತೇ ಜ್ಞಾನ ಸಂಬಂಧಃ ಕ್ಷೀಯತೇಚ ಮಲತ್ರಯಂ!
ದೀಯತೇ ಕ್ಷೀಯತೇಯೇನ ಸಾದೀಕ್ಷೇತಿನಿದಗದ್ಯತೇ ||
ಎಂಬುದನಱೆದು ಜಾತಿ ನಾಲ್ಕುವಿಡಿದು ಬಂದ ಜಂಗಮವೇ
ಶ್ರೇಷ್ಠವೆಂದು, ಅವರ ನೊಡಗೂಡಿಕೊಂಡು ನಡೆದು
ಜಾತಿಯೆಂಜಲುಗಳ್ಳರಾಘಿ, ಉಳಿದ ಜಂಗಮವ
ಕುಲವನೆತ್ತಿನುಡಿದು, ಅವನತಿಗಳಖೆದು,
ಕುಲವೆಂಬಸರ್ಪ ಕಚ್ಚಿ, ಎಂಜಲೆಂಬ ಅಮೇಧ್ಯವ ಭುಂಜಿಸಿ,
ಹಂದಿನಾಯಂತೆ ಒಡಲಹೊರೆವ ದರುಶನ ಜಂಗುಳಿಗಳು ಜಂಗಮ
ಪಥಕ್ಕೆ ಸಲ್ಲರಾಗಿ,
ಅವರಿಗೆ ಗುರುವಿಲ್ಲ, ಗುರುಪ್ರಸಾದವಿಲ್ಲ, ಲಿಂಗವಿಲ್ಲ ಲಿಂಗಪ್ರಸಾದವಿಲ್ಲ,
ಜಂಗಮವಿಲ್ಲ, ಜಂಗಮಪ್ರಸಾದವಿಲ್ಲ.
ಇಂತೀ ತ್ರಿವಿಧ ಪ್ರಸಾದಕ್ಕೆ ಹೊಱಗಾದ ನರಕ ಜೀವಿಗಳ
ಗುರು ಚರ ಪರವೆಂದಾರಾಧಿಸಿ ಪ್ರಸಾದವಕೊಳಸಲ್ಲದು ಕಾಣಾ,
ಕೂಡಲಚನ್ನಸಂಗಯ್ಯ.
೮
ಬಲ್ಲ ಹಿರಿಯರೆನಿಸಿಕೊಂಡು ಎಲ್ಲರನು ಕೂಡಿಕೊಂಡು
ಹಳ್ಳಿ ಹಿರಿಯರು ಪಟ್ಟಣದಲ್ಲಿ ತಿರಿದುಂಡು
ಅಲ್ಲದಾಟವನಾಡಿದಡೆ ತಮ್ಮ ಬಲ್ಲತನಕ್ಕೆ ಭಂಗವಾತಯಿತ್ತು.
ಆಶನ, ವ್ಯಸನ, ಹಸಿವು, ತೃಷೆ, ನಿದ್ರೆ ಇಚ್ಛೆಗೆ    ಹರಿದಾಡುವರೆಲ್ಲ ಇನ್ನು ಬಲ್ಲರೆ ಹೇಳಿರೆ
ಅನಮತ ಮೇಳಾಪದಚ್ಚಗೋಷ್ಠಿಯ  ಭಂಡರೆಲ್ಲ ಇನ್ನು ಬಲ್ಲರೆ ! ಹೇಳರೆ !
ಕಾಮ, ಕ್ರೋಧ, ಲೋಭ, ಮೋಹ, ಮದ, ಮತ್ಸರದಿನಿಚ್ಚೆಗೆ
ಹರಿದಾಡುವ ಹಮದಿಗಳೆಲ್ಲ ನಾಯನೊಡನಾಡಿದ ಕಂದನಂತಾಯಿತ್ತು
ಗುಹೇಶ್ವರಾ.
೯
ಹಗಲು ನಾಲ್ಕು ಜಾವ ಆಶನಕ್ಕೆ ಕುದಿವರು
ಇರುಳು ನಾಲ್ಕು ಜಾವ ವ್ಯಸನಕ್ಕೆ ಕುದಿವರು
ಕಂಡವರ ಕಂಡು ಮಂಡೆಯ ಬೋಳಿಸಿ ಕೊಂಬುವನು
ಉಂಬುವರ ಕಂಡು ಉಂಬುವರು
ಪುಣ್ಯಕ್ಷೇತ್ರ, ಪುರುಷಕ್ಷೇತ್ರ, ಅಷ್ಟವಿಧಾರ್ಚನೆ,
ಷೋಡಶೋಪಚಾರವೆಂಬದಲ್ಲದೆ ತಮ್ಮ ನಿಧಾನವ
ಸಾದಿಸುವ ಭೇದವನಱೆಯದೆ ಷಡುಸ್ಥಲ ಜ್ಞಾನಿಗಳೆಲ್ಲ ಸತ್ತರಲ್ಲ ಗುಹೇಶ್ವರಾ.
೧೦
ತನು ಬತ್ತಲೆಯಾಗಿದ್ದರೇನೋ ಮನಶುಚಿಯಾಗದನ್ನಕ್ಕರ?
ಮಂಡೆ ಬೋಳಾದಡೇನೋ ಭಾವ ಬಯಲಾಗದನ್ನಕ್ಕರ?
ಭಸ್ಮವಹೂಸಿದಡೇನೋ ಕರಣಾದಿ ಗುಣಂಗಳನೊತ್ತಿ    ಮೆಟ್ಟ ಸುಡದನ್ನಕ್ಕರ?
ಈ ಆಶೆಯ ವೇಷದ ಭಾಷೆಗೆ ನೀನೆ ಸಾಕ್ಷಿಯಗಿ
ಛೀ ಎಂಬೆ ಕಾಣಾ, ಗುಹೇಶ್ವರಾ.
೧೧
ಉಡಲು ಸೀರೆಯ ಕಾಣದೆ ಬತ್ತಲೆಯಿಪ್ಪರಯ್ಯಾ
ಉಣಲಿಕನ್ನವ ಕಾನದೆ ಹಸಿದಿಪ್ಪರಯ್ಯಾ.
ಮೀಯಲೆಣ್ಣೆಯಕಾಣದೆ ಮಂಡೆಯ ಬೋಳುಮಾಡಿಕೊಂಡಿಪ್ಪರಯ್ಯಾ
ದಿಟದಿಂ ಬಿಡಿಸಬಾರದಂತೆ ಈ ಸಟೆಯ ನಿಃಸಂಸಾರವ ಧರಿಸಿಪ್ಪವರಿಗಂಜುವೆ ಕಾಣಾ,
ಸಕಳೇಶ್ವರಾ.
೧೨
ಕಂಗಳೊಳಗಣ ಕಟ್ಟಗೆಯ ಮುಱೆಯದೆ
ಕಾದೊಳಗಣ ಕಪ್ಪರವನೊಡೆಯದೆ
ತನ್ನೊಳಗಿಪ್ಪ ನಿಕ್ಷೇಪವ ಭೇದಿಸಿ ಉಣಲಱೆಯದ
ಬಿನುಗರೆಲ್ಲ ಹಲುಗಿರಿವುತ್ತಹರು ಕಾಣಾ ಗುಹೇಶ್ವರಾ.
೧೩
ರಚನೆಯ ರಂಜಕವ ನುಡಿವಾತ ಜಂಗಮವಲ್ಲ.
ನರರ ಹಾಡಿಹೊಗಳಿ ಬೇಡಿಕೊಂಡುಂವಾತ ಜಂಗಮವಲ್ಲ.
ನರರ ಕೈವಾರಿಸುತ ಜಂಗಮವಲ್ಲ.   ನರರ ಸ್ತುತಿಸುವಾತ ಜಂಗಮವಲ್ಲ.
ಇದು ಕಾರಣ-ಕೂಡಲಸಂಗಯ್ಯನಲ್ಲಿ.
ಪ್ರಭುವೇ ಜಂಗಮ, ಬಸವನೇ ಭಕ್ತ.
೧೪
ಜಂಗಮ ಜಂಗಮವೆಂದೇನೋ ಲಜ್ಜ ಭಂಡರಿರಾ?
ಜಂಗಮವಂತೆ ಕಳಂಕಿಯೆ? ಅಪೇಕ್ಷಿಯೇ? ಅಸಕನೆ?
ಪಾಶಜೀವಿಗಳನೆಂತು ಜಂಗಮವೆಂಣಬೆನಯ್ಯಾ?
ಜಂಗಮವೇನು ದೋಷಿಯೆ? ದುರ್ಗುಣಿಯೇ? ಅಸತ್ಯನೇ
ಅನಾಚಾರಿಯೇ? ಅಲ್ಲ ಕಾಣಿರಯ್ಯಾ.
ಹೇಳಿಹೆ ಕೇಳಿ :
ನಿಕಷ್ಕಳಂಕ, ನಿರಾಪೇಕ್ಷಚ, ನಿರಾಸಕ, ನಿರ್ದೋಷಿ, ನಿಷ್ಪುರುಷ,
ಸತ್ಯ, ದಯೆ, ಕ್ಷಮೆ, ಶಾನಮತಿ, ಸೈರಣೆ, ಸಮಾಧಾನ  ಸಮತೋಷ,
ಪರಿಣಾಮ, ನಡೆತತ್ವ, ನಡೆ, ಪಾವನ,
ಸುಳುಹು, ವಸಂತ, ಗಾಳಿ, ಜಗಧಾರಾದ್ಯ, ಸ್ವಯ,
ಸ್ವತಂತ್ರ, ಚರಪರಿಣಾಮಿ, ಪರಿಪೂರ್ಣ ಪ್ರಕಾಶ,
ಸರ್ವತತ್ವಾಶ್ರಯ, ಶೂನ್ಯ ನಿಶೂನ್ಯ ನಿರಾಳನೆ
ಜಮಗಮದೇವ ಕಾಣಿರೊ,
ಕೇಳಿ ಮಹಾಲಿಂಗ ಗುರುಶಿವಸಿದ್‌ಏಶ್ವರ ಪ್ರಭುವಿನ ಘನವಾ.
೧೫
|| ತ್ರಿವಿಧಿ ||
ಬಣ್ಣ ಹೆಲವಪ್ಪಲ್ಲಿ ಬಣ್ಣ ತಾ ಹಲವಾಗಿ ಬಣ್ಣ ಮೂಜಗಕೆ ಮುಕ್ಕಣ್ಣ ತಾನೆ.
ಬಣ್ಣಕರು ಬಣ್ಣದೊಳಗಾಳುವುದನೇ ಕಂಡು
ಅಣ್ಣ ನಗುತಿರ್ದೆನೈ ಯೋಗಿನಾಥಾ.
೧೬
ಆಶೆಯೆಂಬೊ ಪಾಶ ಮೋಸವನು ಮಾಡಿತ್ತು  ಈಶನ ವೇಷವನು ಧರಿಸಿ ಏವೆ?
ಭಾಸುರ ಕೋಟಪ್ರಕಾಶನೆ ಕರುಣಿಸೈ
ವೇಷದ ಹೊಲಬನು ಯೋಗಿನಾಥಾ.
೧೭
ಆಸೆಯಿಂದವೆ ಹುಟ್ಟಿ, ಆಸೆಯಿಂದವೆ ಬೆಳೆದು,
ವೇಷದಿಂದಲಿ ನಾನು ನೈನಱೆದೆನು  ಈಷಣತ್ರಯವೆಮಬ ಪಾಶನಂ ಪಱೆದು ನಿ
ಮ್ಮಾಸೆಯೊಳಿರಿಸೆನ್ನ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಉಪಾಧಿ ಗುರು ನಿರಸನ
|| ವೃತ್ತ ||
ಪರುಷಮದಾಗುತಾಗುತಕಟಾ ಪೊಸಚಿನ್ನದ ಘಟ್ಟಿಯಾದವೋಲ್
ನಿರುತ ನಿಜೈಕ್ಯ ಭಕ್ತಿ ಪೊಱವೇಷದ ಭಾಷೆಯ ದಂಬಭಕ್ತಿ ಯಾ
ಗುರುಚಿರಭೋಗಸಿದ್ಧಿಕರಮಾದುದು ಶಾಂಭವಯೋಗಸಿದ್ಧಿಯಂ
ತರಿದುದೇನರಯ್ಯ ಪರಮಪ್ರಭುವೇ ಮಹದೈಪುರೀಶ್ವರಾ.
೧
|| ವಚನ ||         
ತಾವು ಗುರುವೆಂದು ಮುಂದಣವರಿಗೆ
ಉಪದೇಶವ ಮಾಡುವರಯ್ಯಾ.
ತಾವೆಂತು ಗುರು?
ಎಲ್ಲರ ಹಾಗೆ ದೇಹ ಪ್ರಾಣ ಗುರುವೆಂಬುದು, ತಾಪರುಷವೆಂಬರು.
ಆ ಪರುಷವು ಲೋಹವ ಮುಟ್ಟಿದಡೆ ಸುವರ್ಣವಹುದಲ್ಲದೆ
ಪರುಷವಾಗಲಱಿಯದು ಅದು ಗುರುಸ್ಥಲವಲ್ಲ.
ಇನ್ನು ಗುರುವೆಂಬುದು ಜ್ಯೋತಿ ಪ್ರಕಾಶ
ಅದು ಮುಟ್ಟಿ ತನ್ನಂತೆ ಮಾಡಿಕೊಳಬಲ್ಲದಾಗಿ
ಅದಾವ ಜ್ಯೋತಿಯೆಂದಡೆ ಸ್ವಯಂಜ್ಯೋತಿ,
ಆ ಜ್ಯೋತಿಯ ಬೆಳಗಿನಿಂದ ಪ್ರಾಣಲಿಂಗವ ಕಂಡು
ಸುಖಿಯಾಗಬೇಕೆಂದಡೆ ನಾಲ್ಕು ವೇದಾರ್ಥ
ಗಾಯತ್ರಿ ಗಾಯತ್ರಿಯರ್ಥ
ಅಜಪಾಗಾಯತ್ರಿ  ಆಜಪ ಗಾಯಾತ್ರಿಯರ್ಥ,
ಪ್ರಾಣಾಯಾಮ, ಪ್ರಾಣಾಯಾಮದಿಂದೆ
ಪಶ್ಚಿಮ ಜ್ಯೋತಿಯ ಬೆಳಗಿ, ಪ್ರಾಣಲಿಂಗ ಸಂಬಂಧವ ಮಾಡುವುದು
ಇಷ್ಟರಲ್ಲಿ ಸ್ವತಂತ್ರನಾದಡೆ, ಇಷ್ಟಲಿಂಗವನುಪದೇಶವ ಮಾಡುವುದು
ಇಷ್ಟಿಲ್ಲದೆ ಕೊಟ್ಟಡೆ ಅಂಧಕನ ಕಯ್ಯನಂಧಕ ಹಿಡಿದಂತೆ ಕಾಣಾ,
ಕೂಡಲಸಂಗಮದೇವಾ.
೨
ಹಿಂದನಱಿಯ ಮುಂದನಱಿಯದೆ ಹರಿದ್ಹರಿದು
ಉಪದೇಶವ ಮಾಡುವ ಈ ಹಂದಿಗಳ ನಾನೇನೆಂಬೆನೆಲವೊ.
ಗಂಡನ ಗುರು ಹೆಂಡತಿಗೆ ಮಾವನೆ? ಹೆಂಡತಿಯ ಗುರು ಗಂಡಂಗೆ ಮಾವನೆ?
ಉಪಮೆಗೆ ಬಾರದ ಘನವ ಉಪಮೆಗೆ ತಂದು ನುಡಿವ
ನರಕಿ ಜೀವಿಗಳನು ಕೂಗಿಡೆ ನರಕದಲ್ಲಿಕ್ಕುವ
ನಮ್ಮ ಕೂಡಲ ಚನ್ನಸಂಗಮದೇವಾ.
೩
ಜಗದ ಜನವ ಹಿಡಿದುಕೊಂಡು ಬಂದು ಉಪದೇಶವ ಮಾಡುವ
ಗುರುವಿಂಗೆ ಆ ಉಪದೇಶ ಕೊಂಡುಕೊಟ್ಟು ದೂರಾಗಿ
ಹೋಹುದಲ್ಲದೆ ಅಲ್ಲಿ ನಿಜವಳವಡವುದೆ?
ಈ ತೆಱನಱಿಯ ಸಂಸಾರ ಜೀವಿಗಳು ಮಾಡಿದ ದೋಷ
ತಮ್ಮನೆ ತಿಂದು ಆ ಗುರುವಿಂಗೆ ಉಪಹತಿ ಮಾಡುವುದು ನೋಡಾ!
ಅದೆಂತೆಂದಡೆ:    ಶಿಷ್ಯ ಪಾಪಂಗುರೋಪಿಯೆಂದುದಾಗಿ
ಇದು ಕಾರಣ, ಗುಹೇಶ್ವರಾ ತಾನಿಟ್ಟ ಬೇತಾಳ ತನ್ನ ತಿಂಬಡೆ.
೪
ವಸ್ತ್ರ ಬಲುಹಿನಲ್ಲಿ ಕಟ್ಟು ಶಿವದಾರ ಬಲುಹಿನಲ್ಲಿ ಕಟ್ಟು
ಎಂದು ಹೇಳುವದು ದೀಕ್ಷೆಯೇ? ಬೇಱಿ ಮತ್ತೆಕಟ್ಟುವ ಠಾವುಂಟಾಗಿ.
ಅಷ್ಟವಿಧಾರ್ಚನೆ, ಪೋಡಶೋಪಚಾರ ಕಾಲನಿಯಮಂಗಳ
ಮಾಡಿಯೆಂದು ಹೇಳುವದುಪದೇಶವೆ? ಕಾಬರೆ ಕಾಲ ನೇಮಂಗಳುಂಟಾಗಿ
ಇದನಱಿಯದೆ ಹೇಳಿದಾತ ಶಿವದ್ರೋಹಿ, ಕೇಳಿದಾತ ಗುರುದ್ರೋಹಿ
ಐಕ್ಯವನಱಿಯದ ಮಾಟ ಸಯಿದಾನದ ಕೇಡು
ಕೂಡಲಚನ್ನಸಂಗಯ್ಯ, ಆ ಗುರುಶಿಷ್ಯರಿಬ್ಬರೂ ಉಭಯಭ್ರಷ್ಟರು.
೫
ಈ ಪ್ರತಿಗೀಫಲ ಈ ಪೂಜೆಗೀಫಲವೆಂಬ ಕೈಕೂಲಿಗಾಱರೆಲ್ಲ ಕರ್ಮಿಗಳಯ್ಯಾ
ಸ್ವರ್ಗ ನರಕವನುಂಬವರುಗಳು ಕರ್ಮಿಗಳಯ್ಯಾ.
ಒಡಲೊಡವೆ ಹಡೆದರ್ಥವ ಮೃಡದೇವ ಸೊಡ್ಡಳಗರ್ಪಿತವೆಂಬಾತನು
ಬೆಡಗಿನ ಶಿವಪುತ್ರ ಉಳಿದವರಂತಿರಲಿ.
ಪ್ರಾಣಕ್ಕುದೇಶವ ಮಾಡಿ ಸ್ವಾಯತಲಿಂಗವಂ ಕೊಡಬೇಕು
ಕಾಯಶುದ್ಧವಂ ಮಾಡಿ ಪ್ರಾಣಕ್ಕಱಿವತೋಱಬೇಕು
ಇಷ್ಟವನಱಿಯದೆ ದೀಕ್ಷೆಯ ಮಾಡಬಾರದು
ಕುರುಡನ ಕಯ್ಯಲ್ಲಿ ಕೊಳಕಲಸಿ ಪ್ರತಿಕುರುಡಂಗುಣಿಸುವಂತಾಯಿತ್ತು
ಮಲಭಾಂಡ ಜೀವಿಯ ಕಯ್ಯಲ್ಲಿ ಅನುಜ್ಞೆಯಾದ ಶಿಷ್ಯಂಗೆ
ಉಭಯದ ಕೇಡಾಯಿತ್ತು.
ಇದನಱಿದು ನಡೆಯೆಂದಿರಣ್ಣಾ ಸದಾಶಿವ ಮೂರ್ತಿಲಿಂಗವಱಿವುದಕ್ಕೆ.
೭
ಹೊಲಬನಱಿಯದ ಗುರು ಸುಲಭನಲ್ಲದ ಶಿಷ್ಯ
ಕೆಲಬಲನ ನೋಡಿ ವಿಚಾರಿಸಿ ಮಾಡದುಪದೇಶ
ಆಂಧಕ ವನವೊಕ್ಕಂತೆ ರಾಮನಾಥಾ.
೮
ಪೃಥ್ವಿಯ ಮೇಲಣ ಕಲ್ಲ ತಂದು ಮರ್ತ್ಯರೆಲ್ಲರು ಪೂಜಿಸಿ
ಭಕ್ತಿಯೆಂದು ಮಾಡುತ್ತೈದಾರೆ ನೋಡಾ.
ಕೊಟ್ಟಾತ ಗುರುವೆಂಬರು ಕೊಂಡಾತ ಶಿಷ್ಯನೆಂಬರು,
ಕೊಟ್ಟವ ಕೊಂಡವ ಉಭಯ ಮರ್ತ್ಯರು
ಮರಣಕ್ಕೊಳಗಾಗಿ ಹೋದಲ್ಲಿ ಪೃಥ್ವಿಯ ಕಲ್ಲು
ಪೃಥ್ವಿಯಲ್ಲೆ ಉಳಿಯಿತ್ತು ನೋಡಾ.
ಭಕ್ತಿ ಭ್ರಷ್ಟಾಗಿ ಹೋಯಿತ್ತು.
ಹಿಂಗಲ್ಲ ಬಿಡು, ಇದು ಗುರು ಶಿಷ್ಯ ಸಂಬಂಧವಲ್ಲ.
ಅಱುಹು ಸಹಿತವಾಗಿ ಗುರುವೆಂಬೆ, ಆಚಾರ ಸಹಿತವಾಗಿ ಶಿಷ್ಯನೆಂಬೆ.
ನಿಷ್ಠೆ ಸಹಿತವಾಗಿ ಲಿಂಗವೆಂಬೆ.
ಇದು ಪರಮಸೌಖ್ಯ ಪರಭಕ್ತಿಯ ಪರಿಣಾಮ; ಉಳಿದವೆಲ್ಲ ಭ್ರಷ್ಟಕಾಣಾ
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೯
|| ತ್ರಿವಿಧಿ ||
ಪರಿಭವನಱಿಯಿರಿ ಗುರುಮಾರ್ಗವನಱಿಯಿರಿ
ಆಱಿದಱಿದು ದೀಕ್ಷೆಯನು ಮಾಡುತ್ತಿಹರು
ನರರ ಬೋಧಿಸಿ ತಮ್ಮ ಉದರವ ಹೊರೆವವರ
ಗುರುವೆಂದು ಎಂಬೆಂತೆ ಯೋಗಿನಾಥಾ.
೧೦
ಗುರುವಾಗಿ ಗುಡ್ಡರಿಗೆ ಹಿರಿದು ಹಮ್ಮಿನೊಳಿರ್ದೆ
ಪರಮ ಶ್ರೀಗುರು ಬಂದು ಗುಡ್ಡ ಪದವಿಯ ಪರಿಹರಿಸಿ
ತಮ್ಮಿರವವಪ್ಪವಿದು ಎನ್ನೊಳಗಿರಿಸಿ
ಸಲಹಿದ ಗುರು ಶರಣು ಯೋಗಿನಾಥಾ.
೧೧
ಜವನಿಕೆಯ ಮಱೆಯಲ್ಲಿ ನೆಳಲು ಕುಣಿವುತ್ತೈತೆ
ನೆಳಲು ನೀಕರಿಸುವರೊಬ್ಬರಿಲ್ಲ
ಕರುಣಾಕರನೆ ಗುರುವೆ ನೆಳಲ ಬೊಮ್ಮವೆ ನೀನು
ಅಱೆದಡೆ ನಾನುಳಿದೆನಯ್ಯಾ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ನಿರಾಶಾ ಮಹೇಶ್ವರ ನಿರ್ದೇಶ ಸ್ಥಲ
|| ವೃತ್ತ ||           
ಪರವಧವಂ ಪರದ್ರವಿಣಮಂ ಪರಹಿಂಸೆಯನೈದೆ ದೂರದಿಂ
ಪರಿಹರಿಸಿ ಸ್ವದೇಶಿಕ ನಿರೂಪಿತಮಪ್ಪ ಷಡರ್ಧ ಸಂಗ್ರಹಾ.
ಚರಣೆಯೊಳೇಕಲಿಂಗ ನಿನಿಷ್ಠೆ ಸಮಾಹಿತ ಮಾದೊಡಂತದೇ
ಪರಮ ಮಾಹೇಶ್ವರಸ್ಥಲದ ಲಕ್ಷಣ ವೃತ್ತಿವಿದಂ ಶಿವಾಧವಾ.
೧
|| ವಚನ ||         
ಸಜ್ಜನ ಸದ್ಭಾವಿ ಅನ್ಯರ ಕೈಯಾಂತು ಬೇಡ;   ಲಿಂಗವ ಮುಟ್ಟದ ಕೈ ಮೀಸಲು.
ಕಂಗಳೊಳೊಗೆಸೆದು ನೋಡ ಪರವಧುವ,
ಮನದಲ್ಲಿ ಅವ್ಯವ ನೆನೆಯ  ಮಾನವರ ಸೇವೆಯ ಮಾಡ; ಲಿಂಗವ ಬೇಡ,
ಲಿಂಗದ ಹಂಗನೊಲ್ಲ, ಧನದಲ್ಲಿ ವಂಚನೆಯಿಲ್ಲ,
ಕೂಡಲಸಂಗಮದೇವಾ, ನಿಮ್ಮ ಶರಣ.
೨
ನಿಷ್ಠೆ ನಿಬ್ಬಱಗು ಘಟ್ಟಗೊಂಡಡೆ ಏಕೋಭಾವದಲ್ಲಿ ಸೊಮ್ಮುಸಂಬಂಧ;
ಆಹ್ವಾನ ವಿಸರ್ಜನೆ ದುರ್ಭಾವ ಬುದ್ಧಿಲಯವಾದಾತ ಮಹೇಶ್ವರನು;
ಪರದೈವ, ಮಾನವಸೇವೆ, ಪರಸ್ತ್ರೀ ಪರಮಧನಂ ಬಿಟ್ಟು ಏಕಲಿಂಗ
ನಿಷ್ಠಾಪರನಾಗಿ,
ದಾಸತ್ವಂ ವೀರದಾಸತ್ವಂ ಭೃತ್ಯತ್ವಂ ವೀರಭೃತ್ಯತಾ
ಸೌಜನ್ಯಂ ಸುಮನೋವಸ್ಥಾ ಸಮಯಾಚಾರಂಣತು ಷಡ್ವಿಧಂ ||
ಎಂಬ ಶ್ರುತಿಯರ್ಥದಲ್ಲಿ ನಿಹಿತನಾಗಬಲ್ಲಡೆ, ಆತ ಮಹೇಶ್ವರನಿಪ್ಪನಯ್ಯಾ.
ಗುರುಮಾರ್ಗವೇ ತನಗೆ ಸನ್ಮತನಾಗಿ, ತನ್ನ ಮಾರ್ಗವೇ ಗುರುವಿನಲ್ಲಿ
ಸನ್ಮತವಾಗಿ, ಇರಬಲ್ಲಡೆ ಆತನೇ ಮಹೇಶ್ವರನು.
ಈ ಮಾಟವನಱೆಯದೆ ನಾನು ಮಹೇಶ್ವರನೆಂಬ ,ಮೂಕೊಱೆಯನ
ಮೆಚ್ಚುವನೆ ಕೂಡಲಚನ್ನಸಂಗಮದೇವಾ.
೩
ತನು ನಿಮ್ಮ ಪೂಜಿಸುವ ತೃಷೆಗೆ ಸಂದುದು
ಮನ ನಿಮ್ಮ ನೆನೆವ ಧ್ಯಾನಕ್ಕೆ ಸಂದುದು.
ಪ್ರಾಣ ನಿಮ್ಮ ರತಿಸುಖಕ್ಕೆ ಸಂದುದು
ಇಂತು ತನುಮನ ಪ್ರಾಣ ನಿಮಗೆ ಸಂದಿಪ್ಪ
ನಿಸ್ಸಂಗಿಯಾದ ನಿಶ್ಚಟ ಲಿಂಗೈಕ್ಯ ಕಾಣಾ, ಗುಹೇಶ್ವರಾ.
೪
ಛಲಬೇಕು ಶರಣಂಗೆ ಪರಧನವನೊಲ್ಲೆನೆಂಬ
ಛಲಬೇಕು ಶರಣಂಗೆ ಪರಸತಿನೊಲ್ಲೆನೆಂಬ
ಛಲಬೇಕು ಶರಣಂಗೆ ಪರದೈವವನೊಲ್ಲೆನೆಂಬ
ಛಲಬೇಕು ಶರಣಂಗೆ ಲಿಂಗಜಂಗಮವೊಂದೆಂಬ
ಛಲಬೇಕು ಶರಣಂಗೆ ಪ್ರಸಾದ ದಿಟವೆಂಬ
ಛಲಬೇಕು, ಛಲವಿಲ್ಲದರ ಮೆಚ್ಚ
ನಮ್ಮ ಕೂಡಲಸಂಗಮದೇವಾ.
೫
ನಿರ್ವಚನ, ನಿರ್ಜನಿತ, ನಿರ್ಲೇಪ, ನಿಃಕಪಟ,
ನಿರ್ವಚನೀಯ ವಚಿಸಲಿಕ್ಕಿಲ್ಲ ನಿಲ್ಲೊ. ನಿರಾಳ ನಿರಾಯಾಮ,
ನಿಸ್ಸಂಗಿ, ನಿರ್ಲಿಖಿತ,
ನಿರವಯನವಯವಕ್ಕೆ ತರಲಿಲ್ಲ ನಿಲ್ಲೊ.
ಸಿಮ್ಮೆಲಿಗೆಯ ಚನ್ನರಮನೆಂಬ
ಚರಲಿಂಗವನುಪಮಿಸಲಿಲ್ಲ ನಿಲ್ಲೊ.
೬
ಉಪಾಧಿಯುಳ್ಳನ್ನಕ್ಕ ಗುರುವಲ್ಲ,
ವೇಷವ ಹೊತ್ತು ಬಾಗಿಲ ಕಾಯಿವನ್ನಕ್ಕ ಜಂಗಮವಲ್ಲ.
ಶಕ್ತಿ ಸಹಿತವುಳ್ಳನ್ನಕ್ಕ ಲಿಂಗವಸ್ತುವಲ್ಲ.
ಅದೆಂತದಡೆ :
ಏತರಲ್ಲಿರ್ದಡೂ ಅಹಿಶರೀರ ಬಲಿದು ತದ್ರೂಪ ಹಾಕಿದಂತಿರಬೇಕು.
ಇದು ಅಱೆವಿನ ಮೊದಲು ಮೂರ್ತಿಲಿಂಗದಿರೆವು.
೭
ಅಪ್ಪು ಚಿಪ್ಪಿನಲ್ಲಿ ನಿಂದು ಅಪ್ಪುವ ಬೆರಸದಂತೆ
ಮೃತ್ತಿಕೆ ತೇಜದಲ್ಲಿ ಬೆಂದು ಪೃಥ್ವಿಯ ಕೂಡದಂತೆ
ಹಾಂಗಿರಬೇಕು, ಭಕ್ತವಿರಕ್ತನ ಭೇದ, ಇಷ್ಟ ಪ್ರಾಣದಿರವು.
ಇದು ನಿಶ್ಚಯ ಲಿಂಗಾಂಗ, ಕಾಯಭಕ್ತ, ಪ್ರಾಣಜಂಗಮವಾದ ಸ್ವಾನುಭಾವ ಸಿದ್ಧಿ
ಈ ತೆಱ ತಾನೆ ಸದಾಶಿವ ಮೂರ್ತಿಲಿಂಗವು.
೮
ಅಕ್ಷರಪಂಚಕವನಱೆದಡೆ ಬೋಳು,
ಕುಕ್ಷಿಯೊಳಗೈವತ್ತೆರಡಕ್ಷರದ ಲಕ್ಷಣವನಱೆದಡೆ ಬೋಳು;
ಅಕ್ಷಯನಿಧಿ ಕೂಡಲಚನ್ನಸಂಗಯ್ಯಾ,
ಭಚಕ್ಕೆ ಬಾರದುದೆ ಬೋಳು.
೯
ಕುಱುಹ ಮುಟ್ಟದೆ ಹೊಂದುದೆ ಬೋಳು,
ಕೂದಲ ಹರಿಯದೆ ಬೋಳಾಗಬೇಕು.
ಕಾಯಬೋಳೊ, ಕಪಾಲ ಬೋಳೊ ಹೊಂದುವದು ಬೋಳೊ?
ಹುಟ್ಟದೆ ಹೊಂದದೆ ಹೋದುದು ಬೋಳೊ
ಕಾಣಾ ಗುಹೇಶ್ವರಾ.
೧೦
ಅನೈತ, ಅನಾಚಾರ, ಅನ್ಯಹಿಂಸೆ, ಪರಧನ, ಪರಸ್ತ್ರೀ
ಪರನಿಂದ್ಯವ ಬಿಟ್ಟು ಲಿಂಗನೈಷ್ಟೆಯಿಂದ ಶುದ್ಧಾತ್ಮನಾಗಿರಬಲ್ಲಡೆ
ಮಹೇಶ್ವರಸ್ಥಲವಿದೆಂಬೆನಯ್ಯಾ,
ಮಹಾಲಿಂಗಗುರುಶಿವಸಿದ್ಧೇಶ್ವರ ಪ್ರಭುವಚವೆ.
|| ತ್ರಿವಿಧಿ ||        
೧೧
ಹುಟ್ಟಿದ ಹೊಲೆಯಳಿದು ಕಷ್ಟಗುಣಗಳ ಕಳೆದು ನೈಷ್ಠೆಯಲಿ ಸೂತಕವ ತೊರೆದು, ಹರಿದು
ಅಷ್ಟ ವಿಧಾರ್ಚಣೆಯಿಂದ ಅಷ್ಟತನುಗಳನಳಿದು
ನಿಷ್ಟವಮತನಾದೆನೈ ಯೋಗಿನಾಥಾ.
೧೨
ಲಿಂಗಾಂಗ ಸಮರಸದಂಗ ತಾ ನೆಲೆಗೊಂಡು  ಲಿಂಗಪ್ರಸಾದ ತಲ್ಲೀಯವಾಗಿ
ಅಂಗಗುಣಗಳನಳಿದು ಮಂಗಳಮಯನಾಗಿ
ಲಿಂಗ ನಾ ನೀನಾದೆ ಯೋಗಿನಾಥಾ.
೧೩
ಆರಾರು ಓರಂತೆ ಏನೇನನೆಂದಡು
ಆರೈದುಯಂನುವ ಸಲಹುತಿರ್ಪ
ಸಾಲೋಕ್ಯ ಫಲಪದವಿ ಮೀಱೆಪ್ಪ ಭ್ರಾಂತಂಗೆ
ಆರೆಂದಡೆನಗೇನು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಪ್ರಪಂಚಶೀಲ ನಿರಸನ ಸ್ಥಲ
|| ವೃತ್ತ ||           
ಬಿಡು ಬಿಡು ಲಿಂಗಭಕ್ತನವಸಾನ ವಿಯುಕ್ತನನಾದಿಮುಕ್ತ ನೀ
ಕಡುಮರುಳಾಟದಾಳಿಕೆಯ ತೋಳದ ಮೇಳದನುತ್ತ ಲೀಲೆಯಾ
ಗಡದ ಸಮರ್ಥನಂತಹವಿಂತಹವಂ ಛಲಶೀಲವಂತೆನೆಂ.
ದಡಿಗಡಿಗುಬ್ಬಿ ಕೊಬ್ಬಿ ಯೋಗ್ಯನೆ ಪೇಳ್ ಶಿವಾಧವಾ.  
|| ವಚನ ||         
ಹಲವು ಮಣಿಯಕಟ್ಟಿ ಕುಣಿಕುಣಿದಾಡಿ,
ಹಲವು ಪರಿಯ ವಿಭೂತಿಯ ಹೂಸಿ
ಗಣಾಡಂಬರದ ನಡುವೆ ನಲಿನಲಿದಾಡಿ,
ಉಂಡು ತಾಂಬೂಲಂಗೊಂಡು ಹೋಹುದೆಲ್ಲಾ            ತನು
ಮನ ಧನ ಸಮರ್ಪಿಸದವರ
ಕೂಡಲಸಂಗಮದೇವನೆಂತೊಲಿವ?
೨
ಸುಖವನಱೆಯದ ಕಾರಣ ಹೆಂಗಸು ಸೂಳೆಯಾದಳು.
ಲಿಂಗವನಱೆಯದ ಕಾರಣ ಭಕ್ತ ಶೀಲವನಮತನಾದ.
ಉಭಯ ಕುಳಸ್ಥಲದಿರವು ನಿಷ್ಪತಿಯಾಗದವನ್ನಕ್ಕ
ಕೂಡಲಚನ್ನಸಂಗಮದೇವನೆಂತೊಲಿವ?
೩
ಪೂರ್ನಗುಣವನೆಲ್ಲ ಅಳಿದು ಪುನರ್ಜಾತನಾದ ಬಳಿಕ
ಗುರುವಿನ ಕರಸ್ಥಲದಲ್ಲಿ ಉತ್ಪತ್ಯ, ಸದ್ಭಕ್ತರಲ್ಲಿ ಸ್ಥಿತಿ,
ಲಿಂಗದಲ್ಲಿ ಲಯ ಇಂತೀ ನಿರ್ಣಯವನಳೆಯದೆ
ಶೀಲವಂತರ ಶೀಲ ತಪ್ಪಿದಡೆ ಹೇಳಬಹುದೇ? ಹೇಳಬಾರದು.
ಸೋಳೆ ಮುತ್ತು ಗೊರವತಿಯಾದಂತೆ, ಬಂಟ ಮುತ್ತು ಬಾಗಿಲ ಕಾಯಿದಂತೆ
ನರಿ ಮುತ್ತು ಬಳ್ಳಾದಂತೆ, ಹಾವು ಮುತ್ತು ಸಿಂಗಿಯಾದಂತೆ,
ಎಲ್ಲದೇವರಿಗೆ ಮಸ್ತಕ ಪೂಜೆ, ಜಂಗಮದೇವರಿಗೆ ಪಾದಪೂಜೆ,
ಪಾದೋದಕ ಪ್ರಸಾದವ ಕೊಡುವ ಜಂಗಮದೇವರು
ಕಂಠಪಾವಡ, ಧೂಳುಪಾವಡ, ಸರ್ವಾಂಗ ಪಾವಡ
ಶೀಲ ಸಂಬಂಧವೆಂದಡೆ, ಕೇಸರಿ ಶುನಕನಾದಂತೆ
ಕಾಣಾ, ಗುಹೇಶ್ವರಾ.
೪
ಮಡಕೆಗೆ ಮುಸುಕು, ತಮ್ಮ ಗುಹ್ಯಕ್ಕೆ ದಶಾವಸ್ಥೆ
ಬಾಹ್ಯದಲ್ಲಿ ಶೀಲ, ಅಂತರ್ಯಾಮಿಯಲ್ಲಿ ದುಶ್ಯೀಲ.
ಹೊಱಗೆ ವ್ರತ ಒಳಗೆ ಗತಕು, ಮಾಡಿಕೊಂಡು ವಿಧಿಯೆನಿಸುವದಕ್ಕೆ
ವಾದ್ಯದ ವ್ರತ್ತಿಯ ಹಿಡಿತದಲ್ಲೆಸಿಯಂತೆ ಇನ್ನಾರಿಗೆ ಹೇಳುವೆ
ಈಶಾನ್ಯ ಮೂರ್ತಿ ಮಲ್ಲಿಕಾರ್ಜುನ ಲಿಂಗವೆ ನೀವೆ ಬಲ್ಲಿರಿ.
೫
ಹೊಱಗೆ ಚಲುಮೆ ಒಳಗೆ ಮೂತ್ರದ ಕುಳಿ
ಹೊಱಗೆ ಸ್ವಯಂ ಪಾಕ ಒಳಗೆ ಅಧರ ಪಾಕ
ಹೊಱಗೆ ಭವಿನಿರಸನ ಒಳಗೆ ಭವಿಸಂಗ ಕೂಟ
ಇಂತಿವೆಲ್ಲವು ಆಡುನವಿದಾದಂತ ನೇಮ ಹಿಡಿದಂತಾಯಿತ್ತು
ಇಂತೀಗುಣವನನೊಪ್ಪ ಈಶಾನ್ಯಮೂರ್ತಿ ಮಲ್ಲಿಕಾರ್ಜುನ ಲಿಂಗವು.
೬
ನಿತ್ಯ ಚಲಿಯ ತೋಡುವಾತಂಗೆ ಉಚ್ಚಿಯ ಬಚ್ಚಲ ತೋಡಲಾಗದು.
ಭಕ್ತನಲ್ಲದ ಭವಿಯ ಬೇಡೆನೆಂಬಾತಂಗೆ ಅಚ್ಚೊತ್ತಿದ ಲಕ್ಷೀಯ ಮುದ್ರೆಯ ಹಿಡಿಯಲಾಗದು
ಕೊಂಡವ್ರತಕ್ಕೆ ಸಂದೇಹ ಕುಳ್ಳಿರೆ ಅಂಗವ ಹೊಗಲಾಗದು.
ಇಂತವನಳಿಯದೆ ನಾವ್ರತಸ್ಥನೆಂದು ಕೊಂಡಾಡುತಿರ್ಪ ಭಂಡನೊಪ್ಪ ಈಶಾನ್ಯಮೂರ್ತಿ
ಮಲ್ಲಿಕಾರ್ಜುನ ಲಿಂಗವು.
೭
ಶೀಲವಂತ ಶೀಲವಂತರೆಂಬರು ನಾವಿದನಗೆಯೆವರಯ್ಯಾ.
ಅಂಗನೆಯರಧರಪಾನ ತನ್ನಧರವ ಹೋಗುವನ್ನಕ್ಕ ಶೀಲವೆಲ್ಲಿಯದೊ?
ಇದು ಬಾಲರಾಳಿಯಲ್ಲದೆ ಈಷಣತ್ರಯವೆಂಬ ಸೊಣಗ
ಬೆಂಬತ್ತಿ ಬರುತ್ತಿರಲು ಶೀಲವೆಲ್ಲಿಯದೋ?
ಮನವುಮಹಲಲ್ಲಿ ನಿಂದಡೆ, ಶೀಲ ಪರಿಣಾಮ ನೆಲೆಗೊಂಡಡೆ ಸೀಮೆ
ಇದು ಕೂಡಲ ಸಂಗಯ್ಯನಲ್ಲಿ ಶೀಲವಂತರಪೂರ್ವ.
೮
ಮಡಕೆ ತುಂಬಿ ಪಾವಡವ ಕಟ್ಟುವರಲ್ಲದೆ,
ಸರ್ವಾಂಗವನು ಸದಾಛಾರವೆಂಬ ಪಾವಡೆಯಲ್ಲಿ ಕಟ್ಟುವರನಾರನು ಕಾಣೆನಯ್ಯಾ.
ಬಾಯತುಂಬ ಪಾವಡವ ಕಟ್ಟುವರಲ್ಲದೆ.
ಮೂಗಹೊಡೆವರಂತೆ ಭಾವ ತುಂಬಿ ನಿರ್ವಾಣವೆಂಬ ಪಾವಡವ ಕಟ್ಟುವರನಾರನು ಕಾಣೆನಯ್ಯಾ.
ಮುಖತುಂಬ ಪಾವಡವ ಕಟ್ಟುವರಲ್ಲದೆ,
ಮೂಗಹೊಡೆವರಂತೆ ಭಾವ ತುಂಬಿ ನಿರ್ವಾಣವೆಂಣಬ
ಪಾವಡವ ಕಟ್ಟುಪರನಾರವನು ಕಾಣೆನಯ್ಯಾ.
ಅಂಗವಾಚಾರದಲ್ಲಿ ಸಾವಧಾನವಾಗದೆ, ಮನವಱುಹಿನಲ್ಲಿ ಸಾವಧಾನವಾಗದೆ,
ಭಾವ ನಿರ್ವಾಣದಲ್ಲಿ ಸಾವಧಾನವಾಗದೆ ಬಱೆದ ಶೀಲವಂತ
ಶೀಲವಂತರೆಂದೇನಯ್ಯಾ?
ತನುಮನದವಗುಣವೆಂಬ   ಭಯವ ಕಳೆಯಹೊಱಗೆವ್ರತಿಗಳೆಂದಡೆ ಆರು ಮೆಚ್ಚುವರಯ್ಯಾ?
ಹುಚ್ಚರಿರಾ ಸುಮ್ಮನಿರಿ,
ಮಹಲಿಂಗಗುರುಶಿವಸಿದ್ಧೆಶ್ವರ ಪ್ರಭುವಿನ ಮೆಚ್ಚ ಕಾಣಿರೊ.
|| ತ್ರಿವಿಧಿ ||        
ಅಂಗ ಕರಣಂಗಳು ಲಿಂಗವನೋಡಲಿಯ್ಯವು   ಜಂಗಮ ಪ್ರಸಾದಕ್ಕೆ ತೆಱಪುಗೊಡವು
ಭಂಗ ಬಡಿಪಾಕ ರಣತತಿಗಳ ಕೆಲಕ್ಕೊತ್ತಿ
ಲಿಂಗ ಎನ್ನನು ಸಲಹು ಯೋಗಿನಾಥಾ.
೧೦
ಸುದತಿಯರ ಒಡನಾಡಿ ಅಧರ ಪಾನವನುಂಡು
ಉದಯದಲಿ ಜಂಗಮವನಱಸಿ ತಂದು
ಗದುಕಿನ ಪ್ರಸಾದನ ಚದುರಿಂದ
ಕೊಂಬವರ ಮದನಾರಿವಲ್ಲನೈ ಯೋಗಿನಾಥಾ.
೧೧
ಮುಂದುವರಿದಂಗನೆಯರ ಸಂಗಕ್ಕೆಳೆಸೋದು ಮನ
ಇಂದು ಶಿವಶೇಷವನೊಲ್ಲದಯ್ಯಾ
ಬೆಮದೆ ಪ್ರಪಂಚಿನಲ್ಲಿ ಕಂದಿ ಕುಂದಿದೆ ಶೀಲವನು
ಎಂದಿಗೆ ನೀಗುವೆನು ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ನಿಷ್ಪ್ರಪಂಚಶೀಲ ನಿರ್ದೇಶ ಸ್ಥಲ
|| ವೃತ್ತ ||           
ಆಲಸ್ಯಂ ಸಕಲ ಕ್ರಿಯಾ ಕರಣದೋಳ್ ನೈಷ್ಠೂರ್ಯ ಮಾತ್ಮೋಕ್ತಿಯೋಳ್
ಕಾಲುಷ್ಯ ಮನದೋಳ್ ಪ್ರಿಯಾಂಗನೆಗಲಂಕಾರಂ ಪತಿಪ್ರೀತಿದಂ
ಲೀಲಾ ಸ್ವೀಕೃತದೇಹ ಧರ್ಮಚರಿತಂ ಸರ್ವಂ ಶಿವೈಕ್ಯಕ್ರಿಯಾ
ಶೀಲಂಗಾಭರಣಂ ಶಿವಪ್ರಿಯಕರಂ ಸತ್ಯಂ ಶಿವಾವಲ್ಲಭಾ.   
|| ವಚನ ||         
ಬಂದುದ ಕೈಕೊಳಬಲ್ಲಡೆ ನೇಮ,
ಇದ್ದುದ ವಂಚನೆಯ ಮಾಡದಿರ್ದಡೆ ಅದೇ ನೇಮ
ನಡೆದು ತಪ್ಪದಿದ್ದಡೆ ನೇಮ.
ನುಡಿದು ಹುಸಿಯದಿದ್ದಡೆ ಅದು ಮುನ್ನವೆ ನೇಮ
ನಮ್ಮ ಕೂಡಲಸಂಗಮದೇವರ ಶರಣರು ಬಂದಡೆ
ಒಡೆಯರಿಗೊಡವೆಯನೊಪ್ಪಿಸುವೆ ನೇಮ.
೨
ಲಿಂಗವಂತನ ಲಿಂಗವೆಂಬುದೆ ಶೀಲ.
ಲಿಂಗವಂತನ ರಾಣಿವಾಸವ ಲಿಂಗದ ರಾಣಿವಾಸವೆಂಬುದೆ ಶೀಲ.
ಲಿಂಗವಂತನ ಅರ್ಥ ಪ್ರಾಣಕ್ಕೆ ತಪ್ಪದಿಪ್ಪುದೆ ಶೀಲ
ಅಯ್ಯಾ ಲಿಂಗವಂತರ ಪಾದೋದಕ ಪ್ರಸಾದವ ಸೇವನೆಯ ಮಾಡುವದೆ ಶೀಲ.
ಇಂತಪ್ಪ ಶೀಲವೆ ಶೀಲ, ಉಳಿದ ದುಶ್ಶೀಲಕ್ಕೆ ಮೆಚ್ಚುವನೆ,
ನಮ್ಮ ಕೂಡಲಸಂಗಯ್ಯಾ?
೩
ಸುಖವಿಲ್ಲ ಸೂಳೆಗೆ, ಪಥವಿಲ್ಲ ಲಿಂಗಕ್ಕೆ
ಮಾಡಲಾಗದು ನೇಮವ, ನೋಡಲಾಗದು ಶೀಲವ,
ಸತ್ಯವೆಂಬುದೇ ಶೀಲ ಗುಹೇಶ್ವರಲಿಂಗವಱೆಯಬಲ್ಲವಂಗೆ.
೪
ಶೀಲ ಶೀಲವೆಂದೇನೋ?   ಮಾಡಿದ ಮನೆ, ಹೂಡಿದ ಒಲೆ, ಅಟ್ಟುಂಬ ಮಡಕೆ,
ಕಟ್ಟದಱೆ, ಬಿತ್ತಿದ ಬೆಳೆ,
ಕೈಗೆ ಶೀಲವಲ್ಲದೆ ತನ್ನ ಮನಕ್ಕೆ ಶೀಲವಿಲ್ಲ.
ಲಿಂಗ ಬಂದು ಮನವನಿಂಬುಗೊಂಬುದೆ ಶೀಲ;
ಜಂಗಮ ಬಂದು ಧನವನಿಂಬುಗೊಂಬುದೆ ಶೀಲ;
ಪ್ರಸಾದ ಬಂದು ತನುವನಿಂಬುಗೊಂಬುದೆ ಶೀಲ;
ಇಂತಪ್ಪ ಶೀಲಕ್ಕೆ ನಮೋನಮೋ!
ಉಳಿದುದು ಶೀಲರ ಕಂಡದೆ ಮೆಚ್ಚುವನೆ,
ನಮ್ಮ ಕೂಡಲಸಂಗಯ್ಯಾ?
೫
ಶೀಲ ಶೀಲವೆಂದು ಗರ್ಭೀಕರಿಸಿ ನುಡಿವತ್ತಿರ್ಪರು, ಶೀಲವಾವುದೆಂದಱೆಯರು.
ಇದ್ದುದ ವಂಚನೆಯ ಮಾಡದಿಪ್ಪುದೆ ಶೀಲ;
ಇಲ್ಲದುದ್ದಕ್ಕೆ ಕಡನ ಬೇಡದಿಪ್ಪುದೆ ಶೀಲ,
ಪರಧನ ಪರಸತಿಗಳುಪದಿಪ್ಪುದೆ ಶೀಲ,
ಪರದೈವ ಪರಸಮಯಕ್ಕೆಳಸದಿಪ್ಪುದೆ ಶೀಲ,
ಗುರುನಿಂದೆ ಜಂಗಮನಿಂದೆಯ ಕೇಳದಿಪ್ಪುದೆ ಶೀಲ,
ಕೂಡಲಚನ್ನಸಂಗಯ್ಯನ ಶರಣರ ಬರವಿಂಗೆ ಮಯ್ಯಾಂತು
ಪರಿಣಾಮಿಸಬಲ್ಲಡೆ ಅಚ್ಚ ಶೀಲ.
೬
ಮನವರೋಚಕವಾದಲ್ಲಿ ಲವಣ ವಾರಿ ಪರಿಪಾಕ
ಮುಂತಾದ ರಸದ್ರವ್ಯವನೊಲ್ಲದಿಪ್ಪುದು ವೃತವೆ? ಅಲ್ಲ.  ಅದು ಸೌಕರ್ಯವಲ್ಲದೆ.
ಅದೆಂತೆಂದಡೆ :
ಪರದ್ರವ್ಯ, ಪರಸತಿ, ಹುಸಿ, ಕೊಲೆ, ಕಳುವು, ಅತಿಕಾಕ್ಷೆಯಂಬಿಟ್ಟು
ಬಂದುದನಿದ್ದಂತೆ ಕೈಕೊಂಡು ಬಾರದುದಕ್ಕೆ ಕಾಂಕ್ಷೆಯ
ಮಾಡದಿಪ್ಪುದೆ ಅಱುವತ್ತು ನಾಲ್ಕು ಶೀಲ ಐವತ್ತಾಱು ವ್ರತ,
ಮೂವತ್ತೆರಡು ನೇಮಸಂದಿತ್ತು.
ಈಶಾನ್ಯಮೂರ್ತಿ ಮಲ್ಲಿಕಾರ್ಜುನಲಿಂಗದಲ್ಲಿ
ಸರ್ವೇನೇಮಸ್ವಯಂಭುವಾಯಿತ್ತು,
೭
ವ್ರತವಂಬುದೇನೊ ವಸ್ತುವ ಕಾಬುದಕ್ಕೆ ನಿಚ್ಚಣಿಕೆ
ವ್ರತವಂಬುದೇನೊ ಇಂದ್ರಿಯಂಗಳ ಸಂದಮುಱವ ಕುಲಕುಠಾರ,
ವ್ರತವಂಬುದೇನೊ ಸಕಲ ವ್ಯಾಪಾರಕ್ಕೆ ದಾವಾನಲ,
ವ್ರತವಂಬುದೇನೊ ಸರ್ವದೋಷನಾಶನ,
ವ್ರತವಂಬುದೇನೊ ಚಿತ್ತ ಸುಯ್ದಾನದಿಂದ ವಸ್ತುವ ಕಾಂಬುದಕ್ಕೆ ಕಟ್ಟದ ಗುತ್ತಿಗೆ
ವ್ರತವಂಬುದೇನೊ ಆಚಾರವೇಪ್ರಾಣವಾದ ರಾಮೇಶ್ವರಲಿಂಗವು
ಅವರಿಗೆ ತತ್ತಲು ಮಗನಾಗಿಪ್ಪನು.
೮
ಸತ್ಯದಲ್ಲಿ ನಡೆವುದು ಶೀಲ, ಸತ್ಯದಲ್ಲಿ ನುಡಿವುದು ಶೀಲ
ಸತ್ಯಸದಾಚಾರದಲ್ಲಿ ವರ್ತಿಸಿ
ನಿತ್ಯವನಱೆವುದೆ ಶೀಲ ಕಾಣಿರೋ
ಮಹಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೯
|| ತ್ರಿವಿಧಿ ||
ಅಂಗಗುಣಗಳನಳಿದು ಲಿಂಗಗುಣ ಉಳಿದಲ್ಲಿ
ಜಂಗಮ ಪ್ರಸಾದವದು ಸಾಧ್ಯವಾಯಿತ್ತು.
ಅಂಗೇಂದ್ರಿಯಗಳು ಲಿಂಗೇಂದ್ರಿಯಗಳಾಗೆ
ಲಿಂಗ ನಾ ನೀನಾದೆ ಯೋಗಿನಾಥಾ.
೧೦
ಸತ್ಯವೆಂಬುದು ಶೀಲ ತಥ್ಯವೆಂಬುದೇ ಸೀಮೆ
ಭಕ್ತಿಯೆಂಬುದು ಶಿವನ ಅನುವು ತಾನೆ.
ಮುಕ್ತಿಯೆಂಬಾಯತವು ವ್ಯಕ್ತವಾಗಲು            ತಾನೆ ನಿತ್ಯಪದವಾಯಿತೈ
ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಶಿವಯೋಗ ನಿರ್ದೇಶ ಸ್ಥಲ
|| ವೃತ್ತ ||           
ಯಮನಿಯಮಾದಿಕಾಷ್ಟ ವಿಧಯೋಗದೊಳುತ್ತರಬಾಗ ಪೂರ್ವಭಾ
ಗ ಮನನು ಮಾನದೃಷ್ಟಿ ವಿಮಳಶ್‌ಉತದಿಂದಱೆದಲ್ಲಿ ಪೂರ್ವಭಾ
ಗಮನನುಳಿದುತ್ತರಾರ್ಧ ಶಿವಯೋಗಸಮಾಹಿತಭಕ್ತಿ ಸತ್ಕ್ರೀಯಾ
ಶ್ರಮ ಪರಮಾರ್ಥಮಂ ಬಿಡದೆ ವರ್ತಿಸುವರ್ ಶರಣರ್ ಶಿವಧವಾ.     
|| ವಚನ ||         
ಬೆಳಗಿನೊಳಗಣ ಮಹಾ ಬೆಳಗು !
ಶಿವಶಿವಾ ! ಪರಮಾಶ್ರಯವೆ ತಾನಾಗಿ,
ಶತಪತ್ರಕಮಲಕರ್ಣಿಕಾಮಧ್ಯದಲ್ಲಿ ಸ್ವತಃಸಿದ್ಧನಾಗಿಪ್ಪ
ನಮ್ಮ ಕೂಡಲಸಂಗಮದೇವಾ.
೨
ಮಂತ್ರಯೋಗ, ಹಠಯೋಗ, ಲಯಯೋಗ.
ಭಕ್ತಿಯೋಗದ ಮೇಲೆ ನಿಂದು ರಾಜಯೋಗದ ಮೇಲೆ
ನುಡಿವುದುಕಾಣರೆ ಯೋಗಾತೀತ ಮನೋತೀತ ಭಾವಾತೀತಂ ನಿರಂಜನಂ |
ಸರ್ವಶೂನ್ಯನಿರಾಕಾರಂ ಪರಮಾನಂದಮವ್ಯಯಂ || ಎಂದುದಾಗಿ
ಶಿವಜೀವ ಲಿಂಗಪ್ರಾಣಿ ಶಿವಯೋಗವೆಂಬುದೆ ಐಕ್ಯ
ಮಹಲಿಂಗಐಕ್ಯರನಿಲವ ಅನುಮಾಇಗಳೆತ್ತ ಬಲ್ಲರು
ಕೂಡಲಸಂಗಮದೇವಾ.
೩
ಖೇಚರ ಪವನದಂತೆ ಜಾತಿಯೋಗಿಯ ನಿಲುವು
ಮಾತಿನೊಳು, ಧಾತುವನುಂಗಿ ಉಗುಳವದಿನ್ನೆಂತೋ !
ಭೂಚಕ್ರವಳಯವನು ಆಚಾರ್ಯ ರಚಿಸಿದ
ಗ್ರಾಮವೆಲ್ಲವ ಸುಟ್ಟು ನೇಮ ನೆಲಗತವಾಯಿತ್ತು.
ನೇಮ ನಾಮವ ನುಂಗಿ, ಗ್ರಾಮ ಪ್ರಭುವನೆ ನುಂಗಿ,
ಗುಹೇಶ್ವರ ಗುಹೇಶ್ವರನೆನುತ ನಿರ್ವಯಲಾಯಿತ್ತು.
೪
ಕಾಲಚಕ್ರ, ಕರ್ಮಚಕ್ರ, ನಾದಚಕ್ರ, ಬಿಂದುಚಕ್ರ,
ಈ ನಾಲ್ಕು ಚಕ್ರವ ಸಾಧಿಸಿಹೆವೆಂಬಹಿರಿಯರೆಲ್ಲರು ಕೆಟ್ಟುಹೋದರು ನೋಡಾ        
ಕಾಲಚಕ್ರ ಘ್ರಾಣದಿಂದ ನಡೆವುದು;
ಕರ್ಮಚಕ್ರ ನಯನದಿಂದ ನಡೆವುದು;
ನಾದಚಕ್ರ ಶ್ರೋತ್ರದಿಂದ ನಡೆವುದು;
ಬಿಂದುಚಕ್ರ ಚಿಹ್ವೆಯಿಂದ ನಡೆವುದು;
ಕಾಲಚಕ್ರ ಗುರುಕ್ಷೇತ್ರ; ಕರ್ಮಚಕ್ರ ಲಿಂಗಕ್ಷೇತ್ರ
ನಾದಚಕ್ರ ಜಂಗಮಕ್ಷೇತ್ರ; ಬಿಂಚಕ್ರ ಪ್ರಸಾದಕ್ಷೇತ್ರ.
ಈ ನಾಲ್ವರ ಮನದ ಕೊನೆಯ ಮೊನೆಯ ಮೇಲೆ ಸಿಂಹಾಸನವಾಗಿಪ್ಪ
ಕೂಡಲಚನ್ನಸಂಗಮದೇವ.
೫
ಘಟಸ್ಥಾವರದೊಳಗನೊಡೆದು ಕೆಚ್ಚುವ ಹೊರೆಯ ಕಡೆಗಾಣಿಸಿ
ಮಿಕ್ಕಾಲು ಹೊರೆಯಗಳ ಹೊರೆಯ ತಿಗುಡಂ ಕೆತ್ತಿ ಕಂಬವ ಶದ್ಧೈಸಿ
ನೆಲವಟ್ಟಕ್ಕೆ ಚದುರಸವನಿಂಬುಗೊಳಿಸಿ ಮೇಲಣ ಪಟ್ಟಕ್ಕೆ
ವರ್ತುಳಕಾರದಿಂ ಶುದ್ಧಮಾಡಿ ಏಕೋತ್ರಯವನೇಕೀಕರಿಸಿ
ಒಂದು ದ್ವಾರದ ಬೋದಿಗೆಯಲ್ಲಿ ಕಂಬವ ತೊಡಿಸಿ
ಕಂಬಯಶವಿಲ್ಲದೆ ನಿಂದ ಮತ್ತೆ ಚದುರಸನ ಬೆದ
ಅಷ್ಟದಿಕ್ಕಿನ ಬಟ್ಟೆಯ ಕಟ್ಟುವ ನವರಸದ ಬಾಗಿಲು
ಮುಚ್ಚಿ  ತ್ರಿಕೋಣೆಯ ಉಲುಹು ಕೆಟ್ಟು ಹಿಂದಣ ಬಾಗಿಲು
ಮುಚ್ಚಿ ಮುಂದಿನ ಬಾಗಿಲು ಕೆಟ್ಟು ನಿಜವೆಮನದೆ ಬಾಗಿಲಾಯಿತ್ತು.
ಆ ಕಂಬದ ನಡುವೆ ನಿಂದು ನೋಡಲಾಗಿ ಮಂಗಳಮಯವಾಯಿತ್ತು
ಇದು ಯೋಗಸ್ಥಲವಲ್ಲ, ಇದು ಘನಲಿಂಗಸ್ಥಲ.
ಇಂತೀ ತೆಱನ ತಿಳಿದಡೆ, ಬಸವಣ್ಣಪ್ರಿಯ ವಿಶ್ವಕರ್ಮಠಕ್ಕೆ
ಕಾಳಿಕಾ ವಿಮಲರಾಜೇಶ್ವರ ಲಿಂಗವಲ್ಲದಿಲ್ಲವೆಂಬೆ.
೬
ಪದ್ಮದೊಳಗಣ, ಪತ್ರದೊಳಗಣ, ದ್ವಿದಳದೊಳಗಣ
ಸಂಸಾರದ ಮಲದ ಬಲಿಕೆಯೊಳಗಣ, ಕರ್ಣಿಕೆಯ ಕುಹರದೊಳಗಣ
ಅಜಸ್ಥಾನದೊಳಗಣ, ಅಹಿಮಧ್ಯದೊಳಗಣ ಹಲವು ಕುಟಿಲ ಭಾವದಲ್ಲಿ
ಸಂಸಾರದ ವರ್ಮವ ಕೆಡಿಸಿಹೆನೆಂದು ಅನಂತನಾಳದಲ್ಲಿ
ನಿರ್ಭಂಧಮಂ ಮಾಡಿ ಅಮೃತರಾದೆವೆಂದು
ನಾನಾಕುಟಲಭಾವದಲ್ಲಿ ಸಂಸಾರದ ಕರ್ಮವ ಕೆಡಿಸಿಹೆನೆಂದು
ಯೋಗಿಗಳೆಂಬವರು ಭವದ ಬಾಗಿಲಲೈದಾರೆ ಕಾಣಾ.
ಅಯ್ಯಾ ಶಿವಾಚಾರದ ಕುಳವನಱೆಯದೆ ನಾನಾ ಯೋಗಿಗಳಲ್ಲಿ ಜನಿಸಿದರು ಕಾಣಾ.
ಅಯ್ಯಾ ಶಿವಾಚಾರದ ಕುಳವನಱೆಯದೆ ಅನೇಕ  ಬಂಧನಗಳಲ್ಲಿ ಸಿಲುಕಿದರು ಕಾಣಾ.
ಅಯ್ಯಾ ನೀವು ಚತುರ್ವಿಧಸ್ಥಲವ ಮಂಟಪವ ಮಾಡಿ
ಚತುರಾಶ್ರಯದ ಸಿಂಹಾಸನದ ಮೇಲೆ ಕುಳ್ಳಿರ್ದು
ನಿತ್ಯರಿಗೆ ಭಕ್ತಿಯನೀವುದಕಂಡು ಭಕ್ತರು ನಿತ್ಯರು.
ನಿಮ್ಮ ಶರಣು ಗತಿ ಹೊಕ್ಕು ಮಹಪ್ರಸಾದ ದೇವ ಆತ್ಮನು
ಪರಿಭವಕ್ಕೆ ಬಪ್ಪನೆ ಎಂದು ಕೇಳಲು ಅದು ಹುಸಿ ಕಾಣಿರೆ.
ಆತ್ಮನಿಪ್ಪ ನೆಲೆಯ ಹೇಳಹೆ ಕೇಳಿರೆ :
ಗುರುಭಕ್ತಿಯಲ್ಲಿಪ್ಪ, ಲಿಂಗಭಕ್ತಿಯಲ್ಲಿಪ್ಪ,
ಜಂಗಮಭಕ್ತಿಯಲ್ಲಿಪ್ಪ, ಅರ್ಪಿತಪ್ರಸಾದದಲ್ಲಿಪ್ಪ,
ಜಂಗಮಕ್ಕೆ ಮಾಡುವಲ್ಲಿಪ್ಪ, ಮಾಡಿಸಿಕೊಂಬಲ್ಲಿಪ್ಪ,
ತನುಮನಧನವೊಂದಾಗಿ ನಿವೇದಿಸುವಲ್ಲಿಪ್ಪ,
ಪರಿಪೂರ್ಣಾತ್ಮವೆಂದು ನಿತ್ಯರಿಗೆ ನೀವು ಕಾರುಣ್ಯವ ಮಾಡಿದಿರಿ
ನಿಮ್ಮ ಕಟಾಕ್ಷದಲ್ಲಿ ಬಸವಣ್ಣನಲ್ಲದೆ ಮಾಡುವರಿಲ್ಲ
ಆ ಬಸವಣ್ಣ ಹೇಳಿತ್ತಮೀರೇ ಕಾಣಾ, ಕಲಿದೇವರ ದೇವಾ
೭
ಪೃಥ್ವಿ ಸಕಲವ ಧರಿಸಿಕೊಂಡಿಪ್ಪಂತೆ ಶಿವಯೋಗಿ ಸಮಾಧಾನಿಯಾಗಿರಬೇಕು.
ಅಪ್ಪುವಿನ ನಿರ್ಮಳದಂತೆ ಶಿವಯೋಗಿ ನಿರ್ಮಳವಾಗಿರಬೇಕು.
ಪಾವಕನು ಸಕಲ ದ್ರವ್ಯಂಗಳದಹಿಸಿಯು ಲೇಪವಿಲ್ಲದ ಹಾಂಗೆ
ಶಿವಯೋಗಿ ನಿರ್ಲೇಪಿಯಾಗಿರಬೇಕು.
ವಾಯು ಸಕಲ ದ್ರವ್ಯಂಗಳಲ್ಲಿ ಸ್ಪರ್ಶನವ ಮಾಡಿಯು ಆ ಸಕಲ
ಗುಣಮುಟ್ಟದ ಹಾಂಗೆ ಶಿವಯೋಗಿ ನಿರ್ಮಳವಾಗಿರಬೇಕು
ಅದು ಹೇಗೆಂದಡೆ :
ಆ ಶಿವಯೋಗಿಯು ಸಕಲ ಭೋಗಂಗಳನು ಭೋಗಿಸಿ ತಾನು
ಸಕಲ ಗುಣಂಗಳನು ಮುಟ್ಟಯು ಮುಟ್ಟದ ನಿರ್ಲೇಪಿಯಾಗಿರಬೇಕು.
ಆಕಾಶವು ಸಕಲದಲ್ಲಿ ಪರಿಪೂರ್ಣವಾಗಿಹ ಹಾಂಗೆ ಶಿವಯೋಗಿ
ಸಕಲದಲ್ಲಿ ಪೂರ್ಣನಾಗಿರಬೇಕು.
ಇಂದುವಿನಂತೆ ಶಿವಯೋಗಿ ಶಾಂತನಾಗಿರಬೇಕು.
ಜ್ಯೋತಿ ತಮವನಳಿದು ಪ್ರಕಾಶವ ಮಾಡುವ ಹಾಂಗೆ
ಶಿವಯೋಗಿಯ ಅವಿದ್ಯೆಯಂ ತೊಲಗಿಸಿ ಸುವಿದ್ಯೆಯಂ ಮಾಡಬೇಕು.
ಇದು ಕಾರಣ, ಸದ್ಗುರು ಪ್ರೀಯ ಶಿವಸಿದ್ಧರಾಮೇಶ್ವರನ ಕರುಣ
ಹಡೆದ ಶಿವಯೋಗಿಗಿದೆ ಚಿನ್ಹ.
೮
ನಾದಬಿಂದು ಕಳಾ ಭೇದವ ತಿಳಿದಲ್ಲದೆ ಅಱಕ್ಷರವಾದ
ತೆಱದನನಱೆಯಬಾರದು.
ನಾದ ಬೆಳಗಿನ ಕಳೆಯ ನೋಡಿ ಕಂಡಲ್ಲದೆ ರಾಜ ಶಿವಯೋಗಿಯಾಗಬಾರದು.
ರಾಜ ಶಿವಯೋಗಿಯೆಂಬುದು ಆದಿಯಲ್ಲಿ ಶಿವಬೀಜವಾದ
ಮಹಾಮಹಿಮರಿಗೆ ಸಾಧ್ಯವಪ್ಪುದಲ್ಲದೆ
ತ್ರೈಜಗದಲಾರಿಗೂ ಅಸಾಧ್ಯ ನೋಡಾ,
ಮಹಾಲಿಂಗ ಗುರುಶಿವಸಿದ್ಧೇಶ್ವರ ಪ್ರಭುವೆ.    
|| ತ್ರಿವಿಧಿ ||        
೯
ವರ್ಣಾಕ್ಷರವು ಎಂಟು, ತನ್ನ ಗುಣ ಹದಿನಾಱು.
ಉನ್ನತೋನ್ನತ ಬಿಂದು ಮೂಱು.
ಸನ್ನುತಾಱರ ಒಳಗೆ ಲೀಯವಾದಂಗವನು
ಇನ್ನು ಶಿವಯೋಗಿ ಬಲ್ಲ ಯೋಗಿನಾಥ
೧೦
ಆರೇನನೆಂದಡೆಯು ಮೌನಗೊಂಬುದೆ ಸಮತೆ.
ಧ್ಯಾನಾರೂಢನಾಗು ಶಿವಧ್ಯಾನದಿ.
ನಾನಾ ಪ್ರಕಾರದಲಿ ದೀಪ್ತಿ ಪ್ರಜ್ವಲಿಸಲಿಕೆ
ಯೋಗವಪ್ಪುದು ಸಮತೆ ಯೋಗಿನಾಥಾ
೧೧
ಇಷ್ಟಕೃತ್ಯದ ನೆಂಟ ಬಂದೆನ್ನ ಕರಸ್ಥಲಕೆ
ನಿಷ್ಠೆಗೆ ನಿಜರೂಪ ಬಂದನಯ್ಯಾ
ಭ್ರಷ್ಟಯೋಗಾಪಹಾರಿ ಬಂದ ಕರುಣದಿಂದ
ಇಷ್ಟ ನಾನೀನಾದೆ ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಕರ್ತೃಯೋಗ ನಿರಸನ ಸ್ಥಲ
|| ವೃತ್ತ ||           
ಭ್ರಮಿಸದೆ ಮಾಣ್ಭರೇ ಬಯಲಬೊಮ್ಮದ ಹಮ್ಮಿನ ಬಿಮ್ಮುಹತ್ತಿವಿ
ಶ್ರಮಿಸುವ ಬೇದಮಂ ತಿಳಿಯಲೊಲ್ಲದೆ ಯೋಗಿಗಳೆಂದು ದೃಷ್ಟಯೋ
ಗಮೆನಿಪ ಲಿಂಗಧಾರಣಸಮರ್ಚನ ಚಿಂತನ ನಿಶ್ಚಿತಕ್ರಿಯಾ
ಕ್ರಮಪರಿದೀಕ್ಷೆಯಿಲ್ಲದಿಹ ಮತ್ತಜನರ್ಭವದೋಳ್ ಶಿವಾಧವಾ.    
೧
|| ವಚನ ||         
ಗುರು ತೋಱೆದ ಲಿಂಗವು ಮನಸ್ಥಲವಾಗಿರಲು
ಪವನಭೇದದಿಂದಱೆದೆನೆಂದಡೆ ಅದೇ ದ್ರೋಹವು.
ಇಡಾಪಿಂಗಳ ಸುಷುಮ್ನನಾಳದಿಂದ ಕಂಡೆಹೆನೆಮದಡೆ ಕೂಡಲಸಂಗಮದೇವರು
ಮೂಗಕೊಯ್ಯದೆ ಮಾಣ್ಬನೆ.
೨
ಶ್ರೋತ್ರ, ನೇತ್ರ, ಜಿಹ್ವೆ, ತ್ವಕ್ಕು, ಘ್ರಾಣವೆಂಬ ಬುದ್ಧೇಂದ್ರಿಯಂಗಳ ಕೂಡಿಕೊಂಡು
ಇಚ್ಛೈಸುವ ವಾಯುಗಳಾವಾವೆಂದಡೆ :
ರೇಚಕ, ಪೂರಕ, ಕುಂಭಕರೂಪಿಂದ ಚೇಷ್ಟಿಸುವುದೊಂದೆ ಪ್ರಾಣವಾಯು
ರಸಂಗಳ ನೀರಸಂಗಳ ಮಾಡಿ ಮಲಮೂತ್ರಂಗಳ ನಡೆಸುವುದೊಂದು ಅಪಾನವಾಯು.
ಶಕ್ತಿ ಚೇಷ್ಟೆಯ ಮಾಡಿ ನಡೆಸುವುದೊಂದು ವ್ಯಾನವಾಯು.
ಪಾದವ ನೆಲಕ್ಕಿಕಿಸುವುದು ಉದಾನವಾಯುವು.
ಸಮಧಾತುಗಳಱೆದು ಅನ್ನಪಾದಿಗಳ ಪಸರಿಸುವುದೊಂದು ಸಮಾನವಾಯು.
ರಸವ್ಯಾಪ್ತಿಯ ಮಾಸುವುದೊಂದು ನಾಗವಾಯು.
ಮೃಗವಟ್ಟಗೆಯ ತೊಳೆಯುದೊಂದು ಕೂರ್ಮವಾಯು.
ಆಗಳಿಕೆ ಮೈಮುಱುಹ ಮಾಡುವುದೊಂದು ಕೃಕರವಾಯು.
ಓಕರಿಕೆಯ ಮಾಡುವದೊಂದು ದೇವದತ್ತವಾಯು.
ನುಡಿಯ ಬುದ್ಧಿಯ ಮಾಡಿ ನಡೆಸುವುದು ಧನಂಜಯವಾಯು.
ಇಂತೀ ದಶವಾಯುಗಳಿರೋ ಸ್ಥಾನವಾಗಳಾವಾವೆಂದಡೆ ;
ಗುಹ್ಯದಲ್ಲಿ ಅಪಾನವಾಯು, ನಾಭಿಯಲ್ಲಿ ಸಮಾನವಾಯು,
ಹೃದಯದಲ್ಲಿ ಪ್ರಾಣವಾಯು, ಕಂಠದಲ್ಲಿ ಉದಾನವಾಯು,
ಸಮಸ್ತಸಂದುಗಳಲ್ಲಿ ವ್ಯಾನವಾಯು, ಇಡನಾಳದಲ್ಲಿ ನಾಗವಾಯು,
ಪಿಂಗಳನಾಳದಲ್ಲಿ ಕೂರ್ಮವಾಯು, ಸುಷಿಮ್ನನಾಳದಲ್ಲಿ ಕೃಕರವಾಯು,
ಹಸ್ತದಲ್ಲಿ ದೇವದತ್ತವಾಯು, ಜಿಹ್ವೆಯಲ್ಲಿ ಧನಂಜಯವಾಯು.
ಇಂತೀ ವಾಯುಪ್ರಾಣಿಯನೆ ಕಳೆದು ಲಿಂಗಪ್ರಾಣಿಯ ಮಾಡಬಲ್ಲಡೆ
ಕೂಡಲಚನ್ನಸಂಗಯ್ಯನಲ್ಲಿ ಅದೇ ಯೋಗ.
೩
ಯೋಗವಿಯೋಗವೆಂಬ ಹೊಲಬಬಲ್ಲವರನಾರನು ಕಾಣೆ.
ನವನಾಳದ ಸುಳುಹ ತಿಳಿದು ಅಷ್ಟದಳ ಕರ್ಣಿಕೆಯ
ತಿಳಿದು ಸಿಲುಕಿದೆನೆಂಬುದು ಯೋಗವಲ್ಲ.
ಐವತ್ತರಡಕ್ಷರದ ಶಾಸನದ ಲಿಪಿಯನೋದಬಲ್ಲೆವೆಂಬುದು ಯೋಗವಲ್ಲ.
ಅಂತರಂಗವೆ ವಾಜ್ಷ್ಮನಾತಿತ ಬಹಿರಂಗವಂದಡೆ ಕ್ರಿಯಾರಹಿತ.
ನಮ್ಮ ಗುಹೇಶ್ವರ ಲಿಂಗವು ಷಡುಚಕ್ರದ ಮೇಲಿಲ್ಲ
ಕಾಣಾ ಸಿದ್ಧರಾಮಯ್ಯಾ.
೪
ಇಡಾಪಂಗಳ ಸುಷುಮ್ನನಾಡಿಗಳಲ್ಲಿನ ಆತ್ಮನ
ಸಂಚರಿಸಬಾರದೆಂಬ ಯೋಗಾಂಗದಣ್ಣಗಳು ನೀವು ಕೇಳಿರಯ್ಯಾ.
ವಾಯುವಧೋಮುಖಕ್ಕೆ ತರಬಾರದೆಂದು ಊರ್ಧ್ವಮುಖಕ್ಕೆ ತಂದು
ಅಮೃತವನುಂಡೆನೆಂಬುವುದೆಲ್ಲವು ಹುಸಿಯಲ್ಲದೆ.
ಅಮೃತವನುಂಡೆನೆಂಬ ಅಷ್ಟಾಂಗ ಕರ್ಮಿಗಳು ನೀವು ಕೇಳಿರೊ!
ಶರೀರದಲ್ಲಿ ಶುಕ್ಲಶೋಣಿತ ಮಜ್ಜೆಮಾಂಸ ಇದರೊಳಗಾದ
ಸಾಕಾರದ ತಲೆಯಲ್ಲಿ ನಿರಾಕಾರದ ಮೃತವನುಂಡೆನೆಂಬುದೆಲ್ಲವು ಹುಸಿಯಲ್ಲವೆ.
ಬಂಜೆಯಾವಿಗೆ ಕ್ಷೀರದ ಕೆಚ್ಚಲುಂಟೆ? ಕಲ್ಲಿನ ಹಳ್ಳದಲ್ಲಿ ಚಿಲುಮೆಯಿಂದು ಸಾರವುಂಟೆ?
ಹೊಲ್ಲಹದೇಹದಲ್ಲಿನಲ್ಲೆ ಕ್ಷೀರವುಂಟೆ? ಇವೆಲ್ಲವನಱೆಯದೆ
ಬಲ್ಲತನವ ಸೂಱೆಗೊಟ್ಟಗೆಲ್ಲ ಗೂಳಿಗೆಲ್ಲಿಯದೋ ಲಿಂಗಾಂಗಯೋಗ.
ಪರಿವವಾರಿಧಿಗೆ ನೆರೆಪಾಂಸೆ ಮುಸುಕುವುದೆ? ಸುಡುವ ಅನಲಂಗೆ ತೃಣ ಕಟ್ಟುವಡೆವುದೆ?
ಅಱೆ ಪರಂಜ್ಯೋತಿ ಪ್ರಕಾಶಂಗೆ ತನುವದಂಡಿಸಿ ಕಂಡೆನೆಮಬ ಭ್ರಾಂತೆಲ್ಲಿಹುದೊ?
ಆತನಿರತವು ಘಠಮಠದೊಳಗೆ ಗ್ರಹಿಸಿದ್ಧ ಬಯಲಿನ ಇರವಿನಂತೆ,
ರವಿಯೊಳಗೆ ಸೂಸೂವ ಕಿರಣದಂತೆ, ವಾಯುವಿನ ಬೆಂಬಳಿಯ ಗಂಧದಂತೆ,
ಬಿತ್ತಳಿದ ರಜ್ಜುವಿನ ತೈಲದಕೂಡೆ ಬೆಳಗುವ ಕಳೆಯಂತೆ
ಭಾವದ ಮಧ್ಯದಲ್ಲಿ ನಿಂದು ಓಂಕಾರ ಸ್ವರೂಪವನಱೆಯದೆ
ಕೆಟ್ಟರಲ್ಲ ಕರ್ಮಕಾಂಡಿಗಳು, ಪಳುಕಿನ ಶಿಲೆಯಲ್ಲಿ ನಿಂದ ವಾರಣದಂತೆ
ನಿನ್ನ ನೀ ತಿಳಿಯಾ ನಿಷ್ಕಳಂಕ ಮಲ್ಲಿಕಾರ್ಜುನನಲ್ಲಿ
ಸರ್ವಾಂಗಭರಿತವಾದ ಶರಣಂಗಲ್ಲದಿಲ್ಲ.
೫
ರಸವಾದಂಗಳ ಕಲಿತಲ್ಲಿ ಲೋಹಸಿದ್ಧಿಯಲ್ಲದೆ ರಸ ಸಿದ್ಧಿಯಾಡುದಿಲ್ಲ
ನಾನಾ ಕಲ್ಪಯೋಗ ಅನೃಶ ಕರಣಂಗಳ ಕಲಿತಲ್ಲಿ ಕಾಯಸಿದ್ಧಿಯಲ್ಲದೆ ಆತ್ಮಸಿದ್ಧಿಯಾದುದುಂಟೆ?
ನಾನಾ ವಾಗ್ವದಂಗಳಿಂದ ಹೋರಿ ಮಾತಿನ ಮಾಲೆ ಯಾಯಿತ್ತಲ್ಲದೆ ಆತ್ಮನಿಹಿತವಾದುದಿಲ್ಲ.
ನೀನಾನೆಂದಲ್ಲಿ ನೀನು ನಾನಾದೆಯಲ್ಲದೆ ನಾನು ನೀನಾದುದಿಲ್ಲ. ಗೋರಕ್ಷಪಾಲಕ ಮಹಾಪ್ರಭು
ದ್ಧಸೋಮನಾಥಲಿಂಗವಾದೆಯಲ್ಲದೆ ಲಿಯ್ಯವಾಗಿ ಆ ಲಿಂಗನೆಯಾದುದಿಲ್ಲ.
೬
ಷಡಾಧಾರದಲ್ಲಿ ಅಡಿಗದ್ದಿ ಹೋಹರೆಕಂಡೆ,
ತತ್ವಂಗಳ ಗೊತ್ತು ಹೇಳಿ ಮುಟ್ಟದೆ ಹೋಹರ ಕಂಡೆ,
ಮಾತಿನಲ್ಲಿ ಬ್ರಹ್ಮವನಾಡಿ ವಸ್ತುವನಱೆಯದೆ ಭ್ರಾಂತಾಗಿ ಕೆಟ್ಟವರ ಕಂಡೆ,
ಅಷ್ಟಾಂಗಯೋಗವನಱೆದಿಹೆವೆಂದು ಘಟಕೆಟ್ಟು ನಷ್ಟವಾದವರ ಕಂಡೆ,
ಇಂತಿವನಱೆದು ಕರ್ಮಯೋಗವ ಮಾಡದೆ ವರ್ಮಗಳನಱೆತು,
ಸರ್ವಗುಣ ಸಂಪನ್ನನಾಗಿ ತನ್ನತಾನಱೆದಾತ್ಮಂಗೆ ತನಗೇನು
ಅನ್ನ ಬಿನ್ನವಿಲ್ಲ ಪ್ರಸನ್ನಕಪಿಲಸಿದ್ಧಮಲ್ಲಿಕಾರ್ಜುನ ಲಿಂಗವು ತಾನಾದವಂಗೆ.
೭
ಅಕ್ಷರ ಲೆಕ್ಕ, ಗಣಿತ, ಗಂಧರ್ವ, ಜ್ಯೋತಿಷ್ಯ, ಆತ್ಮವಿದ್ಯ, ತರ್ಕ,   ವ್ಯಾಕರಣ,
ಅಮರಸಿಂಹ, ಛಂದಸ್ಸು, ನಿಘಂಟು, ಸಾಲಿಗೋತ್ರ,
ಗ್ರಹವಾದ, ಗಾರುಡ ದೂತ ವೈಶಿಕ ಶಾಸ್ತ್ರ,
ಸಾಮುದ್ರಿಕ ಶಾಸ್ತ್ರ,
ಅಶ್ವಪರೀಕ್ಷೆ, ಗಜಪರೀಕ್ಷೆ, ಗೋಕರ್ಣದಾಡಾಬಂಧ,
ಮೂಲಕಸಿದ್ಧಿ        ಭೂಚರತ್ವ, ಅತೀತಾನಾಗತ, ವರ್ತಮಾನಸ್ಥೂಲ ಸೂಕ್ಷ್ಮ
ಇಂದ್ರಜಾಲ, ಮಹೀಂದ್ರಜಾಲ, ಒಡ್ಡ, ಮಲ್ಲೇಶ್ವರ, ಪರಕಾಯ
ಪ್ರವೇಶ, ದೂರದೃಷ್ಟಿ, ದೂರ ಶ್ರವಣ, ಋಗ್ಯಜ್ಜುಸ್ಸಾಮಾಥರ್ವಣ,
ಶ್ರತಿ, ಸ್ಮೃತಿ, ಆಯುರ್ದಾಯನಷ್ಟ ಮುಷ್ಟಿ
ಚಿಂತನೆ ಚೋರವಿದ್‌ಎ ಅಮೃತೋದಾಯ ಭಾಷಾ ಪರೀಕ್ಷೆ
ದಿಣಾವಿದ್ಯ, ಭೃಂಗಿ ವಿದ್ಯ, ಶಾಸ್ತ್ರ ವಿದ್ಯ, ಧನುರ್ವಿಧ್ಯ,
ಅಗ್ನಿಸ್ತಂಭನ, ಜಲಸ್ತಂಭನ, ವಾಯುಸ್ತಂಭನ, ವಾದವಶ್ಯ,
ಅಂಜನಾಸಿದ್ಧಿ, ಘಟಕಾಸಿದ್ಧಿ, ಮಂತ್ರತಂತ್ರ ಸಿದ್ಧಿ ಇವಲ್ಲವ ಕಲಿತಡೇನೊ
ಚೌಷಷ್ಠಿ ವಿದ್ಯ ಕಳಾವಿದನೆನಿಸಿಕೊಂಬನಲ್ಲದೆ ಲಿಂಗವಂತನೆನಿಸಿಕೊಂಬುದಿಲ್ಲ.
ಲಿಂಗವುಳ್ಳ ಶಿವಭಕ್ತಂಗೆ ಇವರೆಲ್ಲ ಕೂಡಿ ಸರಿಬಾರರೆಂದ,
ಕಲಿದೇವರದೇವಾ.
೮
ಅಂಬಿಕಾಯೋಗಿಗಳ ಡೊಂಬರಿಗೆ ಸರಿಯೆಂಬೆ.
ಹಠಯೋಗಿಗಳ ಅಟಮಟಕಾಱರೆಂಬೆ.
ಅಷ್ಟಾಂಗಯೋಗಿಗಳ ಕಷ್ಟಕರ್ಮಿಗಳೆಂಬೆ.
ಪವನ ಯೋಗಿಗಳ ಪ್ರಪಂಚಿಗಳೆಂಬೆ.
ಲಯಯೋಗಿಗಳ ನಾಯಗಿಂದ ಕಡೆಯೆಂಬೆ.
ಅದೇನು ಕಾರಣವೆಂದಡೆ ;
ಲಯಯೋಗವೆಂಬುದು ನಾನಾದರ್ಶನದಲ್ಲಿ ವರ್ತಿಸುವುದಾಗಿ ಆದ ಶಿವಯೋಗಿಗಳೊಲ್ಲಬ್ಬರು.
ಮಂತ್ರಯೋಗವೆಂಬುದು ಸರ್ವರನು ಸಂದೇಹಕ್ಕಿಕ್ಕಿಕೊಲುತ್ತಿಪ್ಪುದು.
ಅದೇನು ಕಾರಣವೆಂದಡೆ :  ಮಂತ್ರವೇ ಲಿಂಗ, ಲಿಂಗವೇ ಮಂತ್ರವೆಂದಱೆದು
ಲಿಂಗ ನೆನಹ ಸಂಬಂಧಿಸಿಕೊಳಲಱೆಯದೆ ಲಿಂಗವಿರಹಿತವಾಘಿ
ಮಾಡುತ್ಪ್ಪರಾಗಿ ಆದ ಅಂಗಲಿಂಗ ಸಂಬಂಧಿಗಳು ಮೆಚ್ಚರು ನೋಡಾ.
ಅದೇನು ಕಾರಣವೆಂದಡೆ :  ಕೆಲವು ಶೈವರುಗಳು ಮಾಡುವರಾಗಿ
ರಾಜಯೋಗವೆಂಬುದು ಗಾಜುಗೋಜು ನೋಡಾ.
ಅದನು ಲಿಂಗ ವಿರಹಿತವಾಗಿ ಜ್ಞಾತೃಜ್ಞಾನಜ್ಞೇಯ ವೋಂದಾದಲ್ಲಿಯೇ
ಯೋಗವೆನುತಿಪ್ಪರಾಗಿ ಇವು ಒಂದೂ ಲಿಂಗಾಂಗದ  ಯೋಗದ ಹೆಜ್ಜೆಯಲ್ಲ.
ಅದು ಕಾರಣ ಲಿಂಗನಿಷ್ಠರು ಮೆಚ್ಚರು.
ಅದೇನು ಕಾರಣವೆಂದಡೆ :
ಲಿಂಗವ ತೆಗೆದಡೆ ಲಿಂಗದೊಡನೆ ಪ್ರಾಣ ಹೋಗದಾಗಿ
ಅವೆಲ್ಲಿಯ ಯೋಗವೈ ಭ್ರಾಂತುಯೋಗ.
ಇದು ಕಾರಣ ನಿಮ್ಮಲಿಂಗ ಪ್ರಾಣಿಗಳು
ಪ್ರಾಣಲಿಂಗ ಸಂಬಂಧಿಗಳು ಪ್ರಸಾದ ಮುಕ್ತರು.
ಈ ಮೂಱು ಪ್ರಕಾರದಲ್ಲಿ ಕೂಡುತಿಪ್ಪರು ಶಿವಯೋಗಿಗಳು.
ಇಸು ಕಾರಣ; ನಿಮ್ಮ ಶರಣರು ಸ್ವಾನುಭಾವಜ್ಞಾನಶುದ್ಧ ಶಿವಯೋಗದಲ್ಲಿ
ಪ್ಪರು ಕಾಣಾ, ಮಹಾಲಿಂಗಗುರು ಶಿವ ಸಿದ್ಧೇಶ್ವರ ಪ್ರಭುವೆ.
|| ತ್ರಿವಿಧಿ ||
ಕರ್ಮಕೌಶಲ್ಯದಿಂ ನಿಮ್ಮನಱೆದೆಹೆನೆಂದು
ಬೊಮ್ಮನ ನುಡಿದು ಭ್ರಮಿತನಾದೆ.   ನಿರ್ಮಲ ಶಿವಯೋಗಧರ್ಮವನಱೆಯದೆ
ಹಮ್ಮಿನೊಳಿರ್ದೆನೈ ಯೋಗಿನಾಥಾ.
೧೦
ಎಲವೆಲವೊ ಮೂಜಗದ ಪರಿಯಲ್ಲ ಶಿವಯೋಗ
ಒದವಿನ ಬ್ರಹ್ಮಾಂಡದಂತ್ಯವಲ್ಲಾ
ಬದವಿದ ಸಾಯುಜ್ಯ ಪದಮೀಱೆದ ಭಕ್ತಿ
ಮದಕರಿಗೆಪ್ಪುದೆ ಯೋಗಿನಾಥಾ
೧೧
ಭಕ್ತಿಯೆಂಬಾ ಗಜವು ಮತ್ತನಾಗಿಯೆ ಬರೆ ವಿ
ಚಿತ್ರತರವೆಂದೆನಿಪ ಮಾವತಿಗನು
ಅಷ್ಟಾಂಗಯೋಗದಲಿ ಮೆಟ್ಟ ನಿಲಿಸುವ ಭೇದ ಮತ್ತಾರು
ಬಲ್ಲರೈ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಇಷ್ಟಭ್ರಾಂತಿ ವಿಯೋಗ ನಿರಸನ (1)
|| ವೃತ್ತ ||           
ಶರನಿಧಿ ರತ್ನಮಂ ಧರಿಸಿದಂತೆ ಮಹಾನಗಮೌಧೌಘಮಂ
ಧರಿಸಿಹ ಹಾಂಗೆ ಲಿಂಗಮುಮನಾದಿಯಂಶರಣಂ ಸ್ವಭಾವದಿಂ
ಧರಿಸಿಹನೈಸೆ ತನ್ನ ಮಹಿಮಾಗುಣ ವೈಭವಮಂ ಪ್ರಕಾಶಿಸಲ್
ಶರಣನ ಲಿಂಗದಂತರಮನಿನ್ನು ವಿಚಾರಿಪುದೇಂ ಶಿವಾಧವಾ      
|| ವಚನ ||         
೧
ಹತ್ತು ಸಾವಿರ ಗೀತವ ಹಾಡಿ ಅರ್ಥವಿಟ್ಟಲ್ಲಿ ಫಲವೇನು
ಮುಟ್ಟುವ ತೆಱನನಱೆಯದನ್ನಕ್ಕ?
ಕಟ್ಟದದೇನು, ಬಿಟ್ಟದೇನು, ಮನಲಿಂಗವ ಮುಟ್ಟದನ್ನಕ್ಕ?
ಮಾತಿನಲ್ಲಿ ಒಲಿಸಿ, ಮಹತ್ತಪ್ಪ ಲಿಂಗವ
ಕಂಡೆನೆಂಬ ಮೆಚ್ಚು ನಮ್ಮ ಕೂಡಲಸಂಗಮದೇವ.
೨
ಕೃತ್ಯಕ್ಕೆ ಬಾರದ ಲಿಂಗವ    ಕೃತ್ಯಕ್ಕೆ ತಂದವರಾರೋ?
ಆ ವಾಜ್ಞ್ಮನಕ್ಕಗೋಚರಲಿಂಗ
[ವ] ಬೊಟ್ಟದಲೆಡೆದೆಱಹಿಲ್ಲದ ಲಿಂಗ [ವ] ಪರಿಪೂರ್ಣ ಲಿಂಗ, [ವ]  ಪರಾಪರಲಿಂಗ[ವ] ಈ ಗುರುಕೊಟ್ಟ, ಶಿಷ್ಯಕೊಂಡನೆಂಬ
ರಚ್ಚೆಯ ನೋಡಾ ಕೂಡಲಚನ್ನಸಂಗಮದೇವಾ.
ಕೈಯಲ್ಲಿ ಕಟ್ಟುವರು, ಕೊರಳಲ್ಲಿ ಕಟ್ಟುವರು,
ಮೈಯಲ್ಲಿ ಕಟ್ಟುವರು, ಮಂಡೆಯಲ್ಲಿ ಕಟ್ಟುವರು.
ಮನದಲ್ಲಿ ಅಂಗವ ಕಟ್ಟಲಾಗಿ !
ಆದ್ಯರು ಹೋದರೆಂದು ವಾಯುಕ್ಕೆ ಓವರು.
ಓವುದು ವಿಚಾರವೆ ಗುಹೇಶ್ವರಾ?
೪
ಎನಗಂಗವೆಂಬುದೊಂದು ಹೆಣ್ಣು,
ಬಾಯೆಂಬುದೊಂದು ಭಗ,  ಕೈಯೆಂಬ ಪುರುಷನಿಕ್ಕಲಾಗಿ,
ಸಂಸಾರವೆಂಬ ಬಿಂದುವು ನಿಂದಿತ್ತು. ಆಸೆಯೆಂಬ ಮಾಸಿನ ಕುಪ್ಪಸದಲ್ಲಿ
ಬೆಳೆವುತ್ತಿದೆ ನವಮಾಸ ತುಂಬುವನ್ನಕ್ಕ
ಕೂಸು ಬಲಿವುದಕ್ಕೆ ಮೊದಲೇ, ಮಾಸು ಹಱೆದು
ಕೂಸ ಕೊಂದು, ಪಾಶವ ಕೆಡಿಸಿ,
ನಿಜತತ್ವ ಮೂರ್ತಿ ಗುರುವಾಗಿ, ಅದರ ಕಳೆ ಲಿಂಗವ
ಕೊಟ್ಟ ಲಿಂಗವೆನ್ನ ಚಿತ್ತದಲ್ಲಿ ಒಲುವುದಲ್ಲದೆ,
ಕೊಟ್ಟನ ಕೋಮಲೆ ಕೊಟ್ಟುದ ಎತ್ತರಲೆಂದಱೆಯೆ,
ಆತುರವೈರಿಮಾರೇಶ್ವರಾ.
೫
ಅಜಾತನನೊಲಿಸಿದಡೇತರ ಮಂತ್ರ?
ಅದೇತರಾಗಮ ಹೇಳಿರೋ?
ಆಚಾರ್ಯ ಕೊಟ್ಟ ಶಲಾಖೆಯೇತಱಲ್ಲಿ ನಚ್ಚುವಿರಿ!
ಅದಾವ ಮುಖದಲ್ಲಿ ಲಿಂಗ ಬಂದಿಪ್ಪದೋ?
ರೂಪಿಲ್ಲದಾತ ನಿಮ್ಮ ಮಾತಿಗೆ ಬಂದಡೆ
ಅದೇತಱ ಮಾತೆಂದನಂಬಿಗ ಚೌಡಯ್ಯ !
೬
ಶಿವಭಕ್ತಿಯಲ್ಲಿ ತೃಪ್ತರಾದವರು ನೀವು ಕೇಳಿರೋ!
ನಿಮ್ಮ ಗುರು ಶಕ್ತಿಯ ಮೇಲೆ ಸ್ವಾಯತವ ಮಾಡಿದನೊ,
ಶಿವನ ಮೇಲೆ ಸ್ವಾಯತವ ಮಾಡಿದನೋ?
ಗುರುವಿಲ್ಲ ಇಲ್ಲಿ, ಎಲ್ಲಾ ಶಿವ ಭಕ್ತಿಯೆಂಬ ಶಬ್ದದೊಳಗಾಯಿತಲ್ಲಾ.
ಆಚಾರ್ಯನು ಕುಟಿಲವ ಕೊಟ್ಟು ಹೋದನಲ್ಲಾ!
ಲೋಕದ ಕೈಯಲ್ಲಿ ರೂಪಿಗಳು ಮಾಡಿದ ಶಭ್ದದೊಳಗಾಯಿತಲ್ಲಾ.
ಲೋಕವೆಲ್ಲ ಪಾಷಾಣದಿಂದೊಗೆದ ಹೇಸಿಕೆಯೊಳು ಸತ್ತಿತ್ತಲ್ಲಾ ! ಕೇಳಲಾಗದೀ ಶಬ್ದವ.
ಶಿವನ ಕರೆದು ಸ್ವಾಯತವ ಮಾಡಿದನು.
ಶಕ್ತಿಯ ಕರೆದೆನ್ನ ಕಾಯಕ ಮಾಡಿಸಿದನು.
ಇವರಿಬ್ಬರ ಕೈಯಲ್ಲಿ ಚಿಕ್ಕಯ್ಯಪ್ರಿಯ ಸಿದ್ಧಲಿಂಗ ಇಲ್ಲ ಇಲ್ಲೆನಿಸಿದನು.
೭
ಊಡಿದಡುಣ್ಣದು, ಒಡನೆ ಮಾತಾಡದು,
ನೋಡದು, ನುಡಿಯದು, ಬೇಡದು, ಕಾಡದು.
ಕಾಢಬೆಱಣಿಯ ಕೈಯಲ್ಲಿ ಕೊಟ್ಟು
ಹೇಳದೆ ಹೋದೆಯೋ ಮಾರೇಶ್ವರಾ.
೮
ಪರುಷ ಲೋಹವ ಸೋಂಕಿದಲ್ಲಿ,
ಆ ಗುಣವಳಿದು ಹೇಮವಾಯಿತ್ತಲ್ಲದೆ ಪುನರಪಿ ಶುದ್ಧಾತ್ಮವಾದುದಿಲ್ಲ.
ಗುರುಲಿಂಗವೆಂದು ಕೊಟ್ಟಡೆ,
ಅಂಗದಲ್ಲಿ ಲಿಂಗ ಸಂಬಂಧವಾಯಿತ್ತಲ್ಲದೆ,
ಸರ್ವಾಂಗವಾತ್ಮನಲ್ಲಿ ಲೀಯವಾದುದಿಲ್ಲ.
ಇಂತಿದು ಕಾರಣದಲ್ಲಿ
ಕೆಂಡದ ಮೇಲೆ ಕಟ್ಟಗೆಯ ಹಾಕಿದಲ್ಲಿ ಹೊತ್ತುವುದಲ್ಲದೆ,
ನಂದಿದ ಪ್ರಕಾಶಕ್ಕೆ ಅರಳೆಯ ತಂದಿರಿಸಿದಡೆ ಹೊತ್ತಿದುದುಂಟೆ?
ಸಂಸಾರ ಪಾಶದಲ್ಲಿ ಬಿದ್ದ ಗುರು,
ಶಿಷ್ಯನ ಈಷಣತ್ರವ ಬಿಡಿಸಬಲ್ಲನೇ?
ಇಂತೀ ಗುರುಸ್ಥಲನಿರ್ವಹಸಂಪಾದನೆ ಸದ್ಯೋಜಾತಲಿಂಗಕ್ಕೆ.
೯
ಧ್ಯಾನವ ಮಾಡಿ ಕಾಬಲ್ಲಿ     ಚಿತ್ತ ಪ್ರಕೃತಿಯ ಗೊತ್ತು.
ಕುಱುಹಿಡಿದು ಕಂಡೆಹೆನೆಂದಡೆ,
ಅದು ಶಿಲೆ, ಉಳಿಯ ಹಂಗು.
ಕೊಟ್ಟವನ ಹಿಡಿದೆಹೆನೆಂದಡೆ,
ಗುತ್ತಿಗೆಯ ಕೇಣಿಕಾಱ.
ಮಾಡಿ, ನೀಡಿ, ಕಂಡೆಹೆನೆಂದಡೆ,
ಎನ್ನ ಮನೆಗೆ ಬಂದವರೆಲ್ಲರು
ಉಂಡುಟ್ಟು ಎನ್ನ ಹಂಗಿಗರು.
ಆಗರಗಳ್ಳನ ಹಾದರಿಗ ಕಂಡಂತೆ
ಇನ್ನಾರಿಗೆ ಹೇಳುವರು?
ಆ ಗಾದೆ ಎನಗಾಯಿತ್ತು,
ಅಲೇಖನಾಥ ಶೂನ್ಯಕಲ್ಲಿನ ಮಱೆಯಾದವನೆ.
೧೦
ಬೀಜ ಹುಟ್ಟುವಲ್ಲಿ ಒಂದೆ ಗುಣ,
ನಿಂದಲ್ಲಿ ಶಾಖೆವೊಡೆಯಿತ್ತು ನಾನಾ ಪ್ರಕಾರಂಗಳಿಂದ
ಭೂಮಿಯಲ್ಲಿ ಪ್ರವೇಷ್ಟಿಸಿಕೊಂಡಿಪ್ಪಂತೆ,
ಆ ಮೂಲ ಮೇಲಂಕುರಿಸಿದ ಮತ್ತೆ,
ಐದು ಗುಣದಲ್ಲಿ  ಶಾಖೆವಡೆಯಿತ್ತು,
ಮೂರು ಗೂಣದಲ್ಲಿ ಎಲೆಯಂಕುರವಾಯಿತ್ತು.
ಎಂಟು ಗುಣದಲ್ಲಿ ಕುಸುಮ ಬಲಿದು ಉದುರಿ ಅರಳಿ ನಿಂದಿತ್ತು.
ನವಗುಣದಲ್ಲಿ ಆ ರಸ ಬಲಿಯಿತ್ತು,
ಷೋಡಶದಲ್ಲಿ ತೊಟ್ಟು ಬಿಟ್ಟಿತ್ತು,
ಪಂಚವಿಂಶತಿಯಲ್ಲಿ ಸವಿದು ರುಚಿ ನಿಂದಿತ್ತು,[1][ಏಕೋತ್ತರಶತ][2]ದಲ್ಲಿ ಮರಣವಾಯಿತ್ತು,
ವೃಕ್ಷದ ಬೇರು ಕಡಿಯಿತ್ತು, ಮರಬಿಟ್ಟಿತ್ತು,
ಕೂಂಬಿನ ಹಂಗ ಬಿಟ್ಟಿತ್ತು ಕೊಂಬಿನೊಳಗಣ ಕೋಡಗ,
ಬಂಧುಗಳನೊಡಗೂಡಿ ಸಂದೇಹವಿಲ್ಲವಾಗಿ,
ಶ್ರುತದೃಷ್ಟಾನುಮಾನದಲ್ಲಿ ತಿಳಿಯಿರಣ್ಣಾ.
ಬ್ರಹ್ಮನ ಉತ್ಪತ್ತಿ, ವಿಷ್ಣುವಿನ ಸ್ಥಿತಿ, ರುದ್ರನ ಲಯ,
ಇಂತೀ ಮೂವರ ಹಂಗಿನಲ್ಲಿ ಬಂದ ದೇಹಕ್ಕೆ ಕಟ್ಟುವ
ಇಷ್ಟರ ಕಾರುಕನಲ್ಲಿ, ಒಮ್ಮಗೆ ಹರದನಲ್ಲಿ,
ತ್ರಿವಿಧಕ್ಕೆ ಮುಮ್ಮಾರಿಯಲ್ಲಿ,
ಆದಿಯ ಹೆಣ್ಣಿನ ತೆಱನಂತೆ, ಆಹಾರವಕಂಡು
ಆಹಾ ಅಲ್ಲವೆಂದೆ ನಿಷ್ಕಳಂಕ ಮಲ್ಲಿಕಾರ್ಜುನಾ.
೧೧
ಆಕಾರವಿಲ್ಲದ ನಿರಾಕಾರಲಿಂಗವ ಕೈಯಲ್ಲಿ ಹಿಡಿದು
ಕೊರಳಲ್ಲಿ ಕಟ್ಟಿದೆವಂಬರು ಅಜ್ಞಾನ ಜೀವಿಗಳು.
ಹರಿಬ್ರಹ್ಮರಱೆಯದ ಲಿಂಗವು ವೇದ ಶಾಸ್ತ್ರವಱೆಯದ ಲಿಂಗವು
ಭಕ್ತಗೆ ಫಲಪದವೈಸೆ ಲಿಂಗವಿಲ್ಲ, ಕರ್ಮಕ್ಕೆ ನಾಶವೈಸೆ ಲಿಂಗವಿಲ್ಲ
ಜ್ಞಾನಕ್ಕೆ ಪರಿಭ್ರಮಣವೈಸೆ ಲಿಂಗವಿಲ್ಲ, ವೈರಾಗ್ಯಕ್ಕೆ ಮುಕ್ತಿಯೈಸೆ ಲಿಂಗವಿಲ್ಲ
ಅದ್ವೈತದಿಂದ ತನ್ನ ತಾನಱಿದಡೆ ಚನ್ನಮಲ್ಲಿಕಾರ್ಜುನನೆಂಬ ಲಿಂಗತಾನೆ
೧೨
ಭಕ್ತ ತನ್ನಯ ಪಾಶವ ಗುರುಮುಖದಿಂಗ ಕಳೆವ
ಗುರು ತನ್ನಯ ಪಾಶವ ಏತರಿಂದ ಕಳೆಯಬೇಕೆಂಬುದನಱಿಯಬೇಕು.
ಹಾಂಗಱಿಯದೆ ಉಪಾಧಿಕನಾಗಿ ಮಾತಿನ ಮಾಲೆಯ ನುಡಿದು
ಜ್ಞಾತೃ ಜ್ಞಾನಜ್ಞೇಯವನಱಿಯದೆ ಭಾವಶುದ್ಧವಿಲ್ಲದ
ಆಚಾರ್ಯನ ಕೈಯಿಂದ ಕೊಂಡ ಪಾಷಾಣದ ಕುಱುಹು
ಅದೇತಕ್ಕೂ ಯೋಗ್ಯವಲ್ಲಯೆಂದೆ.
ಪ್ರತಿಷ್ಠೆ ಘನದಿಂದಲ್ಲದೆ ಲಿಂಗಚೇತನವಿಲ್ಲಯೆಂದೆ
ಸದಾಶಿವಮೂರ್ತಿಲಿಂಗವನಱಿವುದಕ್ಕೆ.
೧೩
ಗುರುವೆಂದೆಂಬೆನೆ ಹಲಬರ ಮಗ.
ಲಿಂಗವೆಂದೆಂಬೆನೆ ಕಲುಕುಟಿಗನ ಮಗ.
ಪ್ರಸಾದವೆಂದೆಂಬೆನೆ ಒಕ್ಕಲಿಗರ ಮಗ.
ಪಾದತೀರ್ಥವೆಂದೆಂಬೆನೆ ದೇವೇಂದ್ರನ ಮಗ.
ಈಸುವನು ಹಿಡಿಯಲಿಲ್ಲ ಬಿಡಲು ಇಲ್ಲ.
ತನ್ನೊಳಗೆ ನೋಡೆಂದನಂಬಿಗ ಚೌಡಯ್ಯ.
೧೪
ಅಱಿಯದಂತಿರಲೊಲ್ಲದೆ ಅಱುದು ಕುಱಿಹಾದಿತೆ
ಹಿರಿಯರೆಲ್ಲರು ನೆರೆದು ಕಟ್ಟದಡೆ ಉಪಚಾರಕ್ಕೋಸುಗ
ಸಾವಿಗೆ ಸಂಗಡವಾದೆಯಲ್ಲಾ ಗುಹೇಶ್ವರಾ.
೧೫
ಅಂಗವ ಬೆರಸದ ಲಿಂಗ ಪ್ರಾಣವ ಬೆರಸುವ ಪರಿಯದಿನ್ನೆಂತೊ
ಬೆನಕನ ತೋಱು ಬೆಲ್ಲವ ಮೆಲುವಂತೆ,
ಇಷ್ಟಲಿಂಗವ ತೋಱಿ ಹೊಟ್ಟೆಯ ಹೊರೆವರು
ಕಪಿಲಸಿದ್ಧ ಮಲ್ಲಿಕಾರ್ಜುನಯ್ಯ, ದೂರ ನೀಹೊತ್ತೆ
ಸೂರೆಯನಾರಿಕೆ ಕೊಂಡರು.
೧೬
ಮನೆಯೊಳಗಣ ಜ್ಯೋತಿ ಮನೆಯ ಮುಟ್ಟಿದಂತೆ
ಬಸುಱೂಗಳಗಣ ಕೂಸು, ಬಸುಱಮುಟ್ಟದಂತೆ
ಕಕ್ಷೆಕರಸ್ಥಲ ಅಂಗಸೊಂಕು ಮುಖಸಜ್ಜೆ ಕಂಠ ಉತ್ತಮಾಂಗ
ಇವೆಲ್ಲ ಆಯತಂಗಲ್ಲದೆ ಪ್ರಾಣಲಿಂಗಸ್ಥಲ ಬೇಱೆ.
ಅದು ಕಾರಣ,
ಕೂಡಲಚನ್ನಸಂಗ ನಿಮ್ಮ ಶರಣರ ಪರಿ ಬೇಱೆ.
೧೭
ಅಂಗಸೋಂಕೆಂಬುದು ಅಧಮವು,
ಉರಸೆಜ್ಜೆಯೆಂಬುದು ಎದೆಯಗುಂಡು,
ಕಕ್ಷೆಯೆಂಬುದು ಕವುಚಿನ ತವರುಮನೆ,
ಅಮಳೈಕ್ಯವೆಂಬುದು ಬಾಯಿಬಗದಳ,
ಮುಖಸೆಜ್ಜೆಯೆಂಬುದು ಪಾಂಡುರೋಗ,
ಕರಸ್ಥಲವೆಂಬುದು ಮರವಡದ ಕುಳಿ,
ಉತ್ತಮಾಂಗವೆಂಬುದು ಸಿಂಬಿಯ ಕಪ್ಪಡ,
ಎಲ್ಲರಿ [ಗೆ] ಸೋಂಕಾಯಿತ್ತು ಹಸಿಯಗೂಟದಲ್ಲಿ
ಬಿಡು ಬಾಲ ಭಾಷೆಯ ಭಂಡರ ನುಡಿಯ ಕೇಳಲಾಗದು; ಗುಹೇಶ್ವರಾ.
೧೮
ಟಪ್ಪಣವ ಬರೆದ ಚಿತ್ರಜ್ಞನ ಆ ಘಟಕ್ಕೆ ಅಸುವನಾಶ್ರೈಸಬಲ್ಲನೆ ?
ಶಿಲ್ಪಿನ ಶಿಲೆ ಲೋಹ ಮೊದಲಾಗಿ ಕುಱುಹುಗೂಟ್ಟುವ ದೇವ ತಾ ಕಳೆಯ ತುಂಬುವನೆ ?
ಶಿಲೆ ಲೋಹ ಲಕ್ಷಣವ ನೆಲೆ ಶುದ್ಧ ಮಾಡುವನಲ್ಲದೆ ತಾ ಕಟ್ಟುವ ಇಷ್ಟಕ್ಕೆ
ಕಟ್ಟಲಿಲ್ಲ.
ಮೇಲೆ ರೊಕ್ಕವ ತಾರೆಂಬವಳಂತೆ ಕತ್ತಹೋದ ಮಾನವ ಇಷ್ಟದಲ್ಲಿ
ನೇಮಿಸದೆ ಇನ್ನಾರ ಕೇಳುವೆನು.
ಅಲೇಖನಾಥ ಶೂನ್ಯ ಕಲ್ಲಿನ ಮರೆಯಾದೆ.
೧೯
ಉದಕದೊಳಗಿರ್ದ ಶತಪತ್ರದಂತೆ,
ಸಂಸಾರದೊಳಗಿರ್ದು ಇಲ್ಲದಂತಿರಬೇಕು.
ಪ್ರಾಣವೆ ಲಿಂಗವಾದ ಬಳಿಕ ಕೊರಳಲೇಕೋ ಶರಣಂಗೆ
ಗುಹೇಶ್ವರಾ ?
೨೦
ಇಷ್ಟಲಿಂಗ ನಿದ್ರೆಯಲ್ಲಿ ಸೃಷ್ಟಿಯ ಮೇಲೆ
ಬಿದ್ದು ಹೊರಳುವಾಗ ನಿಷ್ಠಾವಂಗರೆಂತಾದಿರೊ ?
ಅದು ನಿಮಗೆ ಇಷ್ಟಲಿಂಗವೊ, ಪ್ರಾಣಲಿಂಗವೊ ?
ಕಟ್ಟದವನ ಕೇಳಿಕೊಳ್ಳಿ.
ಹೀಂಗಲ್ಲದೆ ಬತ್ತಗುತ್ತಿತನಕ್ಕೆ ಹೋರವ
ದೃಷ್ಟಾಭಂಡವನೇನೆಂಬೆ ನಿಷ್ಕಳಂಕ ಮಲ್ಲಿಕಾರ್ಜುನಾ ?
೨೧
ಪ್ರಾಣಲಿಂಗ ಪ್ರಾಣಲಿಂಗವೆಂಬರು ಪ್ರಾಣಲಿಂಗದಾರಿಗುಂಟಯ್ಯಾ ?
ಮೂವ್ವರಿಗೆ ಹುಟ್ಟದ ಲಿಂಗವು ತನಗೆ ಪ್ರಾಣಲಿಂಗವಾದ ಪರಿಯಿನ್ನೆಂತೋ ?
ವಸುಧೆಗೆ ಹುಟ್ಟದ ಲಿಂಗವನು ವಶಕ್ಕೆ ತಂದು ತನ್ನ ದೆಶೆಯಲ್ಲಿ ನಿಲಿಸುವ ಪರಿಯಿನ್ನೆಂತೊ ?
ನಿರ್ನಾಮಂಗೆ ನಾಮವಕೊಟ್ಟು ನಾಮ ಪರವೆಂದು ನಡೆಸಿ ಸಾಮಾನ್ಯ
ಸಂಬಂಧವಿಲ್ಲದ ನಿಸ್ಸೀಮನ ಸೀಮಿಗೆ ತಾಹಪರಿಯೆನ್ನೆಂತೋ ?
ಭೂಮಿಗೆ ಹುಟ್ಟಿ ಶಿಲೆಯಾದ, ಕಲ್ಲು ಕುಟಿಗ ಮುಟ್ಟಿರೂಪಾದ,
ಗುರುಮುಟ್ಟಿ ತೇಜವಾದ, ಹಿಂದೆ ಮುಟ್ಟಿದವರಿಗಿಲ್ಲ ಇವರಿಗೆ ಪ್ರಾಣಲಿಂಗವಾದ ಪರಿಯಿನ್ನೆಂತೊ ?
ತನ್ನ ಪ್ರಾಣ ಮುಂದೆ ಹೋಗಿ ಲಿಂಗ ಹಿಂದುಳಿದಡೆ ಪ್ರಾಣಲಿಂಗವಾದ ಪರಿಯಿನ್ನೆಂತೊ ?
ಹಸಿವು, ತೃಷೆ, ವಿಷಯ, ನಿದ್ರೆ, ಜಾಗ್ರ, ಸ್ವಪ್ನ, ಇಂತಿವನೆಲ್ಲನತಿಗಳೆದು
ನಿರ್ಮಲದೇಹಿಯಾಗಿ ಹೃದಯಕಮಲದೋಳ್ ವಿಮಲದೇಹಿಯಾಗಿ
ಹೃದಯಕಮಲದೊಳು ವಿಮಲಮಪ್ಪ ಶ್ರೀಗುರುಮೂರ್ತಿ
ಪರಂಜ್ಯೋತಿಯಂದೆನಿಸುವ ಲಿಂಗವ ಮಲಿನವಿಡಿಯದ
ಕಾಯದಸೆಜ್ಜೆಯೋಳ್ ದೃಢದೋಳ್ ಬಿಜಯಂಗೈಸಿ,
ಸಪ್ತಧಾತು ಅಷ್ಟಮದವಿಲ್ಲದೆ ಜ್ಞಾನದೋಗರವನರಪಿಸಿ,
ಸುಜ್ಞಾನ ಬುದ್ಧಿಯೋಳ್ ಪ್ರಸಾದಮಂ ಸ್ವೀಕಾರಮಂ ಮಾಡಿ, ನಿತ್ಯಸುಖಿಯೊಡಗೂಡುತಿರ್ಪ.
ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ ಬಸವಣ್ಣನೊಬ್ಬನೆ ಪ್ರಾಣಲಿಂಗಿ
ಪ್ರಾಕ್ ಶುದ್ಧಿಗಳೆಲ್ಲರು ಲಿಂಗಲಾಂಛನಧಾರಿಗಳೆನಿಸಿಕೊಂಬರು.
೨೨
ಶಿವಶಿವ ಎಲ್ಲರು ಉಂಟಾದುದ ಹೇಳಿ ಇಲ್ಲದ ಬಯಲಿಂಗೆ ಮನವನಿಕ್ಕಿದರು            ಎನಗಿನ್ನವುದು ಬಟ್ಟೆ,
ಬಸವಣ್ಣನ ಕರುಣೆಯಿಂದ ಕಟ್ಟಿದಲಿಂಗಕ್ಕೆ ಹುಟ್ಟುದೊಟ್ಟುವನಱಿಯೆ,
ಕೊಟ್ಟತ ಹೇಳಿದುದಿಲ್ಲ ಕಟ್ಟಿಕೋ ಎಂಬಾತ ನೀ ಬಟ್ಟೆಯೊಳಿರು ಎಂದುದಿಲ್ಲ,
ಕಡ್ಡಾಯಕ್ಕೆ ಕಟ್ಟಿದ ಈ ಒಡ್ಡಗಲ್ಲಿನ ಮುರಿವ ಎನಗೊಂದು
ಬುದ್ಧಿಯ ಹೇಳಾ, ಅಲೇಖನಾಥ ಶೂನ್ಯಕಲ್ಲಿನೊಳಗೇಕಾದೈ.
೨೩
ಕುಸುಮದಲ್ಲಿ ವಾಸನೆ ಇದ್ದಡೇನು, ಅದು ಎಸಗದನ್ನಕ್ಕ ?
ಕುಶಲದಲ್ಲಿ ರಸಿಕವಿದ್ದಡೇನು ಅದು ಎಸೆಯದನ್ನಕ್ಕ ?
ಕುಟಿಲದ ವಸ್ತು ಕೈಯಲ್ಲಿದ್ದಡೇನು ಅದು ಒಸೆದು ಪ್ರಾಣವ ಬೆರಸದನ್ನಕ್ಕ ?
ಇಂತೀ ಹುಸಿಯನುಸುಳ ಕಲಿತು ಬೆರೆಸದೆ ಲಿಂಗವೆಂದಡೇನು
ಕಟ್ಟೋಗರದ ಪಟ್ಟಿಯಂತೆ, ಬಿಟ್ಟ ಶಕಟದಂತೆ, ತೃಷ್ಟೆಯಾ ಗಡಗಿಯಂತೆ,
ಇದು ಹಸನಲ್ಲ ಲಿಂಗೈಕ್ಯರಿಗೆ, ನಿಷ್ಕಳಂಕ ಮಲ್ಲಿಕಾರ್ಜುನಾ.
೨೪
ಅಱುಹಿರಿಯ ದೈವವ ಅಗಲಿ ಕೆಲಯಿಕಿಲ್ಲ
ಹೊಲೆಯರ ಬೋದುಗ ತೊಗೆತುಪ್ಪ ಬೇಡುವಂತೆ ಬ್ರಹ್ಮವಿಷ್ಣುಗಳಿನ್ನು ಕಾಣರು.
ವೇದಂಗಳು ನಾಚದುಲಿವ ಪರಿಯ ನೋಡಾ,
ಗಂಗೆವಾಳುಕಸಮರುದ್ರರೆಲ್ಲರು ಲಿಂಗವಕಂಡರೈಸೆ
ಸ್ವಯಂಭುವ ಕಾಣರೆಂದನಂಬಿಗಚೌಡಯ್ಯ.

[1] ೧-೨ ಶತವಕಾದಶ (ಹ)
[2] ೧-೨ ಶತವಕಾದಶ (ಹ)
ಲಿಂಗಚಿದಮೃತ ಬೋಧೆ : ಇಷ್ಟಭ್ರಾಂತಿ ವಿಯೋಗ ನಿರಸನ (2)
೨೫
ಹೊಯಿದ ಹಱೆಗೆಲ್ಲ ಕುಣಿದಾಡುವರೆಲ್ಲ,
ಹಾಡಿದ ಗೀತಕ್ಕೆ ತಲೆದೂಗುವರೆಲ್ಲ,
ಪಂಜರದೊಳಗಣ ಅರಗಿಳಿಯಂತೆ ಅದು ಆಡದು ಹಾಡದು.
ಸಕಳೇಶ್ವರದೇವರಲ್ಲಿ ಅಭ್ಯಾಸಕ್ಕೆ ಮಜ್ಜನಕ್ಕೆಱೆವರೆಲ್ಲ ಭಕ್ತರೇ ?  
೨೬
ಅಂಗದ ಪಾದತೀರ್ಥವ ಲಿಂಗದ ಮಜ್ಜನಕ್ಕೆಱೆವರು,
ಲಿಂಗದ ಪಾದತೀರ್ಥವ ಪಂಚಪಾದಾರ್ಚನೆಯ ಮಾಡುವುದು,
ಮಾಡಿದ ಪ್ರಾಣಂಗೆ ಪರಿಣಾಮನೈದಿಸುವುದು,
ಇಂತೀ ತ್ರಿವಿಧ ಉದಕದ ಭೇದವನಱಿಯದೆ
ಆವನೊಬ್ಬ ಮಜ್ಜನಕ್ಕೆಱಿದಡೆ,
ಭವಿಚಾಂಡಾಲರ ಮೂತ್ರದಲ್ಲಿ ಎಱೆದಂತೆ ಕಾಣಾ,
ಕೂಡಲಚನ್ನಸಂಗಮದೇವಯ್ಯಾ.
೨೭
ಈರೇಳ್ನೂಱುವರುಷ ಮಜ್ಜನಕ್ಕೆಱೆದು ವೃಥಾ ಹೋಯಿತ್ತಲ್ಲಾ,
ಏನೆಂದಱಿಯದೆ ವೃಥಾ ಹೋಯಿತ್ತಲ್ಲಾ.
ಅದೆಂತೆಂದಱಿಯದೆ ವೃಥಾ ಹೋಯಿತ್ತಲ್ಲಾ
ಅಯ್ಯಾ, ಎನ್ನ ಕೈಕರಿದು ಬಿಳಿದಾಗದು.
ಅಯ್ಯಾ, ಎನ್ನ ತನು ಮನ ಧನ ನಿಮ್ಮಲ್ಲಿ ಸ್ವಯವಾಗದಾಗಿ,
ಘಾಯಕ್ಕೆ ಮಗುವು ಲಿಂಗದೊಳಗಾಯಿತ್ತು
ಅನುಭಾವಕ್ಕೊಳಗಾಗದೆ ಎನ್ನ ವಿಚಾರಿಸಿ
ನೋಡಿಹೆನೆಂದಡೆ ಏನೂ ಇಲ್ಲ.
ಸುಳುಹಿನೊಳಗೆ ಅಱಿದೆಹೆನೆಂದಡೆ ಸುಳುಹಿಂಗೆ ಭಂಗವಾಯಿತ್ತು
ಎನಗಿನ್ನು ಸುಳುಹ ಹೇಳಾ ಸಕಳೇಶ್ವರಾ.
೨೮
ಭಕ್ತನಾದೆನೆಂದು ನೆಚ್ಚದಿರಣ್ಣಾ, ನಿನ್ನ ತನುಗುಣಾದಿಗಳ ಭಕ್ತನ ಮಾಡಾ !
ನಿನ್ನ ಮನಗುಣಾದಿಗಳ ಭಕ್ತನ ಮಾಡಾ !
ಕರೋತಿ ವರ್ತಮಾನರವರಿಬ್ಬರು ಅವರ ತಮ್ಮ ಮತ್ತೊಬ್ಬ,
ಇವರು ಮೂವರು ಸಹಿತ ಮಜ್ಜನಕೆಱೆದಡೆ
ಹಿಂದಣ ಭವಿತನ ಹಿಂಗದು, ಕೂಡಲಚನ್ನಸಂಗಮದೇವಾ.
೨೯
ಮುದ್ರೆಗೆ ಶಿವಲಾಂಛನಕ್ಕೆ ಸಾಹಿತ್ಯವಿಲ್ಲದೆ
ಮೆಱೆಯದೆಂದು ಮುನ್ನಿನ ಆದ್ಯರು ಮಾಡಿದರು.
ಮಜ್ಜನಕ್ಕೆಱೆಯಲೆಂಬುದನೀಗ ಸಜ್ಜನವಾಗಿ
ಭಾವದಲಱಿವಿದ್ದ್ಡೆ ಸಾಲದೆ ? ಇಷ್ಟತಾನೇಕೋ ?
ಸಿದ್ಧರಾಮಯ್ಯದೇವರು ಸಾಹಿತ್ಯ ವಿಡಿದಿದ್ದನೆ ?
ಮನಶುದ್ದವಾಗಿ ಆ ಲಿಂಗವ ತಂದು ಅಂಗದಮೇಲಣ
ಲಿಂಗ ಸ್ವಯವಾದಡೆ ಹಿಂಗದೆ ದೇಹ ಸಹವಾಗಿರಬೇಕು.
ಅಂಗೈ ಮೇಗೈಯಾಗಿ ಹೋಗುತ್ತೆದೆ, ತಿಂಗಳ ಮಾರೆಂಬುದು ದೂರಣ ಮಾತು
ಮಂಗಳಮೂರುತಿಗಳು ಸಕಲಪುರಾತನರನಱಿಯಲು
ಕೂಡಲಚನ್ನಸಂಗಮದೇವ ಸ್ವಯಂ ನಿರಾಳವೋ ಜಂಗಮದೊಳಗೆ ?
೩೦
ಕಾಣಬಹಲಿಂಗವೆಂದು ಅಗ್ಘವಣಿಯನೆ
ಕೊಟ್ಟು   ವ್ಯಾಳಿಯಾದಿರಲ್ಲಾ ಲೋಕವೆಲ್ಲ !
ನಿರಾಳಲಿಂಗಕ್ಕೆ ಕೂಡಲಱಿಯರು,    ಕಂಡವರ ಕಂಡು ಕಂಡಂತೆ,
ಇದು ಕಾರಣ, ಕೂಡಲಚನ್ನಸಂಗಯ್ಯನಲ್ಲಿ
ಇಂತವರ ಕಂಡು ನಾಚಿತ್ತೆನ್ನಮನ.
೩೧
ಮಜ್ಜನಕ್ಕೆಱಿಯ ಹೇಳಿದಡೆ ನಾನೇನ ಮಜ್ಜನಕ್ಕೆಱಿವೆನು ?
ಒಳಗೊಂದು ಪ್ರಾಣಲಿಂಗವ ಕಂಡೆನಯ್ಯಾ.
ಹೊಱಗಣ ಹೂವನೆ ಕೊಯಿದು ಹೊಱಗನೆ ಮಜ್ಜನಕ್ಕೆಱೆವರು;
ಉಪಚಾರದ ಮಜ್ಜನವ ನಾನೊಲ್ಲೆನಯ್ಯಾ.
ತನು ಭಾವವಱಿಯದವನು ಏತಱ ಸುಖಿಯೊ ?
ಕಪಿಲಸಿದ್ಧ ಮಲ್ಲಿನಾಥನೊಲ್ಲನಯ್ಯ.
೩೨
ಅಗಮ್ಯ ಅಗೋಚರನೆನಿಸಿಕೊಂಡು ಅವರಿವರ ಕೈಗಂತು ಬಂದೆ ?
ಉಗುರುಗಳೆಲ್ಲ ಸುತ್ತಿದವೆ ? ಅಗ್ಘವಣಿ ಪತ್ರೆ ಅಱತವೆ ಅಯ್ಯ ?
ಎನ್ನ ಕಸ್ಥಲದೊಳಗಿದ್ದು ಎನ್ನೊಡನೆ ನುಡಿಯಲೊಲ್ಲೆ !
ನಿನ್ನ ಹಲ್ಲ ಕಳೆದಡೆ ದಿಕ್ಕುಂಟೆ ಗುಹೇಶ್ವರ ?
೩೩
ಮನಶುದ್ದವಾಯಿತ್ತು ಮಜ್ಜನಕ್ಕೆಱಿವ ಭಾವ ಮತ್ತೆಲ್ಲಿಯದೋ ?
ಪತ್ರಿಪುಷ್ಪರಂಗವಾಲಿಯ್ಹನಿಕ್ಕಲೇನು ಭಿತ್ತಿಯ ಚಿತ್ರವೆ ?
ಅವರು ಕಾಣಬೇಕು, ಇವರು ಕಾಣಬೇಕೆಂಬ
ಭ್ರಮೆಯ ಭ್ರಮಿತತು, ಅಂಗಹೀನರು
ಮನದಂಗವನಱಿಯರು, ಲಿಂಗಮತ್ತೆಲ್ಲಿಯದು ?
ಸದಮದವಳಿದು ನಿಜವನಱಿದಡೆ ಅದೇ ಲಿಂಗಕ್ಕೆ ಪೂಜೆ ನೋಡಾ,
ಕೂಡಲಚನ್ನಸಂಗೆ ಸರ್ವಸಾಹಿತ್ಯವಾಗಿಹನು.
೩೪      
ಮಜ್ಜನದ ಮಗ್ಗರೆಯ ಪತ್ರೆಯ ತಾಪತ್ರಯವ
ನೀಂ ಬಾಲ್ಯದ ಲಿಂಗಕ್ಕೆ ಅರ್ಪಿತವಮಾಡುವ ಪರಿಯಿನ್ನೆಂತೊ ?
ರೂಪಿಲ್ಲದುದನೊಂದ ಪಾಶಬಂಧಕ್ಕೆ ತಂದ ಕೋಪ ಧೂಪಾರತಿಯಾದ ತೆಱ ನಿನ್ನೆಂತೊ ?
ಅದು ಬೇಕೆನ್ನದು, ಬೇಡೆನ್ನದು, ಸಾಕೆಂಬುದಿಲ್ಲ.
ನೀ ಈ ಪರಿಯ ಭ್ರಮಿತರಿಗೆ ಚಿಕ್ಕಯ್ಯಪ್ರಿಯಸಿದ್ಧಲಿಂಗ ಇಲ್ಲ ಇಲ್ಲ ಇನ್ನೆಂತೊ !
೩೫
ಮಜ್ಜನಕ್ಕೆಱಿದು ಫಲವ ಬೇಡುವರು;
ತಮಗೆಲ್ಲಿಯದೋ ಫಲವು ಅಗ್ಘವಣಿಗಲ್ಲದೆ ?
ಪತ್ರೆ ಪುಷ್ಪವನೇಱಿಸಿ ಫಲವ ಬೇಡುವರು;
ತಮಗೆಲ್ಲಯದೋ ಫಲವು ಆ ಗಿಡುವಿಂಗಿಲ್ಲದೆ ?
ನೈವೇದ್ಯವನೇಱಿಸಿ ಫಲವ ಬೇಡುವರ್;
ತಮಗೆಲ್ಲಿಯದೋ ಫಲವು ಹದಿನೆಂಟು ಧಾನ್ಯಕ್ಕಲ್ಲದೆ ?
ಲಿಂಗದೊಡಾವೆಯ ಲಿಂಗಕ್ಕೆ ಕೊಟ್ಟು ಫಲವ ಬೇಡುವರು;
ಜಗದ ಜಂಗುಳಿಗಳನೇನೆಂಬೆ ಗುಹೇಶ್ವರಾ ?
೩೬
ಆ ಮಹಾ ಮೇರುವಿನ ಮಱೆಯಲ್ಲಿದ್ದು
ಭೂತವನಾಚರಿಸುವ ಕರ್ಮಿ ನೀ ಕೇಳಾ.
ಮಹಾಘನ ಲಿಂಗಕ್ಕೆ ಮಜ್ಜನವೆಂದೇನೊ ?
ಪರಿಮಳಲಿಂಗಕ್ಕೆ ಪತ್ರೆಪುಷ್ಪಂಗಳೆಂದೇನೋ ?
ಜಗಂಜ್ಯೋತಿಲಿಂಗಕ್ಕೆ ದೀಪಧೂಪವೆಂದೇನೊ ?
ಅಮೃತದಲಿಂಗಕ್ಕೆ ಆರೋಗಣೆಯೆಂದೇನೊ ?
ಗುಹೇಶ್ವರಲಿಂಗದಂತುವ ಬಲ್ಲವರಾರೊ !
೩೭
ಅಱಿವಿನ ಹಾವಿಂಗೆ ಹಾಲನೆಱೆವ ಪ್ರಾಣಿಗಳು
ಆ ಹಾವು ಹಾಲಿನಂತರವ ತಾವೆತ್ತಬಲ್ಲರೊ ?
ಕಯ್ಯಲೆಡೆಗೊಟ್ಟ ಲಿಂಗಕ್ಕೆ ಮಜ್ಜನಕ್ಕೆಱೆವಪ್ರಾಣಿಗಳು
ಲಿಂಗ ಸಕೀಲ ಸಂಬಂಧವ ತಾವೆತ್ತ ಬಲ್ಲರೊ ?
ಪಾಣಿನಾ ಧೃತಲಿಂಗಂ ತತ್ ಪ್ರಾಣಸ್ಥಾನೇಷುನಿಕ್ಷಿಪೇತ |
ಯಸ್ತು ಭೇದೇನ ಜಾನಾತಿ ನಚಲಿಂಗಂ ನಚಾರ್ಚನಂ ||
ಪೂಜಿಸಿದಡೆ ನಾಯಕ ನರಕ.
೩೮
ಅನುದಿನದಲ್ಲಿ ಮಜ್ಜನಕ್ಕೆಱೆದು ನೆನದು ಲಿಂಗ ಕರಿಗಟ್ಟಿತ್ತು.
ಕೂಳನೊಲ್ಲದು, ನೀರಬೇಡದು, ಕರೆದಡೆ ಓ ಎನ್ನದು.
ಸ್ಥಾವರ ಪೂಜೆ ಜಂಗಮದುದಾಸೀನ,
ಕೂಡಲಸಂಗಮದೇವನೊಲ್ಲ ನೋಡಾ!
೩೯
ಊರಕ್ಕಿ ಊರೆಣ್ಣೆ ಉಣ್ಣಬಾರೆ ಮಾರಿಕವ್ವ; ತಾಯೆ.
ಬಾರಿಕಮಾರನ ತಲೆಗಾಯಿ ಎಂಬಂತೆ
ಕಾಡಹೂ ಮಡುವಿನಗ್ಘವಣೆಯ ತಂದು
ಕಲ್ಲಲಿಂಗವ ಪೂಜಿಸುವ ಭವಿಯ ಭಕ್ತನೆಂಬರು, ಅಲ್ಲ !
ಸುವಿಚಾರದಿಂದ ತಾನೆ ಲಿಂಗ, ತನ್ನಮನವೆ ಪುಷ್ಪವಾಗಿ
ಪೂಜೆಯ ಮಾಡಬಲ್ಲಾತನೆ ಸದ್ಭಕ್ತಕಾಣಾ ಗುಹೇಶ್ವರಾ.
೪೦
ಆನು ಶುದ್ಧ ಧವಳಿತನು, ಎನಗೆ ಅನಾದಿ ಬಂದು ಹೊದ್ದಿದ ಕಾರಣವೇನಯ್ಯಾ ?
ಜಲವ ಮೊಗೆಯ ಬಂದೆನೇಕಯ್ಯಾ ?
ಗಿಡುವ ಹಱಿಯ ಬಂದೆನೇಕಯ್ಯಾ ?
ಎಲ್ಲರ ನಡುವೆ ಕುಳ್ಳಿರ್ದು ಗೀತವ ಹಾಡ ಬಂದೆನೇಕಯ್ಯಾ
ಬಸವಣ್ಣ ಚನ್ನಬಸವನ್ನನೆಂಬೆರಡು ಶಬ್ದವೇಕಾದವು ಹೇಳಾ,
ಕೂಡಲಚನ್ನಸಂಗಮದೇವಾ ?
೪೧
ಪ್ರಾಣಹೊಲ ಮೇರೆಯಲ್ಲಿ ಪ್ರಾಣ ಸತ್ತುದ ಕಂಡೆ
ದೇವ ದಾನವ ಮಾನವರೆಲ್ಲಾ ಜೋಳವಾಳಿಯಲೈದಾರೆ.
ಜಾಣ ಕಲಿಕುಟಿಗನನಗಲದೆ ಹೂವನೆ ಕೊಯ್ದು,
ಕಲಿಯುಗದ ಕರಸ್ಥಲ ದೇವಪೂಜೆ ಘವ
ಮೇರುವಿನ ಕುದುರೆ ನಲಿದಾಡಲದುಭುತ.
ಜಾರ ಜಂಗುಳಿಗಳ ಜಗಳ ಮೇಳಾಪ
ಮಱುಪತ್ತದ ಮಾತು, ನಗೆಹಗರಣ !
ಕ್ಷೀರಸಾಗರದಲ್ಲಿ ದಾರಿಯಳವಡಾದಯ್ಯಾ.
ನೀ ಹೇಳಬೇಕು, ಭಕ್ತರೆಂತಿಪ್ಪರೊ ?
ಪಂಚವರ್ಣದ ಬಣ್ಣ ಸಂತೆಯ ವರದಾಟವು,
ಚನ್ನಮಲ್ಲಿಕಾರ್ಜುನಯ್ಯಾ,
ತ್ರಿಭುವನದ ಹೆಂಡಿರ ನೀರ ಹೊಳೆಯಲ್ಲಿರಿಸಿತ್ತು.
೪೨
ಮುಟ್ಟಿಭಕ್ತನು, ಮುನ್ನಬಿಟ್ಟಿ ಸೂತಕಿ,
ಬಳಿಕಲ್ಲಿ ನೆಟ್ಟಾತ ನಿಯತನಾಗಿ ಆದಿಯಂತವಿಲ್ಲ.
ಈ ಶರಣನು ಮುಟ್ಟಿ ಅಗ್ಘವಣಿಯ ಕೊಡನು,   ಹುಟ್ಟುವ ಹೊಂದುವನೇನಯ್ಯಾ ?
ಕಷ್ಟವಪ್ಪುದ ಪೂಜೆಯ ಮಾಡನು, ಮಾಡಿಸಿಕೊಳಲಿಲ್ಲವಾಗಿ
ಮುಟ್ಟುವಡೆ ಮೂರುತಿ ನಷ್ಟವೆಂಬುದನಱಿಯರಾಗಿ
ಸೃಷ್ಟಿಯಲ್ಲಿ ಚಿಕ್ಕಯ್ಯ ಪ್ರಿಯ ಸಿದ್ಧಲಿಂಗವು
ಇಲ್ಲ ಉಂಟೆಂಬರು.
೪೩
ಅಗ್ಘವಣಿ, ಪತ್ರೆ, ಪುಷ್ಪ, ಧೂಪ ದೀಪ ನಿವಾಳಿಯನೆಲ್ಲ
ಪೂಜಿಸಿ ಬಳಲುತ್ತಿದ್ದಾರೆ.
ಏನೆಂದಱಿಯರು, ಎಂತೆಂದಱಿಯರು,
ಜನಮರುಳೋ ಜಾತ್ರೆಮರುಳೋ ಎಂಬಂತೆ
ಎಲ್ಲರೂ ಪೂಜಿಸಿ ಇದ್ದುದ ಕಾಣದೆ
ಲಯಕ್ಕೊಳಗಾದರು ಗುಹೇಶ್ವರಾ.
೪೪
ಮಡುವಿನಲ್ಲಿ ಮೊಗತಹೆನೆ ಅಗ್ಘವಣಿ ಶುದ್ಧವಲ್ಲ,
ಗಿಡುವಿನಲ್ಲಿ ಕಾಯಿತಹೆನೆ ಹೂ ನಿರ್ಮೂಲ್ಯ,
ಅಟ್ಟಡಿಗೆಯನಾದಡೆ ಮನ ಮುನ್ನವೆ ಉಂಡಿತ್ತು,
ನುಡಿವ ಶಬ್ದ ಎಂಜಲಾಯಿತ್ತು.
ಹಿಡಿಯೊಳಯಿಕ್ಕೆ ಒಂದಕ್ಕೊಂದು ಬಂದು ಲಿಂಗವೆಂದು
ಸಂಕಲ್ಪವಮಾಡಿದಡೆ ಅದಕ್ಕೆ ಬೋನವಕೊಡಲೊಲ್ಲೆನೆಂದ
ಅಂಬಿಗ ಚೌಡಯ್ಯ.
೪೫
ಅಂಗಯ್ಯ ಲಿಂಗಕ್ಕೆ ಹಿಂಗದೆ ಮಜ್ಜನಕ್ಕೆಱಿವಿರೊ
ಅರ್ಪಿತ ಮುಖಂಗಳಲ್ಲಿ ಅರ್ಷಿಸುವಿಸುರಿ.
ಅರ್ಪಿತ ಸವಿಯಿತೊ ಲಿಂಗ ಸವಿಯಿತೋ ?
ಕರ್ಮಣಾ ಮನಸಾ ವಾಚಾ ಗುರುಣಾಂ ಭಕ್ತವತ್ಸಲ
ಶರೀರಮರ್ಥ ಪ್ರಾಣಂಚ ಸದ್ಗುರುಭ್ಯೋ ನಿವೇದಯೇತ್ ||
ತನುವಾರ್ಪಿತ ಪ್ರಸಾದಕ್ಕೆ, ಮನವರ್ಪಿತ ಲಿಂಗಕ್ಕೆ, ಧನವರ್ಪಿತ ಜಂಗಮಕ್ಕೆ
ಇಂತೀ ತ್ರಿವಿಧವನರ್ಪಿಸಿದ ಅರ್ಪಣೆಯನು ಮರಳಿ ಆಸೆಗೈದನಾದಡೆ
ನರಕದಲ್ಲಿಕ್ಕುವ ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.
೪೬
ಶಂಕಿನಿನಾಡಿಯ ಸದಪುರನಾಳದೊಳಗಣ ಸಣ್ಣಬಣ್ಣದ  ಹೊಲಬ ಅಣ್ಣಗಳೆತ್ತ ಬಲ್ಲರು ?
ಲಿಂಗದ ಹಂಗಿನ ಪ್ರಾಣ, ಪ್ರಾಣದ ಹಂದಿನ ದೇಹ,
ದೇಹದ ಹಂಗಿನ ಲಿಂಗವನ್ನು ಲಿಂಗವೆಂದು ಪೂಜಿಸಲು
ಆಲಿನಾಳಿನ ಕೀಲಾಳು ಪಟ್ಟಕ್ಕೆ ಸಲ್ಲುವನೇ ?
ಗುಹೇಶ್ವರನೆಂಬ ಸಹಜ ನಿಲವು ಸಂದಿಯ ಪಸರಕ್ಕೆ
ಬಂದಡೆ ನಾಚಿತ್ತೆನ್ನ ಮನವು.
೪೭      
ಮಣಿಯನೆಣಿಸಿ ಕಾಲವ ಕಳೆಯಬೇಡ.
ಕಣಿಯ ಪೂಜಿಸಿ ಕಾಲವ ಕಳೆಯಬೇಡ.
ಕ್ಷಣವಾದಡೆಯೂ ಆಗಲಿ ನಿಜದ ನೆನಹೇ ಸಾಕು.
ಕ್ಷಣಾರ್ಧವಾದಡೂ ಆಗಲಿ ನಿಜದ ನೆನೆಹೇ ಸಾಕು.
ಬೆಂದಿಯಲುಳ್ಳ ತ್ರಾಣ ಬಿಸಿನೀರಲ್ಲುಂಟೇ, ಗುಹೇಶ್ವರ ?
೪೮
ವರ್ಣವಿಲ್ಲದ ಲಿಂಗಕ್ಕೆ ರೂಪು ಪ್ರತಿಷ್ಠೆಯೆ
ಮಾಡುವ ಪರಿಯಿನ್ನೆಂತೋ ?
ಪ್ರಳಯವಿಲ್ಲದ ಲಿಂಗಕ್ಕೆ ಪ್ರಾಣಪ್ರತಿಷ್ಠೆಯ
ಮಾಡುವ ಪರಿಯಿನ್ನೆಂತೋ ?
ನೆನೆಯಬಾರದ ಲಿಂಗಕ್ಕೆ ಅನುಗ್ರಹವ
ಮಾಡುವ ಪರಿಯಿನ್ನೆಂತೋ ?
ನುಡಿಯಬಾರದ ಲಿಂಗಕ್ಕೆ ಜಪಪೂಜೆಯದೆಂತೊ ?
ಇಲ್ಲದ ಲಿಂಗವ ಧರಿಸುವ ಪರಿಯಿನ್ನೆಂತೊ ?
ಮಹಾಮಹಿಮ ಗುಡ್ಡದ ಮಲ್ಲಿಕರ್ಜುನಾ
ಇದಱಂತುವ ನೀವೆ ಬಲ್ಲಿರಿ.
೪೯
ಅಭ್ಯಾಸವ ಮಾಡುವ ಕೋಲಿಂಗೆ ಶರಣೆಂದಡೆ
ಮುಂದಣ ಬವರಕ್ಕಲಗಾಗಬಲ್ಲುದೆ ಅಯ್ಯಾ ?
ಇಷ್ಟಲಿಂಗವೆಂದು ಮುಟ್ಟಿ ಪುಜಿಸುತ್ತಿದ್ದರೆ
ಮುಂದಣ ಶಂಕೆಗಿನ್ನೆಂತೋ ?
ಲಿಂಗವೆಂದಡೆ ನಿಸ್ಸಂಗವಲ್ಲದೆ, ಜಂಗಮವೆಂದಡೆ ಆಶ್ರಯವಲ್ಲದೆ
ಈ ಲಿಂಗಜಂಗಮವನೊಂದೆಯೆಂದಡೆ ಮುಂದಣ ಲಯಕ್ಕಿನ್ನೆಂತೋ ?
ಎಲೆ ಗುಹೇಶ್ವರ, ನಿಮ್ಮ ಶರಣ ಚತುರ್ವಿಧ ಫಲಂಗಳಿಗೆ ಹೊಱಗು.
೫೦
ಉದಯ ಮುಖದಲ್ಲಿ ಪೂಜಿಸಹೋದಡೆ
ಹೃದಯಮುಖದಲ್ಲಿ ಕತ್ತಲೆಯಾಯಿತ್ತು.
ಹಾಱಿಹೋಯಿತ್ತು ಪ್ರಾಣಸಂಗ; ಹಱಿದುಬಿದ್ದಿತ್ತುನೋಡಾ ಸೆಜ್ಜೆ.
ಕಟ್ಟುವ ಬಿಡುವ ಸಂಬಂಧಿಗಳ ಕಷ್ಟವ ನೋಡಾ ಗುಹೇಶ್ವರಾ.
೫೧
ಹೊತ್ತರಿನ ಪೂಜೆ, ಹಗಲಿನ ಪೂಜೆ, ಬೈಗಿನ ಪೂಜೆ.
ನಿಚ್ಚಕ್ಕಿನ ಪೂಜೆಯ ಮಾಡಿ ಅಚ್ಚುಗೊಂಡರೆಲ್ಲರು.
ನಿಶ್ಚಿಂತ ನಿರಾಳ ನಿಜೈಕ್ಯಲಿಂಗವ ಅರ್ಚಿಸಿ ಇತ್ತಲೆಯಾದರೆಲ್ಲರು.
ನಿಶ್ಚಿಂತನನಱಿದು ನಿಜವನೆಮ್ಮಿದಡೆ ಚಿತ್ತ ಸಮಾಧಾನ.
ಕೂಡಲಚನ್ನಸಂಗನೆಂಬ ನಿಶ್ಚಿಂತ ನಿಜೈಕ್ಯನು.           
೫೨
ಸತ್ತ ಬಳಿಕ ಮುಕ್ತಿಯ ಹಡೆದೆನೆಂದು ಪೂಜಿಸ ಹೋದಡೆ
ಆ ದೇವರೇನು ಕೊಡುವರೋ ?
ಸತ್ತ ಬಳಿಕ ಕೊಂಬದೇನೊ ಕೊಡುವದೇನೋ ?
ಸಾಯದೆ ನೋಯದೆ ಸ್ವತಂತ್ರನಾಗಿ ಸಂದುಭೇದವಿಲ್ಲದೆರ್ಪ ಗುಹೇಶ್ವರ ನಿಮ್ಮ ಶರಣನು.
೫೩
ಬೆಲ್ಲಕ್ಕೆ ಚೆದುರಸವಲ್ಲದೆ ಸಿಹಿಗೆ ಚದುರಸವುಂಟೇ ?
ಕುಱುಹಿಂಗೆ  ಪೂಜೆಯಲ್ಲದೆ ಅಱುಹಿಂಗೆ ಪೂಜೆಯುಂಟೆ ?
ಅಱುಹು ಕರಿಗೊಂಡಲ್ಲಿ ಕಯ್ಯ ಕುಱುಹು
ಅಲ್ಲಿಯೇ ಲೋಪವೆಂದನಂಬಿಗ ಚೌಡಯ್ಯ.
೫೪
ಹೃದಯಕಮಲ ಮಧ್ಯದಲ್ಲಿಪ್ಪ ದೇವನ ದೇಹಾರವ ಮಾಡಲಱಿಯದೆ,
ದೇಹಿ ನಿರ್ದೇಹಿಯಾಗದನ್ನಕ್ಕ ದೇಹಾರವೆಲ್ಲಿಯದೋ ?
ಅನಂತ ಮುಖದಲ್ಲಿ ದೇಹಾರವ ಮಾಡಲು ದೇವನಲ್ಲಿಲ್ಲ ನೋಡಯ್ಯ
ಆ ಸಾಹಿತ್ಯವಿಡಿದು ಹುಸಿಯನೆ ಪೂಜಿಸಿ ಗಸಣೆಗೊಳಗಾದಿರಲ್ಲಾ !
ಅನಂತವನಳಿದು ನಿಜವನಱಿದ ಏಕೋಗ್ರಾಹಿ  ಕೂಡಲ ಚನ್ನಸಂಗ ನಿಮ್ಮ ಶರಣ.    
೫೫
ಹೊಱಗನೆ ಕೊಯಿದು ಹೊಱಗನೆ ಪೂಜಿಸಿ
ಹೊಱಗಾಗಿ ಹೋಯಿತ್ತಲ್ಲಾ ತ್ರೈಜಗವೆಲ್ಲಾ !
ಆನಱಿಯದೆ ಲಿಂಗವ ಪೂಜಿಸ ಹೋದಡೆ
ಕೈ ಲಿಂಗದಲ್ಲಿ ಸಿಲುಕಿತ್ತಲ್ಲಾ !
ಮನದೂರಿಂದ ನಿಮ್ಮ ನೆನೆದೆನೆಂದಡೆ
ತನು ಸಂದಣಿಸಿತ್ತು ಗುಹೇಶ್ವರಾ !
೫೬
ಓಂ ನಮಶ್ಯಿವಾಯ ಎಂಬ ದೇವನಿರವು
ಒಡಲುವಿಡಿದು ಪಾಷಾಣಕ್ಕೆ ಹಂಗಿಗರಾದಿರೇ !
ಶರೀರ ರೂಹಿಸಿದ ರೂಹಿಂಗೆ ಮಾಯದ ಬಲೆಯಲ್ಲಿ
ಸಿಲುಕಿ ಅಂಗಸಂಗಿಗಳೆಲ್ಲರು ಮಹಾಘನವನಱಿಯದೆ ಹೋದರು.
ಹುಸಿಯನೇ ಕೊಯ್ದು ಹುಸಿಯನೇ ಪೂಜಿಸಿ ನೇಮದೊಳಗಿದು ಸಲ್ಲದು.
ಗುಹೇಶ್ವರ ನಿಮ್ಮ ಶರಣಸಂಬಂಧ ತೋಱದು ತೋಱದು ಬಹುಮುಖಿಗಳಿಗೆ.
೫೭
ಪೃಥ್ವಿಗೆ ಹುಟ್ಟಿದ ಪಾಷಾಣ, ಬಿನ್ನಣಿಗೆ ಹುಟ್ಟಿದ ಪ್ರತಿಮೆ,
ಮಂತ್ರಕ್ಕೆ ಹುಟ್ಟಿದೆ ಮೂರ್ತಿ, ಗುರುವಿಂಗೆ ಹುಟ್ಟಿದ ಲಿಂಗ
ಇಂತೀ ಚತುರ್ವಿಧದ ಕೈಗೆ ಕೈಗೆ ಬಾಯಿಗೆ ಬಯಿಗೆ ಬರಲಾಗಿ
ಹೇಸಿಲಿಂಗವೆಂದು ಮುಟ್ಟಿ ಪೂಜೆಯ ಮಾಡೆ ಕಾಣಾ, ಕೂಡಲಚನ್ನಸಂಗಮದೇವಾ.
೫೮
ಎಲ್ಲಿಕ್ಕೆಯ ಎಣ್ಣೆ, ಎಲ್ಲಿಕ್ಕೆಯ ಬತ್ತಿ,
ಎಲ್ಲಿಕ್ಕೆಯ ಲಿಂಗವ ಪೂಜಿಸುವರು ನೀವು ಕೇಳಿರೆ.
ಅಂಗಲಿಂಗವೆಂಬೆನೆ ? ಹಿಂಗದು ಮನದ ಭವಿತನ.
ಪ್ರಾಣಲಿಂಗವೆಂಬೆನೆ ? ಭಾವದಲ್ಲಿ ಜಂಗಮವನಱಿಯರು.
ಗುರುವಚನ ಸಾರಾಯ ಸಂಪನ್ನರೆಂಬೆನೆ ?
ಷಟ್ಕರ್ಮ ಮಂತ್ರ ವಿರೋಧಿಗಳಾಗಿ. ಇದು ಕಾರಣ, ಕೂಡಲಚನ್ನಸಂಗಯ್ಯ
ತಾಯ ಮಾಱಿ ತೊತ್ತಕೊಂಬವರ ನಾನೇನೆಂಬೆ !
೫೯
ಜೀವವಿಲ್ಲದ ಹೆಣನ ಹಿಡಿದಾಡುವರಯ್ಯಾ.
ಪ್ರತಿಯಿಲ್ಲದ ಪ್ರತಿಮಂಗೆ ಪ್ರತಿಮಾಡುವರಯ್ಯಾ.
ಶಿರವಿಲ್ಲದ ಮುಂಡಕ್ಕೆ ಸೇಸೆಯನಿಕ್ಕುವರಯ್ಯಾ, ಗುಹೇಶ್ವರ.
ಲಿಂಗಚಿದಮೃತ ಬೋಧೆ : ಇಷ್ಟಭ್ರಾಂತಿ ವಿಯೋಗ ನಿರಸನ (3)
೬೦
ಪೂಜಕರೆಲ್ಲರು ಪೂಜಿಸುತ್ತಿದ್ದರು, ಭಾವಕರೆಲ್ಲರು ಬಳಲುತ್ತಿದ್ದರು.
ದೇವ ದೇಹಾರವ ಮಾಡುತ್ತಿರ್ದ, ದೇವಿ ಧೂಪದೀಪ ನೈವೇದ್ಯವ ನೀಡುತ್ತಿರ್ದಳು.
ನಾನು ಚಿಕ್ಕಯ್ಯಪ್ರಿಯಸಿದ್ಧಲಿಂಗ ಇಲ್ಲ ಇಲ್ಲ ಎಂದೆನುತಿರ್ದೆನು.  
೬೧
ಗಿಳಿಯಿಲ್ಲದ ಹಂಜರ ಹಲ್ವು ಮಾತನಾಡಬಲ್ಲುದೆ ?
ದೇವರಿಲ್ಲದ ದೇಗುಲಕ್ಕೆ ಮಂತ್ರಾಭಿಷೇಕವುಂಟೆ ?
ಅಱುಹು ನಷ್ಟವಾಗಿ ಕುಱುಹಿನ ಹಾವಚೆಯನಱಿಯೆನೆಂದನಂಬಿಗ ಚೌಡಯ್ಯ.
೬೨
ಪ್ರಾಣಲಿಂಗವನು ಪರಲಿಂಗವಮಾಡಿ
ಇಷ್ಟಲಿಂಗ ಪೂಜೆಯ ಕಷ್ಟನೋಡಾ.  ತೊಟ್ಟಿಲಶಿಶುವಿಂಗೆ ಜೋಗುಳವಲ್ಲದೆ
ಹೊಟ್ಟೆಯ ಶಿಶುವಿಂಗೆ ಜೋಗುಳವುಂಟೆ ?
ಬಯಲಾಸೆ ಹಾಸ್ಯವಾಯಿತ್ತು ಚಿಕ್ಕಯ್ಯಪ್ರಿಯಸಿದ್ಧಲಿಂಗ
ಇಲ್ಲವೆಂದ ಕಾರಣ.
೬೩
ಇನ್ನೆಲ್ಲರ ಕೇಳುವುದಕ್ಕೆ ಕುಲಛಲ ಮಲದೇಹಿ[ಗಳು]
ಕುಱುಹಿಡರೆನ್ನ ಎದೆಯಲ್ಲಿ.  ಕಟ್ಟಿದ ಎಡೆಯಾಸೆ ಬಿಡದು,
ಕೊಡುವಕೊಂಬಲ್ಲಿ ದ್ವಿಜರಒಡಾಗೂಡುವುದು ಬಿಡದು.
ಎನ್ನೊಡೆಯ ಬಸವಣ್ಣ ಹೇಳಿದ ಮಾತಿಂಗೆ
ಅಡಿಯಿಡಲಮ್ಮದೆ ಕಟ್ಟಿದೆ.  ಹಿಡಿದು ಅರ್ಚಿಸುವುದಕ್ಕೆ
ಶಿರದ ಕಡೆಯ ಕಾಣೆ.
ಮಜ್ಜನ ಮಂಡೆಗೆಂದೆಱೆಯೆ, ಪಾದಕ್ಕೆಂದೆಱೆಯೆ
ಕುಸುಮವನಿಕ್ಕುವುದಕ್ಕೆ ಸಸಿಯಾದೆ ಮಕುಟದಲ್ಲಿ.
ಪಾದಕ್ಕೆ ಮದನ ಪಿತನಕ್ಷಿಯಾದೆ ಉಂಗುಷ್ಠದಲ್ಲಿ.
ಊಟಕ್ಕೆ ಬಾಯಕಾಣೆ, ಕೂಟಕ್ಕೆ ಅವಯವಂಗಳಿಲ್ಲ.
ಮಾತಿಗೆ ಆತ್ಮನ ಕಾಣೆ, ಇದೇತಱ ಮುರಿ ?
ಪಾಷಾಣದಂತಿದೆ.            ಇದರಾಟವೆನಗೆ ಕೂಟವಾಗಿದೆ,
ಅಲೇಖನಾಥ ಶೂನ್ಯ ಕಲ್ಲಾದ ಭೇದವ ಮೆಲ್ಲಗೆ ಎನಗೆ ಹೇಳು.
೬೪
ಅರ್ಚನೆಗೊಳಗಾಯಿತ್ತು ಲಿಂಗವೆಂಬರು, ಅದು ಹುಸಿ ನಿಲ್ಲು.
ಪೂಜೆಗೊಳಗಾಯಿತ್ತು ಲಿಂಗವೆಂಬರು, ಅದು ಹುಸಿ ನಿಲ್ಲು.
ಇಂತೀ ಉಭಯದೊಳಗಾದ ಅಷ್ಠವಿಧಾರ್ಚನೆ
ಷೋಡಶೋಪಚಾರಕ್ಕೊಳಗಾಯಿತ್ತು ಲಿಂಗವೆಂಬರು,
ಇಲ್ಲ ಇಂತೀ ನೇಮ ಹುಸಿ ನಿಲ್ಲು.
ಇಂತೀ ನೇಮಕ್ಕೆ ಒಳಗಾದೆ,
ಇಷ್ಟಾರ್ಥ, ಕಾಮ್ಯಾರ್ಥ, ಮೋಕ್ಷಾರ್ಥ ತನಗೆ ದೃಷ್ಟದಲ್ಲಿ ಆದುದಿಲ್ಲ.
ಇಹದಲ್ಲಿ ಕಾಣದೆ, ಪರದಲ್ಲಿ ಕಂಡೆಹೆನೆಂಬುದು ಹುಸಿ ಸಾಕು ನಿಲ್ಲು.
ಕುರುಹಿನಿಂದ ಕಾಂಬಡೆ ತನ್ನಿಂದಲೋ ? ಕುಱುಹಿನಿಂದಲೋ ?
ಅಱುಹಿನಿಂದ ಕಾಂಬಡೆ ಅಱುಹಿನಿಂದಲೋ ? ಕುಱುಹಿನಿಂದಲೋ ?
ಕುಱುಹಿನಿಂದ ಅಱಿದಿಹೆನೆಂದಡೆ,
ಱುಱುಹಿನಿಂದ ಬೇಱೊಂದ ಕಂಡಿಹೆನೆಂದಡೆ,
ಕಾಣಿಸಿಕೊಂಡುದು ನಿನೋ ನಾನೋ ?
ಈ ಉಭಯವೇನೆಂದಱಿಯದಿಪ್ಪುದೆ ಬೆಳಗಿನ ಕಾಂತಿ,
ಒಳಗಿನ ನಿಶ್ಚಯ, ತಾನಾದ ಮತ್ತೆ ಏನೇನೂ ಇಲ್ಲ.
ಅದು ತಾನೆ, ಅದು ತಾನಿಲ್ಲ, ನಿಃಕಳಂಕ ಮಲ್ಲಿಕಾರ್ಜುನಾ.
೬೫
ಅಷ್ಟವಿಧಾರ್ಚನೆ ಷೋಡಶೋಪಚಾರ
ಉದಯಕಾಲ ಅಸ್ತಮಯಕಾಲವೆಂದು
ನೋಡಿಮಾಡುವ ತುಡುಗಾಣಿನಾಯಿಗಳು ನೀವುಕೇಳಿರೋ,
ಉದಯವೆಂದೇನೋ ಶರಣಂಗೆ ?
ಅಸ್ತಮಯವೆಂದೇನೋ ಶರಣಂಗೆ ?
ಮಹಾಮೇರುವಿನ ನೆಳಲಲ್ಲಿರ್ದು ಭೂತದ ನೆಳಲನಾಚರಿಸುವ
ಭಾವವ್ರತಗೇಡಿಗಳ ಮೆಚ್ಚ ಕೂಡಲಚನ್ನಸಂಗಮದೇವಾ.
೬೬
ಅಷ್ಟಾವಿಧಾರ್ಚನೆ ಷೋಡಶೋಪಚಾರವ ಮಾಡುವ
ಮಿಟ್ಟಿಯ ಭಂಡರಕಂಡು ನಾಚಿತ್ತೆನ್ನಮನವು.
ಉಪಚಾರವೇಕೋ ಶಿವಲಿಂಗದ ಕೂಡೆ ಸ್ವಪಚರಿಗಲ್ಲದೆ ?
ಸಕಳೇಶ್ವಯ್ಯ, ಇಂತಪ್ಪ ಮಾದಿಗ ವಿದ್ಯಾಭ್ಯಾಸದವರನೊಲಿಯಬಲ್ಲನೆ.
೬೭
ಅಷ್ಟವಿಧಾರ್ಚನೆ ಷೋಡಶೋಪಚಾರವೆಂಬುವು ಮುನ್ನವೆ ಹುಸಿ,
ಗಾಣದೆತ್ತಿನಂತೆ ಮೆಟ್ಟಿದ ಹೆಜ್ಜೆಯನೆ ಮೆಟ್ಟುವ ಭಕ್ತಿಯ ಪರಿಯ ನೋಡಾ.
ಕೊಂಬಲ್ಲಿ ಐದುವನು, ಕೊಡುವಲ್ಲಿ ನಾಲ್ಕುವನು
ಒಂಭತ್ತಱಿಂದಾಯಿತ್ತೆ ಭಕ್ತಿ ? ಮುಂದೆ ಭಾವಕ್ಕಿನ್ನೆಂತೋ ?
ಮೂರ್ತಿವಿಡಿದು ಅಮುರ್ತಿಯನಱಿಯರು
ಚಿಕ್ಕಯ್ಯಪ್ರಿಯಸಿದ್ಧಲಿಂಗ ಇಲ್ಲ ಇಲ್ಲ ಎಂದುದಾಗಿ.
೬೮
ಹರಹರ ನೀನಿಪ್ಪ ಠಾವನಱಿಯದೆ,
ಅಷ್ಟವಿಧಾರ್ಚನೆ ಷೋಡಶೋಪಚಾರವ ಮಾಡುವರ ದಿಟ್ಟತನವ ನೋಡಾ.
ಶಿವಶಿವಾ ನಿಮ್ಮ ಶ್ರಿಮುಖವನಱಿಯದೆ,
ಸಕಲಪದಾರ್ಥವ ನಿಮಗರ್ಪಿಸಿ ಪ್ರಸಾದವ ಕೊಂಡೆವೆಂದೆಂಬುವರ
ಎದೆಗಲಿತನವ ನೋಡಾ.
ಹಗರಣದ ಹಣ್ಣ ಮೆದ್ದು ಹಸಿವು ಹೋಯಿತ್ತೆಂದಡೆ,
ಆರು ಮೆಚ್ಚುವರು ಹೇಳಾ, ಗುಹೇಶ್ವರಾ.
೬೯
ಅಕಟಕಟಾ ದೇಹಾರ ಅಭ್ಯಾಸವಾಯಿತ್ತಲ್ಲಾ !
ಅಕಟಕಟಾ ಜಾಗರ ಉಪಹಾರವಾಯಿತ್ತಲ್ಲಾ !
ಅಕಟಕಟಾ ಅನುಭಾವ ಹೊಲಬುಗೆಟ್ಟು ಹೋಯಿತ್ತಲ್ಲಾ
ಅಕಟಕಟಾ ಷೋಡಶೋಪಚಾರವನಱಿಯದೆ ಕೆಟ್ಟರಲ್ಲಾ, ಗುಹೇಶ್ವರಾ.
೭೦
ವೇದ ಶಾಸ್ತ್ರ ಪುರಾಣಾಗಮಾದಿಯಾದ ಲಿಂಗವಲ್ಲದೆ ಇಲ್ಲೆಂದು
ಲಿಂಗಾರ್ಚನೆಯ ಮಾಡುವ ಮಹಾ ಮಹಿಮರು ನೀವು ಕೇಳಿರೆ.
ಅಂಗಲಿಂಗವೊ, ಆಚಾರಲಿಂಗವೊ, ಗುರುಲಿಂಗವೊ ?
ಶಿವಲಿಂಗವೊ, ಜಂಗಮಲಿಂಗವೊ, ಪ್ರಾಣಲಿಂಗವೊ ?
ಮಹಾಲಿಂಗವೊ, ಭಾವಲಿಂಗವೊ, ಪ್ರಾಣಲಿಂಗವೊ ?
ಶ್ರುತಿಃ ಪ್ರಾಣಲಿಂಗಸ್ಸ ಸಂಬಂಧಿ ನವಲಿಂಗ ಪ್ರಕೀರ್ತಿತಂ
ಪ್ರಸಾದ ಲಿಂಗಯುಕ್ತಾತ್ಮಾಮಮ ರೂಪೋಮಹೇಶ್ವರಿ ||
ಇದು ಕಾರಣ ಕೂಡಲಚನ್ನಸಂಗಮದೇವಾ, ಲಿಂಗನಾಮ ನಿರ್ಣಯವಪೂರ್ವಪೂರ್ವ.
೭೧
ಅಱುಹೆಂಬ ಗುರುವಿನ ಕೈಯಲ್ಲಿ ವಿರಕ್ತೆಯೆಂಬ ಶಿವದಾರಮಂಕೊಟ್ಟು
ಸುಮತೆಯೆಂಬ ಸೆಜ್ಜೆಯಂ ಪವಣಿಸಿ
ಸಮತೆಯೆಂಬ ಲಿಂಗಸಾಹಿತ್ಯವ ಬಿಜಯಂಗೈಸಿಕೊಂಡು
ಸರ್ವದಯಾ ಪರನೆಂದು ಲಿಂಗಾರ್ಚನೆಯ ಮಾಡುವರಾಧಾರದ
ಲಿಂಗವ ತಪ್ಪಿ ಆಧಾರ ಸ್ಥಾಪ್ಯವಾದಡೇನು, ಶಂಕೆಯಗೊಳಲಿಲ್ಲ
ತೆಗೆದುಕೊಂಡು ಮಜ್ಜನಕ್ಕೆಱೆವುದೆ ಸದಾಚಾರ
ಶ್ರೀಗುರು ಷಟ್ಸ್ಥಲವನು ಅಂತರಂಗದಲ್ಲಿ ನಿಕ್ಷೇಪಿಸಿದನಾಗಿ
ದೃಶ್ಯಕ್ಕೆ ತ್ಯಾಗವುಂಟಲ್ಲದೆ, ಅದೃಶ್ಯಕ್ಕೆ ತ್ಯಾಗವುಂಟೆ ?
ಇಲ್ಲ ಉಂಟೆಂದೆನಾದಡೆ ಗುರುದ್ರೋಹ !
ಆ ಭಕ್ತನಿಂತವನು ಅಂತವನು ಎಂದು ದೂಷಣಿಸಿ
ನುಡಿದವರಿಗೆ ಅಘೋರ ನರಕ ತಪ್ಪದಯ್ಯಾ,
ಉರಿಲಿಂಗಪೆದ್ದಿಪ್ರಿಯವಿಶ್ವೇಶ್ವರಾ.
೭೨
ಇಷ್ಟಲಿಂಗಕ್ಕೊಂದು ಕಷ್ಟ ಬಂದಿತ್ತೆಂದು
ಮುಟ್ಟಲಾಗದು ಇನ್ನು ಕೆಟ್ಟೆನೆಂಬ ಅಣ್ಣಗಳು ನೀವು ಕೇಳಿರೆ.
ಇಷ್ಟಲಿಂಗ ಪ್ರಾಣಲಿಂಗದಾದಿ ಅಂತುವನಾರು ಬಲ್ಲರು ?
ಹೃದಯಕಮಲ ಭೂಮದ್ಯದಲ್ಲಿ ಸ್ವಯಂಜ್ಯೋತಿ ಪ್ರಕಾಶನು
ಆದಿಮಧ್ಯಾಂತಸ್ಥಾನದಲ್ಲಿ ಜನ್ಮಜಯದ್ರುಪನಾಗಿಹನು.
ಇಂತಪ್ಪ ಮಹಾಘನವಬಲ್ಲ ಶರಣನ ಪರಿಬೇಱೆ
ಇಷ್ಟಲಿಂಗ ಹೋದ ಬಟ್ಟೆಯ ಹೊಗಲಾಗದು.
ಈ ಕಷ್ಟದ ನುಡಿಯ ಕೇಳಲಾಗದು.
ಕೆಟ್ಟಿತ್ತು ಜ್ಯೋತಿಯ ಬೆಳಗು, ಅಟ್ಟಾಟಿಕೆಯ ಮಾತಿನಲಱಿವುದೇನೊ.
ಆಲಿನುಂಗಿದ ನೋಟದಂತೆ, ಪುಷ್ಪನುಂಗಿದ ಪರಿಮಳದಂತೆ,
ಜಲನುಂಗಿದ ಮುತ್ತಿನಂತೆ, ಅಪ್ಪುವಿನೊಳಗಿಪ್ಪ ಉಪ್ಪಿನಂತೆ,
ಬೀಜದೊಳಗಣ ವೃಕ್ಷದಂತೆ, ಶಬ್ಧದೊಳಗಣ ನಿಶ್ಯಬ್ದದಂತೆ,
ಬಯಲನುಂಗಿದ ಬ್ರಹ್ಮಾಂಡದಂತೆ, ಉರಿಯುಂಡ ಕರ್ಪೂರದಂತೆ
ಇಂತಪ್ಪ ಮಾಹಾಘಾನ ತೇಜೋಮೂರ್ತಿಯ ನಿಲವ ಬಲ್ಲ
ಮಹಾಶರಣನ ಮನೆಯ ಎತ್ತು ತೊತ್ತು ಮುಕ್ಕಳಿಸಿ ಉಗುಳುವ ಪಡುಗ,
ಮೆಟ್ಟುವ ಚಮ್ಮವುಗೆಯಾಗಿ ಬದುಕಿದೆನು ಕಾಣಾ,
ಶುದ್ಧಸಿದ್ಧ ಪ್ರಸಿದ್ಧ ಪ್ರಸನ್ನ ಪ್ರಭುವೆ ಶಾಂತ ಚನ್ನಮಲ್ಲಿಕಾರ್ಜುನಯ್ಯ
ನಿಮ್ಮ ಶರಣರ ನಿಲಿವಿನ ಪರಿಯ ನೀವೆ ಬಲ್ಲಿರಿ ನಾನೆತ್ತೆ ಬಲ್ಲೆನಯ್ಯ, ನಿಮ್ಮ ಧರ್ಮ ನಿಮ್ಮ ಧರ್ಮ
೭೩
ಸೃಷ್ಟಿಯ ಮೇಲಣ ಶಿಲೆಯ ತಂದು ಅಷ್ಟ ತನಿವಿನ ಕೈಯಲ್ಲಿ ಕೊಟ್ಟು,
ಅಷ್ಟ ತನುವಿನ ಕೈಯ ತಪ್ಪಿ ಸೃಷ್ಟಿಯ ಮೇಲೆ ಬಿದ್ದಡೆ,
ಕೆಟ್ಟನನಾಚಾರಿಯೆಂದು ಮುಟ್ಟಲಮ್ಮರು ನೋಡಾ.
ಮುಟ್ಟದಕಾಯ ಬಿಚ್ಚದ ಪ್ರಾಣವ ಕಷ್ಟಜೀವಿಗಳೆತ್ತ ಬಲ್ಲರು,
ಕೂಡಲಚನ್ನಸಂಗಮದೇವಾ ?
೭೪
ವ್ರತಗೇಡಿ ವ್ರತಗೇಡಿಯೆಂಬರು,
ವ್ರತಗೆಡಲೇನು ಹಾಲಂಬಿಲವೆ ?
ವ್ರತ ಕರಿದೊ ಬಿಳಿದೊ ?
ಕಟ್ಟಿದಾತ ಭಕ್ತನಪ್ಪನೆ, ಕೆಡಹಿದಾತ ವೈರಿಯಪ್ಪನೆ ?
ಕಟ್ಟುವುದಕ್ಕೆ ಲಿಂಗವು ಒಳಗಗಬಲ್ಲುದೆ ?
ಕೆಡಹುವುದಕ್ಕೆ ಲಿಂಗವು ಬೀಳಬಲ್ಲುದೆ ?
ಲಿಂಗಬಿದ್ದಡೆ ಭೂಮಿಯಾನಬಲ್ಲುದೆ ?
ಲಿಂಗವುಬಿದ್ದಡೆ ಲೋಕಾದಿಲೋಕಂಗಳುಲಿಯಬಲ್ಲವೆ ?
ಪ್ರಾಣಲಿಂಗವು ಬಿದ್ದಿತ್ತೆಂಬ ದೂಷಕರ ನುಡಿಯ ಕೇಳಲಾಗದು ಗುಹೇಶ್ವರಾ.
೭೫
ಕಟ್ಟಿದಾತ ಭಕ್ತನಪ್ಪನೆ, ಕೆಡಹಿದಾತ ದ್ರೋಹಿಯಪ್ಪನೆ ?
ಲಿಂಗವು ಕಟ್ಟಲಿಕೆ ತನ್ನ ಕಯ್ಯೂಳಗಿಪ್ಪುದೆ ?
ಕೆಡಹಲಿಕೆ ಬೀಳಬಲ್ಲುದೆ ?   ಆ ಲಿಂಗವು ಬಿದ್ದ ಬಳಿಕ ಜಗವು ತಾಳಬಲ್ಲುದೆ ?
ಪ್ರಾಣಲಿಂಗವು ಬಿದ್ದ ಬಳಿಕ ಪ್ರಾಣಲಿಂಗ ಉಳಿಯಬಲ್ಲುದೆ ?
ಲಿಂಗ ಬಿದ್ದಿತ್ತೆಂಬುದು ಸೂತಕದ ಶಬ್ದ, ಭ್ರಾಂತುವಿನ ಪುಂಜ, ಅಂತು ಅದ ಕೇಳಲಾಗದು.
ಯುಗಜುಗಂಗಳು ಗತವಹವಲ್ಲದೆ ಲಿಂಗಕ್ಕೆ ಗತವುಂಟೆ ?
ಲಿಂಗವು ಬಿದ್ದಿತ್ತೆಂದು ನಿಂದಿಸಿ ನುಡಿವ ದ್ರೋಹಿಯ ಮಾತು ಕೇಳಲಾಗದು ಕಾಣಾ, ಗುಹೇಶ್ವರಾ.
೭೬
ಅಂಗದೊಳಗೆ ಮಹಲಿಂಗವಿರಲು, ಕಯ್ಯಲಿಂಗ ಬಿದ್ದಿತ್ತೆಂದು
ನೆಲದೊಳಗಂಗವ ಹೂಣುವರು, ಭಂಗಬಡುವರಲ್ಲಾ
ಗುಹೇಶ್ವರಲಿಂಗವನಱಿಯದ ಜಡರು
೭೭
ತೆಱಹಿಲ್ಲದ ಲಿಂಗಭರಿತವೆಂದು ನಾಮವಿಡಿದು ಪೂಜಿಸಿ,
ಮರಳಿ ಬಿತ್ತೆಂಬ ನಾಚಿಕೆಯ ನೋಡಾ.
ಆರಾರಱಿಯರು ಪ್ರಾಣಲಿಂಗದ ನೆಲೆಯನು.
ಅಱಿದು ಕಱುಹಿಂಗೆ ವ್ಯಾಳೆಯ ಮಾಡುವದು ಆ ಭ್ರಷ್ಟರು.
ಅಱಿದಱಿದು ಸ್ವಯಂಭುವಾದ ಲಿಂಗವಾಸರಿತೆಂದು
ಒಡನೆ ಸಾವ ವ್ರತೆಗೇಡಿಗಳನೊಲ್ಲ ಕೂಡಲಚನ್ನಸಂಗಮದೇವಾ.
೭೮
ತೆಱಹಿಲ್ಲದ ಮಹಾಘನಪರಿಪೂರ್ಣಲಿಂಗವು ಬೀಳಲಿಕೆ ತೆಱಹುಂಟೆ ?
ಅಱಿಯಱಿಯರು ಪ್ರಾಣಲಿಂಗದ ನೆಲೆಯನು.
ಅಱೆಯದೆ ಅಜ್ಞಾನದಲ್ಲಿ ಕುಱುಹು ಬಿದ್ದಿತ್ತೆಂದು
ಪ್ರಾಣಘಾತಕವ ಮಾಡಿಕೊಂಡು ಸಾವ ಅಜ್ಞಾನಿಗಳ ನೋಡಾ.
ಅಱಿದು ಕೂಡಿ ಸ್ವಯವಾಗಿರ್ದ ಲಿಂಗವು ವಾಸರಿಸಿತೆಂದು
ಆ ಲಿಂಗದೊಡನೆ ಸಾವ ಅಜ್ಞಾನಿಗಳಿಗೆ ಅಘೋರನರಕ ತಪ್ಪದು ಕಾಣಾ
ಕೂಡಲ ಚನ್ನಸಂಗಮದೇವಾ.
೭೯
ಅಂಗದ ಮೇಲಣ ಲಿಂಗ ಹಿಂಗಿತ್ತೆಂದು, ಆತ್ಮಘಾತಕವ ಮಾಡಬೇಕೆಂಬರು,
ಅಂಗವಾವುದು ಲಿಂಗವಾವುದೆಂದಱಿಯರು.
ಅಂಗವೆ ಆತ್ಮನು, ಲಿಂಗವೆ ಸಂದಿತ್ತು. ಇವೆರಡರ ಸಕೀಲಸಂಬಂಧವನಱಿಯದೆ
ಅಂಗಲಿಂಗ ಹಿಂಗಿತ್ತೆಂಬವರಿಗೆ ಪ್ರಾಣಲಿಂಗ ನಾಸ್ತಿ,
ಪ್ರಸಾದವೆಲ್ಲಿಯದೊ,
ಕೂಡಲ ಚನ್ನಸಂಗಮದೇವಯ್ಯಾ ?
೮೦
ಭಾಷೆಗೇಱಿಸಿ ತನುವಿಂಗೆ ಅಲಗ ಕೊಂಡಡೆ ಲಿಂಗ ವಾಸರಿಸಿತ್ತಯ್ಯ
ಆತ ವೀರನೆನಿಸುವ, ಲಿಂಗಕ್ಕೆ ದೂರ, ಜಂಗಮಕ್ಕೆ ದೂರ,
ಪ್ರಸಾದಕ್ಕೆ ದೂರವಾಗಿ ವ್ರತೆಗೇಡಿ.
ಇದು ಕಾರಣ ಕೂಡಲಚನ್ನಸಂಗಯ್ಯನಲ್ಲಿ ಬ್ರಹ್ಮೇತಿಕಾಱನೆನಿಸುವ.
೮೧
ಭಾಷೆ ತಪ್ಪಿದ ತನುವಿಂಗೆ ಅಲಗ ಕಿತ್ತರೆ ಲಿಂಗ ವಾಸರಿಸುವ ಮುಂದು, ವೀರನಪ್ಪ
ಇಂತಾ ಭಾಷೆವಂತನು ಶರಣನಲ್ಲ; ಕಲ್ಪಿತಕಾಱನಲ್ಲ; ಪೂರ್ವಾಶ್ರಯವಿಲ್ಲ;
ಉಭಯಕುಳರಹಿತ ಕೂಡಲಚನ್ನಸಂಗ ನಿಮ್ಮ ಶರಣ.
೮೨
ಉಭಯ ದಳ ನಡೆದು ಬಂದು ನಿಂದಿರ್ದು, ಭಾಷಿಯಾಗಿ ಬಿರಿದನುಚ್ಚಳಿಸುತ್ತ
ಹೊಯಿ ಕುಟ್ಟ್ಯಾಡುವ ಕಾಳಗದೊಳಗೆ
ಕೈಯ್ಯ ಬಿದ್ದಡೆ ಭಂಗವಲ್ಲದೆ, ಶಸ್ತ್ರವಿಧ್ಯವ ಕಲಿತೆನೆಂದು ಅಭ್ಯಾಸಮಾಡುವ ಗರಡಿಯಲ್ಲಿ,
ಕೋಲು ಬಿದ್ದಡೆ ಭಂಗವೆ ಅಲ್ಲ, ಮರುಳೆ  ಕೇಳು !
ಕೋಲ ಕಳೆದುಕೊಂಡು ಅಭ್ಯಾಸವ ಮಾಡುವದೆ ಉಚಿತವಲ್ಲದೆ,
ಕೋಲು ಬಿದ್ದಡೆ ನಾನಿನ್ನು ಅಭ್ಯಾಸವ ಮಾಡಲಾಗದೆಂಬ ಗಾವಿಲರ ಮಾತ ಕೇಳಲಾಗದು.
ದೃಷ್ಟವೆ ಕೋಲು, ಅದೃಷ್ಟವೆ ಕೈದು, ಕಾಣಬಾರದ ಲಿಂಗವ ಕಾಬಡೆ
ತನ್ನ ಶಕ್ತಿ ಕಾಣಾ, ಕೂಡಲ ಚನ್ನಸಂಗಮದೇವಾ.
೮೩
ಶ್ರೀ ಗುರು ಶಿಷ್ಯಂಗೆ ಮಂತ್ರವ ಮೂರ್ತಿಗೊಳಿಸಬೇಕಾಗಿ,
ಪೃಥ್ವಿಯ ಮೇಲಣ ಕಣಿಯ ತಂದು ಇಷ್ಟಲಿಂಗಮಂ ಮಾಡಿ,
ಶಿಷ್ಯನ ತನುವಿನ ಮೇಲೆ ಅವಧರಿಸಿದ ಲಿಂಗವು; ಅವದಳವಾಗಿ
ಭೂಮಿಯಲ್ಲಿ ಸಿಂಹಾಸನಗೊಂಡಿತ್ತೆಂದು ಸಮಾಧಿಯ ಹೊಗುವರಯ್ಯಾ
ಲಿಂಗಕ್ಕೆ ಅವದಳವಾದಡೆ ಭೂಮಿ ತಾಳಬಲ್ಲುದೆ ಅಯ್ಯಾ ?
ಮಾರಾಂಕವ ಗೆಲಿವೆನೆಂದು ಗರುಡಿಯ ಹೊಕ್ಕು ಕಠಾರಿಯ ಕೋಲಕಳೆದುಕೊಂಡು
ಸಾಧನೆಯಂ ಮಾಡುವಲ್ಲಿ ಕೈ ತಪ್ಪಿ ಕೋಲು ನೆಲಕ್ಕೆ ಬಿದ್ದಡೆ ಆ ಕೋಲಂ ಬಿಟ್ಟು
ಕಳೆವರೆ ಅಯ್ಯಾ ? ತಟ್ಟು ಮುಟ್ಟಿ ಹಳಚುವಲ್ಲಿ ಅಲಗು ಬಿದ್ದಡೆ ಭಂಗವಲ್ಲದೆ,
ಕೋಲು ಬಿದ್ದಡೆ ಭಂಗವೆ ಅಯ್ಯಾ ? ಆ ಕೋಲಂ ಕಳೆದುಕೊಂಡು
ಸಾಧನೆಯಂ ಮಾಡುವದೆ ಕರ್ತವ್ಯ, ಆ ಲಿಂಗ ಹುಸಿಯೆಂದಡೇನಯ್ಯಾ ?
ಶ್ರೀ ವಿಭೂತಿ ವೀಳೆಯಕೆ, ಸಾಕ್ಷಿಯಾಗಿ ಬಂದ ಶಿವಗಣಂಗಳು ಹುಸಿಯೆ ?
ಆ ಗಣಂಗಳು ಹುಸಿಯಾದಡೆ, ಕರ್ಣಮಂತ್ರ ಹುಸಿಯೆ ?
ಆ ಕರ್ಣಮಂತ್ರ ಹುಸಿಯಾದಡೆ, ಶ್ರೀಗುರುಲಿಂಗವು ಹುಸಿಯೆ ?
ಶ್ರೀಗುರುಲಿಂಗವು ಹುಸಿಯಾದಡೆ, ಜಂಗಮಲಿಂಗ ಹುಸಿಯೆ ?
ಆ ಜಂಗಮಲಿಂಗ ಹುಸಿಯಾದಡೆ, ಪಾದತೀರ್ಥ ಪ್ರಸಾದ ಹುಸಿಯೆ ?
ಇಂತೀ ಷಟಸ್ಥಲವ ತುಚ್ಚವಮಾಡಿ, ಗುರೂಪದೇಶವ ಹೀನವಮಾಡಿ
ಸಮಾಧಿಯ ಹೋಗುವ ಪಂಚಮಹಾಪಾತಕರ ಮುಖವ ನೋಡಲಾಗದು.
ಉರಿಲಿಂಗಪೆದ್ದಿಪ್ರಿಯ ವಿಶ್ವೇಶ್ವರಾ.
೮೪
ಪ್ರತಿಯಿಲ್ಲದ ಪ್ರತಿಮಲಿಂಗವು ಭಿನ್ನವಾಯಿತ್ತೆಂದು ತನುವಿನ ಮೇಲೆ
ಶಸ್ತ್ರವ ಘಾತಿಸಿಕೊಂಬ ಆತ್ಮದ್ರೋಹಿಯ ಮುಖವ
ನೋಡಲಾಗದು, ಅದೆಂತೆಂದಡೆ :
ಪರಿಣಿತಃ ಪ್ರಾಣಲಿಂಗೀನಾ | ಲಿಂಗಪ್ರಾಣಾತ್ವನುತ್ತಮಃ ||
ಸ್ವಯಮಾತ್ಮಹತಿಂ ಕುರ್ಯಾತ್ | ನರಕೇ ಕಾಲಮಕ್ಷಯಂ || ಯೆಂದುದಾಗಿ
ಮಂತ್ರಭಿನ್ನವಿಲ್ಲ, ಮಂತ್ರಭಿನ್ನವಿಲ್ಲಾಗಿಪೂಜೆ ಭಿನ್ನವಿಲ್ಲ.
ಪೂಜೆ ಭಿನ್ನವಿಲ್ಲವಾಗಿ ವೇದ ಭಿನ್ನವಿಲ್ಲ. ವೇದಭಿನ್ನವಿಲ್ಲದಿಪ್ಪ
ಮಹಾಬಯಲ ಕೂಡಿದ ಪ್ರಾಣಲಿಂಗದ ಸಂಚವನಱಿಯರಾಗಿ
ಕೂಡಲ ಚನ್ನಸಂಗಮದೇವರಲ್ಲಿ ಅವರಿಗೆ ಗುರುವುಪದೇಶವು ತಪ್ಪಿ
ಅಘೋರ ನರಕದಲ್ಲಿಳಿವರು.
೮೫
ತೆಱಿಹಿಲ್ಲದ ಘನ್ವು ಭಿನ್ನವಾಯಿತ್ತೆಂದು, ಮನುಮೇಲೆ ಶಸ್ತ್ರವನಿಕ್ಕಿಕೊಂಬ
ಶಿವದ್ರೋಹಿಯ ಮುಖವ ನೋಡಲಾಗದು.
ಕಲುಕುಟಿಗ ಮುಟ್ಟಿ ಚಕ್ಕುಳಿವಲ್ಲಿ ಪ್ರಾನಲಿಂಗವು ಭಿನ್ನವಾಯಿತ್ತೆ,
ಭಾವಲಿಂಗವು ಭಿನ್ನವಾಯಿತ್ತೆ, ಪೂಜಾಲಿಂಗ ಭಿನ್ನವಾಯಿತ್ತಲ್ಲದೆ.
ಇಂತೀ ನಿರಾಳದ ನೆಲೆಯ ಸೋಂಕನಾರಱಿಯರಾಗಿ ಇಷ್ಟಲಿಂಗಸಂಬಂಧಿಗಳ
ಕಷ್ಟವ ನೋಡಾ, ಕೂಡಲಚನ್ನಸಂಗಮದೇವಾ.
೮೬
ಪರುಷದ ಲಿಂಗವಿದ್ದು ಕಾಣಲಱಿಯದೆ ಇಷ್ಟಲಿಂಗ ಬಿದ್ದಿತ್ತೆಂದು
ತನುವಿನ ಮೇಲೆ ಶಸ್ತ್ರವನಿಕ್ಕಿಕೊಂಡು ಸಾವರು, ಅಱಿದಱಿದು.
ಗುರುಶಿಷ್ಯಸಂಬಂಧವು ಅಱುಹುಳ್ಳವರಿಗಲ್ಲದೆ ಮತ್ತಾರಿಗೆಯೂ ಆಗದು.
ಕುಱುಹು ಘನವೊ ಲಿಂಗವು ಘನವೊ ? ಅಱುಹುಳ್ಳವರು ನೀವು ಕೇಳಿರೇ,
ಮಱಹು ಕವಿದಿಹುದು. ಶ್ರೀ ಗುರು ಕುಱುಹ ತೋಱಿದನಲ್ಲದೆ;
ಅಱುಹ ಮಱೆದರೆ ಕೂಡಲ ಚನ್ನಸಂಗವರಂದೇ ದೂರಾ.
೮೭
ಸದ್ಗುರುಕಾರುಣ್ಯವುಳ್ಳ ಭಕ್ತರ ಲಿಂಗ ಓಸರಿಸಿದಡೆ, ವ್ರತಗೇಡಿ ಕಳಿಯಬಾರದು ಕೊಳಬಾರದು.
ಗುರುಕಾರುಣ್ಯವುಂಟಾಗಿ ಸುವತಂ ಸುಲಭೋಸಹಸ್ರಜಿತು ಪಾವನಂ ಎಂದುದಾಗಿ,
ಅಲಿಂಗೀ ಲಿಂಗರೂಪೇಣ | ಯೋ ಲಿಂಗ ಮುಪಜೀವತಃ |
ಸಪಚ್ಯತೇ, ಮಹಾಘೋರೆ, ನರಕೇಕಾಲಮಕ್ಷಯಂ || ಎಂಬುದಾಗಿ,
ಶಸ್ತ್ರ ಸಮಾಧಿ ಜಲಾಂತ ವನಾಂತ ದಿಗುಬಲಿದಹನವೀಯಾರರಲ್ಲಿ ಸತ್ತರೆ
ಅಘೋರ ನರಕದಲ್ಲಿಕ್ಕುವ ಕೂಡಲಚನ್ನಸಂಗಯ್ಯ.
೮೮
ದೇವರು ಬಿದ್ದರು ದೇವರು ಬಿದ್ದರೆಂದು ಸಾಹಿತ್ಯದ ಕೂಡೆ ಸಾಯಬೇಕೆಂದೆಂಬಿರಿ,
ಆವಾಗ ಬಿದ್ದಿತ್ತು ಆವಾಗಯೆದ್ದಿತ್ತೆಂದಱಿಯಿರಿ; ಆವಾಗಲೆದ್ದಿತ್ತು
ಆವಾಗಬಿದ್ದಿತ್ತೆಂದು ಬಲ್ಲರೆ ನೀವು ಹೇಳಿರೆ. ಅದೆಂತೆಂದಡೆ;
ಅದೃಶ್ಯಭಾವನೋನಾಸ್ತಿ | ದೃಶ್ಯಮೇವ ವಿನಶ್ಯತಿ |
ಅವರ್ಣಮಕ್ಷಯಂ ಬ್ರಹ್ಮ ಕಥಂಧ್ಯಾಯಂತಿಯೋಗಿನಃ || ಎಂದುದಾಗಿ,
ಇದು ಕಾರಣ ಕೂಡಲಚನ್ನಸಂಗಯ್ಯ ಅಱಿದಾಗಲೆದ್ದಿತ್ತು, ಮಱೆದಾಗ ಬಿದ್ದಿತ್ತು.
೮೯
ಗುರು ಸತ್ತಡೆ ಸಮಾಧಿಯ ಹೊಗಲೊಲ್ಲರಯ್ಯಾ, ಲಿಂಗಬಿದ್ದಡೆ ಸಮಾಧಿಯ ಹೊಕ್ಕೆವೆಂಬರು.
ಗುರುವಿಂದ ಲಿಂಗವಾಯಿತ್ತೊ, ಲಿಂಗದಿಂದ ಗುರುವಾದನೊ ?
ಅದೆಂತೆಂದಡೆ:
ಪೃಥ್ವಿಯಿಂದ ಹುಟ್ಟಿತ್ತು, ಕಲ್ಲುಕುಟಿಗನಿಂದ ರೂಪಾಯಿತ್ತು,
ಗುರುವಿನ ಹಸ್ತದಿಂದ ಲಿಂಗವಾಯಿತ್ತು.
ಇಂತೀ ಮೂವರಿಗೆ ಹುಟ್ಟಿದ ಲಿಂಗವಕಟ್ಟಿ ಜಗವೆಲ್ಲ ಭಂಡಾಯಿತ್ತು ನೋಡಿರೋ !
ಅಣ್ಣ ಲಿಂಗ ಬಿದ್ದಿತ್ತೆಂದು ನೋಯಲೇಕೆ ?
ಬಿದ್ದಲಿಂಗನೆತ್ತಿಕೊಂಡು ಷೋಡಶೋಪಚಾರಮಂ ಮಾಡೋದು.
ಹೀಂಗಲ್ಲದೆ ಶಸ್ತ್ರಸಮಾಧಿ ದುರ್ಮರಣವ ಮಾಡಿಕೊಂಡೆನೆಂಬ
ಪಂಚಮಹಾಪಾತಕಂಗೆ ನಾಯಕನರಕ.
ಲಿಂಗವು ಬೀಳಬಲ್ಲುದೆ ? ಭೂಮಿಯು ಆನಬಲ್ಲುದೆ ? ಸದ್ಗುರುನಾಥನಿಲ್ಲವೆ ?
ಇಂತೀ ಕಟ್ಟುವ ತೆಱ ಮುಟ್ಟುವ ಭೇದವ ಆರು ಬಲ್ಲರೆಂದಡೆ
ಈ ಕೀಳುಭುವನ ಹದಿನಾಲ್ಕುಲೋಕದೊಡೆಯ ಪುರ್ವಾಚಾರಿ
ಕೂಡಲಚನ್ನಸಂಗಯ್ಯನಲ್ಲದೆ, ಮಿಕ್ಕಿನ ಮಾತಜ್ಞಾನಿಗಳೆತ್ತಬಲ್ಲರು.
ಲಿಂಗಚಿದಮೃತ ಬೋಧೆ : ಇಷ್ಟಭ್ರಾಂತಿ ವಿಯೋಗ ನಿರಸನ (4)
೯೦
ಪೃಥ್ವಿಯ ಮೇಲಣ ಕಣಿಯತೆಂದು ಅಷ್ಟತನುವಿನ ಕೈಯಲ್ಲಿ ಕೊಟ್ಟು ಮುಟ್ಟಿ ಪೂಜಿಸಬೇಕೆಂಬರು.
ಮೂವರಿಗೆ ಹುಟ್ಟಿದಾತನ ನಾನೆಂತು ಪೂಜಿಸುವೆ ?
ಭೂಮಿಗೆ ಹುಟ್ಟಿ ಶಿಲೆಯಾಯಿತ್ತು, ಕಲ್ಲುಕುಟಿಗಮುಟ್ಟಿ ರೂಪಾಯಿತ್ತು, ಗುರುಮುಟ್ಟಿ ಲಿಂಗವಾಯಿತ್ತು.
ಇದು ಬಿದ್ದಿತ್ತೆಂದು ಸಮಾಧಿಯ ಹೊಕ್ಕೆನೆಂಬರು;
ಎತ್ತಿಕೊಂಡು ಅಷ್ಟವಿಧಾರ್ಚನೆ ಷೋಡಶೋಪಚಾರವ ಮಾಡೋದೆ ವ್ರತ.
ಕಟ್ಟುವಠಾವನು ಮುಟ್ಟುವ ಭೇದವನು ಕೂಡಲಚನ್ನಸಂಗ ನಿಮ್ಮ ಶರಣನೊಬ್ಬನೆ ಬಲ್ಲನು.    
೯೧
ಸೃಷ್ಟಿಯ ಮೇಲಣ ಕಣಿಯ ತಂದು, ಅಷ್ಟತನುವಿನ ಕೈಯಲ್ಲಿ ಕೊಟ್ಟು ಕಟ್ಟಿಪೂಜೆಯ ಮಾಡಬೇಕೆಂಬರಯ್ಯಾ.
ಅದೆಂತೆಂದಡೆ: ಭೂಮಿಗೆ ಹುಟ್ಟಿ ಶಿಲೆಯಾದ, ಕಲ್ಲು ಕುಟಿಗನ ಕೈಯಲ್ಲಿ ರೂಪಾದ, ಗುರುವಿನ ಕೈಯಲ್ಲಿ ಮೂರ್ತಿಯಾದ;
ಇಂತೀ ಮೂವರಿಗೆ ಹುಟ್ಟಿದ ಸೂಳೆಯಮಗನ, ನಾನೇನೆಂದು ಪೂಜೆಯ ಮಾಡಲಿ ?
ಅದು ಬಿದ್ದಿತ್ತೆಂದು ಸಾಮಧಿಯ ಹೊಕ್ಕೆಹೆನೆಂಬ ಮನಸ್ತ್ರಸಮಾಧಿ ಜಲಾಂತರ
ವನಾಂತರ ದಿಗಂತದರದಲ್ಲಿ ಸತ್ತಡೆ ಕುಂಭಿನಿಪಾತಕ ನಾಯಕನರಕ.
ಕಯ್ಯ ಲಿಂಗ ಹೋದಡೆ ಮನದಲಿಂಗ ಹೋದುದೆ, ಎಂದು ಎತ್ತಿಕೊಂಡು
ಅಷ್ಟ ವಿಧಾರ್ಚನೆ ಷೋಡಶೋಪಚಾರವ ಮಾಡುವದೆ ವ್ರತವು.
ಇದ ಕಟ್ಟುವ ಭೇದವ, ಮುಟ್ಟುವ ಪಥವ ಚನ್ನಬಸವಣ್ಣನೊಬ್ಬನೆ ಬಲ್ಲನಲ್ಲ್ದೆ
ಮಿಕ್ಕ ಅಭ್ಯಾಸಕ್ಕೆ ಅಗ್ಘವಣಿಯ ಕೊಟ್ಟು ಪರವನೈದಿದೆನೆಂಬ ಲಜ್ಜೆಗೇಡಿಗಳನೇನೆಂಬೆ ಗುಹೇಶ್ವರಾ ?
೯೨
ಅಂಗದೊಳಗಿಪ್ಪುದು ಲಿಂಗವಲ್ಲ; ಅಂಗದ ಹೊಱಗಿಪ್ಪುದು ಲಿಂಗವಲ್ಲ;
ಎಲ್ಲ ಅಂಗಂಗಳನೊಳಕೊಂಡಿಪ್ಪ ಲಿಂಗ ಹೋಗುತ್ತ ಬರುತ್ತ ಇಪ್ಪುದಲ್ಲಿ !
ಚಲನೆಯಿಲ್ಲದ ಅಚಲವಪ್ಪ ಲಿಂಗಕ್ಕೆ,
ಹೋಯಿತು ಹೋಯಿತು ಎಂಬ ಸಂದೇಹವಿಲ್ಲವೆಂದನಂಬಿಗ ಚೌಡಯ್ಯ.
೯೩
ಇಷ್ಟಲಿಂಗವನು ಪ್ರಾಣಲಿಂಗವೆಂಬ ಕಷ್ಟದ ಮಾತದೆಲ್ಲಿಯದೊ ?
ಇಷ್ಟಲಿಂಗ ಹೋದರೆ ಪ್ರಾಣಲಿಂಗ ಹೋಗದು;
ಇಷ್ಟ ಪ್ರಾಣಲಿಂಗದ ಭೇದವನು, ಗುಹೇಶ್ವರ ನಿಮ್ಮ ಶರಣನೆ ಬಲ್ಲ.
೯೪
ಪೃಥ್ವಿಯ ಪಾಷಾಣ ಪೃಥ್ವಿಯ ಮೇಲೆ ಬಿದ್ದು ಹೋದಡೆ,
ಪ್ರಾಣಲಿಂಗ ಹೋಯಿತ್ತು ಪ್ರಾಣಲಿಂಗ ಹೋಯಿತೆಂಬಿರಿ,
ಪ್ರಾಣಲಿಂಗ ಹೋದಡೆ ನೀವು ನುಡಿವ ಪರಿಯೆಂತೊ ?
ಅಂತರಂಗದ ಪ್ರಾಣಲಿಂಗದ ಸಂಬಂಧದ ಹೊಲಬನಱಿಯರಾಗಿ,
ಗುಹೇಶ್ವರ ನೀ ಮಾಡಿದ ಬೆಡಗು ಬಿನ್ನಣ್ಣಕ್ಕೆ ನಾನು ಬೆಱಗಾದೆನು.
೯೫
ಶ್ರೀಗುರುದೇವರು ತಮ್ಮ ಹಸ್ತವ ತಂದು ಎನ್ನ ಮಸ್ತಕದ ವೇಲಿರಿಸಿದಾಗಲೆ ಎನ್ನ ಭವಂ ನಾಸ್ತಿಯಾಯಿತ್ತು.
ಎನ್ನ ತನ್ನಂತೆ ಮಾಡಿದ, ಎನಗೆ ತನಗೆ ತೆಱಹಿಲ್ಲದಂತೆ ಮಾಡಿದನು ನೋಡಾ.
ತನ್ನ ಕರಸ್ಥಲದಲ್ಲಿರ್ದ್ದ ಮಹಲಿಂಗವನೆನ್ನ ಕರಸ್ಥಲದಲ್ಲಿ ಮೂರ್ತಿಗೊಳಿಸಿದ.
ಎನ್ನ ಕರಸ್ಥಲರ್ದ ಮಹಲಿಂಗವನು ಎನ್ನ ಮನಃಸ್ಥಲದಲ್ಲಿ ಮೂರ್ತಿಗೊಳಿಸಿದನು.
ಎನ್ನ ಮನಸ್ಥಲದಲ್ಲಿರ್ದ ಮಹಲಿಂಗವನು ಎನ್ನೊಳಹೊಱಗೆ
ಸರ್ವಾಂಗದೊಳ್ ತೆಱಹಿಲ್ಲದಳವಡಿಸಿಕೊಂಡ ಬಳಿಕ,
ಕಬ್ಬ ಮೆದ್ದು, ತನಿರಸವನುಂಡು, ಹಿಪ್ಪಿಯನುಗುಳುವಂತೆ,
ಮೈಯ್ಯ ಮೇಲಣ ಪಾಷಾಣ ಹೋಯಿತ್ತೆಂದು ಆತ್ಮಘಾತಕವ ಮಾಡಿಕೊಂಬ
ಬ್ರಹ್ಮೇತಿ ಸೂನೆಗಾಱರ ಎನಗೆ ತೋಱದಿರಾ,
ಚನ್ನಮಲ್ಲಿಕಾರ್ಜುನಾ.
೯೬
ಸಿಡಿಲೊಡನೆ ಕಾದುವಂಗೆ ಕೊಡೆಯೊಂದು ಮಱೆಯೆ ?
ಪರ್ವತವ ಮೊಱುವಂಗೆ ಸಿಂಬಿಯೊಂದು ಸಹಜವೆ ?
ಸಕ್ಕರೆಯ ಸವಿವುದಕ್ಕೆ ಬೇರೊಂದು ಪದಾರ್ಥವೆ ?
ಗುಹೇಶ್ವರನನಱಿವುದಕ್ಕೆ ಕುಱುಹೊಂದು ನಿರವೆ ?
೯೭
ಅಱುಹಱತು ಮಱಹು ನಷ್ಟವಾದ ಬಳಿಕ, ಕುಱುಹಿನ ಬಣ್ಣವಂಗದ
ಇನ್ನು ಅಱಿವರಾರೊ, ಅಱುಹಿಸಿಕೊಂಬರಾರೊ ?
ಬಱಿಯ ಬಯಲ ನೋಡಾ, ನಮ್ಮ ಕೂಡಲ ಚನ್ನಸಂಗಮದೇವರಲ್ಲಿ
ಘಟ್ಟಿವಾಳಮುದ್ದಣ್ಣನಲ್ಲದೆ ಇನ್ನು ಅಱಿವರಾರೂ ?
೯೮
ಅಱುವ ಹೇಳುವ ಹಿರಿಯರೆಲ್ಲರು, ಕುಱುಹಿನ ಶಿಲೆಯ ಕಯ್ಯಲ್ಲಿ ಹಿಡಿದು,
ನರಗುಱಿಗಳ ಕುಱುಹಿನ ಬಾಗಿಲಲ್ಲಿ ನಿಂದು ಮೊಱೆಯಿಡುತಿರ್ಪರು.
ಈ ಅರಿಗುಱಿಗಳ ಮೆಚ್ಚ ನಿಷ್ಕಳಂಕ ಮಲ್ಲಿಕಾರ್ಜುನ.
೯೯
ಮಾತೆ ಸೂತಕವಾಗಿ ಸಂದೇಹ ಮಾಡುವಲ್ಲಿ, ಅದೇತಱಿಂದವೊದಗಿದ ಕುಱುಹು.
ಶಿಲೆಯ ಪ್ರತಿಷ್ಠೆಯ ಮಾಡಿ ತನ್ನ ವಲವರ ವಿಶ್ವಾಸದಿಂದ
ಬಲಿಕೆಯನಱಿವುದು ಶಿಲೆಯೊ, ಮನವೊಯೆಂದನಂಬಿಗ ಚೌಡಯ್ಯ.
೧೦೦
ಪೃಥ್ವಿಗೆ ಹುಟ್ಟಿದ ಶಿಲೆ, ಕಲುಕುಟಿಗಂಗೆ ಹುಟ್ಟಿದ ಮೂರ್ತಿ ಗುರುಮಂತ್ರಕ್ಕೆ ಲಿಂಗವಾಯಿತ್ತಲ್ಲಾ !
ಈ ಮೂವ್ವರಿಗೆ ಹುಟ್ಟಿದ ಮಗುವ ಲಿಂಗವೆಂದು ಕೈವಿಡಿದ ಅಚ್ಚವ್ರತಗೇಡಿಗಳನೇನೆಂಬೆ ಗುಹೇಶ್ವರಾ !
೧೦೧
ಕಲ್ಲಿನೊಳಗೆ ಬಲ್ಲಭನಿರ್ದನೆಂದು ಎಲ್ಲರು ಬಳಲುತಿಪ್ಪರು ನೋಡಾ.
ಅಲ್ಲಿ ಎಲ್ಲಿಯೂ ಕಾಣೆ, ತನ್ನಲ್ಲಿ ತುಱಿತು ಇದಿರಿಟ್ಟಲ್ಲಿಯೆ ಇಲ್ಲವಾಗಿ,
ಇದು ಬಲ್ಲವರ ಬಲ್ಲತನವಲ್ಲ.
ಹಾಂಗಲ್ಲದೆ, ತನ್ನ ಮಱೆದು ಅನ್ಯವ ಕಂಡೆಹೆನೆಂಬಡೆ, ಅದು ನನ್ನಿಯಲ್ಲ.
ಹುಸಿ ಮನ್ನಣೆಗೆ ಸಿಕ್ಕದ ಶಿಲೆಯ ಬಣ್ಣಿಸುತಿಪ್ಪವರ ನೋಡಾ !
ಬಣ್ಣಿಸುತಿಪ್ಪ ಅಣ್ಣಗಳೆಲ್ಲರು ಸಂನರ್ಧರಾದರು; ಮುತ್ತು ಕೋಟಿಯಲ್ಲಿ ಸಿಕ್ಕಿದುದಿಲ್ಲ;
ಎಲ್ಲರೂ ಕೋಟಿಯ ಹೊಱಗಿರ್ದು ಸತ್ತು ಕೆಟ್ಟರಯ್ಯಾ, ನಿಷ್ಕಳಂಕ ಮಲ್ಲಿಕಾರ್ಜುನಾ.
೧೦೨
ಕಲ್ಲ ಬಿತ್ತಿ ನೀರೆಱೆದರೆ ಪಲ್ಲೈಸುವದೆ, ಧಿಟ ಬೀಜದ ವೃಕ್ಷದಂತೆ ?
ಶ್ರದ್ಧೆ ಸಂನರ್ಧಭಕ್ತಿಯಿಲ್ಲದಲ್ಲಿ ಗುರುಭಕ್ತಿ, ಶಿವಲಿಂಗಪೂಜೆ, ಚರಸೇವೆ, ತ್ರಿವಿಧವು ಎತ್ತಲೆ ಉಳಿಯಿತ್ತು.
ಮತ್ತೆ ನಿಜವಸ್ತು ಎತ್ತನಸಿದ್ಧಿ ನಿಮಗೆ, ಎನ್ನಯ್ಯಪ್ರಿಯ ಇಮ್ಮಡಿ ನಿಷ್ಕಳಂಕ ಮಲ್ಲಿಕಾರ್ಜುನನಲ್ಲಿ ವಿಶ್ವಾಸಬೇಕು.
೧೦೩
ಕಲ್ಲೊಳಗಣ ಬೆಲ್ಲವ ಮೆದ್ದವರೆನ್ನರು ? ಕಲ್ಲ ಹಿಡಿದು ಬಿಡದೆ ಹೋರುವಿರಿ ಕಲ್ಲು ಹಲ್ಲನೆ ಕಳೆಯಿತ್ತು.
ಬಲ್ಲವರಿದ ಹೇಳಿ, ಕಲ್ಯಾಣದ ತ್ರಿಪುರಾಂತಕ ನೀನೆ ಬಲ್ಲೆಯಯ್ಯಾ.
೧೦೪
ಕಲ್ಲಿನ ಹೋಳ ಬೆಲ್ಲವೆಂದು ಮಕ್ಕಳ ಕೈಯಲ್ಲಿ ಕೊಟ್ಟಡೆ,
ಹಲ್ಲಿನಲ್ಲಿ ಕಡಿದು, ನಾಲಗೆಯಲ್ಲಿ ನಂಜಿ, ಬೆಲ್ಲವಲ್ಲಾಯೆಂದುಹಾಯ್ಕಿ ಮನೆಯವರ ಕಾಡುವಂತೆ,
ನಾನಱಿಯದೆ ಕುಱುಹಿಡಿದು ಅಱುಮಱವೆಯ ಮನಕ್ಕೆ ತೆಱಹಾಗದು.
ನಾನಱಿವಡೆ ಎನ್ನನೊಡಗೂಡಿರ್ದ ತುಡುಗುಣಿ ಎನ್ನಬಿಡದು.
ನಡೆಯ ಸತುವಿಲ್ಲದೆ ಬಡವನ ಬಂಟನಾದ ಮತ್ತೆ,
ಬಾಯ ಕೊಡಯಿಸಿಕೊಂಬುವದಕ್ಕೆ ಅಂಜಲೇಕೆ ?
ಬಿಡುವದಿಯನ ಬಿಡದಿರ್ದಡೆ ಕಲ್ಲಿನ ಯೆಡೆಯಾಗು ಇವರೆಲ್ಲರೆ ವಿಧಿ ಎನಗಾಯಿತ್ತು.
೧೦೫
ಕಲ್ಲುದೇವರೆಂದು ಪೂಜಿಸುವದು ಆಗದು ಕಾಣಿರೊ, ಅಗಡಿಗರಾದಿರಲ್ಲಾ,
ಮುಂದೆ ಹುಟ್ಟುವ ಕೂಸಿಂಗೆ ಇಂದು ಮೊಲೆಕೊಡುವಂತೆ ಕಾಣಾ, ಗುಹೇಶ್ವರಾ.
೧೦೬
ಮೊಳೆಯ ಮೇಲೆ ಕಲ್ಲನಿಕ್ಕಿ ಮೊಳೆಭಕ್ತನಾಗಬಲ್ಲುದೆ ?
ಮೇಹನಿಕ್ಕಿ ಮೆಯ್ಯನೊರಸಿದೊಡೆ ಪಶುಗಳು ಮೆಚ್ಚುವವು.
ಅನ್ನವನಿಕ್ಕಿ ಹಿರಣ್ಯವ ಕೊಟ್ಟಡೆ ಜಗವೆಲ್ಲ ಹೊಗಳುವದು.
ಒಳಗನಱಿದು ಹೊಱಗ ಮಱೆದವರ ಎನಗೆ ನೀ ತೋರಾ, ಸಕಲೇಶ್ವರಾ.
೧೦೭
ಹೊಟ್ಟೆಯ ಮೇಲೋಗರದ ಮೂಟೆಯ ಕಟ್ಟಿದರೇನೋ, ಹಸಿಹು ಹೋಹುದೆ ?
ಅಂಗದ ಮೇಲೆ ಲಿಂಗಸ್ವಾಯತವಾದಡೇನು, ಭಕ್ತನಾಗಬಲ್ಲನೆ ?
ಇಟ್ಟ ಕಲ್ಲು ಮಳೆಯೆ ಮೇಲೆ ಸಿಲುಕಿದಡೆ ಆ ಕಲ್ಲು ಲಿಂಗವೆ ? ಆ ಮೆಳೆ ಭಕ್ತನೆ ?
ಇಟ್ಟತ ಗುರುವೆ ? ಇಂತಪ್ಪವರ ಕಂಡರೆ ನಾಚುವೆನಯ್ಯಾ, ಗುಹೇಶ್ವರಾ.
೧೦೮
ಕಾಯಕ್ಕೆ ಜೀವಕ್ಕೆ ಸಂದು ಮುನ್ನುಳ್ಳಡೆ ಅದು ಪ್ರಾಣಲಿಂಗವಲ್ಲ ಕಾಣಿರೊ ?
ಲೋಕಾಚಾರದ ಕೊಳನುಂಡು ಲೀಲೆಯೊಳಾಡುತ್ತಿಹರಲ್ಲದೆ ಸಲೆ ಸಂದವರಪ್ಪರೆ ?
ಈ ಕಲ್ಲ ಹಿಡಿದಾತನಾಕಲ್ಲನೆತ್ತ ಬಲ್ಲ ?
ಇವರೊಬ್ಬರ ಕರೆದೊಡೆ ವೊಬ್ಬರೋಯೆಂದಂತೆ ಇವರಿಬ್ಬರ ಭಾವ ಹುರುಳಿಲ್ಲ ಕಾಣಾ, ಗುಹೇಶ್ವರಾ.
೧೦೯
ಕೈಯಲ್ಲಿ ಹಿಡಿದಡೆ ಕಲ್ಲು ಸಿಕ್ಕಿತ್ತಲ್ಲದೆ ಲಿಂಗವಿಲ್ಲ ಯೆಂದೆ.
ಕಣ್ಣಿನಲ್ಲಿ ನೋಡಿ ಕವಳೀಕರಿಸಿದೆನೆಂದಡೆ ಅದು ಕವಳೀಕವೆಂಬೆ.
ಮನದಲ್ಲಿ ನೆನೆದು ಘನದಲ್ಲಿ ನಿಂದಿಹೆನೆಂದಡೆ ಭಾವಕ್ಕೆ ಬೀಜವೆಂಬೆ.
ಕೈಗೂ ಕಣ್ಣಿಗೂ ಮನಕ್ಕೂ ಬಾಹಾಗ  ತೊತ್ತಿನ ಕೂಸೆ
ಕಂಡ ಕಂಡವರ ಅಪ್ಪ ಅಪ್ಪಾ ಯೆಂಬುವಂತೆ.
ಇಂತೀ ಸುಚಿತ್ತವನಱಿಯದೆ, ಉದ್ಯೋಗಿಸಿ ನುಡಿವ
ಜಗದ ಡಂಬಕರನೊಲ್ಲೆನೆಂದ ನಿಷ್ಕಳಂಕಮಲ್ಲಿಕಾರ್ಜುನಾ.
೧೧೦
ಏಕ ಜಲ ಬಹುಜಲವಾದ ಕ್ರಮವನಱಿವುದು.
ಅದಕ್ಕೆ ದೃಷ್ಟ :
ಅನಾದಿಯ ಪ್ರಣಮವನಱಿಯದೆ ಹಾದಿಯ ಕಲ್ಲ ಪೂಜಿಸಿದರಯ್ಯಾ.
ಸಂಸಾರಕ್ಕೆ ಬೋಧಿಗೆ ಸಿಕ್ಕದ ಅನಾಗರಸಿದ್ದಿಯ ಹೋದ ಹೊಲಬನಱಿಯದೆ ಕೆಟ್ಟರಯ್ಯಾ.
ಅಂಧಕಂಗೆ ಚಂದದ ಮುಖವುಂಟೆ ? ಶೃಂಗಾಗ ಪಂಗುಳಂಗೆ ಯೋಜನದ ಸುದ್ದಿಯಿಲ್ಲ,
ಲಿಂಗವನಱಿದಂಗೆ ಜಗದ ಹಂಗಿಲ್ಲ ನಿಷ್ಕಳಂಕ ಮಲ್ಲಿಕಾರ್ಜುನಾ.
೧೧೧
ಪ್ರಭುದೇವರು ಬಂದ ಬರ ಇನ್ನವುದಕ್ಕೂ ಅವಧಿಯಿಲ್ಲ.
ಕಲ್ಲು ಮೆಚ್ಚಿದವರ ಕೂಡೆ ಗೆಲ್ಲಸೊಲ್ಲಕ್ಕೆ ಹೋರಿಯಾಡಿ,
ಬಲ್ಲವೆಂದು ಗೆಲ್ಲಗೂಳಿಗಲ ಕೂಡೆ ಬಲ್ಲತನಕ್ಕೆ ನೆಲೆಗೊಟ್ಟು,
ಬಳ್ಳಿಯವರ ಗುಣವನಱಸಿಹೆವೆಂದು, ಎಲ್ಲಾ ಠಾವಿನಲ್ಲಿ ತಿರುಗಿ ಬಂದು
ಅಟ್ಟ ಊಟದಲ್ಲಿ ನಿಷ್ಠೆಯ ತೋಱಿಹನೆಂದು,
ಕಷ್ಟಗುಣವಾದ ಬೆಟ್ಟವ ಹೊಕ್ಕಿಹನೆಂಬ ಕಷ್ಟಗುಣ ಬಿಡದು.
ಭಾವದ ಕದಳಿಯಂ ಮಱೆದು, ವಾಯದ ಕದಳಿಯ ಹೊಕ್ಕು
ಭಾವದ ಭ್ರಮೆಯಿಂದ ತಿರಿಗಿಬಂದು,
ಸಂಗನ ಬಸವಣ್ಣಂಗೆ ಸಂಗದ ವಿಶೇಷವತೋಱದೆ, ಹಿಂಗಿಸಿ ಕೊಟ್ಟೆಯಲ್ಲಾ.
ಸಂಗಮೇಶ್ವರದೇವರೆಂಬ ಕಲ್ಲಿನ ಮನೆಯ ಕಲ್ಲಿನೊಳಹೊಕ್ಕು,
ವಲ್ಲಭನನಱಿಯದೆ ಪ್ರಭು ಮೊದಲಾದ ಇವರೆಲ್ಲರು ಕೆಟ್ಟರಲ್ಲಾ.
ಎನಗೆ ಬಲ್ಲತನವ ತೋಱಿದ ಎನ್ನ ವಲ್ಲಭ ನೀನೆ ಚನ್ನಬಸವಣ್ಣ.
ಸಂಗಬಸವಣ್ಣಂಗೆ, ಪ್ರಮಥ ಗಣಂಗಳು ಮೊದಲಾದವರಿಗೆ,
ಎನಗೆ, ಎನ್ನ ನಿಷ್ಕಳಂಕ ಮಲ್ಲಿಕಾರ್ಜುನಂಗೆ ನಿನ್ನಿಂದ ಭವವಿರಹಿತವಾದೆ.
೧೧೨
ಕಲ್ಲು ಲಿಂಗವಲ್ಲ ಉಳಿಯ ಮೊನೆಯಲಾಯಿತ್ತಾಗಿ
ಮರ ದೇವರಲ್ಲ, ಅಗ್ನಿಗೊಡಲಾದ ಕಾರಣ;
ಮಣ್ಣು ದೇವರಲ್ಲ, ನೀರಿಂಗೆ ಕರುಗುವುದಾಗಿ;
ಇಂತಿದವಱಿದ ಚಿತ್ತ ದೇವರಲ್ಲ ಕರಣಂಗಳ ಮೊತ್ತಕ್ಕೊಳಗಾಗಿ ಸತ್ವಗೆಟ್ಟಿತ್ತು.
ಇಂತೀ ವಸ್ತುವಿಪ್ಪ ನೆಲೆಹಾವುದೆಂದಡೆ,
ಕಂಡವರೊಳಗೆ ಕೈಕೊಂಡು ಒಂದಾಗಿ ಬೆರೆಯದೆ,
ಕೊಂಡ ವ್ರತದಲ್ಲಿ ಮತ್ತೊಂದನೊಡಗೂಡಿ ಬೆರೆಯದೆ,
ವಿಶ್ವಾಸ ಗ್ರಹಿಸಿ ನಿಂದಲ್ಲಿ ಆ ನಿಜಲಿಂಗವಲ್ಲದೆ ಮತ್ತೊಂದನಱಿಯದೆ ನಿಂದಾತನೆ,
ಸರ್ವಾಂಗಲಿಂಗಿ ವೀರಬೀರೇಶ್ವರ ಲಿಂಗದೊಳಗಾದ ಶರಣ.
೧೧೩
ಗ್ರಾಮದ ಮಧ್ಯಧವಳಾರದೊಳಗೆ ಎಂಟು ಕಂಭ ಒಂಬತ್ತು ಬಾಗಿಲ ಶಿವಾಲಯವಿರಿತ್ತಿರಲು
ಮಧ್ಯಸ್ಥಾನದ ಸ್ವಯಂಭುನಾಥನನಱಿಯದೆ ಕಲ್ಲಿನಾಥನ ಪೂಜಿಸಿ ಮರುಳಾದರಲ್ಲಾ.
ಮೆಲ್ಲ ಮೆಲ್ಲನೆ ಸ್ವಯಂಭುನಾಥನು ತನ್ನ ತಪ್ಪಿಸಿಕೊಂಡು ಕಲ್ಲಿನಾಥನ ತೋಱಿದನು.
ಗ್ರಾಮದ ಮಧ್ಯದ ಧವಳಾರದೊಳಗಣ ಗರ್ಭಗೃಹವ ತಿಳಿದಡೆ ಕಲ್ಲಿನಾಥ ನಾಸ್ಥಿ.
ಕೂಡಲಚೆನ್ನಸಂಗಯ್ಯನೆಂಬ ಸ್ವಯಂಭುವಿರುತ್ತಿರಲು ಯೆತ್ತಲೆಂದಱಿಯರಲ್ಲಾ.
೧೧೪
ಕೈಲಾಸವೆಂಬುದು ಶ್ರಮಕೂಟ, ಮೋಕ್ಷವೆಂಬುದು ಭವದಾಗರ,
ಕಾಯ ಸಮಾಧಿಯೆಂಬುದು ಪ್ರಪಂಚಿನ ಪುತ್ತಳಿ
ಕಾಯ ಜೀವ ಕೂಡಿ ಬಯಲಾಗಿ ಇನ್ನಾವ ಠಾವಿನಲ್ಲಿ ಹೋಗಿ ನಿಲುವುದು ?
ತನುವಿನ ಗಂಭೀರವೆಂಬುದು ಮಱೆಸಿದೆ,
ಸದ್ಗುರುವ ತೋಱಿ ಸದ್ಗುರುವ ಮಱಿಸೆದೆ
ನಿಜವಸ್ತು ಶಿಲೆಯ ಮಱೆಯಲ್ಲಿರ್ದು, ಲಿಂಗವೆಂಬುದ ಕುಱುಹಿಟ್ಟು ಲಿಂಗವೆಂಬುದು ಮಱೆಸಿದೆ.
ತ್ರಿವಿಧ ಬಟ್ಟೆಕೆಡುವುದಕ್ಕೆ ಜಂಗಮವೆಂಬುದ ತೋಱಿ, ಜಂಗಮವೆಂಬುದ ಮಱೆಸಿ,
ನೀನು ಎಲ್ಲಿ ಅಡಗಿದೆ ? ಎಲ್ಲಿ ಉಡುಗಿದೆ ? ಎಲ್ಲಿ ಬೆಂದೆ ?
ಎಲ್ಲಿ ಬೇಕರಿಗೊಂಡೆ ? ನೀನೆಲ್ಲಿ ಹೋದೆ ?
ಹುಲ್ಲು ಹುಟ್ಟಿದ ಠಾವಿನಲ್ಲಿ ನೀನೆಲ್ಲಿ ಹೋದೆ ?
ಅಲ್ಲಿ ನಿನ್ನವರೆಲ್ಲರ ಕಾಣದೆ ಕಣ್ಣು ಮಣ್ಣು ನೀರಿನಲ್ಲಿ ನೆರೆದಂತೆ ಬದುಕು.
ನನಗಿಲ್ಲಿಯೆ ಸಾಕು, ನೀ ಕೊಟ್ಟಕುಱುಹಿನಲ್ಲಿ ಬಯಲು,
ಸದ್ಯೋಜಾತಲಿಂಗವೆಂಬುದು ನಿರಾಲಂಬವಾಯಿತ್ತು.
೧೧೫
ವಿಭೂತಿ ರುದ್ರಾಕ್ಷಿಯಂ ಧರಿಸಿ, ಷಡಕ್ಷರಿಯಂ ಜಪಿಸಿ,
ಗುರು ಲಿಂಗ ಜಂಗಮ ತೀರ್ಥಪ್ರಸಾದದ ಅಂತುವನಱಿಯದೆ ಏನೆಂದು ಪೂಜಿಸುವಿರಿ ?
ಅಜ್ಞಾನಿ ಮೃಗ ಪಶುವಿನ ಸಗಣಿಯ ಸುಟ್ಟು, ಬೂದಿ ವಿಭೂತಿಯಾದ  ಪರಿ ಹೇಗೆ ?
ಪಂಚಭೌತಿಕದ ಕಠಿಣದದ್ರವ್ಯದಿಂಗ ಜನಿಸಿದ ವೃಕ್ಷದ ಫಲ, ರುದ್ರಾಕ್ಷಿಯಾದಾ ಪರಿ ಹೇಗೆ
ಸಕಲ ವ್ಯಾಪಾರದಳುವಿಂಗೊಳಗಾಗಿ ತೊಡಿಸಿ ಬರಸಿ ಕೊಂಬುವುದು ಮಂತ್ರವಾದ ಪರಿ ಹೇಗೆ ?
ಹಿಂದ ಹರಿಯದೆ ಮುಂದನಱಿಯದೆ ಹರಿ ಹರಿದು ಉಪದೇಶವ ಮಾಡುವ ಮಾನವ ಗುರುವಾದ ಪರಿ ಹೇಗೆ ?
ನೆಲದ ಮೇಲಣ ಶಿಲೆ ಕಲುಕುಟಿಗ ಒಡೆದು ಖಂಡಿಸಿ ಹರದನ
ಕೈಯುಲ್ಲಿ ಕೊಟ್ಟು ಮಾಱಿಸಿಕೊಂಡುದು ಲಿಂಗವಾದ ಪರಿ ಹೇಗೆ ?
ಆಸೆ ಆಮಿಷ ಅಹಂಕಾರಕ್ಕೊಳಗಾಗಿ ಭವ ಭವದಲ್ಲಿ ಜನಿಸಿ ಅಳಿವಾತ, ಜಂಗಮವಾದ ಪರಿ ಹೇಗೆ ?
ಸಕಲ ಜೀವ ಸಕಲಜೀವವೆರಸಿ ಕರಗಿದಪ್ಪಿಯಾ ಜಲತೀರ್ಥವಾದ ಪರಿ ಹೇಗೆ
ಸಕಲಪ್ರಾಣಿಗಳ ಹಾರ ಹದಿನೆಂಟು ಕ್ಷುಧಾಗ್ನಿಯಲ್ಲಿ ಜನಿಸಿ,
ಪಚನವಾದುದು ಪ್ರಸಾದವಾದ ಪರಿ ಹೇಗೆ ?
ಅದೆಂತೆಂದಡೆ: ನಿಗಮ ಶಾಸ್ತ್ರಕ್ಕಗಣಿತವಾದ, ನಾದ ಬಿಂದುವಿಗೆ ಸಿಲುಕದ,
ನಿತ್ಯ ತೃಪ್ತ ನಿರವಯ ಪರಂಜ್ಯೋತಿಲಿಂಗದ ಕಾಯಕಾಂತಿ
ಬೆಳಗಿನೈಶ್ವರ್ಯವಲಾ ಯೆಂದಱಿದು ಧರಿಸುವುದು ತ್ರೀವಿಭೂತಿಯ.
ಆ ಲಿಂಗದ ಶೃಂಗಾರಹರಣ ಭರನವಲಾ ಎಂದಱುದು  ಅಳವಡಿಸುವುದು ರುದ್ರಕ್ಷಿಯ.
ಆ ಲಿಂಗದ ಚಿತ್ಪ್ರಣವಸ್ವರೂಪವೆ ಮಂತ್ರವಲಾ ಎಂದಱಿದು ಜಪಿಸುವುದು ಕ್ಷಡಕ್ಷರಿಯ.
ಆ ಲಿಂಗದ ವೈಭವಕ್ಕಂಗವಾದುದೀ ಗುರುವಲಾ ಎಂದು ಅಱಿದು
ಮಾಡುವುದು ತನು ಮನ ಧನ ವಂಚನೆಯಳಿದು
ಗುರುಭಕ್ತಿ ಸನ್ನಹಿತನಾಗಿ,
ಆ ಲಿಂಗದ ಚೈತನ್ಯಾತ್ಮಕಗ್ರಹ ಈ ಲಿಂಗವಲಾ ಎಂದಱಿದು
ಮಾಡುವುದು ಮನ ಧನ ತನು ವಂಚನೆಯಳಿದು
ಲಿಂಗ ಭಕ್ತಸನ್ನಹಿತನಾಗಿ.
ಆ ಲಿಂಗದ ಗಂಭೀರ ಗಮನ ಈ ಜಂಗಮವಲಾ ಎಂದಱಿದು
ಮಾಡುವುದು ಧನ ತನು ಮನ ವಂಚನೆಯಳಿದು
ಜಂಗಮ ಭಕ್ತಿ ಸನ್ನಹಿತನಾಗಿ.
ಆ ಲಿಂಗದ ಉತ್ತುಂಗ ಕಿರಣ ಸಾಗರ ಚರಣಾಂಬುವಲಾ
ಎಂದಱಿದು ಕೊಂಬುವುದು ತೀರ್ಥವನು.
ಆ ಲಿಂಗದ ನಿತ್ಯಪದ ಸಂಯೋಗ ಶೇಷವಲಾ ಎಂದಱಿದು
ಕೊಂಬುವುದು ಪ್ರಸಾದವಲಾಯೆಂದು ಕೊಂಬುವುದು
ಪ್ರಸಾದವನು.
ಇಂತಿವೆಲ್ಲವನಱಿದು ಅನಂತ ಸಂತೋಷಕಾಸ್ಪದವಾಗಿ
ಚರಿಸುವಾತನೆ ಸದ್ಭಕ್ತ. ಆತನ ಕಾಯ, ಕರಣ,
ಪ್ರಾಣ, ಭಾವಾದಿಗಳು ಸೋಂಕಿತೆಲ್ಲವು
ಲಿಂಗದ ಸೋಂಕು, ಲಿಂಗದಾಸೋಹ ಲಿಂಗದ ಕ್ರಿಯ
ಇಂತೀ ತ್ರಿವಿಧ ಸಂದಳಿದುಳಿದ ಸದ್ಭಕ್ತನ ಶ್ರೀಪಾದಕ್ಕೆ
ನಮೋನಮೋ ಎಂಬೆ ಕಾಣಾ, ಬಸವನ್ನಪ್ರಿಯ ನಿಷ್ಕಳಂಕ ಸೋಮೇಶ್ವರಾ.
೧೧೬
ಭೂಮಿಯಲ್ಲಿ ಹುಟ್ಟಿದ ಕಲ್ಲ ತಂದು
ಭೂತದೇಹದ ಕಯ್ಯಲ್ಲಿ ಕೊಟ್ಟು
ಕೊಟ್ಟ ಕೂಲಿಯ ತೆಗೆದುಕೊಂಡು
ಹೊಟ್ಟೆಯ ಹೊರೆವ ಭ್ರಷ್ಟರೆಗೆಲ್ಲಿಯದೋ ಪ್ರಸಾದ.
ನಾದೋಲಿಂಗ ಮಿತಿಜ್ಞೇಯೋ ಬಿಂದಃಪೀಠಮುದಾಹೃತಂ
ನಾದಬಿಂದುಯುತಂ ರೂಪಂ ಲಿಂಗಾಕಾರ ಇಹೋಚ್ಯತೇ ಎಂದುದಾಗಿ
ಇಷ್ಟಲಿಮ್ಗದಾದಿಯನಿವರೆತ್ತ ಬಲ್ಲರು  ಮಹಾಲಿಂಗ ಗುರು ಶಿವಸಿದ್ದೇಶ್ವರ ಪ್ರಭುವೆ.
೧೧೭
ಕಯ್ಯಲ್ಲಿ ಕುಱುಹು ಬಾಯಲ್ಲಿ ಅಱುಹ,
ನುಡಿವುತಿಪ್ಪ ಅಯ್ಯಗಳೆಲ್ಲ,
ಇಱುಹಿನ ಮೂತ್ರದಲ್ಲಿ ಪ್ರಳಯವಾದರು ನೋಡಾ,
ಬಳಿದವರಱುಹು ಬಱುದೊಱೆ ಹೋಯಿತ್ತು.
ಇವರ ಪ್ರಾಣಲಿಂಗ ಸಂಬಂಧಿಗಳೆಂತೆಂಬೆನಯ್ಯಾ
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ .
೧೧೮
|| ತ್ರಿವಿಧಿ ||
ವಸುಧೆಗೆ ಹುಟ್ಟಿದುದ ವಶಕೆ ತಂದಿದಿರಿಟ್ಟು
ಪಶುಪತಿಯ ಭಕ್ತಿಯಿಂದಾರಾಧಿಸಿ
ಪಸಿದು ಬಿದ್ದಡೆಯದಱ ದೆಸೆಯೊಳಳಿದೇನೆಂಬ
ಪಶುಗಳನೇನೆಂಬೆ ಯೋಗಿನಾಥಾ.
೧೧೯
ಹರಿಯದಿರು ಹಂಕರಿಸಿ ಉರುಲಿಂಗವಾದವನ ಅಱಿದಡೆ ಎನ್ನ ಸಂಹರಿಸಿದವನ
ನೆರದು ಕಾರಕರೆಲ್ಲರು ಕುಱುಹು ಮಾಡಿದರೆಂಬ
ಕುಱಿಗಳಾನೇನೆಂಬೆ ಯೋಗಿನಾಥಾ.
೧೨೦
ಸಂಗಸುಖದಿಂ ಕೆಲರು ಭಂಗಬಟ್ಟರು ಕೇಳು
ಲಿಂಗ ನಿನ್ನಯ ನೆಲೆಯನಱಿಯರೀಗ
ಅನಂಗನಾ ಬಾಣದಲಿ ಭಂಗಿತರಾದವರು
ಲಿಂಗ ನಿನ ಬಲ್ಲರೆ ಯೋಗಿನಾಥಾ.
೧೨೧
ಒಪ್ಪಕ್ಕೆ ಅನುಮತಕ್ಕೆ ಇಪ್ಪತ ತಾನೈಸೆ
ತಪ್ಪನೆಪಿಗೆ ಕರ್ತನಲ್ಲವಯ್ಯಾ.
ಪುಷ್ಪಬಾಣನ ಸುಟ್ಟು ಮುಪ್ಪುರವನುರುಪಿದ
ಅಪ್ಪ ತಾನೀತನೆ ಯೋಗಿನಾಥಾ.
ಲಿಂಗಚಿದಮೃತ ಬೋಧೆ : ಪಿಂಡಸ್ಥಲ
|| ವೃತ್ತ ||
ಗೋವಿನ ದೇಹದಲ್ಲಿ ಘೃತಮಿರ್ದೊಡದೇಂ ಫಲಮಾತ್ಮರೋಗವಿ
ದ್ರಾವಣ ಪೋಷಣ ಪ್ರಬಲಶಕ್ತಿ ಬಹಿರ್ಗತ ಮಾದೊಡಲ್ಲದಿಲ್ಲೀವಿಧ
ಶಿವಂ ಸಕಲ ಜಂತು ಶರೀರದೊಳಿರ್ಪನಿರ್ದೊಡೇಂ
ಪ್ರಾವಣ ಶಕ್ತಿ ಬಾಹ್ಯಸಮುನಾಸ್ತಿಯೊಳೈಸೆಕಣಾ ಶಿವಾಧವಾ.
೧
|| ವಚನ ||
ಉದಕದೊಳಗೆ ಬಯ್ಚಿಟ್ಟ ಬಯಕೆಯ ಕಿಚ್ಚಿನಂತಿದ್ದಿತ್ತು,
ಸಸಿಯೊಳಗಣ ರಸದ ರುಚಿಯಂತಿದ್ದಿತು
ನನೆಯೊಳಗಣ ಪರಿಮಳದಂತಿದ್ದಿತ್ತು.
ಕೂಡಲಸಂಗಮದೇವ [ರನಿಲುವು]
ಕನ್ಯೆಯ ಸ್ನೇಹದಂತಿದ್ದಿತ್ತು.
೨
ಫಲದೊಳಗಣ ಮಧುರದ ಗೌಪ್ಯ ಪರಿಯದಂತಿದ್ದಿತ್ತು,
ಚಂದ್ರಕಾಂತದ ಉದಕದ ಪರಿಯಂತಿದ್ದಿತ್ತು,
ಮಯೂರನ ಚಿತ್ರದ ತತ್ತಿಯಂತಿದ್ದಿತ್ತು,
ಶಿಶು ಕಂಡ ಕನಸಿನ ತೆರನಂತಿದ್ದಿತ್ತು
ಕೂಡಲ ಚನ್ನಸಂಗಯ್ಯಾ, [ನಿಮ್ಮ ನಿಲುವು]
ಸದ್ಗುರುವಿನ ಚಿತ್ತದ ಪರಿಯಂತಿದ್ದಿತ್ತು.
೩
ಶಿಲೆಯೊಳಗಣ ಪಾವಕನಂತೆ,
ಉದಕದೊಳಗಣ ಪ್ರತಿಬಿಂಬದಂತೆ,
ಬೀಜದೊಲಗಣ ವೃಕ್ಷದಂತೆ,
ಶಬ್ದದೊಳಗಣ ನಿಶ್ಯಬ್ಧದಂತೆ
ಗುಹೇಶ್ವರ, ನಿಮ್ಮ ಶರಣ ಸಂಬಂಧ
೪
ನೆಲದ ಮಱೆಯ ನಿಧಾನದಂತೆ, ಫಲದ ಮಱೆಯ ರುಚಿಯಂತೆ
ಶಿಲೆಯ ಮಱೆಯ ಹೇಮದಂತೆ, ತಿಲದ ಮಱೆತಿಯ ತೈಲದಂತೆ
[ಮರದ ಮರೆತಿಯ ತೇಜದಂತೆ], ಭಾವದ ಮಱೆತಿಯ  ಬ್ರಹ್ಮವಾಗಿಪ್ಪ
ಚನ್ನಮಲ್ಲಿಕಾರ್ಜುನನ ನಿಲವನಱಿಯಬಾರದು
೫
ಮರಿಚಿಯೊಳಡಗಿದ ಬಿಸಿಲಿನಂತಿದ್ದಿತ್ತು.
ಕ್ಷೀರದೊಳಡಗಿದ ಘೃತದಂತಿದ್ದಿತ್ತು.
ಚಿತ್ರಿಕನೊಳಡಗಿದ ಚಿತ್ರದಂತಿದ್ದಿತ್ತು.
ಆಲಿಯೊಳಡಗಿದ ತೇಜದ ಗೌಪ್ಯದಂತಿದ್ದಿತ್ತು,
ನುಡಿಯೊಳಡಗಿದ ಅರ್ಥದಂತಿದ್ದಿತ್ತು
ಕೂಡಲಚನ್ನಸಂಗಾ ನಿಲ್ಲ ನಿಲುವು
೬
ಮುಗಿಲ ಮಱೆಯ ಮಿಂಚಿನಂತೆ
ಬಯಲ ಮಱೆಯ ಮರೀಚಿಯಂತೆ
ಶಬ್ದದ ಮಱೆಯ ನಿಶ್ಯಬ್ದದಂತೆ
ಕಂಗಳ ಮಱೆಯ ಬೆಳಕಿನಂತೆ
ಗುಹೇಶ್ವರ ನಿಮ್ಮ ನಿಲುವು.
೭
ಕಲ್ಲೊಳಗಣ ಕಿಚ್ಚುರಿಯದ ಪರಿಯಂತೆನ್ನನು
ಬೀಜದೊಳಗಣ ವೃಕ್ಷ ಉರಿಯದ ಪರಿಯಂತೆನ್ನನು
ಪುಷ್ಪದ ಕಂಪು ನನೆಯಲ್ಲಿ ತೋಱದ ಪರಿಯಂತೆನ್ನನು
ಚಂದ್ರಕಾಂತದ ಉದಕ ವೊಸರದ ಪರಿಯಂತೆನ್ನನು
ಎನ್ನ ಮಹಾಲಿಂಗ ಕಲ್ಲೇಶ್ವರಲಿಂಗ ಲಿಂಗಯ್ಯ
ಇಹವೆನ್ನ, ಪರವೆನ್ನ, ತಾನೆನ್ನ ಸಹಜವೆನ್ನ.
೮
ಜಲದೊಳಗಣ ಕಿಚ್ಚು ಜಲವ ಸುಡದೆ
ಜಲವು ತಾನಾಗಿಯೇ ಇದ್ದಿತು ನೋಡಾ,
ನೆಲೆಯನಱಿದು ನೋಡಿಹೆನೆಂದೆಡೆ ಜಲವು ತಾನಲ್ಲ,
ಕುಲದೊಳಿಗಿರ್ದು ಕುಲವ ಬೆರಸದೆ ನೆಲೆಗಟ್ಟು ನಿಂದುದನಾರು ಒಲ್ಲರು!
ಒಳಹೊಱಗೆ ತೆಱಹಿಲ್ಲದಿರ್ದು ಮತ್ತ ತಲೆದೋಱದಿಪ್ಪುದು
ಗುಹೇಶ್ವರ ನಿಮ್ಮ ನಿಲವು !
೯
ಪುಷ್ಪಕ್ಕೆ ಗಂಧ ಬಲಿವಲ್ಲಿ, ಫಲಕ್ಕೆ ರಸತುಂಬುವಲ್ಲಿ
ತರುಳಿಗೆ ವಿಷಯ ತೋಱುವಲ್ಲಿ
ಇವು ಋತುವಲ್ಲದೆ ಸ್ವಯವಲ್ಲ,
ತನ್ನನಱಿವುದಕ್ಕೆ ಮುನ್ನವೆ ಲಿಂಗತನ್ಮಯವಾಗಿರಬೇಕು.
ಹೇಮದ ಪುತ್ಥಳಿಯ ಕರಗಿ[ಸಿ] ಮರಳಿ
ರೂಪನಱಸಲುಂಟೆ ನಾರಾಯಣ ಪ್ರಿಯ ರಾಮನಾಥಾ?
೧೦
ಚಂದ್ರಕಾಂತದ ಶಿಲೆಯಲ್ಲಿ ಬಿಂದುವಡಗಿಪ್ಪಂತೆ,
ಗೋವುಗಳಲ್ಲಿ ಗೋರೋಜನ ರಂಜಿಸುವಂತೆ
ಶಿಲೆಕಾಷ್ಟಂಗಳಲ್ಲಿ ಅನಲನಡಗಿಪ್ಪಂತೆ
ಶುಕ್ತಿಯ ಸತ್ಯರ ಹೃದಯದಲ್ಲಿ ಮೌಕ್ತಿಕದ ಉದಕದಂತೆ
ಭಾವವಿಲ್ಲದೆ ಅಡಗಿದೆಯಲ್ಲ, ಅಮಲೇಶ್ವರ ಲಿಂಗವೆ.
೧೧
ಮರದೊಳಗೆ ಮಂದಾಗ್ನಿಯ ಉರಿಯದಂತಿರಿಸಿದೆ,
ನೊರೆವಾಲೊಳಗೆ ತುಪ್ಪವ ತೋಱದಂತಿರಿಸಿದೆ,
ಶರೀರದೊಳಗೆ ಆತನನಾರು ಕಾಣದಂತಿರಿಸಿದೆ,
ನೀನು ಬೆರಸಿದ ಭೇದಕೆ ನಾನು ಬೆಱಗಾದೆನು
ಕಾಣಾ ರಾಮನಾಥಾ.
೧೨
ಕಾಣಬಹುದು ಕೈಗೆ ಸಿಕ್ಕದು,
ಅಱಿಯಬಹುದು ಕುಱುಹಿಡಿಯಬಾರದು,
ಭಾವಿಸಬಹುದು ಬೆರೆಸಬಾರದು
ಇಂತಪಮಿಸಬಾರದ ಘನವನು
ಕಪಿಲಸಿದ್ಧ ಮಲ್ಲಿಕಾರ್ಜುನ ನಿಮ್ಮ ಶರಣನೆ ಬಲ್ಲ
೧೩
ಅಡಗಿನೊಳಗಣ ಹಾಲು ಅಡಗಿಪ್ಪ ಭೇದವ,
ಬೆಡಗು ತುಪ್ಪದ ಪರಿಯಂತೆ ನೋಡಾ,
ಮೃಡನು ಪ್ರಾಣ ಪ್ರಕೃತಿಯೊಳಡಗಿದ ಭೇದವ,
ಲೋಕದ ಜನರೆತ್ತ ಬಲ್ಲರಯ್ಯ ರಾಮನಾಥಾ !
೧೪
ಘಟದೊಳಗೆ ತೋಱುವ ಸೂರ್ಯನಂತೆ
ಸರ್ವರಲ್ಲಿ ಶಿವನ ಚೈತನ್ಯವಿಪ್ಪುದು
ಇದ್ದಡೇನು ಸರ್ವಿರಿಗೆಯು ಸಾಧ್ಯವಲ್ಲ,
ಮುಟ್ಟಿಯು ಮುಟ್ಟದು, ಅದು ಕೂಡುವವರಿಗೆ
ಗುರುವಿಂದಲ್ಲದಾಗದು ಕಾಣಾ, ಕಲಿದೇವರ ದೇವಾ
೧೫
ಶುಕ್ಲ ಶೋಣಿತಪಿಂಡೈಕ್ಯನ ಚಿತ್ತವಾಯು
ಆಱುದಳ ಪದ್ಮದಲ್ಲಿ ಮೊಲೆ ಮುಡಿ ಬಂದಡೆ ಹೆಣ್ಣೆಂಬರು
ನಿಡುಗಡ್ಡ ಮೀಸೆಯಾಗಲು ಅದು ಗಂಡೆಂಬರು
ನಡುವೆ ಸುಳಿವಾತ್ಮನು ಅದು ಹೆಣ್ಣಲ್ಲ ಗಂಡಲ್ಲ
ಇದರಂತುವ ತಿಳಿಯಲ್ಕೆ ಶೃತಿ ತತಿಗಳೈದವೆಂದನಂಬಿಗಚೌಡಯ್ಯ.
೧೬
ಪಿಂಡದ ಮೇಲೊಂದು ಪಿಂಡವನಿರಿಸಿ ಆ ಪಿಂಡವನಿಕ್ಷೇಪಿಸಿ,
ಮತ್ತೊಂದು ಪಿಂಡದ ಮೇಲೊಂದು ಪಿಂಡವನಿರಿಸಿ ಆ ಪಿಂಡವನಿಕ್ಷೇಪಿಸೆ,
ಆ ಪಿಂಡ ಲಿಂಗವನಱಿಯದು ಲಿಂಗ ಪಿಂಡವನಱಿಯದು.
ಒಳಗಿರ್ಪ ಪಿಂಡಕ್ಕೆ ಅದ್ಭುತ ಸಂಘಟವಾಯಿತ್ತು
ಪಿಂಡಸ್ಥಂಪಿಂಡ ಮಧ್ಯಸ್ಥಂ ಸರ್ವತತ್ವಲಯಂ ವಿದ್ಧುಃ
ಇದು ಕಾರಣ, ಕೂಡಲ ಚನ್ನಸಂಗಯ್ಯ, ನಿಮ್ಮ ಶರಣನು ಅಕಾಯಚರಿತ್ರನು.
೧೭
ವಸ್ತುವೆಂದು ಹ್ಯಾಂಗಾಯಿತ್ತಯ್ಯ ಎಂದೆಡೆ ಹೇಳಿಹೆ ಕೇಳಯ್ಯ
ಮಗನೆ :
ಕಾಷ್ಟದಲ್ಲಿ ಅಗ್ನಿ ಹೇಂಗೆ ಹಾಂಗಿರ್ಪುದು
ಕ್ಷೀರದೊಳಗೆ ಘೃತ ಹೇಂಗೆ ಹಾಂಗಿರ್ಪುದು
ತಿಲದಲ್ಲಿ ತೈಲ ಹೇಂಗೆ ಹಾಂಗಿರ್ಪುದು
ಜಲದೊಳಗೆ ಸೂರ್ಯ ಹೇಂಗೆ  ಹಾಂಗಿರ್ಪುದು
ಕನ್ನಡಿಯೊಳಗೆ ಪ್ರತಿಬಿಂಬ ಹೇಂಗೆ ಹಾಂಗಿರ್ಪುದು
ಸರ್ವತ್ರ ಎಲ್ಲಾ ಠಾವಿನಲ್ಲಿಯು ವಸ್ತುವಿನ ಕಳೆ
ಪರಿಪೂರ್ಣವಾಗಿಪ್ಪುದೆಂದೆನಯ್ಯಾ ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೧೮
ಇಂತಿ ಹಿಂದೆ ಹೇಳಿದ ವಸ್ತುವ ಬೇಱಿಟ್ಟು ತಿಳಿಯಲಿಲ್ಲ
ನಿನ್ನಲ್ಲಿಯುಂಟು ತಿಳಿದು ನೋಡಯ್ಯಾ ಮಗನೆ,
ನಿನ್ನ ಪಿಂಡದೊಳಹೊಱಗೆ ಭರಿತನಾಗಿ ತಲೆದೋಱದೆ
ಕಾಣಿಸಿಕೊಳ್ಳದೆ ಪಿಂಡಸ್ಥನಾಗಿ ಚಿದ್ರೂಪನೈದಾನೆ
ಈ ಪಿಂಡಸ್ಥಲದ ಭೇದವ ತಿಳೆಯೆಂದೆನಯ್ಯಾ
ಮಹಾಲಿಂಗಗುರುಶಿವಸಿದ್ಧೇಶ್ವರ ಪ್ರಭುವೆ.
೧೯
||ತ್ರಿವಿಧಿ||
ನೀರು ನೀರೆಯಾಗಿ ನೀರು ಮತ್ತಾನಾಗಿ
ನೀರುಲೀಯಕೆ ಮತ್ತೆ ನೀರೆಯಾಗಿ
ಆಱೂಢದಕ್ಷರದ ಮರುಜವಣಿಯ ಹಿಂಡೆ
ನೀರು ವಜ್ರವಕ್ಕು ಯೋಗಿನಾಥ.
೨೦
ಅಂಡಜ ಸ್ವೇದಜೋದ್ಭಿಜತೆಂಬ ಭವದಲ್ಲಿ
ಬೆಂಡಾಗಿ ಬಳಲಿ ನಾ ಬರುತಿರ್ದೆನು
ಗಂಡು ಗೂಳಿಯ ತೆಱದಿ ಕಂಡಲ್ಲಿ ಜಿನುಗುವೀ
ಭಂಡ ಮನಕಿನ್ನೇವೆ ಯೋಗಿನಾಥ.
೨೧
ವಟವೃಕ್ಷದಾತೆಱದಿ ಘಟಸಿಪ್ಪ ಲಿಂಗಯ್ಯ
ವಟವೃಕ್ಷ ತನ್ನೊಳಗೆ ಬೆಳಗಿದಂತೆ
ವಟವೃಕ್ಷ ವಟಕೋಟಿ ಫಲವನುಂಗಿದ ತೆಱದಿ
ಶರಣ ದೇಹಿಕ ದೇಹಿ ಯೋಗಿನಾಥ.
ಲಿಂಗಚಿದಮೃತ ಬೋಧೆ : ಪಿಂಡ ಪ್ರಕಾಶ ಸ್ಥಲ
|| ವೃತ್ತ ||
ಒಳಗೆ ಘೃತಸ್ವರೂಪಮಿರೆ ಭಾವಮದೇಂ ಬಹು ಸಾಧನ ಕ್ರಿಯಾ
ಬಳವಶ ಮಾಗಿ ಗೋವಿನ ಕಳೇವರದಿಂ ಪೊಱಮಟ್ಟು ತಾನೆ ನೀ
ಶ್ಚಳ ಸುಖ ಸಿದ್ಧಿದಪ್ರಬಲ ಭೇಷಜ ಮಾಗಿಹವೋಲ್ ಸ್ವಕಾಂತರಾ
ಮಳ ಶಿವಲಿಂಗ ವೀಪರಿ ಬಹಿಷ್ಕರಿಸಲ್ಯುಭವಂ ಶಿವಾಧವಾ.      
|| ವಚನ ||         
೧
ಅಯ್ಯಾ, ನಿಮ್ಮ ಶರಣನ ಮರ್ತ್ಯಕ್ಕೆ ತಂದೆಯಾಗಿ
ನೆನೆನೆನೆದು ಸುಖಿಯಾಗಿ ಆನು ಬದುಕಿದೆನಯ್ಯಾ
ಅದೇನು ಕಾರಣ ತಂದೆಯೆಂದಱಿದೆನಯ್ಯಾ
ಅಱಿದಱಿದು ನಿಮ್ಮಶರಣನು ಆಚರಿಸುವ ಆಚರಣೆಯ ಕಂಡು
ಕಣ್ದೆಱೆದೆನಯ್ಯಾ, ಕೂಡಲಸಂಗಮದೇವಾ
೨
ಕಾಳಾಂಧರ ಧರೆ ವಾರಿಧಿಸಹಿತ ಏನೇನೂ ಇಲ್ಲದಂದು
ಪ್ರಮಥನೊಬ್ಬನಿದ್ದನೊಂದನಂತಕಾಲ
ನಿರವಯ ನಿರ್ಮಾಯವಾಗಿರ್ದನೊಂದುಕೋಟಾನು ಕೋಟಿವರುಷ
ಅಲ್ಲಿ ಅನಾಗತವುಂಟು, ಮನವು ಮಹದಲ್ಲಿನಿಂದು ಉತ್ಪತ್ಯವೆಂದಡೆ
ಬಯಲು ಬೆಸಲಾಯಿತು, ನರರು ಸುರರು ಮೊದಲಾದ
ಚೌರಾಸಿಲಕ್ಷಜೀವಿಗಳುದಯಿಸಿದವಯ್ಯಾ
ಇಂತಿವೆಲ್ಲವು ಕೂಡಲ ಚನ್ನಸಂಗಾ ನಮ್ಮ ಬಸವಣ್ಣನೆನದೆ.
೩
ಎನ್ನ ನಾನಱಿಯದಂದು ಮುನ್ನ ನೀನೇನಾಗಿರ್ದೆ ಹೇಳಾ?
ಮುನ್ನ ಬಾಯಿ ಮುಚ್ಚಿಕೋಂಡಿರ್ದೆಯೆಂಬುದು ನಾನಿನ್ನ ಕಣ್ಣಿಂದ ಕಂಡೆನು
ಎನ್ನನಱಿದ ಬಳಿಕ ಇನ್ನು ಬಾಯಿದೆಱೆದು ಮಾತನಾಡಿದಡೆ,
ಅದೆನ್ನ ಕಣ್ಣಿಂದ ಕಂಡು ನಾಚಿದೆ ನೋಡಾ!
ಎನ್ನ ಕಾಬ ನಿನಗೆ ನಿನ್ನ ಕಾಬ ಎನಗೆ ಸಂಚದ ನೋಟ ಒಂದೇ ನೋಡಾ;
ಗುಹೇಶ್ವರಾ, ನಿಮ್ಮ ಬೆಡಗಿನ ಬಿನ್ನಾಣವನಱಿದೆ ನೋಡಾ.
೪
ಚಿಪ್ಪಿನ ಮಂದಿರದಲ್ಲಿ ಬೆಳೆದ  ಮೌಕ್ತಿಕದ ಭೇದವ
ಮೃತ್ತಿಕೆಯ ಸಾರದಲ್ಲಿ ಹೊಮ್ಮಿದ ಹೊಂಗಳ ಪರಿಯಂತೆ
ಕಾಯದಕಾಯದಲ್ಲಿ ಬೆಳಗಿ ತೋರುವ ಮಹಾದಿರವಿನ ಕೊನೆಯಲ್ಲಿ
ಪ್ರಜ್ವಲಿತ ಪ್ರಭಾಕರ ನೀನೆ ನಿಷ್ಕಳಂಕ ಮಲ್ಲಿಕಾರ್ಜುನಾ.
೫
ಎಲೆ ಮನವೆ, ನಿನ್ನ ನಿಜವ ತಿಳಿವೆಡೆ ಆ ನಿನ್ನ ನಿಜವ ಹೇಳುವೆ ಕೇಳುಃ
ಅದು ಕೇವಲ ಜ್ಯೋತಿ, ವರ್ಣಾತೀತ. ಅದು ನೀನಱಸುವಾಗ
ನಿನಗಾವಲ್ಲಿ ನಿಶ್ಚಯ ತೋಱಿತ್ತು, ಅದೀಗ ನಿನ್ನ ಪರಿಪೂರ್ಣತ್ವದ ನೆಲೆ
ನಿನ್ನ ನಿಜವ ನಿಶ್ಚೈಸಿ ನಿರ್ಗಮನಿಯಾದಲ್ಲಿ, ಅದೇ ನಿನ್ನ   ಸಮ್ಯಜ್ಞಾನದ ತೋರಿಕೆ
ಆ ತೋಱಿಕೆಯ ಅಖಂಡ ಬೆಳಗಿನ ಹೊಳಹಿನೊಳಗೆ ನೀ ನಿಮ್ಮ
ಗುಹೇಶ್ವರನಯ್ಯನನಿರಿಸಿಕೊಂಡು ನಿಶ್ಚಿಂತನಾಗೆಲೆ ಮನವೆ.
೬
ಎಲೆ ಮನವೆ, ಎಲ್ಲಿ ಹವಣಿಸಬಾರದ ಅಖಂಡ ಬೆಳಗು ತೋಱುತ್ತಿಹುದು ಅದೀಗ ನಿನ್ನ ನಿಜ,
ಎಲೆ ಮನವೆ, ಆವಲ್ಲಿ ನೀನೆಂಬ ಶಂಕೆ ಹಿಂಗಿ ತಾನೆ ತೋಱುತ್ತಿಹುದು ಅದೀಗ ನಿನ್ನ ನಿಜ,
ಎಲೆ ಮನವೆ, ನಿನ್ನ ನಿಜವನಱಿಯಬಲ್ಲಡೆ ಅದೇ ಮಹಾಜ್ಞಾನ,    ಅದೇ ಕೇವಲ ಮುಕ್ತಿ.
ಅದೇ ನಮ್ಮ ಗುಹೇಶ್ವರಯ್ಯನನಱಿವ ಸಹಜ ಮುಕ್ತಿಯ ಕುಳ ಕಾಣಾ,
ಎಲೆ ಮನವೆ ನಿಶ್ಚೈಸಿಕೊ ನೀನದ ಮಱೆಯದೆ.
೭
ಚಿತ್ತುವೆಂಬ ಬಿತ್ತು ಬಲಿದು ಲಿಂಗವೆಂಬ ಕಳೆಯಂಕುರಿಸಿ ಮೂರ್ತಿಯಾಯಿತ್ತು.
ಆ ಮೂರ್ತಿಯ ಘನತೆಯನೇನೆಂದುಪಮಿಸಬಾರದು
ನೋಡಿದಡೆ ಮೂರ್ತಿ, ಹಿಡಿದೆಡೆ ಬಯಲಾಗಿರ್ಪುದು,
ಆ ಮೂರ್ತಿಯೊಳಗದೆ ಈರೇಳು ಲೋಕದ ಪ್ರಾಣಕಳೆ
ಆ ಕಳೆಯ ಬೆಳಗು ತಾನೆ ನಮ್ಮ ಗುಹೇಶ್ವರಲಿಂಗದಲ್ಲಿ
ಲೀಲಾಮೂಲದ ಪ್ರಥಮ ಭಿತ್ತಿ.
೮
ಇಂದುವಿನ ಬೆಳಗಿನಿಂದ ಇಂದುವ
ಭಾನುವಿನ ಬೆಳಗಿನಿಂದ ಭಾನುವ
ದೀಪದ ಬೆಳಗಿನಿಂದ ದೀಪವ ಕಾಂಬಂತೆ
ತನ್ನ ಬೆಳಗಿಂದ ತನ್ನನೆ ಕಂಡಡೆ
ನಿನ್ನ ನಿಲವು ನೀನೆ ಚಿಮ್ಮಲಿಗೆಯ ಚನ್ನರಾಮ
೯
ಗಜಗಮನ, ಅಹಿಯಶರಸಂಧಾನ, ಮಯೂರಶಯನ,
ಮಾರ್ಜಾಲಧ್ಯಾನ, ಕಂಠೀರವನ ಲಾಗು, ಬಕಮೂರ್ತಿಯ ಅನುಸಂಧಾನ
ಅಳಿಯ ಗಂಧಭುಂಜನೆ, ಮಕ್ಷಿಕದ ಮಧು ಕೊಡವಾಸ,
ಮೂಷಕದ್ವಾರ ಮಱೆವಾಸಕೆ ಇರುವ ಸಂಚ,
ಚೋರನ ಕಾಹು, ಪರಿಚಾರಕನ ವೇಳೆ, ಸಾಹಿತ್ಯನ ಉಪಮೆ,
ಸನಿತನ ಸಂಚು, ತಾಳಧಾರಿಯ ಕಾಮ, ಮಧ್ಯಭೇದಕನ ಮುಟ್ಟು,
ಘ್ರಾಣನ ಹರಿತಭಾವಜ್ಞಾನನಚಿತ್ತ
ಇಂತೀ ನಾನಾ ಗುಣಂಗಳ ಲಕ್ಷಾಲಕ್ಷಿತವಂ ತಿಳಿದು
ಶ್ರುತಿ, ದೃಷ್ಟಾನುಮಾನ ಮುಂತಾದ ನಾನಾ ಭೇದಂಗಳಲ್ಲಿ ವಿಚಾರಿಸಿ ಕಂಡು
ನಾನಾರೆಂಬುದದೇನೆಂದು ತಿಳಿದು ತನಗೂ ಇದಿರಿಂಗೂ ಪಡಿಪುಚ್ಚವಿಲ್ಲದೆ
ಸಿಂಧುವಿನೊಳಗಾದ ಸಂಭ್ರಮಂಗಳ ಸಂಚಾರದ ಅಂಗವಲ್ಲಿ ಹೋಗಿ
ನಿರಂಗವಾದಂಗೆ ಅಂಗವಾತ್ಮನ ಸಂಗ ಈ ಅಂಗವೆಂದು ತಿಳಿದು
ಆವಸ್ಥಲವನಂಗೀಕರಿಸಿದಲ್ಲಿಯೂ ಪರಿಪೂರ್ಣನಾಗಿ
ಏನ ಹಿಡಿದಲ್ಲಿಯೂ ತಲೆವಿಡಿಯಲ್ಲದೆ,
ಏನ ಬಿಟ್ಟಲ್ಲಿಯೂ ತಲೆವಿಡಿಯಲ್ಲದೆ
ಕರ್ಪೂರದ ಗಿರಿಯ ಸುಟ್ಟು ಒಪ್ಪಿಡಿತೆ ಬೂದಿಯಿಲ್ಲದಂತೆ
ಚಿತ್ತ ನಿಶ್ಚಯವಾದ ಸದ್ಭಕ್ತಪರಮವಿರಕ್ತನ ಇರವು ಇದು
ಎನ್ನೊಡೆಯ ಚನ್ನಬಸವಣ್ಣನ ಹರವರಿಯ ತೆಱೆನಿದು ಸಾಧ್ಯ ಮೂವ್ವರಿಗಾಯಿತ್ತು.
ಅಸಾಧ್ಯವಶಗತ ನಿಷ್ಕಳಂಕ ಕೂಡಲಚನ್ನಸಂಗಮದೇವರೆಂದಱಿತಂಗೆ
ಅಸಾಧ್ಯ ಸಾಧ್ಯವಾಯಿತ್ತು.
ವೇಳೆಯನಱಿತು ಕೂಗುವ ತಾಮ್ರಚೂಡಂಗೆ ಅದಾವ ಜ್ಞಾನ
ಮಧುರಸಂಗಳಿದ್ದ ಠಾವನರಿದೈದುವ ಪಿಪ್ಪಲೀಕಂಗೆ ಅದಾವ ಜ್ಞಾನ
ತಾನುಂಡು ನೆನೆದೆಡೆ ಶಿಶು ತೃಪ್ತಿಯಹ ಕೂರ್ಮಂಗೆ ಅದಾವ ಜ್ಞಾನ
ಇಂತೀ ಜೀವಜಾಲಂಗಳೆಲ್ಲವು ಜ್ಞಾನಕ್ಕೊಳಗೆ ಅಱಿತು ನಡೆದಡೆ ವೇದವೇದ್ಯನು.
ಅಱಿತು ನಡೆದಡೆ ಶಾಸ್ತ್ರ ಸಂಬಂಧಿ, ಅಱಿತು ನಡೆದಡೆ ಪುರಾಣಪುಣ್ಯವಂತನು
ಅಱಿತು ನಡೆದಡೆ ಸಕಲಾಗಮ ಭರಿತನು.
ಇಂತೀ ಪಂಚಾಕ್ಷರಿಯ ಮೂಲ ಷಡಾಕ್ಷರದ ಭೇದ.
ಜಗಕ್ಕಾಧಾರ ಅರೆಂಬುದು ಏಕಮೇವನದ್ವಿತೀಯನೆಂಬುದು ತಿಳಿದು
ಸೋಹಂ ಕೋಹಮೆಂಬುದು ತಿಳಿದು, ಆ ನಿಜವೆ
ವಸ್ತುವಿಗೊಡಲೆಂಬುದ ಪ್ರಮಾಣಿಸಿ ನುಡಿದು ನುಡಿಯಬಲ್ಲವನೆ
ವೇದವೇದ್ಯ ಕಾಣಾ, ಲಲಾಮ ಭೀಮ ಸಂಗಮೇಶ್ವರ ಲಿಂಗವು ತಾನಾದ ಶರಣ
೧೧
ಅವಧಿಜ್ಞಾನ, ಅಂತರಿಕ್ಷಜ್ಞಾನ, ಪವನಜ್ಞಾನ,
ಪರಮಸ್ವರೂಪಜ್ಞಾನ, ಪರಬ್ರಹ್ಮಜ್ಞಾನ, ಪರತ್ವಜ್ಞಾನ,
ಸ್ವಾನುಭಾವಜ್ಞಾನ, ಸರ್ವಪರಿಪೂರ್ಣದಿವ್ಯಜ್ಞಾನವೆಂದು
ಸಂಕಲ್ಪಿಸುವಾಗ ಆ ಆತ್ಮಕ್ಕೆ ಅದು ನಿಜವೊ, ಅದರ ಪರಿಭ್ರಮಣವೊ
ಸಕಲ ಶಾಸ್ತ್ರಂಗಳಿಂದ ಕಡಿವಡೆದಂಗ ಆತ್ಮ ಬಿಡುವಲ್ಲಿ
ಹಲವು ಶಾಸ್ತ್ರದ ಭೇದವೊ ಅಂಗದ ಆಯದ ಭೇದವೊ,
ಎಂಬುದ ತಿಳಿದು ಪದಾರ್ಥಂಗಳಲಕ್ಷೀಕರಿಸಿ ನಿರೀಕ್ಷಿಸಿ ಆರೋಪಿಸಬೇಕು.
ಒಂದು ವಿಶ್ವವಾದಲ್ಲಿ ವಿಶ್ವೊಂದಾದಲ್ಲಿ ಉಭಯದಲ್ಲಿ ನಿಂದು
ಅಳಿದಲ್ಲಿ ಗೋರಕ್ಷಪಾಲಕ ಮಹಾಪ್ರಭುಸಿದ್ಧಸೋಮನಾಥಲಿಂಗವು ಒಂದೆನಬೇಕು.
೧೨
ಜೀವಜ್ಞಾನ, ಭಾವಜ್ಞಾನ, ಯುಕ್ತಿಜ್ಞಾನ, ಚಿತ್ತಜ್ಞಾನ,
ಶಕ್ತಿಜ್ಞಾನ, ಪರಶಕ್ತಿಜ್ಞಾನ, ಪರಮಜ್ಞಾನ, ಪ್ರಕಾಶಜ್ಞಾನ
ಪ್ರಭಾವಜ್ಞಾನ, ತೇಜೋನ್ಮಯಜ್ಞಾನ, ದಿವ್ಯಜ್ಞಾನ
ಸರ್ವಮಯ ಸಂಪೂರ್ಣಂಗಳಲ್ಲಿ ತೋಱುತ್ತಿಹ ತೋಱಿಕೆ
ಆಕಾಶಮಂಡಲದಲ್ಲಿ ತೋಱುವ ಅರುಣನ ಕಿರಣ
ಸರ್ವಜೀವಜ್ಞಾನ ಪರಿಪೂರ್ಣ ದೃಷ್ಟಿಯಾಗಿ ಕಾಬತೆಱದಂತೆ
ಎನ್ನ ಪಿಂಡ ಮಂಡಲದಲ್ಲಿ ದಿವ್ಯತೇಜೋರುಣ ಕಿರಣಮಯವಾಗಿ
ಒಂದಱಲ್ಲಿ ನಿಂದು ಕಾಬುದು ಹಲವಾದಂತೆ ಎನ್ನ ಮನದ ಮಂದಿರದಲ್ಲಿ
ನಿಂದವ ನೀನೊಬ್ಬ ವಿಶ್ವರೂಪಾದೆಯಲ್ಲಾ, ಭೇದಕ್ಕೆ ಅಭೇದ್ಯನಾದೆಯಲ್ಲಾ,
ನಿನ್ನ ನೀನೆಂಬುದಕ್ಕೆ ಎಡೆದೆಱಪಿಲ್ಲ, ಭಾಗೀರಥಿಯಂತೆ ಆರುನಿಂದಡು ಪ್ರಮಾಳಾದೆಯಲ್ಲಾ,
ಎನ್ನ ಮನಕ್ಕೆ ಘಟ್ಯಾಗಿ ನಿಂದೆಯಲ್ಲಾ ಸದಾಶಿವಮೂರ್ತಿ ಲಿಂಗವೆ.
೧೩
ಪೃಥ್ವಿಜ್ಞಾನ, ಅಪ್ಪುಜ್ಞಾನ, ತೇಜಜ್ಞಾನ, ವಾಯುಜ್ಞಾನ
ಆಕಾಶಜ್ಞಾನ, ತಮೋಜ್ಞಾನ, ಪರಿಪೂರ್ಣಜ್ಞಾನ, ದಿವ್ಯಜ್ಞಾನ
ಇಂತೀಜ್ಞಾನಂಗಳಲ್ಲಿ ಕಂಡು ದೇಹದರ್ಮಗಳನರಿದು
ಪಿಂಡ ಪ್ರಾಣ ಅಂಗಲಿಂಗ ಸಂಯೋಗ ಸಂಪದದಲ್ಲಿ
ನಿಂದು ನೋಡು ಸದಾಶಿವಮೂರ್ತಿಲಿಂಗದಲ್ಲಿ ಕಳೆಬೆಳಗುತ್ತದೆ.
೧೪
ಪೃಥ್ವಿಜ್ಞಾನ ಪಿಪ್ಪಲೀಕ ಸಂಬಂಧವಾಗಿಹುದು
ಅಪ್ಪುಜ್ಞಾನ ಮರ್ಕಟ ಸಂಬಂಧವಾಗಿಹುದು
ತೇಜಜ್ಞಾನ ಅಗ್ನಿಸಂಬಂಧವಾಗಿಹುದು
ವಾಯುಜ್ಞಾನ ಗಂಧ ಸಂಬಂಧವಾಗಿಹುದು
ತಮಜ್ಞಾನ ಮಾರ್ಜಾಲ ಸಂಬಂಧವಾಗಿಹುದು
ಪರಿಪೂರ್ಣಜ್ಞಾನ ಪೂರ್ಣ ಸಂಬಂಧವಾಗಿಹುದು
ದಿವ್ಯಜ್ಞಾನ ಸರ್ವಮಯವಾಗಿ ನಾನಾಭೇದಂಗಳ ಭೇದಿಸುತ್ತಿಹುದು
ಇಂತೀ ಮನಜ್ಞಾನ ಭರಿತವಾಗಿ ದಶಗುಣ ಮರ್ಕಟವ ಮೆಟ್ಟಿನಿಂದು
ಬಟ್ಟಬಯಲ ತುಟ್ಟತುದಿಯ ಸದಾಶಿವಮೂರ್ತಿ ಲಿಂಗದ ಕಳೆ
ಕಳಕಳಿಸುತ್ತಿದೆ ಚಿತ್ತದ ನೆನಹಿನಲ್ಲಿ!
೧೫
ಪೃಥ್ವಿಯಿಂದಾದ ರೂಪು, ಅಪ್ಪುವಿನಿಂದಾದ ಘಟ್ಟಿ
ತೇಜದಿಂದಾದ ರಜಸ್ಸು, ವಾಯುವಿನಿಂದಾದ ಸರ್ವಾತ್ಮ
ಆಕಾಶದಿಂದಾದ ನಿರವಯ ಇಂತೀ ಪಂಚಭೂತಾತ್ಮಕದಿಂದಾದ
ಆತ್ಮನಿಪ್ಪ ಪಿಂಡಸ್ಥಲದಲ್ಲಿ ನಿಂದು ಸೂಕ್ಷ್ಮದಿಂದಱಿತು
ಕಾರಣದಿಂದ ಕಂಡು ಇಂತೀ ತ್ರಿವಿಧ ಆತ್ಮನ ಆಧಾರವಾವುದೆಂದಱಿತು
ಬ್ರಹ್ಮನ ಸೃಷ್ಟಿ, ವಿಷ್ಣುವಿನ ಶಾಮತಿ, ರುದ್ರನ ಘಟಿತ
ಇವ ಮೂಱಹೊದ್ದದೆಯಿಪ್ಪುದು ಪಿಂಡಜ್ಞಾನಲೇಪ ಅಂಗದ ನಿರಸನ
ಗುರುವಿನ ಕರಕಮಲದಲ್ಲಿ ಮನದ ನಿರಸನ
ಲಿಂಗದ ಯೋಗದಲ್ಲಿ ಸರ್ವೇಂದ್ರೀಯ ನಿರಸನ
ಶರಣ ಸಂಸರ್ಗದಲ್ಲಿ ಇಂತಿವನಱಿತು
ಮನಬಂದಂತೆ ನಡೆಯದೆ ವಿಕಾರವೆಂದಂತೆ ಪ್ರಕೃತಿಗೊಳಗಾಗದೆ
ಮಧುರದಂಡದೊಳಗೆ ಅಡಗಿದ ಸುಧೆಯ ತೆಗೆದು ಸಲೆಕಳೆವಂತೆ
ಕಳೆದುಳಿಯಬೇಕು ಪಿಂಡಪ್ರಾಣ ಲಿಂಗಯೋಗವ
ಇಂತಿವು ಅಱಿವವಱುಹು ಕರಿಗೊಂಡವರ ತೆರನರಿಕೆಯೆ
ತಾ ಗೂಡಿನೊಡೆಯ ಗುಮ್ಮಟನ ಅವಗವಿಸಿದ ಸದಮಲಾಂಗನ ಬರುವು.
೧೬
ಸ್ವಯದಿಂದ  ಪ್ರಕಾಶ, ಪ್ರಕಾಶದಿಂದ ಲಿಂಗ,
ಲಿಂಗದಿಂದ ಶಿಷ್ಯ, ಶಿಷ್ಯನಿಂದ ಗುರು,
ಗುರುವಿನಿಂದ ಗುರುತ್ವ, ಗುರುತ್ವದಿಂದ ಸಕಲ ವೈಭವಂಗಳ ಸುಖ
ಆ ಗುಣ ಅವರೋಹಾರೋಹವಾಗಿ ಬಂದು
ವಸ್ತು ವಸ್ತುಕವಾಗಿ ಬಂದುದನಱಿದು
ಪಿಂಡಜ್ಞಾನಸ್ಥಲವ ಕಂಡು ರತ್ನ ರತ್ನವ ಕೂಡಿದಂತೆ
ರತಿ ರತಿ ಬೆರೆಸಿದಂತೆ, ಸುಖಸುಖವನಾಧರಿಸಿದಂತೆ
ಬೆಳಗು ಬೆಳಗಿಂಗೆ ಇದಿರಿಟ್ಟಂತೆ
ಅಂಡಪಿಂಡಜ್ಞಾನ ತ್ರಿವಿಧ ನಿಲವು ಸದ್ಯೋಜ್ಯಾತ ಲಿಂಗದ ಲೀಲಾಭಾವ
೧೭
ಅಂಗ ಪ್ರಾಣಿ ಪ್ರಾಣಲಿಂಗಿಯೆಂಬ ಉಭಯದ
ಮದ್ಯದಲ್ಲಿ ನಿಂದು ಅಱಿದರುಹಿಸಿಕೊಂಬ ಪರಿಯಿನ್ನೆಂತೊ
ಅದು ತತ್ತಿಯೊಳಗಿದ್ದ ಶುಕ್ಲ ಶೋಣಿಯಂತೆ
ಆ ತತ್ತಿಯ ಭಿತ್ತಿಯ ಮಱೆಯಲ್ಲಿ ಪಕ್ಷಿಯ ಪರುಷನದಿಂದ
ಬಲಿದು ಭಿತ್ತಿಯೊಡೆದು ಪಕ್ಷಿ ತದ್ರೂಪಾಗಿ
[1] ಕ್ಕೆ[2] ಬಲಿವನ್ನಕ್ಕ
ಇಪ್ಪಠಾವಿನಲ್ಲಿದ್ದು ತಾಯಿತ್ತ ಕುಟಕಕೊಂಡು ಆ ಘಟ ಬಲಿದು[3]ರುಕ್ಕೆ[4] ಯ ಲಕ್ಷಣಯೋಕ್ತಿಗೊಂಡು ಚರಿಸಿದ ಭೇದ ಪಿಂಡಜ್ಞಾನ ಸಂಬಂಧ.
ಆ ಗುಣ ಅಭಿಮುಖ್ಯವಾಗಿ ಚರಿಸಲಿಕ್ಕೆ ಜ್ಞಾನಪಿಂಡ ಸಂಬಂಧ
ಇಂತು ಪಿಂಡಜ್ಞಾನ ಜ್ಞಾನಪಿಂಡ ಉಭಯಪಿಂಡ ಲೇಪ ಸದ್ಯೋಜಾತ ಲಿಂಗದಲ್ಲಿ
೧೮
ಗೂಡಿನೊಳಗಿರ್ದು ಕಾಲವೇಳೆಯನಱಿತ ಕೂಗುವ ಕುಕ್ಕುಟ ಸಾವುದು ಬಲ್ಲುದೆ?
ತನ್ನ ಶಿರವಱಿದು ತಾಬೇಱೆ ಶಿವಬೇರೆ ಅಂಗಬೇಱೌದಲ್ಲಿ
ಆ ಅಂಗ ಪುಟನೆಗೆದಲ್ಲಿ ಆತ್ಮಸಂಗವೆಲ್ಲಿದ್ದಿತ್ತು?
ಶಿವಚ್ಛೇದನವಾದಲ್ಲಿ ಮತ್ತಾವಘಟಕ್ಕು ಶಿರಬಂಧವಾಗಲಿಕ್ಕೆ
ಆ ಘಟ ಚೇತನವಡಗಿ ಅಲ್ಲಿಯೆ ಮೃತವಾಗಿಪ್ಪುದು
ಆ ಉಭಯದ ಭೇದವ ಬಲ್ಲಡೆ ಪಿಂಡಜ್ಞಾನ ಸಂಬಂಧಿ, ಸದ್ಯೋಜಾತ ಲಿಂಗವ ಬಲ್ಲ.
೧೯
ತ್ರಿಗುಣಾತ್ಮಕನೆಂದು ಪಂಚಭೂತಾತ್ಮಕನೆಂದು
ಅಷ್ಟತನು ಮೂರ್ತಿಯಾತ್ಮನೆಂದು ಇಂತಿವಱೊಳಗಾದ ಕರ್ಮದಿ
ವಿಹಂಗ, ಪಿಪೀಲಿಕ, ಜ್ಞಾನಂಗಳೆಂದು ತ್ರಿಶಕ್ತಿಯೊಳಗಾದ
ನಾನಾ ಶಕ್ತಿಭೇದಂಗಳೆಂದು, ಇಂದ್ರಿಯವೊಂದರಲ್ಲಿ ಒದಗಿದ
ನಾನಾ ವರ್ಣಂಗಳೆಂದು, ಸಪ್ತಧಾತುವಿನೊಳಗಾದ
ನಾನಾ ಧಾತುಗಳೆಮದು, ಅಷ್ಟಮದಂಗಳೊಳಗಾದ
ನಾನಾ ಮದಂಗಳೆಂದು ಇಂತೀ ನಾನಾ ವರ್ಣಂಗಳನಱಿವ ಚಿತ್ತದ ಗೊತ್ತಾವುದು.
ಒಂದು ಗಿಡುವಿನಲ್ಲಿ ಹುಟ್ಟಿದ ಮುಳ್ಳ ಒಂದೊಂದ ಮುಱಿದು ಸುಡಲೇತಕ್ಕೆ?
ಬುಡವ ಕಡಿದು ಒಡಗೂಡಿ ಸುಡಲಿಕ್ಕೆ ವಿಶ್ವಮೊನೆ ನಷ್ಟ
ಇದು ಪಿಂಡಜ್ಞಾನ ಶುದ್ಧಜ್ಞಾನೋದಯ ಭೇದ ಸದ್ಯೋಜಾತ ಲಿಂಗವ ಕೂಡಿದ ಕೂಟ
೨೦
ವೇದ ವೇದಾರ್ಥ ಸಾರಾಯದಿಂದ ಹದಿನಾಱು ಶಾಸ್ತ್ರ ಹದಿನೆಂಟು ಪುರಾಣಂಗಳಾದವು
ಆ ಶಾಸ್ತ್ರ ಪುರಾಣಂಗಳ ಸಾರಾಯದಿಂದ ಜ್ಯೋತಿಜ್ಞಾನವಾಯಿತ್ತು
ಆ ಜ್ಯೋತಿಜ್ಞಾನದಿಂದ ಮನೋಜ್ಞಾನ, ಶ್ರುತಿಜ್ಞಾನ, ಮನಪರಿಯಾಯಜ್ಞಾನ,
ಅವಧಿಜ್ಞಾನ, ಕೇವಲಜ್ಞಾನ, ಇಂತು ಪಂಚಜ್ಞಾನವೆಂಬ ಪಂಚಸ್ಥಲವಾಯಿತ್ತು
ಮತಿಜ್ಞಾನ ಉಳ್ಳಾತನೆ ಭಕ್ತ, ಶ್ರುತಿಜ್ಞಾನ ಉಳ್ಳಾತನೆ ಮಹೇಶ್ವರ
ಮನಪರಿಯಾಯಜ್ಞಾನ ಉಳ್ಳಾತನೆ ಪ್ರಸಾದಿ, ಅವಧಿಜ್ಞಾನ ಉಳ್ಳಾತನೆ ಪ್ರಾಣಲಿಂಗಿ
ಕೇವಲಜ್ಞಾನ ಉಳ್ಳಾತನೆ ಶರಣ, ಸ್ಥಲವೆಂಬುದೆ ಭವಂನಾಸ್ತಿ
ಈ ಪಂಚಜ್ಞಾನಕ್ಕೆ ಮೂಲವಾದ ಜ್ಯೋತಿಜ್ಞಾನವೇ
ಪಂಚಜ್ಞಾನಸ್ಥಲದಲ್ಲಿ ಯೇಕಾಕಾರದಲ್ಲಿದ್ದ ಐಕ್ಯನು
ಇಂತೆಂದುದಾಗಿ ಕೂಡಲ ಚನ್ನಸಂಗಯ್ಯನಲ್ಲಿ ಪಂಚಸ್ಥಲದ ನೆಲೆಯ ಬಲ್ಲ
ಐಕ್ಯ ಬಸವಣ್ಣಂಗೆ ನವೋ ನವೋ ಎಂಬೆನು
೨೧
ಪಶುವಿನ ಉದರದೊಳಗಿರ್ದ ಕ್ಷೀರ ಶಿಶುವಿಂಗಲ್ಲದೆ,
ಪಶುವಿಂಗಲ್ಲದೆ ಇಪ್ಪ ಪರಿ ಇದೇನೊ?
ಪಶುವಿನ ಕಳೆವರಿದಂ ಪೊರಮಟ್ಟು ಕಾಲಾಗ್ನಿಯಾಗಿ ಪಶುವಕೊಂದಿತ್ತು,
ಶಿಶುವ ನುಂಗಿತ್ತು ಪಶುಪತಿಯ ಕೂಡಿ ಶಿಶುವಿಂಗೆ ಪಶುವಿಂಗೆ
ಪೊಱಗಾದ ವಿಷಯರಹಿತನು ನಿಮ್ಮಱುಹು ಮಹಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
ಮುಗಿಲಮಱೆಯ ಸೂರ್ಯನಂತೆ, ನೆಲದಮಱೆಯ ನಿಧಾನದಂತೆ
ಒಱೆಯ ಮಱೆಯ ಅಲಗಿನಂತೆ, ಹಣ್ಣಿನೊಳಗಣ ರಸದಂತೆ,
ಶರಣನ ಶರೀರವ ಮಱೆಗೊಂಡು ಪರಮ ಪಾವನಮೂರ್ತಿ
ಪರಾಪರ ತಾನು ತಾನಗಿರ್ದುದನೇನೆಂಬೆನಯ್ಯಾ
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ.
೨೪
|| ತ್ರಿವಿಧಿ ||
ಇದಿರಿಟ್ಟು ನಾ ಬಂದು ಸದಮಲಜ್ಞಾನವ ಕಂಡೆ
ಉದಯಾದ್ರಿಯಲಿ ಜ್ಯೋತಿ ಬೆಳಗಿತೆಂದು
ಆ ಬೆಳಗಿನ ಕೃಪೆಯಿಂದೆ ಈ ಬೆಳಗ
ನಾ ಕಂಡು ಆನು ನೀನಾದೆನೈ ಯೋಗಿನಾಥ.
೨೪
ಏನೆಂದು ನೋಡಲಾಜ್ಞಾನ ಮೂಲದ ಬೆಳಗು
ತಾನು ತಾನಾಗಿ ಪ್ರಜ್ವಲಿಸಿತಲ್ಲಿ
ಸ್ವಾನುಭಾವದ ಧ್ಯಾನ ತನ್ನಲ್ಲಿ ತೋಱಿದಡೆ
ನಾನು ನೀನಾದೆನೈ ಯೋಗಿನಾಥ
೨೫
ಅಂಡಜ ಪರಿಭವವು ಪಿಂಡಜದಲೊಪ್ಪುತಿದೆ
ಪಿಂಡಜಲ ಬಿಚ್ಚಿ ಬ್ರಹ್ಮಾಂಡವ ಮಾಡಿ
ಖಂಡೇಂದು ಶೇಖರನ ನೆಲೆಯಮಾಡಿದ ಎನ್ನ
ಗಂಡ ಬಸವಣ್ಣನೈ ಯೋಗಿನಾಥ.
[1] ರೆಟ್ಟೆ (ಹ)
[2] ರೆಟ್ಟೆ (ಹ)
[3] ರೆಟ್ಟೆ (ಹ)
[4] ರೆಟ್ಟೆ (ಹ)
ಲಿಂಗಚಿದಮೃತ ಬೋಧೆ : ‘ಲಿಂಗಚಿದಮೃತ ಬೋಧೆ’
|| ಶ್ರೀ ಗುರುಬಸವಲಿಂಗಾಯನಮಃ ||
|| ಸೂತ್ರ ||
ಶ್ರೀಮದಮಲ ಶಿವಾನುಭಾವಸಾರೋದ್ಧಾರ ಪ್ರವೀಣರುಮಪ್ಪ ಬಸವೇಶ್ವರ ದೇವರು ಚನ್ನಬಸವೇಶ್ವರದೇವರು ಪ್ರಭುದೇವರು ಮುಖ್ಯವಾದ ಮಹಾ ಶಿವಗಣಂಗಳ ವಚನ ಪ್ರಸಾದಮಂ ಸದ್ಭಕ್ತಿಯಿಂದ ತಶ್ಫಿಷ್ಯಭಾವದಿಂ ಕೈಗೊಂಡು ಲಿಂಗಸೇವೆಯಂ ಮಾಡಿ ಲಿಂಗಸೇವನಾಶೇಷಾಮೃತವನು ಲಿಂಗಚಿದಮೃತಬೋಧೆಯಾಗಿ ಸೇರಿಸಿ ಪರಿಯಾಯಕ್ರಮದಿಂ ಮಿತಿಮಾಡಿದ ಪ್ರಶ್ನೆಗಳು ಮೂವತ್ತೊಂದಕ್ಕೆಯು ವೃತ್ತಮಗಳೇ ಸೂತ್ರ ಪಟ್ಟಾಂತರವೆಂದರಿವುದು. ಅವು ಆವಾವೆಂದಡೆ : ಪ್ರಥಮದಲ್ಲಿ ಶೂನ್ಯಸಾಕಾರ ಲಿಂಗೋದಯ, ದ್ವಿತೀಯದಲ್ಲಿ ಪಿಂಡಸ್ಥಲ, ತೃತೀಯದಲ್ಲಿ ಪಿಂಡ ಪ್ರಕಾಶ; ಚತುರ್ಥದಲ್ಲಿ ಮಾಯಾ ವಿಡಂಬನ, ಪಂಚಮದಲ್ಲಿ ಗುರುಕಾರುಣ್ಯ, ಷಷ್ಠಮದಲ್ಲಿ ಲಿಂಗಾನುಗ್ರಹ, ಸಪ್ತಮದಲ್ಲಿ ವಿಭೂತಿಧಾರಣ, ಅಷ್ಟಮದಲ್ಲಿ ರುದ್ರಾಕ್ಷಾಭರಣ, ನವಮದಲ್ಲಿ ಷಡಕ್ಷರ ಸ್ಮರಣೆ, ದಶಮದಲ್ಲಿ ತಾಮಸ ನಿರಸನ, ಏಕಾದಶದಲ್ಲಿ ಸಹಜಭಕ್ತಿ ನಿರ್ದೇಶ, ದ್ವಾದಶದಲ್ಲಿ ಉಪಾಧಿ ಗುರುನಿರಸನ, ತ್ರಯೋದಶದಲ್ಲಿ ಜ್ಞಾನಗುರು ನಿರ್ದೇಶ, ಚತುದರ್ಶನದಲ್ಲಿ ಆಸಾಮಹೇಶ್ವರ ನಿರಸನ, ಪಂಚದಶದಲ್ಲಿ ನಿರಾಶಾಮಹೇಶ್ವರ ನಿರ್ದೇಶ, ಷೋಡಶದಲ್ಲಿ ಪ್ರಪಂಚಶೀಲ ನಿರಸನಸ್ಥಲ, ಸಪ್ತದಶದಲ್ಲಿ ನಿಷ್ಪ್ರಪಂಚಶೀಲ ನಿರ್ದೇಶ, ಅಷ್ಟಾದಶದಲ್ಲಿ ಕರ್ಮಯೋಗ ನಿರಸನ, ನವದಶದಲ್ಲಿ ಶಿವಯೋಗ ನಿರ್ದೇಶ, ವಿಂಶದಲ್ಲಿ ಇಷ್ಟಭ್ರಾಂತಿ ವಿಯೋಗ ನಿರಸನ, ಏಕವಿಂಶದಲ್ಲಿ ಲಿಂಗನಿರ್ದೇಶ, ದ್ವಾವಿಂಶದಲ್ಲಿ ಲಿಂಗಾವಸ್ಥೆ, ತ್ರಯೋವಿಂಶದಲ್ಲಿ ಅವಿಶ್ವಾಸ ಪಾದೋದಕ ನಿರಸನ, ಚತುರ್ವಿಂಶದಲ್ಲಿ ವಿಶ್ವಾಸ ಪಾದೋದಕ ನಿರ್ದೇಶ, ಪಂಚವಿಂಶದಲ್ಲಿ ಉಪಜೀವಿತ ಪ್ರಸಾದ ನಿರಸನ, ಷಡ್ವಿಂಶದಲ್ಲಿ ಸೇವ್ಯಪ್ರಸಾದ ನಿರ್ದೇಶ, ಸಪ್ತವಿಂಶದಲ್ಲಿ ಸಂಚಲವಸ್ತುನಿರಸನ, ಅಷ್ಟಾವಿಂಶದಲ್ಲಿ ಸ್ವಸ್ಥವಸ್ತು ನಿರ್ದೇಶ, ನವವಿಂಶದಲ್ಲಿ ಅನುಭಾವತರ್ಕ ನಿರಸನ, ತ್ರಿಂಶದಲ್ಲಿ ಸ್ವಯಾನುಭಾವ ನಿರ್ದೇಶ, ಏಕತ್ರಿಂಶದಲ್ಲಿ ನಿರ್ಭಾವಾನಂದೈಕ್ಯ-ಇಂತು ಪ್ರಶ್ನಗಳು ಮುವ್ವತ್ತೊಂದವೆಂದರಿದ ‘ಲಿಂಗಚಿದಮೃತಬೋಧೆ’ ಮುಕ್ತಕವಾಗಿ ಸೇರಿಸಿದನೋರ್ವದೇಶಿಕ ತನ್ನ ಚಿದಾನಂದಸ್ವರೂಪವನೀಕ್ಷಿಸಲೋಸ್ಕರ; ಜ್ಞಾನವೆಂಬ ದರ್ಪಣವನಳವಡಿಸಿ ಪಿಡಿಯಲು ಪ್ರತಿಬಿಂಬವನೊಳಕೊಂಡು ತನ್ನಲ್ಲುಳ್ಳ ಗುಣಾಗುಣಂಗಳ ಕಳಂಕನಿದಿರಿಟ್ಟು ತೋರುವಂತಪ್ಪ ಸಂಗ್ರಹವಿದೆಂದುವೊಪ್ಪುವುದು. ಮುಂದೆ ಶೂನ್ಯ ಸಾಕಾರ ಲಿಂಗೋದಯವಾದುದು.
ಲಿಂಗಚಿದಮೃತ ಬೋಧೆ : ಶೂನ್ಯಸಾಕಾರ ಲಿಂಗೋದಯ
|| ವೃತ್ತ ||
ಸುಖವೆ ಸುಖಾಭಿವೃದ್ಧಿಯೆ ಸುಖೋನ್ನತಿಯೇ ಸುಖಸಾರಸಿದ್ಧಿಯೇ
ಸುಖಪರಿಪೂರ್ತಿಯೇ ಸುಖಕಳಾಕೃತಿಯೇ ಸುಖ ಚಕ್ರವರ್ತಿಯೆ.
ಸುಖಮುಖಬಂಧುವೇ ಸುಖರಸಾಮೃತ ಸಿಂಧುವೆ ನಿನ್ನವರ್ಗೆ ನೀಂ
ಸುಖವನೆ ಮಾಳ್ಪುದಯ್ಯ ಪರಮಪ್ರಭುವೇ ಮಹದೈಪುರೀಶ್ವರಾ      
೧
|| ವಚನ ||         
ತತ್ವಾತತ್ವಂಗಳಿಲ್ಲದಂದು, ಸಾಕ್ಷಿಸಭೆಗಳಿಲ್ಲದಂದು,
ಏನೇನಿಲ್ಲದಂದು, ಬಯಲು ಬಲಿವಂದು ಈ ಬಿಂದುವಾಯಿತ್ತು.
ಆ ಬಿಂದು ಅಕ್ಷತ್ರಯ ಗದ್ದಿಗೆಯಲ್ಲಿ ಕುಳ್ಳಿರಲು ಲೋಕರದುತು
ಪತಿಯಾಯಿತ್ತು
ನಾದದ ಬಲದಿಂದ ಮೂರ್ತಿಯಾದನೊಬ್ಬ ಶರಣ,
ಆ ಶರಣನಿಂದಾದುದು ಪ್ರಕೃತಿ,
ಆ ಪ್ರಕೃತಿಯಿಂದಾಯಿತು ಲೋಕ ಲೌಕಿಕ
ಆ ಲೋಕ ಲೌಕಿಕವನತಿಗಳೆದು ನಿಜದಲ್ಲಿ ನಿವಾಸಿಯಾಗಿಪ್ಪ
ಗುಹೇಶ್ವರ, ನಿಮ್ಮ ಶರಣ ಸಂಗನಬಸವಣ್ಣ
೨
ಓಂ ವಿಶ್ವ ನಿರಾಕಾರ ನಿರವಯ ನಿರ್ವಿಕಾರ ಅವಗತವಗ್ಮನವಾಗತ
ಆಖಾಶ ಸಭಾಮೂರ್ತಿ ನಿರಾಕಾರವೆಂಬ ನಿಜಲಿಂಗವಪ್ಪ
ಪರಶಿವಾನಂದ ಮೂರ್ತಿ ತನ್ನೊಳು ತ್ರಿಗುಣಾತ್ಮಕನಾಗಿಹ         
ಅದೆಂತೆಂದಡೆ :
ಶಿವ ಸದಾಶಿವ ಮಹೇಶ್ವರನೆಂದು ಪರಶಿವನ ತ್ರಿಗುಣಾತ್ಮಕ
ಭೇದಂಗಳು, ಇಂತಪ್ಪ ಪರಶಿವನು ವಿಶ್ವದುತ್ಪತ್ಯಕಾರಣನಾಗಿ
ಪಂಚಸಾದಾಖ್ಯ ರೂಪಂಗಳಂ ಪ್ರತ್ಯೇಕ ತ್ರಿಗುಣಾತ್ಮಕರಾಗಿ
ಜ್ಯೋತಿಯಿಂಪೊತ್ತಿಸಲಾಪುದು
ಘನವಾದುದು ಕೀರ್ತಿದೆಂದು ಉಪಮಿಸಬಾರದ ಮಹಾಘನದಂತೆ
ಆ ಮಹಾಬೆಳಗು ತನ್ನೊಳೈದು ರೂಪಾಯಿತ್ತು.
ಅದೆಂತೆಂದಡೆ :
ಶಿವ  ಅಮೂರ್ತಿ ಮೂರ್ತಿ ಕರ್ತೃ ಕರ್ಮರೆಂಬ
ಪಂಚಬ್ರಹ್ಮ ಹುಟ್ಟಿದವು; ಅದಕೈವರು ಶಕ್ತಿಯರುದಯಿಸಿದರು.
ಅವರ  ನಾಮಂಗಳು :
ಪರಶಕ್ತಿ ಆದಿಶಕ್ತಿ ಇಚ್ಛಾಶಕ್ತಿ ಜ್ಞಾನಶಕ್ತಿ ಕ್ರಿಯಾಶಕ್ತಿ
ಇಂತಿಂತು ಐವರನ ಪಂಚಬ್ರಹ್ಮರಿಗೆ ವಿವಾಹಂ ಮಾಡಿದೊಡಾ
ಶಿವಶಕ್ತಿಪಂಚಕದಿಂದೊಂದು ಓಂಕಾರವೆಂಬ ಬೀಜವಂ
ನಿರ್ಮಿಸಿದಡಾ ಓಂಕಾರ ಬೀಜದಿಂದೊಂದು ವಿರಾಟ ಸ್ವರೂಪಮಪ್ಪ
ಮಹಾಘನ ತೇಜೋಮಯವಪ್ಪ ಅನಾದಿರುದ್ರಸಹಸ್ರಾಂಶುವಿಂಗೆ
ಸಾವಿರ ಶಿರ ಸಾವಿರ ನಯನ ಸಾವಿರದೇಹ ಸಾವಿರಪಾದವುಳ್ಳ   ಸ್ವಯಂಭಯಮೂರ್ತಿ
ಆ ಸ್ವಯಂಭುಮೂರ್ತಿಯ ಮುಖದಲ್ಲಿ ಈಶ್ವರ ಪುಟ್ಟಿದ,
ಈಶ್ವರನ ವಾಮಭಾಗದಲ್ಲಿ ವಿಷ್ಣು ಪುಟ್ಟಿದ,
ದಕ್ಷಿಣಭಾಗದಲ್ಲಿ ಬ್ರಹ್ಮಪುಟ್ಟಿದ,
ಇಂತು ತ್ರಿದೇವತೆಯರೊಳಗಗ್ರಜನಪ್ಪ ಮಹಾಮಹಿಮ
ಈಶ್ವರನ ಪಂಚಮುಖದಲ್ಲಿ ಪಂಚಬ್ರಹ್ಮ ತೇಜೋಮಯ ರುದ್ರರು ಪುಟ್ಟಿದರು.
ಅವರ ನಾಮಂಗಳು :
ಸದ್ಯೋಜಾತ ವಾಮದೇವ ಅಘೋರ ತತ್ಪರುಷ ಈಶಾನ್ಯರೆಂದಿಂತು
ಅವರೋಳ್ಸಜ್ಯೊಜಾತನೆಂಬ ಅಗ್ರಜರುದ್ರ ಪುಟ್ಟಿದನು
ಆ ಸದ್ಯೋಜಾತಂಗೆ ಮಹಾರುದ್ರ ಪುಟ್ಟಿದನು.
ಆ ಮಾಹರುದ್ರಂಗೆ ಶ್ರೀರುದ್ರ ಪುಟ್ಟಿದನು
ಆ ಶ್ರೀರುದ್ರಂಗೆ ರುದ್ರ ಪುಟ್ಟಿದನು
ಆ ಶ್ರೀರುದ್ರಂಗೆ  ರುದ್ರ ಪುಟ್ಟಿದನು
ಆ ರುದ್ರಂಗೆ ಅಗ್ನಿಯು ಅವಗತ ಪುಟ್ಟಿದವು.
ಆ ಅಗ್ನಿಗೆ ಕಾಶ್ಯಪಬ್ರಹ್ಮ ಪುಟ್ಟಿದನು,
ಅವಗತಕ್ಕೆ ಮಾಯಾಸ್ವಪ್ನಬ್ರಹ್ಮ ಪುಟ್ಟಿದನು.
ಅದೆಂತೆಂದಡೆ :
ಮಾಯವೆ ಮರತ್ಯು, ಬ್ರಹ್ಮವೆ ಸತ್ಯ
ಇಂತಪ್ಪ ಬ್ರಹ್ಮವು ಮಾಯಾ ಅವಲಂಬಿಸಿಹುದಾಗಿ
ಅದು ಮಾಯಾಸ್ವಪ್ನಬ್ರಹ್ಮವೆನಿಸಿತ್ತು.
ಇಂತಪ್ಪ ಮಾಯಾ ಸ್ವಪ್ನಬ್ರಹ್ಮಂಗೆ ತ್ರಯೋದಸ ಕುಮಾರಿಯರು
ಪುಟ್ಟಿದರು.
ಅವರ ನಾಮಂಗಳು :
ಬೃಹತಿ, ಅದಿತಿ, ದಿತಿ, ವಿನುತಾದೇವಿ, ಕದ್ರು,
ಸುವರ್ಣಪ್ರಭೆ, ಕುಮುದಿನಿ, ಪ್ರಭಾದೇವಿ, ಕಾಳಿದಂಡಿ,
ಮೇಘದಂಡಿ, ದಾತೃಪ್ರಭೆ, ಕುಸುಮಾವತಿ, ಪಾರ‍್ವಂದಿನಿ
ಎಂದಿಂತು ತ್ರಯೋದಶಕುಮಾರಿಯರು ಪುಟ್ಟಿದರು.
ಇದಕ್ಕೆ ಆದಿ ಪರಮೇಶ್ವರನು ಸೃಷ್ಟಿ ನಿರ್ಮಿತ ಜಗದುತ್ಪತ್ಯ, ಸ್ಥಿತಿ,
ಲಯಗಾಗಬೇಕೆಂದು ಆ ಕಾಶ್ಯಪಬ್ರಹ್ಮಗು ತ್ರಯೋದಶ
ಸ್ತ್ರೀಯರಿಗೆಯು ವಿವಾಹವ ಮಾಡಿದನು.
ಆ ಕಾಶ್ಯಪ ಬ್ರಹ್ಮನ ಮೊದಲ ಸ್ತ್ರೀಯ ಪೆಸರು ಬರಹತಿ.
ಆ ಬೃಹತಿಗೆ ಪುಟ್ಟಿದ ಮಕ್ಕಳ ಪೆಸರು ಹಿರಣ್ಯಕಾಂಕ್ಷ,
ಹಿರಣ್ಯಕಾಂಕ್ಷನ ಮಗ ಪ್ರಹರಾಜ, ಪ್ರಹರಾಜನ ಮಗ ಕುಂಭಿ,
ಆ ಕುಂಭಿಯ ಮಗ ನಿಃಕುಂಭಿ, ನಿಃಕುಂಭಿಯ ಮಗ ದುಂದುಭಿ,
ಆ ದುಂದುಭಿಯ ಮಗ ಬಲಿ, ಬಲಿಯ ಮಗ ಬಾಣಾಸುರ,
ಇಂತವರು ಮೊದಲಾದ ಚಪ್ಪನ್ನಕೋಟಿ ರಾಕ್ಷಸರು ಪುಟ್ಟಿದರು.
ಎರಡನೆಯ ಸ್ತ್ರೀಯ ಪೆಸರು ಅದಿತಿ.
ಆ ಅದಿತಿಗೆ ಸೂರ್ಯ ಮೊದಲಾದ ಮೂವ್ವತ್ತುಕೋಟಿ
ದೇವರ್ಕಳು ದೇವಗಣ ಪುಟ್ಟಿದರು.
ಮೂರನೆಯ ಸ್ತ್ರೀಯರ ಪರಸರು ದಿತಿದೇವಿ,
ಆ ದಿತಿದೇವಿಗೆ ಕೂರ್ಮ ಮೊದಲಾದ ಜಲಚರಂಗಳು ಪುಟ್ಟಿದರು.
ನಾಲ್ಕನೆಯ ಸ್ತ್ರೀಯ ಪೆಸರು ವಿನುತಾದೇವಿ,
ಆ ವಿನುತಾದೇವಿಗೆ ಸಿಡಿಲು, ಮಿಂಚು, ವರುಣ, ಗರುಡ
ಮೊದಲಾದ ಖಗಜಾತಿಗಳು ಪುಟ್ಟಿದವು.
ಐದನೆಯ ಸ್ತ್ರೀಯ ಪೆಸರು ಕದ್ರುದೇವಿ
ಆ ಕದ್ರುದೇವಿಗೆ ಶೇಷ, ಅನಂತ, ವಾಸುಗಿ, ಶಂಖಪಾಳ, ಕಕ್ಷರ, ಕರ್ಕೋಟ,
ಕರಾಂಡ, ಭುಜಂಗ, ಕುಳ್ನಿಕ, ಅಲ್ಲಮಾಚಾರ್ಯ,
ಇಂತಿವು ಮೊದಲಾದ ನವಕುಲನಾಗಂಗಳು ಪುಟ್ಟಿದವು.
ಆರನೆಯ ಸ್ತ್ರೀಯ ಪೆಸರು ಸುವರ್ಣ ಪ್ರಭೆ,
ಆ ಸುವರ್ಣಪ್ರಭೆಗೆ ಚಂದ್ರ, ತಾರಾಗಣ,
ನಕ್ಷತ್ರಂಗಳು ಪುಟ್ಟಿದವು.
ಏಳನೆಯ ಸ್ತ್ರೀಯ ಪೆಸರು ಕುಮುದಿನಿ
ಆ ಕುಮುದಿನಿಗೆ ಐರಾವತ, ಪುಂಡರೀಕ, ಪುಷ್ಪದಂತ, ವಾಮನ
ಸುಪ್ರದೀಪ, ಆಂಜನ, ಸಾರ್ವಭೌಮ, ಕುಮುದ, ಭಗದತ್ತ
ಇಂತಿವು ಮೊದಲಾದ ಮೃಗಕುಲಾದಿ ವ್ಯಾಘ್ರ ಶರಭ
ಶಾರ್ದೂಲಂಗಳು ಪುಟ್ಟಿದವು.
ಎಂಟನೆಯ ಸ್ತ್ರೀಯ ಪೆಸರು ಪ್ರಭಾದೇವಿ
ಆ ಪ್ರಭಾದೇವಿಗೆ ಕನಕಗಿರಿ,. ರಜತಗಿರಿ, ಸೇನಗಿರಿ, ನೀಲಗಿರಿ,
ನಿಷಧಗಿರಿ, ಮೇರುಗಿರಿ, ಮಾನಸಗಿರಿ ಇಂತಿವು ವೊಳಗಾದ
ಪರ್ವತಂಗಳು ಪುಟ್ಟಿದವು.
ಒಂಭತ್ತನೆಯ ಸ್ತ್ರೀಯ ಪೆಸರು ಕಾಳಿದಂಡಿ,
ಆ ಕಾಳಿದಂಡಿಗೆ ಸಪ್ತ ಋಷಿಯರು ಮೊದಲಾದ ಅಸ್ವಾಸೀತಿ
ಸಹಸ್ರ ಋಷಿಗಳು ಪುಟ್ಟಿದರು.
ಹತ್ತನೆಯ ಸ್ತ್ರೀಯ ಪೆಸರು ಮೇಘದಂಡಿ,
ಆ ಮೇಘದಂಡಿಗೆ ನೀಲಮೇಘ, ಕುಂಭಮೇಘ, ದ್ರೋಣಮೇಘ,
ಧೂಮಮೇಘ, ಕಾರ್ಮೇಘ, ಇಂತಿವು ಮೊದಲಾದ
ಮೇಘಂಗಳು ಪುಟ್ಟಿದವು.
ಹನ್ನೊಂದನೆಯ ಸ್ತ್ರೀಯ ಪೆಸರು ಧಾತೃಪ್ರಭೆ,
ಆ ಧಾತೃಪ್ರಭೆಗೆ ಚಿಂತಾಮಣಿ ಮೊದಲಾದ
ನವರತ್ನಂಗಳು ಪುಟ್ಟಿದವು.
ಹನ್ನೆರಡನೆಯ ಸ್ತ್ರೀಯ ಪೆಸರು ಕುಸುಮಾವತಿ,
ಆ ಕುಸುಮಾವತಿಗೆ ಕಾಮಧೇನು,
ಕಲ್ಪವೃಕ್ಷಂಗಳು ಪುಟ್ಟಿದವು.
ಹದಿಮೂಱನೆಯ ಸ್ತ್ರೀಯ ಪೆಸರು ಪಾರ್ವಂದಿನಿ
ಆ ಪಾರ್ವಂದಿನಿಗೆ ಅಷ್ಟದಿಕ್ಪಾಲಕರು ಪುಟ್ಟಿದರು.
ಇಂತಿರುವರು ರಜಸ್ಸೀಲಾಶೋಣಿತದಿಂದ ಸಹಸ್ರವೇದಿ
ಮೊದಲಾದ ಅಷ್ಟ ಪಾಷಾಣಂಗಳು ಪುಟ್ಟಿದವು.
ಇವರುಗಳ ಮಲಮೂತ್ರದಿಂದ ಪರುಷರಸ ಇದ್ಧರಸ
ನಿರ್ಜರೋಧಕ ಪುಟ್ಟಿದವು.
ಇಂತಿವಱುಗಳ ಬೆಚ್ಚು ಬೆದಱಿಂದ ದೇವಗ್ರಹ, ಯಕ್ಷಗ್ರಹ,
ನಾಗಗ್ರಹ, ಗಾಂಧರ್ವಗ್ರಹ, ಪಿಶಾಚಗ್ರಹ, ಪೆಂತರಗ್ರಹ,
ಬ್ರಹ್ಮರಾಕ್ಷಸಗ್ರಹ,
ಶತಕೋಟಿ ದೇವಗ್ರಹ, ಸರ್ವದರ್ಪಗ್ರಹ, ಶಾಕಿನಿ, ಡಾಕಿನಿ,
ಮೊದಲಾದ ಗ್ರಹಭೂತ ಪ್ರೇತರ ಪೇತ ಪಿಶಾಚಂಗಳು ಪುಟ್ಟಿದವು.
ಇವರುಗಳ ಪ್ರಸೂತಕಾಲ ಮಾಸಿನಿಂದ ಅಷ್ಟಲೋಹ ಪಾಷಾಣಂಗಳು ಪುಟ್ಟಿದವು.
ಕಾಲರಾಶಿ, ಕರಣರಾಶಿ, ಭೂತರಾಶಿ, ಮೂಲರಾಶಿ, ಪ್ರಾಣರಾಶಿಗಳು
ಮೊದಲಾದ ಕೀಟಕ ಜಾತಿಗಳು ಪುಟ್ಟಿದವು.
ಇವಱುಗಳು ಇಂತು ಚತುರ್ದಶ ಭುವನಂಗಳು, ಈವತ್ತಾಱುಕೋಟಿರಾಕ್ಷಸರು,
ದ್ವಾದಶಾದಿತ್ಯರು, ಮೂವತ್ತು ಮೂಱುಕೋಟಿ ದೇವರ್ಕಗಳು, ದೇವಗಣ
ಸುರಪತಿ, ಖಗಪತಿ, ಸಿಡಿಲು, ಮಿಂಚು, ವರುಣ, ಗರುಡ, ನವಕುಲ,
ನಾಗಂಗಳು, ಚಿಂತಾಮಣಿನವರತ್ನಂಗಳು, ಕಾಮಧೇನು, ಕಲ್ಪವೃಕ್ಷ,
ಪರುಷರಸ, ಸಿದ್ಧರಸ, ನಿರ್ಜರೋಧಕ ದಿಕ್ಕರಿಗಳು, ಕೂರ್ಮಮೊದಲಾದ
ಜಲಚರಂಗಳು, ಚಂದ್ರತಾರಾಗಣ ನಕ್ಷತ್ರಗಳು ಪುಟ್ಟಿದವು.
ಇದಕ್ಕೆ ಶೃತಿ :
ಓಂ ವಿಶ್ವಕರ್ಮ ಹೃದಯೆ ಬ್ರಹ್ಮಚಂದ್ರಮಾ ಮನಸೋಜಾತಃ
ಚಕ್ಷೋಸ್ಸೂರ್ಯದಯಾಭ್ಯೋ ಸರ್ವಾಂಗ ಭೂಷಿಣೆ ದೇವಸ್ಯ ಬಾಹುದ್ವಯಾಶಂಕಃ
ಪ್ರತಿಭಾಹು ವಿಷ್ಣುಮೇವಚ ಮಣಿಬಂಧ ಪಿತಾಮಹ
ಜೇಷ್ಟಾಂಗುತೀದೇವೇಂದ್ರತರ್ಜಂನ್ಯಂಗುತೀಶಾನ್ಯ ಪ್ರೋಕ್ತ
ಮಧ್ಯಮಾದಾಂಗು ತೀಮಾಧವಾ ಅನಿಮಿಷಾಂಗುತೀ ಅಗ್ನಿದೇವಸ್ಯ
ಕನಿಷ್ಟಾಂಗುತೀ ಭಾಸ್ಕರಾ ಅಚಲಕಚಿತ ಮಧ್ಯೇ ವನರ್ಚಪಾದ
ಆಹ್ವಾನಾಂತು ಜಗಂ ವಿಶ್ವಕರ್ಮಣಾಂ
ಇಂತು ಕಾಶ್ಯಪಬ್ರಹ್ಮನ ಹದಿಮೂಱು ಸ್ತ್ರೀಯರುಗಳಿಗೆ ಸಚರಾಚರಂಗಳು
ಪುಟ್ಟಿದವಾಗಿ ಇವರ ಪರಿಪ್ರಮಾಣ ನಮ್ಮ ಶರಣಸ್ಥಲದಲ್ಲಿದ್ದವರು  ಬಲ್ಲರು;
ಸದ್ಯೋಜಾತ, ವಾಮದೇವ, ಅಘೋರ, ತತ್ಪುರುಷ, ಈಶಾನ್ಯ,
ಪಂಚವಕ್ತ್ರ, ಆದಿಲಿಂಗ, ಅನಾದಿಶರಣ ಇವರೆಲ್ಲರು ಸಾಕ್ಷಿಯಾಗಿ
ಕೂಡಲ ಚನ್ನಸಂಗಯ್ಯನೆ ವಿಕರ್ಮ ಜಗದ್ಗುರು
೩
ಕೃತಯುಗ, ತ್ರೇತಾಯುಗ, ದ್ವಾಪರಾ, ಕಲಿಯುಗಂಗಳು ಭವರಾಟಳದಲ್ಲಿ
ತಿರುಗಿ ಬರುತಿಪ್ಪಲ್ಲಿ, ಅನಂತ ಕೋಟಾನ ಕೋಟಿಯುಗಂಗಳು ಮಡಿದು ಹೋದವು,
ಅನಂತ ಪ್ರಳಯಂಗಳು ಸುಳಿಸುಳಿದು ಹೋದವು,
ಹದಿನಾಲ್ಕು ಲೋಕಂಗಳೆಂಬ ಅನಂತಕೋಟಿ ಬ್ರಹ್ಮಾಂಡಂಗಳೆಲ್ಲ ಲಯವಾಗಿ ಹೋದುವು.
ಇದಱೊಳಗೆ ಅವಲೋಕದಲ್ಲಿಯೂ ಅವಯುಗದಲ್ಲಿಯೂ
ಆರು ಪ್ರಾಣಲಿಂಗ ಲಿಂಗಪ್ರಾಣಭೇದವನಱುಹಿದವರಾರು ಹೇಳಾ?
ಗಂಗೆ ಗೌರೀವಲ್ಲಭರು ಮೊದಲಾದ ಅನಂತಕೋಟಿ ರುದ್ರಗಣಾದಿಗಳೆಲ್ಲರು
ಪ್ರಾಣಲಿಂಗಸಂಬಂಧದ ಹೊಲಬನಱಿಯದೆ ಅಣಿಮಾದಿ ಚತುರ್ವಿಧ ಫಲಪ್ರಾಪ್ತಿಕ್ಕೊಳಗಾದರು.
ಶಿವಾಚಾರದ ವಿಚಾರವನಱಿಯದೆ ಜಗವು ಕೆಟ್ಟಿಹುದೆಂದು ಪರಪುರುಷಾರ್ಥಕಾರಣವಾಗಿ
ಮರ್ತ್ಯದಲ್ಲಿ ಅವತರಿಸಿ ಗುರುಲಿಂಗ ಜಂಗಮ ಪಾದೋದಕ ಪ್ರಸಾದವೆಂಬ
ಪಂಚಾಚಾರ ಸ್ಥಲವನೆಲೆಗೊಳಿಸಿ, ಷಟ್ಸ್ಥಲವೆಂಬ ಮಹಾನುಭಾವಮಂ ಕರತಳಾಮಳಕವಾಗಿ
ಸ್ಥಿರಗೊಳಿಸಿ, ಪ್ರಾಣಲಿಂಗ ಲಿಂಗಪ್ರಾಣವೆಂಬ ಭೇದವನೆನಗೆತಿಳುಹಿ
ಎನ್ನ ಭ್ರಾಂತುಸೂತಕವ ಬಿಡಿಸಿ, ಲಿಂಗೈಕ್ಯವೆಂಬುದನೆನಗೆ ತೋಱsದಿಯಾಗಿ
ನಿನ್ನಿಂದಲಾನು ಸಂಗನಬಸವಣ್ಣನೆಂಬ ಪೆಸರವಡೆದನು            .
ಕೂಡಲಸಂಗಮದೇವರ ಸಾಕ್ಷಿಯಾಗಿ
ಎನಗೆ ನೀವು ಪರಮಾರಾಧ್ಯರು ಕಾಣಾ ಚನ್ನಬಸವಣ್ಣಾ.
೪
ಪ್ರಥಮದಲ್ಲಿ ನಿರಾಕಾರ ಪರವಸ್ತು ತಾನೊಂದೆ ,
ಆ ನಿರಾಕಾರ ಪರವಸ್ತುವಿನಲ್ಲಿ ಮಹಾಜ್ಞಾನ ಉದಯವಾಗಿ,
ಆ ಮಹಾಜ್ಞಾನವೆ ಅನಾದಿಶರಣ ರೂಪಾಗಿ,
ಆ ನಿರಾಕಾರ ಪರವಸ್ತುವಾಧಾರವಾಗಿ ಚಿನ್ನ ಬಣ್ಣದ ಹಾಂಗೆ
ಭಿನ್ನವಿಲ್ಲದಿಪ್ಪುದ ನೀನೆ ಬಲ್ಲೆಯಲ್ಲವೆ ಮತ್ತಾರು ಬಲ್ಲರು ಹೇಳಾ?
ಆ ನಿರಾಕಾರ ಪರವಸ್ತುವೆ ನಿಷ್ಕಲ ಲಿಂಗವಾದಲ್ಲಿ
ಆ ನಿಷ್ಕಲ ಲಿಂಗದಿಂದ ಜ್ಞಾನ ಚಿತ್ತು ಉದಯವಾಗಿ,
ಆ ಜ್ಞಾನ ಚಿತ್ತುವೆ ಶರಣರೂಪವಾಗಿ, ಆನಿಷ್ಕಲ ಲಿಂಗಕ್ಕಾಶ್ರಯವಾಗಿ
ಆ ಚಿದಂಗಸ್ವರೂಪನಾಗಿಪ್ಪುದ ನೀ ಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ನಿಷ್ಕಲಜ್ಞಾನಚಿತ್ತೆ ಬಲಿದು ಚಿಚ್ಛಕ್ತಿಯಾದಲ್ಲಿ
ಆ ಚಿಚ್ಛಕ್ತಿಯ ಸಂಗದಿಂದ ನೀನು ಮಹಲಿಂಗವಾದಲ್ಲಿ
ಆ ಶಾಂತಾತಿತೋತ್ತರೆಯೆಂಬ ಕಲೆಯಿಂದ ನಾನುದಯವಾಗಿ,
ಆ ಮಹಾಲಿಂಗಕ್ಕಾಶ್ರಯವಾಗಿ, ಐಕ್ಯನಮಾಗಿಪ್ಪುದ ನೀ ಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ಚಿಚ್ಛಕ್ತಿಯಿಂದ ಪರಶಕ್ತಿಯುದಯವಾಗಿ,
ಆ ಪರಶಕ್ತಿಯ ಸಂಗದಿಂದ ನೀನು ಪ್ರಸಾದಲಿಂಗವಾದಲ್ಲಿ,
ಆ ಶಾಂತಾತೀತಯೆಂಬ ಕಲೆಯಲ್ಲಿ ನಾನುದಯವಾಗಿ
ಆ ಪ್ರಸಾದ ಲಿಂಗಕ್ಕಾಶ್ರಯವಾಗಿ ಶರಣನಾಗಿಪ್ಪುದ
ನೀಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ಪರಶಕ್ತಿಯಿಂದಾದಿ ಶಕ್ತಿಯುದಯವಾಗಿ,
ಆ ಆದಿಶಕ್ತಿಯ ಸಂಗದಿಂದ ನೀನು ಶುದ್ಧಸುಜ್ಞಾನವೆಂಬ
ಜಂಗಮಲಿಂಗವಾದಲ್ಲಿ ಆ ಶಾಂತಿಯೆಂಬ ಕಲೆಯಲ್ಲಿ
ನಾನುದಯವಾಗಿ ಆ ಜಂಗಮ ಲಿಂಗಕ್ಕಾಶ್ರಯವಾಗಿ,
ಪ್ರಾಣಲಿಂಗಿಯಾಗಿಪ್ಪುದ ನೀಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ಆದಿಶಕ್ತಿಯೀಂದಿಚ್ಛಾಶಕ್ತಿಯುದಯವಾಗಿ,
ಆ ಇಚ್ಛಾಶಕ್ತಿಯ ಸಂಗದಿಂದ ನೀನು ಶಿವಲಿಂಗಾಕಾರವಾದಲ್ಲಿ
ಅವಿದ್ಯೆಯೆಂಬ ಕಲೆಯಲ್ಲಿ ನಾನುದಯವಾಗಿ ಆ ಶಿವಲಿಂಗಕ್ಕಾಶ್ರಯವಾಗಿ
ಪರಮಪ್ರಸಾದಿಯಾಗಿಪ್ಪುದ ನೀಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ಇಚ್ಛಾಶಕ್ತಿಯಿಂದ ಸುಜ್ಞಾನ ಶಕ್ತಿಯುದಯವಾಗಿ,
ಆ ಸುಜ್ಞಾನ ಶಕ್ತಿಯಸಂಗದಿಂದ ನೀನು ಗುರುಲಿಂಗವಾದಲ್ಲಿ,
ಆ ಪ್ರತಿಷ್ಠೆಯೆಂಬ ಕಲೆಯಲ್ಲಿ ನಾನುದಯವಾಗಿ,
ಆ ಗುರುಲಿಂಗಕ್ಕಾಶ್ರಯವಾಗಿ, ಮಹೇಶ್ವರನಾಗಿಪ್ಪುದ
ನೀ ಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ಆ ಸುಜ್ಞಾನಶಕ್ತಿಯಿಂದ ಕ್ರಿಯಾಶಕ್ತಿಯುದಯವಾಗಿ
ಆಚಾರಲಿಂಗಕ್ಕಾಶ್ರಯವಾಗಿ; ಆಕ್ರಿಯಾಶಕ್ರಿಯ ಸಂಗದಿಂದ
ನೀನಾಚಾರಲಿಂಗವಾದಲ್ಲಿ, ಆ ನಿವೃತ್ತಿಯೆಂಬ ಕಲೆಯಲ್ಲಿ
ನಾನುದಯವಾಗಿ, ಆ ಆಚಾರಲಿಂಗಕ್ಕಾಶ್ರಯವಾಗಿ
ಸದ್ಭಕ್ತನಾಗಿಪ್ಪುದ ನೀಬಲ್ಲೆಯಲ್ಲದೆ ಮತ್ತಾರು ಬಲ್ಲರು ಹೇಳಾ?
ನೀ ನಿನ್ನ ಸ್ವಲೀಲೆಯಿಂದ ನಾನಾರೂಪದಲ್ಲಿ, ನಿನ್ನ ಬೆಂಬಳಿವಿಡಿದು
ನಾನು ನಾನಾರೂಪಾಗಿರ್ದೆನಯ್ಯಾ.
ನೀನಾವಾವ ರೂಪಾದೆ, ನಾನು ಆಯಾಯ ರೂಪಾಗಿರ್ದೆನಯ್ಯಾ.
ಇದುಕಾರಣ-ಶರಣಲೀಂಗವೆರಡಕ್ಕು ಭಿನ್ನವಿಲ್ಲವೆಂಬುದನು
ಸ್ವಾನುಭಾವ ವಿವೇಕದಿಂದಱಿದುದು ಅಱುಹಲ್ಲದೆ
ಆಗಮಯುಕ್ತಿಯಿಂದಱಿದುದು ಅಱುಹಲ್ಲ       
ಅದೇನು ಕಾರಣವೆಂದೆಡೆ:
ಶೃತಿ ಜ್ಞಾನದಿಂದ ಸಂಕಲ್ಪ ಭ್ರಾಂತಿ ತೊಲಗದಾಗಿ
ಈ ಷಟ್ಸ್ಥಲ ಮಾರ್ಗವನು ದ್ವೈತಾದ್ವೈತದೊಳಗೆ
ಕೊಡಲಿಕ್ಕೆ ನುಡಿಯಲಾಗದು.
ಈ ಲಿಂಗಾಂಗ ಸಂಬಂಧ ಸಾಮರಸ್ಯೈಕ್ಯವ ತಿಳಿದ ಬಳಿಕ
ನಿತ್ಯನಿರಂಜನ ಪರತತ್ವವು ತಾನೆ ನೋಡ
ಮಹಾಲಿಂಗ ಗುರುಶಿವ ಸಿದ್ಧೇಶ್ವರ ಪ್ರಭುವೆ.
೫
|| ತ್ರಿವಿಧಿ ||
ವಸುಧೆಯಿಲ್ಲದ ಮುನ್ನ ದೇಶಯೆಂಟ ನಿರ್ಮಿಸದೆ
ಶಶಿ ರವಿಗಳೆಂಬವರ ನಾಮವಿಲ್ಲ
ವಶವಲ್ಲದಾನತದ ದೆಶೆಗೆಟ್ಟುಲಿಂಗವನು
ಹೆಸರಿಟ್ಟ ಗುರುಬಸವ ಯೋಗಿನಾಥ!
೬        
ಆದಿಯಾಧಾರದಲಿ ಆದಿಲಿಂಗವು ಇರಲು
ಆದಿಲಿಂಗವನು ಹೆತ್ತ ಮಾತೆ ಗುರುವೆ
ಶ್ರೋತ್ರೇಂದ್ರಿಯಲಿ ಭಾವಿಸಿ ನಿಷ್ಕಲವಾದಜಾತ
ಶಿವ ಜನನವೈ ಯೋಗಿನಾಥ
೭         
ತನುಮನದ ಮಧ್ಯದಲಿ ಬೆಳಗುತಿರ್ಪುದು
ಒಂದು ಘನ ತರದ ದೀಪ
ಶಾಖಾಧಿಪತಿಯ ತೊಳಗಿ ಬೆಳಗುವ
ನಿತ್ಯ ಘನತರಾಕ್ಷರದಲ್ಲ ಶಿವಲಿಂಗ ಜನನವೈ ಯೋಗಿನಾಥ.

